
Bedichia' nze'ca' Jesucristo ni uquie'e San Mateo

Bee bene' Jesucristo enu udetela
(Lc. 3:23-38)
1 Ca'a nze'ta nu lee bee bene' Jesucristo enu udetela, li'inu enu nze'ta lu familia' arre
David nu Abraham.

2 Abraham unga pa' Isaac,

nu Isaac unga pa' Jacob,

nu Jacob unga pa' Juda nu bee bichilla.
3 Nu Judd cuna una'lla Tamar, ulu'cu beella endu' beella enu lee Fares nu Zara.
Fares unga pa' Esrom,

nu Esrom unga pa' Aram.

4 Aram unga pa' Aminadab,

nu Aminadab unga pa' Naasdn,

nu Naasén unga pa' Salmén.

5Salmén unga pa' Booz,

nu na'lla lee Rahab.

Booz cuna una'lla Rut ulu'cu beella endu' beella enu lee Obed.
Nu Obed unga pa' Isal.

¢[saf unga pa' arre David,
nu arre David cuna bene enu unga una'a Urias, ulu'cu beella tucu endu' enu lee

Salomén.

7Nu Salomén unga pa' Roboam,

Roboam unga pa' Abias,

nu Abfas unga pa' Asa.

8 Asd unga pa' Josafat

nu Josafat unga pa' Joram

nu Joram unga pa' Uzias.

9 Uzias unga pa' Jotam,

Jotam unga pa' Acaz.

Acaz unga pa' Ezequias.

10 Ezequias unga pa' Manasés,

Manasés unga pa' Amon,

nu Amén unga pa' Josias.

11Nu Josfas unga pa' Jeconias cuna bee bichilla, tiembu cua' neca chenu uri'i bee bene
Babilonia preso bee bene Israel.

12 Luze'eld chenu uri'i bee bene Babilonia preso li'ibeella,
che ulu'cu Jeconias tucu endu' enu lee Salatiel,
nu che Salatiel unga pa' Zorobabel.

13 Zorobabel unga pa' Abiud,

nu Abiud unga pa' Eliaquim,

Eliaquim unga pa' Azor.

14 Azor unga pa' Sadoc,

nu Sadoc unga pa' Aquim,

Aquim unga pa' Eliud.

15Eliud unga pa' Eleazar,

nu Eleazar unga pa' Matén,

Matan unga pa' Jacob.

16 Jacob unga pa' José enu unga niyu' Marfa.

Nu Maria neca na' Jesuse nu le'ca leenu Cristo.

17 Scua unga desde tiembu nt uhuafi Abraham hasta tiembu nt uhuadi arre David,
uhuafii rtaa generacidén bene, nu le'ca rtaa generacién bene uhuafii desde tiembu!
arre David hasta chenu uri'i bee bene Babilonia preso bee bene Israel. Nu le'ca rtaa
generacién bene uhuarii desde nd uri'i bee bene Babilonia preso bee bene Israel hasta
chenu urifia bichia nti ungula Jesucristo lu iliulabe.

Chenu ungula Jesucristo
(Lc. 2:1-7)

18 Singuie unga chenu ungula Jesucristo: Marfa na'nu nzula nt yuculla José, pero ante
nd yucusa'beella, nu'la endu' xla'cu Maria equie poder' Espiritu Santo. 1° Nu lunt neca
José bene nze'ca 14 niarqui'lla nilla nd xi seca Marfa a'la uri'illa elliebacu' nd tsa'nalla
Maria a'chi'tsia. 20 Pero diquila nt rri'illa elliebacu' nucua', che ulube'lu tucu dngele'
Diose lulla leta xcala'lla, nu uni dngele ze'e lulla:

—]José, li'ilu enu nze'ta lu familia' arre David, la lliquilu nd yuculu Maria xne endu'
enu acanuulla equie cuenda' Espiritu Santo acanuullanu. 2! Nu endu' enu acanuulla
hualeelunu Jesuse. Xne equie cuenda'nu tsila'a ye bee bene lachinu Israel lu stula beella.

22Ye bee nucua' unga para nt yalu Stichia' Diose tucu nti uni tucu bee profeta'nu chenu
unilla:

23 Tucu una'a e'ne chu'u endu' xla'cu nu
chenu ala endu'lla, chiu'uleenu Emanuel,
bedichia' cua' rni: Diose nzu cuna lia'ahua.

24 Chenu uhuafii José, che uri'illa tucu nt unibiya' dngele' Diose lulla nd ri'illa, nu

uyuculla Marfa. 25 Pero né na'tsella Maria hasta n ungula endu' Marfa, nu ulualee José
endu'cua' Jesuse.

2

Uyabi'ya bee mago Jesuse

1 Ungula Jesuse Belén, tucu eyeche nt nchiucu' lu iliu Judea, tiembu nt unibiya' arre
Herodes. Nu urifia bee bene enu reca elliebacu' Jerusalén, nze'ta beella enza rlifii bichia
Jerusalén nu neca beella magos, 2 che unidichia' beella:

—;Ca nchiucu' arre' bee bene Israel enu ungula? Xne desde lachiru ulafii'la'ru nt
ulifii bela'nu, enze'e nzelaru para nu lu'curu ula'na lunu.

3 Chenu ubene' arre Herodes nti unibeella scua, chiqui' nzenu arqui'lla, cuna ye bee
bene Jerusalén. 4 Che ubixia arre Herodes ye bee ule'ya enu rnibiya', cuna bee ulaxcuela
enu reca ley nt udete' Diose lu Moisés para nt nedichia'lla lubeella ca riala nu ala Cristo.
5Che uni beella lulla:

—Eyeche Belén nt nchiucu' lu iliu Judea alanu, xne scua uni profeta chenu unilla:

¢ Li'ilu eyeche Belén nt nchiucu' lu iliu Judea,
nu li'ilu la necalu tucu bee eyeche nti mase lle'na
nd nchiucu' lu ye bee eyeche llene lu iliu Judea.
Xne lulu chiu'u tucu bene enu nibiya',
nu li'illa bi'yalla bee bene Israel enu neca bee benea.
7 Che chu ubixia a'chi arre Herodes bee mago cua' para nt unedichia'lla lubeella nt
xunga itda ulube'lu belaa ze'e lubeella. 8 Nu uxe'lalla li'ibeella Belén, nt unilla lubeella:
—Uquiahua ze'e, nu ri'i itdahua beya' ni xa neca lu cuenda' endu' ze'e. Nu chenu
ullela'la'huanu, ye'ta tixiule'ehua lua para ni le'ca nua nza'a nze detea ula'na lunu.

9 Chenu ulaxu nt uni arre Herodes scua lubeella, chu nzuebeella. Nu belaa enu ulaiii'
beella nu ulifii desde nd nucua'asca' beella lachi beella nzuculu lubeella, nu utsuxe belaa
cua' hasta elu nchiucu' endu' ze'e. 10 Chenu ulaiii' bee mago belaa cua' ze'e, chiqui' fiia

utsu arqui'beella, 11 nu chenu uyu'u beella lifii ni'i ze'e, ulani' beella endu' cuna na'nu
Marfa, che utsulliqui beella lunu nu ulu'cu beella ula'na lu endu' ze'e. Chu uxa'la beella
ru'u bee caja ni nuya' beella nu lia udete' beella oro, cuna quiendixi, cuna mirra lu endu'

me' ze'e. 12 Che udixiule'e Diose lu xcala' beella nula benchila' beella lu Herodes, nu né
benchila' beella enza enta beella.

Nzenu José cuna Maria Jesuse Egipto

13 Chenu nziala bee mago ze'e lachi beella, che ulube'lu tucu dngele' Diose lu xcala'
José, nu uni dngele ze'e lulla:

—Uzetee, uya' endu' cua' cuna na'nu nu uquiahua Egipto, ze'e cua'ahua hasta nu
ixiule'a luhua. Xne cua'na Herodes endu'cua' para nt utilla li'inu.

14 Che chu uzete José, nu unguya'lla endu' cuna na'nu, nu rula' ze'e uchiu'u beella
nziue beella enza Egipto. 15 Ze'e ucua'a beella hasta nti unguti arre Herodes. Scua unga
para nu uyalu Stichia' Diose tucu nd uninu lu tucu profeta chenu uninu: “Ubixia endua
enza Egipto.”

Unibiya' arre Herodes nii ati ye bee endu' me'e
16 Chenu uri'i Herodes beya' nii uzequienu bee mago ze'e li'illa, chiqui' uleella, nu
unibiya'lla nd unguti ye bee endu' enu nza chiucu lana hasta enu me'e enu nucua'a Belén
cuna bee eyeche abenchila' ze'e, xne nuya' cuendalla lunt uni bee mago ze'e lulla nu
udetela chiucu lana nt ulube'lu belaa ze'e. 17 Scua uyalu tucu nii uquie'e profeta Jeremias

chenu unilla:
18 Uyene tucu chii eyeche Ram4,

nd runa' nu rixiali.
Nu Raquel neca enu runa' cua' equie cuenda' bee endu'nchu,
nu lecati enu ri'i ana tsala arqui'nchu xne ungutila bee endu'nchu.

19 Pero chenu unguti arre Herodes, che ulube'lu tucu dngele' Diose lu José elu nucua'a
beella Egipto nu uni dngele ze'e lulla:

20 —Uzetee, uya' endu' cuna na'nu, nu ubenchila' zecahua Israel xne ungutila bee enu
niarqui' nd uti endu' quie'.

21Che chu uzetee José nu unguya'lla endu' cua' cuna na'nu nu ubenchila' beella eyeche
Israel. 22 Pero chenu ungabiya' José ni Arquelao lliana' arre Herodes neca enu rnibiya' lu
iliu Judea, ulliquilla nt challa enza ze'e. Pero chenu ungabiya'lla lu xcala'lla nd la challa
enza Judea, che nzuella enza lu iliu Galilea. 23 Chenu urifia beella lu iliu Galilea, ucua'a
beella tucu eyeche nti lee Nazaret. Scua unga para nu uyalu tucu nt uni bee profeta nd
Jesuse chiulee bene Nazaret.

3

Udixiule'e Juan Bautista Stichia' Diose lubee bene
(Mr. 1:1-8; Lc. 3:1-9, 15-17; Jn. 1:19-28)
1 Tiembu ze'e uyanzee Juan Bautista lu dafii achi lu iliu Judea udixiule'ella Stichia'

Diose lubee bene. 2Nu unilla:
—Utsana' arqui'hua stulahua xne nze'ta rifiala nd rnibiya' Diose.

3 Equie cuenda' Juan Bautista quie', uquie'e profeta Isafas chenu unilla:
Uyene chi tucu enu juerte rixiali lu dafi achi elu la nucua'a bee bene nd rni:
“Utsu tsifiahua arqui'hua xne nze'tala li'inu enu neca Diose'ahua,

utsana' arqui'hua stulahua para nd yucu arqui'hua stichia'nu.”

4Xucu Juan necache'e ichia tsu' camello, nu sinchiu nt riu'u xla'culla necache' iti, nu
elubacu nu udaculla neca xe'chiu cuna llifia dafii. > Nu bee bene Jerusalén cuna ye bee
bene lu iliu Judea nu cuna bee bene enu nucua'a axu re'cu Jordan uchiu'u beella, uya
beella ubene' beella nt rni Juan. ¢ Chequie chenu uxucu' dula beella stula beella, urinza
Juan li'ibeella re'cu Jordén.

7Pero chenu ulafii' Juan nd huaxi bee fariseo cuna saduceo urifa lulla para ni rinzalla

beei, che unilla lubeei:
—iLi'isthua netsifahua xi netsifia bee be'la! ;Ti udixiule'e luhua nt tsila'ahua lu

castiya juerte nd axula nzu zeca bee bene? & Uhuafii nze'cahua para nu aca chee nt neli
utsana' arqui'hua stulahua, ® nula aca nellifiahua nt rnihua: “Li'iru nzelaru lu familia'

tuxie Abraham”, xne li'd nia luhua nt hasta bee quiee quie' nu' modo nt ri'i Diose nd aca

bee familia' tuxie Abraham. 10 Nu bee bene enu la zucu' Stichia' Diose tucu nt rialane,
li'inu ri'inu lubeella tucu nt rri'inu bee bene aca nd la ayua' ndixilu, xiecu' benene para

nd chiquine. 11 Li'4, rniaa luhua nd 1i'a rrinzahua cuna inza xineca tucu sefia nu utsana'
arqui'lahua stulahua, pero enu nze'ta luld li'inu rinzanu li'ihua cuna Espiritu Santo nu
cuna quii. Li'inu masela rlu'cunu poder luquela 1i'4, enze'e ni' nt hua lucunu la yala xne
masela neca equienu luquela li'd. 12 Nu tucu nd rcuii bene trigo scua ri'inu Diose bee
bene. Nu bee bene enu sana' arqui' stula huani bee nze'e elurnibiya' Diose, nu bee bene
enu la tsana' arqui' stula necala nu cha beei lu quii nt leca xunga yala.

Urinza Juan Bautista Jesuse
(Mr. 1:9-11; Lc. 3:21-22)

13 Che uchiu'u Jesuse Galilea para nii nzanu lu Judn re'cu Jordan, para nd rinzalla li'inu.
14 Ppero chenu urifianu lu Juan 14 zela Juan arinza li'inu, nu unilla lunu:

—Li'ilu riala rinzalu li'a, ;nu 1i'd la yala rinza li'ilu?

15 Chequie uni Jesuse lulla:

—Uzela nt acane scua, xne mase neca nze'ca nd ria'a ye tucu nd rnibiya' Diose.

Chee uzela Juan urinza li'inu. 16 Chenu ulaxu nu urinzalla Jesuse, nu uchiu'unu lu
inza, tu'natsia uya'la lifiibe, nu ulafii'nu nt nze'ta laca Espiritu Santo' Diose xi naa tucu
paloma equienu. 17 Nu ubene tucu chii enu uni hasta lifiibe:

—Li'inu necanu lli'fiia enu chiqui' se'caa, nu fiia nzu arquia lu.

4

Chenu uri'i beze'lu preu Jesuse
(Mr. 1:12-13; Le. 4:1-13)

1Luze'eld unguya' Espiritu Santo Jesuse lu dafii achi elu la nucua'a bee bene para nd
ri'i beze'lu preu li'inu.

2Ze'e uya'na Jesuse chiu'a bichia nu chiu'a rula' nu lecali xi udacunu nu che ulia'na'nu.
3 Chequie uya beze'lu lunu para nt ri'i preu li'inu nu uni lunu:

—Tunu neli nd necalu lli'Ai Diose, unibiya' nd aca bee quiee quie' pa aculu.

4 Pero ucuaqui Jesuse lu beze'lu:

—Lu ichi' Stichia' Diose rni: “La neca equie cuenda'tsia pa nehuafi bee bene, sino que
le'ca nehuani bee bene lu cuenda' ye bedichia' na rni Diose.”

5 Che chu uyanu beze'lu li'inu eyeche Jerusalén nu uquienui li'inu equie indu llene
Jerusalén elu mase aya, ¢ nu uni lunu:

—Tunu neli nt necalu lli'ai Diose, utsi'qui li'ilu ca'a hasta lu yuu, xne lu ichi' Stichia'
Diose rni:
Xe'la Diose bee dngele'nu para nt ri'i ucu li'ilu.
Nu na'tse beenu li'ilu para nu la ti'qui bee quiee cuchiu'lu.

7 Che ucuaqui Jesuse lu beze'lu:

—Le'ca rni lu ichi' Stichia' Diose: “La ri'ilu preu Diose Pa lifiibe.”

8 Nu le'ca uyanu beze'lu li'inu equie tucu dani elu aya, nu ze'e ulube'i lunu nzie' bee
eyeche nt nu' lu iliulabe cuna bee eluxene nt nu' lubee, ° nu uni lunu:

—Li'4 liquia ye bee nucua' lulu, tunu tsulliquilu lua nu lu'culu ula'na lua.

10 Nu uni Jesuse lui:

—Uquia beze'lu, xne lu ichi' Stichia' Diose rni: “Ulu'cu ula'na lu Diose'lu Pa lifiibe, nu
lu li'itsianu riala nu zibi'lu.”

11 Chequie utsa'na beze'lu li'inu, nu urifia bee dngele' Diose uri'i elietsa lunu.

Chenu uquixie Jesuse uzete'nu Stichia' Diose lubee bene
(Mr. 1:14-15; Lc. 4:14-15)
12 Chenu ungabiya' Jesuse nt nchifii Juan Bautista ni'cu', che chu nzazecanu lu iliu
Galilea. 13 Pero né ya'nanu Nazaret, sino que uyanu uzucunu eyeche Capernaum, tucu

eyeche nt nchiucu' ru'u inzatu' Galilea enza lu iliu nt lee Zabulén nu Neftali. 14 Scua

ungae para nu uyalu tucu ni uquie'e profeta Isafas chenu unilla:

15Bee bene lu iliu Zabulén nu bee bene lu iliu Neftali,

nu bee bene enu nucua'a lu iliu nd nchiucu' axu re'cu Jordén,

cuna ye beela bee bene enu nucua'a axu ru'u inzatu' lu iliu Galilea elu nucua'a bee bene

enu laca bee bene Israel.

16 Ye beella uhuaiii beella tucu ni nehuani bee bene enu nucua'a leta rula',

pero nee ulube'lula tucu ellie'e lubeella,

nu ellie'e cua' udu'llie'e lu elliebacu' beella,

li'ibeella enu lecaxi utsuquie nu xi liqui' Diose lubeella.
17 Desde che uquixie uzete' Jesuse Stichia' Diose bee bene nu uninu lubeella:
—Tsana' arqui'hua stulahua xne nze'ta rifiala elurnibiya' ni rlu'cu Diose.

Ubixia Jesuse tacu bee bene enu rucu bela
(Mr. 1:16-20; Lc. 5:1-11)
18 Chenu nzedete Jesuse ru'u inzatu' Galilea, che ulafi'nu Simén, enu le'ca lee Pedro,
1cubna ‘ﬁichilla Andrés, nt rdu'beella ixiu nt rucu beella bee bela lu inza. 19 Nu uni Jesuse
ubeella:
—Te quiehua 1i'4 para nd zeteahua xa quiete'sa’hua bee bene para ni aca beella bee
benea luguare nd rucuhua bee bela.

20 Hora ze'e utsa'na beella ixiu na rucu beella bela nu chu nzuebeella cuna li'inu.
21Enza luze'eld ulani'nu xiucu bee bene, Jacobo nu cuna bichilla Juan, lliana' bene enu lee
Zebedeo. Nucua'a beella lifii barco cuna pa' beella, rquiela' beella ixiu nd rucu beella bee
bela. Nu ubixia Jesuse beella, 22 nu hora ze'e chu utsa'na beella barco ze'e cuna sa'beella,
nu chu nzequie beella li'inu.

Uzete' Jesuse huaxi bee bene
(Lc. 6:17-19)

23 Uya Jesuse ye lubee eyeche lu iliu Galilea, nu cada tucu bee eyeche uyu'unu lifii bee
indu uzete'nu bee bene Stichia' Diose, nu uninu lubeella xa neca elurnibiya' nu rlu'cu
Diose nu uriyecanu bee bene luye clasia' elichia nt seca beella. 24 Ungabiya' ye bee bene
lu iliu Siria lunt uri'i Jesuse, che ube'tayu bee bene ze'e bee bene enu seca huaxi clasia'
bee elichia lunu, le'ca ube'tayu beella bee bene enu si' ni rcu cuerpo', cuna bee bene enu
seca ichia' benechiqui', cuna bee bene enu seca ichia zifia cuna bee bene enu la acali tsee
nu uriyeca Jesuse ye bee bene cua'.

25 Huaxi bee bene enu nucua'a lu iliu /Galilea, cuna bee bene enu nze'ta enza lubee
eyeche Decépolis, cuna bee bene Jerusalén cuna bee bene enu nucua'a lu iliu Judea nu

bee bene enu nucua'a stucu chi re'cu Jorddn, uyaquie li'inu.

5

Uzete' Jesuse bee bene Stichia' Diose equie tucu dani
1 Chenu ulaii' Jesuse ye bee bene cua', uquienu equie tucu dafi nu uzucunu ze'e. Che
uyetesa' bee bene'nu lunu ze'e, 2 nu uquixienu uzete'nu li'ibeella nd uninu lubeella:

Ta bee bene enu fiia nzu arqui’'
3 —Nia neca lu cuenda' bee bene enu rri'i beya' nd chiqui' rqui'fiialla elietsa' Diose,
xne cua'a beella lifiibe elu rnibiya'nu.
4’Nia neca lu cuenda' bee bene enu nehuana nzu arqui', xne ri'i Diose nu fiia tsu
arqui'beella.
5'Nia neca lu cuenda' bee bene enu lle'na arqui', xne yucu beella yuu nti uni Diose nt
dete'nu lubeella.

6’Nia neca lu cuenda' bee bene enu neca xi neca nt rlia'ma' nu rebichi', scua nu' ana
arqui'beella ri'ibeella tucu nd rnibiya' Diose, xne li'inu ri'inu elietsa lubeella para nu

ri'ibeella tucu nd niarqui'nu.

7’Nia neca lu cuenda' bee bene enu rua'a arqui' bee bene, xne le'ca hua'a arqui' Diose
li'ibeella.

8’Nia neca lu cuenda' bee bene enu lecaxi naa lu Diose, xne li'ibeella neca beella enu
lafii' li'inu.

9 'Nia neca lu cuenda' bee bene enu rcua'na nd nzuxe arqui' lusa', xne li'ibeella
chiu'uleebeella 1li'fii Diose.

10’Nia neca lu cuenda' bee bene enu nehuana seca luye nt rri'inu bee bene li'ibeella

equie nd rri'i beella tucu nd rnibiya' Diose, xne li'ibeella chu'u beella lifiibe elu
rnibiya'nu.

11’Nia neca lu cuenda'hua chenu riquichi'qui' bee bene li'ihua, nu chenu xitserri'inu
bee bene li'thua nu chenu rta' bee bene yelu clasia' bee eluquichia' li'ihua, equie nt
necahua bee benea. 12 Nia utsu arqui'hua nu ullila'hua, xne chiqui' fiia neca nd lia liqui'
Diose luhua lifiibe, nu li'ithua nediya'hua nti le'ca scua uri'i condra beella bee profeta enu
udetela enu uhuaiii rlutila luquela li'ihua.

Ejemplu' zete cuna ellie'e
(Mr. 9:50; Lc. 14:34-35)
13’Li'ithua necahua xi neca zete lu iliulabequie'. Pero tunu niti nd neri'i, ;xa modo zibi'
zecae che? Leca' xi zibi'j, tsi'quitsia benene nu ta' bene equiee.
14’Nu le'ca li'thua necahua xi neca ellie'e lu iliulabequie', li'ihua necahua xi neca tucu
eyeche ni nchiucu' equie tucu dafi nt leca modo ni ricu a'chi'. 15 Lecati quie'e quii tucu
quinqué nu tsacu'lla tucu caja equiee, rqui'fia nd zucune aya para nd du'llie'e luye bee
bene enu nucua'a lifii ni'i. 16 Le'ca scua li'ihua, ucua'nahua nd huaiii nze'cahua lubee
bene para nu chenu lafii' beella beenti neca nze'ca rri'ihua, che nibeella bee bedichia'
nze'ca equie cuenda' Pa'ahua Diose enu nzucu lifiibe.

Uzete' Jesuse bee bene nu xi rni ley

17°La ri'ihua elliebacu' nt urifa para ni huachua ley, ley nii udete' Diose lu Moisés
urre beent uzete' bee profeta bee bene, xne 1i'd urifia para nd tsalua tucu nu rni ley.
18 Li'4 rnia luhua nt mase facil na nitilu lifiibe cuna iliulabe, luqueld nda rila tucu letra
urre tucu punto nu nze'ta lu ley' Diose, hasta nu yalu lunt nzu nt aca. 19 Enze'e bene
enu la zucu!' tucu bee mandamiento nd nze'ta lu ley cua', mase secalla nti la neca equie
bee mandamiento cua', nu le'ca esquie tunu la zete'lla bee bene nu zucu'e, chequie
li'illa lle'natsia aca neca equiella elurnibiya' Diose lifiibe. Pero bene enu sucu' ye bee
mandamiento nd nze'ta lu ley cua', nu sete'lla bee bene nu zucu'e, li'illa acalla enu
mase aca neca equie elurnibiya' Diose lifiibe. 20 Enze'e nia luhua nd tunu la nehuafii
nze'caldhua luqueld bee ulaxcuela enu reca ley cuna bee fariseo leca modo chu'uhua
lifiibe elurnibiya' Diose.

Rni Jesuse equie cuenda' n rle bene
(Lc. 12:57-59)
21°Li'thua nediya'la'hua lunti uni Moisés lubee bene'ahua enu udetela: “La uti bene
sa' bene, xne bene enu ruuti sa' yalalla castiya.” 22 Pero li'd nia luhua nt titse bene enu
rana arqui'sa', challa lu usticia, nu le'ca titse bene enu rquiexuusa', rqui'fia nt dete bene
ze'e lu usticia enu mase neca equie para nu chiulue lu cuenda'lla, le'ca titse bene enu rni
bedichia' chi'qui' lusa' nzuche' nt challa lu quii ebila.
23 ’Enze'e, tunu nzeyulu u'na ru'u ecu'cu' Diose nu ullu'cu arqui'lu nt rlelu lu bene,
Z4utsa'nasca' u'na'lu ze'e. Nu uquiatsalaxuhua arqui' sa'hua, che benchila'lu nu dete'lu

u'na lu Diose.
25'Tunu nu' ti dete' cuenda li'ilu lu juese, ante nt chahua lu juese utsuche'xuhua

nucua' diquila nd nu' tiempo para nd la dete' cuendalla li'ilu lu juese, xne tunu dete'
cuenda benecua' li'ilu lu juese che juese dete'cuenda li'ilu lu policia para ni chalu ni'cu'.
26 1i'4 nia lulu n la chiua'lu ni'cu' hasta ni ixiuxulu nzie' dimi nd nacu' juese lulu.

Uzete' Jesuse equie cuenda' nula lu'cu niyu stucu una'a enu la neca una'lla



San Mateo 5:27 7 San Mateo 6:2

27°Li'ihua nediya'la'hua nt rni lu ley: “La lu'cu niyu stucu una'a enu la neca una'i, nu
la lu'cu una'a stucu niyu enu la neca niyu'nchu.” 28 Pero li'a nia luhua nu titse bene enu
ri'yatsia lu tucu una'a nu rri'illa elliebacu' ni necha neca chenu ri'yalla lu tucu una'a,
uri'ilalla dula arqui'lla lu cuenda'nchu che.

29°Tunu rri'i i'cululu chube nd rri'ilu dula, neca nze'cald ni uhuane nu utsi'quii istu.
Xne neca nze'cald nd nitilu tucutsia i'cululu luquela nt diquinecalu chélu ebila. 30 Nu
tunu rri'i yalu chube nd rri'ilu dula, uchie'cue nu utsi'quii istu. Xne neca nze'cald ni
nitilu techu yalu luquela nd cha diquilu ebila.

Uzete' Jesuse equie cuenda' nii rle'esa’ bene
(Mt. 19:9; Mr. 10:11-12; Lc. 16:18)
31’Le'ca rni lu ley: “Titse bene enu le'e una'a, rqui'fia nd hualla tucu ichi' elu rni na
ule'ella una'alla.” 32 Pero 1i'd nia luhua nd tunu tucu niyu le'e una'a, nula necane nd uri'i
una'alla eluhuexe cuna stucu niyu, che le'ca li'illa uri'illa nt rlu'cu una'alla stucu niyu.
Nu niyu enu xia tucu una'a enu la acaxeela ule'e niyu', rri'illa dula.

Uzete' Jesuse nu la qui'fia nu quie'elu Diose chenu xi rnilu para nu chili arqui' bene

33’Le'ca nediyala'hua nd uni Moisés lubee bene'hua enu udetela: “Rqui'na nd tsa'alu
bene lunt unilla nt ri'illa chenu rquie'ella Diose nu ri'illa.” 34 Pero li'4 nia luhua nula
qui'na nu quie'ehua diose'hua ni nihua ista lifiibe ri'ya, para nt aca achee nu neli ni
rnihua xne lifiibe nzucu Diose, 3% nu ni' lu yuu, xne necane elu nzu e'yanu, nu ni' eyeche
Jerusalén, xne necane lachinu, li'inu enu neca arre enu mase rnibiya'. 3¢ Nu ni' la yala
quie'e bene equie cuenda' lluca equie bene, xne leca modo nu ri'i bene nu aca nequichi
urre aca naatsa ni' tucu ichia equiella. 37 Mejora uni'hua, “aahua” urre “a'a”, xne ye beela
bee bedichia' nt nihua nze'tae lu cuenda' beze'lu.

La guse'e bene nui necha neca cuna nu necha neca
(Lc. 6:29-30)
38 'Le'ca ubene'la'hua bedichia' nd rni: “Enu lua i'cululuy, le'ca ulua i'culu nze'e. Nu
enu lua layalu, le'ca ulua laya nze'e.” 39 Pero li'd nia luhua: N1 la duse'ehua nt necha

neca cuna nu necha neca, tunu nu' enu du' tucue xecalu chube, uzela nt du'llae stucu
cht xecalu. 40 Tunu nu' bene enu rliunuu li'ilu para nu axilla lliaca'lu, uzela nu le'ca

uya'lla chiamarra'lu. 41 Tunu ti rri'i juersa li'ilu n uya'lu stene'lla tucu kilometro, uya'e

stucu kilometro. 42 Titse bene enu rnacu' tucu elietsa lulu, uri'i elietsa lulla, nula aca
nechiqui'lu chenu xi ri'fialla lulu.

Zeca bene bene enu rle lulla
(Lc. 6:27-28, 32-36)
43 ’Le'ca ubene'hua bedichia' nu rni: “Uzeca bene enu seca li'ilu nu uhuana arqui'
bene enu rana arqui' li'ilu.” 44 Pero li'4 nia luhua: Uzecahua bene enu rle luhua, nu

ni'hua nt cha nze'ca lu cuenda' bene enu rnacu' nt la cha nze'ca lu cuenda'hua, uri'i
nze'cahua lubee bene enu rana arqui' li'ihua, una'cuhua lu Diose lu cuenda' bee bene

enu riquichi'qui' li'thua nu xitse rri'inu li'thua. 4> Scua acahua lli'fii Diose pa'hua enu
nzucu lifiibe, xne li'inu rri'inu na rlifii bichia para yebee bene enu rri'i nze'ca nu cuna
lubee bene enu la ri'i nze'ca, nu rri'inu nd rlaca quiu para bee bene enu rri'i nze'ca nu
cuna lubee bene enu la ri'i nze'ca. 46 Xne tunu secatsiahua bee bene enu seca li'ihua, ;xi
ati'hua lu Diose che? Xne hasta bee bene enu rri'i cobre equie impuesto rri'i scua. 47 Nu

tunu rnihua Diose lubee sa'tsiahua, lecaxi ni neca nze'ca rri'ihua, xne hasta bene enu la
chulu Diose rri'i scua. 48 Aca nze'cahua tucu ni nze'ca pa'hua Diose enu nzucu lifiibe.

Xa ri'i bee bene elietsa lu sa' bee bene ) )
1"Ubi'yahua nu la ri'ihua lund neca nze'ca lubee bene para nt lafii'tsia beei lund xa

rri'thua. Xne tunu rri'ihua scua, pa'hua Diose enu nzucu lifiibe leca' xi liqui'nu luhua.
2Enze'e chenu rri'ilu elietsa lubee bene enu rqui'fia elietsa, la ti'chia dichia'lue para ni
acabiya' bee bene nu xi rri'ilu, xi rri'i bee bene enu nequichia' lifibee indu cuna labe

inziu para nd zucu' aya bee bene li'ibeei, pero li'a nia luhua nt nucua' neca premio' beei.
3Enze'e chenu rri'ilu elietsa lubee bene enu rqui'fia nd ri'ilu elietsa lu, la ti'chia dichia'lu
nucua' lubee bene, pero ni' lu bene enu mése rquiete'lu la nilu nd rri'ilu. 4 Mase neca
nze'ca nu li'itsialu nediya'lu lund rri'ilu, nu Pa'lu Diose enu ri'ya lunt li'itsialu rri'ilu,
li'inu lid liqui'nu premio nu rialalu.

Uzete' Jesuse nii xa nacu' bee bene lu Diose
(Lc. 11:2-4)
5’Nu chenu nacu'hua lu Diose, la ri'thua xi rri'i bee bene enu nequichia', nt riu'
arqui'beella nt nzuli beella rnacu' beella lu Diose lifii bee indu, nu bee squinia inziu
para nu lafii' bee bene lunu rri'i beella. Xne 1i'4 nia luhua lunu rri'i beella scua nucua'
neca premio' beella. ¢ Pero li'ilu chenu nacu'lu lu Diose, uyu'u lifii ni'i, nu utsa'cu puerta
nu una'cu' lu Diose enu nzu cuna li'ilu. Nu li'inu enu ri'ya lunt li'itsialu rri'ilu, li'inu lia
liqui'nu premio nt rialalu.
7’Chenu rnacu'lu lu Diose, la nilu bee bedichia' nu la zibi' huaxi bese, xi rri'i bee bene

enu la chulu Stichia' Diose. Xne seca beella nt tunu huaxi bese rni beella tucu bedichia'
che mdse ri'i caso Diose nu rni beella. 8 La ri'ihua tucu na rri'i beella, xne pa'hua Diose

nediya'la’ xi rqui'fiahua ante nii nacu'huane lunu. 9 Enze'e chenu nacu'hua lu Diose
uni'hua:

Pa Diose li'ilu enu nzucu lifiibe,

Chiqui' riala nu lu'curu ula'na lund leelu.

10 Nu ye'ta nd rnibiya'lu luru.
Nu aca tucu nd riu' arqui'lu lu iliulabe, tucu na reca lifiibe.
11 yli'qui' elubacu nd da'curu yebichia.
12Nu uri'i perdona nd necha rri'iru tucu nt le'ca rri'iru perdona bee bene enu necha rri'i
luru.
13 La zelalu nd ri'iru dula,
sino que uri'i elietsa luru para nt la ri'i ye beenti necha neca ana luru.
Xne li'ilu rnibiya'lu, nu li'ilu rlu'culu poder,
poder nt leca xunga laxu. Amén.
14 ’Xne tunu rri'thua perdona bee bene enu rri'i ni necha neca luhua, le'ca scua
Pa'ahua Diose enu nzucu lifiibe ri'i perdona li'ihua; 15 pero tunu li'ihua la ri'thua perdona
bee bene enu rri'i ni necha neca luhua, le'ca la ri'i Diose Pa lifiibe perdona stulahua che.

Chenu la acu bee bene equie nui rlu'cu bene ula'na lu Diose

16’Chenu la acuhua equie nd rlu'cuhua ula'na lu Diose, la ricu' nehuanahua luhua tucu
nd nehuana reca lubee bene enu nequichia', rri'i beei scua para nu lafii' bee bene nu la
acu beei equie nu rlu'cu beei ula'na lu Diose. Pero li'd nia luhua nd nucua'tsia necala
premio' beei. 17 Pero li'ilu, chenu la aculu equie nd rlu'culu ula'na lu Diose, udi'fi nu
uri'cuche' equielu, 18 para nu la ri'i bee bene beya' nt la aculu lunt rlu'culu ula'na lu
Diose. Tucutsia Pa Diose enu nzu cuna li'ilu li'itsianu riala acabiya'nu lunt rni li'itsialu,
nu li'inu liqui'nu premio nu rialalu.

Eluxene nu nu' lifiibe
(Lc. 12:33-34)

19’La la'nahua nd lu'cuhua huaxi eluxene'hua lu iliulabe quie', elu acu bee belala'e nu
nitilue, nu chu'u bee huana' cachi' bee. 20 Mejora ucua'nahua n ri'ithua ana eluxene nu
nu' lifiibe, elu leca bee belala' para nt1 acune, nu le'ca lecaxi nitilu ze'e nu la chu'u bee
huana' ze'e para nu cachi'i. 2 Xne lu eluxene'hua ze'e nzu arqui'hua.

Ellie'e cuerpo'ahua
(Lc. 11:34-36)
22’T'culua'’ahua neca xi neca ellie'e lu cuerpo'ahua, nu tunu rri'i bene lunti neca nze'ca,
diqui cuerpo' bene nu' ellie'e, 23 pero tunu rri'ilu lund necha neca, diqui cuerpo'lu neca
xi neca nt nzu leta xcabe, jLeta xcabe nu naatsacabelli!

Diose nu dimi
(Lc. 16:13)
24°Ni' tucu moso' leca modo ri'i rifia' lu chiucu patrén, xne leei lu tuculla, nu stuculla

zecai, urre ri'i nze'cai lu tuculla, nu lu stuculla lari'i nze'cai. Enze'e leca modo nu zibi'hua
lu Diose nu tsu arqui'hua lu dimi.

Rriucu Diose bee bene'nu
(Lc. 12:22-31)

25°Li'4 nia luhua: La chenu arqui'hua lunua xi acuhua cuna nu xi hue'hua para nu
huafiihua. Le'ca la chenu arqui'hua lu cuenda' xucuhua na utuhua. Maése seca lunt
nehuafii bene luquela na racu bene, nu cuerpo' bene mase seca luquela xucu bene.
26 Bi'yacuruhua bee ifii enu rcuecu' lifiibe. La du' beef nii nula ri'i beef ula'cu, nu la
lu'cu beef elu chuche'e, pero Pa'ahua Diose enu nzucu lifiibe lia rdete'nu nd racu beef.
(Enzaladquie' li'thua nd masesca'la secahua luquela bee ifii? 27 Nu le'ca esquie, ;xie' liant
madse chiqui' nzenu arqui'hua nu dufiilahua lle'na la?

28”; Xinu nzenu arqui'hua lunt xi utuhua? Ubi'yacuruhua xa rru'cu bee quie datii, la
ri'i bee rifia' nu la reche'e xi utune, 2° pero ni' arre Salomén luye nu fiia utsuche'lla, né
tsuche'lla tucu nt fiia nzuche' bee quie. 30 Nu tunu suche'e Diose bee huafi scua, nti nee
nu'e dafii nu ye'e chiquine. jEnzaldquie' li'thua bee bene enu lle'natsia nzeli arqui' li'inu,
nu la tsuche'nu li'thua scua! 31 Enze'e, la chenua' arqui'hua nu rnihua: “;Xi da'cuahua
nee? nu ;xi diya'ahua? nu ;xi utu'ahua?” 32 Xne bee bene enu la chili arqui' Diose nzenu
arqui' ye bee nucua', pero li'ithua rlu'cuhua tucu pa'hua lifiibe, nu li'inu nediya' nze'canu
nd xi seca la'cha'hua. 33 Pero uzu'cu'hua nd rni Diose nu uri'ihua tucu nd niarqui'nu che
liqui'nu ye nt seca la'cha'hua. 34 La chenu arqui'hua lu cuenda' bichia ye'e, xne ye ye'e
nu' xi nzenu arqui' bee bene. Xne cada bichia nu' xi chenu arqui' bene.

La yala nui ze'ta bee bene sa'lla
(Lc. 6:37-38, 41-42)
1’Nu la ze'tahua sa'hua para nt lecati ze'ta li'ithua. 2 Xne tucu nd se'tahua bee bene,
le'ca scua ze'ta bee bene li'ithua, nu tucu nd rri'inuhua bee bene le'ca esquie ri'inu bee
bene li'thua. 3 jLa ze'tahua beeld bee bene lunu lle'natsia rri'i beella, nzala nii uyanu
arqui'hua lund llenela falta nd rlu'cuhua? 4 Nu tunu lleneld falta nd rlu'cuhua, ;xa modo
nihua lu stucu bene: “La necanze'ca luntrri'ilu scua”? 5 jBene enunequichia'l Rluti uri'i
tucu nd necane, che nu' modo nilu lu stucu bene la yala na ri'ilu scua.
¢’La ri'ihua juersa bee bene enu la niarqui' ri'i caso lunti neca cuenda' Diose, para nt
lecaxi ri'inu beei li'thua. Xne tunu ri'ihua juersa beei, neca nucua' xi neca chenu si'qui
bene tucu nd necachi neca lu nicu. Le'ca la ri'ihua juersa bee enu la yu' arqui' lund neca
cuenda' Diose. Xne tunu ri'ihua juersa beei, neca nucua' xi neca chenu rdu' bene tucu
nd huaxi seca lu cuchi nu tse tsiaf equiee.

Na'cuhua lu Diose nu ula'nahua li'inu
(Lc. 11:9-13; 6:31)
7’Una'cuhua lu Diose che liqui'nu lunu rnacu'hua lunu, ula'nahua li'inu nu che
llela'hua li'inu, uzequiehua lunu che ri'i casonu li'thua. 8 Xne bene enu rnacu' ni rnacu'
lunu yucu nze'ene, nu bene enu rla'na Diose llela' nze'e li'inu, nu bene enu rnacu' nu
sequie lunu, ri'i casonu nze'e.
97;Xie' nu' ta tucuhua enu dete' quiee acu endu' chenu nacu' endu'hua pa acu la?
10 ; Urre xie' dete'hua tucu be'la acu endu'hua chenu rnacu' endu'hua bela acu endu'hua

la? 11 Li'ihua enu la neca bene nze'ca, nu'luhua rdete'hua nti neca nze'ca lubee endu'hua,
jenzalaquie' Pa'ahua Diose lifiibe nu la liqui'nu nd neca nze'ca lubee bene enu rnacu'

nucua' lunu!
127Uri'thua lubee bene tucu ni niarqui'hua nt ri'ibeella luhua. Xne scua rnibiya' ley'

Diose cuna ye beenti uquie'e bee profeta'nu.

Ru'u puerta nu nuxu' neca
(Lc. 13:24)
13’Uyu'uhua ru'u puerta ni nuxu' neca. Xne ru'u puerta na llene neca, nu inziu ni
llene neca, nucua' neca ni ruya' li'ibee bene lu inziu nt necha neca, nu huaxi bee bene
nza inziu cua'. 14 Pero puerta nu inziu nd ruya' bee bene lu elunehuai me'e nu nuxu'e,
nu la huaxi bee bene enu nza inziu ze'e.

Equie cuenda' ndixi nui rayu lu aca esquie nu'lu bene xi acae
(Lc. 6:43-44)
15"Le'ca ubi'yahua li'thua lubee bene enu li'4 rnibee nt neca beei profeta' Diose, nu
rri'i beei nt lle'na arqui'beei, pero scuatsia rri'ibeei para na sequienu beei bee bene, nu
chiqui' necha rri'i beei. 16 Pero li'ihua ri'ithua beya' nti xa neca bee bene cua', lunt rri'i
beei rixiule'e nuti neca beei, xne la ayu cuchiu' lube' lubee aca eche, nu la ayu higo lubee
huafii eche. 17 Enze'e ye bee aca nze'ca rayu ndixi nze'ca lu. Nu bee aca nu la neca aca
nze'ca la ayu ndixi nze'ca lu. 18 Leca modo nu ayu ndixi nila neca nze'ca lu aca ni neca
nze'ca, le'ca esquie la ayu ndixi nd neca nze'ca lu aca ntila neca nze'ca. 1° Ye bee aca ni
rayu ndixi nu la zibi' lu, rrecu'e nu riu'e lu quii. 20 Scua ri'ithua beya' ti neca beella equie
nd rri'i beella.

La chu'u ye bee bene lifiibe elurnibiya' Diose
(Lc. 13:25-27)
21’Laca ye bee bene enu rni lua: “Det4, Deta”, chu'u lifiibe elurnibiya' Diose, sino que

chu'utsia bee bene enu sucu' lunt rni Diose Pa lifiibe. 22 Bichia ze'e huaxi bee bene ni lua:
“Detd, Det4, li'iru uniru lunt leelu lubee bene, nu equie na leelu uluaru bee benechiqui'

arqui' bee bene nu equie na leelu uri'iru huaxi bee milagro.” 23 Pero chequie cuaquia
lubeei: “Leca xunga uyulua li'thua, ulluna'hua lua, li'ihua bee bene enu necha uri'i.”

Ejemplu’ chiucu simiendu
(Lc. 6:47-49; Mr. 1:22)
24 'Enze'e, bee bene enu riene' stichia'a nu sucu'e, necalla xi neca tucu bene enu
netsifia rreche' ni'i equie quiee. 25 Afiinzuca nu rlaca quiu nu rlaca huaxi inza riu'u tetsu'

ni'i ze'e nu reca bii, pero 1 rilani'i ze'e xne nchiucu' simiendu'e equie quiee. 26 Pero bene

enu riene' nu rnia nu la zucu' stichia'a, li'illa necalla xi neca tucu bene enu netundu enu
ureche' ni'i lu eyuxi. 27 Chenu rlaca quiubi, nu rlaca huaxi inza riu'u tetsu' ni'i ze'e, che

uluquie ni'i ze'e. {Nu urilalii!

28 Chenu ulaxu nt uni Jesuse scua lubee bene ze'e, chiqui' uyanu arqui' ye beei xneca
uzete'nu li'ibeei, 29 xne sete'nu beei xi sete' tucu bene enu chiqui' rlu'cu poder, nu la
zete'nu xi sete' bee ulaxcuela enu reca ley.

Uriyeca Jesuse tucu bene enu seca elichia nu lee lepra
(Mr. 1:40-45, Lc. 5:12-16)
1 Chenu ulaca Jesuse equie tucu dafi, huaxi bee bene uyanala li'inu. 2 Nu che uyabica
tucu bene enu seca elichia na lee lepra lunu, che utsu lliquii lunu nu uni lunu:
—Det4d, tunu chiu'u arqui'lu, nu' beya' riyecalu li'a.
3 Chequie uricu' Jesuse yanu equie niyu ze'e nu uninu:
—Chiu'u arquia uyeca' nee.
Chenu uni Jesuse scua, hora ze'e uyeca' bene ze'e nu leca' xi nalla. 4 Chequie uni Jesuse

lulla:
—Uzu'cu' diaca nd nia luluy, la ixiule'elu lu ni'tucu bee bene nt uyeca'la'lu. Uquia

lube'tsia li'ilu lu ule'ya, nu uya' u'na lu Diose tucu nd unibiya' ley' Moisés, para nu lafii'
bee ule'ya nti uyeca'lu.

Uriyeca Jesuse moso' capitdn Roma
(Lc. 7:1-10)

5 Hora nu nzechu'u Jesuse eyeche Capernaum, urifia tucu capitdn Roma lunu nu
uzequiella lunu, ¢ nu unilla lunu:

—Detd, mosoa nuxu nia riti nu leca' modo tsulii, chiqui' nehuana secai na ritii.

7Nu uninu lu capitdn:

—Li'a nzeriyecalla.

8 Chequie uni capitan ze'e lunu:

—Det4, la yala nt chu'ulu nia. Pero uni'tsia tucu bedichia' desde ca'a para nu yeca'
mosoa, 2 xne le'ca sucua nu rni bee bene enu rnibiya' lua, nu le'ca rlu'cua nt rnibiya'a

lubee sundado. Chenu nia lu tucu beei nud cha nze'e elu cha nze'e chu nza nze'e che, nu
chenu nia lu stucui nt ye'ta nze'e lua chu nze'ta nze'e che, nu chenu rnibiya'a lu mosoa
nu xi ri'i nze'e, rri'i nze'ene.

10 Chenu ubene' Jesuse nd uni capitdn ze'e scua, chiqui' uyanu arqui'nu nu uninu lubee

bene enu nzenala li'inu:
—Li'd nia luhua nt ni' luye bee eyeche Israel lasca' chechu'a ni' tucu bene Israel enu

chiqui' nzeli arqui' Diose tucu nu nzeli arqui' benequie' Diose. 11 Li'd nia luhua nt huaxi
bee bene diqui luiliulabe, yala cua'anu Abraham, cuna Isaac cunaJacob lifiibe elurnibiya'
Diose. 12 Pero bee bene Israel enu necadichia' ni riala na chu'u lifiibe elurnibiya' Diose
li'ibeei riala chue beei eli'ya' elu natsacabe, nu ze'e una'beei cuna ni acuxa' laya beei.

13 Chequie uni Jesuse lu capitdn ze'e:

—Uquia ni'lu, nu aca tucu nd uchili arqui'lu.

Nu hora ze'e uyeca' moso' capitan ze'e.

Uri'iyeca Jesuse suegra' Pedro
(Mr. 1:29-31; Lc. 4:38-39)
14 Chenu uya Jesuse ni' Pedro, ulafii'nu ni nchiucu' suegra' Pedro lu luna seca xle.
15 Che una'tsenu yalla, nu chu uchiu'u xle na secalla, che uzetella nu udete'lla ni udacu

beella.

Uriyeca Jesuse huaxi bee bene enu riti
(Mr. 1:32-34; Lc. 4:40-41)

16 Chenu uyu'u rula', urifiayu bee bene huaxi bee bene enu nu' benechiqui' arqui' lu
Jesuse, nu cuna tucu bedichia' uluanu benechiqui' arqui'beella, nu le'ca uriyecanu ye bee
bene enu riti. 17 Scua unga para ni uyalu tucu nd uni profeta Isafas chenu unilla: “Li'inu
uyucunu elichia nu se'ca'ahua nu unguya'nu nd nehuana se'ca'ahua.”

Bee bene enu niarqui' nu chequiee Jesuse
(Lc. 9:57-62)

18 Chenu ulai' Jesuse nt huaxi bee bene rrifia lunu, che unibiya'nu lubee bene'nu ni
detenunu beella stucu chu ru'u inzatu' ze'e. 1° Nu che uyabica tucu ulaxcuela enu reca
ley' Moises lunu, nu unilla lunu:

—Maestro, niarquia nt nzelanala li'ilu catse elu nzalu.

20 Che uni Jesuse lulla:

—Bee betsa rlu'cu beei iliu'u nt neca ni'i beei, nu bee ifii rlu'cu beef exlia'tse' beei.
Pero li'a Bene enu uxe'la Diose ni' elu quienchifia'a equiea la lucua.

21 Nu stucu bene'nu enu nzenala li'inu uni lunu:
—Det4, uzela nd bi'ya paa hasta nd atinu.

22 Pero uni Jesuse lu bene ze'e:
—Utequie li'4, nu uzela ni bee bene enu la niarqui' ye'tanala li'a, cachi' bee nze'e pa'lu
chenu atilla.

Uzucu' bii cuna inzatu' nui uni Jesuse
(Mr. 4:35-41; Lc. 8:22-25)

23 Chequie uyu'u Jesuse lifii barco cuna bee bene'nu, 24 nu diquila nd rdete beella lu
inzatu' ze'e, uquixie unga tucu bii juerte nu uyu'u inza lifii barco. Pero ra'tse Jesuse nuxu
lifii barco ze'e. 25 Che uya cua'fii bee bene'nu li'inu nu uni beella lunu:

—iDeta, utsila'a lia'ahua! {Xne nze chatse'la'ahua lu inza!

26 Che ucuaquinu lubeella:

—;Xiquie nu chiqui' xiquihua? jXinu lle'natsia nzeli arqui'hua li'a!

Chequie uzetenu nu unibiya'nu ni acaxe bii cuna inzatu' nu hora ze'e ungaxeli ye bee
nucua' 2 Nu chiqui' uyanu arqui' bee bene'nu ni unibeella lu sa' beella:

—;Tineca benequie'?, nd hasta bii cuna inzatu' sucu' nt rni nucua'.

Uhua Jesuse bee benechiqui' arqui' tucu bene Gadara
(Mr. 5:1-20; Lc. 8:26-39)

28 Chenu urina Jesuse stucu chu inzatu' lu iliu' bee bene Gadara, che chiucu bee niyu
enu seca ichia' benechiqui' uchiu'u beei lifi pandiufii nu urifia beei lunu. Nu rucu
beei chiqui' nelachi beei, nu hasta nu lecati dete inziu elu nucua'a beei. 2° Nu juerte
urixialibeei nt unibeei:

—;Xinu ri'chialu li'iru Jesuse Lli'fii Diose? ;Xie' urifialu ca'a para nt ri'ilu nd zecaru
castiya'ru chenu lasca' rina tiembu nu acane scua la?

30 Axu enza ze'e nucua'a huaxi bee cuchi racu, 3! chequie uziquie bee benechiqui' ze'e
lu Jesuse nu unibeei lunu:

—Tunu hualu li'iru arqui' bee benequie', ala' zelalu nt chu'uru arqui' bee cuchi cua'.

32 Che uni Jesuse lubeei:

—Uyu'uhua che.

Chequie uchiu'u bee benechiqui' arqui' bee bene ze'e nu uyu'u beei arqui' bee cuchi
ze'e. Che ye bee cuchi ze'e uyecaxu'u beei nu utsundiqui beef ru'u be'e hasta lu inzatu',
nu ze'e unguti beef.

33 Nu bee bene enu rriucu bee cuchi ze'e, nzexu'u beei, nu chenu urifia beei eyeche
ze'e udixiule'e beei lubee bene ye nt unga ze'e, cuna lund ulle'ca bee bene enu uyu'u
benechiqui' arqui'. 34 Chequie uchiu'u ye bee bene eyeche ze'e uya elu nzu Jesuse, nu
chenu ulani' beei li'inu, uziquie beei lunu nu chiu'unu lu iliu ze'e.

9

Uriyeca Jesuse tucu bene enu neati cuerpo’
(Mr. 2:1-12; Lc. 5:17-26)

1 Chequie uyu'u Jesuse lifii barco nu udetenu stucu chu inzatu' nu urifianu elu neca
lachinu. 2 Ze'e urifiayu bee bene tucu bene enu neati cuerpo' nchiucu' lu camiya lunu.
Chenu ulani' Jesuse nu nzeli arqui'beei li'inu, che uninu lu bene enu riti ze'e:

—Du' ana arqui'lu endua. Uri'ila perdona stulalu.

3 Che chiucu chuna bee ulaxcuela enu reca ley' Moisés uri'i elliebacu': “Benequie’
necha rni lu cuenda' Diose.” 4 Nu lunt nediya'la' Jesuse xi rri'i beella elliebacu', uninu
lubeella:

—;Xinunecharri'thua elliebacu'? 5 ; Ta nii mase nerifia' ntiaca, ntnia: “Uri'a perdona
stulalu”, urre ni nia: “Uzetee nu utse'? ¢ Pero nee lubea luhua nt 1i'4 Bene enu uxe'la
Diose rlu'cua nt rnibiya'a lu iliulabe para na ri'a perdona stula bee bene.

Chequie uninu lu bene enu riti ze'e:

—Uzetee una'tse camiya'lu nu uquia'a ni'lu nee.

7 Che chu uzete bene ze'e nu nzialla enza ni'lla. 8 Chenu ulaii' bee bene ze'e nucua'
chiqui' ulliqui beei, nu uquixie unibeei bedichia' nze'ca lu Diose, equie ni udete'nu poder
nd rlu'cunu lubee bene.

Ubixia Jesuse Mateo
(Mr. 2:13-17; Lc. 5:27-32)
9 Chenu uchiu'u Jesuse ze'e nu nzanu, che ulafii'nu tucu bene enu lee Mateo, nzuculla
elu rri'illa cubre impuesto, nu uni Jesuse lulla:
—Utequie li'a.
Che chu utsuli Mateo nu chu nzequiella li'inu.
10 Chenu nzucu Jesuse lu mexa racu eta ni' Mateo, cuna beeld bee bene enu rri'i cubre
impuesto nu cuna beeld bee bene enu la nehuaii tucu nd rnibiya' ley nt sucu' bee bene

Israel, ye beella nucua'anu beella Jesuse lu mexa cuna bee bene'nu. 1 Pero chenu ulaiii'

bee fariseo nucua', unidichia' beei lubee bene'nu:
—;Xinu racunuu maestro'hua bee bene enu rri'i cubre impuesto nu cuna bee bene

enu rlu'cu dula?
12 Chenu ubene' Jesuse nud unibeei scua, uninu lubeei:

—Bee bene enu la aca riti, la qui'fia bee nze'e doctor. Sino que bee bene enu riti
bee nze'e rqui'fia doctor. 13 Uquiahua nu ze'tehua xi rni lu ichi' Stichia' Diose elu rni:
“Niarquia nd hua'a arqui'hua bee bene, luguare nd rliqui'hua nafi u'na lua.” Xne 14
yelaa lubee bene enu la lu'cu dula sino que urina lubee bene enu rlu'cu dula para nd
che'e arqui'beei lu stula beei.

Unedichia' bee bene lu Jesuse equie nu la acu bene lunu rlu'cu bene ula'na lu Diose

(Mr. 2:18-22; Lc. 5:33-39)
14 Chequie urifia bee bene' Juan Bautista lu Jesuse nu unidichia' beella lunu:
—;Xiquie nt li'iru cuna bee fariseo, la da'curu huaxi bese equie nt rlu'curu ula'na lu

Diose, nu bee bene'lu la ri'i scua?
15 Che ucuaqui Jesuse lubeei:

—Elu xia tucu bene, ;xie' nu' modo nt nehuana tsu arqui' bee bene enu nezene' ze'e

chenu nzu bene enu xia ze'e cuna li'ibeella la? Pero rifia bichia chenu leca' bene enu xia
ze'e. Chee si dete' bee bene' bene enu xia bichia nu la acu beella.
16 "Lecati quiela' tepedaso laquie cuqui lu tucu laquie uxu, xne riu'be laquie cuqui, nu

ri'i nucua' nd tsa laquie uxu. 17 Le'ca la chu'u bifiu cuqui lifii iti uxu, xne tsaa iti uxu, nu
che nitilu bifiu cuna iti. Enze'e rqui'fia nd chu'u bifiu cuqui lifii iti cuqui para na la nitilu
ni'tucue.

Uriyeca Jesuse endu' Jairo cuna una'a enu uti'ya ru'u xucunu

(Mr. 5:21-43; Lc. 8:40-56)

18 Chenu rnisca' Jesuse scua, urifia tucu bene enu rnibiya' lifii indu' bee bene Israel
lunu, nu utsulliquilla lunu nu unilla lunu:

—Penatsia unguti endua, pero tunu ye'talu nu ricu'lu yalu equienchu huaii zecanchu
che.

19 Chequie nzenu Jesuse li'illa, cuna bee bene'nu. 20 Chequie tucu una'a enu riti, nu
ungala chi'chiucu lana nt rlaca rene, uyabica di'chi Jesuse nu uti'nchu yanchu ru'u
xucunu, 2! xne uri'inchu elliebacu': “Tunu ti'tsia yaa ru'u xucunu, yecaa che.” 22 Pero
ubelleta Jesuse, nu ubi'yanu lu una'a ze'e nu uninu lunchu:

—Du' ana arqui'lu endua uyeca'la'lu xne uchili arqui'lu li'a.

Nu hora ze'e uyeca'li'nchu.

23 Chenu urifia Jesuse ni' bene enu rnibiya' lifii indu' bee bene Israel ulafii'nu nd
nucua'ala bee musica ze'e para nu nzeachi' endu'lla, nu chiqui' runa'nuu bee bene
li'inchu, 24 chequie uni Jesuse lubee bene ze'e:

—Uchiu'uhua ca'a xne 14 ati endu' una'a quie', ra'tse tsianchu.

Chequie ulli'chinuu bee bene ze'e li'inu, 25 pero unibiya'nu nd chiu'u bee bene ze'e
ele'ya', nu chu uyu'unu lifii ni'i nu una'tsenu yanchu, nuchu uzeteenchu. 26 Nu ye bee
luhuare enza ze'e uri'chialetse bedichia' lunt uri'inu.

Uriyeca Jesuse chiucu bene enu niquie'lu

27 Chenu uchiu'u Jesuse ze'e, chiucu bene enu labi'ya nzenala li'inu, nu urixialibeei nt
rnibeei:

—iJesuse, lliana' David uhua'a arqui' li'iru!

28 Chenu uyu'u Jesuse lifii ni'i, nu uyabica rucu bee bene ze'e lunu, nu unidichia'nu
lubeei nd uninu:

—;Nzell arqui'hua nu acaa riyecaa i'culuhua la?

Che ucuaqui beei lunu:

—Aahua', nzeli arqui'ru det4.

29 Nu chu, uti' Jesuse yanu i'culu beei nu uninu lubeei:



San Mateo 9:30 14 San Mateo 10:8

—Aca Tucu nu nzeli arqui'hua.
30 Che uye'e i'culu beei. Nu uninu lubeei:

—La ixiule'etsiahua nucua' lu ni' tucu bene.
31Pero uchiu'utsia beei lunu, chu udixiule'e beei lubee bene diqui lu iliu ze'e nt uriyeca

Jesuse beei.

Uriyeca Jesuse tucu bene enu la nil{

32 Chenu nziatsia bee bene enu uriyeca Jesuse i'culu, che urifiayu bee bene tucu bene
enu la ni nchifii benechiqui' arqui' lunu. 33 Nu chenu uhua Jesuse benechiqui' arqui' bene
enu la ni ze'e, che uquixiei uni. Che chiqui' nzenu arqui' bee bene ze'e nd unibeei:

—iLeca xunga ulafii'ahua sa' milagro quie' leta bee bene Israel!

34 Pero uni bee fariseo:
—Benequie' rlua benechiqui' arqui' bee bene cuna poder beze'lu enu rnibiya' lubee

benechiqui'.

Uhua'a arqui' Jesuse bee bene

35 Uya Jesuse lu ye bee eyeche llene cuna lu ye bee eyeche lla'na, nu cada tucua lubee
eyeche cua' uyu'unu lifi bee indu uzete'nu bedichia' nze'ca' Diose lubee bene, nu uninu
lubeella nt xa neca elurnibiya' Diose, nu uriyecanu elu rcu cuerpo' bee bene, nu cuna
bee bene enu seca yelu clasia' elichia. 3¢ Chenu ulaiii' Jesuse bee bene afii cua' uhua'a
arqui'nu li'ibeella, xne nehuana nzu arqui'beella, nu lixiu nzu arqui'beella, nu nucua'a
beella xi nucua'a bee sanchi enu leca' ti ri'i ucu. 37 Chequie uninu lubee bene'nu:

—Li'4 nia nd nu' huaxi bee bene enu niarqui' yene' bedichia' nze'ca' Diose, pero leca
huaxi bee bene enu ixiule'e lubee bene. 38 Enze'e una'cuhua lu Diose para nd xe'lanu
huaxi bee bene enu ixiule'e stichia'nu lubee bene.

10

Ucafii Jesuse chi'chiucu bee bene'nu
(Mr. 3:13-19; Lc. 6:12-16)

1 Chequie ubixia Jesuse chi'chiucu bee bene'nu, nu udete'nu poder lubeella para na
hua beella bee benechiqui' arqui' bee bene nu riyeca beella bee bene enu rcuu catse
cuerpo', cuna ye clasia' elichia nu seca beei.

2 Bee benequie' neca lu chi'chiucu apédstol' Jesuse:

Rluti,

Simén enu le'ca lee Pedro,

nu bichilla Andrés;

nu Jacobo cuna Juan, rucu benequie' neca lliana' Zebedeo.

3 Nu le'ca ucaninu Felipe,

Bartolomé,
Tomas cuna
Mateo enu uri'i cubre bee impuesto;

Jacobo lliana' bene enu lee Alfeo;

nu Lebeo enu le'ca lee Tadeo, )
4Nu cuna Simén enu ullutse leta tucu partido nu lee cananista;

nu Judas Iscariote enu udete' cuenda Jesuse lubee bene nii ungutinu.

Uxe'la Jesuse bee apéstol'nu chetixiule'e beella stichia'nu
(Mr. 6:7-13; Lc. 9:1-6)

5 Ante nu xe'la Jesuse chi'chiucu bee apdstol'nu lubee bene uninu lubeella:

—La chuehua elu nucua'a bee bene enu la neca bee bene Israel ni' lubee eyeche
lu iliu Samaria; ¢ sino que uquiahua lubee bene Israel enu la chenala inziu' Diose.
7 Uquiatixiule'ehua lubeella ni nze'ta rifiala bichia ni nibiya' Diose. 8 Riyecahua bee
bene enu riti, nu ri'thua nt huaiii zeca bee bene enu unguti, riyecahua bee bene enu
seca elichia nu lee lepra, huahua bee benechiqui' arqui' bee bene. Tucu nu lia uliquia
poder cua' luhua, le'ca chenu riyecahua bee bene la ri'ihua cobre.

9 ’La uya'hua cobre ni' oro ni' plata. 10 Uya'hua biti, nu la uya'hua xucuhua nd
che'ehua, nu la uya'hua steinza lucuhua, nula uya'hua xcahua, xne bee bene enu rri'i
rifia' riala nu ati'lla nd aculla.

11°Chenu rifiahua tucu eyeche llene urre tucu eyeche lla'na, ze'e cua'nahua ni'i tucu
bene nze'ca ya'nahua nu uya'nahua ze'e hasta na chiu'uhua eyeche ze'e. 12 Nu chenu

chu'uhua lifii ni'i bene ze'e, uni'hua Diose lubee bene enu nucua'a ze'e. 13 Tunu bee bene
lifii ni'i ze'e riala nd nzuxe arqui'beella, ria'na nd nzuxe cua' arqui'beella, pero tunu

lacane para li'ibeella, benchila'e cuna li'ithua che. 14 Nu tunu la yucu arqui' bee bene
li'thua tucu eyeche urre tucu ni'i, uchiu'uhua eyeche ze'e urre ni'i ze'e, nu ri'quihua
yuube'cha' ni nu' cuchiu'hua, xi neca tucu sefia nuld zela beella ayene' beella bedichia'
nd unihua. 15> Xne 1i'd nia luhua nu chenu hualu Diose lu cuenda' yebee bene, masesca'la
zeca bee bene eyeche cua' castiya luquela bee bene eyeche Sodoma cuna Gomorra.

Nze'ta nii nehuana zeca bee bene' Diose

16 Le'ca uni Jesuse lubee bene'nu:

—iBi'yacuruhua! Li'a xe'la li'thua lubee bene xi neca chenu nza bee sanchi leta bee
bichiuu. Enze'e aca netsifiahua xi netsina bee be'la nu aca lle'na arqui'hua xi neca bee
paloma. 17 Ubi'yahua li'ithua xne dete' cuenda bee bene li'ihua lubee usticia nu zete'che'
beei li'thua lifii bee indu. ® Nu hasta uya' beei li'ihua lubee gobernador nu lubee arre
equie nu nzeli arqui'hua 1i'4, pero scua nu' modo ixiule'ehua stichia'a lubeei, nu lubee

bene enu la neca bee bene Israel. 1°Nu chenu dete' cuenda bee bene li'ihua lubee usticia,
la chenu arqui'hua xi nihua urre xa nihua lubeella; xne hora nti nihua Diose liqui' bee

bedichia' nd riala nihua. 20 Xne laca li'ihua enu ni. Espiritu Santo' Diose Pa lifiibe neca
enu liqui' bedichia' nd nihua.

21’Enta bichia nu dete' cuenda bee bene bee bichilla nt ati bee nze'e, nu le'ca dete'
cuenda bee paa bee endu'lla para nu ati beei. Nu le'ca enta bichia na ri'i condra bee

endu' bee uzana' beei nu hasta nu dete' cuenda beei li'ibeella nd ati beella. 22Nu chana
arqui' ye bee bene li'thua equie nt necahua bee benea. Pero bee bene enu tsuta' arqui'

lunt nzeli arqui' 1i'd diqui tiembu ni nehuafiilla, tsila'a Diose bee nze'e. 23 Chenuri'i bee
bene ni nehuana zecahua lu tucu eyeche equie nii necahua bee benea, uquiahua stucu
eyeche, xne li'4d nia luhua nu lasca' laxu chuehua lu yebee eyeche Israel chenu rifia li'4
Bene enu uxe'la Diose.

24’Ni' tucu bene enu sete' la neca equieldlla lu bene enu sete' li'illa, nu le'ca ni' tucu
moso' la neca equield lu patron'i. 25 Bene enu sete' rqui'fia ni aca conformella nd recalla
tucu nd reca ulaxcuela'lla, nu tucu moso' rqui'fia nd aca conformei nd necai tucu nii neca
patron'i. Nu li'a enu rnibiya'a luhua rni bee bene nt necaa beze'lu, jenzalaquie' li'thua
nd necahua bee benea ti ni bee bene nd necahua?

Ti rqui'fia nu lliqui bee bene
(Lc. 12:2-9)

26 ’Enze'e la lliquihua bee bene. Xne ni' tucu beent a'chi' neca la ya'nane scuatsia
sin nu acabiyae, rifia bichia nu acache bee nucua', le'ca ni' tucu beenti a'chi neca rri'i
bee bene la ya'nane scuatsia, rifia bichia ni acabiya yebee nucua'. 27 Lunt a'chi'tsia rnia
luhua, uni'huane lu yebee bene nu lund rnia a'chi diacahua. Juerte uni'huane. 28 La
lliquihua bee bene enu niarqui' uti li'ithua. Pero leca modo utilla espiritu'hua. Mejora
ulliquihua Diose, xne li'inu rlu'cunu poder nu nitilunu espiritu'hua cuna cuerpo'hua
ebila.

297;La huaxi seca bee ifii? Pero ni' tucu beef la zana' beef lu yuu tunu la zela Pa'ahua
enu nzucu lifiibe nt acane scua. 30 Nu li'ihua hasta yebee ichia equiehua nebacu' Diose.
31Enze'e la lliquihua. Xne mase secahua luquela nd seca huaxi bee ifii.

Bee bene enu la tsacu' arqui' nu neca bene' Jesuse
(Lc. 12:8-9)

32°Titse bee bene enu ni n neca benea lu beeld bee bene, le'ca esquie 1i'4 nia nd neca

beella bee benea ante lu Diose Pa lifiibe. 33 Pero bee bene enu ni nt laca bee benea lu
beeld bee bene, le'ca esquie 1i'd nia ni laca beella bee benea ante lu Diose Pa lifiibe.

Rle'esa’ bee bene equie cuenda' Jesucristo
(Lc. 12:51-53; 14:26-27)
34’Lari'ihua elliebacu' nt tia urifia lu iliulabe para nti ri'd nd aca tucunecatse bee bene
lu sa'beei, sino equie nu chili arqui' bee bene 1i'4 liunu sa'beei. 35 Bee pa liunu cuna bee
endu'lla, nu bee naa liunu cuna bee xinchiu'cu nu bee llixi liunu suegra'. 36 Nu bee bene
lifii tucu ni'i le'catsia li'ibeella chana arqui' sa' beella.
37’Bene enu seca pa' nu na' masesca'ld luquela li'a, leca modo aca nze'e benea, le'ca
esquie enu mase seca endu' urre xinchiu'cu luquela 1i'4, le'ca leca modo aca nze'e benea.
38 Bee bene enu niarqui' ye'ta quie 1i'd pero la niarqui' nii nehuana zeca equie cuenda'

1i'4, leca modo aca bee nze'e bee benea. 39 Bene enu maseld seca elunehuafii nu rlu'culla
luiliulabe quie' enta bichia ni laxu nucua'; pero bene enu ati equie cuenda' 1i'a, lu'culla

elunehuaiii lu Diose.
Nu' xi ati' bee bene' Diose
(Mr. 9:41)
40"Bee bene enu ri'i caso li'ihua, rri'i caso bee nze'e li'4; nu bee bene enu rri'i caso li'd

le'ca rri'i caso bee nze'e Pa lifiibe enu uxe'la li'4d. 4! Le'ca bee bene enu rri'i caso tucu
profeta equie nd neca profeta quie' enu uxe'la Diose, le'ca ati'lla premio nu ati' profeta

lu Diose. Nu bene enu ri'i caso tucu bene enu rri'i nze'ca, le'ca iguale ati'lla premio nt
ati' bene enu rri'i nze'ca lu Diose. 42 Nu titse bee bene enu liqui' masia tucu basu inza
luhua lunt necahua bee benea, 1i'a nia luhua nt dete' Diose premio lubee bene ze'e.

11

Uxe'la Juan Bautista bee bene'lla lu Jesuse
(Lc. 7:18-35)
1 Chenu ulaxu nu unibiya' Jesuse lu chi'chiucu bee bene'nu nt xi che ri'i beella, che
uchiu'unu nze zete'nu nu nze tixiule'enu Stichia' Diose lubee bene lubee eyeche ni

nchiucu' lu iliu ze'e.
2 Nu chenu nchifii Juan Bautista ni'cu' ubene'lla luye nu rri'i Jesuse. Che uxe'lalla

chiucu chuna bee bene'lla, 3 para ni che nedichia' beella lu Jesuse:

—Li'ilu necalu Cristo enu nzu nd nze'ta la, urre lluaquieeru stucu enu enta la?

4 Che ucuaqui Jesuse lubeella:

—Uquia tixiule'ehua lu Juan Bautista lund rlafii'hua nu lund riene'hua.
5 Udixiule'ehua lulla nu rlafi'la' bee bene enu nequie'lu nu bee bene enu necuxu
see la bee nze'e, nu le'ca uyeca'la' bee bene enu seca elichia nu lee lepra, nu bee bene
enu nenguata' riene'la’, nu bee bene enu unguti uhuafii zeca bee nze'e, nu bee bene enu
seca elitsi riene'la' bedichia' nze'ca' Diose nd tsila'a li'ibeei. ¢ Nia neca lu cuenda' bee
bene enu la chiecu' arqui' nt nzeli arqui' li'a.

7 Chenu nziue bee bene' Juan enu uya lu Jesuse, che uquixie Jesuse nd uninu lubee
bene ze'e equie cuenda' Juan, nu uninu lubeella:

—;Ti uya bi'yahua lu yuu achi elu la nucua'a bee bene? ;Ti secahua nii neca bene
enu uya bi'yahua, tucu etaa nd rcufii bii la? 8 Urre ;xa naa bene enu uya bi'yahua? ; Xie'
uya bi'yahua tucu bene enu nutu laquie fifiu la? Li'ihua nediya'hua nd bee bene enu
rutu laquie fifiu lifii palacio nucua'a beella. ° ; Ti uya bi'yahua che? ;Uya bi'yahua tucu
profeta la? Neli nd scua necane, pero masesca'la neca equiella luquela tucu profeta.
10 Equie cuenda' Juan quie' rni lu ichi' Stichia' Diose elu rni:

Xe'laa tucu benea cha rluti lulu,

para nu reche'lla inziu'lu.

11 1Li'4 nia luhua nu luye bee bene enu nucua'a lu iliulabe 14 chu'u ni' tucu bee bene enu
masesca'ld neca equie tucu ni neca equie Juan Bautista. Pero bene enu menola neca
equie lifibe elurnibiya' Diose nze'e mase neca equie luquela Juan.

12’Desde bichia ni ube'ta Juan Bautista nu hasta nee, huaxi bee benechiqui' rcua'na
xa modo chu'u elurnibiya' Diose. Nu bee bene enu neli rcua'na nd chu'u elu rnibiya'nu,
li'ibeella neca beella enu chu'u ze'e. 13 Ley nti udete' Diose lu Moisés cuna yebee profeta
udixiule'e beella nt xi nze'ta aca, hasta bichia nu urifia Juan, 4 nu tunu li'thua chili
arqui'hua nd nia luhua, nt Juan neca profeta Elias enu uni bee profeta nd rifia. 15 Titse
bee bene enu niarqui' n yene' nd rnia, quie'e diaca nze'e.

167;Xa nia luhua nt xa neca bee bene enu nehuaiii lu iliulabe quie' nee? Li'd nia luhua
nud neca beei xi neca bee endu' enu rcua'a ru'u i'ya rita nu rixiali beei lusa' beei, nt
rnibeei: 17 “Ungularu chi para nd ye'ehua nu né ye'ehua, nu le'ca ungularu cancién nt
nehuana se, nu né una'hua.” 18 Scua necahua xne urifia Juan Bautista nu 14 aculla nu
le'ca la hue'lla vifiu nu rnihua nt nchifii benechiqui' arqui'lla. 1 Neequie urifia li'd Bene
enu uxe'la Diose, nu racua nu rue'a bifiu, nu rnihua nd racuxeta'a nu riu' arquia rue'a
viflu nu rquietea bee bene enu rlu'cu dula nu cuna bee bene enu rri'i cubre impuesto

para Roma. Pero yebee bene rri'i beya!, li'ibeella nediya' beella nt neca nze'ca lund rri'i
Diose.

Bee eyeche nii la niarqui' zucu' Stichia' Diose
(Lc. 10:13-15)

20 Chequie uquixie Jesuse nd uqui'ya'nu bee bene bee eyeche elu mase uri'inu bee
milagro, xne né tsana' arqui'beei stula beei. Nu uninu lubeei:

21 —;Cue'hua bee bene Corazin! jCue'hua bee bene Betsaida! Xne tunu eyeche Tiro
cuna eyeche Sidén a aca bee milagro nd unga lachihua, xi tiembula a tsana' arqui' bee
bene ze'e stula beei, nu le'ca a utu beei laquie natsa nu a tiqui beei tii equie beei, xi
neca tucu sefia nu lube' ni nehuana nzu arqui'beei. 22 Pero li'4 nia luhua nu bichia
chenu laxu iliulabe, maseld juerte castiya zecahua luquela nti zeca bee bene eyeche Tiro
cuna eyeche Sidén. 23 Nu li'ihua bee bene eyeche Capernaum, ;la za' arqui'hua nt riala
chu'uhua lifiibe? jXne li'ihua riala chu'uhua hasta elu mase aquié rqui' ebilal Xne tunu
eyeche Sodoma a aca bee milagro nii unga lachihua, che pianu hasta bee bichia quie'
nchiucu'sca' bee eyeche cua' che. 24 Pero li'd nia luhua nt bichia chenu laxu iliulabe
mase juerte castiya ni zecahua luquela castiya nti zeca bee bene eyeche Sodoma.

Tucutsia Jesuse nediya' ti neca Pa lifiibe
(Lc. 10:21-22)

25 Bee bichia ze'e uni Jesuse: “Pa lifiibe li'ilu enu rnibiya' lifiibe cuna lu iliulabe, zucu
ayaa li'ilu xne ulube'lu lubee bene enu lecaxi reca, nu ucachi'lu lubee bene enu reca nu
rri'i beya'. 26 Scua necane Pa lifiibe, xne scua niarqui'lu nd acane.

27°Uliqui' Pa Diose nu nibiya'a luye beenti nu'. Lecati nediya' ti neca Jesucristo 1li'Ai
Diose, Diose tsia nediya' nucua', le'ca tucutsia Jesucristo cuna bee bene enu nzeli arqui'

li'inu nu'lu Diose. 28 Yehua bee bene enu nellaca nzenala lunt neca bee custumbre,
nu yehua bee bene enu nellaca lu stula, utehua cuna li'a nu li'a ri'a na tsulachihua.

29 Uzu'cu'hua stichia'a, nu ze'tehua nt acahua bene nze'ca enu lle'na nzu arqui' tucu

nu necaa. Che ri'd nt huafii nze'cahua. 39 Xne laca nerifia' nt zucu'hua stichia'a nu le'ca
laca nerifia' nt ri'ihua lunt niarquia.

12

Ucha'fii bee bene' Jesuse trigo bichia nu sulachi bee bene Israel
(Mr. 2:23-28; Lc. 6:1-5)

1 Tucu bichia nd sulachi bee bene Israel, udetenu Jesuse bee bene'nu lu yuu elu nu'
trigo, nu chequie uquixie nt ulia'na' beella nu unguxi beella tuu lu trigo nu uzu'cu
beellae nu udacu beellae. 2 Chenu ulani' bee fariseo nt ucha'fi bee bene'nu trigo, uni
beella lu Jesuse:

—Bi'yacuru, bee bene'lu rri'i lund la yala ri'i beei bichia nt sulachi bee bene.

3 Nu ucuaqui Jesuse lubeella:

—Xie' lasca' ulahua lu ichi' Stichia' Diose elu rni nd xa uri'i David cuna bee bene enu
nulla tucu bese chenu ulia'na' beella la? 4 Uyu'u David liii indu' Diose nu udete' ule'ya
pa nd necale'ya yalla nu udacullae nu le'ca udete'lla pa cua' udacu bee bene enu nuulla
afiinzuca nu bee ule'yatsia nu' modo nti acu bee pa cua'. 5 ;Urre xie' lasca' ulahua lu ley
nd udete' Diose lu Moisés elu rni nt laca dula lunti rri'i bee ule'ya lifii indu afiinzuca nidla

tsulachi beella bichia nud sulachi bee bene la? 6 Nu li'd enu nzu cuna li'ithua, nia luhua na
masela neca equiea luquela indu. 7 Tunu li'ihua rri'thua beya' xi rni lu ichi' Stichia' Diose

elu rni: “Niarquia nd hua'a arqui'hua bee bene luhuare na liqui'hua u'na bee nafii lua.”
Tunu rri'ihua beya' xi rni bee bedichia' cua' che lecali xi ta'quiyahua bee bene enu la
lu'cu ni' tucu equiya. 8 Nu li'd Bene enu uxe'la Diose le'ca rlu'cua ni rnibiya'a lu bichia
nd sulachi bee bene.

Bene enu ubichicu' ya
(Mr. 3:1-6; Lc. 6:6-11)

9 Chenu ulaxu nt udete Jesuse ze'e uyu'unu lifii indu nt nzucu enza ze'e. 1°Nu lifii indu
ze'e nzucu tucu niyu enu ubichicu' techu ya, nu lunt rcua'na bee fariseo nuxi ta'quiya
beei li'inu che unedichia' beei lunu:

—;Xie' nu' modo nt riyecalu tucu bene enu riti bichia nt sulachi bee bene la?

11 Chequie uni Jesuse lubeei:

—Tunu tatucuhua rlu'cu tucu sanchi nu yecataf lifii tucu i'chiu bichia nu sulachi bee
bene, ;xie' la chehuahuaf bichia cua'la? 12Nu jmasela huaxi seca tucu bene luquela tucu
sanchi! Enze'e nu' modo ni ri'i bee bene ni neca nze'ca bee bichia nd sulachi bee bene.

13 Che uninu lu niyu enu ubichicu' ya ze'e:

—Uli yalu.

Che uli niyu ze'e yai nu hora ze'e uyeca' yai, nu nae tucu ni naa stucu chu yai. 4 Nu
chenu uchiu'u bee fariseo lini indu ze'e, uquixie beei ubedichia' beei nti xa modo ri'i beei
para nu uti beei Jesuse.

Uyalu bee bedichia' equie cuenda’ Jesuse

15 Pero chenu uri'i Jesuse beya' nuxi niarqui' bee fariseo ze'e ri'inu li'inu uchiu'unu
ze'e nzanu, nu huaxi bee bene uyaquie li'inu, nu uriyecanu ye bee bene enu riti, 16 nu
uninu lubeei nu la ixiule'e beei lu ni' tucu bee bene nu uriyecanu beei. 17 Scua unga para
nd uyalu tucu nt uni profeta Isafas chenu unilla:
18 —Bi'yacuruhua li'inu necanu enu ucaia para na zibi' lua,
Li'inu enu chiqui' se'caa, nu chiqui' fiia nzu arquia lunu.
Nu xe'la Espiritu Santoa equienu,
para nu ixiule'enu lubee bene iliulabe xa rnibiya'a.

19 Nu ni' tucu bene la liununu, nula bixialinu, nu la

necanu bene enu bixiali labe bee calle.

20 Lecaxi ri'inunu bee bene enu la nehuaiii nze'ca,

nu la nitilunu bee bene enu lle'natsia nzeli arqui' xi neca qui sera nu llenetsia rulula.

Hasta nt ri'inu ana nd aca elu usticia tucu nt necane.
21 Nu nzuculu bee bene iliulabe nt li'inu tsila'anu li'ibeella.

Uni bee bene nu rlu'cu Jesuse poder nu rlu'cu beze'lu
(Mr. 3:19-30; Lc. 11:14-23; 12:10)
22Uyayu bee bene tucu bene enu la ye'e i'culu nu la ni lu Jesuse, xne nchifii benechiqui'
arqui'i. Nu uriyeca Jesuse li'i nu uquixie nd uni nu uye'e i'cului. 23 Chequie ye bee bene
ze'e chiqui' nzenu arqui'beei nt unibeei:
—;Xie' laca benecua' enu necadichia' nti nze'ta lu familia' David la?
24 Chenu ubene' bee fariseo nucua' unibeei:
—Beze'lu enu rnibiya' lubee benechiqui' neca enu udete' poder lu bene cua' nd rlualla
benechiqui' arqui' bee bene.
25 Pero nediya' Jesuse lunt rri'i beei elliebacu', che uninu lubeei:

—Ye bee nacién nu bee eyeche llene nii la neca tucunecatse rle'esa'e, le'ca scua tunu

tucu famili lifii tucu ni'i laneca tucu necatse beella rle'e sa'lla. 26 Le'ca scua tunu rliunu
beze'lu le'catsia li'i. ;Xneca modo nu di'ya elurnibiya' nu rlu'cui che? 27 Li'ihua rnihua

nu rluaa bee benechiqui' arqui' bee bene cuna poder beze'lu. Pero tunu scua necane,
;tirdete' poder lubee bene'hua para na rlua beei bee benechiqui' arqui' bee bene che?,
le'ca nia luhua nt li'ibeei rlube' beei nt la neli nd rnihua. 28 Xne li'a rlua bee benechiqui'
arqui' bee bene equie cuenda' Espiritu Santo' Diose, nucua' rlube' nd urifiala nd rnibiya'

Diose luhua.
29 Xne leca modo nd chu'u bene ni'i tucu bene enu naaqui para na cachi'i stene'lla,

tunu la llica' cuxuilla. Che scua nu' modo nu cachi'i stene'lla.

30"Bee bene enu la nzu chua, rri'i cundra bee nze'e 1i'4, nu bee bene enu la ri'i elietsa
lua, rca nze'e nu aca huaxilé bee benea.

31’Enze'e nia luhua nt ri'i Diose perdona ye dula nti rri'i bee bene cuna ye bee bedichia'

chi'qui' nd rni bee bene. Pero la ri'inu perdona bee bene enu rni bee bedichia' chi'qui'
equie cuenda' Espiritu Santo. 32 Rri'i Diose perdona titse bee bene enu rni bedichia'
chi'qui' equie cuenda' li'4, Bene enu uxe'la Diose, pero titse bene enu nechi'qui' Espiritu
Santo leca' perdona para bee benecua' ni' lu iliulabe quie' nu ni' lifiibe.

Lunti rri'i bee bene rlube' nii xa neca bene
(Lc. 6:43-45)
33’Li'thua nediya'hua nt aca nze'ca rayu ndixi nze'ca lue, nu aca nd la neca nze'ca

la ayu ndix{ nze'ca lue, xne lu cuenda' ndix{ nu rayu lu aca nu'lu bene nt xi acae.
34 iLi'isi'hua netsifiahua xi netsifia bee be'lal ;Xa modo nu nihua bee bedichia' nze'ca
chenu li'ithua necha necahua? Bee bedichia' ni nu' arqui' bee bene enze'e rni bene.
35 Bene nze'ca rni bedichia' nze'ca, xne nucua' nu' arqui'lla. Nu bene enu necha neca
rni bee bedichia' nii necha neca xne nucua' nu' arqui'lla. 3¢ Pero li'd nia luhua nu bichia
nd hualu Diose lu cuenda' bee bene iliulabe, che ye bee bene dete' cuenda lu Diose luye
bee bedichia' nt necha neca unibeei. 37 Xne equie cuenda' stichia' bene, scua rlube' tunu
yala nd zecalla castiya nd dete' Diose lulla, nu tunu la yala zecalla castiya.

Unacu' bee fariseo lu Jesuse ni ri'inu tucu milagro
(Mc. 8:12; Lc. 11:29-32)

38 Chequie chiucu chuna bee fariseo cuna bee ulaxcuela enu reca ley uni lu Jesuse:

—Maestro, niarqui'ru nd lafii'ru ri'ilu tucu milagro.

39 Che ucuaqui Jesuse lubeei:

—Li'thua bee bene enu necha rri'i nu sequienu bee bene rnacu'hua nd ria'a tucu
milagro, pero la ri'a ni'tucu milagro luhua, lafii'tsiahua tucu nd ulle'ca Jonds. 40 Xne
tucu nu ullutse Jonds chuna bichia cuna chuna rula' xla'cu be'na', le'ca scua li'4 Bene
enu uxe'la Diose llutsea lifii yuu chuna bichia nu chuna rula'. 41 Nu bichia chenu laxu
iliulabe chenu chiu'lue lu cuenda' bee bene tiembu quie', che huatii zeca bee bene eyeche
Ninive ni ni riala bee bene cua' castiya xne bee bene eyeche Ninive uzucu'beei ni uni
Jonas chenu unilla lubeei nt huafii beei tucu nd niarqui' Diose. Nu li'a Jesuse enu nzu
cuna li'thua maseld neca equiea luquela Jonds. 42 Nu bichia chenu laxu iliulabe, chenu
hualu Diose lucuenda' bee bene, chequie reina eyeche ni lee Saba huani zecalla nu nilla
nd riala bee bene enu nucua'a nee castiya na dete' Diose. Xne li'illa nze'talla enza mase
istu, nu ube'talla para nt ubene'lla lunti reca arre Salomén, nu 1i'4 Jesuse enu nzu cuna
li'ihua, masela neca equiea luquela arre Salomén.

Chenu rebenchila' zeca benechiqui' arqui' tucu bene
(Lc. 11:24-26)
43 ’Chenu xiu'u tucu benechiqui' arqui' tucu bene, enzei bee luguare elu nebichi

rcua'nai elu tsulachii, nu chenu la llela'i elu tsulachii, che rri'i elliebacu': 44 NG rni:
“Mejora benchila' zecaa arqui' bene elu uchiu'a.” Nu chenu ubenchila' zecai llela'i arqui'

bene elu uchiu'i xi neca lifii tucu ni'i nd nelata, nu nelucu' nu rna nze'ca. 45 Chequie
nzetucui se achi benechiqui' enu maseld necha rri'i luquela li'i, nu chu'u ye beei arqui'

bene ze'e, nu che masesca'ld necha aca bene ze'e lunid necalla hua'tu. Le'ca scua zeca
bee bene enu necha rri'i nucua'a tiembu quie'.

Na' Jesuse cuna bee bichinu
(Mr. 3:31-35; Lc. 8:19-21)

46 Rdichia' nusca' Jesuse bee bene ze'e, chenu urifia na'nu cuna bee bichinu nucua'a
eli'ya' nu niarqui' beella bedichia'nu beella li'inu. Nu lunti nucua'a beella eli'ya!, 47 che
uyatixiule'e tucu bene lu Jesuse nd unilla lunu:

—Nzu na'lu cuna bee bichilu eli'ya' nu niarqui' beella bedichia'nu beella li'ilu.

48 Pero uninu lu bene enu uya udixiule'e lunu:

—;Ti neca naa, nu ti neca bee bichia?

49 Chequie ulube'yanu lubee bene'nu, nd uninu:

—Bee benequie' neca naa cuna bee bichia. 59 Xne titse bee bene enu rri'i lund niarqui'
Diose Pa lifiibe, bee nze'e neca bee bichia, cuna bee zanaa nu naa.

13

Uni Jesuse ejemplu’ tucu bene enu nzetu' nii trigo
(Mr. 4:1-9; Lc. 8:4-8)
1Le'ca bichia ze'e uchiu'u Jesuse ni'i elu uya'nanu nu uya zucunu ru'u inzatu'. 2Nu
lunti chiqui' huaxi bee bene uyetesa' lunu, che uquienu equie tucu barco nu uzucunu
lifiii nu ye bee bene ucua'a lunu ru'u inzatu' ze'e. 3 Nu huaxi beent uzete'nu bee bene
ze'e cuna puro bee ejemplu. Nu uninu lubeei:

—Uchiu'u tucu bene nzetu' nii, 4 nu chenu rdu'lla nii, uzana' lle'na ebichi ze'e lu inziu,
nu urifa bee ifii udacue. 5Lle'nae uzana' leta quiee, elu leca huaxi yuu, nu yexetsia ulifii

ebichi ze'e xne la aca aquié lu yuu. ¢ Pero chenu ulifii bichia, nu unga nele ungu'lune nu
ubichii xne laca aquié nchifii lue lu yuu. 7Nu lle'na ebichi uzana' leta bee eche nu chenu
enta ru'cue, ubichii xne uri'i eche ana lue. 8 Pero lle'na ebichi nd uzana' lu yuu ru'cu,
chiqui' unguyu'e, mae unguyu' tucu ayu'u ebichi lu, nu mae unguyu' sesenta ebichi, nu
mae unguyu' treinta ebichi scua unguyu' bee. ° Titse bee bene enu niarqui' yene' nd rnia,
jquie'e diaca nze'e!

Udixiule'e Jesuse xinu uninu bee ejemplu
(Mr. 4:10-12; Lc. 8:9-10)

10 Che uyabica bee bene' Jesuse lunu nu unidichia' beella lunu xinu sete'nu bee bene
cuna puro bee ejemplu tsia. 11 Nu ucuaquinu nt uninu lubeella:

—Li'thua uliqui' Diose nt ri'thua beya' xneca neca lund a'chi neca nti rnibiya'nu. Pero
lubee benequie' 14 dete'nu nt ri'i beella beya' nucua'. 12 Xne bee bene enu rri'i beya'
Stichia' Diose, liqui'lanu nu ri'ild beella beya' stichia'nu, pero bee bene enu lle'natsia
rri'i beya'stichia'nu, nulala'nalla nari'ilalla beya' stichia'nu hasta lu lle'natsia nt rri'illa
beya' la ria'lla beya' nucua'. 13 Enze'e rnia lubeella equie cuenda' bee ejemplu tsia, xne
mase ri'ya beella nu neca xi neca nula lafi' beella nu mase riene' beella pero neca xi neca
nu la yene' beella. Nu la ri'i beella beya'. 14 Scua rialu nd uquie'e profeta Isafas chenu

unilla:
Mase riene' beei, pero la ri'i beei beya'.

Nu mase ri'ya beei,
pero neca xi neca nu la lafii'beei.
15 Xne chiqui' unga nziti arqui'beei,
nu rri'i beei xi neca nu la lafii'beei,
nu xi neca ni nenguata' beei para nu la lani'beei,
nu la yene' beei nu la ri'i beei beya',
xne la zela' beei ye'ta beei cuna 1i'a,
para nt ri'd perdona stula beei.

16 'Pero li'ihua: Nia neca lu cuenda'hua nt rlafi'hua lund rlafi'hua nu riene'hua lund
riene'hua. 17 Xne li'd nia luhua n huaxi bee profeta nu huaxi bee bene enu uhuani nze'ca

uniarqui' beella lafii' beella lunt rlaii'hua. Nu né lani' beella nucua'. Le'ca uniarqui'
beella yene' beellla lunt riene'hua, pero né yene' beellae.

Udixiule'e Jesuse xi rni ejemplu nui uninu
(Mr. 4:13-20; Lc. 8:11-15)
18’Uzu'cu' diacahua ne ixiule'a xi rni ejemplu' bene enu uya tu' nii trigo. 1° Bee bene
enu riene' Stichia' Diose nu la ri'i beya' xi rnii, li'ibeei neca beei xi neca ebichi nii uzana'

inziu, xne chu nze'ta beze'lu nu raxii Stichia' Diose nt ubene'la' beei. 20 Nu bee ebichi ni
uzana' leta quiee, neca xi neca bee bene enu riene' Stichia' Diose nu fiia riucu arqui'beeii,

21 pero lunt neca beei xi neca bee huafii nd leca huaxi luu la nzuta' arqui'beei chenu
nehuana seca beei nu rana arqui' bee bene li'ibeei, che sana' arqui' beei Stichia' Diose

nud ubene'la’ beei. 22 Bee ebichi nd uzana' leta eche, neca xi neca bee bene enu riene'
Stichia' Diose, pero lunti mése nzenu arqui'beei ni nu' lu iliulabe quie' nu mése seca

beei eluxene nu nu' lu iliulabequie', che ye bee nucua' rri'i nt sana' arqui'beei Stichia'

Diose. Nu lecaxi zibi' nd ubene'beei Stichia' Diose che. 23 Pero bee ebichi nt1 ubenii lu
yuu ru'cu, neca xi neca bee bene enu riene' Stichia' Diose nu rri'i beya'e, nu li'ibeella

rri'i beella ana bee bene para nu chili arqui'beei Stichia' Diose, tucu nd neca bee ebichi
nd unguyu' tucu ayu'u ebichi lu, nu unguyu' sesenta ebichi, nu unguyu' treinta ebichi.

Ejemplu' bee huafii nui nu' leta bee trigo

24 Uni Jesuse stucu ejemplu lubee bene ze'e:

—Lund xneca rnibiya' Diose neca xi neca tucu bene enu uquienii ebichi nze'ca lu yuu';
25 pero diquila nt ra'tse bee bene urifia bene enu rana arqui' li'illa uquienii ebichi' huafii
nu la zibi' leta bee trigo'lla, nu chu nza nze'e. 26 Chenu uru'cu trigo nu ulifii tuu lue, le'ca
nuu bee huafii nu la zibi' ze'e nu' leta bee uru'cu. 27 Nu che uyatixiule'e bee moso'lla lulla,
nu unibeei lulla: “Det4, lanu ebichi nze'catsia uquieniilu lu yuu'lu la, jca uchiu'u bee
huafii nd nu' leta bee trigo?” 28 Che uni bene enu neca stene trigo: “Tucu bene enu rana
arqui'li'a uri'i nucua'.” Che uni bee moso' ze'e lulla: “;Niarqui'lu nd nzetaxiru bee huaii
nu la zibi' cua' letae 1a?” 29 Che unilla lubeei: “Mejora nu la axihuane, xne canu chenu
axihuane le'ca nuu bee trigo yetsu. 30 Mejora nu zela'ahua ni ru'cu bee cuna trigo hasta
chenu acaula'cu' trigo. Che nia lubee bene enu ri'i ula'cu' trigo nt rluti quiete'sa'xu beei
huaii cua' nu ri'i menuxu beeii para nd chiquine. Cheeld quiete' sa'beei trigo nu duche'
beei trigo elu riala nt chuche'e.”

Ejemplu' ebichi mestasa
(Mc. 4:30-32; Lc. 13:18-19)

311e'ca uni Jesuse stucu ejemplu lubee bene:

—Lunt xneca rnibiya' Diose neca xi neca tucu ebichi' mestasa nu rquienii tucu bene
lu yuu'lla. 32Nt masela me'e luye bee ebichi. Pero chenu rru'cue, masesca'la llenee luye
beeld bee huafii, nu rru'cue xi rru'cu tucu aca, hasta nt rreche' bee ifii exlia'tse' beef lu
ellutsa'e.

Ejemplu' levadura
(Lc. 13:20-21)

33 Le'ca uni Jesuse stucu ejemplu lubee bene:

—Lunu xneca rnibiya' Diose neca xi neca levadura nd rcucha tucu una'a cuna chuna
medida harina para nu tsebichi ecucu.

Xinu uzete' Jesuse puro bee ejemplu
(Mr. 4:33-34)

34 Ye beend uzete' Jesuse bee bene, li'inu uzete'nu li'ibeei cuna puro bee ejemplu nu
lecaxi nu 14 zete'nu li'ibeei sin lu cuenda' bee ejemplu tsia. 35 Scua ungae para nd uyalu
tucu nd uni profeta:

Nia lubee bene cuna puro bee ejemplu.
Nia lubee bene beenti a'chi' neca lubeei desde chenu ureche' Diose iliulabe.

Udixiule'e Jesuse xi ni ejemplu’ huarii nu la zibi' nu' leta trigo

36 Chenu ulaxu nt uni Jesuse lubee bene ze'e che inziue beella nu uyu'u Jesuse lifii ni'i

cuna bee bene'nu, nu uni bee bene'nu lunu:
—Udixiule'e luru xi rni ejemplu' bee huaii nt la zibi' nd nu' leta bee trigo.

37 Nu ucuaquinu lubeella nd uninu:

—Bene enu udu'nii ebichi nze'ca ze'e, neca li'd Bene enu uxe'la Diose, 38 nu lu yuu elu
uyu'u nii neca iliulabe. Nu bee ebichi nze'ca neca bee bene' Diose, nu bee huaii nu la
zibi' neca bee bene enu neca bee bene' beze'lu, 39 nu enu rana arqui' li'a uquienii huafii

nu la zibi' ze'e neca beze'lu. Nu ula'cu neca xi neca chenu laxu iliulabe, nu bee enu rri'i
ula'cu neca bee dngele' Diose. 40 Nu tucu nu riete' sa' huafii nu la zibi' para nd chiquine,

le'ca scua aca chenu laxu iliulabe. #1 Li'd Bene enu uxe'la Diose lu iliulabe, xe'laa bee
angelea para nui huachu beenu bee bene enu necha rri'i leta bee benea, nu cuna ye bee

bene enu rri'i dula. 42 Nu tsi'qui beenu bee bene cua' luquii lifii horno, elu una' beella
nu acuxa' laya beella. 43 Che bee bene enu nehuafi tucu nd niarqui' Diose, aca rulusiqui'
beella elurnibiya' Diose Pa lifiibe xi rulusiqui' bichia. Bee bene enu niarqui' ni yene' nt
rnia, quie'e diaca nze'e.

Ejemplu' tucu nui huaxi seca ni nuche' a'chi’
44’Lunu xneca rnibiya' Diose neca xi neca tucu nd huaxi seca nd nu'che' a'chi' lu tucu
yuu. Nu tucu bene ullela'e nu udu'che' a'chi' zecallae elu ullela'llae, che chiqui' fiia nzu
arqui'lla nze tutilla yebee stene'lla para na tsilla yuu ze'e.

Ejemplu' perla ni huaxi seca
45"Le'ca nia luhua nt lunt xneca rnibiya' Diose neca xi neca tucu bene enu rri'i berexe
nu rcua'nalla perla ni huaxi seca, 46 nu chenu ullela'lla tucu perla nt huaxi seca, che
nzalla nze tutilla yebee stene'lla nd rlu'culla para nu tsilla perla ze'e.

Ejemplu’ ixiu nu rucu bela
47’Le'ca scua lunu rnibiya' Diose neca xi neca tucu ixiu nu rdu' bee bene lu inzatu'
nd rucu yelu clasia bee bela. 4 Nu chenu ucheela ixiu ze'e, ulua beellae ru'u inzatu', nu

ze'e ucua'a beella ucanii beella bee bela enu nu' lifiii, nu udu'che' beella bee bela nze'ca
lifii llume, nu utsi'qui beella bee bela enu la zibi'. 4° Le'ca scua aca chenu laxu iliulabe;

nze'ta bee dngele'nu para nd huachu beenu bee bene enu necha rri'i leta bee bene enu
rri'i nze'ca, 59 nu tsi'qui bee angele bee bene enu necha rri'i cua' lu quii lifii horno, elu
una' beella nu acuxa' laya beella.

Ejemplu' tucu bene xene
51 Nu uni Jesuse lubee bene'nu:
—; Uri'thua beya' yebee nti unia la?
Che uni beella:
—Aahua', uri'iru beya'.
52 Chequie uni Jesuse lubeella:
—Yebee ulaxcuela enu reca ley, nee rri'ila beella beya' xa neca elurnibiya' Diose,

li'ibeella necabeella xi neca tucu bene enu neca stene tucu ni'i enu nuche' beenti nuche'e
nu recalla rcanilla beend cuqui cuna beenti uxu leta ye beend rlu'culla.

Ubenchila' Jesuse eyeche Nazaret
(Mr. 6:1-6; Lc. 4:16-30)

53 Chenu ulaxu nt udixiule'e Jesuse xi rni bee ejemplu cua' lubee bene, uchiu'unu ze'e
nzanu >4 nu urifanu lachinu. Che uzete'nu bee bene lifii indu eyeche ze'e. Chiqui' nzenu
arqui' bee bene ze'e nt unibeei lu sa'beei:

—;Caunga nucua' ye nii reca nucua'? ;Nu xneca reca nucua' rri'i nucua' bee milagro?
55 ;Xie' lanu lliana' bene enu rri'i rifia’ ru'u bangu nucua', nu lanu Marfa neca na' nucua'
la? ;Nu lanu bee bichi nucua' neca Jacobo, José, Simén nu Judas la? 56 ;Nu xie' lanu
eyeche quie' nucua'a bee zana nucua' la? ;Ca unga nucua' lu ye nt chiqui' reca nucua'
che?

57Nu 14 ri'i caso beei Jesuse. Che uninu lubeei:

—Catse rlu'cu bee bene ula'na lu tucu profeta. Pero lachilla nu ni'lla, la lu'cu bee bene

ula'na lulla.
58 Nu né ri'inu huaxi bee milagro ze'e xne né chili arqui' bee bene ze'e li'inu.

14

Unguti Juan Bautista
(Mc. 6:14-29; Lc. 9:7-9)

1 Timbu ze'e arre Herodes enu rnibiya' lu iliu Galilea, ubene'lla ye beend rri'i Jesuse,
2nu unilla lubee moso'lla:

—Juan Bautista nucua', uhuahi zeca. Enze'e rlu'culla poder cua' nd rri'illa bee milagro.

3 Uni Herodes scua xne li'illa unibiya'lla nt ulluna Juan nu uyaca'culla cuna cadena
uyu'ulla ni'cu'. Uri'i Herodes scua equie cuenda' Herodias, enu unga una'a bichilla
Felipe, 4 xne uni Juan lu Herodes:

—La yala nt zucunuulu le'catsia una'a bichilu.

5 Nu niarqui' Herodes nt utilla Juan, pero xiquilla bee bene, xne ye bee bene rni nt
neca Juan tucu profeta. ¢ Pero chenu reca elifii ni rellu'cu Herodes lana, che uye'e
xinchiu'cu Herodias lubee bene enu nezene' lu elifii ze'e, nu chiqui' uyu' arqui' Herodes
xa uye'enchu, 7 nu hasta uquie'ella Diose nu dete'lla xitse nt nacu'nchu lulla. 8 Nu na'
endu' cua' uni lunchu, nd ninchu lu Herodes:

—Uli'qui' lluca equie Juan Bautista lifii tucu pliato lua.

9Che nehuana utsu arqui' arre Herodes, pero lunti uquie'elalla Diose lu ye bee bene enu
nezene' lu elini'lla nt dete'lla xitse lunt nacu'nchu, enze'e unibiya'lla lubee sundadu'lla
nd ye'tayu beei nii rnacu'nchu lulla. 12 Che unibiya'lla nd chiecu' bee sundadu lluca equie
Juan lifii ni'cu', 11 nu urifiayu beei lluca equie Juan nchiucu' lifii tucu pliatu, nu udete'
beeii yanchu, nu chu udete'nchue ya na'nchu.

12 Che urifia bee bene' Juan unguya' cuerpo' Juan nu uya ca'chi' beella cuerpo'lla,
cheela uyatixiule'e beella lu Jesuse lunt unga.

Udete' Jesuse ni udacu ayu' mili bee bene
(Mr. 6:30-44; Lc. 9:10-17; Jn. 6:1-14)

13 Chenu ubene' Jesuse nd unguti Juan, uchiu'unu ze'e nza tuculi'nu lini tucu barco,
tucu luhuare elu lecali tinu', para nd nzu tuculi'nu ze'e. Pero chenu uri'i bee bene beya'
nd nzanu uchiu'u bee bene bee eyeche enza ze'e nzenala li'inu nu se e'ya beei nzuebeei
elu rinanu. 14 Chenu ulaca Jesuse equie barco, ulaii'nu nu tesquiela' huaxi bee bene
nucua'a ze'e nu uhua'a arqui'nu beella, che uriyecanu bee bene enu riti nuya' beella.
15 Nu chenu uchela, uyabica bee bene'nu lunu nu uni beella lunu:

—Uchela nee nu ca'a neca tucu luhuare elu la nucua'a ni' tucu bee bene. Uni' lubee
bene nu chue beei lubee eyeche para ni tsi beei nt acu beei.

16 Nu uni Jesuse lubeella:

—La qui'fia nu yue beei, li'thua ude'tehua nt acu beei.

17Nu uni beella lunu:

—Pero rlu'cutsiaru ayu' pa cuna chiucu bela.

18 Che uni Jesuse lubeella:

—Uteyuhuane ca'a.

19 Chequie unibiya'nu nt cua'a bee bene afii ze'e lu ixi xata. Nu una'tsenu lu ayu' pa
ze'e cuna rucu bela nu ubi'yanu enza lifiibe nu udete'nu che'tsa lu Diose. Nu chu ule'enu
bee pa cua' udete'nu ya bee bene'nu para nt ritsi' beellae lu ye bee bene. 20 Ye bee bene
ze'e udacu beei hasta nt ubela' beei, nu uquietesa'sca' beei chi'chiucu llume bee pa na
uya'na. 21 Bee enu udacu neca casi ayu' mili puro bee niyu, sin nt bacu' bee una'a cuna
bee endu.

Utse Jesuse lu inzatu'
(Mr. 6:45-52; Jn. 6:16-21)

22 Che chu unibiya' Jesuse nt chu'u bee bene'nu lifii barco para nu riculubeella chue
beella stucu chu inzatu'. Diquila ni rninu lubee bene ni nzanu. 23 Chenu ulaxu uninu
lubee bene ze'e nt nzanu, uquienu equie tucu dafii para ni nacu'nu lu Diose ze'e. Chenu
uyu'u rula' nzu tuculi'nu ze'e, 24 nu barco nd nza bee bene'nu istula nzae lu inzatu', nu
chiqui' necha rri'inu inzatu' barco, xne chiqui' reca bii enza lu barco. 2> Nu elliecabe
see Jesuse lu inzatu', nzanu enza lubee bene'nu. 2¢ Chenu ulafii' bee bene'nu nt senu lu
inzatu', ulliqui beella nu ubixial{ beella nt uni beella:

—iTucu benechiqui'!

27 Pero uni Jesuse lubeella:

—iUtsu naaqui arqui'hual! {Li'd nucua' la lliquihua!

28 Chequie uni Pedro lu Jesuse:

—Det4, tunu li'ilu nucua', unibiya' nu tsea lu inzatu' nzela hasta lulu.

29 Che uni Jesuse lulla:

—Utee che.

Nu che chu ulaca Pedro equie barco nu uquixiella sella lu inzatu' nzalla lu Jesuse.
30 Pero chenu utsi'lla nd chiqui' reca bii, ulliquilla nu uquixie ratse'lla lu inzatu', nu
urixialilla unilla:

—iDeta, utsila'a li'a!

31Hora ze'e una'tse Jesuse yalla, nu uninu lulla:

—iXinu lle'natsia nzeli arqui'lu li'a! ;Xiquie nd uza' arqui'lu?

32 Nu chenu uquie beella equie barco, ungaxe bii. 33 Chequie beeld bee enu nchiucu'
equie barco, utsulliqui beella lu Jesuse nt uni beella lunu:

—iNelica nt li'ilu necalu lli'Ai e'cu Diose!

Uriyeca Jesuse bee bene eyeche Genesaret
(Mr. 6:53-56)

34 Chequie udete beella lu inzatu' ze'e, nu urifia beella stucu chu ru'u inzatu' lu iliu nt
lee Genesaret. 35 Nu uyu'ulu bee bene luhuare ze'e li'inu nd necanu Jesuse, nu ungabiya'
ye bee bene diqui enza ze'e nd urifianu ze'e, che urinayu bee bene ze'e bee bene enu riti
lunu. 3¢ Nu uziquie beei lunu nt zelanu nu ti'ya beei masia ru'u xucunu, nu ye bee bene
enu uti'ya ru'u xucunu uyeca' beei.

15

Lund rri'i nu rri'i bee bene dula
(Mr. 7:1-23)

1 Chequie uyabica chiucu chuna bee fariseo cuna bee ulaxcuela enu reca ley lu Jesuse,
nu nze'ta beella enza Jerusalén, nu uni beella lunu:

2 —;Xiquie nula zucu' bee bene'lu custumbre nt utsa'na bee bene'ahua enu udetela?
(Xiquie nula naa bee bene'lu chenu racu beei tucu nd neca custumbre?

3 Che uni Jesuse lubeella:

—Le'ca xiquie nd sana' arqui'hua Stichia' Diose, para ni nzenalahua lund neca
costumbre'tsiahua? 4 Xne uni Diose: “Lu'cu ula'na lu pa'lu cuna lu na'lu”, nu “Enu
riquichi'qui' pa' cuna na' rqui'fia nd ati nze'e.” 5 Pero li'ihua rnihua nd nu' modo ni bene
lu pa'lla cuna lu na'lla: “Leca modo ri'a elietsa luhua, xne ye nu rlu'cua necalane u'na
para Diose”, ¢ rnihua nu titse bee bene enu ni scua, la qui'fiia nd ri'i nze'e elietsa lu pa'

nze'e cuna lu na' nze'e. Scua ruachuhua Stichia' Diose, nu nzenalahua costumbre'hua.
7 iLia rri'thua nd nehuafii nze'cahua! Neli nd uni profeta Isafas lu cuenda'hua chenu

unilla:
8 Bee benequie' rnibeei nt rlu'cu beei ula'na lua,

pero ni' teme' la lu'cu beei ula'na lua.

9 Lecaxi sibi' nd rlu'cu beei ula'na lua,
xne sete'tsia beei lunu xelatsia arqui' bee bene.

10 Chequie ubixia Jesuse ye bee bene ze'e, nu uninu lubeei:

—Uzu'cu' diacahua nu uri'ihua beya' nd nia luhua: 1 La neca ni racu bene nd rri'i, nd
rri'i bene dula. Sino que bee bedichia' nd rni bene enze'e rri'i nu rri'i bene dula.

12 Chequie uyabica bee bene' Jesuse lunu nu uni beella lunu:

—; Uri'ilu beya' ni né yu' arqui' bee fariseo bee bedichia' nd unilu la?

13 Nu ucuaquinu lubee bene'nu nii uninu:

—Ye bee acant1 14 quieni Paa lifiibe yetsu hasta lue. 14Cuala' beella, xne necatsia beella
xi neca bene enu nequie'lu enu rlube' lu stucu bene enu nequie'lu nd cé enza tsella, nu
tunu tucu bene enu nequie'lu rlube' stucu bene enu nequie'lu cé enza tsella, che rucu
beella nu' modo nu zana' beella lifii tucu i'chiu.

15 Che uni Pedro lu Jesuse:

—Udixiule'e luru xi rni bee bedichia' nd unilu.

16 Chequie uni Jesuse:

—Xie' le'ca nuuhua 14 ri'thua beya' lund unia la? 17 ;Xie' la ri'ihua beya' nt ye bee
elubacu nu racu bee bene rlacae xla'cu bee bene, nu che chu xiu'u zecae 1a? 18 Pero bee
bedichia' nd rni bee bene, xiu'u nucua' arqui' bee bene, nu bee nucua' rri'i nd rri'i bee
bene dula. 1° Xne lifii arqui' bene xiu'u nd necha rri'i bene elliebacu', ni ruuti bene
sa'bene, nd rlu'cu niyu stucu una'a, urre rlu'cu una'a stucu niyu, nt rri'i bene eluhuexe,
nd rri'i bene eluhuana', nt rni bene eluquichia', nu riquichi'qui' bene sa' bene. 20 Bee

nucua' rri'i nu rri'i bee bene dula. Pero tunu la naa bene chenu racu bene tucu nt neca
custumbre nu riala ri'i bene ante nd acu bene, la neca nucua' nt rri'i nu rri'i bee bene

dula.

Uriyeca Jesuse xinchiu'cu tucu una'a Candn
(Mr. 7:24-30)

21 Chenu uchiu'u Jesuse lu iliu Genesaret nzanu enza lu eyeche Tiro cuna lu eyeche
Sidén. 22 Enza ze'e uchiu'u tucu una'a enu neca bene lu iliu Canaan lu Jesuse nu
urixialinchu nt uninchu lunu:

—iDet4, lliana' David, uhua'a arqui' li'a! Bi'yacuru xinchiu'cua nchifii benechiqui'
arqui' nu chiqui' nehuana secanchu.

23Nu né cuaquili Jesuse lunchu. Che uyabica bee bene'nu lunu nu uziquie beella lunu
nd uni beella:

—Uni' lu una'a cua' ni yanchu xne rixialinchu nze'taquienchu lia'ahua.

24 Che uni Jesuse lubee bene'nu:

—Uxe'la Diose 1i'd para nd ri'itsia elietsa lubee bene Israel enu la chenala' inziu' Diose.

25 Pero che uyabica una'a ze'e lunu nu utsulliquinchu lunu, nd uninchu lunu:

—iDeta, uri'i elietsa lua!

26 Nu uni Jesuse lunchu:

—La neca nze'ca nu axi bene pé ya bee endu' nu dete' benene acu bee nicu.

27 Chequie uni una'a ze'e lu Jesuse:

—Neli'lu nucua' Detd, pero hasta bee nicu racu bee pa ube nd sana' lifii mexa' bene
enu neca stene nicu.
28 Che uni Jesuse lunchu:

—iUna'a li'isi'lu chiqui' nzeli arqui'lu li'a! Aca tucu nu niarqui'lu.
Nu hora ze'e, uyeca' endu'nchu.

Uriyeca Jesuse huaxi bee bene enu riti

29 Chenu uchiu'u Jesuse ze'e urifianu ru'u inzatu' Galilea. Che chu uquienu equie tucu
dafii nu uzucunu ze'e. 30 Nu uyetesa' huaxi bee bene lunu ze'e, nu urifiayu beei bee bene
enu necuxu, cuna bee bene enu niquie'lu, cuna bee bene enu nemangu, cuna bee bene
enu la ni, cuna bee bene enu seca huaxila lu elichia. Urifiayu beei bee bene quie' lunu, nu
uriyecanu beei. 31 Chequie chiqui' uyanu arqui' bee bene ze'e chenu ulaii' beei nd rnila
bee bene enu lani, nii uyecala' bee bene enu nemangu, ni sela bee bene enu necuxu, ni
ri'yala bee bene enu niquie'lu. Nu uquixie uni beella bedichia' nze'ca lu Diose' bee bene
Israel.

Udete' Jesuse nui udacu tacu mili bee bene
(Mc. 8:1-10)

32 Chequie ubixia Jesuse bee bene'nu nu uninu lubeella:

—Ru'u arquia bee benequie', xne necala chuna bichia nii nucua'a beei lua nu la uya'
beei nti acu beei. La niarquia ni xe'laa beei yue beei scuatsia ni'i beei, xne c4 chiula' beei
inziu.

33 Che uni bee bene'nu lunu:

—Pero ;ca chiya'ahua ni acu ye bee bene afiiquie', luhuare quie' elu lecati nucua'a?

34 Nu unedichia' Jesuse lubeella, nt uninu:

—;Xala pa rlu'cuhua?

Nu ucuaqui beella lunu:

—RIu'curu achine cuna chiucu chuna bee bela.
35 Nu che chu unibiya'nu nd cua'a bee bene ze'e luyuu. 3¢ Nu una'tsenu lu achi bee

pa cuna bee bela, nu udete'nu che'tsa lu Diose. Nu ule'enu bee pa ze'e udete'nu ya bee
bene'nu para nu ritsi' beellae luye bee bene ze'e. 37 Ye bee bene ze'e udacu hasta nt
ubela' beei. Nu uzucu subrasca' achi llume bee pa nd uya'na. 38 Bee bene enu udacu
neca tacu mili bee niyu, pero la nebacu' bee una'a cuna bee endu'. 3% Chenu ulaxu nii uni
Jesuse lubee bene ze'e nii nzalanu. Che chu uyu'unu lifii barco nu nzanu lu iliu na lee
Magdala.

Unacu' bee fariseo cuna bee saduceo nu ri'i Jesuse tucu milagro
(Mr. 8:11-13; Lc. 12:54-56)
1 Uya bee fariseo cuna bee saduceo lu Jesuse para nu ri'i beei preo li'inu. Nu unacu'
beei lunu ni ri'inu tucu milagro nii lube'nu lubeei tunu neli ni nze'tanu lu cuenda' Diose.
2 Che uni Jesuse lubeei:
—Bee uche chenu neluu rnaa lifiibe, che rnihua: “Nu nze'ta nd fiia tsu bichia ye'e.”
3 Nu bee zila' chenu rlafi'hua nd neluu rnaa lifiibe nu nu' xcabe che rnihua: “Necha tsu
bichia quie', rri'ithua beya' xa neca bee sefia lifiibe.” ;Xiquie nt la ri'ihua beya' xa neca
lunti reca nee? 4 Bee enu necha rri'i bee lee lecaxi chili arqui'hua nu rnacu'hua tucu
milagro lua, pero leca' xi milagro lafii'la'hua ulafii'tsiahua tucu milagro nt ulle'ca Jonas.
Nu chu utsa'nanu bee bene cua', nu chu nzanu.
Levadura' bee Fariseo
(Mr. 8:14-21)
5Chequie chenu udete beella stucu chu inzatu!, uzafii' bee bene'nu a uya' beella pa acu
beella. ¢ Che uni Jesuse lubeella:
—Ubi'yahua li'ihua, lu cuenda' levadura' bee fariseo cuna bee saduceo.

7 Che uni bee bene'nu lu sa'beella:
—Uninu scua xne 14 auya'ahua p4 da'cua'ahua.

8 Pero uri'i Jesuse beya' ni unibeella lu sa'beella, nu uninu lubeella:

—;Xinu rnihua nu la lu'cuhua pa? jXinu lle'natsia nzeli arqui'hua li'a! 9 ;Xie' lasca'
ri'thua beya!', nu la ellu'cu arqui'hua chenu udetea ayu'tsia pd udacu ayu' mili bee bene
la? ;Nu se xala llume pa nt uzucu subrasca' uquietesa'hua? 10 ;Nu xie' le'ca la ellu'cu
arqui'hua chenu udetea achi pd udacu tacu mili bee bene, nu se xala llume pa nd uzucu
subra uquiete'sa'hua la? 1! Xiquie nu 14 ri'ihua beya' nd 14 nia luhua lu cuenda' p4, li'a
rnia luhua nd bi'yahua li'thua lu levadura' bee fariseo cuna bee saduceo.

12 Che uri'i bee bene'nu beya' nd 14 ninu lu cuenda' levadura, sino que uninu lubeella
nu bi'ya beella li'ibeella luni xa sete' bee fariseo cuna bee saduceo bee bene.

Uni Pedro nii neca Jesuse Cristo

(Mc. 8:27-30; Lc. 9:18-21)
13 Chenu urifia Jesuse lu iliu Cesarea de Filipo, unedichia'nu lubee bene'nu nd uninu:
—;Tirni bee bene ni neca Li'a Bene enu uxe'la Diose?
14 Nu ucuaqui beella lu Jesuse, ni unibeella:

—Nu' bee bene enu rni ni necalu Juan Bautista, nu le'ca nu' bee enu rni nd necalu
profeta Elias, nu nu' bee enu rni nii necalu profeta Jeremias, urre stucu profeta hua'tu.

15 Che uninu lubeella:

—Li'iquiehua, ;ti rnihua nd necaa?

16 Nu ucuaqui Simén Pedro lunu:

—Li'ilu necalu Cristo, Lli'fii Diose enu nehuani.

17 Che uni Jesuse lulla:

—Nia neca lu cuenda'lu Simén lliana' Jonds, xne ni' tucu bee bene ne ixiule'e nucua'
lulu, sino que Paa enu nzucu lifiibe ulube' nucua' lulu. 18 Nu li'd nia ni necalu Pedro, nu
rni nucua' quiee, nu equie cuenda' li'ilu aca huaxild bee benea nuni' eluti la ri'i ana nitilu
li'ibeella. 19Li'd liquia elurnibiya' nti nze'ta enza lifiibe lulu, nu lu titse enu niilu nd neca
perdonala stula lu iliulabe quie', le'ca neca perdonala stula nze'e lifiibe, nu bene enu
niilu nt la neca perdona stula lu iliulabe quie', le'ca la neca perdona stula nze'e lifiibe.

20 Che uni Jesuse lubee bene'nu nu la ixiule'e beella lu ni'tucu bee bene, nu li'inu
necanu Cristo.

Udixiule'e Jesuse nu atinu
(Mr. 8:31-9:1; Le. 9:22-27)

21Desde che uquixie Jesuse udixiule'enu lubee bene'nu ni rqui'fia ni nzanu Jerusalén.
Nu bee usticia' bee bene Israel cuna bee ule'ya enu rnibiya' lubeela bee ule'ya cuna bee
ulaxcuela enu reca ley, ri'ibeei nt chiqui' nehuana zecanu. Nu udixiule'enu nu utibeei
li'inu, pero bichia rriuna huafii zecanu. 22 Chequie unguya' Pedro li'inu tucu chu nu
unilla lunu:

—iLa zela Diose nti acane scua! jNu la zecalu scua!

23 Che ubelleta Jesuse nu uninu lu Pedro:

—iUlluna' lua beze'lu, nu la ri'ixi'ilu lua! Xne elliebacu' nt rri'ilu la ye'ta nucua' lu
Diose, rri'itsialu elliebacu' tucu nt rri'i bee bene iliulabe elliebacu'.

24 Che uninu lubeeld bee bene'nu:

—Tunu nu'ta tucu bee bene enu niarqui' aca bee benea, la yala nu ri'illa tucu na
niarqui'tsialla, rqui'fia nd riqui'lla xitse nd nehuana zecalla nu ye'ta quiella 1i'4. 25 Xne
bee bene enu masela niarqui' nd huafii lu iliulabequie' enta bichia ni nitilu nucua',
pero bee bene enu ati equie nd neca beei bee benea, lu'cu bee nze'e elunehuani nu leca
xunga laxu lu Diose. 26 ;Lecaxi zibi' nt ri'i bee bene ana ye ni nu' lu iliulabequie', tunu

nitilulla ante Diose? Xne leca modo tsibene elunehuaiii' bene lifiibe. 27 Nu Li'4d Bene enu
uxe'la Diose, chenu nzela stucu bese, nzela cuna poder nu rlu'cu Pa Diose nu cuna bee

angele'nu. Bichia ze'e detea lu cada tucua bee bene lund riala ati'lla, equie cuenda' lunt

uri'illa. 28 Li'4 nia luhua, nt nu' bee bene enu nucua'a ca'a 14 ati hasta nu lafii'beei nt
rifia zeca Li'4 Bene enu uxe'la Diose, nzela cuna poder nd rlu'cua para ni nibiya'a.

Uche'e nii xneca rnaa Jesuse
(Mc. 9:2-13; Lc. 9:28-36)

1 Chenu udete xu'cu bichia, che uyanu Jesuse Pedro, Jacobo nu cuna Juan enu neca
bichi Jacobo uya beella equie tucu dafii elu aya, 2 ze'e uche'e nt xa rnaa Jesuse lubeella.
Nu chiqui' rulu siqui' lunu xi rulu ellie'e bichia, nu unga niquichua'quie' xucunu nu rulu
siqui'i. 3 Hora ze'e ulafii' beella nu rdichia'nu Jesuse Moisés cuna Elfas. 4 Che uni Pedro
lu Jesuse:

—Detd, jneca nze'ca nu nellua'anuru li'ilu ca'al Tunu niarqui'lu reche'ru chuna
ranchu: tucue para li'ilu, stucue para Moisés nu stucue para Elias.

5Diqui nu rnisca' Pedro, hora ze'e ulaca tucu xcabe na rulusiqui' utsacu' equie Jesuse
cuna bee bene ze'e. Nu lifii xcabe ze'e ubene' beella tucu chii ni uni:

—Neca ninguie' Lli'fiia enu chiqui' se'caa. Nu fiia nzu arquialu, uzu'cu'hua nd rninu.

¢ Chenu ubene' bee bene' Jesuse chi cua', uzucu lliqui beella nu hasta luyuu uz-
i'quindiqui beella, nu chiqui' ulliqui beella. 7 Che uyabica Jesuse lubeella, nu uti'yanu

li'ibeella nu uninu lubeella:

—Utsulihua, nu la lliquihua.

8 Nu chenu uletsa beella lubeella ulaiii' beella ntileca' tinu' ze'e, stucutsia Jesuse nzula
ze'e.

9 Chenu enta laca beella dafii ze'e, uni Jesuse lubeella:

—1La ixiule'ehua lu ni'tucu bee bene lunt ulafii'hua, hasta bichia nd huaiii zeca Li'a
Bene enu uxe'la Diose.
10 Chequie unedichia' bee bene'nu lunu nu uni beella:

—;Xiquie nt rni bee ulaxcuela enu reca ley nd rluti Elfas rqui'fia nd rifia?

11 Che ucuaquinu lubeella:

—Neli nd nze'ta rluti Elfas para nu tsuche'lla yeene. 12 Pero Li'4 nia luhua nt ube'tala
Elfas, nu né chulu bee bene li'illa tucu nt riala na a chulu beei li'illa, nu xitse uri'inu ye

bee bene li'illa. Nu le'ca scua nehuana ri'inu bee bene Li'd Bene enu uxe'la Diose.
13 Che uri'i bee bene'nu beya' nd rninu lu cuenda' Juan Bautista.

Uri'iyeca Jesuse tucu endu' enu seca ichia ziflia
(Mr. 9:14-29; Lc. 9:37-43)
14 Chequie chenu urifia beella elu nucua'a bee bene, uyabica tucu bene lu Jesuse nu
utsulliquii lunu nd uni:
15 —Det4, uhua'a arqui' endua xne secai ichia zifia nu chiqui' nehuana secai, nu huaxi
bese sana'i lu quii, cuna lu inza. 16 Urifiayua endua lubee bene'lu, pero 14 aca beella riyeca

beella li'"i.
17 Chequie ucuaqui Jesuse na uninu:

—iCue'hua bee bene enu rlu'cu dula nila chili arqui'hua li'a! ;Se xala tiembu rqui'iia
nu tsunua li'thua?, nu ;se xalala tiembu riquild li'thua? Uteyuhua endu'cua' ca'a.

18 Che uqui'ya' benechiqui' uri'i Jesuse nu unibiya'nu nd chiu'ui arqui' endu' ze'e, nu
hora ze'e uyeca' endu' ze'e.

19 Chenu nucua'a li'itsia Jesuse cuna bee bene'nu unedichia' beella lunu nd uni beella:

—;Xiquie nt né acaru ahuaru benechiqui' arqui' endu' ze'e?

20 Che uni Jesuse lubeella:

—Xne lle'natsia nzeli arqui'hua Li'a. Li'a nia luhua nd tunu neli nzeli arqui'hua masia
xi lle'na ebichi mestasa, neca lunud nzeli arqui'hua Li'4, nu' modo nihua lu dafiquie':
“Ulluna’ ca'a nu uquia stucu luhuare”; nu zucu' dafii nti nihua. Lecaxi aca nerifia' para
li'ihua tunu neli nzeli arqui'hua. 2! Pero para nu chiu'u clasia' bee benechiqui' cua',
rqui'fia na dete'hua bichia ndla acuhua, nu nacu'hua lu Diose.

Udixiule'e Jesuse bese rrucu nu atinu
(Mr. 9:30-32; Lc. 9:43-45)
22 Chenu nucua'a beella lu iliu Galilea, uni Jesuse lubee bene'nu:
—Li'4d Bene enu uxe'la Diose dete' cuenda bene li'a lubee bene, 23 nu uti beei li'4, pero
bichia rriuna huani zecaa. Chenu ubene' bee bene'nu nt uninu scua chiqui' nehuana
utsu arqui'beella.

Udixiu Jesuse impuesto' indu
24 Chenu urifa Jesuse cuna bee bene'nu eyeche Capernaum, uya bee bene enu rri'i
cubre impuesto para indu llene Jerusalén lu Pedro nu unidichia' beei lulla, nu unibeei:
— Rixiu maestro'lu impuesto' indu la?
25 Che ucuaqui Pedro lubeei:

—Aahua' rixiunue.
Nu chenu uyu'u Pedro lifii ni'i elu nzu Jesuse, rlutilanu uninu lu Pedro:

—;Xa nilu, Simén? ;Ti riala ixiu impuesto lubee arre iliulabequie': bee bene lachilla

la, o bee bene rene la?
26 Nu ucuaqui Pedro nd unilla lunu:

—Bee bene rene.
Nu uni Jesuse lu Pedro:

—La qui'fia nd ixiu bee bene lachilla impuesto. 27 Pero para nu lecati lee lua'ahua,
mejora uquia ru'u inzatu', nu du'lu anzuelu'lu lue, nu bela rluti enu uculu. Lifii ru'{ ulua
tucu melu nd riqui' chetixiulu equie impuesto, cuendaa cuna cuenda'lu, uya'e nu uquia
tixiu.

18

Ti mdse neca equie
(Mr. 9:33-37; Lc. 9:46-48)

1 Che le'ca bee bichia ze'e, unedichia' bee bene' Jesuse lunu, nt unibeella:

—;Ti mase neca equie elurnibiya' Diose lifiibe?

2 Chequie ubixia Jesuse tucu endu' utsunu labe beella, 3 nu uninu lubeella:

—Li'4 nia luhua nd tunu la che'e arqui'hua lu stulahua nu acahua xi neca bee endu',
la chu'uhua elurnibiya' Diose lifiibe. 4 Enze'e nia nd bene enu aca lle'na arqui' xi neca
arqui' endu' quie', nze'e aca enu mése aca neca equie elurnibiya' Diose lifiibe. 5 Nu titse
bene enu ri'i elietsa lu tucu endu' equie cuenda' Li'4, lua rri'i nze'e elietsa.

Ubi'yahua li'thua para ni la zana'hua lu dula
(Mr. 9:42-48; Lc. 17:1-2)

6 ’Pero titse bee bene enu ri'i nd zana' tucu endu' enu nzeli arqui' Li'a lu dula, mase
neca nze'ca para bene ze'e nu llica'cu bene tucu quie molino afiilla nu tsi'qui benella
hasta aquiee lu inzatu'. 7 {Cue' bee bene iliulabe nt nu' huaxi beenti necha neca bee nt
rri'i na rri'i bee bene dula! Siempre nu'beenti necha neca lu iliulabe, pero jcue' bene enu
ri'i nd ri'i stucu bene dula!

8’Enze'e tunu ri'i yalu urre cuchiu'lu nd ri'ilu dula, mejora uchie'cu'e nu utsi'quii istu,
xne mase neca nze'ca nd chu'ulu lifiibe cuna tucutsia yalu nu tucutsia cuchiu'lu, luquela
nd chalu cuna rucu yalu nu rucu cuchiu'lu lu quii nd leca xunga laxu. °Le'ca tunu rri'i
i'cululu na rri'ilu dula, mejora uhuane nu utsi'quii istu, xne mése neca nze'ca ni chu'ulu
lifiibe cuna tucutsia i'cululu, luquela nt chalu luquii ebila cuna rucu i'cululu.

Ejemplu' sanchi enu uniti
(Lc. 15:3-7)
10’La huachuhua ni' tucu bee endu' quie', xne nia luhua nua bee dngele enu rriucu
li'ibeei nucua'a lu Diose Pa lifiibe. 11 Xne Li'4 Bene enu uxe'la Diose urifia para nu tsiala'a
bee bene enu nza inziu ni necha neca.
127;Neca xi neca nd tucu bene rlu'cu tucu ayu'u sanchi, nu nitilla tucui? ;Xie' la
tsa'nasca'lla noventa y nueve bee sanchi ze'e dafii nu che cua'nalla sanchi enu uniti 1a?
13 Nu tunu llela'llai, masesca'la fiia tsu arqui'lla nu ullela'lla sanchi enu uniti luquela
noventa y nueve sanchi enu 14 niti. 14 Le'ca scua, pa'hua enu nzucu lifiibe, la niarqui'nu
nu nitilu ni' tucu bee bene enu nzeli arqui' li'inu.

Xa rialari'i bene lu sa'lla
(Lc. 17:3)

15"Tunu nu' xi necha uri'inu sa'lu li'ilu, ubedichia' rucutsiahua uni' lulla ni necha
uri'illa lulu. Che tunu uri'i casolla nt unilu lulla, uri'ildlu ana nt nucua'a nze'cahua
che. 1 Pero tunu la ri'i casolla nt unilu lulla, uya' chiucu chuna bee bene para nd nihua

lulla. 7 Nu tunu ni' nt rni bee benecua' la zucu'lla, che udixiule'e lubeela bee bene enu
nzeli arqui' Diose, nu tunu la ri'i casolla nd rni bee bene enu nzeli arqui' Diose, che lu'cu

cuendatsiahualla nt necatsialla xi neca tucu bene enu la chili arqui' Diose urre xi neca
tucu bene enu rri'i cubre impuesto.

18 ’Li'4 nia luhua nu titse sa'hua enu nzeli arqui' Diose enu ri'ihua perdona lu
iliulabequie' le'ca neca perdonalalla lifiibe, nu titse sa'hua enu nzeli arqui' Diose enu
la ri'ihua perdona stula lu iliulabequie' le'ca la neca perdona stula nze'e lifiibe.

19°Le'ca nia luhua, nd tunu chiucuhua aca tucunecatse para nd nacu'hua xi nacu'hua
lu Diose Paa lifiibe lu iliulabequie', li'inu liqui'nue. 20 Xne elu riete'sa' chiucu chuna bee
bene equie cuenda' li'4, ze'e nzua cuna li'ibeella.

21 Che uyabica Pedro lu Jesuse nu unedichia'lla lunu, nu unilla:

—Det4d, ;xala bese rqui'fia nd ri'a perdona bee sa'a, tunu nu' xi uri'i nze'e lua? ;Hasta

achi bese la?
22Nu ucuaqui Jesuse lulla:

—La nia nu achitsia bese. Sino que nia lulu nd hasta setenta bese siete rqui'fia na ri'ilu
perdona bee sa'lu, nucua' rni nd diqui tiembu ri'ilu perdona sa'lu.

Ejemplu’ bene enu ld ri'i perdona

23 'Tucu nu rnibiya' Diose neca nd rnibiya' tucu arre enu uri'i elliebacu' nt uza'la
bichia nu ixiu bee bene enu rri'i rina' lulla nt nezi'qui beei lulla. 24 Nu chenu uquixie
arre ze'e nu rlacu'lla calu nezi'qui cada tucua bee bene lulla, che urifiayu bee bene tucu
bene enu rri'i rifia' lulla enu nezi'qui huaxi dimi lulla. 25 Nu lund la lu'cui xi ixiui lu
arre. Che unibiya' arre ze'e nd iquii cuna una'i cuna bee endu'i, nu cuna ye bee stene'i
para nd yaxu nd nezi'quii lu arre ze'e. 26 Che utsulliqui moso' ze'e lu arre nu uziquiei
lu arre, nt uni: “Det4, ala' chiu'u arqui'lu tsuquiesca' lle'na ixiuca ye nd nezi'quia lulu.”
27 Chequie uhua'a arqui' arre ze'e li'i, nu né ixiui ni nezi'quii lu arre ze'e nu che utsana'

arre li'i. 28 Pero chenu uchiu'u moso' ze'e lu arre, uchu'ui stucu moso' enu le'ca sibi' lu
arre nu nezi'qui moso' quie' lui lle'na dimi. Che chu una'tsei aiti moso' ze'e utsi'ii, nu uni:

“iUdixiu nt nezi'quilu lua!” 2° Che utsu lliqui bene ze'e lui, nu uziquie nze'e lui nd uni
nze'e: “Ala' chiu'u arqui'lu tsuquiesca' lle'na, ixiuca ye nt nezi'quia lulu.” 30 Pero né zelai
atsuquiei, nu udu'i bene ze'e ni'cu' hasta ni ixiu nze'e ye nti nezi'qui nze'e lui. 31 Chenu
ulani' beeld bee sa'i enu rri'i rifia' lu arre ze'e nucua', chiqui' ulebeei nu uyatixiule'e beei
lu arre lu ye nd unga. 32 Chequie chu unibiya' arre nt ye'ta bene enu unga nezi'qui lulla,
nu unilla lu bene ze'e: “jChiqui' necha rri'ilu! Li'a uri'd perdona ye nd nezi'quilu lua,
xne uziquielu lua. 33 Le'ca scua li'ilu riala nd ahua'a arqui'lu sa'lu, tucu nt uhua'a arquia
li'ilu.” 34 Nu lund chiqui' rle arre ze'e, chequie unibiya'lla nt cha bene ze'e ni'cu' hasta
nu ixiui ye nd nezi'quii lu arre.

35 Chenu ulaxu nt uni Jesuse ejemplu cua', che uninu:

—Le'ca scua ri'inu Pa lifiibe li'thua tunu la ri'thua perdona bee sa'hua diquinu'
arqui'hua.

19

Uni Jesuse equie cuenda' nu la le'e bene una'a bene
(Mc. 10:1-12; Lc. 16:18)
1 Chenu ulaxu nu uni Jesuse scua, uchiu'unu lu iliu Galilea nu urifianu lu iliu Judea

stucu chu re'cu Jordan. 2Nu uyanala huaxi bee bene li'inu, nu ze'e uriyecanu bee bene
enu riti.
3 Che uyabica chiucu chuna bee fariseo lunu para nii ri'i beei preu li'inu, nu unedichia'

beei lunu nt unibeei:

—;Nu' modo nti le'e niyu una'ai equie xitse tucu nd uri'inchu la?

4 Chequie ucuaqui Jesuse nt uninu lubeei:

—;Xie'lasca ulahua lu ichi' Stichia' Diose elu rni, nt1 li'inu enu ureche' bee bene desde

4

nd uquixie iliulabe, “ureche'nu niyu cuna una'a la”? > Le'ca uninu: “Enze'e za'na niyu
pa'i cuna na'i para n yucui una'i, che rucu beei neca beei xi neca tucutsia bene.” ¢ Scua
la neca' beei chiucu bene, sino que tucutsia neca beei. Enze'e leca modo nt ri'i tucu bene

nu le'esa' bee bene enu uri'i Diose nt1 neca tucunecatse.
7 Che uni bee fariseo lu Jesuse:

—;Xiquie nd unibiya' Moisés nd nu' modo le'e bene una'a bene, tunu acache' tucu
ichi' elu rni nt le'e sa'lla?
8 Chequie uni Jesuse lubee fariseo:

—Equie nu chiqui' nziti arqui'hua, enze'e uzela Moisés nu le'ehua una'ahua. Pero
chenu uquixie iliulabe né acae scua. °Nu Li'ad nia luhua nt titse niyu enu le'e una'a, nu
la necane nt uri'i una'alla eluhuexe cuna stucu niyu, nu yuculla stucu una'a, rri'illa dula
che, nu niyu enu yucu una'a enu ule'e niyu', le'ca rri'i nze'e dula.

10 Chequie uni bee bene' Jesuse lunu:

—Tunu scua necane lu cuenda' niyu cuna una'alla, nzala nd la chia bene che.

11 Che uni Jesuse lubeella:

—La ye bee bene rri'i beya' nucua', sino que bee bene enu udete'tsia Diose elliebacu’
nd ri'i beya' nucua' rri'i beya'e. 12 Xne nu' bee bene enu desde nti ungula 14 ala para nt
chia, le'ca nu' bee bene enu la chia equie nt reca remediolla, nu nu' bee bene enu la chia
lund rri'illa elliebacu' nd mejora ixiule'ella Stichia' Diose luhuare nt chialla. Enu riqui'
nula chia, la chia nze'e.

Uri'ile'ya Jesuse bee endu’
(Mr. 10:13-16; Lc. 18:15-17)

13 Che urifiayu bee bene chiucu chuna bee endu' lu Jesuse para nu ricu'nu yanu equie
beei nu nacu'nu lu Diose lu cuenda' beei, pero uqui'ya' bee bene enu urifiayu bee endu'
ze'e uri'i bee bene'nu. 14 Pero uni Jesuse lubee bene'nu:

—Uzelahua nd ye'ta bee endu' lua, nu la cahua nd ye'ta beei lua, xne linibe elurnibiya'
Diose neca para bee bene enu neca arqui' xi neca arqui' bee endu' quie'.

15 Chenu ulaxu nd uricu'nu yanu equie bee endu' ze'e, che chu nzanu.

Ubedichia'nu tucu bene xene Jesuse
(Mr. 10:17-31; Lc. 18:18-30)
16 Uya bi'ya tucu bene Jesuse nu unedichia' bene ze'e lunu nd uni:
—Maestro enu neca bene nze'ca, ;jxi nd neca nze'ca ri'a para nd lu'cua elunehuafii nd
leca xunga laxu?
17 Nu uni Jesuse lui:
—;Xint rnilu nt neca bene nze'ca? Leca ni' tucu bene nze'ca tucutsia Diose neca bene
nze'ca. Pero tunu niarqui'lu lu'culu elunehuaii nt leca xunga laxu lifiibe, uzu'cu' nd rni

bee mandamiento.
18 Che uni bene ze'e lu Jesuse:

—;Ta bee mandamiento rqui'fia ni zucua che?
Nu uni Jesuse lui:

—La utilu bene, la na'tselu stucu una'a enu la neca una'alu, nu la ri'ilu eluhuana', nu
la ta'lu eluquichia' bene, 19 ulu'cu ula'na lu pa'lu cuna lu na'lu, nu uzeca sa'lu tucu na

secalu li'ilu.

20 Che uni bene ze'e lu Jesuse:

—Ye bee nucua' sucua hasta chenu necaa endu'; jneequie xila rri'i ni zucua?

21 Nu uni Jesuse lu bene ze'e:

—Tunu niarqui'lu nd huafilu tucu ni niarqui' Diose, uquia tuti ye beend rlu'culu nu
ude'te' dimicua' lubee bene enu seca elitsi, che lu'culu eluxene lifiibe, nu chu ye'ta quielu
Li'a.

22 Pero chenu ubene' bene ze'e nucua', chiqui' nehuana utsu arquii nziai xne chiqui'
xenei.

23 Chequie uni Jesuse lubee bene'nu:

—Li'4 nia luhua, nt chiqui' nerifia' nd chu'u tucu bene xene lifiibe elurnibiya' Diose.
24 Li'4 nia luhua, nd mase facil nt dete tucu cameyu i'chiu echedicu, luqueld nd chu'u
tucu bene xene lifiibe elurnibiya' Diose.

25 Chenu ubene' bee bene' Jesuse nd uninu scua, chiqui' uyanu arqui' beellla, n uni
beella lusa' beella:

—;Tinu' modo tsila'a che?

26 Nu ubi'ya Jesuse lubeella nu uninu lubeella:

—Para bee bene nerifia' neca nucua' pero para Diose lecaxi nerifia'.

27 Chequie uni Pedro lu Jesuse:



San Mateo 19:28 32 San Mateo 20:19

—Li'iru utsa'naru ye beend rlu'curu para nt nzela quieeru li'ilu. ;Xi ati'ru, lu cuenda'
nucua' che?

28 Che uni Jesuse:

—Li'd nia luhua nd chenu rifa bichia nd aca necuqui yeene, nu chenu zucua'a lu xleta
nd nibiya'ali'a Bene enu uxe'la Diose, li'thua enu entanala li'4 le'ca zucuhua lu chi'chiucu
xleta, para nt hualuhua lu cuenda' ye bee bene enu nze'ta lu chi'chiucu familia Israel.
29 Nu titse bee bene enu utsa'na ni'i, urre bichilla, urre zanalla, urre pa'lla, urre na'lla,
urre una'alla, urre bee endu'lla, urre bee yu'lla equie cuenda' Li'4, ati'lla tucu ayu'u bese
masela lunt utsa'nalla, nu le'ca lu'culla elunehuafii nt leca xunga laxu lifiibe. 30 Pero
huaxi bee bene enu neca equie lu iliulabe quie' nee, aca bee nze'e enu la neca equie'a
bichia ze'e, nu bee bene enu la neca equie nee lu iliulabe quie', aca neca equie bee nze'e
bichia ze'e.

20

Ejemplu' bee bene enu rri'i rifia' lu uva
1Le'ca uni Jesuse lubee bene'nu.
—Elurnibiya' Diose neca xi neca tucu bene enu rlu'cu tucu yuu llene nii nu' uva, nu
sila'tu' uchiu'ulla nzecua'nalla bee moso' para nu ri'i rifia' lu uva'lla. 2Nu unixulla lubee

moso' ze'e nu calu ixiu}la beei tebichia nu uzela beei, che uxe'lalla beei nd ch,e ri'i beei
rifia' lu yu'lla. 3 Cheeld uchiu'ulla nzalla tucu rquie quie' sila' nu ulafii'lla n nucua'a

chiucu chuna bee bene ru'u i'ya enu la lu'cu rifia'. 4 Che unilla lubeei: “Uquia ri'ihua
rifia' lu yuua elu nu' uva nu ixiucahua lunt riala yaxuhua.” Che chu nzuebeei rina'lla.
5 Le'ca uchiua'la bene ze'e nzalla tucu rebibichia, nu le'ca esquie nza'lalla tucu rquie
chuna uche, nu le'ca esquie'ala unilla lubee bene enu nucua'a ru'ui'ya enu lalu'curifia'.
6 Nu tucu rquie ayu' uche, uchiu'u zeca'lalla nzalla ru'u i'ya nu uchu'ulla stexcua'a bee
bene enu la lu'cu rifia', nu unilla lubeei: “;Xiquie nt debichia nucua'ahua ca'a nu la
ri'thua rifa'?” 7 Che uni bee bene ze'e lulla: “Xne 14 llela'ru rina' ri'iru.” Che unilla
lubeei: “Uquia ri'ithua rifia' lu yuua, elu nu' uva nu ixiucahua lund riala yaxuhua.”

8’Chenu uyu'u rula', uni patrén lu moso' enu rnibiya' lubee moso': “Ubixia bee moso'
nu uquixie udixiuxu bee enu urifa tltimo, nuche chu ixiulu beeld bee enu rluti urina.”
9 Nu chenu urifia bee moso' enu uyu'u lu rifia' tucu rquie ayu' uche, ye beei uyaxu beei
tucund rri'i bene ana tebichia. 10 Chequie chenu uyala nii yaxu bee moso' enu uyu'u rluti
lu rifia!, uri'i beei elliebacu' ni masela yaxu beei, pero le'ca ye beei uyaxu beei tucu nt
rri'i bene ana tebichia. 1! Chequie chenu riaxu beei ulebeei lu patrén ze'e, 12 nu unibeei
lulla: “Bee bene quie' urifia uche, nu uri'itsia beei rifia' tucu hora nu udixiulu beei tucu
nd rixiulu li'iru, nu li'iru uriqui'ru uri'iru rifia' lubee debichiallu.” 13 Chequie ucuaqui
patrén ze'e, nt unilla lu tucu beei: “Amigo, lecaxi nd necha neca uri'a lulu. Xne l1i'4
unixua lulu nu calu ixiualu tebichia. 14 Enze'e uyucu dimi'lu nu yaalu. Xne li'4 niarquia
nu ixiua bene enu uche uyu'u lu rifiaa tucu ni udixiua li'ilu. 15 ;Xie' leca modo ri'a lunt
niarquia cuna dimiala?, urre ;Xie' ria arqui'lu nu rri'i nze'ca la?” 1€ Scua necane, xne
bee bene enu leca tineca nee aca neca equie bee nze'e, nu bee bene enu neca equie nee
la aca neca equie bee nze'e bichia ze'e. Xne huaxi bee bene nezene' lu inziu' Diose pero
la huaxi bee bene enu chenala inziu'nu.

Udixiule'e Jesuse bese rriuna nii uti bee bene li'inu
(Mr. 10:32-34; Lc. 18:31-34)

17 Chenu nza Jesuse enza Jerusalén, che ubixianu lu chi'chiucu bee bene'nu tucu cha
nu uninu lubeella:

18 —Nediya'la'hua ni nza'ahua enza Jerusalén elu dete' cuenda bee bene Li'd Bene
enu uxe'la Diose lubee ule'ya enu rnibiya' lubeeld bee ule'ya, cuna lubee ulaxcuela enu
reca ley, nu nibiya' beei nu atia. 1° Nu dete' cuenda beei Li'd lubee bene rene para nt
lli'chinu beei Li'4, nu zete'che' beei Li'd nu quie'e beei Li'4 lu cruse, pero bichia rriuna
huafi zecaa.

Unacu' na' Jacobo cuna Juan tucu faura lu Jesuse
(Mr. 10:35-45)
20 Chequie uyabica una'a Zebedeo cuna rucu lliana' beella lu Jesuse, nu utsulliquilla
lunu, nu unacu'lla tucu faura lunu. 2! Che unedichia' Jesuse lulla:
—;Xi niarqui'lu?
Nu unilla lunu:
—Chenu nibiya'lu niarquia nt zucu tucu endua cue'tselu chibe, nu stucui zucu

cue'tselu chubeca.
22 Pero uni Jesuse lubeella:

—La ri'ihua beya' lund rnacu'hua. ;Xie' nu' modo nt nehuana zecahua tucu nd
nehuana zecaa la? ;Xie' nu' modo riqui'hua zecahua lunt riala zecaa la?

Che uni beella lunu:

—Aahua!, riqui'ru.

23 Che ucuaquinu lubeella:

—Neli ni nehuana zecahua tucu n nehuana zecaa. Nu riqui'hua zecahua lunti zecaa.
Pero enu zucu cue'tsea chibe urre chubeca. La neca Li'd enu riala nibiya' nucua', sino
que necala nucua' para bee bene enu ucatiila Diose Paa lifiibe.

24Nu chenu ubene' se xi'i bee bene'nu nucua', ule beella lu Juan cuna lu Jacobo. 25Pero
ubixia Jesuse beella nu uninu lubeella:

—Li'thua nediya'hua, nii bee bene enu rnibiya' lu iliulabe quie' rnibiya' beei lubee
bene tucu nu niarqui'tsia beei, nu bee bene enu neca equie cua' rri'i beei tucu ni
niarqui'tsia beei lubee bene lund rnibiya' beei. 26 Pero letahua la yala ni acane scua.
Sino que enu niarqui' nibiya' letahua, rqui'fia nt zibi'lla lu yehua, 27 nu enu niarqui' nd
mase aca neca equie letahua, rqui'iia nd acalla enu zibi' luhua, 28 scua tucu nd urifa Li'a
Bene enu uxe'la Diose, 14 yela para nu zibi' bee bene lua, sino que urifia lu iliulabe para
na zibi'a lubee bene, nu equie nu atia tsila'a huaxi bee bene lu stula beei.

Uriyeca Jesuse chiucu bene enu la ye'e lu
(Mr. 10:46-52; Lc. 18:35-43)

29 Chenu uchiu'u Jesuse cuna bee bene'nu eyeche Jericé, nzequie huaxi bee bene li'inu.
30Nu chiucu bee bene enu la ye'elu nucua'a ru'u inziu, chenu ubene' beei ni udete Jesuse
ze'e, urixialibeei nu unibeei lunu:

—iDeta4, lli'fii David, uhua'a arqui' li'iru!

31 Nu uqui'ya' beei uri'i bee bene para nt zaca beei, pero masesca'ld urixialibeei nt
unibeei:

—iDeta, lli'fii David, uhua'a arqui' li'iru!

32 Chequie utsuxe Jesuse nu ubixianu rucu bee bene enu la ye'elu ze'e nu uninu lubeei:

—;Xi niarqui'hua na ri'a luhua?

33 Che unibeei lunu:

—Det4, niarqui'ru nu ye'e i'culuru para nu lafii'ru.

34 Chequie uhua'a arqui' Jesuse beei, nu uti'yanu i'culu beei. Hora ze'e uye'e lubeei,
nu chu nzequie beei li'inu che.

21

Uyu'u Jesuse Jerusalén
(Mr. 11:1-11; Lc. 19:28-40; Jn. 12:12-19)

1Chenu nzerifnala beella axu Jerusalén, urifia beella tucu dafii nt lee Olivos, axu eyeche
Betfagé, che uxe'la Jesuse chiucu bee bene'nu, 2 nu uninu lubeella:

—Uquiahua eyeche nd nchiucu' enza lucua'. Ze'e llela'hua tucu burro enu nequietu
cuna lli'nii. Uxe'chehua beef nu ye'tayuhua beef ca'a. 3 Nu tunu nu' ti ni xi ni luhua,
uni'hua lu bene ze'e nt Det4, Jesuse rqui'iai, nee chu nzelayuzecaru beef.

4 Scua unga para nu uyalu tucu nd uni tucu profeta hua'tu, chenu uquie'ella:
5Uni'hua lubee bene eyeche llene Sién:

“Ubi'yacuruhua, nze'tala arré'hua luhua nee,

nu nze'tanu xi nze'ta tucu bene enu la neca equie,
nchiucu'nu equie tucu burru, tucu burro lla'na,
1li'Ai nani enu ruya' yuhua'.”

¢ Chequie uya bee bene' Jesuse nu uri'i beella tucu nt uninu lubeella. 7 Che urifiayu
beella burro ze'e cuna lli'fiif lu Jesuse, nu uricu' beella xucu beella equie burro lla'na ze'e,
nu chu uricu Jesuse equiei. # Nu lunu chiqui' huaxi bee bene nucua'a ze'e, nu' beei rcua'a

xucu labe inziu elu detenu, nu texcua'a beei uchiecu' bee leca lubee aca ucua'a beei labe
inziu elu detenu. ° Che bee bene enu nzuculu, cuna bee bene enu nzequie, rixiali beei nt

rnibeei:
—iNia neca lu cuenda' li'inu enu neca Lli'Ai arre David! jChiqui' fiia neca lu cuenda'
li'inu enu nze'ta lu cuenda' Pa'ahua Diose! jChe'tsala Diose Paa enu nzucu lifiibe!
10 Chenu urifia Jesuse Jerusalén, ye bee bene ze'e uyacha beei nu unibeei lu sa'beei:
—;Ti bene quie'?
11 Che unibeei lusa'beei:
—Profeta Jesuse nucua', enu neca bene eyeche Nazaret lu iliu Galilea.

Utiliaca' Jesuse bee bene labe ele'ya' Indu llene Jerusalén
(Mr. 11:15-19; Lc. 19:45-48; Jn. 2:13-22)

12 Chenu urifa Jesuse labe ele'ya' indu llene Jerusalén utiliaca'nu ye bee bene enu ruti
cuna ye bee bene enu si labe ele'ya' indu ze'e. Nu utelletanu bee mexa' bee bene enu
xi'la dimi, cuna xleta' bee bene enu ruti bee paloma, 13 nu uninu lubeei:

—Luichi' Stichia' Diose rni: “Nia chiulee ni'i elu nacu' bee bene lu Diose”, pero li'thua
uri'ihuane xi neca yube' bee huana'.

14 Che lifii indu ze'e uyabica bee bene enu la ye'e i'culu cuna bee bene enu necuxu ante
Jesuse, nu uriyecanu beei. 15 Pero chenu ulaii' bee ule'ya enu rnibiya' lubee ule'ya cuna
bee ulaxcuela enu reca ley bee milagro na rri'i Jesuse, nu chenu ubene' beei nu rixiali
bee endu' nucua' ze'e: “{Nia neca lu cuenda' li'inu enu neca Lli'fii arre David!”, ule beei
16 nu unibeei lu Jesuse:

—Riene'lu nt rni bee endu' cua' la?

Che ucuaqui Jesuse lubeei:

—Aahua', rienea. Pero ;xie' lasca' ulahua lu ichi' Stichia' Diose elu rni lu cuenda'

nucua' la? Lu ichi' Stichia' Diose rni:
Uri'ilu nt bee endu' lla'na cuna bee endu' me'e enu rachi,
neca bee enu ula bee canto nu zucu' aya li'ilu.

17 Che uya'na beei ze'e, nu uchiu'unu nzanu eyeche Betania, nu ze'e uya'nanu rula'
ze'e.

Aca higo nui ubichi
(Mr. 11:12-14, 20-26)

18 Chenu uye'e lu yuu stucu bichia, ubenchila' zecanu Jerusalén, nu ulia'na'nu. 1°Che
ulafii'nu tucu aca higo ru'u inziu nu uyabicanu lue. Pero 14 llela'nu higo lue, bee lecatsia
nu'lue. Chequie uni Jesuse lu aca higo ze'e:

—iLeca' xunga ayu ndixi lulu!

Hora ze'e ubichi aca higo ze'e.

20 Chenu ulai' bee bene' Jesuse nucua', chiqui' uyanu arqui'beella nu unidichia' beella
lu Jesuse:

—;Xiquie nt chu ubichi aca higo cua'?

21 Chequie uni Jesuse lubeella:

—Li'a nia luhua nt tunu nzeli arqui'hua masia teme', nu la za' arqui'hua, la neca na
nucua'tsia ri'thua tucu nua uri'd lu aca higo, sino que nihua lu dafiiquie': “Uyetsu ca'a nu
uzana'lu inzatu'”, nu scua acane. 22Nu ye nd nacu'hua lu Diose, tunu neli nzeli arqui'hua
nt liqui'nu nucua', che yucuhuane.

Elurnibiya' nu rlu'cu Jesuse
(Mr. 11:27-33; Lc. 20:1-8)

23 Luze'eld uyu'u Jesuse lini indu llene Jerusalén sete'nu bee bene, che uyabica bee
ule'ya enu rnibiya' lubeeld bee ule'ya cuna bee usticia' bee bene Israel lunu, nu unibeei
lunu:

—;Tiuliqui' stichia' nd rri'ilu ye bee nucua'?, nu ;Ti uliqui' elurnibiya' lulu?

24 Che uni Jesuse lubeei:

—Le'ca nedichia'a tucu luhua niarquia, tunu cuaquihua nt nedichia' luhua, che
ixiule'a luhua ti uliqui' elurnibiya' nt rri'a scua. 25 ;Ti uxe'la Juan nu rinzalla bee bene
che? ;Diose uxe'lalla la o bee bene uxe'lalla la?

Che unibeei lusa'beei, nt unibeei:

—Tunu nia'ahua nt Diose uxe'la Juan Bautista, che ni nucua' lua'ahua: “; Xiquie nti né
chili arqui'hua nd unilla che?” 26 Nu le'ca leca modo nia'ahua nd bee bene uxe'la Juan,
xne xiquia'ahua bee bene, xne ye bee bene nzeli arqui' nd neca Juan tucu profeta' Diose.

27 Che unibeei lu Jesuse:

—Labiya'ru.

Chequie uni Jesuse lubeei:

—Le'ca esquie la ixiule'a luhua ti uliqui' elurnibiya' nt rri'a scua.

Ejemplu’ tucu bene enu ulu'cu chiucu lliana’

28 Nu uni Jesuse lubeei:

—Xarri'ihua elliebacu' lund nia luhua nee? Tucubene ulu'cu chiucu lliana', nu unilla
lu tucui: “Endu’, uquia ri'i rifia’ lu yuua elu nu' uva.” 2° Che ucuaqui lliana'lla lulla: “jLa
niarquia cha'al” Pero luze'eld uche'e elliebacu'i nu uyai. 30 Chequie uya ni' pa' beei lu
stucui, tucu nd unilla lu enu rlu, nu uni lulla: “Nza'ca che.” Uni, pero né chai. 31 Neequie
uni'hua, jta lu rucu bee lliana'lla uri'i lunt niarqui'lla?

Che unibeei lunu:

—Enu unilla lu rluti.

Chequie uni Jesuse lubeei:

—Li'd nialuhua ni bee bene enu rri'i cubre impuesto para Roma, cuna bee una'a huexe
rluti bee nze'e chu'u elurnibiya' Diose lifiibe luquela li'thua. 32 Xne ube'ta Juan Bautista
udixiule'e luhua nt xa huafihua, nu né chili arqui'hua nu unilla, a'laquie bee bene enu
rri'i cubre impuesto para Roma cuna bee una'a huexe uchili arqui'beei nt unilla. Pero
li'thua mase ulani'hua bee nucua', ne che'e arqui'hua, para ni a chili arqui'hua nd unilla.

Ejemplu' bee moso' enu necha uri'i
(Mr. 12:1-12; Le. 20:9-19)

33’Chequie uni Jesuse lubeei uzu'cu' diacahua ne nia stucu ejemplu luhua: Tucu bene
uquieni bee aca uva lu yuu', nu udu'lla elu'u diqui abenchila'e, nu ureche'lla tucu elu tsi'i
bee uva, le'ca ureche'lla tucu elu aya para nd aca ucu yuu elu nu' bee aca uva ze'e.

"Che udete'lla yuu cua' lle'la lu chiucu chuna bee bene enu ri'i rina' lue, nu chu
nzalla istu. 34 Chequie chenu urifia tiembu nu le'e beella uva, uxe'lalla chiucu chuna
bee moso'lla chetucu bee uva nd rialalla. 35 Pero bee bene enu rri'i rifia' lle'la lu yuu'lla
una'tse beei bee moso' enu uxe'lalla, tucu moso' ze'e uzete'che' beei, stucu nze'e unguuti
beei, nu stucui udu' beei quiee. 3¢ Che bene enu neca stene yuu ze'e, uxe'la'lalla huaxila
bee moso'lla luquela nt rlu, pero le'ca esquie uri'inu beei bee moso' cua'.

37 ’Oltimo uxe'lalla endu'lla, xne uri'illa elliebacu': “Lu endusia lu'cu beei ula'na.”
38 Pero chenu ulani' beei ni nze'ta endu' bene enu neca stene yuu ze'e, che unibeei
lusa'beei: “Bene quie' neca enu ya'nanu yuu quie', te utia’hua nucua' para nua ya'nan-
ua'ahua yuu quie'.” 39 Che una'tse beei li'i, nu uhua beei li'i lu yuu ze'e nu chu unguuti
beei li'i.

40 Chequie unedichia' Jesuse lubee bene ze'e nd uninu:

—Chenu rifia bene enu neca stene yuu ze'e, ;xa rri'ihua elliebacu' nd ri'inulla bee
bene ze'e enu udete'lla yuu'lla lle'la lu che?

41 Che unibei lu Jesuse:

—Utilla beei sin nd hua'a arqui'lla beei, nu dete'lla yuu'lla lu texcua'a bee bene, enu

dete' cuenda ula'cu nu rialalla chenu aca ula'cue.
42 Le'ca uni Jesuse lubee fariseo:

—;Xie' lasca' ulahua lu ichi' Stichia' Diose elu rni?

Quiee nu uhua u'na bee bene enu rreche' ni'i,

quiee quie' neca ni mase uzibi' ungache' ni'i.

Nucua' neca nu uri'i Diose,

nu chiqui' nzenu arquia'ahua lund uri'inu.

43 Enze'e nia luhua nd chiu'uchuhua elurnibiya' Diose lifiibe nu chu'u téxcua'a bee bene
uhu ua, uneliri'i tu U niarqui'nu. i u llica cuchiu
luhuare'hua, bee enu neli ri'i tucu nt niarqui'nu. 44 Pero titse bee bene enu llica cuchiu!
cuna quiee ze'e, nehuana zecalla, nu tunu nu'ti zana' quiee cua' equie la'xulii li'illa.

45Chenu ubene' bee ule'ya enu rnibiya' lubeeld bee ule'ya cuna bee fariseo bee ejemplu

nd uniJesuse, che uri'i beei beya' ni lu cuenda' beei uninu. 46 Chequie hora ze'e uniarqui'

beei a na'tse beei li'inu, pero xiqui beei bee bene, xne nzeli arqui' bee bene nd necanu

tucu profeta.

22

Ejemplu' tucu eluchia
(Lc. 14:15-24)

1 Chequie unild Jesuse bee ejemplu lubeei nt uninu:

2 —Flurnibiya' Diose neca xineca tucu arre enu uri'i tucu tsa'a ni uchia endu'lla. 3 Nu
uxe'lalla bee moso'lla para nt chetucu beei bee bene enu nezene' lu tsa'a ze'e, pero 14
zela bee bene ze'e achaa. 4 Chequie uxe'lalla xiucu xuna bee moso'lla, nu unilla lubeei:
“Uni'hua lubee bene enu nezene' lu tsa'a nd necalula na acu bee bene. Unibiya'ld na
unguti bee u'na' enu mase neru'cu, cuna beela bee nafiia enu mase neru'cu, nu ye bee
nucua' necala, uni'hua lubeella ni ye'ta beella lu eluchia.” 5Pero bee bene enu nezene' lu
tsa'a ze'e né ri'i caso beei n uni bee moso' arre ze'e lubeei. Tucu bene ze'e nza nzebi'ya
yuu', nu stucui nzequienu berexe', ¢ nu texcua'a beei una'tse bee moso' enu uxe'la arre
ze'e, nu uzete'che' beei bee moso' ze'e hasta nii unguuti beei bee nze'e. 7 Chequie chiqui'
ule arre ze'e, nu uxe'lalla bee sundado'lla nt utibeei bee bene enu unguuti bee moso'lla,
nu tsiqui' beei lachi bee bene ze'e. & Che unilla lubee moso'lla: “Neca listola yeene para
nu aca tsa'a, pero bee enu uzene' nt ye'ta lu tsa'a la yala nd ye'ta beei. 2 Uquiahua lubee
calle nu ye bee bene enu lla'cahua uni'hua lubeella na ye'ta beella lu tsa'a.” 10 Chequie
nzue bee moso'lla uquiete'sa' ye bee bene enu ulla'ca beei lubee calle, sia bee bene nze'ca
nu sia bene enu necha rri'i, scua uche ni'i arre ze'e elu unga tsa'a.

11"Nu chenu uyu'u arre ze'e lifii ni'i para nt lafii'lla bee bene enu nezene' lu tsa'a, che
ulaiii'lla tucu bene enu la nutu laquie nt rutu bene enu nezene' lu tsa'a. 12 Che uni arre
lu bene ze'e: “Amigo, ;xa uyu'ulu ca'a, nu la nutulu laquie nd riala utulu lu tsa'a?” Pero
lecali xi ucuaqui bene ze'e lu arre. 13 Chequie uni arre lubee bene enu rricu' bee elubacu
lu mexa: “Ulli'ca'cuhua cuchiu' benequie' cuna yai, nu utsi'quihuai eli'ya' elu necabe,
elu una'i nu aculayai.” 14 Xne huaxi bee bene enu nezene', pero lle'natsia bee bene enu
chu'u.

Equie cuenda' impuesto
(Mc. 12:13-17; Lc. 20:20-26)
15 Chenu ulaxu nd uni Jesuse bee ejemplu. Che uchiu'u bee fariseo luhuare ze'e nu
ubedichia' beei equie cuenda' nu xi nibeei lu Jesuse, para nd ninu tucu bedichia' nu xa
ta' quiya beei li'inu. 16 Che uxe'la bee fariseo cua' chiucu chuna bee bene' beei lu Jesuse,

cuna chiucu chuna bee bene' Herodes, nti nibeei lunu:
—Maestro, nediya'ru nu neli beent rnilu nu neli sete'lu nd xa niarqui' Diose ntt huafi

bee bene, sin ni ri'i casolo nu rni bee bene, xne la bi'yalu nt xa rnaa bee bene. 17 Neequie
uni' luru: ;Neca nze'ca nu dixiuru impuesto lu arre Cesar la, o la neca nze'cae la?
18 Pero uri'i Jesuse beya' nt necha neca elliebacu' beei, enze'e uninu lubeei:

—Nequichia'hua, ;xinu rri'thua preu li'a scua? 19 Ulube'hua tucu melu nd riaxu
impuesto lua.
Che chu udete' beei tucu denario yanu. 20 Chenu ulafii'nu melu cua', che unedichia'nu

lubeei: )
—;Tiluu nd nequie lu melu quie' nu ti lee enu nequie lue?

21 Nu ucuaqui beei na unibeei lunu:

—Arre Cesar nucua'.
Che uni Jesuse lubeei:

—Ude'tehua lu arre Cesar lunt neca cuenda' arre César, nu ude'te'hua lu Diose nu
neca cuenda' Diose.
22 Chenu ubene' beei nd uni Jesuse scua, chiqui' uyanu arqui'beei, che utsa'na beei

li'inu nu chu nzuebeei.

Equie cuenda' nu huatii zeca bee bene enu unguti
(Mr. 12:18-27; Lc. 20:27-40)

23 Le'ca mismo bichia ze'e uya chiucu chuna bee saduceo lu Jesuse. Nu bee saduceo
lachili arqui' nu huafii zeca bee bene enu unguti. Enze'e unedichia' beei lu Jesuse nt
unibeei:

24 —Maestro, Moisés uni nd tunu ati tucu niyu nu uya'na una'lla nu né lu'cu beella
endu', che rqui'fia nt chia bichi tuxie ze'e una'a ze'e para nu lu'cu beei endu' enu aca

xi neca endu' tuxie ze'e. 25 Leta'ahua nucua'a tucu familia enu ulu'cu achi bichi. Bichi
rlu beei uyucu una'a pero ungutilla. Nu né lu'culla endu' cuna una'alla, chequie uyucu

bichi rruculla una'a ze'e. 26 Le'ca scua ulle'ca bichi rrucu beella, cuna bichi rriuna beella,
hasta nd unguti luza' achi bichi beella. 27 Luze'eld, le'ca unguti una'a ze'e. 28 Neequie,

chenu huani zeca bee bene enu unguti, jta luza' achi bee bene cua' neca niyu' una'a ze'e,
xne ye beella uchia beella una'a ze'e?

29 Nu ucuaqui Jesuse lubee saduceo ze'e nd uninu:

—Rnihua scua xne la ri'thua beya' Stichia' Diose nu la chuluhua xneca neca lunt
rnibiya' Diose. 30 Xne chenu huafiizeca bee bene enu unguti, la yucua' bee bene sa' bee
bene, nu la detea' bee bene endu' bee bene chia, sino que acatsia bee bene xi neca bee
angele' Diose lifiibe. 31 Pero equie cuenda' nii huafii zeca bee bene enu unguti, ; xie' lasca'

ulahua lu ichi' Stichia' Diose elu rninu? 32 “Li'4 neca Diose lu Abraham, lu Isaac cuna lu
Jacob.” Nu Diose la necanu Diose lubee bene enu unguti, sino que necanu Diose lubee

bene enu nehuati.
33 Chenu ubene' ye bee bene ze'e lunu uni Jesuse, chiqui' nzenu arqui'beei lund xa
sete'nu.

Mandamiento nui mdse neca equie
(Mr. 12:28-34)

34 Chenu ungabiya' bee fariseo nd leca' xi allela arqui' bee saduceo uni lu Jesuse,
uyetesa' beei. 35 Nu tucu bee fariseo cua'a enu neca ulaxcuela enu reca ley. Unedichia'
lu Jesuse para nd dete'i preu li'inu, nu uni lunu:

36 —Maestro, ;ta mandamiento ni mase neca equie enta lu ley?

37 Che uni Jesuse lui:

—*“Uzeca Pa'lu Diose diquinu' arqui'lu, cuna diqui lund necalu cuna diqui nu'
elliebacu'lu.” 38 Ninguie' neca mandamiento rluti, nd mase neca equie. 3° Nu casi
iguaelee cuna mandamiento rrucu nd rni: “Uzeca sa'lu tucu nu secalu li'ilu.” 40 Enze'e
titse bee bene enu sucu' rucu bee mandamiento quie' sucu'la nze'e ye nt rni ley, cuna
ye nu uquie'e bee profeta.

¢ Ta lubee familia nze'ta Cristo?

(Mr. 12:35-37; Lc. 20:41-44)
41 Chenu neyete'sa'sca' bee fariseo luhuare ze'e, 42 che unedichia' Jesuse lubeei:
—;Xa rri'ihua elliebacu' lu cuenda' Cristo? ;Ti lu familia' nze'tanu?

Che unibeei lunu:
—Lubee familia' David nze'tanu.

43 Chequie uni Jesuse lubeei:

—Pero, ;xiquie nu equie cuenda' Espiritu Santo uni David lunu, li'ilu rnibiya'lu lua?
Xne uni David:
44 Diose uni lu li'inu enu rnibiya' lua:
“Uzucu cue'tsea chube,
hasta nd ri'd ana nibiya'lu lubee bene enu rle lulu.”
45 ;Enze'e tunu neca Cristo endu' David, xinu rni David lunu, li'ilu rnibiya'lu lua?

46 Nu ni' tucu bee bene enu nucua'a ze'e né cuaqui ni' tucu bedichia' lunu, nu desde
bichia ze'e leca' xi unedichia' beella lunu.

23

Uni Jesuse nu necha rri'i bee fariseo cuna bee ulaxcuela enu reca ley
(Mr. 12:38-40; Lc. 11:37-54; 20:45-47)

1 Chequie uni Jesuse lubee bene'nu cuna lubee bene enu nucua'a ze'e:

2 —Bee ulaxcuela enu reca ley cuna bee fariseo, sete' beei bee bene lund rni ley'
Moisés. 3 Enze'e nia luhua nd uzu'cu'hua stichia' beei, nu ri'thua ye nt rnibeei, pero
la ri'ihua tucu nd rri'i beei, xne li'ibeei rnibeei tucu nu rnibeei pero la ri'ibeei tucu na
rnibeei. 4 Chiqui' nerifia' lund rnibiya' beei nu ri'i bee bene, pero puro rnibiya'tsia beei
nu ri'i bee bene lunt rnibeei nu ni' la niarqui' beei ri'i beei elietsa' bee bene para na ri'i
bee bene lunt niarqui' beei. 5Nu ye nu rri'i beei rri'itsia beei scua para nd lafii' bee bene.
Nt riu' arqui'beei nu riaca'cuu tucu iti nt nu'che' Stichia' Diose tiquie beei cuna testu'
xcu beei. Le'ca riu' arqui'beei nt rutu beei laquie nt stuti luxu. © Nu rle' beei nt zucu
beei luhuare elu rcua'a bee bene enu mase neca equie chenu nezene' beei nt nzetacu
beei lu tucu elifii, le'ca scua rri'i beei lifii indu, 7 le'ca riu' arqui'beei nt lu'cu bee bene
ula'na lubeei chenu xa'ca bee bene li'ibeei lu inziu, nu ni bee bene ulaxcuela lubeei.

8’Pero li'ithua la yala nti le'hua nt ni bee bene ulaxcuela luhua xne neca tucutse li'thua
nu tucutsia ulaxcuela rlu'cuhua nu li'inu necanu Cristo. ° Nu la nihua pa lu ni'tucu
bee bene iliulabe enu laca pa'hua, xne tucutsia Paa rlu'cuhua, nu li'inu nzucunu lifibe.
10 Le'ca la le'hua nu ni bee bene luhua nt necahua enu rnibiya', xne nu' tucutsia enu
rnibiya' nu li'inu necanu Cristo. 11 Nu bene enu mase neca equie letahua, rqui'fia nu
zibi'lla luhua. 12 Xne bene enu sucu' aya le'catsia li'i aca lle'na nze'e, nu enu reca lle'na
arqui' zucu' aya bee bene nze'e.

13" Cue'hua bee ulaxcuela enu reca ley nu bee fariseo, xne la ri'thua tucu nti rnihual,
nu la zelahua nt ri'i bee bene beya' xa riala ri'i beei para nd aca beei bee bene' Diose. Nu
ni' li'thua la la'nahua nd acahua bene' Diose, nu rcahua nd aca bee bene enu niarqui' na
aca bee bene' Diose.

147:Cue'hua, bee ulaxcuela enu reca ley nu bee fariseo, xne la ri'thua tucu nt rnihual,
xne raxihua ni'i bee una'a zaqui, nu para nu ni bee bene ni necahua bee bene nze'ca,
che xee rnacu'hua lu Diose. Enze'e yalahua castiya ni mase fuerte.

15 Cue'hua bee ulaxcuela enu reca ley nu bee fariseo, xne la ri'ihua tucu ni rnihua!
Xne diqui lu iliulabe rla'nahua bee bene enu chu'u chu'hua, nu chenu uri'ilahua ana tucu
bene, chiucu bese masela rri'ihualla lli'fii beze'lu luquela li'ihua.

16 :Cue'hua, xne la ri'thua beya' nu niarqui'hua nu zete'hua bee bene!, nu rnihua:
“Tunu nu' ti rni istd indu Jerusalén ri'ya, lecaxi neca nt ni bene scua, pero bene enu rni
equie cuenda' oro nti necache' lini indu llene Jerusalén, rqui'fia nd ri'illa tucu nt unilla.”
17;Xala netunduhua nu niquie'luhual ;Ta nt mase neca equie oro nt necache' lifii indu
la, urre indu la? Xne indu rri'i nd necale'ya oro ze'e. 18 Nu le'ca rnihua: “Nd lecaxi neca
tunu rni bene, nt rnilla istd ru'u ecu'cu ri'ya, pero tunu rnilla ista u'na nt nchiucu' ru'u
ecu'cu ri'ya, rqui'fia nd ri'illa tucu nd unilla.” 1° {Xala netunduhua nu niquie' luhua! ;Ta
nu mase neca equie u'nala?, urre jEcu'cunarri'intinecale'yau'nala? 20Enze'e bene enu
rni ista ecu'cu ri'ya, nu la necane equie cuenda' ecu'cutsia le'ca necane luye nd nchiucu!
lue. 21 Nu le'ca esquie bene enu rni nd ista indu ri'ya, nu la necane nt indutsia ri'ya le'ca

ri'ya Diose Paa lifiibe enu nzu presencia' lifii indu. 22 Le'ca esquie bene enu rni nu ista
lifiibe ri'ya, le'ca rnilla nd ri'ya Diose nu le'ca rnilla nd ri'ya xleta elu nzucunu.
23"iCue'hua bee ulaxcuela enu reca ley, nu bee fariseo, xne la ri'thua tucu nt rnihua!

Li'thua rdete'hua diezmo bee huaiii nu lee menta, anis nu cumifiu lu Diose tucu nu
rnibiya' ley, pero la zucu'hua lunti mase neca equie rnibiya' ley ni ri'thua. Lari'ithua tucu

nd necane lubee bene, la hua'a arqui'hua bee bene nu la tsu tenili arqui'hua lunt nzeli
arqui'hua Diose. Nucua' riala nt ri'ihua, sin nt tsana' arqui'hua nt rdete'hua diezmo lu
Diose. 24 jLi'ihua necahua xi neca enu nequie'lu xne niarqui'hua nt zete'hua bee bene
nu ni' li'thua la acahua, nu ri'yahua li'ihua nt la ri'ihua dula na lle'natsia neca! {Nu la
bi'yahua li'thua na rri'thua dula nd mase necha neca! jTucu nu rni bee bene: Ri'yahua
li'thua nd la aquihua seruchi' pero riaquihua cameyu!

25”iCue'hua bee ulaxcuela enu reca ley nu bee fariseo, xne la ri'thua tucu na rnihual!
Li'thua necahua xi neca bee vaso cuna bee pliato nu leca xinaa di'chi, xne rlube' na
necahua bene nze'ca pero linii arqui'hua nu' ni neyi' rcua'ahua nu rcachi'hua. 26 Li'ihua
bee fariseo neca xi neca nu niquie'luhua: Rluti che'exu arqui'hua lund necha rri'ihua,

che lube' nt neli rri'i nze'cahua.
27°iCue'hua bee ulaxcuela enu reca ley nu bee fariseo, xne la ri'thua tucu nd rnihual!

xne necahua xi neca eluhua nt nequichi netsuu nd fiia naa tetsu'e. Pero lifiii ache nu' bee
arta' bene nguti cuna ye beent necha rnaa. 28 Scua necahua, xne ante lubee bene rlube'
nd nze'cahua. Pero lifii arqui'hua ache nu' ni necha neca nu chiqui' nequichia'hua.
29”jCue'hua bee ulaxcuela enurecaley cunabee fariseo! jXne la ri'ihua tucu nii rnihua!
Li'ihua rreche'hua equie eluhua' bee profeta nu suche'hua equie eluhua' bee bene enu
uhuafi tucu ni niarqui' Diose, 39 nu rnihua: “Tunu uhuania'ahua tiembu nd uhuani bee
bene'ahua enu udetela, 14 aria'ahua elietsa' beella nd autia'ahua bee profeta enu unguti
beella.” 31 Lunu rnihua scua, rri'thua beya' ni necahua lli'fii bee bene enu unguuti bee
profeta. 32 Neequie ula'xuhua, uri'thua lunti uquixie uri'i bee bene'hua enu udetela!
33”Necha rri'ihual jLi'i sihua netsifiahua xi netsifia bee be'la! ;Xa modo tsila'ahua lu
castiya nd nzu zecahua ebila? 34 Nee xe'la bee profeta, cuna bee bene enu chiqui' reca,

nu bee ulaxcuela enu zete' li'ihua Stichia' Diose. Pero nu' beella enu utihua nu nu' beella
enu quie'ehua lu cruse, nu beeld beella zete'che'hua lifii bee indu'hua, nu tiliaca'hua

beella cada eyeche. 35 Enze'e li'ihua ricu' equiehua rene' bee bene enu uri'i nze'ca lu
Diose bee enu unguti, desde rene' Abel enu uhuafii tucu nd niarqui' Diose nu hasta rene'
Zacarias lliana' bene enu lee Berequias Zacarias enu ungutihua enza ru'u indu elu siqui'

bene nafii u'na lu Diose. 36 Li'4 nia luhua nt bee bene enu nehuaiii nee, li'ibeei zecabeei
castiya equie cuenda' yebee nucua'.

Unguna' Jesuse equie cuenda' eyeche Jerusalén

(Lc. 13:34-35)
37Nu uni Jesuse:

—iBee bene Jerusalén, bee bene Jerusalén, li'thua ruutihua bee profeta, nu rdu'hua
quiee bee Bene enu uxe'la Diose luhua! jHuaxi bese uniarquia nt quietesa'ahua xi rri'i
lli'ti chenu rquiete'saf bee ti'fii'{ riu'u linii cuacai, pero né zelahua! 38 Enze'e nia luhua
nd enta bichia nd tsana' arqui' Diose lachihua. 39 Le'ca nia luhua nu leca' bichia nt
lafii'la'hua 1i'd hasta nd rifia bichia chenu nihua: “Chiqui' fiia neca lu cuenda' li'inu enu
nze'ta lu cuenda' Pa'ahua Diose lifiibe.”

24

Udixiule'e Jesuse nii rila indu llene Jerusalén
(Mc. 13:1-2; Lc. 21:5-6)
1 Chenu uchiu'u Jesuse lifii indu llene Jerusalén nu nzanu, che uyabica bee bene'nu
lunu, para nu lube' beella lunu beeld bee ni'i nt necache' indu ze'e. 2 Che uninu lubeella:
—Rlafii'hua indu quie' scua nee. Pero li'a nia luhua nt nze'ta bichia nd la ya'na' ni'
stucu quiee quie' equie sa'e. Yeene rilae.

Xi sefia aca chenu enta laxu iliulabe
(Mc. 13:3-23; Lc. 21:7-24; 17:22-24)

3 Che uya Jesuse cuna bee bene'nu equie dafii Olivos, nu chenu nzucunu ze'e, che
uyabica bee bene'nu lunu nu unibeella lunu:

—Niarqui'ru nd ixiule'elu luru. ;Xunga acanucua'? Nu ;xi sefia aca chenu enta zecalu
stucu bese?, nu ;xi sefia aca chenu nze'ta laxu iliulabe?

4 Che uni Jesuse lubeella:

—Ubi'yahua li'ithua para nu lecati zequienu li'ihua. 5 Xne nze'ta huaxi bee bene enu ni
nd nze'ta beei equie cuenda' 1i'4, nu nibeei luhua: “Li'4 necaa Cristo”, nu scua zequienu
beei huaxi bee bene. ¢ Pero li'ithua yene'hua ni reca xuu urre nt aca xuu, la lliquihua
Xne scua nzu nu acane, pero lasca' rifia nd laxu iliulabe. 7 Xne liunu tucu nacién cuna

stucu nacidn, nu liunu tucu ubiernu cuna stucu ubiernu, nu aca bifia, nu aca xt huaxi
bee luhuare lu iliulabe. 8 Ye nucua' neca nu apenatsia quixie ni nehuana zeca bee bene.

9’Che dete' cuenda bee bene li'thua lubee bene enu ri'i nd nehuana zecahua, nu utibeei
li'thua, nu le'ca esquie ye bee bene iliulabe chana arqui' li'thua nti necahua bee benea.

10 Chenu aca bee nucua' huaxi bee bene tsana' arqui' nd nzeli arqui'beella 1i'4, nu chana
arqui'sa' beella, nu dete' cuenda beella sa' beella lubee usticia. 11 Le'ca nze'ta huaxi bee
bene enu lia ni nd neca beei profeta' Diose. Nu zequienu beei huaxi bee bene. 12 Nu
equie nu chu'u huaxi nd necha neca lu iliulabe, huaxi bee bene la zeca' beella sa'beella.
13 Pero bene enu la tsana' arqui' na nzeli arqui' li'd diqui tiembu nd nehuaiilla, tsila'a
Diose bee nze'e. 1 Nu bee bedichia' nze'ca' Diose nti riene'hua nee ri'chia letsee luye bee
bene iliulabe, para nd acabiya' yebee benene che laxu iliulabe.

15"Tucu nd uquie'e profeta Daniel chenu unilla: Chenu lafii'hua nd nchiucu' na
nechahua rnaa lifi indu Jerusalén luhuare elu necachi neca, enu rula ichi' quie' riala
ri'i beya' xi rnii, 16 chequie bee bene enu nucua'a lubee eyeche lu iliu Judea, rqui'fia nt
yecaxu'u beella enza dafii. 17 Nu bene enu nchiucu' equie ni'i, la ria'lla ana na chu'ulla
lifii ni'lla para nd na'tsella stene'lla; 18 nu bene enu nzu dani, la benchila'lla ni'lla para na
chetuculla xuculla. 19 {Cue' bee una'a enu nu' endu' xla'cu cuna bee una'a enu nuu endu'
enu rachi bee bichia ze'e! 20 Una'cuhua lu Diose para nu la aca bee nucua' chenu neca
tiembu iqui, urre bichia ni sulachi bee bene; 21 xne bichia ze'e chiqui' nehuana zeca bee
bene, nu lasca'li zeca bee bene scua desde nti uquixie iliulabe, nu leca' xunga aca scua
stucu bese. 22 Tunu la tsuxe Diose beent aca tiembu ze'e, lecati tsila'a; pero tsuxenu bee
nucua' xne secanu bee bene'nu enu ucafiinu.

23 ’Chequie tunu bichia ze'e nu' bee bene enu ni luhua: “Bi'yacuruhua ca'a nzu
Cristo”, urre “Bi'yacuruhua, zelu' nzunu”, la chili arqui'hua nu ni beei luhua. 24 Xne
nze'ta bee bene enu ni nd neca Cristo, urre bee enu lia ni ni neca profeta' Diose nu
ri'ibeei bee milagro cuna beeld beent ri'i ni chiqui' chenu arqui' bee bene para na
zequienuu beei bee bene, nu tunu nu' modo hasta bee bene enu ucatiila Diose zequienu

beei. 25 Udixiule'exuld luhua luntd aca. 26 Enze'e, tunu nu' bee bene enu ni luhua:
“Bi'yacuruhua Cristo nzu lu dafii achi cua'”, la chahua ze'e, urre tunu ni bee bene luhua:

“Bi'yacuruhua, Cristo, nzu lifii ni'i cua'”, la chili arqui'hua nucua'. 27 Xne scua tucu nt

ria'la lee nu rdu'llie'e desde elu rlifii bichia nu hasta enza ratse' bichia, scua aca chenu
rifla zecaa li'd Bene enu uxe'la Diose. 28 Nu tucu nt reca chenu riete' sa' bee ulabichi tucu
luhuare, elu nuxu nafii ati scua aca bichia ze'e.

Chenu nze'ta zeca Bene enu uxe'la Diose
(Mr. 13:24-37; Lc. 21:25-33; 17:26-30, 34-36)

29 Pero bee bichia ze'e chenu udetela nd nehuana ulle'ca bee bene, cabeli lu bichia,
nu la du'lliea’ ellie' guu, nu zana' bee belaa enu nchiucu' lifiibe lu yuu, nu yebee nt nu'
lifiibe cufii. 30 Chequie lafii' bee bene sefia ni nzela enza linibe, li'd Bene enu uxe'la
Diose, nu ye bee bene iliulabe chiqui' una' chenu lafii' beei nd nzela 1i'4 Bene enu uxe'la
Diose leta xcabe lifiibe, nu tu'na rulu siqui' nzela cuna ye poder nu rlu'cua. 31 Nu xe'la
bee dngelea nu juerte bixia bee trompeta para ni quiete'sa' beenu bee bene enu ucariila
diqui lu iliulabe.

32"Ulu'cu cuendahua ejemplu' aca higo: Chenu enta ye' ellutsa lue, cuna leca lue,
nediya'la'hua nt enta rinala tiembu tsibee. 33 Le'ca scua chenu lafii'hua nt recala bee
y
nucua', uri'ihua beya' ni nzula ndrifia zeca li'4d Bene enu uxe'la Diose. 34Li'4 nia luhua n
Y
yebee nucua' aca ante nu ati bee bene enu nehuaii tiembu quie'. 35 Lifiibe cuna iliulabe
nitilu, pero stichia'a la dete nd yalu yeene.

36 "Pero lecati ri'i beya' xi bichia nu xi hora nd aca yebee nucua', nu ni' bee dngele
lifiibe, nu ni' Lli'fi Diose la ri'i beya' xunga aca bee nucua'. Tucutsia Diose Pa lifiibe
nediya' xunga aca bee nucua'.

37’Tucu nd unga tiembu nu uhuani Noe, le'ca esquie aca bichia chenu rifia zeca li'4
Bene enu uxe'la Diose. 38 Xne tiembu ze'e, ante ni xe'la Diose quiua'tsa' lu iliulabe, racu

bee bene nu rue' beei, nu uchia beei, nu udete' beei xinchiu'cu beei uchia, scua uri'i bee
bene hasta bichia nii uyu'u Noe lifii barco; 39 nu chenu la za'l{ arqui' bee bene uquixie

ulaca tucu quiua'tsa' nu unguya' inza ye bee bene nu scua ungutibeei. Le'ca scua aca
chenu rifia zeca li'a Bene enu uxe'la Diose. 40 Nu bichia ze'e chiucu niyu enu nucua'a
daiii, tuculla nza nu stuculla ria'na. 4! Le'ca chiucu una'a enu riuu, tuculla nza nu stuculla
iql
ria'na.
42’Enze'e ucua'a tsifiahua xne la ri'thua beya' xi bichia nzela zecaa, li'4 enu rnibiya'
luhua. 43 Pero li'thua nediya'hua nd tunu tucu bene nediya' xi hora rula' rifia huana'

chu'u ni'lla cachi' stene'lla, la a'tsella nu la zelalla nt chu'u huana' ni'illa cachi' stene'lla.
44 Enze'e, rqui'fia nu le'ca ucua'a tsifiahua xne chenu la za'li arqui'hua, rifia zeca 1i'4 Bene

enu uxe'la Diose.

Moso' enu rri'i nze'ca nu moso' enu la ri'i nze'ca
(Lc. 12:41-48)

457; Uri'thua xi rri'i tucu moso' enu uya'na ucu ni'i patron', uya'nanulla ye bee moso'
para nu dete'lla nti acu beei hora ni riala nd acu beei? 46 Nia neca lu cuenda' moso' enu
rri'i tucu nu rialane chenu rina patron'lla. 47 Li'd nia luhua, nt patron cua' tsa'nalla lu
moso' cua' nu bi'ya nucua' ye stene'lla. 48 Pero tunu moso' ze'e necha rri'illa, nu ri'illa
elliebacu' nt rle'eld benchila' patron'lla enu rnibiya' lulla, 49 nu quixiella nu liunulla bee
moso', nu acunulla nu hue'nulla bee uniqui, >° chequie rifia patron'lla tucu bichia nt la
ri'ililla elliebacu' nu rifialla, nu tucu hora nd la ri'illa beya', 51 nu che chiqui' juerte dete'
patron'lla castiya li'illa, nu xe'la patron'lla li'illa elu nzue bee bene enu necha rri'i. Elu
una'lla nu acu layalla.

25

Ejemplu' chi'i bee una'a e'ne’

1’Le'ca uni Jesuse stucu ejemplu lubee bene'nu: Para nti chu'u bene lifiibe elurnibiya'
Diose, huaxi bee bene zeca tucu nd ulle'ca chi'i bee una'a e'ne' enu nuya' quinqué
nzetsuquiee novio. 2 Ayu' beenchu 14 ri'i elliebacu' xi rqui'fia nu sayu' beenchu uri'i
elliebacu' xi qui'fiia. 3 Bee enu 14 ri'i elliebacu' xi qui'ia, unguya'tsia beenchu quinqué'
beenchu pero né uya'la beenchu aceite para nd chu'ula lifii quinqué' beenchu, 4 pero
sayu' bee enu uri'i elliebacu' nt xi qui'ia, unguya' beenchu quinqué' beenchu nu le'ca
unguya'ld beenchu aceite para ni chu'uld lifii quinqué' beenchu. 5 Nu lunt rle'e ni
rifia novio, una'tse cala' ye beenchu, nu uda'tse beenchu. ¢ Nu che tucu ulela' rula',
ubene tucu chi nd juerte uni: “iNze'tala novio; uquia cha'caluhualla!” 7 Che uzetee ye
bee una'a ze'e, nu uquixie beenchu nt utsuche' beenchu quinqué' beenchu. 8 Nu sayu'
beenchu enu 14 auya' aceite uni beenchu lu sayu' sa'beenchu enu nuya' tsina aceite':
“Ala' chiu'u arqui'hua uli'quihua lle'na aceite'hua chu'u lifii quinqué'ru, xne enta yalala
quinqué'ru.” ° Pero bee enu nuya' tsifia aceite ucuaqui: “La chiu'u arqui'ru liqui'rune,
xne tunu liqui'rune la riqui'i ni' para li'iru nu ni' para li'thua. Nzala nd uquiahua elu
riquii nu ze'e tsihuane tsi'hua aceite'hua elu riquii.” 19 Pero diquila nd nze tsi beenchu
aceite' beenchu, urifia novio. Che uyu'utsia ayu' beenchu enu nucua'a tsifia lu eluchia,
cuna novio, nu chu uyacu' ru'u puerta. 1 Luze'eld urifia sayu' bee una'a ze'e, nu uni

beenchu: “iDetd, det4, ala' uxa'la ru'u puerta chu'uru!” 12 Pero ucuaquilla lubeenchu:
“Nia luhua nd la xa'lane xne la chuluahua.”

13 Chequie uni Jesuse lubee bene ze'e:

—Ucua'a tsifiahua, xne la ri'ithua beya' xi bichia nu xi hora rifia zeca Li'd Bene enu
uxe'la Diose.

Ejemplu' dimi
(Lc. 19:11-27)
14’Le'ca uni Jesuse stucu ejemplu lubee bene'nu: Elurnibiya' Diose neca xi neca nd uri'i
tucu bene enu nza istu, pero ante nd challa ubixiaxulla bee moso'lla para na tsa'nalla
dimi'lla lubeei.
15’Lu tucu moso' ze'e udete'lla ayu' mili, nulu stucui udete'lla chiucu mili, nulu stucui

udete'lla tucu mili. Scua udete'lla yabeei tucu ni aca cada tucua beei ri'inu beei berexe.
Cheela nzalla istu. 1 Moso' enu uyucu ayu' mili bexu, uri'inui dimi cua' berexe nu uri'i
ana se sayu' mili bexu mase. 17 Le'ca scua uri'i moso' enu uyucu chiucu mili, uri'i berexe
cuna dimi cua', nu uri'i ana se xiucu mili mase. 18 Pero moso' enu uyucu tucu mili,
uduche' a'chi'i dimi' patron ze'e lifii tucu i'chiu nd uda'iii lu yuu.

19°Chequie xee tiembu uya patrén' bee moso' cua', che ubenchila' zecalla nu uquixiella
unacu'lla cuenta' dimi'lla. 20 Nu rlutila uya moso' enu uyucu ayu' mili lulla, nu udete'
cuendai ayu' mili bexu'lla nu cuna se sayu' mili bexu lli'fine, che uni moso' ze'e lu
patron'i: “Deta, li'ilu uliqui'lu ayu' mili bexu ya nu nguie se sayu' mili bexu lli'fiine nt
uri'd ana dete cuenda yaalu.” 2! Che uni patron'i lui: “Neca nze'ca nu uri'ilu, necalu

tucu bene nze'ca. Nu uri'ilu tucu nt necane, nu lunt uri'ilu tucu nd necane lu lle'na
nu uliquia lulu, nee tsa'nala huaxild nd tsa'na lulu. Uyu'u nu fiia utsu arqui' cuna 1i'a.”

22 Chela urifia moso' enu uyucu chiucu mili bexu, nu uni lulla: “Deta, uliqui'lu chiucu mili
bexu ya, nu nguie se xiucu mili bexu lli'fine nd uri'd ana dete cuenda yalu.” 23 Che uni
patron'i lui: “Neca nze'ca nd uri'ilu, necalu tucu bene nze'ca. Nu uri'ilu tucu nd necane
nu lund uri'ilu tucu nt necane lu lle'na nu uliquia lulu, nee tsa'nald huaxild nu tsa'na
lulu. Uyu'u nu fia utsu arqui' cuna li'a.”

24Pero chenu urifia moso' enu uyucu tucu mili bexu, uni lu patron'i: “Det4, 1i'4 nediyaa
nu la lu'cu arqui'lu bee bene, nu riuculu ula'cu elu 14 ri'ilu rifia' nu rri'ilu ula'cu elu 14
du'lu nii. 25> Enze'e ulliquia, nu uya'a uduche' a'chia'a dimi'lu luyuu. Pero nguie dimi'lu
dete cuendanee.” 26 Che uni patron'i lui: “Necalu tucu moso' enu necha rri'i nu nebichiu.
Tunu nediya'lu nti riucua'aula'cunalari'd rifa'lu nu rri'd ula'cu elu 1a du'a nii, 27 ;xiquie
nd né du'lu dimia banco? Nu chenu benchila'a ayucua'a dimia cuna lli'fiine.” 28 Che uni
patron ze'e lubee bene enu nucua'a ze'e: “Uxihua tucu mili bexu cua' ya benecua', nu
ude'te'huane ya bene enu nzenela chi'i mili bexu. 2° Xne bene enu rlu'culane ati'la' nze'e
huaxilde, nu hasta nt lu'cu sobrallae, pero bene enu lle'natsia nu rlu'cu, hasta lu lle'na
nu rlu'culla yetsu yalla. 30 Nu moso' enu la zibi' quie', uluahuai eli'ya' elu necabe nzu, nu
ze'e una'i nu acuxa' layai.”

Chenu hualu Jesuse lu cuenda' ye bee bene iliulabe
31°Chenu nze'ta zeca Bene enu uxe'la Diose nze'tanu cuna poder nd rlu'cunu, nu cuna
ye bee angele'nu para ni zucunu lu xleta elu nibiya'nu. 32Nu ye bee bene iliulabe yete'sa’

lunu, nu huachunu beella letasa' beella, xi rri'i bene enu rriucu bee sanchi nt rluachulla
sanchi leta bee chipa. 33 Nu bee bene enu neca bee bene'nu cua'anu bee nze'e chube'nu

nu bee bene enu laca bee bene'nu cua'anu bee nze'e chubeca'nu. 34 Che li'inu enu neca
arre ninu lubee bene enu nucua'a chube'nu: “Utehua yehuabee enu uri'ile'yala Pa lifiibe.

Nu uyu'uhua lifiibe elu rnibiya'nu elu utsuche'lanu para li'thua desde chenu uquixie
iliulabe. 35 Xne chenu ulia'naa uliqui'hua nd udacua, nu chenu ubichia uliqui'hua nu
ungiia'a, nu chenu unzea xi enze bene rene, uliqui'hua elu uya'naa. 3¢ Nu chenu leca'
xucua uliqui'hua xucua, nu chenu unga ritia ube'ta bi'yahua li'a, nu chenu ullutsea ni'cu'
ube'ta bi'yahua li'a.” 37 Che ni bee bene enu uri'i nze'ca ze'e: “Detd, ;xunga ulafii'ru
nu ulia'na'lu nu uliqui'ru nd udaculu? Nu ;jxunga ulafii'ru nt ubichi'lu nu uliquiru na

ungiie'lu? 38 Nu ;xunga ulafii'ru nti unzelu xi unzee bene rene, nu uliqui'ru elu uya'nalu?
nu jxunga ulafi'ru ni leca' xuculu, nu uliqui'ru xuculu? 3% ;Nu xunga ulafii'ru na ritilu
nu ubela bi'yaru li'ilu?, nu ;xunga ulafii'ru nd netselu ni'cu' nu ubela bi'yaru li'ilu?” 40Nu
li'inu enu neca arre, cuaquinu nd ninu: “Li'4 nia luhua nd ye nd uri'ihua elietsa lu tucu

bee benea mase nu lecati neca nze'e, neca xi neca nt lua uri'ihua elietsa.”
41°Che ninu lubee bene enu nucua'a chubeca: “Ulluna'hua lua, li'thua enu necha uri'i,
uquiahua lu quii ni leca xunga yala elu neca para beze'lu cuna bee dngele'i. 42 Xne chenu

ulia'naa, né liqui'hua nd acua, nu chenu ubichia, né liqui'hua xi ahua'a; 43 nu chenu unzea
xi enzee tucu bene rene né liqui'hua elu aya'naa, nu chenu leca' xucua né liqui'hua xucua
nu chenu ungaritia, nu le'ca ullutsea ni'cu' né ye'ta bi'yahuali'd.” 44 Chequie ni bee bene
ze'e lunu: “Detd, ;xunga ulafii'ru nd ulia'na'lu nu ubichi'lu, nu uya nzeelu xi enzee tucu
bene rene, urre xunga ulafi'ru ni uzecala'cha'lu xuculu, urre ungaritilu, urre xunga
ulafi'ru nd ullutselu ni'cu', nu ne ri'iru elietsa lulu?” 45 Che cuaquinu lubee bene ze'e:
“Li'a nia luhua, luye nt né ri'thua para nu ari'thua elietsa lubee benea mase nu lecati
neca nze'e, le'ca neca xi neca nu lua né ri'ihua elietsa.” 46 Nu bee bene quie' chaa lu
castiya nu leca xunga laxu, nu bee bene enu uri'i nze'ca lu'cu elu nehuafii ni leca xunga
laxu linibe.

26

Uri'i bee bene elliebacu' xa modo utibeei Jesuse
(Mr. 14:1-2; Lc. 22:1-2; Jn. 11:45-53)
1 Chenu ulaxu uni Jesuse scua lubee bene, che uninu lubee bene'nu:
2 —Li'thua nediya'hua nu xiucutsia bichia rri'i nd aca elifii baxcu, nu li'd Bene enu
uxe'la Diose dete' cuenda bene li'd lubee bene para nd quie'e beei 1i'd lu cruse.
3Chequie bee ule'ya enu rnibiya' lubeeld bee ule'ya, cuna bee ulaxcuela enu recaley nu
cuna bee usticia' bee bene Israel, uyetesa' beei ru'u ele'ya ni'i ule'ya Caifds enu rnibiya'
lubeeld bee ule'ya. 4 Nu ze'e ubedichia' beei ni xa modo zequienu beei Jesuse para ni

na'tse beei li'inu nu uti beei li'inu. 5 Pero unibeei lusa'beei:
—La ria'ahua scua diqui nt reca elifii para ni la tsu reche bee bene.

Tucu una'a udu' perfume equie Jesuse
(Mr. 14:3-9; Jn. 12:1-8)

¢ Chenu nzu Jesuse eyeche Betania, ni' Simén enu ri'chia bene leproso, 7 che urina
tucu una'a lunu nu nuya'nchu tucu frasco perfume nt chiqui' huaxi seca, nu udu'nchue
equienu chenu nzucunu lu mexa.

8 Chenu ulafii' bee bene' Jesuse nucua', ulee beella nu unibeella lusa'beella:

—;Xinu uti'chianchu perfume cua'scua? °Ala' a'la aiqui perfumecua' para niiri'inchu
elietsa lubee bene enu seca elitsi.

10 Nu chenu ubene' Jesuse nu uni beella, che uninu:

—Xinu rlehua lu una'a quie'? Nu lunt uri'inchu lua neca nze'cae. 1! Xne bee bene
elits{ siempre nucua'a letahua, pero li'a la tsua siempre letahua. 2 Nu lunt udu' una'a
quie' perfume equiea, neca nucua' ni nzuche'la cuerpoa chenu achi'a. 13 Li'd nia luhua
nu catse lu iliulabe elu ixiule'e bee bene bedichia' nze'ca' Diose, le'ca nibee bene nu
uri'inu una'a quie' li'4, para nu ellu'cu arqui' bee bene li'inchu.

Udete' cuenda Judas Jesuse
(Mr. 14:10-11; Lc. 22:3-6)

14 Che tucu lu chi'chiucu bee bene'nu enu lee Judas Iscariote, uya lubee ule'ya enu
rnibiya' lubeela bee ule'ya, 15 nu uni Judas lubeella:

—Calu liqui'hua para nt dete cuendaa Jesuse luhua che?

Che udete'beella alallichi'i melu plata yai. 16 Nu desde bichia ze'e ucua'na Judas xneca
modo dete' cuendai Jesuse lubee ule'ya.

Ultimo exee nui udacunu Jesuse bee bene'nu
(Mr. 14:12-25; Lc. 22:7-23; Jn. 13:21-30; 1 Co. 11:23-26)

17 Bichia xee elifii baxcu chenu racu bee bene Israel pa nu la chu'u levadura equie, che
uyabica bee bene' Jesuse lunu, nu unibeella lunu:

—;Ca niarqui'lu nd nzereche'ru nd da'cuxe'ahua reché baxcu?

18 Chequie uninu lubeella:

—Uquiahua Jerusalén, nzucu tucu bene enu nihua lu: “Singuie rni Maestro: Nze'ta
rifiala hora'nu, nu niarqui'nu nd acuxenunu bee bene'nu exee baxcu ni'lu.”

19 Che uri'i bee bene'nu tucu nd unibiya'nu nd ri'i beella, nu ureche' beella nii acuxee

beella reché baxcu.
20 Chenu uyu'u rula', uzucu Jesuse lu mexa cuna chi'chiucu bee bene'nu, 2 nu diquila

nu racuxee beellg, uninu lubeella: ) )
—Nia luhua nt tucuhua dete' cuenda 1i'd para nt atia.

22Che chiqui' nehuana utsu arqui'beella nu uquixie unedichia' tucua tucua beella lunu,
nu unibeella lunu:

—Det4, ;li'd nze'e 1a?

23 Nu ucuaqui Jesuse lubeella:

—Enu se'e pa le'ca lifii pliato elu se'a pa nze'e neca enu dete' cuenda li'd lubee bene
enu uti li'd. 24 Neli nu 1i'4 Bene enu uxe'la Diose, rqui'fia nd zecaa tucu nd rni lu ichi'
Stichia' Diose; pero jcue' bene enu dete' cuenda li'al Mase neca nze'ca lu cuenda' bene
ze'e nu né alaxulla.

25 Chequie Judas enu dete' cuenda li'inu, uni lunu:

—Maestro, ;li'd nze'e 1a?

Che uni Jesuse lui:

—Ahua!, li'ilu nze'e.

26 Diquila nu racu beella, una'tse Jesuse tucu pa nu udete'nu che'tsa lu Diose, nu chu
ule'enu pa ze'e udete'nu ya beella, nu uninu lubeella:

—Udacuhua pa quie', ninguie' neca cuerpoa.

27 Che chu una'tsenu tucu copa bifiu, nu udete'nu che'tsa lu Diose nu chu udete'nu
copa cua' ya beella, nu uninu lubeella:

—Uhue' yehua bifiu quie', 28 xne neca nucua' renea nu ri'chia chenu atia paranttsila'a
huaxi bee bene iliulabe, xne equie cuenda' nu atia ya'la tucu inziu cuqui nd ri'i Diose
perdona stula bee bene. 2° Pero nia luhua nd la hua'a bifiu nt necache'e uva ni' stucu
bese, hasta bichia ni hua'anuahua bifiu cuqui lifiibe elurnibiya' Diose.

Udixiule'e Jesuse nii ni Pedro nii la chululla li'inu
(Mr. 14:26-31; Lc. 22:31-34; Jn. 13:36-38)
30 Chenu ulaxu ungula beella canto lu Diose, che chu nzuebeella dani nt lee Olivos.
31 Che uni Jesuse lubeella:
—Yehuatsana' arqui'huali'd rula' quie', tucu nd rniluichi' Stichia' Diose elu rni: “Utia

o/

bene enu rriucu bee sanchi, nu ri'chialetse beeii.” 32 Pero chenu huafii zecaa, rlutilaa
nza'a Galilea, cheeld rifiahua ze'e.

33 Chequie uni Pedro lu Jesuse:

—Afinzuca nu tsana' arqui' yebeella li'ilu. Pero li'4 la tsana arquia li'ilu.

34 Che uni Jesuse lu Pedro:

—Nia lulu nd nee rula' quie' ante nu bixia tiula, unilalu chuna bese nula chululu li'a.

35 Pero uni Pedro lunu:

—Mase nu atia cuna li'ilu, la cachia nt nu'lua li'ilu.

Nu le'ca scua uni ye beeld bee bene'nu lunu.

Unacu' Jesuse lu Diose tucu luhuare elu lee Getsemani
(Mr. 14:32-42; Lc. 22:39-46)
36 Che urifia Jesuse cuna bee bene'nu tucu luhuare nu lee Getsemani, nu uninu
lubeella:
—Ucua'ahua ca'a, diquila nti nzenacua lu Diose inchiu'.

37 Che chu nzenunu Pedro cuna rucu lliana' Zebedeo, nu uquixie ni chiqui' nehuana
nzu arqui'nu hasta nd lixiua' nzu arqui'nu, 3¢ nu uninu lubeella:

—Chiqui' nehuana nzu arquia hasta nd se'ca nu atia, ya'nasca'hua ca'a, nu ucua'a

naahua cuna li'a.
39 Che chu nza Jesuse lle'na enza lu ze'eld, nu utsu lliquinu hasta ni uti'nu tequienu

lu yuu, nu unacu'nu lu Diose nd uninu:
—Paa, tunu nu' modo utsila'a li'4 lunt nehuana enta zecaa, pero la acatsia tucu nu
niarquia, acatsia tucu ni niarqui'lu.

40 Chenu ubenchila' zecanu elu nucua'a bee bene'nu, ulluna'nu beella nti ra'tse beella,
nu uninu lu Pedro:
—Xie' 14 riqui'hua acua'anahua masia tucu hora cuna li'a la? 4! Ucua'a nahua nu

una'cuhua lu Diose para nu la ri'i beze'lu ana luhua. Xne li'isthua chiqui' nu' ana
arqui'hua nu ri'thua tucu nd neca nze'ca, pero la riqui' cuerpo'hua.
42Bese rrucu nu uya na'cunu lu Diose uninu:

—Paa, tunu leca modo nu la zeca luni nehuana nzu nu zecaa, acatsia tucu nu
niarqui'lu che.

43 Chenu ubenchila' zecanu elu nucua'a beella, ulaitii'nu nd ra'tsea'la beella stucu bese
xne uri'i cala' ana lubeella. 44 Nu utsa'nanu beella ze'e nu uya na'cu'nu lu Diose bese
y

rriuna cuna bee bedichia' nii unilanu. 45 Chenu ubenchila'nu elu nucua'a beella, uninu
lubeella:
—;Xie' ra'tsesca'hua nu sulachisca'huala? Nu li'd Bene enu uxe'la Diose, urifiala hora

nt dete' cuenda bene li'4 lubee bene enu necha rri'i. 46 Uzetehua ne cha'ahua nee, xne
axula nze'ta enu dete' cuenda li'4.

Una'tse bee bene Jesuse
(Mr. 14:43-50; Lc. 22:47-53; Jn. 18:2-11)

47 Rdichia'nusca' Jesuse bee bene'nu chenu urifia Judas, enu neca tucu lu chi'chiucu
bee bene'nu, urifiayui huaxi bee bene enu nuya' espada cuna acarute lunu. Nu una'tse
beei Jesuse xne unibiya'la bee ule'ya enu rnibiya' lubeela bee ule'ya cuna bee usticia
Israel nii acane scua. 48 Nu Judas enu udete' cuenda Jesuse unilai lubee bene ze'e xa ri'i
chenu dete' cuendai li'inu, nu uni lubeella:

—Nee enu acua bichiu' xeca, nze'ella nu nze'e na'tsehua.

49 Chequie chenu urina Judas ze'e uya bicai lunu nu uni:

—iMalune, Maestro! Nu chu udacui bichiu' xecanu.

50 Che uni Jesuse lu Judas:

—Amigo, uri'i lund nze'talu ri'ilu.

Che chu una'tse bee bene ze'e Jesuse para nui uya' beei li'inu.

51 Che tucu bee bene enu nzunu Jesuse ze'e uhua espada' nu uchiecu'lla tucu diaca
moso' ule'ya enu rnibiya' lubee ule'ya. 52 Chequie uni Jesuse lulla:

—Udu'che' espada'lu xne ye bee bene enu rri'i xu cuna espada, le'ca cuna espada atilla.
53 ;Xie' la ri'ilu beya' nti nu' modo nacua lu Paa lifiibe, nu chu xe'lanu huaxi mili bee
angele'nu enu ri'i elietsa lua la? 54 Pero tunu ri'd scua, ;xneca modo yalu tucu nd nequie

lu ichi' Stichia' Diose elu rni nd scua riala zecaa?
55 Che chu uninu lubee bene ze'e:
—;Xinu nze'tahua cuna espada nu cuna acarute para nd uya'hua li'd xi neca tucu

huana'? Ye ye'e nzua letahua uzeteahua Stichia' Diose lifii indu llene Jerusalén, nu né
na'tsehua li'4. 56 Pero ye bee nucua' unga para nu yalu tucu nd nequie lu ichi' Stichia'
Diose nt uquie'e bee profeta.

Chequie ye bee bene'nu utsana' arqui'beella li'inu nu uyecaxu'u beella nzuebeella.

Nzu Jesuse lubee usticia
(Mr. 14:53-65; Lc. 22:54-55, 63-71; Jn. 18:12-14, 19-24)

57 Che bee bene enu una'tse Jesuse unguya' beei li'inu ni'i Caifas, ule'ya enu rnibiya'
luye bee ule'ya, ze'e neyete'sa' bee ulaxcuela enu reca ley cuna bee usticia' bee bene
Israel. 58 Nu istu istu nzequie Pedro Jesuse hasta ru'u ni'i ule'ya ze'e, nu chenu urina
Pedro ru'u ni'i ule'ya ze'e uzuculla leta bee bene enu rriucu ze'e para nt laiii'lla xi ri'inu
bee benecua' Jesuse.

59 Chequie bee ule'ya enu rnibiya' lubee ule'ya, nu cuna ye bee usticia ucua'na beella
xa modo ta' beella eluquichia' Jesuse para nd atinu. 60 Pero 14 llela' beella xi eluquichia'
ata' beella li'inu aflinzuca nu huaxi bee bene uni na la neli contra li'inu, che luze'eld
urifia xiucu bene enu le'ca uni nu la neli contra li'inu, 6! nu unibeei:

—Benequie' uni: “Li'd aca chila indu' Diose nu reche' zecane lu chunatsia bichia.”

62 Chequie utsuli ule'ya enu rnibiya' lu ye bee ule'ya nu unilla lu Jesuse:

—;Xiquie nu lecalf xi cuaquilu? ;Xi nucua' rnibeei lu cuenda'lu?

63 Pero lecalf xi ucuaqui Jesuse. Che uni ule'ya ze'e lunu:

—Equie cuenda' Diose enu nehuatii, uni'i n neli neca lua tunu li'ilu necalu Cristo 1li'ai
Diose.
64 Che ucuaqui Jesuse nu uninu:

—Li'4d nze'e. Nu le'ca nia luhua nt lafii'hua li'4 Bene enu uxe'la Diose nt nzucua'a
cue'tsenu chube, li'inu enu rlu'cu ye poder, nu le'ca lani'hua nd nzela lini xcabe enza

lifiibe.

65 Chenu ubene' ule'ya ze'e nucua' che utsalla xuculla, nu unilla:

—Lu Diose rni nucua' bedichia' ni necha neca, ;xinu la'na'la'ahua testigo? Li'ihua
ubene'la'hua bee bedichia' nti necha neca uni nucua' lu Diose. ¢¢ ;Xa nihua nee?

Che ucuaqui bee bene ze'e ni unibeei:

—Riala nd ati nucua'.

67 Che utsuxene beei lunu nu udifii beei li'inu, nu nu' beei enu udichiue lunu. 6 Nu
unibeei lunu:

—Tunu li'ilu necalu Cristo, juni' ti udifi li'ilu!

Uni Pedro nii la chululla Jesuse
(Mc. 14:66-72; Lc. 22:56-62; Jn. 18:15-18, 25-27)
69 Diquila nd nzucu Pedro ru'u eli'ya' ni'i ule'ya ze'e, che uyabica tucu criada' ule'ya

ze'e lu Pedro, nu uninchu lulla:
—Se'ca nu le'ca nuulu enzenuulu Jesuse enu neca bene lu iliu Galilea.

70 Pero utsacu' arqui' Pedro nd nu'lulla Jesuse lubee bene ze'e, nu unilla:

—Lari'a beya xi rnilu.

71 Che chu nza Pedro enza ru'u puerta eli'ya' ze'e, nu ze'e ulaiii' stucu criada li'illa nu
uninchu lubee bene enu nucua'a ze'e:

—Le'ca nuu benecua' enzenu Jesuse bene eyeche Nazaret.

72 Chequie utsacu' arqui' zeca Pedro stucu bese nu la chululla Jesuse, nu uquie'ella
Diose nu unilla;

—La chulua benecua'.

73Nu luze'etsia bee bene enu nucua'a ze'e uyabica beei lu Pedro, nu unibeei lu Pedro:

—Ache nze'ca rlube' nti necalu tucu bene' bene cua', xne rdichia'lu tucu nt rdichia'
beei.

74 Pero utsuta' Pedro nd unilla:

—Dete' Diose castiya li'a tunu la nia nd neli neca la chulua bene cua'.

Nu che hora ze'e ubixia tucu tiula.
75 Che ullu'cu' arqui' Pedro lunti uni Jesuse lulla: “Ante nd bixia tiula unildlu chuna

bese nt la chululu li'd.” Che chu uchiu'u Pedro ru'u eli'ya' ze'e nu chiqui' unguna'lla nia
nehuana nzu arqui'lla.

27

Uyayu bee bene Jesuse lu Pilato
(Mr. 15:1; Lc. 23:1-2; Jn. 18:28-32)
1Chenu uye'e lu yuu, uyetesa' ye bee ule'ya enu rnibiya' lubee ule'ya cuna bee usticia
Israel nu unga tucu necatse stichia' beella nti xa modo ri'i beella para na ati Jesuse. 2Che
ullica'cu beella Jesuse unguya' beella lu gobernador Poncio Pilato.

Xa unguti Judas

3 Nu Judas enu udete' cuenda Jesuse, chenu ulafii'i ni necala nd atinu chiqui' necha
ulle'cai, nu uya de'te cuenda zecai ala llichi'i melu plata lubee ule'ya enu rnibiya', cuna

lubee usticia Israel, 4 nu uni lubeella:
—Uri'd dula xne udete cuendaa tucu bene enu lecaxi uri'i para nu ati.

Nu ucuaqui beella lu Judas:

—Labiya'ru enze'e? jNecatsiahua' cuenda'lu!

5 Chequie uya utsi'qui Judas bee melu ze'e linii indu llene Jerusalén, nu chu uya tsi'i
afiii nu ungutii.

¢ Che uquiete'sa' bee ule'ya enu rnibiya' bee melo ze'e, nu uni beella lusa' beella:

—Leca modo dua'ahua melu quie' lifii alcancia elu nu' dimi u'na, xne necane melo nt
uyaxu nu ati tucu bene,

7 Che chu unga tucu necatse stichia' beella nu tsi beella tucu yuu elu rlua bee bene yuu
nu recache' exqui'fiia cuna dimi ze'e, para nt aca ze'e pandiufii elu achi' bee bene rene.
8Enze'e hasta nee lee yuu ze'e, yuu rene. 2 Scua uyalu tucu nti uni profeta Jeremias chenu
unilla: “Uyucu bee bene ala llichi'i melo plata (precio nti uni bee bene Israel nt secanu),
10 nu cuna melo cua' utsi beella tucu yuu elu rlua bene yuu nt recache'e exqui'fiia, tucu
nd uni Diose lua nt acane.”

Unedichia' Pilato lu Jesuse
(Mr. 15:2-5; Lc. 23:3-5; n. 18:33-38)
11 Chenu uyayu bee bene Jesuse lu gobernador Poncio Pilato, che unedichia'lla lu
Jesuse, nu unilla:
—Li'ilu necalu arre' bee bene Israel la?
Che uni Jesuse lulla:

—Ahua', tucu nt unilu scua necane.
12Nu chenu rta'quiya bee ule'ya enu rnibiya' lubee ule'ya cuna bee usticia' bee bene

Israel li'inu, lecali xi ucuaquinu. 13 Che uni Pilato lunu:
—;Xie' la yene'lu ye beent rni cundra bee benecua' lu cuenda'lu la?
14 Pero ni' tucu bedichia' né cuaqui Jesuse lu pilato, che chiqui' nzenu arqui'lla.

Unibiya' bee bene nu ati Jesuse
(Mr. 15:6-20; Lc. 23:13-25; Jn. 18:38-19:16)
15 Nu bee bichia ze'e reca elifii baxcu neca costumbre' Poncio Pilato nt rla'alla tucu
bene enu nchifii ni'cu’, tatse tucu bene enu nacu' bee bene nu la'a. ¢ Le'ca bee bichia
ze'e nchifii tucu bene enu lee Barrabds ni'cu', nu ye bee luhuare nediya'la' bee bene ti

necalla. 17 Nu chenu neyete'sa'la bee bene ze'e, unedichia' Pilato lubeella nd unilla:
—;Ta bene enu niarqui'hua nt la'a: Barrabdas l1a?, urre ;Jesuse enu rni bee bene nd

neca Cristo la?
18 Uni Pilato scua xne uri'illa beya' ni equie nu riatsia arqui'beella enze'e udete'

cuenda beella Jesuse lulla.

19 Chenu uzucu Pilato elu rnibiya'lla nu rlualulla lu cuenda' Jesuse, urifia tucu resuna'
una'alla lulla nt uninchu lulla: “La ri'chialu benecua' xne lecaxi equiya rlu'culla, xne
necha uni xcala'a rula' quie' lu cuenda'lla.”

20 Pero bee ule'ya enu rnibiya' lubeeld bee ule'ya cuna bee usticia' bee bene Israel udu'
beella arqui' bee bene enu nucua'a ze'e ni nacu' beei lu Pilato na la'alla Barrabas, nu ati
Jesuse. 21 Chequie unia'la Pilato lubeei:

—Ta lu rucu beella niarqui'hua nti la'a che?

Che uni bee bene ze'e lulla:

—Ula'a Barrabas.

22 Nu uni Pilato lubeella:
—;Nu xi ri'inua Jesuse enu rni bee bene nti neca Cristo?

Che uni ye beella:
—iUquie'e nucua' lu cruse!

23Nu uni Pilato lubeella:
—Pero ;xi nt necha neca uri'illa?

Che stucua'la urixialibeella nd uni beella:

—iUquie'e nucua' lu cruse!

24 Chenu uri'i Pilato beya' nd laria'lla ana tsulla lubee bene ze'e sino que maseld
rixialibeei, che unibiya'lla nd ye'tayu tucu bene inza, nu unalla ante lu ye bee bene ze'e,

nd unilla:
—Lecaxi culpaa nd ati bene cua', necatsia nucua' cuenda'hua.

25 Che uni ye bee bene ze'e lu Pilato:

—iNeca nucua' culpa'ru cuna bee lli'fiiru, nu ati benecua'!

26 Chequie ula'a Pilato Barrabds, nu chu unibiya'lla nd zete'che' bee sundado Jesuse,
nu udete' cuendalla li'inu lubee sundado para nd quie'e beei li'inu lu cruse.

27 Che unguya' bee sundado ze'e Jesuse lifii palacio' gobernador, elu uyetesa' ye beei
lunu. 28 Che ulua beei xucunu, nu ungutu beei li'inu tucu laquie neluu, 2° nu ureche'e
beei tucu ellu'fii nd necache' eche uzucu' beei equienu, le'ca uzucu' beei tucu bara yanu
chube. Che chu utsulliqui beei lunu nu xitse uri'chia beei li'inu nt unibeei lunu:

—iHuafii arre' bee bene Israel!

30Nu le'ca utsuxene beei lunu, nu mismo bara ni udete' beei yanu unguxi beei yanu
udu'beei equienu. 31 Chenu ulaxu ni xitse uri'inu beei li'inu, ulua zeca beei laquie neluu
nd ungutu beei li'inu, nu ungutu zeca beei nd necaca xucunu li'inu. Che unguya' beei
li'inu para nu quie'e beei li'inu lu cruse.

Uquie'e beei Jesuse lu cruse
(Mr. 15:21-32; Lc. 23:26-43; Jn. 19:17-27)

32 Chenu nzenu beei Jesuse nu quienu lu cruse ulla'ca beei tucu bene eyeche Cirene,
enu lee Simdn, che unibiya' bee sundado ze'e lulla ni uya'lla cruse' Jesuse.

33 Nu chenu urifia beei tucu luhuare nu lee Gélgota, nu rni nucua' Lluca equie bene
nguti. 34 Ze'e udete' beei bifiu ni nucha inza nu neld glie'nu, pero chenu uti'fiia'nue, né
zelanu agiie'nue.

35 Chenu ulaxu ni uquie'e bee sundado ze'e Jesuse lu cruse, urita beei tucu rifa equie
xucunu para nu ritsi'beei xucunu lu sa'beei. Scua uyalu tucu nd uquie'e tucu profeta lu
ichi' Stichia' Diose elu rni: “Ita bee sundado tucu rifa equie xucua bi'ya ta beei ri'i anae.”
36 Che chu ucua'a beei ze'e para nu ri'iucu beei li'inu. 37 Nu equie cruse'nu uquie'e beei
tucu letrero nd rni xinu uquie'e beei li'inu lu cruse. Nu letrero ze'e rni: “Neca ninguie'
Jesuse arre' bee bene Israel.”

38 Le'ca uquie'e bee sundado ze'e chiucu huana' lu tucua cruse, tucu nze'e cue'tsenu
chube nu stucu nze'e cue'tsenu chubeca. 39 Nu bee bene enu udete lunu ze'e, uri'qui
equie beei nu rnibeei bee bedichia' nt necha neca lunu, 4° nu rnibeei lunu:

—Manu unilu nu chilalu indu llene Jerusalén nulu chunatsia bichia reche' zecalue,

utsila'a li'ilu nee. Tunu neli'ilu nt necalu lli'fii Diose, ulaca lu cruse cua'.
41 Le'ca scua bee ule'ya enu rnibiya' lubeeld bee ule'ya cuna bee ulaxcuela enu reca

ley, cuna bee fariseo nu cuna bee usticia Israel, uni beella huaxi bee bedichia' nd necha

neca lunu, nu unibeella lusa'beella:
42 —Utsila'a nucua' bee bene, pero laca nucua' tsila'a nucua' li'i nucua'. Tunu neca

nucua' arre' bee bene Israel, chu laca nucua' lu cruse nu che chili arquia'ahua nucua'.
43 Nzelf arqui' nucua' Diose, nee tsila'a Diose nucua' tunu secanu nucua', xne rni nucua'

nd neca nucua' lli'ni Diose.
44 Nu hasta bee huana' enu nequie lu stucu cruse cue'tsenu unibeei bee bedichia' nt

necha neca lunu.

Chenu unguti Jesuse
(Mr. 15:33-41; Lc. 23:44-49; Jn. 19:28-30)
45 Chenu unga rrebichia ucabeli diquineca lu iliulabe, hasta rquie chuna uche. 4¢ Nu
rquie chuna uche ze'e, urixiali Jesuse nu uninu:
—Eli, Eli, ;lama sabactani?, rni bedichia' cua": Diosea, Diosea, ;xinu utsana' arqui'lu
1i'a?

47 Chenu ubene' bee bene enu nucua'a ze'e nt uninu scua, che unibeei lusa'beei:

—A'a rixialla profeta Elfas.

48 Che chu uyaxu'u tucu beei nu ucuacha nze'e tucu esponja lu inza vinagre, nu uzucu'i
1i'i tucu ixi', nu uti'i esponja cua' ru'u Jesuse para nu giie'nu inza vinagre cua'. 49 Pero
texcua'a beei enu nucua'a ze'e uni:

—La ri'inululla scua bi'ya se nze'ta Elfas tsila'a li'illa.

50 Che juerte urixiali Jesuse stucu bese, nu chu ungutinu. 5! Chequie hora ze'e utsa
cortina llene nt nzi'quinala lifii indu llene Jerusalén, nu utsa arli'tillune hasta aya nu
hasta aquié. Nu unga xut lu iliulabe nu ule'e bee quielaa, 52 nu uya'la bee eluhua nu
uhuafii zeca huaxi bee bene enu nzeli arqui' Diose, bee enu unguti. 53 Che uchiu'u beella
lifii eluhua luld nd uhuafii Jesuse, nu uyu'u beella Jerusalén. Nu ze'e ulafii' huaxi bee
bene li'ibeella.

54 Che capitdn cuna beeld bee sundadu'lla enu rriucu Jesuse, chenu ulafii' beella nt
reca xu nu cuna ye beend reca, chiqui' ulliqui beella nu unibeella lusa' beella:

—iNeli nt neca benequie' Lli'fii Diose!

55 Nu huaxi bee una'a enu uyaquie Jesuse desde Galilea enu uri'i elietsa lunu nucua'a
beenchu istu ze'e ri'ya beenchu lund reca. 56 Leta bee una'a quie' nzu Maria Magdalena,
cuna Maria na' Jacobo nu José, nu cuna na' bee lliana' Zebedeo.

Chenu uhuachi' Jesuse
(Mr. 15:42-47; Lc. 23:50-56; Jn. 19:38-42)
57Chenu uyu'u rula', urifia tucu bene xene enu lee José, necalla bene eyeche Arimatea,

nu le'ca uyanzenulla Jesuse. 58 Nu uyalla lu Pilato uyana'culla cuerpo' Jesuse. Che
unibiya' Pilato nt dete' cuenda bee sundado cuerpo' Jesuse lulla, 5 nu chu una'tsella
cuerpo' Jesuse nu utelallanu tucu sdbana ni lecaxi naa ¢ nu che uya ca'chi'lla cuerpo'
Jesuse linii tucu eluhua cuqui nu neca stene'lla, nd uda'iilla lifii tucu quielaa, nu
utsacu'lla tucu quiee llene ru'u eluhua ze'e nu chu nzialla. 61 Ru'u eluhua ze'e nzucu
Marfa enu neca bene eyeche Magdalena cuna stucu Marfa.

Uriucu bee sundado ru'u eluhua' Jesuse

62 Chenu uye'e lu yuu bichia nd sulachi bee bene uya bee ule'ya enu rnibiya' lubee
ule'ya cuna bee fariseo lu Pilato, 63 nu uni beella lu Pilato:

—Det4, nchiucu' arqui'ru nd chenu nehuatiisca' bene enu nequichia' cua', uni nucua'
nd detetsia chuna bichia huafiizeca nucua' lu eluti. ¢4 Enze'e unibiya' ni aca ucu ru'u
eluhua cua' hasta nd za' chuna bichia para nu la cha bee bene' nucua' rula' che cachi'
cuerpo' nucua', nu ni bee bene' nucua' lubee bene nii uhuai zeca nucua' stucu bese.
Xne tunu ri'i bee bene' nucua' scua che masesca'ld aca llene eluquichia' cua' luqueld
eluquichia' nd uni nucua' rluti.

65 Che chu uni Pilato lubeella:

—Nucua'acua bee sundado. Para nu ri'i ucue. Uya'hua beei nu utsa'cuta'hua ru'u
eluhua ze'e.

66 Che nzuebeella, nu utsacu'ta' beella ru'u eluhua ze'e, nu chu utsa'na beella bee
sundado rriucue.

28

Chenu uhuarii zeca Jesuse nu ungutinu
(Mr. 16:1-8; Lc. 24:1-12; Jn. 20:1-10)
c . ’ . o,

1 Chenu udete bichia nd sulachi bee bene, nu chenu uye'e lu yuu zila' domingo. Che
uyabi'ya Marfa Magdalena cuna stucu Marfa ru'u eluhua' Jesuse. 2 Che tu'natsia unga
tucu xU nd juerte, xne ulaca tucu angele' Diose enza lifiibe nu uyabica angele ze'e ru'u
eluhua nu uyucunu quiee ni nacu' ru'u eluhua ze'e, nu uzucunu equiee, 3 nu rulu siqui'
angele ze'e xi rulusiqui' lee chenu ria'lane, nu xucunu niquichiu a'quie'e xi nequichi iqui.
4 Chenu ulafii' bee sundado enu rriucu ru'u eluhua ze'e dngele cua', chiqui' unga tse'tse'

beei nu ulliqui beei, nu uzana' beei lu yuu xi uzana' benenguti. > Che uni dngele cua'

lubee una'a cua":
—La lliquihua. Li'd nediyaa nu rla'nahua Jesuse, enu uquie lu cruse. © Pero leca'nu

ca'a, xne uhuafi zecanu lu eluti tucu nt uninu. Utebi'yacuruhua elu uricu cuerpo'nu ne
lafii'hua, 7 nu nee chu uquia tixiule'exuhua lubee bene'nu: “Nu uhuafii zecanu lu eluti,
nu rlutildnu nzanu lu iliu Galilea, luquela li'ithua nu ze'e lafii'huanu.” Nucua'tsia neca nt

rixiule'a luhua.
8 Chequie uchiu'u beella ru'u eluhua ze'e, nu xexu'u beella nzuella nzetixiule'e beella

lubee bene'nu. Diquitse xiqui beella nu le'ca fiia nzu arqui'beella. 2 Chenu nzuebeella
ulube'lu Jesuse lubeella inziu nu uninu lubeella. Che uyabica beella lunu nu ulu'cu beella

ula'na lunu, nu uchi'chi beella cuchiu'nu, 19 nu uninu lubeella:
—TLa lliquihua. Uquia tixiule'ehua lubee benea nu cha beella lu iliu Galilea, nu ze'e

lafii' beella 1i'a.
Lunti uni bee sundado
11 Diquila nd nzubee bee una'a ze'e, le'ca nzubee chiucu chuna bee sundado eyeche
ze'e nzetixiule'e beei lubee ule'ya enu rnibiya' lubeeld bee ule'ya luye nti unga. 12 Che
bee ule'ya enu rnibiya' cua' uyabedichia'nu beei bee usticia' bee bene Israel para ni
tucu ricuche'tse stichia' beella, nu xi ri'i beella nu che udete' beella huaxi dimi ya bee

sundado, 13 nu uni beella lubee sundado ze'e:
—Uni'tsiahua nd rula' chenu ra'tsehua ube'ta bee bene' Jesuse ucachi' cuerpo'nu.

14 Che tunu acabiya' gobernador nucua', li'icaru niru lulla para ni lecaxi ri'inulla li'ihua.

15 Che una'tse bee sundado dimi, nu uri'i beei tucu nd unibeella lubeei nt ri'i beei. Nu
eluquichia' cua' nzeli arqui' bee bene Israel hasta bichia quie'.

Lunui unibiya' Jesuse nu ri'i bee bene'nu
(Mr. 16:14-18; Lc. 24:36-49; Jn. 20:19-23)

16 Che nzubee ye chetu'cu bee bene' Jesuse lu iliu Galilea, equie dani elu unilanu
lubeella nd chue beella. 17 Nu chenu ulafii' beella Jesuse ulu'cu beella ula'na lunu,
afiinzuca nd nu' beella la chili arqui' nt necanu Jesuse. 18 Che uyabica Jesuse lubeella
nu uninu lubeella:

—Uliqui' Diose ye poder lua para ni nibiya'a lifiibe cuna luyuu iliulabe. 19 Enze'e
uquiahua diqui lu iliulabe uze'te'hua bee bene stichia'a para nd aca beei bee benea. Nu
urinzahua beei equie nu lee Pa lifiibe, cuna equie cuenda' lli'fiinu nu cuna equie cuenda'
Espiritu Santo, 20 nu uze'te'hua bee bene nd zucu' beei ye nt unilaa luhua. Nu nia luhua
nd ye bee bichia nzua cuna li'ihua, hasta chenu laxu iliulabe. Amén.



San Marcos 1:1 51 San Marcos 1:17

Bedichia' nze'ca' Jesucristo nii uquie'e San Marcos

Chenu uzete' Juan Bautista bee bene Stichia' Diose
(Mt. 3:1-12; Lc. 3:1-9, 15-17; Jn. 1:19-28)
1Singuie uquixie bedichia' nze'ca' Jesucristo, Lli'fii Diose. 2Hua'tu uhuafii tucu profeta
enu lee Isafas enu uquie'e lunt uni Diose, nu uni Diose:

Xe'laa tucu benea cha rluti lulu,
para nu tsu tsinialla bee bene nu zucu' bee bene stichia'lu.

3 Lu tucu dafii achi elu la nucua'a bee bene
yene' bee bene chi benequie' nt nilla:

“Utsu tsifiahua arqui'hua xne nze'ta li'inu enu neca Diose'ahua.
Utsana' arqui'hua stulahua para nd yucu arqui'hua stichia'nu.”
4Uza' bee bedichia' quie' chenu ube'ta Juan urinzalla bee bene unga nucua' lu tucu dani

achi elu la nucua'a bee bene, nu unilla:

—Uche'ehua arquihua lu stulahua nu uzu'cu'hua ni rni Diose, para nu ri'i Diose
perdona li'ihua che rinzahua.

5Chequie uchiu'u huaxi bee bene lubee iliu Judea cuna bee bene eyeche llene Jerusalén
urifiabeei lu Juan para nd yene'beei nd rnilla. Che uxucu'dulabeei stulabeei nu urinza
Juan li'ibeei re'cu Jordan.

6 Xucu Juan necache' ichiatsu' camello nu sinchiu nu riu'u xla'culla necache' iti, nu
elu_lflacu nd udaculla neca xe'chiu cuna llifia dafii. 7 Udixiule'ella lubee bene ze'e nd
unilla:

—La le'e nt nze'ta tucu bene enu chiqui' nibiya' luquela li'4, ni' nd hua lucunu la yala

xne neca equieldnu lua. 8Li'4 rrinza li'thua cuna inza, pero li'inu rinzanu li'ihua cuna
Espiritu Santo.

Chenu urinza Juan Bautista Jesuse
(Mt. 3:13-17; Lc. 3:21-22)
9Bee bichia ze'e uchiu'u Jesuse eyeche Nazaret ni nchiucu' lu iliu Galilea. Che urifianu
lu Juan nu urinza Juan li'inu re'cu Jordan. 10 Chenu uchiu'u Jesuse lu inza, ulafii'nu na
uya'la lifiilbe nu nze'ta laca Espiritu Santo equienu. Xi neca tucu paloma. 1! Nu uyene

tucu chii enza lifiibe nu uni chii ze'e:
—Li'ilu necalu lli'fiia nu chiqui' se'ca li'ilu nu fiia nzu arquia lulu.

Chenu uri'i beze'lu preu Jesuse
(Mt. 4:1-11; Lc. 4:1-13)
12 Cheeld uri'i Espiritu Santo nt nza Jesuse lu tucu dafii achi elu la nucua'a bee bene.
13 Ze'e uya'nanu chiu'a bichia si rula' elu nucua'a bee natii dafi, che uri'i beze'lu preu
li'inu para nu la zucu'nu nd rni Diose. Pero né ri'i beze'lu ana lunu cheeld urifia bee
angele' Diose lunu nu uzibi' bee angele ze'e lunu.

Chenu uquixie Jesuse nu uzete'nu bee bene
(Mt. 4:12-17; Lc. 4:14-15)

14 Chenu netse Juan ni'cu' uya Jesuse lubee eyeche lu iliu Galilea, nu udixiule'enu
bedichia' nze'ca lubee bene nu xa neca lund rnibiya' Diose. 15 Singuie uninu lubee bene
ze'e:

—Urifiala bichia nd ucuaqui u'na Diose hua'tu. La acaxea' nd enta ni nibiya' Diose

lu iliulabe quie'. Enze'e utsana' arqui'hua stulahua nu uchili arqui'hua bedichia' nze'ca'
Diose.

Ubixia Jesuse tacu bee bene enu rucu bee bela para ni aca beella bee bene'nu
(Mt. 4:18-22; Lc. 5:1-11)
16 Chenu udete Jesuse ru'u inzatu' Galilea ulafi'nu Simén cuna bichii Andrés nt si'qui
beei ixiu nd rucubelaluinzatu' ze'e xne neca beei enu rucu bela. 17 Chequie uninu lubeei:

—Utequiehua 1i'4 para nu zeteahua nu nihua lubee bene para nu aca beei benea
luhuare nd rucuhua bee bela.

18 Hora ze'e utsa'na beei ixiu nt rucu bela nu chu nzequie beei li'inu che. 19 Lle'natsia
enza lu ze'e ulani' Jesuse Jacobo cuna Juan neca beei lliana' tucu bene enu lee Zebedeo.
Nucua'a beei lifii barco' beei rquiela' beei ixiu nt rucu bela. 20 Nu ubixia Jesuse li'ibeei,
che utsa'na beei pa' beei cuna bee mozo' beei lifii barco nu chu nzuebeei cuna li'inu.

Chenu uri'iyeca Jesuse tucu bene enu seca ichia' benechiqui'
(Lc. 4:31-37)

21 Chenu urifa beella cuna Jesuse eyeche Capernaum. Bichia nu sulachi bee bene
Israel, uyu'unu lifii indu' beella nu uquixienu uzete'nu bee bene ze'e. 22 Chiqui' nzenu
arqui' bee bene ze'e lund sete'nu xne sete'nu bee bene xi neca tucu bene enu chiqui'
rnibiya' nu bee ulaxcuela enu reca ley' Moisés la zete' beei scua. 23 Lifii indu ze'e nzucu
tucu niyu enu nchifi benechiqui' arqui', nu rixiali niyu ze'e nd rni:

24 —;Xinu rri'chialu li'iru Jesuse bene eyeche Nazaret? ; Urifialu para ni nitilulu li'iru
la? Nu'lua li'ilu nt necalu bene' Diose nu la lu'culu dula.

25 Chequie uri'inu nd uqui'ya' benechiqui' nu uninu:

—iUzaca nu uchiu'u arqui' niyu quie'!

26 Che utsi'qui benechiqui' niyu ze'e lu yuu, nu uri'i ichia zifiia lu niyu ze'e. Nu chiqui'
juerte rixialii nu chu uchiu'i arqui' niyu ze'e. 27 Che ye bee bene enu nucua'a ze'e uyanu
arqui'beei nt unibeei lu sa'beei:

—;Xi nucua'? N, jneche'e sete' nucua' lia'ahua chiqui' rnibiya' nucua' hasta bee
benechiqui' sucu' n rni nucua'l

28 Scua yexetsia uri'chia bedichia' diqui lu iliu Galilea lunti uri'i Jesuse.

Uri'iyeca Jesuse suegra' Pedro
(Mt. 8:14-15; Lc. 4:38-39)

29 Chequie chenu uchiu'u beella lifii indu ze'e. Nzenu Jesuse, Jacobo cuna Juan ni'
Simén cuna Andrés. 30 Ze'e nuxu suegra' Simén nu secalla xlee. Chequie chenu urifia
Jesuse ze'e, udixiule'e beei lunu na ritilla. 3! Chequie uyabicanu elu nuxulla nu una'tsenu
yalla nu uletsanu li'illa. Hora ze'e uchiu'u xlee nti secalla. Che udete'lla nd udacu beella.

Uri'iyeca Jesuse huaxi bee bene enu riti
(Mt. 8:16-17; Lc. 4:40-41)

32 Chenu uhuatse' bichia nu enta chu'u rula'. Uquixie bee bene ni urifiayu beei ye bee
bene enu riti cuna bee bene enu nchini benechiqui' arqui' lu Jesuse. 33 Uyetesa' ye bee
bene eyeche ze'e ru'u ni'i elu nzucunu. 34 Uri'iyeca Jesuse bee bene enu riti ye luu bee
elichia nd seca beei, cuna nti uhuanu bee benechiqui' arqui' bee bene. Pero né zelanu ni
ani bee benechiqui', xne nu'lu beei li'inu.

Uzete' Jesuse Stichia' Diose lubee bene lu iliu Galilea
(Lc. 4:42-44)

35 Chenu 14 ye'e lu yuu nu necabesca' nzu uzetee Jesuse nu uchiu'unu eyeche ze'e nu
nzanu tucu luhuare elu lecali ti nu' para nd nacu'nu lu Diose ze'e. 3¢ Chequie uya Simén
cuna beeld bee bene enu neyete'i nu uyacua'na beei Jesuse. 37 Chenu ullela' beei li'inu,
unibeei lunu:

—Huaxi bee bene rcua'na li'ilu.

38 Che uninu lubeei:

—Cha'ahua lubee eyeche axu ca'a para nu le'ca ixiule'a Stichia' Diose lubee bene cua'
xne enze'e urina.

39 Che udixiule'enu Stichia' Diose lubee bene lifii bee indu' bee bene Israel diqui lu iliu
Galilea. Nu uhuanu benechiqui' arqui' bee bene.

Uri'iyeca Jesuse tucu bene enu ulle'ca elichia nii lee lepra
(Mt. 8:1-4; Lc. 5:12-16)

40 Tucu bichia urifia tucu niyu enu seca elichia nu lee lepra lu Jesuse nu utsu lliquii
lunu nu uni:

—Tunu laca arqui'lu nu' beya' nd ri'iyecalu li'a.

41 Chequie chiqui' uhua'a arqui' Jesuse niyu ze'e nu uricu'nu yanu equiei nu uninu:

—Niarquia nu yeca'lu, uyeca' nee.

42 Chenu uninu scua, hora ze'e uyeca'i elichia nu secai nu leca' xi nai. 43 Che udu'

nziunu li'i nu uninu lui:
44 —Nia lulu n la ixiule'elu nucua' lu ni' tucu bee bene ni xa uyeca'lu. Lu ule'yatsia

uquiatixiule'e ni uyeca'la'lu. Che dete'lu tucu u'na lu Diose tucu ni unibiya' Moisés,
para nt ri'i bee bene beya' nti uyeca'la'lu.

45 Pero chenu nzia niyu ze'e, né tsacu' arqui'i. A'la mase udixiule'i lu titse bee bene
nd xa uri'iyeca Jesuse li'i. Enze'e leca modo nd achu'u Jesuse lu ni' tucu bee eyeche ze'e.
Enze'e enzetsianu dafii elu leca' ni'i bee bene. Pero uyasca' huaxi bee bene bee eyeche
diqui abenchila' ze'e elu nzucunu.

2

Chenu uri'iyeca Jesuse tucu bene enu neati cuerpo'
(Mt. 9:1-8; Lc. 5:17-26)

1 Xiucu xuna bichia lu ze'e, uyu'u zeca Jesuse eyeche Capernaum nu ungabiya' bee
bene ze'e nd nzucunu tucu ni'i. 2 Che yexetsia uyetesa' huaxi bee bene ru'u ni'i elu
nzucunu ze'e, nu uchee lifii ni'i ze'e, ni' ru'u puerta la aca' rifa beeld bee bene, nu
udixiule'enu Stichia' Diose lubee bene ze'e. 3 Ze'e urifiayuu tacu bene enu nuya' tucu
niyu enu neati cuerpo'. 4Pero né ri'i beei ana nti a rifia beei hasta lu Jesuse, xne nucua'a
huaxi bee bene lifii ni'i ze'e. Enze'e uxa'la beei equie ni'i ze'e, nu cuna camilla ulaca beei
niyu enu riti ze'e hasta elu nzu Jesuse. 5 Chenu ulaiii' Jesuse nu nzeli arqui'beei li'inu,
che uninu lu niyu enu riti ze'e nu uninu:

—Niyu uri'a perdona stulalu nee.

6 Pero ze'e nucua'a bee ulaxcuela enu reca ley' Moisés nu uri'i beei elliebacu' nd
unibeei: 7 “;Ti neca nucua'? N rni nucua' tucu nu neca nucua' Diose. Xne tucutsia
Diose rri'i perdona xtula bee bene.” 8 Pero hora ze'e uri'i Jesuse beya' lund rri'i beei

elliebacu'. Enze'e uninu lubeei:
—;Xinu uri'ihua ellibacu' scua? ° ;Ta nd mase nerifia' nd aca nud nia lulla: “Uri'a

perdona xtulalu”, urre nia lulla: “Uzetee, nu una'tse camiya'lu nu uquia'a”? 10 Pero nee
lubea luhua nt li'4 Bene enu uxe'la Diose rlu'cua nu rnibiya'a lu iliulabe, para nu ri'a
perdona stula bee bene.

Uni Jesuse lu niyu enu riti ze'e:

11 —Nia lulu ntd uzetee nu una'tse camiya'lu nu uquia'a ni'lu nee.

12Hora ze'e uyeca' niyu ze'e nu una'tsei camilla'i nu chu uchiu'i lifii ni'i ze'e. Ulafii' ye
bee bene enu nucua'a ze'e nucua' nu unibeei bedichia' nze'ca lu Diose. Nu chiqui' uyanu
arqui' ye bee benecua' lunt ulaii' beei nu unibeei.

—Lasca' lafiia'hua ni' tucu bese lund ulania'hua nee.

Ubixia Jesuse tucu bene enu lee Levi
(Mt. 9:9-13; Lc. 5:27-32)
13 Cheeld nza zeca Jesuse ru'u inzatu' Galilea. Ze'e uyetesa' huaxi bee bene lunu nu

uzete'nu li'ibeei. 14 Chenu udetenu ze'e, ulafii'nu Levi necai lliana' tucu bene enu lee
Alfeo. Levi quie' nzucui elu rri'i cubre equie bee impuestos lubee bene nu uninu lui:

—Ute quie li'a.

Nu chu utsuli Levi nu nzai cuna li'inu.

15 Chenu nzucu Jesuse lu mexa lifii ni'i Levi, cuna bee bene'nu udacununu huaxi
bee bene enu rri'i cubre equie bee impuestos cuna bee bene enu la nehuafii tucu ni
rnibiya' ley' Moisés, xne nzequie huaxi bee bene cua' li'inu. 6 Chequie nucua'a chiucu
chuna ulaxcuela enu reca ley' Moisés cuna bee fariseo enu ulafii' nii racunuu Jesuse bee
benecua'. Che unibeei lubee bene'nu:

—;Xinu racunuu maestro'hua cuna bee bene enu rri'i cubre equie bee impuesto?
/Cuna bee bene enu la nehuaii tucu ni rnibiya' ley' Moisés?
17 Chenu ubene' Jesuse nucua', uninu lubee bene cua':

—Bee bene enu la aca riti, la zecala'cha' bee nze'e tucu dgctor. Pero bee be1:1e enu
riti, rqui'fia bee nze'e tucu doctor. Enze'e nzela nee, para nu bixia bee bene nu che'e

arqui'beei lu dula nt rlu'cu beei. L4 yela lubee bene enu rri'i elliebacu' ni la lu'cu dula.

Udixiule'e Jesuse xa neca equie cuenda' chenu la acu bee bene lunti rlu'cu beei ula'na lu Diose
(Mt. 9:14-17; Lc. 5:33-39)

18 Tucu bichia udete' bee bene' Juan Bautista cuna bee fariseo bichia ni né acu beella
equie nu rlu'cu beella ula'na lu Diose, nu urifa chiucu chuna bee bene lu Jesuse nu
unibeei lunu:

—Udete' bee bene' Juan cuna bee fariseo bichia nt né acu beella equie nti rlu'cu beella

ula'na lu Diose. ;Xiquie nu la ri'i bee bene'lu scua?

19 Chequie ucuaqui Jesuse lubee bene ze'e nti uninu:

—;Xie'laacu bee bene enu nezene' lu tucu tsa'a chenu xia tucu bene chenu nzucusca'
bene enu xia ze'e 1a? Lunti nzusca' bene enu xia ze'e. Enze'e rqui'fia nt acu bee bene ze'e.

20 Pero rifia bichia chenu la nzua' bene enu xia cuna bee bene. Che si dete' beella bichia
nd la acu beella equie nd rlu'cu beella ula'na lu Diose.

21’Lecati quiela' tucu laquie uxu cuna tele'e laquie cuqui xne chenu uxu' laquie cuqui
ri'i nu tsaa laquie uxu. 22Le'ca la chu'u bifiu cuqui lifii iti uxu xne ri'i bifiu cuqui cua' nu
tsaa iti uxu, che nitilu bifiu cua'a cuna iti uxu. Enze'e rqui'fia n chu'u bifiu cuqui lifi iti
cuqui.

Unguxi bee bene' Jesuse tuu lu trigo bichia nui sulachi bee bene Israel
(Mt. 12:1-8; Lc. 6:1-5)

23 Tucu bichia nt sulachi bee bene, udetenu Jesuse bee bene'nu lu yuu elu nu' trigo nu
uquixie bee bene'nu unguxi beella tuu lu trigo. 24 Chequie unibee fariseo lu Jesuse:

—Bi'yacuru, jxiquie nu rri'i bee bene'lu lunti la yala ri'i beella bichia nd sulachi bee
bene?

25 Pero uni Jesuse lubeei:

—;Xie' lasca' ulahua elu rni nt xa uri'i David cuna bee bene enu nuulla tucu bese
chenu ulia'na' beella la? 26 Tiembu nt unga Abiatar ule'ya, enu rnibiya' lubee ule'ya
uyu'u David lifii indu' Diose nu udaculla pa nt necale'ya lu Diose. Afiinzuca nt ule'yatsia
nu' modo nt acu pa cua'. Pero udete'lla pacua' udacu bee bene enu nuulla.

27 *Ureche' Diose bichia nd sulachi bee bene, pero 14 reche'enu bichia cua' para nu
nehuana zeca bee bene bichia cua'.

28’Li'a Bene enu uxe'la Diose le'ca rlu'cua nd rnibiya'a lu bichia nt sulachi bee bene.

3

Uri'iyeca Jesuse tucu bene enu ubichicu' ya
(Mt. 12:9-14; Lc. 6:6-11)
1Stucu bese chenu uyu'u Jesuse lifii tucu indu' bee bene Israel. Ze'e nzucu tucu niyu
enu ubichicu' tucu chi ya. 2Chequie bee bene enu nucua'a ze'e. Nucua'a tsi'fia beei tunu
ri'iyeca Jesuse niyu ze'e bichia nt sulachi beei, para nd scua xana bitsi beei lu cuenda'nu.
3 Che uni Jesuse lu niyu enu ubichicu' ya ze'e, nu uninu:

—Utsuli lubee bene cua' nee.
4Nu uninu lubee bene ze'e:
—Xi riala ri'i bee bene bichia nt sulachi bee bene? ;Nt neca nze'ca la urre nt necha

necala? ;Tsila'a bene nt la ati tucu bene la, urre tsana' arqui' bene nt ati tucu bene la?
Pero lecaxi ucuaqui bee bene ze'e. 5 Chequie ubi'yanu lubee bene ze'e nu chiqui'
uleenu cuna na chiqui' nehuana utsu arqui'nu xne la hua'a arqui'beei bee bene, nu uninu
lu niyu enu ubichicu' ya ze'e:
—Ul{ yalu nee.

Nu chu ulf niyu ze'e yai nu hora ze'e uyeca' yai. ¢ Pero chenu uchiu'u bee fariseo ze'e,
uyete sa' beei cuna bee bene' Herodes nu uri'i beei elliebacu' xneca ri'i beei para ni uti
beei Jesuse.

Chenu nucua'a huaxi bee bene ru'u inzatu' Galilea
7 Chequie chu nza Jesuse cuna bee bene'nu ru'u inzatu' Galilea, nu nzequie huaxi bee

bene li'inu, bee bene Galilea cuna bee bene Judea, & cuna bee bene Jerusalén, cuna bee
bene Idumea, cuna bee bene enu nucua'a stucu chi re'cu Jorddn, cuna bee bene enu
nucua'a lu iliu Tiro, cuna bee bene enu nucua'a lu iliu Sidén, uya huaxi bee benequie'
lunu, xne unga biya'beei nu rri'inu bee milagro ni chiqui' neca equie. ° Enze'e uninu
lubee bene'nu, nu tsu tsifia beella tucu barco para nd chu'unu lifii barco ze'e, para nd
la ta'cu bee bene li'inu. 10 Xne uri'iyecanu huaxi bee bene. Enze'e ye bee bene enu riti
uricuya beei lunu, para nt ti' beei ya beei li'inu.

11 Chequie bee bene enu nchifii benechiqui' arqui' chenu ulaiii' beei Jesuse, utsulliqui
beei lunu nu urixialibeei nt unibeei:

—iNecalu Lli'fii Diose!

12 Pero unibiya' Jesuse lubee benechiqui' nd la ixiule'e beei nt ti necanu lubee bene.

Chenu ucarii Jesuse chi'chiucu bee apéstol'nu
(Mt. 10:1-4; Lc. 6:12-16)

13 Cheeld uquie Jesuse equie tucu dani, nu ubixianu bee bene enu niarqui'nu nt cha
cuna li'inu nu uyabica bee benequie' lunu. 14 Che ucaiinu leta bee bene ze'e, chi'chiucu
bene para nu chenu bee benequie' li'inu, cuna nt xe'lanu li'ibeella para na chetixiule'e
beella Stichia' Diose lubee bene. 15Udete'nunt rnibiya'nu lubeella para ni ri'iyeca beella
bee bene enu riti cuna nu lua beella benechiqui' arqui' bee bene. 16 Bee ningiue' neca
chi'chiucu bee bene enu ucaiii Jesuse tuculla lee

Simdn enu le'ca uhualenu, Pedro.

17 Stuculla lee Jacobo,

nu stuculla lee Juan, neca rucu benequie' lliana' bene enu lee Zebedeo.

Uhualee Jesuse rucu lliana' Zebedeo, Boanerges, nu rni nucua' bee lli'ai beziyu'.

18 Le'ca ucani Jesuse Andrés,

Felipe,

Bartolomé,

Mateo,

Tomas,

Tadeo,

Simdn, enu ulletse leta tucu partido ni lee cananista,

19 cuna Judas Iscariote enu udete' cuenda Jesuse.

Uni bee bene nui ulu'cu Jesuse lunu rnibiya' beze'lu
(Mt. 12:22-32; Lc. 11:14-23; 12:10)
20 Chenu ulaxu nt ucafiinu chi'chiucu bee benecua' urifiayunu li'ibeella ru'u tucu ni'i,
ru'u ni'i ze'e stucua'la bese uyetesa' huaxi bee bene lubeella. Hasta ni né llu'cha'nu
acununu cuna bee bene'nu. 2! Chenu ungabiya' bee sa'a Jesuse nu reca ze'e. Nzetucu

beella li'inu leta bee bene ze'e, xne rni bee bene nti secanu ichia loco.
22 Pero bee ulaxcuela enu reca ley' Moisés, nze'ta beei enza Jerusalén nu unibeei

lusa'beei:
—Benequie' rlua benechiqui' arqui' bee bene cuna poder ni rlu'cu beze'lu enu rnibiya'

lubee benechiqui'.

23 Che ubixia Jesuse li'ibeei nu uninu lubeei:

—;Xamodo ntthuabeze'lule'casa'bee beze'lu? 24 Tucu ubiernu enurle'e sa'a siempre
rliunu sa'a beei nu tunu rliunu sa'beei, laxu nd rnibiya' ubiernu quie' che. 25Le'ca esquie
bee bene tucu ni'i tunu liunu sa'a beella laxu bee bene quie' che. 26 Le'ca esquie tunu
tiliaca' beze'lu le'ca sa' beze'lu ulaxu nt rnibiya' beze'lu che.

27°Nu lecati aca chu'u ni' tucu bene enu naaqui para nu cachi' beei stene'lla, tunu la
llica'cuxu beei li'illa. Scua si ri'i beei ana nd cachi' beei stene'lla che.

28’Ixjule'a luhua nd ye bee dula ni rri'i bee bene, nu' perdona' bee dula cua'. Le'ca nu!'
perdona' ye bee bedichia' chi'qui' ni rni bee bene. 29 Pero tatse bee bene enu nichi'qui'
lu Espiritu Santo, leca' perdona para bee benecua'. Nzuquietsia beei castiya' beei ni leca
xunga laxu.

30 Uni Jesuse scua xne unibeei nu nchifii benechiqui' arqui'nu.

Chenu uni Jesuse nii ti neca na'nu cuna bichinu cuna zananu
(Mt. 12:46-50; Lc. 8:19-21)
31Hora ze'e urifia na' Jesuse, cuna bee bichinu elu nzunu. Pero uya'natsia beella eli'ya'
nu uni beella lubee bene enu nucua'a ze'e nu nibeei lu Jesuse para nu ye'tanu rixia beella.

32 Nu unibee bene enu nucua'a abenchila' lunu:
—Nzu na'lu cuna bee bichilu eli'ya' rla'na beella li'ilu.

33 Pero uninu lubeei:

—;Ti neca naa nu ti neca bee bichia?

34 Chequie ubi'yanu lubee bene enu nucua'a diqui abenchila'nu nu uninu:

—Ca'a nucua'a bee bichia cuna naa. 35 Puese tatse bene enu sucu' lund riu' arqui'
Diose, neca bene ze'e bichia cuna zanaa cuna naa.

4

Chenu uni Jesuse ejemplu’ tucu bene enu nzetu' nii
(Mt. 13:1-9; Lc. 8:4-8)
1Stucu bese uquixie Jesuse sete'nu bee bene ru'u inzatu' Galilea. Lund uyetesa' huaxi
bee bene lunu, enze'e uyu'unu lifii tucu barco nd nzu lu inzatu' ze'e, nu chu uzucunu
lifiii, diqui nd nucua'a ye bee bene ru'u inzatu' ze'e. 2 Che uzete'nu huaxi bee ejemplu

lubee bene ze'e. Chenu uzete'nu bee bene uninu lubeei:
3 —Uquie'e diacahua ninguie'. Tucu bichia uchiu'u tucu niyu nzetu' nii lu yu'lla.

4 Chenu rdu' niyu quie' nii uzana' lle'na ebichi lu inziu nu chu ulaca bee ifii udacue.
5 Lle'na ebichi uzana' leta quiee, elu leca huaxi yuu. Enze'e yexetsia ulifii ebichi quie'
xne leca huaxi yuu ze'e. ¢ Pero chenu unga nelee uri'i be' bichia ni ungu'lune. Lunt
la aca aquié nzene lue enze'e ubichii. 7 Lle'na ebichi uzana' leta aca eche, chenu uru'cu
aca eche. Nézela aca eche cua' nu aru'cue enze'e né ayue. & Pero ebichi nd uzana' lu
yuu nze'ca, uru'cu nze'cae nu chiqui' fiia unguyu'e. Texcua'a bee ebichi cua' unguyu' ala
llichi'i ebichi nu texcua'e unguyu' sesenta ebichi nu texcua'e unguyu' tucu ayu'u ebichi.
y y y
9Le'ca uni Jesuse lubee bene ze'e:
—Tatse bene enu niarqui' nd yene' nd rnia quie'e diaca nze'e che.

Udixiule'e Jesuse xinu uninu bee ejemplu
(Mt. 13:10-17; Lc. 8:9-10)
10 Chequie chenu uya'nasca lle'na bee bene cuna Jesuse cuna chi'chiucu bee bene'nu,

unidichia' beei lunu:
—Xa rni bee ejemplu nd uninu.

11 Che ucuaquinu nu uninu lubeei:

—Li'ihua uliqui' Diose nd ri'ihua beya' xa neca nu rnibiya'nu lunti lasca' ri'ithua beya'.
Pero bee bene enu la chili arqui' Diose, setea li'ibeei puro tsia ejemplu. 12 Xne mase ri'ya
beei, nu mase riene' beei. Pero leca xunga ri'i beei beya'. Scua la benchila' arqui'beei lu
Diose, nu la ri'inu perdona stula beei che.

Udixiule'e Jesuse nui xneca neca ejemplu ni uninu
(Mt. 13:18-23; Lc. 8:11-15)
13 Le'ca uni Jesuse lubeei:
—Xie' la ri'ihua beya' xa neca lunti rnia scua la? ;Xa ri'ihua beya' beela bedichia' ni

niil4 luhua che? 4 Bene enu udu'u nii neca xi neca tucu bene enu rixiule'e Stichia' Diose
lubee bene, 15 nu nu' bee bene enu riene' Stichia' Diose, pero la zela beze'lu nd chenala

beei Stichia' Diose. Neca bee bene quie' xi neca ebichi nd uzana' ru'u inziu. 16 Texcua'a
bee bene neca xi neca ebichi nt uzana' leta quiee. Riene' beei Stichia' Diose nu fiia uyucu

arqui'beei. 17 Pero li'ibeei neca beei xi neca ebichi ni leca huaxi luu. Chequie chenu si'i
beei lund seca beei, urre chenu se'ta bee bene li'ibeei sana' arqui'beei Stichia' Diose.

18 Texcua'a bee bene neca xi neca ebichi nti uzana' leta aca eche, riene' beei Stichia'
Diose. 19 Pero mése nzenu arqui'beei lund nu' lu iliulabe. Sequienu beei le'catsia li'ibeei,

xne niarqui' beei nd lu'cu beei yeene. Chequie chenu nchifii ye bee nucua' elliebacu'
beei, sana' arqui' beei nu riene' beei Stichia' Diose. Lecaxi zibi' nd ubene' beei Stichia'

Diose che. 20 Pero nu' bee bene enu riene' Stichia' Diose, cuna nd sucu' beei nd rnii,
li'ibeei neca beei xi neca ebichi nd uzana' lu yuu nze'ca. Texcua'a beei chenu rixiule'e

beei Stichia' Diose lubee bene rri'i beei ana huaxi bee bene. Neca beei xi neca ebichi
nd unguyu' ala llichi'i ebichi urre xi neca ebichi ni unguyu' sesenta ebichi urre xi neca

ebichi ni unguyu' tucu ayu'u ebichi.

Chenu udixiule'e Jesuse ejemplu’ quinqué
(Lc. 8:16-18)

21Le'ca uni Jesuse lubeei:

—;Leca modo nt du' llie'e tucu quinqué, tunu tsacu' bene tucu caja equiee, urre tsu
benene lifii luna? Rqui'iia, nd zucu quinqué cua' elu ayaa, parani du' llie'e diqui luhuare.
22 Le'ca scua, ni' tucu beend a'chi neca la ya'na nucua' scuatsia rifia nd aca che ye bee
nucua', nu ni' tucu beent a'chi' neca la ya'na nucua' scuatsia rifia nt acabiya' ye bee
nucua'. 23 Tatse bee bene enu niarqui' ni yene' nd rnia quie'e diaca nze'e che.

24 Le'ca uni Jesuse lubeei:

—Uri'ihua elliebacu' equie bee bedichia' ni riene'hua. Xne tunu rri'ihua caso Stichia'
Diose. Le'ca liqui'nu nd maseld ri'ihua beya' stichia'nu. 25 Xne bee bene enu rri'i beya'
Stichia' Diose rifia ni maseld ri'i nze'e beya' stichia'nu pero bee bene enu lle'natsia rri'i
beya' Stichia' Diose, cuna nu la ri'i caso beei stichia'nu. Hasta lunti uri'i beei beya' lle'na
niti nucua' arqui'beei.

Uni Jesuse tucu ejemplu nu xa enta ru'cu tucu ebichi
26 Le'ca uni Jesuse lubeei:
—Elurnibiya' Diose, neca xi neca nu secaa tucu bene chenu nze tu'lla nii lu yu'ulla.
27 Xne mase ra'tse bene quie' rula' nu bichia rri'illa rifia'. Bichia si rula' rlifii ebichi
cuna nu enta ru'cue, pero la ri'illa beya' xa enta ru'cue. 28 Xne li'i yuu ze'e rri'i nu enta
ru'cu ebichi, rluti rlifiii nu recae huatii, cheeld enta tuu lue nu cheeld rayue. 2° Nu chenu
necane ula'cu, che xiecu' bee benene xne necala tiembu nu yete' sa'e.

Uni Jesuse tucu ejemplu’ ebichi' mestaza
(Mt. 13:31-32; Lc. 13:18-19)

30 Le'ca uni Jesuse lubeei:

—;Xa nia luhua para nu ri'thua beya' xa neca lund rnibiya' Diose? ;Nu xi lubea luhua
para nd ri'i nze'cahua beya' xa necane? 3! Ixiule'a luhua xa neca na rnibiya' Diose.
Necane xi neca ebichi' mestaza. Ebichi quie' chenu riu'e lu yuu, me'elae lu ye bee ebichi
nd nu' lu iliulabe. 32 Pero chenu uyu'u niila ebichi cua', chequie enta ru'cue nu mése
rru'cue lu ye bee huani hasta bee ifli nu' modo nu rreche'e beef exlia'tse' beef lu ellutsa
lue cuna nt sulachi beef lu xca'la'e.

Xinu uzete' Jesuse puro bee ejemplu
(Mt. 13:34-35)
33 Scua uzete' Jesuse Stichia' Diose lubee bene. Uninu huaxi bee ejemplu, hasta lund
uri'itsia beei beya'. 34 Siempre uninu bee ejemplu chenu uzete'nu bee bene. Pero chenu
nzu li'itsianu cuna bee bene'nu udixiule'enu lubeella xa neca lunt uninu lubee bene scua.

Uzucu' bii cuna inzatu' nui uni Jesuse

(Mt. 8:23-27; Lc. 8:22-25)
35 Le'ca bichia ze'e chenu uyu'u rula' uni Jesuse lubee bene'nu nu uninu:
—Cha'ahua stucu chu inzatu'quie'.

36 Che utsa'na bee bene'nu bee bene ze'e nu uyu'u beella lifii barco cuna Jesuse. Le'ca
nza texcua'a bee barco cuna li'ibeella. 37 Chequie unga tucu bii juerte lu inzatu' nu utsuli
lu inza ze'e nu uquixie uyu'e hasta lifii barco' beella. 38 Pero ra'tse Jesuse nuxunu enza
rqui' barco ze'e nu necu'cunu tucu almohada. Che ucua'fii beella li'inu nu uni beella

lunu:
—iMaestro! ;Xinu la ri'i casolo lunt se'ca'ahua nzee chatse'ahua lu inza?

39 Chequie uzetee Jesuse nu utsuxenu bii, nu uninu lu inzatu' ze'e:
—jAca xee!

Nu chu unga xee bii cuna inzatu' ze'e. 40 Cheela uninu lubee bene'nu:
—;Xinu chiqui' xiquihua? ;Xie'lasca' chili arqui'hua li'a 1a?

41Pero chiqui' ulliqui beella nu unidichia' beella lusa' beella:
—;Tineca niyu quie' nd hasta bii cuna inzatu' sucu' ni rni nucua'?

5

Chenu uhua Jesuse benechiqui' arqui' tucu bene eyeche nii lee Gadara
(Mt. 8:28-34; Lc. 8:26-39)

1 Chenu urifia beella stucu chi inzatu' ze'e, lu yu'u bee bene eyeche Gadara. 2Hora nd
uchiu'u Jesuse lifii barco ze'e uyacha'calu tucu niyu enu nchini benechiqui' arqui' li'inu,
uchiu'u niyu quie' lifii pantiufii. 3 Xne siempre nehuafi niyuquie' leta bee eluhua' bee
bene nguti. Nu lecati ri'i ana lui, mase nu ullica'cuu bee bene li'i cuna cadena. 4 Huaxi
bese ullica'cuu bee bene cadena yai cuna cuchiu'i, pero chu uchiecu'i cadena nu unga
pedasue, nu lecati ri'i ana lui. 5 Bichia si rula' enzei leta bee eluhua' bee bene nguti
cuna lini dafii, rixialii nu uchiecu'i li'i cuna quiee. ¢ Pero chenu ulani'i Jesuse, ni entanu
istusca' chequie xexu'i nze cha'calui li'inu, nu chu utsulliquii lunu. 7 Che juerte urixialii
nu uni:

—;Xinu riu'ulu cuna li'a Jesuse llifii Diose lifiibe? Ziquia lulu nd la du'lu nt nehuana
zecaa.

8 Uni niyucua' scua, xne rnila Jesuse nd rninu:

—iBenechiqui' uchiu'u arqui' niyu cua'!

9 Chequie unidichia' Jesuse lu niyu ze'e nt uninu:

—¢Tileelu?

Che ucuaqui niyu ze'e:

—Li'4 lea Legidn xne huaxi necaru.

10 Chiqui' uziquiee niyu ze'e lu Jesuse, para nd la xe'lanu bee benechiqui' ze'e enza istu
luhuare ze'e. 1! Axu daiii ze'e nucua'a huaxi bee cuchi enu racu bee huafii. 12 Chequie
uziquiee bee benechiqui' ze'e lu Jesuse nti unibeei, uzela nti chu'uru arqui' bee cuchi cua'.
13 Che uzela Jesuse nu uchiu'u bee benechiqui' arqui' niyu ze'e, nu uyu'u beei arqui' bee
cuchi. Neca bee cuchi quie' tucu chiucu mili beei. Nu uyecaxu'u beef nu utsundiqui beel
ru'u qiuee laa nu uzana' beef hasta lu inza nu chu unguti beef lu inza ze'e.

14Hora ze'e uyecaxu'u bee bene enu rriucu bee cuchi ze'e nzetixiule'e beei lubee bene
eyeche ze'e cuna lu ye bee bene enza ze'e luni unga. Che uyabi'ya huaxi bee bene lunti
unga ze'e. 1> Chenu urifia bee bene ze'e elu nzu Jesuse, ulafii' beei nt uyeca'la' niyu enu
ulletse benechiqui' arqui' cuna nt nutulai xucui nzucui ze'e. Nu chiqui' ulliqui bee bene
ze'e. 16 Che bee bene enu ulani' nt xa unga lu niyu enu ulletse benechiqui' arqui' cuna
nd xa unga lubee cuchi, udixiule'e beei nucua' lu beeld bee bene. 17 Chequie uquixie beei
nu uziquiee beei lu Jesuse para nd chiu'unu lu iliu'beei.

18 Chenu nze chu'u Jesuse lifii barco uyabica niyu enu ulletse benechiqui' arqui' lunu,
nu uziquiei lunu para nd chenunu li'i. ° Pero né zela Jesuse ni chenunu niyu ze'e nu

uninu lui:
—Uya'a ni'ilu para nt zucunulu bee bene'lu, nu ixiule'elu lubeei lu ye nd uri'i Diose

cuna li'ilu, nu cuna nt uhua'a arqui'nu li'ilu.
20 Chequie chu nza niyu ze'e, nu uquixiei udixiule'i lubee bene lu iliu Decépolis, lu ye
nd uri'i Jesuse lui. Che ye bee bene ze'e uyanu arqui' lu cuenda' nucua'.

Uri'iyeca Jesuse tucu una'a cuna endu' bene enu lee Jairo
(Mt. 9:18-26; Lc. 8:40-56)

21 Chenu urifia zeca Jesuse stucu chu inzatu' ze'e lifii barco, uyetesa' huaxi bee bene
lunu ze'e. Che uya'nanu ru'u inzatu' ze'e. 22 Chequie urifa tucu bene enu rnibiya' lini
indu' bee bene Israel lunu, leella Jairo. Chenu ulani'lla Jesuse utsu lliquilla lunu. 23 Nu
chiqui' uziquieella lunu nd unilla lunu:

—Mero ati endua chaa nee ricu'lu yalu equie endua para nd yeca'nchu nu la atinchu.

24 Che nzenu Jesuse li'illa enza ni'lla nu nzequiee huaxi bee bene li'inu hasta nd uta'cu
bee bene li'inu ze'e. 25 Leta bee bene ze'e nza tucu una'a enu riti, ungala chi'chiucu lana
nd rlaca rene li'inchu. 26 Chiqui' nehuana ulle'ca una'a quie' nu uyanchu lu huaxi bee
doctor, hasta nt ula'xunchu ye bee stene'nchu ungtiitinchu. Pero né aca bee doctor
a ri'iyeca li'inchu, a'la mase rri'i elichia'nchu. 27 Enze'e chenu ubene' una'a quie' lu
cuenda' Jesuse, che uyabicanchu di'chinu leta bee bene nu uti'nchu yanchu tsu' xucunu.
28 Xne uri'inchu elliebacu': “Tunu ti'yaa tsu' xucunu, scua yecaa uri'inchu elliebacu'.”
29 Hora ze'e utsuxee nd rlaca rene li'inchu nu utsi'nchu nt uyeca'la'nchu. 30 Che uri'i
Jesuse beya' nd uriyecanu tucu bene cuna poder'nu, nu ubelletanu ubi'yanu lubee bene
ze'e nu uninu:

—;Ti uti' yaa tetsu' xucua?

31 Nu uni bee bene' Jesuse lunu:

—Nediya'lu nt nucua'a huaxi bee bene ca'a rta'cu li'ilu: ;Xinu rnidichia'lu na tii uti'
yaa tsu' xuculu?

32 Pero ri'yasca' Jesuse diqui abenchila'nu para nd lafi'nu tii uti'yaa tsu' xucunu.
33 Chequie chiqui' reca tse'tse una'a ze'e nd xiquinchu xne nediya'nchu lunt uri'inchu,
nu uyabicanchu lu Jesuse, che chu utsu lliquinchu lunu, nu uninchu ye na ulle'canchu
lunu. 34 Che uni Jesuse lunchu:

—Endua lunt uchili arqui'lu 1i'd enze'e uyeca'lu, uquia'a nu la lliquilu uyeca'li'lu
elichia nd ulle'calu nee.

35Rnisca'la Jesuse lu una'a ze'e chenu urina bee bene enu nucua'a ni'i Jairo nu unibeei
lu Jairo:

—Unguutila endu'lu nee. La nia'lu lu maestro.

36 Pero chenu ubene' Jesuse lunt uni bee bene ze'e. Che uninu lu Jairo:

—TLa lliquilu uchilitsia arqui' li'a.

37 Pero né zela Jesuse a chaa bee bene ze'e cuna li'inu ni' Jairo. Nzenutsianu Pedro,
cuna Jacobo cuna Juan bichi Jacobo. 38 Chenu urina beella ni'i Jairo, ulafii' Jesuse nt nixi
bee bene nu rixiali beei cuna nd runa' beei. 3° Chequie uyu'u Jesuse lifii ni'i Jairo nu
uninu lubee bene ze'e:

—Xinu nixihua cuna ni runa'hua? Né ati endu' quie' ratse tsianchu.

40Pero ulli'chinuu bee bene ze'e li'inu, nu unibiya'nu nd chiu'u ye bee bene ze'e eli'ya',
nu uyu'u nutsianu pa' endu' ze'e cuna na'nchu cuna bee bene'nu elu nchiucu'nchu.
41 Che una'tse Jesuse ya endu' ze'e, nu uninu lunchu:

—Talita, cumi —rni bedichia' quie": Endu', nia lulu nd, uzetee nee.

42 Hora ze'e uzetee endu' ze'e nu utseenchu, nza endu' quie' chi'chiucu lana, che
chiqui' uyanu arqui' yebee bene ze'e nucua'. 43 Pero unibiya' Jesuse nu la ixiule'e beella
lu ni' tucu bee bene ni ungae scua. Le'ca unibiya'nu nt dete' beella nti acu endu' cua'.

6

Chenu ubenchila' Jesuse eyeche Nazaret
(Mt. 13:53-58; Lc. 4:16-30)

1 Chequie uchiu'u Jesuse ze'e, nu ubenchila'nu lachinu cuna bee bene'nu. 2 Chenu
urifia bichia nt sulachi bee bene uquixie Jesuse nu sete'nu bee bene lifii indu' bee bene
Israel, che ye bee bene enuriene' nii rninu, chiqui' uyanu arqui'beei nu unibeei lu sa'beei:

—;Ca unga nucua' huaxi ni sete' nucua' scua? ;Nu cd uhua nucua' nii reca elliebacu!'
nucua' scua cuna bee milagro na rri'i nucua'? 3 ;La nu nucua' neca enu rri'i rifia' ru'u

bangu nu neca nucua' lliana' Maria, nu neca bichi nucua' Jacobo, cuna José, cuna Judas
cuna Simén la? ;Le'ca esquie nucua'a bee zana nucua' eyeche quie'?

Enze'e 14 chili arqui'beei li'inu. 4 Che uninu lubee bene ze'e:

—Catse rlu'cu bee bene ula'na lu tucu profeta. Pero la lu'cu bee bene lachilla ula'na
lulla, cuna bee bene ni'illa cuna bee sa'lla.

5Enze'e né aca a ri'inu huaxi milagro lachinu uricu'tsianu yanu equie chiucu chuna
bee bene enu riti nu uri'iyecanu bee bene ze'e. ¢ Chiqui' uyanu arqui' Jesuse, nti né chili
arqui' bee bene lachinu li'inu.

Che chu uyanu bee eyeche axu ze'e nu uzete'nu bee bene ze'e.

Uxe'la Jesuse chi'chiucu bee bene'nu nze tixiule'e xa neca nu rnibiya' Diose
(Mt. 10:5-15; L. 9:1-6)

7 Chequie ubixia Jesuse chi'chiucu bee bene'nu, nu uxe'lanu chiucua chiucua beella.
Nu udete'nu poder lubeella para ni aca beella hua beella bee benechiqui' arqui' bee bene.
8 Che unibiya'nu nt lecaxi uya' beella para lu inziu, la uya' beella biti nu la uya' beella pa
nd acu beella nu la uya' beella dimi, uya'tsia beella tucutsia xca beella. 2 Cuna lucutsia
beella nu niquie'e beella nu cuna xucu beella nt nutu tsia beella. 10 Le'ca uni Jesuse
lubeella:

—Chenu rifiahua ni'i tucu bene uya'natsiahua ni'i bene ze'e hasta na chiu'uhua
eyeche ze'e. 11 Tunu tucu eyeche la yucu arqui' bee bene li'thua cuna nu la niarqui'beei
yene' beei nd rnihua, uchiu'uhua eyeche ze'e nu ri'quihua yuu be'cha' ni nu' cuchiu'hua,

xi neca tucu sefia nu la zucu'beei nd unihua. Ixiule'a luhua nd bichia chenu dete' bee
bene cuenda lu Diose mdésela dete' Diose castiya lubee bene cua' lunt dete'nue lubee

bene eyeche Sodoma cuna Gomorra.

12Che chu nzue bee bene'nu nu nzetixiule'e beella lubee bene ni che'e arqui' bee bene
lu cuenda' stulabeei.

13 Le'ca uhua beella huaxi bee benechiqui' arqui' bee bene cuna nii udu' beella aceite
equie bee bene enu riti nu uri'iyeca beella bee bene ze'e.

Xa unga chenu unguti Juan Bautista
(Mt. 14:1-12; Lc. 9:7-9)
14 Chequie ubene' arre Herodes nu chiqui' rni bee bene lu cuenda' Jesuse, catse bee

luhuare ze'e. Nu uni Herodes:

—Pia nd Juan Bautista uhuani zeca nee, enze'e rlu'culla poder nu rri'illa bee milagro
scua.

15 Pero texcua'a bee bene rni:

—Neca nucua' profeta Elias.

Nu texcua'a bee bene rni:
—Neca nucua' tucu bee profeta hua'tu.

16 Chenu ubene' arre Herodes nucua' unilla:

—Juan Bautista nucua' li'd unibiya'a nt uru'u lluca equiella nu uhuaiii zecalla nee.

17 Uni Herodes scua xne unibiya'lla nd ulluna Juan nu uyaca'cuulla cuna cadena nu
uyu'ulla ni'cu' equie cuenda' Herodias una'a Felipe bichi Herodes. Pero uyucu Herodes
una'a Felipe bichilla. 18 Nu unild Juan lu Herodes:

—La neca nze'ca nd yuculu una'a bichilu.

19 Chequie chiqui' uhuana arqui' Herodias Juan, nu niarqui'nchu nt ttinchu li'illa pero
leca modoe. 20 Xne nediya' Herodes nii neca Juan tucu bene enu neli rri'i tucu nt necane
cuna nu necalla tucu bene enu nehuafii nze'ca lu Diose, enze'e ulliqui Herodes Juan.
Nu né zelalla nd ri'i Herodias lunt niarqui'nchu lu Juan, nu afiinzuca na chiqui' riu'
arqui'lla lund rni Juan pero la ri'illa beya' xa ri'illa. 2 Pero chenu urifia bichia nt uyu'u
modo nd niarqui' Herodias nd ri'inchu, unga nucua' chenu ullu'cu arre Herodes lana,
chequie uri'i arre Herodes tucu elifii'lla nu udete'lla ni udacu bee bene enu rnibiya' cuna
bee bene enu rnibiya' lubee sundado, cuna beeld bee bene enu neca equie lubee bene
Galilea. 22 Che uyu'u xinchiu'cu Herodias elu reca elifii ze'e nu chu uye'enchu. Chiqui'

uyu' arqui' Herodes cuna bee bene enu nezene' ze'e nti xa uye'enchu nu uni arre Herodes
ze'e lunchu:

—Una'cu' tatse lunu niarqui'lu lua, nu 1i'a liquine.

23 Chequie uquie'e arre Herodes diose'lla na dete'lla lunchu lund nacu'nchu mase
arli'ti lund rnibiya'lla lu. 24 Nu chu uchiu'unchu eli'ya' nu unidichia'nchu lu na'nchu
Herodias nd uninchu:

—;Xinacua lu arre quie'?

Che uni na'nchu Herodjias:

—Una'cu' lluca equie Juan Bautista.

25 Nu yexetsia uyu'u zecanchu elu nzucu arre Herodes nu uninchu lulla:

—Niarquia ni nee inza liqui'lu lu tucu pliatu lluca equie Juan Bautista.

26 Che chiqui' nehuana utsu arqui' arre Herodes. Pero lu nd uquie'elalla diose'lla
lu ye bee bene enu nezene' ze'e, leca' modo nu acaalla lunti unacu'nchu. 27 Chequie
unibiya' arre Herodes lu tucu sundado nt ye'tayui lluca equie Juan Bautista. 28 Nu chu
nza sundado ze'e lifii ni'cu' nu uchiecu'i lluca equie Juan uricu'i lu tucu pliatu nu unguya'i
nu udete'i yanchu nu chu udete'nchue ya na'nchu Herodias.

29 Chequie chenu ubene' bee bene enu uyaquie Juan nucua', uya beei uya tucu beei
cuerpo' Juan nu ucachi' beei cuerpo'lla lifii tucu eluhua.

Udete' Jesuse nui udacu ayu' mili bee bene
(Mt. 14:13-21; Lc. 9:10-17; Jn. 6:1-14)
30 Cheeld chenu ubenchila' chi'chiucu bee bene' Jesuse, udixiule'e beella lunu lu ye nt
uri'i beella cuna nt uzete' beella bee bene. 31 Nu uni Jesuse lubee bene'nu:
—Uteehua, ne cha'ahua tucu luhuare elu lecati nu' para nt tsulachia'ahua ze'e lle'na.

Uninu scua xne huaxi bee bene rrifia lunu nu xiu'u beei nziue beei hasta nti né llu'cha
acununu bee bene'nu. 32Che uyu'u Jesuse cuna bee bene'nu lifii tucu barco nu nzuebeella

tucu luhuare elu lecali ti nu'. 33 Pero ulafii' huaxi bee bene nti uchiu'u barco' beella nza
nu uyu'ulu bee bene cua' li'ibeella. Che uchiu'u ye bee bene eyeche ze'e nu nzue e'ya tsia

beei nu urina rlutia'la beei elu rifia Jesuse cuna bee bene'nu. 34 Chenu ulaca Jesuse lifi
barco ze'e ulafii'nu nt nucua'ala huaxi bee bene ze'e. Chiqui' uhua'a arqui'nu li'ibeei xne
neca beei xi neca bee sanchi enu lecati ri'i ucu nu uquixienu nu uzete'nu li'ibeei huaxi
bee bedichia'. 35 Chenu unga uchee, uyabica bee bene' Jesuse lunu nu uni beella:

—Ucheela nee, nu leca ni'tucu ni' bee bene ca'a. 3¢ Uni'i lubee benecua' ni yue beei
lubee ranchu cuna lubee eyeche axu ca'a, para nt tsii beei lle'na nt acubeei.

37 Pero uni Jesuse lubee bene'nu:

—Li'ihua de'tehua nd acu bee bene quie'

Che uni bee bene'nu lunu:
—;Pero xie' che tsia'hua chiucu ayu'u dimi denario pa, acu bee bene quie' 1a?

38 Chequie uni Jesuse lubeella:

—;Xala pa rlu'cuhua? Uya bi'yahua xala pa nu'.

Chenu uri'i beella beya' nt xala pa nu' uni beella lunu:

—Nu' ayu' pa cuna chiucu bela.

39 Che unibiya' Jesuse nu cua'a bee bene ze'e texcua'a texcua'a beei lu ixi xata niye'e
ze'e.

40 Chequie ucua'a tucu ayua tucu ayua beei luhuare ze'e nu ucua'a se cincuentaa se
cincuentaa beei. 41 Nu una'tse Jesuse ayu' pa ze'e cuna rucu bela ze'e nu ubi'yanu enza
lifiilbe nu udete'nu che'tsala lu Diose, nu chu ule'enu ayu' pa ze'e cuna rucu bela ze'e
udete'nu ya bee bene'nu para nt ritsi' beella bee pa cua' cuna bee bela lu ye bee bene
ze'e. 42 Udacu ye bee benecua' hasta nti ubela' beei. 43 Nu urichesca' beella chi'chiucu
llume bee pedaso bee pa cuna bee pedaso bee bela enu uya'na lunt udacu beei. 44 Leta
ye bee bene enu udacu ze'e nucua'a ayu' mili bee niyu.

Utsee Jesuse lu inzatu'
(Mt. 14:22-27; Jn. 6:16-21)

45 Chequie unibiya' Jesuse nt uyu'u bee bene'nu linii barco para nt chu chue beella
stucu cht inzatu' elu nchiucu' eyeche nu lee Betsaida. Pero uya'nasca'nu ze'e para nd

ninu lubee bene enu nucua'a ze'e ni nzanu. 46 Chenu ulaxu nd uninu lubee bene ze'e
nd nzanu, che chu nzanu tucu dafii nu unacu'nu lu Diose ze'e. 47 Pero chenu uyu'u rula',

nzusca' Jesuse dafii ze'e. Nu nzala barco' bee bene'nu labe inzatu', 48 chenu ulafii'nu
nd chiqui' nerifia' tsenuu bee bene'nu barco' beella xne reca bii enza lubeella. Che

uchiu'unu ellicabe ze'e nu utsenu lu inzatu' ze'e, nu uri'inu tucu nd nze detenu lubeella.
49 Pero chenu ulafii' bee bene'nu nt seenu nze'tanu lu inzatu' ze'e, uri'i beella elliebacu’
nd necanu tucu arma' bene unguti nu urixialibeella. 50 Xne ulafi' ye beella li'inu nu

ulliqui beella, pero chu uninu lubeella:

—iUtsu naaqui arqui'hua li'd nucua' la lliquihual!

51 Che uyu'u Jesuse lifii barco' beella nu chu ungaxee bii. Chiqui' uyanu arqui' bee
bene'nunucua'. 52 Xne ni'ld ri'i beella elliebacu' equie milagro nti uri'inu chenu uritsi'nu
bee pa lubee bene lunti nacu'sca' nchifii elliebacu' beella.

Uri'iyeca Jesuse bee bene enu riti eyeche Genesaret
(Mt. 14:34-36)
53 Chequie udete beella stucu cht inzatu' ze'e nu urina beella lu iliu Genezaret nu

ullica'cuu beella barco' beella ru'u inzatu' ze'e. 54 Hora chenu uchiu'u beella lifii barco'
beella uyu'ulu bee bene Jesuse. 55 Che uya bee bene ze'e nu udixiule'e beei lubee bene

diqui bee luhuare enza ze'e, nu uquixie bee bene uyayu bee bene, bene enu riti nchiucu'
lu camiya elu riene' beei nd nzu Jesuse. 56 Catse elu uya Jesuse sianu necane bee eyeche
lla'na urre necane bee eyeche llene urre necane bee ranchu udixiu bee bene cua' bee
bene enu riti elu udete Jesuse. Chequie uziquie bee bene enu riti ze'e lunu nd zelanu ni
ti'yabeei masia ru'u xucunu; nu ye bee bene enu uti'ya ru'u xucu Jesuse uyeca' bee bene
ze'e.

7

Lund rri'i nd rri'i bee bene dula
(Mt. 15:1-20)

1 Tucu bichia uyabica bee fariseo cuna bee ulaxcuela enu reca ley' Moisés lu Jesuse,
nze'ta bee benequie' enza Jerusalén. 2 Chequie chenu ulafii' bee benecua' nu nu' chiucu
chuna bee bene' Jesuse enu ne naa chenu udacu beella tucu nt neca costumbre' bee
ulaxcuela cua', che uze'ta bee benecua' bee bene' Jesuse. 3 (Xne nzequie bee fariseo cuna
bee bene Israel costumbre' bee bene' beei enu udetela, nti la acu beei tunu la naa beei ya
beei huaxi bese. 4Le'ca chenu ubenchila' beei nii uya beei ru'ui'yala acu beei tunu la naa
beei ya beei, tucu nui neca costumbre' beei. Le'ca nzequie beei huaxild bee costumbre'
beei, nt xa rquiee beei bee vaso cuna bee situ cuna bee exqui'fia nt necache' icu' cuna
luna nu ra'tse beei.) 5 Enze'e unidichia' bee fariseo cuna bee ulaxcuela enu reca ley'
Moisés lu Jesuse nu unibeei:

—;Xinu la chequiee bee bene'lu tucu ni neca bee costumbre' bee benea'ahua enu
udetela, xinu la naa bee bene'lu yabeei chenu racu beei tucu ni riala na ri'i beei?

¢ Chequie ucuaqui Jesuse lubee benecua' ni uninu:

—Rri'ihua tucu nt rlube'hua n rri'i nze'cahua, pero lia rri'ihua nucua'. Neli neca nt
uni profeta Isafas chenu uquie'ella lunt uni Diose lu cuenda'hua nd uninu:

Bee benequie' rri'i beei tucu nd chiqui' rlu'cu beei ula'na lua,
pero istu nzu arqui'beei lua.

7 Lecaxi zibi' nu rnibeei nu rlu'cu beei ula'na lua,
xne sete' beei bee bene tucu nu necatsia elliebacu' bee bene.
8 Li'thua sana' arqui'hua Stichia' Diose para nd nzequiehua bee costumbre'tsia' bee bene

nd xa rquiehua bee situ cuna bee vaso cuna beela nd neca xi neca bee nucua'.

9Le'ca uni Jesuse lubeei:

—Sana' arqui'hua Stichia' Diose para nu sucu'tsiahua ni neca bee costumbre'hua.
10 Nu uni Moisés: “Lu'cu bee bene ula'na lu pa'lla cuna lu na'lla”, nu “Bee bene enu ri'na

nd zeca pa' cuna ni zeca na' ati bene ze'e che.” 11 Pero li'thua rnihua nii nu' modo ni tucu
bene lu pa'lla cuna lu na'lla: “Leca modo nu ri'a elietsa luhua, xne ye lunt rlucua neca
nucua' Corban” (rni bedichia' Corbdn nu necala nucua' cuenda' Diose). 12 Che rnihua n
bee bene enu rni scua la qui'na nu ri'i nze'e elietsa lu pa' nze'e cuna lu na' nze'e. 13 Scua
neca nu la zucu'hua Stichia' Diose, xne nzequiehua bee costumbre'hua nu sete'hua bee
sa'hua nu rri'ihua huaxild beent neca scua.

14 Che ubixia Jesuse bee bene, nu uninu lubeei:

—Uquie'e diacahua nu uri'thua beya' lunti rnia: 1> La ri'i bee bene dula equie cuenda'
nu racu bee bene, pero rri'i bee bene dula lunt xiu'u ru'u bee bene, cuna lund rri'i bee
bene, nucua' neca nu rri'i nt rlu'cu bee bene dula. 16 Tatse bee bene enu niarqui' na
yene' nd rnia, quie'e diaca nze'e nucua' che.

17 Chenu utsa'na Jesuse bee bene ze'e nu uyu'unu lifii tucu ni'i nu unidichia' bee
bene'nu lunu nt xa neca lund uzete'nu scua. 18 Che uninu lubeella:

—Xie' le'ca nuuhua ne ri'thua beya' lunti unia scua la? ;Xie' la ri'thua beya' nii la ri'i
bee bene dula equie cuenda' nd racu bee bene, 19 xne lunti racu bee bene la chu'u nucua'
lifii arqui' bee bene riu'utsia nucua' xla'cu bee bene nu chu xiu'u zecae?

Scua udixiule'enu nt ye bee elubacu la ri'i bee nucua' nt rlu'cu bee bene dula. 20Le'ca
uni Jesuse lubeei:

—Lunu xiu'u ru'u bee bene cuna lunt rri'i bee bene, nucua' neca nt rri'i nd rri'i bee
bene dula. 21 Xne lifii arqui' bee bene rlifii ni necha nchifii elliebacu' bee bene nu rri'i

bee bene eluhuexe cuna nt rri'i bee bene eluhuana' cuna nt ruuti sa'a bee bene, 22 cuna
nd rlu'cu niyu stucu una'a urre rlu'cu una'a stucu niyu, cuna nt rle' bee bene lu'culla

stene' sa'alla, cuna nt rri'i bee bene nd necha neca, cuna nt sequienu bee bene sa'a bee
bene, cuna nu rlu'cu bee bene bee vicio, cuna nu riea arqui' bee bene lu sa'a bee bene,
cuna nu rni bee bene eluquichia', cuna nu ruti' bee bene, cuna nd rri'i bee bene beent la
zibi'. 23 Ye beentl necha neca cua' nze'ta lifii arqui' bee bene nu rri'i bee nucua' na rri'i
bee bene dula.

Xa utsu teneli arqui' tucu una'a enu la neca bene Israel Jesuse
(Mt. 15:21-28)

24 Chenu uchiu'u Jesuse ze'e nu nzanu lu iliu Tiro cuna lu iliu Sidén, che uyu'unu
lifii tucu ni'i xne la niarqui'nu nd acabiya' bee bene nt nzucunu ze'e, pero ne aca ni
acachi'lunu ze'e. 25 Xne luego chu ubene' tucu una'a ni nzucunu ze'e nu uyanchu elu
nzucunu, xne rlu'cunchu tucu xinchiu'cunchu enu nchifii benechiqui' arqui' nu chu
utsu lliquinchu lunu. 26 La neca una'a quie bene Israel, necanchu bene Sirofenicia. nu
uziquienchu lu Jesuse para ni huanu benechiqui' arqui' xinchiu'cunchu. 27 Pero uni
Jesuse lu una'a ze'e:

—Uzela nd acuxu bee endu' xne la neca nze'ca nd axi bene pa ru'u bee endu' dete'
bene acu bee nicu.

28 Che uninchu lunu:

—Neli'lu nd unilu scua. Pero hasta bee nicu racu pa ubee nd sana' ru'u endu' lifii
mexa.

29 Chequie uni Jesuse lunchu:

—Uni nze'calu nd unilu scua, uquia'a ni'lu uchiu'ula benechiqui' arqui' xinchiu'culu
nee.

30 Chenu urifianchu ni'inchu ulafi'nchu xinchiu'cunchu nuxu lu luna, pero uchiu'ula
benechiqui' arqui'nchu che.

Chenu uri'iyeca Jesuse tucu bene enu lacali ni nu nenguata’

31 Che uchiu'u zeca Jesuse lu iliu Tiro nu udetenu eyeche Sidén cuna bee eyeche lu
iliu Decapolis nu urifianu ru'u inzatu' Galilea. 32 Ze'e urifiayuu bee bene tucu niyu enu
nenguata' lunu cuna nt la ni nze'cai nu unacu' bee bene ze'e lunu nt ricu'nu yanu equiei.
33 Chequie unguya' Jesuse niyu ze'e tucu chi, nu udu'nu cuene yanu liii rucu diacai nu
uti'nu xenenu lu lu'chii. 34 Che ubi'yanu enza lifiibe nu utsii arqui'nu nd uninu:

—iEfatal —rni bedichia' quie": jUya'la! 3> Hora ze'e, uya'la rucu diaca niyu ze'e nu
uyeca' lu'chii nu uquixie uni nze'cai. 3¢ Nu unibiya' Jesuse nu la ixiule'e bee bene ze'e
lu ni' tucu bee bene lunt unga ze'e, pero afiinzuca nd unibiya' Jesuse nd la ni bee bene
nucua' a'la mase uni bee bene nucua'. 37 Chiqui' uyanu arqui' bee bene ze'e, nu unibeei:

—Nia neca lu ye nd rri'inu hasta nd rri'inu ni uye'e diaca bene enu nenguata' nu
rri'inu nd rni bene enu la aca nii.

8

Chenu udete' Jesuse nii udacu tacu mili bee bene
(Mt. 15:32-39)
1Tucu bichia uyetesa' zeca huaxi bee bene lu Jesuse nu lecaxi lu'cu beei acu beei, che
ubixia Jesuse bee bene'nu nu uninu lubeella:
2—Ru'uarquia bee benequie', xne nucua'a labeei chuna bichia cuna li'4d nu lecaxilu'cu
beei ca'a acu beei. 3 Tunu xe'laa beei nt yue beei enza ni' beei nu la acu beei nu' modo

nu chiula' beei lu inziu xne nu' beei enu nze'ta enza istu.
4 Chequie ucuaqui bee bene'nu nu uni beella lunu:

—;Ca chiu'u nt acu bee benequie' ca'a luhuare elu lecali ti nu'?
5 Che unidichia' Jesuse lubeella ni uninu:

—;Xala pa rlu'cuhua?

Nu ucuaqui beella:

—Rlucuru achine.
¢ Chequie unibiya' Jesuse nu cua'a bee bene ze'e lu yuu nu una'tsenu achi pa ze'e,

nu udete'nu che'tsala lu Diose equie cuenda' pa cua', nu chu udete'nue ya bee bene'nu
para nu ritsi' beellae lubee bene ze'e. 7 Le'ca rlu'cu bee bene'nu lle'na bee bela nu
udete'nu che'tsald lu Diose equie cuenda' bela ze'e, nu unibiya'nu nu ritsi' bee bene'nu

bee bela cua' lubee bene ze'e. 8 Ye bee bene ze'e udacu beei hasta ni ubela' beei nu uzucu
sobrasca' achi llume bee pedaso nd uya'na udacu beei.  Neca tucu tacu mili bee bene enu

udacu ze'e nu chu uni Jesuse lubee bene ze'e nt nzanu. 19 Che chu uyu'u Jesuse lifii barco
cuna bee bene'nu nu nzuebeella lu iliu Dalmanuta.

Unacu' bee fariseo tucu milagro lu Jesuse
(Mt. 16:1-4; Lc. 12:54-56)
117e'e urina bee fariseo nu uquixie beei rnixuu beei cuna Jesuse, para nd ri'i beei preo
li'inu, che unacu'beei nd ri'inu tucu milagro nd lube' ni nze'tanu lu cuenda' Diose. 12Nu
hasta aquié utsii arqui' Jesuse nd uninu:
—;Xi nd niarqui'hua na ri'a tucu milagro? Neli nia luhua nd la ri'a ni' tucu milagro
luhua.
13 Chequie utsa'nanu bee bene ze'e nu uyu'u zecanu lifii barco cuna bee bene'nu nu
chu nzuebeella stucu chd inzatu'.

Rri'i nu sete' bee fariseo tucu nu rri'i levadura
(Mt. 16:5-12)

14 Uzani' bee bene' Jesuse a uya' beella ni acu beella nuya'tsia beella tucu p4 linii barco
ze'e. 15 Che uni Jesuse lubeella:

—Ubi'yahua li'ihua, lu levadura' bee fariseo cuna levadura' Herodes.

16 Nu uquixie beella uni beella lusa'beella:

—Uninu scua xne la lu'cua'ahua pa.

17 pero uri'i Jesuse beya' lunti rni beella, nu uninu lubeella:

—;Xi nud rnihua nt la lu'cuhua pa? ;Xie' lasca'lf ri'thua beya' la? ;Xie' ni' teme' la
ri'thua beya' la? 18 Nzucu i'culuhua pero pianu la lafii'hua, nzucu diacahua pero pianu la
yene'hua ;Xie' la llucu' arqui'hua, 1° chenu uritsia ayu' pa lu ayu' mili bee bene la? ;Nu
xala llume lunti uzucu sobra uquiete'sa'hua?

Nu ucuaqui beella:

—Chi'chiucune.
20 Che uni Jesuse lubeella:

—Chenu uritsia achi pa lu tacu mili bee bene, ;jxala llume uri'ichehua lunt uqui-
ete'sa’hua?

Nu ucuaqui beella:

—Achi llumene.

21 Chequie uninu lubeella:

—;Xie' lasca' ri'ithua beya' nee la?

Uri'iyeca Jesuse tucu bene enu niquie'lu

22 Chenu urina beella eyeche Betsaida, urifiayu bee bene tucu niyu enu niquie'lu lu
Jesuse, nu uziquie bee bene ze'e lunu nd ti'nu yanu lu niyu ze'e. 23 Che una'tse Jesuse ya
niyu ze'e nu unguya'nu li'i ru'u eyeche ze'e. Nu uti'nu xenenu i'cului, nu uricu'nu yanu
equiei nu unidichia'nu lui tunu ri'yalai lle'na.

24 Nu uquixie nu ri'ya, niyu ze'e nu uni:

—Rlafiia bee bene nu sebeei. Pero rnaa beei xi rnaa aca.

25 Chequie uti' zeca Jesuse yanu i'cului, nu uninu lui na bi'yai tucutsia luhuare nu
uquixie nu ulafii' nze'ca'i yeene. 26 Che uni Jesuse lu niyu ze'e nd yai enza ni'i, nu
unibiya'nu nt la chu'i eyeche ze'e cuna nt la ixiule'i lu ni' tucu bee bene ni xa uyeca
i'cului.

Uni Pedro nii neca Jesuse Cristo enu uxe'la Diose
(Mt. 16:13-20; Lc. 9:18-21)
27Lu 14 bee nucua', nza Jesuse cuna bee bene'nu lubee eyeche lu iliu Cesarea de Filipo.
Chenu nzuebeella lu inziu, unidichia' Jesuse lubee bene'nu ni uninu:
—;Ti rni bee bene nt necaa?
28 Chequie ucuaqui beella nd uni beella:
—Nu' bee bene enu rni nti necalu Juan Bautista, nu nu' bee bene enu rni ni necalu
profeta Elfas, nu nu' bee bene enu rni nt necalu tucu bee profeta hua'tu.
29 Che uninu lubeella:
—Li'i quiehua, ;ti rnihua nt necaa?
Nu ucuaqui Pedro nd unilla:
—Li'ilu necalu Cristo enu uxe'la Diose.
30 Pero unibiya' Jesuse nt la ni beella ni ti necanu lu ni' tucu bee bene

Udixiule'e Jesuse nui titi bee bene li'inu
(Mt. 16:21-28; Lc. 9:22-27)

31 Chequie uquixienu nu udixiule'enu lubee bene'nu nd uninu:

—Li'4d Bene enu uxe'la Diose chiqui' nze'ta ni nehuana zecaa, cuna nii la yu' arqui' bee
usticia' bee bene Israel li'4, ni'bee ule'ya enu rnibiya' lu beeld bee ule'ya ni'bee ulaxcuela
enu reca ley' Moisés, uti bee benecua' li'4, pero bichia rriuna huafii zecaa.

32 Chiqui' neli udixiule'e nze'canu lubeella lu cuenda' nucua'. Chequie unguya' Pedro
li'inu tucu chu ze'e nu unilla lunu ni la nia'nu scua. 33 Che ubelleta Jesuse nu ubi'yanu
lubee bene'nu, nu uqui'ya' Pedro uri'inu, nt uninu lulla:

—iUlluna' lua beze'lu! Xne elliebacu' nt rri'ilu scua la ye'ta nucua' lu Diose, rri'i tsialu
elliebacu' tucu nu neca elliebacu' bee bene iliulabe.

34 Chequie ubixia Jesuse bee bene'nu cuna beeld bee bene enu nucua'a ze'e, nu uninu
lubeei:

—Tunu nu' bee bene enu niarqui' nt aca benea, la ri'illa tucu nt necatsia elliebacu'lla,

rqui'fia nd riqui'lla beent nehuana zecalla che chu ye'ta quieella li'a. 35 Xne bee bene enu
niarqui' masela lund nehuafii lu iliulabe quie' enta bichia nt nitilu nucua', pero bee bene
enu ati equie nu neca beei benea cuna equie nt uzucu'beei nt rni Stichia' Diose, lu'cu
nze'e nu huafii nze'e lu Diose. 3¢ Lecaxi zibi' nu ri'i bee bene ana ye lunti nu' lu iliulabe,
tunu unitilulla lu Diose. 37 Xne leca modo, nt tsi bee bene nd huaiilla lifiibe. 38 Tunu tu'
tucu bene li'4 cuna nt rni stichia'a lubee bene enu rlu'cu dula, cuna nd la chequiee beei
inziu' Diose le'ca Li'd Bene enu uxe'la Diose tua bee benecua' chenu rifia zecaa cuna lunt
rnibiya' Pa lifiibe cuna bee dngele'nu.

9

1Le'ca uni Jesuse lubee bene ze'e nt uninu:
—Ixiule'a luhua nt nu'hua enu nucua'a ca'a 14 atisca' hasta nu lafi'hua poder' Diose
cuna lu ye nti recanu.

Ulube!' Jesuse ellie'e nii rlu'cunu lu chuna bee bene'nu
(Mt. 17:1-13; Lc. 9:28-36)

2 Chenu udete xu'cu bichia, che unguya' Jesuse Pedro, cuna Jacobo cuna Juan. Equie
tucu dafii llene, ze'e uche'e nd rnaa Jesuse lubeella. 3 Nu chiqui' uyu'ullie'e xucunu nu
unga niquichiua'quie'e nu lecati aca quié laquie nt niquichiu scua lu iliulabequie'. 4Hora
ze'e ulafii' beella nu rdichia'nu Jesuse, Elias cuna Moisés enu uhuani hua'tu. 5 Nu uni
Pedro lu Jesuse:

—Maestro, jneca nze'ca ni nellua'hua ca'a! Para nd reche'eru chuna ranchu: tucue
para li'ilu, nu stucue para Moisés, nu stucue para Elfas.

6 Uni Pedro scua xne chiqui' xiqui beella, nu la ri'illa beya' xi unilla. 7?Hora ze'e, ulaca
tucu xcabe nd udu' xca'la' equie beella. Nu lifii xcabe ze'e, ubene' beella tucu chi nu uni
chi ze'e:

—Neca nucua' lli'fiia enu chiqui' se'caa, uzu'cu'hua lunt rninu.

8 Che ubi'ya beella diqui abenchila' ze'e, nu leca' tinu' ze'e stucu li'tsia Jesuse nzu ze'e.

9 Chenu enta laca beella daiii ze'e, uni Jesuse lubeella nu la ixiule'e beella lu ni'tucu

bee bene lunti ulafii' beella ze'e, hasta bichia nt huafii zeca Li'd Bene enu uxe'la Diose.
10 Chequie li'itsia beella nediya' beella nucua', afiinzuca nd rnidichia' beella lu sa'a

beella xa neca equie nd huaii zecanu. 1 Nu unidichia' beella lu Jesuse nd unibeella:

—;Xint rni bee ulaxcuela enu reca ley' Moisés nu enta rluti Elfas?

12 Che ucuaquinu lubeella:

—Neli nd nze'ta rluti Elias, para nu tsiche'ella yeene. ;Nu xinu rni lu ichi' Stichia'
Diose nu chiqui' nehuana zeca li'inu enu uxe'la Diose cuna nu nibee bene nu lecati
necanu? 13 Pero nia luhua nu ube'tala Elfas, nu uri'i bee bene ye nt niarqui'beei lulla,
tucu nu niquie lu ichi' Stichia' Diose nu zecalla.

Uhua Jesuse benechiqui' arqui' tucu endu' niyu
(Mt. 17:14-21; Lc. 9:37-43)
14 Chequie chenu ubenchila' beella elu nucua'a beeld bee bene' Jesuse, ulaiii' beella na

nucua'a huaxi bee bene ze'e, cuna bee bene'nu nu rni xuu chiucu chuna bee ulaxcuela
enu reca ley' Moisés lubee bene'nu ze'e. 15> Chenu ulaii' bee bene ze'e nti nze'ta Jesuse,

chiqui' uyanu arqui'beei nu xexu'u beei uya ni'beei malune lunu. 16 Che unidichia' Jesuse

lubee bene'nu nt uninu:
—;Xi rdichia'nuhua bee benecua'?

17Nu ucuaqui tucu bene leta bee bene enu nucua'a ze'e nt unilla:

—DMaestro, ca'a nzelayua endua lulu, xne secai ichia' benechiqui' nu rri'i benechiqui'
nu la nii. 18 Catse elu nzu endua, si'qui benechiqui' li'i lu yuu nu xiu'u llifia ru'i, cuna nt
tu'na racu xa'layai cuna nu xungai. Unia lubee bene'lu nt huabeella benechiqui' arqui'
endua pero né aca beella.

19 Chequie ucuaqui Jesuse ni uninu:

—iChiqui' nziti arqui'hua nu la chili arqui'hua li'a! ;Se xala tiembu rqui'fia ni tsunua
li'thua? ;Nu xa riquild cuna li'thua? Uteyuhua endu' cua' ca'a.

20 Che urifiayu bee bene endu' ze'e lu Jesuse. Pero chenu ulaiii' benechiqui' Jesuse,
uri'i benechiqui' tucu ichia zifia lu endu' ze'e, nu uzana'i lu yuu nu nzendulai nu xiu'u
llifia ru'i. 2t Chequie unidichia' Jesuse lu pa' endu' ze'e:

—;Hasta xunga seca endu'lu scua?

Nu ucuaqui pa' endu' ze'e:

—Hasta chenu lle'nai secai scua. 22 Huaxi bese utsi'qui benechiqui' endua luquii cuna
lu inza, para nd atii. Enze'e tunu nu' modo nd acalu uri'i elietsa luru, nu uhua'a arqui'
li'iru.

23 Che uni Jesuse:

—;Xinu rnilu tunu acaa? [Yeene acane para bee bene enu chili arqui' li'a!

24 Chequie urixiali pa' endu' ze'e nd unilla:

—Chili arquia li'ilu. {Uri'i elietsa lua para nu chilild arquia li'ilu!

25 Chenu ulani' Jesuse nu riete'sa'la huaxi bee bene ze'e, che uqui'ya' benechiqui' ze'e
uri'inu, nu uninu lui:

—Benechiqui' enu rri'i nd la nii bene cuna nu rri'i nd nenguata' bene, nibiya'a nt
chiu'ulu arqui' endu' quie' nu la benchila'lu stucu bese arqui'i.

26 Chequie ubixiali benechiqui' ze'e, nu uri'i ichia zifiia lu endu' ze'e. Nu chu uchiu'i
arqui' endu' ze'e, utsa'nai endu ze'e xi neca tucu bene enu unguti, che uni bee bene nu
ungutila endu' cua' nee. 27 Pero chu una'tse Jesuse ya endu' ze'e, nu uletsanui nu chu

utsulii.
28 Che uyu'u Jesuse cuna bee bene'nu lifii ni'i, nu unidichia' beella lunu:

—;Xinu né acaru ahuaru benechiqui' arqui' endu' cua'?

29 Nu ucuaqui Jesuse lubeella:

—Para nu chiu'u clasia' benechiqui' cua' rqui'fia nd dete'hua bichia nt la acuhua nu
nacu'hua lu Diose.

Udixiule'e Jesuse bese rrucu nu tti bee bene li'inu
(Mt. 17:22-23; Lc. 9:43-45)
30 Chenu uchiu'u beella ze'e, udete beella lu iliu Galilea. Pero la niarqui' Jesuse nu
acabiya'bee bene nd udete beella enza ze'e, 31 xne rixiule'etsianu lubee bene'nu nd uninu

lubeella:
—Li'a Bene enu uxe'la Diose dete' cuenda bee bene li'a lubee bene, para nu uti beei

1i'4, pero acatsia bichia rriuna huafii zecaa.
3214 ri'i bee bene'nu beya' lunti uninu scua, nu ulliqui beella a nacu' dichia' beella
lunu.

Udixiule'e Jesuse nu ti mase neca equie
(Mt. 18:1-5; Lc. 9:46-48)
33 Chenu urina beella Capernaum. Urifia beella tucu ni'i, che unedichia' Jesuse lubee

bene'nu:
—Xi rdichia'hua chenu nzela'ahua lu inziu.
34 Pero ne cuaqui beella, xne chenu enta beella lu inziu unibeella lu sa'a beella nt taa

beella enu mase neca equie. 35 Chequie uzucu Jesuse, nu ubixianu chi'chiucu bee bene'nu

nu uninu lubeella:
—Tunu nu'ta tucuhua enu niarqui' nd aca neca equie letahua, rqui'fia nd aca nze'e

tucu bene enu lecati neca cuna nu zibi' nze'e lu yehua.

36 Nu chu una'tsenu tucu endu' utsunu labe beella, nu uchi'chinu endu' ze'e nu uninu
lubeella:
37 —Tatse bee bene enu ri'i elietsa lu tucu endu' equie cuenda' li'4, neca xi neca nu

ft;i/'i nze'e elietsa lua, nu la ri'illa elietsa lu li'itsia, le'ca rri'illa elietsa lu li'inu enu uxe'la
i'a.
Bene enu la ni cundra lia'ahua nze'e nzu chu'ahua
(Mt. 10:42; Lc. 9:49-50)
38 Che uni Juan lu Jesuse:
—Maestro, ulafii'ru tucu bene rlua benechiqui' arqui' tucu bene equie nt recalu, pero

ucaru na ri'illa scua xne la,acalla bene leta'ahua.
39 Chequie ucuaquinu na uninu:

—La cdhua nucua', xne bene enu rri'i milagro equie nti recaa la ze'ta nze'e li'a. 40Bene
enu lani condra lia'ahua, nzu nze'e chua'ahua. 4! Tatse bee bene enu liqui' masia tucu
basu inza luhua lunti necahua bene' Cristo, neli nia luhua nd yucu bene ze'e lund dete'
Diose lulla.

Ubi'yahua li'thua para ni la zana'hua lu dula
(Mt. 18:6-9; Lc. 17:1-2)

42’Tatse bene enu ri'i ni ri'i tucu bene dula enu apenatsia nzeli arqui' li'4, mdse neca
nze'ca lu cuenda' bene ze'e nd quie'e bene tucu quiee molino afilla nu tsi'qui bee bene
li'illa lu inzatu'. 43 Tunu rri'i yalu na rri'ilu dula, mejora uchie'cu'e, mase neca nze'ca
nd chu'ulu lifiibe cuna tucutsia yalu, tunu chu'ulu ebila cuna rucu yalu, elu leca modo
nd yala quii. 44 Ze'e la ati bee berecu', cuna nu leca xunga yala quii ze'e. 45 Tunu rri'i
cuchiu'lu nt rri'ilu dula, mejora uchie'cu'e xne mase neca nze'ca nd chu'ulu lifiibe cuna
tucutsia cuchiu'lu, tunu chu'ulu ebila cuna rucu cuchiu'lu elu leca modo nt yala quii.
46 Elu la ati bee berecu' nu leca xunga yala quii ze'e. 47 Le'ca tunu rri'i i'cululu na rri'ilu
dula, mejora uhuane, xne méase neca nze'ca nd chu'lu lifiibe cuna tucutsia i'cu'lulu, ni
chu'ulu ebila cuna rucu i'cu'lulu, #8 elu la ati bee berecu' nu leca xunga yala quii ze'e.

49°Tucu nu sibi' zete nu riu'e equie elubacu le'ca esquie sibi' n nehuana zeca bee bene
enu nzeli arqui' li'd. 50 Zete neca nze'cae; pero tunu niti nd neri'i, ;xa ri'thua parand aca
zecae tucu nu necane para nu zibi'i? Uri'ihua tucu nd neli neca para nd la zecahua xi
neca zete nu la zibi', nu uhuaiii nze'cahua cuna bee sa'hua.

10

Udixiule'e Jesuse nui la le'e niyu una'lla nu la le'e una'a niyu'lla
(Mt. 19:1-12; Lc. 16:18)

1 Che uchiu'u Jesuse Capernaum nu uyanu lu iliu Judea cuna stucu chd re'cu Jordan.
Ze'e uyetesa' zeca huaxi bee bene lunu, nu uquixienu sete'nu li'ibeei tucu nd neca
costumbre'nu nd rri'inu. 2 Che uyabica chiucu chuna bee fariseo lu Jesuse, para nt ri'i
beei preo li'inu, nu unidichia' beei lunu tunu nu' modo le'e tucu niyu una'i.

3 Chequie ucuaqui Jesuse nt uninu lubeei:

—;Xa unibiya' Moisés nu ri'ihua?

4Nu unibeei lunu:

—Uni Moisés nt nu' modo le'e tucu niyu una'i tunu acache' tucu ichi' elu rni nd ule'e
sa'beei.

5 Che uni Jesuse lubeei:

—Uni Moisés nu acane scua xne chiqui' nziti arqui'hua. ¢ Pero chenu uquixie Diose
ureche' yeene, “ureche'nu niyu cuna una'a”. 7 “Enze'e chenu uyucu niyu tucu una'a
tsa'nai pa'i cuna na'i, para ni huaii cuna una'tsiai. ® Che rucu beei aca beei xi neca
tucutsia bene.” Scua la neca beei xi neca chiucu bene necatsia beei tucu bene. Enze'e
la qui'fia nu le'e bene lunt uri'i Diose nu uyetesa'.

10 Chenu uyu'u beella lifii tucu ni'i, unidichia' zeca bee bene' Jesuse lunu equie ni
uninu scua lubee fariseo. 11 Nu uni Jesuse lubeella:

—Tatse niyu enu le'e una'a nu yucui stucu una'a, rri'i dula. 2 Le'ca esquie tunu le'e
tucu una'a niyunchu nu yucunchu stucu niyu, rri'inchu dula.

Chenu uri'ile'ya Jesuse bee endu’
(Mt. 19:13-15; Lc. 18:15-17)

13 Uyayu bee bene bee endu' lu Jesuse, para nd ricu'nu yanu equie bee endu', pero
uqui'ya' bee bene enu ube'tayu bee endu' ze'e uri'i bee bene'nu. 14 Chenu ulani' Jesuse
nucua', uleenu nu uninu:

—Utsana'hua nd ye'ta bee endu' lua, nu la cdhua na ye'ta beei lua, xne lund rnibiya'
Diose neca para bee bene enu neca xi neca bee endu' quie'. 15 Ixiule'a luhua tunu la chili

arqui' bene lunt rnibiya' Diose xi nzeli arqui' tucu endu, la chu'u bene cua' lund rnibiya'
Diose.
16 Che uchi'chinu bee endu' ze'e, nu uricu'nu yanu equie beei nu uri'ile'yanu li'ibeei.

Ubedichia'nu Jesuse tucu bene xene
(Mt. 19:16-30; Lc. 18:18-30)
17 Chenu uchiu'u Jesuse ni nzanu, urifia xu'u tucu niyu lunu, nu utsulliquii lunu nu
unidichia'i:

—Maestro enu neca bene nze'ca, ;xi rqui'fia ri'd para nua lu'cua elunehuatii nt leca
xunga laxu lifiibe?

18 Chequie ucuaqui Jesuse nd uninu:

—;Xinu rnilu nd neca bene nze'ca? Leca ni'tucu bene nze'ca tucutsia Diose neca bene
nze'ca. 19 Nediya'la'lu bee mandamiento: “La utilu bene, nu la lu'culu stucu una'a, la
ri'ilu eluhuana', la ta'lu eluquichia' bene, nu la zequientlu bene, lu'culu ula'na lu pa'lu
cuna lu na'lu.”

20 Che ucuaqui niyu ze'e nt uni:

—Maestro, ye bee nucua' sucua hasta chenu neca endu'.

21 Chequie ubi'ya Jesuse lu niyu ze'e nu uzecanui, nu uninu lui:

—Pero rri'itsia tucu nu ri'ilu nee, uquia tuti ye beend rlu'culu nu dete'lu dimi cua'
lubee bene enu seca elitsi. Nu scua lu'culu eluxene lifiibe. Nu chu ye'talu cuna li'd mase
ulle'calu lunt ulle'calu.

22 Chenu ubene' niyu ze'e nucua', chiqui' utsu nehuana arqui'i nziai, xne necai tucu
bene enu chiqui' xene.

23 Che ubi'ya Jesuse luye bee bene ze'e, nu uninu lubee bene'nu:

—iChiqui' neriiid nt chu'u bee bene xene lunt rnibiya' Diose!

24Chiqui' uyanu arqui' bee bene'nu nu uninu scua, pero uni zecanu lubeella stucu bese
nd uninu;

—Bee lliana'a, jtucu bene enu mase nchini arqui' lubee eluxene', chiqui' nerifia' na
chu'ulla lunt rnibiya' Diose! 2>La aca nerifia' na dete tucu camello tucu i'chiu' eche
dicu, luquela nt chu'u tucu bene xene lunt rnibiya' Diose.

26 Pero chenu ubene' bee bene'nu nucua', masesca'ld uyanu arqui'beella, nu unidichia'
beella lu sa'beella:

—Tiri'i Diose perdona, che?

27 Chequie ubi'ya Jesuse lubeella nu uninu lubeella:

—Parabee bene nerifia' neca nucua', pero para Diose la nerifia' neca nucua', xne yeene
recanu rri'inu.

28 Che uni Pedro lu Jesuse nu unilla:

—Utsa'naru ye nu rlu'curu, para nd nzela quieeru li'ilu.

29 Nu ucuaqui Jesuse nu uninu:

—Ixiule'a luhua na tatse bene enu tsa'na ni'i, urre bichilla, urre zanalla, urre pa'lla,
urre na'lla, urre niyu'lla, urre una'lla, urre bee endu'lla, urre bee yu'lla, equie cuenda'
1i'4 cuna equie cuenda' bedichia' nze'ca' Diose, 30 yucu bene ze'e lu iliulabe quie' tucu
ayu'u bese mase lunt utsa'nalalla, tunu necane ni'lla, urre bichilla, urre zanalla, urre
na'lla, urre bee endu'lla, urre bee yu'lla, afiinzuca nu tsi'lla lund zecalla, pero yuculla
bee nucua' nu lu'culla elunehuafii nt leca xunga laxu lifiibe. 31 Pero huaxi bee bene enu
chiqui' neca equie nee, aca bee nze'e enu lecati neca, nu bee bene enu lecati neca, aca
bee nze'e enu chiqui' aca neca equie.

Udixiule'e Jesuse bese rriuna nii titi bee bene li'inu
(Mt. 20:17-19; Lc. 18:31-34)
32 Chenu nzuebeella enza Jerusalén, nzuculu Jesuse lubee bene'nu. Nu chiqui' nzenu
arqui'beella, n nzanu Jerusalén, pero beeld bee bene enu nzequie li'inu, chiqui' xiqui
beella. Che ubixia Jesuse chi'chiucu bee bene'tsianu, nu udixiule'enu lubeella luni

zecanu. 33 Nu uninu lubeella:
—Nediya'hua nii nza'ahua enza Jerusalén nee, ze'e li'a Bene enu uxe'la Diose dete'

cuenda bee bene 1i'd lubee ule'ya enu rnibiya' lu beeld bee ule'ya, cuna lubee ulaxcuela
enureca ley' Moisés nu nibiya' bee benequie' nu atia, cuna ni dete' cuenda bee bene cua'

li'4d lubee bene enu la neca bee bene Israel. 34Che lli'chinu bee bene 1i'4, cuna nti zete'che'
beei li'4, cuna nd tsuxene beei lua, cuna nt tti beei li'4, pero acatsia bichia rriuna huatii
zecaa.

Unacu' Jacobo cuna Juan tucu faura lu Jesuse
(Mt. 20:20-28)

35 Chequie uyabica Jacobo cuna Juan lu Jesuse, neca beella lliana' Zebedeo, nu
unibeella lu Jesuse:

—Maestro, niarqui'ru nd ri'ilu tucu faura nd nacu'ru lulu.

36 Nu ucuaqui Jesuse lubeella:

—;Xi niarqui'hua na ri'a luhua?

37Nu uni beella:

—Niarqui'ru nu liqui'lu nd zucu tucuru cue'tselu chubee cuna nd zucu stucuru
cue'tselu chubeca chenu quixie ni nibiya'lu.

38 Pero ucuaqui Jesuse lubeella:

—Lari'thua beya' lunt rnacu'hua. ;Xie' riqui'hua nehuana zecahua tucu ni nehuana
zeca la? ;Nu xie' zelahua atihua tucu nd atia la?

39 Nu ucuaqui beella lunu:

—Riqui'ru nucua'.

Che uninu lubeella:

—Neli nd nehuana zecahua tucu nt nehuana zecaa nu atihua tucu nu atia. 40 Pero
lunt ti zucu cue'tsea chibee cuna cue'tsea chiibeca la lu'cua cuendaa na liquia nucua'

luhua, xne necatsia nucua' para bee bene enu rialane.

41 Chenu ubene' se xi'i bee bene'nu nucua', ulee beella lu Jacobo cuna lu Juan. 42 Che
ubixia Jesuse li'ibeella, nu uninu lubeella:

—Nediya'hua nt bee bene enu rnibiya' lu iliulabe rnibiya' beei tucu nd niarqui'tsia
beei, nu bee bene enu chiqui' neca equie scua rri'i beei lubee bene tucu nu niarqui'tsia
beei, equie nd rnibiya' beei. 43 Pero letahua la yala nd acane scua. Enu niarqui' nt nibiya'
luhua, rqui'fia na zibi' nze'e lu yehua. 44 Tatsehua enu niarqui' nii mase aca neca equie
letahua, rqui'fia nd aca nze'e xi neca muso' lu yehua. 45 Xne ni' li'4 Bene enu uxe'la Diose
né yela para na zibi' bee bene lua, ubela para nti zibia'a lubee bene cuna nt atia para na
ixiua stula huaxi bee bene.

Uri'iyeca Jesuse tucu bene enu lee Bartimeo
(Mt. 20:29-34; Lc. 18:35-43)
46 Chequie urifia Jesuse cuna bee bene'nu eyeche Jeric6. Chenu nzechiu'u beella
eyeche cua', cuna huaxila bee bene, che nzucu tucu niyu enu niquie'lu ru'u inziu ze'e

rnacu'i carida nu Bartimeo leei, necai lliana' tucu bene enu leg Timeo. 47 Chenu ubene'i
nu axula enta Jesuse bene eyecfle Nazaret, uquixiei urixialii nd uni:

—iJesuse enu neca lliana' David, uhua'a arqui' 1i'al

48 Huaxi bee bene rri'i nti rqui'ya'i para nd zacai, pero a'la mase rixialii nd uni:

—iLliana' David, uhua'a arqui' 1i'a!

49 Chequie utsuxe Jesuse, nu uninu lubeella:

—Ubixiahua benecua' nt ye'talla.

Che ubixia beella niyu enu niquie'e lu ze'e, nu unibeella lui:

—Nia utsu arqui', nu utsuli, xne rixianu li'ilu nee.

50 Nu chu utsi'quii llu'chai, rtetsai uyabicai lu Jesuse. 5! Chequie unidichia' Jesuse nt
uninu lui:

—;Xi niarqui'lu nd ri'a lulu?

Nu ucuaqui niyu enu niquie'lu ze'e nu uni:

—DMaestro, niarquia nu ri'ilu nd ya'la nd bi'ya zecaa.

52 Che uni Jesuse lui:

—Nu' modo nd yalu nee, uyeca'la'lu equie nd utsu tenelf arqui'lu lua.

Hora ze'e uye'e lu niyu enu niquie'lu ze'e, nu chu nzequiei Jesuse lu inziu ni nzanu.

11

Uyu'u Jesuse eyeche Jerusalén
(Mt. 21:1-11; Lc. 19:28-40; Jn. 12:12-19)
1 Chenu nzerina beella axu Jerusalén, elu nchiucu' bee eyeche nt lee Betfagé cuna
Betania, e'ya dafi nu lee Olivos, uxe'la Jesuse chiucu bene'nu, 2 nu uninu lubeella:

—Uquiahua eyeche axu nu nchiucu' enza lua'ahua, chenu rinahua eyeche cua', ze'e
nequietu tucu burro, enu lasca' ricu bee bene. Uxe'chehuaif nu ye'ta yuhuai ca'a. 3 Tunu
nu' enu nedichia' luhua xi nu xe'chehuai, uni'hua lu bene ze'e ni Jesuse enu rnibiya'
luru rqui'fanui nu nee chu nzela yuzecarui.

4 Chequie nzuebeella, nu ullela' beella elu nequietu tucu burro ru'u inziu, axu ru'u
puerta' tucu ni'i, nu chu uxe'che beellai.

5 Texcua'a bee bene enu ulafi' nucua' ze'e unidichia'beei lubee bene' Jesuse nu
unibeei:

—Xi rri'thua ca'a? ;Xint xe'chehua burro cua'?

6 Che ucuaqui beella lubee bene ze'e tucu nud uni Jesuse lubeella nd nibeella, esquie
uzelabee bene ze'e nd unguya' beella burro ze'e. 7 Che urinayu beella burro ze'e lu Jesuse.
Nu uricu' beella xucu beellaequief, nu chu uricu Jesuse equief & Le'ca ucua'a huaxi bee

bene xucu beei lu inziu elu detenu, nu texcua'a beei uchiecu' leca ucua'a beei lu inziu elu
detenu.
9 Chequie bee bene enu nzuculu lunu cuna bee bene enu nze'taquie li'inu, rixiali beei

nd unibeei:

—iChiqui' neca equie nu rri'i Diose! jChe'tsala Diose equie cuenda' li'inu enu nze'ta
lu cuenda' Diose! 10 ;Che'tsaléd Diose equie cuenda' li'inu enu nze'ta ni nibiya', tucu nt
unibiya' arre David bene'ahua enu udetela! jChiqui' neca equie nu rri'i Diose li'inu enu

nzucu lifiibe!
11 Che uyu'uJesuse eyeche Jerusalén nu uyu'unu lifii indu llene Jerusalén. Chenu ulaxu

nd ubi'yanu ye nd nu' ze'e chu nzanu eyeche Betania cuna chi'chiucu bee bene'nu, xne
ucheela bichia ze'e.

Uni Jesuse nu bichi aca higuera
(Mt. 21:18-19)

12 Bichia rrucu, chenu nze chiu'u beella eyeche Betania, uquixie na uliana' Jesuse.
13Tstu ulafii'nu tucu aca higuera nu nu' leca niye'e lue, nu chu uyabicanu lue tunu ca nu'
higo lue acunu, pero leca ndixi lue nu'tsia leca lue, xne la aca tiembu ni rayue. 14 Chequie
uni Jesuse lu aca higuera ze'e:

—iLeca' xunga acu bene ndixi nd rayu lulu!

Ubene' bee bene'nu ni uninu scua.

Utiliaca' Jesuse bee bene enu ruti cuna bee bene enu sii labe ele'ya' indu Jerusalén
(Mt. 21:12-17; Lc. 19:45-48; Jn. 2:13-22)

15 Chenu urifia beella eyeche Jerusalén, uyu'u Jesuse ru'u ele'ya' Indu llene Jerusalén
nu uquixienu uluanu bee bene enu ruti cuna bee bene enu sii ze'e. Nu utelletanu mexa'
bee bene enu xi'la dimi cuna nu utsi'quinu xleta' bee bene enu ruti bee paloma ze'e, 16 né
zelanu nu achu'u nuld bee bene stene' beei ru'u ele'ya' indu ze'e. 17 Che uquixie Jesuse

nud uzete'nu bee bene, nu uninu lubeei:
—Lu ichi' Stichia' Diose rni: “Nia neca elu chiu'ulee elu nacu' ye bee bene iliulabe lu

Diose”; pero li'thua rri'ihua nia xineca yube' elu rcua'a bee huana'.

18 Chenu ubene' bee ule'ya enu rnibiya' lu beeld bee ule'ya cuna bee ulaxcuela enu reca
ley' Moisés nucua', uquixie rla'na beei xa modo utibeei Jesuse xne xiqui beei li'inu lunt
rri'inu, xne chiqui' nzenu arqui' ye bee bene lunt sete'nu li'ibeei. 1° Pero chenu nze'ta
chu'u rula', uchiu'u Jesuse cuna bee bene'nu eyeche Jerusalén.

Ubichila aca higuera
(Mt. 21:20-22)
20 Stucu bichia sila' udete beella elu nzucu aca higuera ze'e, nu ulani' beella nt ubichi
aca ze'e hasta luue. 21 Chequie ullu'cu arqui' Pedro, nu unilla lu Jesuse:
—Maestro, ubi'yacuru, ubichila aca higuera nd unilu na bichi.
22Nu ucuaqui Jesuse nu uninu:
—Uchili arqui'hua Diose. 23 Xne neli nia luhua, nt tatse bene enu ni lu dafii quie":
“Ulluna' ca'a nu uzana' lu inzatu'l”, tunu la za' arqui'lla chenu nilla scua, aca nt unilla

scua che. 24Enze'e nia luhua nu ye nd nacu'hua lu Diose, nu uchili arqui'hua nt liqui'nu
nucua' che yucuhuane. 25 Chenu rnacu'hua lu Diose, tunu nu' tucu bene enu rleehua
lu uri'ihua perdona li'illa, para nu le'ca esquie Diose Pa'ahua enu nzucu lifibe ri'inu
perdona li'ithua equie cuenda' stulahua. 26 Xne tunu la ri'thua perdona bee bene, le'ca la
ri'i Diose Pa'ahua enu nzucu lifiibe perdona li'thua equie cuenda' stulahua.

Equie nu rnibiya' Jesuse
(Mt. 21:23-27; Lc. 20:1-8)

27 Chenu urifia beella eyeche Jerusalén. Diqui nd enzee Jesuse lifii Indu llene Jerusalén,
urifia bee ule'ya enu rnibiya' lu beeld bee ule'ya lunu, cuna bee ulaxcuela enu reca ley'
Moisés cuna bee usticia' bee bene Israel, 28 nu unidichia' beei lunu:

—;Tiuliqui' elu usticia nd rri'ilu scua? ;Nu ti uliqui' elu rnibiya' nd rri'ilu scua?

29 Che ucuaqui Jesuse nu uninu:

—Le'ca nidichia'a luhua tucu bedichia' tunu cuaquihua nucua', che ixiule'a luhua ti
uliqui' elurnibiya' nd rri'd scua. 30 ;Ti uxe'la Juan Bautista? ;Uxe'la Diosella la urre uxe'la
bee benella la? Ucuaquihua nee.

31 Che uquixie beei nd ubedichia'nu sa'beei nt unibeei:

—Tunu nia'ahua nu Diose uxe'la Juan Bautista, che ni nucua" “;Xinu né chili
arqui'hua li'illa che?” 32 ;Leca modo nd nia'ahua nt bene uxe'la li'illa?

Unibeei scua xne xiqui beei bee bene, xne ye bee bene nzeli arqui' ni unga Juan tucu
profeta enu neli udixiule'e Stichia' Diose. 33 Nu ucuaqui beei lu Jesuse:

—Lari'iru beya' ti uxe'lalla.

Che ucuaqui Jesuse nt uninu lubeei:

—Le'ca la ixiule'a ti uliqui' elurnibiya' ni rri'a scua che.

12

Ejemplu' bee bene enu lixiu uri'i rifia’ lu tucu bene

(Mt. 21:33-46; Lc. 20:9-19)
1 Chequie uquixie Jesuse nd uninu puro bee ejemplu lubee bene ze'e. Nu uninu:
—Tucu niyu uquienii bee aca uva lu yu'lla nu udu'lla elu' diqui abenchila'e, nu

ureche'ella tucu elu tsi'illa bee uva, nu ureche'ella tucu elu ayaa zucu bene enu ri'i ucu
yeene.

"Che udete'lla yuu ze'e lle'la lubee bene, enu ri'i rifia' lue, nu chu nzalla enza istu
zuculla. 2 Chequie chenu urifa tiembu nd aca ula'cu bee uva, uxe'la niyu ze'e tucu

moso'lla nze tucu lunt rialalla. 3 Pero una'tse bee bene ze'e moso' ze'e, nu udifii beei
li'illa nu uxe'la beei li'illa scuatsia. 4 Che uxe'la bene enu neca stene' yuu ze'e stucu

moso'lla lubee bene ze'e, pero moso' ze'e uti'qui beei cuna nt udiquichi'qui' beei li'illa.
5 Uxe'lalla stucu moso'lla lubee bene ze'e, pero moso' quie' unguuti beei. Huaxi bee
moso' uxe'laldlla, texcua'a bee moso' quie' uzete'che' beei nu texcua'a beella unguuti
beei.

¢ ’Chequie bene enu neca stene yuu ze'e, rri'itsia na xe'lalla lliana'lla, enu chiqui'
secaalla. Xne uri'illa elliebacu' nd unilla: “Neli nzu arquia nd lu'cu bee benecua' ula'na
lu lliana'a.” 7 Pero uni bee bene ze'e lu sa'beei: “Bene quie' neca enu ya'nanu yuu quie',
té utia'ahua li'i, para nt ya'na nua'ahua yuu quie'.” & Che una'tse beei lliana' bene enu
neca stene yuu ze'e, nu unguuti beei lliana'lla nu utsi'qui beei lliana'lla stucu luhuare.

9 Nu unidichia' Jesuse nd uninu:

—Xa rri'thua elliebacu' nt ri'i bene enu neca stene yuu ze'e? Puese nia luhua na
nze'talla nu dtilla bee benecua' nu dete'lla yu'lla lu texcua'a bee bene.

107, Xie' lasca' ulahua lu ichi' Stichia' Diose elu rni?
Quiee nu uhua u'na bee bene enu rreche'e ni'i,
quiee quie' neca ni mase uzibi' ungache' ni'i ze'e.
1 Nucua' neca nu uri'i Diose, nu chiqui' nzenu arqui'ru nucua'.

12 Chequie chenu ubene' bee bene enu rnibiya' lunt uni Jesuse scua, niarqui'beei nd
na'tse beei li'inu para ni chanu ni'cu', pero lund xiqui beei bee bene utsana' beei li'inu
nu chu nzuebeei.

Unidichia' bee bene lu cuenda' bee impuesto
(Mt. 22:15-22; Lc. 20:20-26)

13 Che uxe'la bee bene, enu rnibiya' ze'e chiucu chuna bee fariseo cuna chiucu chuna
bee bene' Herodes lu Jesuse, para nt la'na beei xa modo ninu tucu bedichia' para nd nu'
modo ri'i condra beei li'inu. 14 Chenu urifia bee benequie' lu Jesuse unibeei lunu:

—Maestro, nediya'ru nu rnilu nt neli neca, nu la ri'ilu caso nt xa neca bee bene, xne
lulu neca tucu necatse bee bene. Nu neli sete'lu bee bene lunti rnibiya' Diose nti xa huaii
bee bene. Enze'e rnidichia'ru lulu. ;jNeca nze'ca nud dixiuru impuesto lu arre César la?,
urre ;la neca nze'cae la? ;Dixiuru la urre la dixiuru la?

15 Pero uri'i Jesuse beya', lunt lia unitsia beei scua, nu uninu lubeei:

—;Xinurri'thua preo li'd scua? Uli'quihua tucu melu para nt lafiine.

16 Che urifiayuu bee bene ze'e tucu melu lu Jesuse, nu uninu lubeei:

—Tiluu nzucu lu melu quie' nu ti lee enu nzucu lue?

Nu ucuaqui beei nti unibeei lunu:

—Lu arre César.
17 Chequie ucuaqui Jesuse na uninu:

—Ude'te'hua lund neca cuenda' César lu César, nu ude'te'hua lund neca cuenda' Diose
lu Diose.
Nu chiqui' uyanu arqui'beei chenu ucuaquinu scua.

Chenu unidichia' bene ni huaii zeca bee bene enu unguti
(Mt. 22:23-33; Lc. 20:27-40)

18 Che uya texcua'a bee saduceo lu Jesuse. Xne rnibeei nt la huafii zeca bee bene enu
unguti nu unidichia' beei lunu:

19 —Maestro, rni ley' Moisés nu tunu ati tucu niyu nu utsa'nalla una'alla nu né lu'cu
beella endu', che yucu bichi tuxie ze'e una'a zaqui ze'e, para nu lu'cu beei endu' enu
neca xi neca endu' tuxie ze'e. 20 Ucua'a achi bichi bene, bichi rlu beei uyucu una'a,
pero ungutilla, nu né lu'cu una'lla endu'. 2! Chequie uyucu bichi rrucu beei una'a zaqui
ze'e, pero le'ca esquie ungutilla, nu né lu'cu una'a ze'e endu'lla, le'ca esquie ulle'ca bichi
rriuna beei. 22 Scua unga lu achi beei, uyucu beei una'a ze'e, pero ni' tucu beei né lu'cu
beei endu' cuna una'a ze'e, che unguti una'a ze'e. 23 Puese chenu huaii zeca bee bene
enu unguti, lu achi bichi beei, ;ta beei neca niyu' una'a cua' xne lu achi bichi beei uyucu

beei una'a cua'?
24Nu ucuaqui Jesuse lubeei nt uninu:

—Lixiu nchifii elliebacu'hua, xne la acahua Stichia' Diose nu la chuluhua xa neca lunt
rnibiya' Diose. 25 Xne chenu huafii zeca bee bene enu unguti, la yucua' bee bene sa' bee

bene nu leca' eluxia ze'e. Acatsia bee bene xi neca bee angele lifiibe. 26 Equie nd huani
zeca bee bene enu unguti, ;jxie' lasca' ulahua lu libro' Moisés elu rni nd ulafii'lla tucu
aca nu riqui la? Ze'e ubene'lla chii Diose ni uninu: “Li'd neca Diose, lu Abraham, cuna
lu Isaac, cuna lu Jacob.” 27 jEnze'e nia luhua ndla necanu Diose lubee bene enu unguti!
Necanu Diose' bee bene enu nehuafi. Xne para li'inu ye bee bene nehuaii. Chiqui' lixiu
nchifii elliebacu'hua.

Mandamiento nui mdse neca equie
(Mt. 22:34-40)
28 Chenu ubene' tucu bee ulaxcuela enu reca ley' Moisés nii ucuaqui nze'ca Jesuse,
lubee benecua' uyabicai lu Jesuse nu unidichia'i lunu:
—;Ta mandamiento nii mdse neca equie?
29 Che ucuaqui Jesuse nu uninu:
—Mandamiento ni mése neca equie rni: “Ubene'hua bee bene Israel, li'inu enu neca
Diose'ahua tucutsia necanu. 30 Uzeca li'inu enu neca Diose'lu diquinu' arqui'lu, cuna

diquinu' lunt necalu, cuna diquinu' elliebacu'lu cuna diqui nu' juerza'lu.” Ninguie' neca
mandamiento nd mése neca equie. 3! Nu mandamiento rrucu neca: “Zecalu sa'lu tucu
nt secalu li'ilu.” Lu rucu bee mandamiento quie', leca stucu mandamiento ni mése neca
equie.

32 Chequie ucuaqui ulaxcuela enu reca ley' Moisés ze'e nu uni:

—Maestro, uni nze'calu. NG unilu scua. Neli nd unilu nd nu' tucutsia Diose, leca'
stucu Diose. 33 Nu zeca bee bene li'inu diquinu' arqui'lla, cuna diquinu' elliebacu'lla cuna

diquinu' juerza'lla, cuna diqui nu' lunt necalla, nu zeca bee bene sa' bene tucu nti secalla
li'illa, ninguie' neca nt mése seca lu ye bee u'na nd rdete' bee bene lu Diose.
34 Chenu ulani' Jesuse nd ucuaqui nze'ca ulaxcuela enu reca ley' Moisés uninu lui:
—La nzulu istu para nd chu'ulu lund rnibiya' Diose.
Che leca' ti alaca arqui' a nacu'dichia'la lunu.

¢ Ti neca bee bene' Cristo enu udetela?
(Mt. 22:41-46; Lc. 20:41-44)
35 Chenu sete' Jesuse bee bene lifii indu llene Jerusalén, unidichia'nu lubeei nt uninu:
—;Xinu rnibee ulaxcuela enu reca ley' Moisés nt neca Cristo lli'fii David? 3¢ Nu le'ca
li'i David unilla bedichia' quie', tucu nti udete' Espiritu Santo lulla nd unilla:
Diose uni lu li'inu enu rnibiya' lua:
“Uzucu cue'tsea chubee,
hasta n ri'd nd nibiya'lu lubee bene enu rlee lulu.”
37 ;Enze'e tunu neca Cristo, lli'fii David, xinu rni David li'inu lunu?
Ye bee bene enu nucua'a ze'e fiia uyu' arqui'beei lunt uninu.

Uni Jesuse nu necha rri'i bee ulaxcuela enu reca ley' Moisés
(Mt. 23:1-36; Lc. 11:37-54; 20:45-47)

38 Chenu uzete' Jesuse bee bene uninu lubeei:

—Ubi'yahua li'ihua lubee ulaxcuela enu reca ley' Moisés, xne riu' arqui'beei nd rutu
beei xucu nze'ca beei, cuna nu riu' arqui'beei ni lu'cu bee bene ula'na lubeei lu inziu,
39 nu rla'na beei nt sucu beei lu xleta ni mase neca equie lifiibe indu, le'ca scua rri'i beei
sucu beei elu mése neca equie chenu nze tacu beei. 40 Le'ca raxi beei ni'i bee una'a zaqui,
rri'ibeei nu xee rnacu' beei lu Diose, para na ri'i bee bene elliebacu' nd neca beei bene
nze'ca pero mése dete' Diose castiya lubeei.

U'na nu udu'u tucu una'a zaqui
(Lc. 21:1-4)
41Tucu bese chenu nzucu Jesuse lifii indu llene Jerusalén axu elu nchiucu' bee alcancia

elu rdu' bee bene u'na, ulafii'nu nd rdu' bee bene u'na lifiibe alcancia ze'e. Le'ca huaxi
bee bene xene rdu' beei huaxi dimi lifiibe alcancia ze'e. 42 Che urifia tucu una'a zaqui

elits{ ze'e, nu udu'nchu chiucu melu nu lle'natsia seca lifii tucu bee alcancia ze'e. 43 Nu
chu ubixia Jesuse bee bene'nu, nu uninu lubeella:

—Neli nia luhua nd u'na na udu' una'a zaqui elits{ quie' maseld seca nucua' lunt
udu' beeld bee bene. %4 Xne yebee bene rdu'tsia beei lunt sucu sobra equie dimi'beei,
pero una'a zaqui quie', afiinzuca nt secanchu elitsi udu'nchu ye nt neca diminchu lifi
alcancia ze'e, nu afiinzuca ni nucua'tsia neca nu rlu'cunchu.

13

Udixiule'e Jesuse nu rila indu llene Jerusalén
(Mt. 24:1-2; Lc. 21:5-6)
1 Chenu uchiu'u Jesuse lifii indu llene Jerusalén, che uni tucu bene'nu lunu:
—iMaestro, ubi'yacuru chiqui' fiia rnaa bee quiee quie' cuna ni'i llene quie'!
2 Chequie ucuaqui Jesuse nt uninu:
—Tucu nu rlafii'lu ni'i llene quie', rifia bichia nu la ya'na' ni' stucu quiee quie' equie
sa'e yeene rilae.

Xi sefia aca chenu enta laxu iliulabe
(Mt. 24:3-28; Lc. 21:7-24; 17:22-24)

3 Che chu nzuebeella lu tucu dafii nt lee Olivos nzucu dafii quie' enza rna lu indu llene
Jerusalén, chenu uzucu Jesuse equie dani ze'e, che uyabica Pedro cuna Jacobo cuna Juan
cuna Andrés nu unidichia' li'itsia beella lunu nd unibeella:

4 —Udixiule'e luru, jxunga aca bee nucua'? ;Nu xa neca bee sefia nt lube' nd nzula
nu aca ye bee nucua'?

5 Chequie ucuaqui Jesuse lubeella nd uninu:

—Ubi'yahua li'ihua, para nd lecati zequienu li'ihua. ¢ Xne nze'ta huaxi bee bene enu
ni n nze'ta beei equie cuenda' 1i'4 nu nibeei luhua: “Li'a neca Cristo”; nu scua zequienu
beei huaxi bee bene.

7"Pero li'thua chenu yene'hua nd reca xuu urre rni bee bene nd enta nt aca xuu, la
lliquihua xne scua nze'ta nu acane, pero la laxusca' iliulabe. 8 Xne liunu tucu nacién
cuna stucu nacidn, nu liunu tucu pafs cuna stucu pafs, cuna liunu texcua'a bee bene
enu rnibiya', cuna texcua'a bee bene enu rnibiya', nu aca xd cuna nu aca bifia huaxi bee
luhuare lu iliulabe. Nucua' neca nd apenatsia uquixie lunt enta nehuana zeca bee bene.

9 'Pero ubi'yahua li'thua xne dete' cuenda bee bene li'ihua lubee usticia, cuna na
zeteche' beei li'ihua lini bee indu, nu dete' cuenda beei li'ihua lubee gubierno cuna lubee
arre equie nd nzeli arqui'hua 1i'4, pero scua nu' modo nu nihua lubeei equie cuenda'
1i'a. 19Xne rqui'fia ni ixiule'exu bee bene bedichia' nze'ca' Diose lu ye bee bene iliulabe,

ante nu laxu iliulabe. 12 Nu chenu dete' cuenda bee bene li'ihua lubee usticia, la chenu
arqui'hua lunt xa nihua, uni'tsiahua bee bedichia' nd liqui' Diose nd nihua xne laca

li'thua enu ni hora ze'e, Espiritu Santo neca enu ni hora ze'e. 12 Enta bichia chenu dete'
cuenda bee bene le'ca bichi beei para nt atilla, nu dete' cuenda bee pa' bee bene endu'lla,
le'ca dete' cuenda bee endu' bee pa' beei cuna na'beei para nu atilla. 13 Ye bee bene
iliulabe chana arqui' li'thua equie nt necahua bee benea; pero bene enu tsuta' arqui' lua
hasta bichia chenu laxu yeene, benequie' tsila'a Diose.

14’Chenu lafi'hua nd nzucu tucu cosa chi'qui' lini indu llene Jerusalén, tucu nd uni
profeta Daniel hasta hua'tu, (bee bene enu rula ichi' quie', uri'thua beya') nii bee bene
enu nucua'a Judea, rqui'fia nu yeca xu'u bee bene ze'e enza dani. 15 Nu bee bene enu
nchiucu' equie ni'i bichia ze'e, la llu'cha' lacalla para na chu'ulla lifii ni'illa na'tsella
stene'lla. 1 Nu bene enu nzu dafii, la benchila'lla ni'lla para nd ye'ta chiya'lla xuculla.
171Cue'e bee una'a enu nu' endu' xla'cu, cuna bee una'a enu nuu bee endu' enu rachi

bichia ze'e! 18 Una'cu'hua lu Diose nt la aca bee nucua' chenu neca tiembu nt nucuaa.
19 Xne chiqui' nehuana zeca bee bene bichia ze'e, hasta chenu ungache' iliulabe 14 aca

bee nucua' scua, nu leca' xunga acald bee nucua' scua ni' stucu bese. 20 Tunu la tsuxe
Diose nu reca bee bichia ze'e, la tsila'a ni' tucu bee bene; pero tsuxe Diose nu reca bee
bichia ze'e, equie cuenda' ni secanu bee bene'nu cuna ni ucafiinu li'ibeei para li'inu.
21'Tunu bee bichia ze'e nu' enu ni luhua: “Ubi'yacuruhua ca'a nzucu Cristo”, urre
“Ni bee nze'e ubi'yacuruhua nguiee nzucu Cristo”, la chili arqui'hua nucua'. 22 Xne

nze'ta huaxi bee bene enu ni nu li'ibeei neca beei Cristo, urre nibeei na li'ibeei neca
beei bee profeta' Diose, ri'i beei huaxi bee milagro, cuna huaxild beend chenu arqui' bee

bene, para nd scua zequienu beei bee bene nu rri'i beei elliebacu' tunu nu' modo hasta
bee bene enu ucarii Diose, zequienu beei. 23 Enze'e nia luhua, nt ubi'yahua li'ihua, xne
udixiule'exuld ye bee nucua' luhua.

Nze'ta zeca li'inu Bene enu uxe'la Diose
(Mt. 24:29-35, 42-44; Lc. 21:25-36)
24’pero bee bichia ze'e, chenu udetela nd nehuana ulle'ca bee bene cabeli lu bichia, nu
la du'llea' ellie' guu, 25 nu zana' bee belaa enu nchiucu' lifiibe lu yuu cuna cuiii ye beenu
nchiucu' lifiibe. 26 Chequie lafii' bee bene iliulabe, Bene enu uxe'la Diose, nt tu'na rulu
siqui'nu nze'tanu lifii xcabe cuna ye poder ni rlu'cunu. 27 Che xe'lanu bee dngele'nu
diqui lu iliulabe para nt quiete'sa' beenu, ye bee bene' Diose catse elu nucua'a beella.

28’Ulu'cuhua cuenda lunt nia luhua, chenu riye' ellutsa lu aca higuera, cuna nd enta
ye' leca e'ne' lue, nediya'hua nu enta rifiala tsibee che. 29 Le'ca scua chenu lafi'hua nd
recala ye bee nucua' uri'ihua beya' nt axula nzu lund nze'ta aca tucu nu unia luhua.
30[xiule'a luhua ni acaxu ye bee nucua', ante ni ati bee bene enu nehuatrii nee. 3! 1liulabe
cuna linibe nitilu bee nucua' pero stichia'a la dete nt yalu yeene.

32 Pero lecati ri'i beya' xi bichia nu xi hora nu aca ye bee nucua', nu ni'bee dngele
lifiibe nu ni' L1i'fi Diose la ri'i beya' nucua', nediya'tsia Diose Pa lifiibe nucua'.

33’Enze'e nia luhua nt ubi'yahua li'thua nu utsu tsifiiahua cuna nti una'cuhua lu Diose,
xne la ri'thua beya' xunga aca bee nucua'. 34 Aca nucua' xi neca chenu xiu'u bene tucu
biaji. Ante nd chiu'ulla rnilla xi rifia' ri'i bee moso'lla. Le'ca unibiya'lla nti tsu tsifia bene
enu rriucu ru'u puerta ni'illa. 35 Le'ca esquie li'ihua, ucua'a tsifiahua, xne la ri'thua beya'
xunga nu xiura nzelaa, tunu nzelaa chenu nze'ta chu'u rula', urre tunu necane ulela'

rula' urre tunu necane ellicabe chenu rixia tiula urre sila'. 3¢ Enze'e ucua'a tsifiahua xne
ca tu'natsia rifiaa, nu la niarquia nt lluna li'thua nt la ri'ihua tucu nt riala nd ri'ihua.

37 Nu lunti rnia luhua nee, rnia lu ye bee bene: Uhuanihua tucu nd riala nd huanihua,
jucua'a tsifiahua para bichia ze'e!

14

Ucua'na bee bene enu rlee lu Jesuse xa modo na'tse beei li'inu
(Mt. 26:1-5; Lc. 22:1-2; Jn. 11:45-53)

1 Rri'itsia xiucu bichia nu aca elifii baxcu, chenu racu bee bene Israel pd nd la chu'u
levadura equie, che bee ule'ya enu rnibiya' lubee ule'ya cuna bee ulaxcuela enu reca ley'
Moisés, rla'na beei xa modo zequienu beei Jesuse para nu na'tse beei li'inu nu uti beei
li'inu. 2 Che unibeei:

—Pero la ria'ahua scua diqui nt reca elifii, para na la tsu reche bee bene.

Udu'u tucu una'a perfume equie Jesuse
(Mt. 26:6-13; Jn. 12:1-8)

3 Chequie chenu nzu Jesuse eyeche Betania ni'i Simén enu ulle'ca elichia nt lee lepra,
chenu nzucu Jesuse lumexa racunu, urifia tucu una'a nuya' tucu frasco na achee nu'
perfume nd huaxi secaa, xne necache'e puro nardo, nu chu uxa'lanchu frasco ze'e nu
udunchu perfume ze'e equie Jesuse. 4 Che bee bene enu nucua'a ze'e ulee beei nti unibeei

lu sa'beei:
—;Xinu uti'chianchu perfume cua' scua? 5 Ala' aiqui perfume cua' tucu chuna ayu'u

dimi denario para nd ari'inchu elietsa lubee bene enu seca elitsi, nu uqui'ya' una'a ze'e
uri'i beei.

6 Pero uni Jesuse lubeei:

—La ri'chiahua li'inchu; ;xinu rqui'yanchu rri'thua? Xne lund uri'inchu lua, neca
nze'ca nucua'. 7 Bee bene elitsi siempre nucua'a cuna li'ihua, nu nu' modo ri'ihua elietsa
lubeei xitse bichia. Pero li'4 la tsua'a cuna li'ithua diqui tiembu. 8 Una'a quie' uri'inchu
lunt unganchu, udu'xulanchu perfume cua' cuerpoa para nd necalane bichia chenu
achi'a. 9 Ixiule'a luhua, nt diqui lu iliulabe elu ixiule'e bee bene bedichia' nze'ca' Diose,
le'ca ni bee bene lund uri'i una'a quie' lua para nd ellu'cu' arqui' bee bene luni uri'inchu
lua.

Uya de'te' cuenda Judas Jesuse lubee bene enu niarqui' tti li'inu
(Mt. 26:14-16; Lc. 22:3-6)

10 Chequie uya Judas Iscariote enu neca lu chi'chiucu bee bene' Jesuse, lubee ule'ya
enu rnibiya' lubee 14 bee ule'ya para nu dete' cuendai Jesuse lubeei. 11 Chenu ubene' bee
ule'ya ze'e nucua', iiia utsu arqui'beei nu unibeei nd dete' beei dimi ya Judas, che uquixie
Judas ucua'ana xa modo dete' cuendai Jesuse lubeei.

Exee nii udacunu Jesuse bee bene'nu
(Mt. 26:17-29; Lc. 22:7-23; Jn. 13:21-30; 1 Co. 11:23-26)

12 Chequie bichia nd uquixie nd reca elifii chenu racu bee bene Israel pa nd la chu'u
levadura equie, chenu le'ca ruuti bee bene tucu sanchi elifii baxcu ze'e che unidichia'
bee bene'nu lunu:

—;Ca niarqui'lu nt nze reche'ru nt da'cuxe'ahua reché baxcu?

13 Che uxe'la Jesuse chiucu bene'nu nu uninu lubeella:

—Uquiahua eyeche Jerusalén, ze'e lla'cahua tucu niyu enu nuya' tucu ere'e inza
nu chu chequiehua li'illa. 14 Elu chu'u bene ze'e, nihua lu bene enu neca stene ni'i
ze'e: “Singuie rni Maestro: ;Ca nzucu cuarto elu acuxeenua bee benea reché baxcu
quie'?” 15 Che lube' bene ze'e tucu cuarto elu ayaa ni nzu che'ela lifii, ze'e reche'hua
nd da'cuxe'ahua.

16 Chequie nzuebeella eyeche llene ze'e, nu ullela' beella tucu nd uninu lubeella nu
ureche'e beella nd acuxee beella reché baxcu.

17 Chenu uyu'u rula' urifiayuu Jesuse chi'chiucu bee bene'nu ze'e. 8 Diqui ni nucua'a

beella lu mexa racu beella uni Jesuse lubeella:

—Ixiule'a luhua nu tucuhua enu racunu li'4 dete'cuenda li'4 lubee bene enu uti li'a.
19 Chequie nehuana utsu arqui'beella, nu unidichia' tucua tucua beella lunu:

—Li'd nze'e 1a?

Nu uni stucu beella:

—Li'd nze'e 1a?

20 Nu ucuaqui Jesuse lubeella:

—Tucu lu chi'chiucuhua enu se'e pa le'ca lifii pliato elu se'a pa nze'ella.

21 Neli nu 1i'4 Bene enu uxe'la Diose, zecaa tucu nu rni lu ichi' Stichia' Diose; pero
icue'e bene enu dete' cuenda 1i'a? Mdse neca nze'ca lu cuenda' bene ze'e nt né alaxulla
lu iliulabe quie'.

22 Diqui nu racu beella, una'tse Jesuse tucu pd nu udete'nu che'tsa lu Diose nu chu
ule'enu pa ze'e udete'nu yabeella nu uninu:

—Udacuhua pé quie', ninguie' neca cuerpoa.

23 Che una'tsenu tucu copa vifiu, chenu ulaxu nd udete'nu che'tsa lu Diose, che chu
udete'nu vaso cua' ya beella nu ungue' ye beella bifiu cua'. 24 Nu uninu lubeella:

—Bifiu quie' neca renea na ri'chia chenu atia para nu tsila'a huaxi bee bene, xne equie
cuenda' nt atia ya'la tucu inziu cuqui nd lu'cu bee bene nu xa ri'i Diose perdona li'ibeei.
25Txiule'a luhua nt leca' xunga hue'eld bifiu nd necache' uva, hasta bichia nt hua'a bifiu
cuqui elu rnibiya' Diose.

Uni Jesuse nu ni Pedro nu la chululla li'inu
(Mt. 26:30-35; Lc. 22:31-34; Jn. 13:36-38)
26 Chenu ulaxu ni ungula beella tucu canto lu Diose, chu nzuebeella dafii nd lee Olivos.
27 Che uni Jesuse lubeella:
—Yehua tsana' arqui'hua li'd rula' quie'; tucu nt nequie lu ichi' Stichia' Diose elu rni:

“Utia bene enu rriucu bee sanchi, nu ri'chia letse beei.” 28 Pero chenu huaiii zecaa rlutia
nza'a Galilea, cheela rifiahua ze'e.

29 Chequie uni Pedro lu Jesuse:

—Afiinzuca nu tsana' arqui' ye beella li'ilu, pero li'4 la tsana arquia li'ilu.

30 Nu ucuaqui Jesuse lu Pedro nd uninu:

—Ixiule'a lulu nt rula' quie' ante nu bixia tiula chiucu bese, unilalu chuna bese nt la
chululu li'a.

31 Pero unila Pedro nu uni:

—Mase atia cuna li'ilu, la cachia nd nu'lua li'ilu.

Le'ca scua uni ye beella.

Uya na'cu' Jesuse lu Diose tucu luhuare elu lee Getsemani

(Mt. 26:36-46; Lc. 22:39-46)
32 Chenu urifia beella tucu luhuare elu lee Getsemani uni Jesuse lubee bene'nu:
—Ucua'asca'hua ca'a, nze nacutsia lu Diose.

33 Che unguya'tsianu Pedro cuna Jacobo cuna Juan, nu uquixie nt chiqui' nehuana nzu
arqui'nu, hasta nu lixiua' nzu arqui'nu. 34 Nu uninu lubeella:
—Chiqui' nehuana nzu arquia, hasta na se'ca nu atia, uya'nasca'hua ca'a nu la

a'tsehua.
35 Che chu nza Jesuse lle'na enza lu ze'e, nu utsulliquinu hasta nd uti'nu tequieenu

lu yuu, nu unacu'nu lu Diose tunu nu' modo nd la zecanu lund enta zecanu. 3¢ Chenu

rnacu'nu lu Diose uninu:
—Paa, yeene recalu rri'ilu; utsila'a 1i'4 lunt chiqui' juerte enta nd zecaa, pero la acane

tucu nd niarquia, uri'itsia tucu na niarqui'lu.
37 Che chu nza Jesuse elu uya'na chuna bene'nu nu ulluna'nu li'ibeella ni ra'tse beella

nu uninu lu Pedro:
—Simén, ;xie' ra'tselu la? ;Xie' né riqui'lu azucu naalu masia tucu hora la?

38 Uzucunahua, nu una'cuhua lu Diose para nu la ri'i beze'lu ana luhua, xne nu' ana
arqui'hua nd ri'thua nt neca nze'ca, pero la riqui' cuerpo'hua.

39 Chequie nza zeca Jesuse, nze nacu'nu lu Diose nu uninu lu Diose tucu nu uninu
bese rluu. 4° Chenu ubenchila' zecanu elu uya'na chuna bene'nu ulluna'nu li'ibeella ni
stucua'la bese ra'tse beella, xne chiqui' riu'u cala' lubeella nu 14 ri'i beella beya' xi cuaqui

beella lunu. 41 Bese rriuna chenu ubenchila'nu elu nucua'a beella uninu lubeella:
—;Xie' ratsesca'hua nu sulachi sca'hua la? Pero uhuahua cala' cua' luhua, xne li'a

Bene enu uxe'la Diose urifiala hora nt dete' cuenda bene 1i'4 lubee bene enu rri'i dula.
42 Uzetehua ne cha'ahua. Nze'ta bicala bene enu dete' cuenda 1i'4 nee.

Chenu una'tse bee bene Jesuse
(Mt. 26:47-56; Lc. 22:47-53; Jn. 18:2-11)

43 Rnisca'la, Jesuse cuna li'ibeella chenu urifia Judas enu unga tucu lu chi'chiucu bee
bene'nu, urifia yui huaxi bee bene enu nzene espada cuna bee acarute. Ni nze'ta na'tse
beei Jesuse lunt unibiya' bee ule'ya enu rnibiya' lubee ule'ya cuna bee ulaxcuela enu
reca ley' Moisés cuna nu rnibiya' bee usticia' bee bene Israel. 44 Chequie Judas enu udete'
cuenda Jesuse lubee bene ze'e, unilai lubee bene ze'e nd uni lubeella:

—Bene enu acua tucu bichiu' xeca, nze'e na'tsehua nu chiuca uya'hua li'illa. 45> Nu
chenu urifia Judas lu Jesuse uyabicai lunu nt uni:

—DMaestro, Maestro.
Nu chu udacui tucu bichiu' xecanu. 46 Che una'tse bee bene ze'e Jesuse nu unguya'

beei li'inu.

47 Pero tucu bee bene' Jesuse enu nzu ze'e uhualla espada nu uchiecu'lilla diaca tucu
bene enu neca moso' ule'ya enu rnibiya' lu ye bee ule'ya. 48 Nu uni Jesuse lubee bene
ze'e:

—;Xinu entahua cuna espada cuna acarute para nii na'tsehua li'd xineca tucu huana'?
49 Ye bichia nzua cuna li'ihua lifii indu llene Jerusalén elu uzetea Stichia' Diose nu né
na'tsehua li'd ze'e. Pero scua acane para nu yalu nu rni Stichia' Diose.

50 Che ye bee bene' Jesuse uyecaxu'u beella nu utsana' arqui'beella li'inu.

51Chequie nzequie tucu niyu e'ne' Jesuse nu nutui tucutsia sdbana. Pero chenu una'tse
bee bene ze'e li'i, 52 chu uchiu'u xqui' xu'i lifii sdbana, nd nutui nu e'cu etui uyecaxu'i
nzai.

Uyayu bee bene Jesuse lubee usticia' bee bene Israel
(Mt. 26:57-68; Lc. 22:54-55, 63-71; Jn. 18:12-14, 19-24)

53 Che uyayu bee bene ze'e Jesuse lu ule'ya enu rnibiya' lu ye bee ule'ya, nu uyetesa' ye
bee ule'ya enu rnibiya' lubee ule'ya, cuna bee usticia' bee bene Israel cuna bee ulaxcuela
enu reca ley' Moisés. 54 Nu istu istu uyaquie Pedro Jesuse hasta ru'u ni'i ule'ya enu
rnibiya' luye bee ule'ya, nu chu uzucu Pedro ru'u quii cuna bee bene enu rriucu ru'u
ni'i ule'ya ze'e.

55 Bee ule'ya enu rnibiya' lubee ule'ya cuna ye bee usticia' bee bene Israel, ucua'na
beella xi ricu' quiya beella Jesuse para ni scua nu' modo nd utibeella li'inu. Pero né
llela' beella xi aricu' quiya beella li'inu. 56 Xne aninzuca nd huaxi eluquichia' uricu' quiya

beella Jesuse, pero urene uni tucu beella nu urene uni stucu beella. 57 Chequie utsuli
chiucu chuna beella nu uricu' quiya beella tucu eluquichia' Jesuse nu unibeella:

58 —Li'iru ubene'ru nd uni nucua": Li'4 nitilua indu llene Jerusalén nd ureche'e bee
bene, nu chunatsia bichia reche'a stucu indu nu 14 reche' bee bene.

59 Pero ni' scua la neca tucu necatse lunti rni beella urene urene uni beella.

60 Che utsuli ule'ya enu rnibiya' lu ye bee ule'ya labe bee bene enu nucua'a ze'e nu

unidichia'lla lu Jesuse:
—Xinu la cuaquililu? ;Xie' neli neca nt rnibeei lulu scua la?
61 Pero la nili Jesuse nu né cuaquilinu che unidichia' zeca'la ule'ya ze'e lunu:
—Xie' li'ilu necalu Cristo lli'fii Diose lifiibe la?
62 Che ucuaqui Jesuse nt uninu:

—Li'd nze'e nu lafii'hua 1i'4 Bene enu uxe'la Diose nt nzucua'a cue'tse Diose chtibee
li'inu enu chiqui' reca yeene, nu le'ca lafii'hua nt nzela lifii xcabe enza lifiibe.

63 Chenu ubene' ule'ya ze'e nucua'a, che utsalla xuculla nu unilla:

—;Xinu la'nala'ahua testigo nee? ¢4 Ubene'la'hua nt xa uni nucua'a bedichia' nu
necha neca lu Diose; jxa nihua nee?

Chequie uni ye bee bene ze'e nu ati Jesuse.

65 Xiucu xuna beei utsu xene lunu nu utsacu' beei lunu nu udifii beei li'inu nu unibeei
lunu:

—Uni'ti udifii li'ilu!

Che bee sundado enu rriucu indu llene Jerusalén le'ca uxutse beei nda'gu lunu.

Utsacu' arqui' Pedro nii la chululla Jesuse
(Mt. 26:69-75; Lc. 22:56-62; Jn. 18:15-18, 25-27)
66 Chenu uzucu Pedro ru'u eli'ya' ni'i ule'ya enu rnibiya' luye bee ule'ya, che urifia tucu
criada' ule'ya ze'e. ¢7 Chenu ulani'nchu nd nzucu Pedro ru'u quii ze'e ubi'yanchu lulla

nu uninchu lulla:
—Le'ca nuulu enzenuulu Jesuse bene eyeche Nazaret.

68 Pero ucachi' Pedro nd unilla:

—La chu'lua benecua', nu la ri'd beya' xi rnilu.

Che uchiu'u Pedro ze'e nu utsulla ru'u puerta nu chu ubixia tiula. ¢° Chenu ulafii' zeca
criada ze'e Pedro stucu bese, che uquixienchu nd uninchu lubee bene enu nucua'a ze'e:

—Le'ca nuu nucua' neca nucua' tucu bene' Jesuse.

70 Pero ucachi' zeca Pedro nti la chululla Jesuse. Che lu ze'e tsia unia'ala bee bene enu
nucua'a ze'e lu Pedro:

—Che rlube' ntnecalu tucubene' benecua', xne necalu bene Galilea nu rdichia'lu tucu
nu rdichia'beei.

71 Che uquixie Pedro nt utsuta'lla lu stichia'lla nd unilla: Dete' Diose castiya li'a tunu
la nia nu neli neca.

—iLa chulua bene enu rnihual!

72Hora ze'e ubixia tiula stucu bese nu ullu'cu arqui' Pedro lund uni Jesuse lulla: “Ante
na bixia tiula chiucu bese, unildlu chuna bese nd la chululu 1i'd.” Chenu ullu'cu arqui'
Pedro nucua' uquixiella nd runa'lla.

Chenu uyayu bee bene Jesuse lu Pilato
(Mt. 27:1-2, 11-14; Lc. 23:1-5; Jn. 18:28-38)
1Chenu uye'e lu yuu uyetesa' bee ule'ya enu rnibiya' lubee ule'ya cuna bee usticia' bee
bene Israel cuna bee ulaxcuela enu reca ley' Moisés cuna bee usticia enu mase rnibiya'
ubedichia' beella nu xa ri'i beella. Che ullica'cuu beella Jesuse nu udete' cuenda beella
li'inu lu Pilato. 2 Che unidichia' Pilato lu Jesuse:
—;Necalu Arre' bee bene Israel 1a?
Nu ucuaqui Jesuse nd uninu:
—Li'a nze'e.

3 Equie nu huaxi nu rricu'quiya bee ule'ya enu rnibiya' lubee ule'ya li'inu. 4Enze'e
unidichia' Pilato lu Jesuse stucu bese:

—Xinu la cuaquililu? Ubi'yacuru huaxi nt rni bee bene lu cuenda'lu.

5 Pero lecaxi ucuaqui Jesuse, che chiqui' uyanu arqui' Pilato.

Unibiya' bee bene nu ati Jesuse
(Mt. 27:15-31; Lc. 23:13-25; Jn. 18:38-19:16)
6 Cada chenu reca elifii baxcu, rla'a Pilato tucu bene enu nchifii ni'cu', tatse enu nacu'
bee bene na la'a. 7 Bee bichia ze'e nchini Barrabds ni'cu' cuna beeld bee bene enu
neyete'i, xne unguuti beei bee bene chenu uliunu beei bee bene' gobierno. 8 Chenu

uyetesa' bee bene para nu nibeei lu Pilato nt ri'illa tucu nt neca costumbre'lla,  che

uni Pilato lubeei:
—Niarqui'hua nt la'a Arre' bee bene Israel 1a?

10 Uni Pilato scua xne uri'illa beya' ni equie nd ria arqui' bee ule'ya enu rnibiya' lubee
ule'ya, enze'e udete' cuenda beei Jesuse lulla. 11 Pero bee ule'ya enu rnibiya' lubee ule'ya
udu'beei arqui' bee bene ze'e para nd ni bee bene ze'e lu Pilato nu la'alla Barrabis.
12 Chequie unidichia' Pilato lubeei:

—;Xi niarqui'hua nd ri'inua enu rnihua ni neca arre' bee bene Israel?

13 Nu ucuaqui beei nd urixialibeei:

—ijUquie'e nucua'a lu cruse!

14 Nu uni Pilato lubeei:
—Pero ;ta ni necha neca uri'i nucua'?

Nu masesca'la juerte ubixialf beei:

—iUquie'e nucua' lu cruse!

15 Chequie lunu niarqui' Pilato nu ya'na nze'calla lubeei, ula'alla Barrabds. Nu
unibiya'lla ni uzete'che' bee sundado Jesuse, nu chu udete' cuendalla li'inu lubee
sundado para nua quie'e beei li'inu lu cruse.

16 Unguya' bee sundado ze'e Jesuse labe eli'ya' ru'u palacio, elu uyetesa' ye bee
sundado. 17 Che ungutu beei tucu laquie morado Jesuse, nu ureche'e beei tucu ellu'i'
nd necache'e eche uzucu' beei equienu. 18 Nu uquixie beei na rixiali beei lunu:

—iLa laxua' nt nehuaii Arre' bee bene Israel!

19 Chequie udu'beei tucu ixi' equienu, nu utsu xene beei lunu, cuna nua utsu lliqui beei
lunu, xi neca nu chiqui' rlu'cu beei ula'na lunu. 20 Chenu ulaxu nu xitse uri'inu beei li'inu,
uhuabeei laquie morado ni nutunu nu ungutu beei ni neca xucunu li'inu, che unguya'
beei li'inu para nd quieenu lu cruse.

Uquie'e bee bene Jesuse lu cruse
(Mt. 27:32-44; Lc. 23:26-43; Jn. 19:17-27)

21Chequie chenu nzeyu beei Jesuse, ulla'ca beei tucu bene eyeche Cirene enu lee Simén
necalla pa' Alejandro cuna Rufo nze'talla enza dafii. Che uri'i bee sundado juerza li'illa
para nu uya'lla cruse' Jesuse.

22Nu chu unguya' beei Jesuse tucu luhuare elu lee Gélgota, nu rni nucua': lluca equie
bene nguti. 23 Nu udete' beei bifiu nii nucha inza ni nelaa nd lee mirra, para ni hue'nue
pero 14 hue'nue. 24 Chequie uquie'e bee sundado ze'e li'inu lu cruse. Nu urita beei tucu
rifa equie cuenda' xucunu bi'ya tane ri'i cada tucua beei ana.

25 Rquie quie' sila' uquie'e beei Jesuse lu cruse. 26 Equie cruse'nu uquie'e beei tucu
letrero nu rixiule'e xi nd uquie'e beei li'inu lu cruse, cuna nu rni lu letrero ze'e nu
necanu: “Arre' bee bene Israel.” 27 Le'ca uquie'e beei chiucu huana' lu tucua cruse, tucu
nze'e cue'tsenu chibee nu stucu nze'e cue'tsenu chubeca. 28 Scua uyalu lunt rni lu ichi'

Stichia' Diose nti rni: “Ubacu' beei li'inu leta bee bene enu necha rri'i.”
29 Chequie bee bene enu udete ze'e unibeei huaxi bedichia' nii necha neca lunu, cuna

nu rcufii beei equie beei xi'chinu beei li'inu nt rnibeei:
—iMan! Rnilu nd chilalu indu llene Jerusalén nu lu chunatsia bichia reche' zecalue,
30 utsila'a li'ilu nu ulaca lu cruse cua'.

31 Le'ca bee ule'ya enu rnibiya' lubee ule'ya cuna bee ulaxcuela enu reca ley Moisés,

unibeei huaxi bedichia' nd necha neca lunu nu unibeei:
—Utsila'a nucua' bee bene, pero la aca nucua' tsila'a nucua' li'i nucua'. 32 {Tunu neca

nucua' Cristo puese laca Cristo enu neca arre' bee bene Israel lu cruse para ni lafiia'ahua,
che chili arquia'ahua nucua!
Hasta bee huana' enu nequie lu cruse cuna li'inu rnibeei bedichia' nti necha neca lunu.

Chenu unguti Jesuse
(Mt. 27:45-56; Lc. 23:44-49; Jn. 19:28-30)

33 Chenu unga rrebichia ucabeli diqui neca lu iliulabe hasta rquie chuna uche. 34Hora
ze'e chenu unga rquie chuna uche juerte urixiali Jesuse nti uninu:

—Eloi, Eloi, ;lama sabactani? —rni bedichia'cua" Diosea, Diosea, ;xinu utsana'
arqui'lu 1i'a?

35 Chenu ubene' chiucu chuna bee bene enu nucua'a ze'e nucua', che unibeei:

—Uquie'e diacahua rixialla profeta Elfas.

36 Che uyaxu'u tucu beei nu ucuacha nze'e tucu esponja lu inza vinagre nu uzucu'i lli'i
tucu aca nu uti'i esponja cua' ru'u Jesuse para ni hue'nu inza vinagre cua' nu uni:

—Utsana'hua li'illa bi'ya se nze'ta laca Elfas li'illa lu cruse.

37 Pero juerte urixiali Jesuse nu ungutinu. 38 Chequie laquie llene nti neru'cu nzi'qui
lifii indu llene Jerusalén, utsa arli'ti'llune hasta aya nu hasta aquié. 39 Che capitafii enu
rnibiya' lubee sundado ulafii'i nt xa unguti Jesuse lund nzui ze'e nu uni:

—Neli ni neca benequie' Lli'fii Diose.

40 Le'ca istu nucua'a chiucu chuna bee una'a ri'ya, leta bee una'a quie' nzu Marifa
Magdalena, cuna Salomé cuna Maria enu neca na' Jacobo enu ri'chia bene Jacobo enu
lle'na, cuna José. 41 Bee una'a quie' uyaquie Jesuse cuna nu uri'i beenchu elietsa lunu
chenu nzunu Galilea. Le'ca ze'e nucua'a huaxild bee una'a enu uyaquie li'inu hasta
Jerusalén.

Chenu uhuachi' Jesuse
(Mt. 27:57-61; Lc. 23:50-56; Jn. 19:38-42)

42 Bichia nu rri'iluxu bee bene Israel ye nu qui'fia beella neca bichia xee nu sulachi
beella. Bichia ze'e chenu enta chu'u rula', 43 urifia José bene eyeche Arimatea. Ungalla
tucu bee usticia lubee bene Israel, nu rlu'cu bee bene ula'na lulla. Le'ca nzuquiella
nd lani'lla lund rnibiya' Diose, nu uyu'u valuru'lla unacu'lla cuerpo' Jesuse lu Pilato.
44 Chequie chiqui' uyanu arqui' Pilato chenu ubene'lla nd ungutila Jesuse, nu chu
ubixialla capitafii para nd ri'illa beya' tunu neli nucua'.

45 Chenu uni capitani ze'e nt neli nd ungutila Jesuse, che uzela Pilato nt unguya' José
cuerpo'nu. 46 Chequie uya José utsii tucu sabana fifio nu chu ulacalla cuerpo' Jesuse lu
cruse nu utelalla sabana ze'e cuerpo'nu nu uya ca'chi'lla cuerpo'nu linii tucu eluhua elu
neda'fiila lifii tucu quiee nu utsacu'lla ru'u eluhua ze'e cuna tucu quiee llene. 47 Maria
Magdalena cuna Marfa na' José ulafii' beenchu elu uhuachi' cuerpo' Jesuse.

16

Uhuarii zeca Jesuse nu ungutinu
(Mt. 28:1-10; Lc. 24:1-12; Jn. 20:1-10)

1 Chequie chenu udete bichia nd sulachi bee bene Israel, Maria Magdalena, cuna
Salomé, cuna Marifa na' Jacobo, uya tsi' beenchu perfume para nd du' beenchu perfume
cua' cuerpo' Jesuse. 2Nu chenu uye'e lu yuu zila' domingo silatu' uya beenchu ru'u
eluhua' Jesuse, chenu enta lifii bichia. 3 Chenu nzue beenchu lu inziu uni beenchu lu
sa'beenchu:

—;Ti yucu quiee llene ni nacu' ru'u eluhua' Jesuse nee?

4Pero chenu ubi'ya beenchu ulafii' beenchu, nu la nacua' quiee llene ze'e ru'u eluhua.
5 Chenu uyu'u beenchu lifii eluhua ze'e, ulafii' beenchu, ni nzucu tucu niyu e'ne' chubee

ru'u eluhua ze'e, nutui tucu laquie niquichi na stufii, nu ulliqui beenchu. ¢ Che uni

lubeenchu:
—La lliquihua. Nediyaa nt rla'nahua Jesuse bene eyeche Nazaret enu uquiee lu cruse.

Pero uhuaiii zecanu nd ungutinu. Leca'nu ca'a. Ubi'yacuruhua elu uricu cuerpo'nu.
7Nee uquia tixiule'ehua lu Pedro cuna lu beeld bee bene' Jesuse na rlutinu nzanu Galilea,

cheela rifiahua ze'e; nu lafii'hua li'inu ze'e tucu nd uninu luhua.
8 Chequie yexetsia uchiu'u bee una'a quie' lifii eluhua ze'e, nu reca tse'tse beenchu

xiqui beenchu. Nu lecati lu udixiule'e beenchu lunti unga ze'e, equie nt xiqui beenchu.

Ulube'lu Jesuse lu Maria Magdalena
(Jn. 20:11-18)

9 Domingo sila' chenu uhuafii zeca Jesuse nd ungutinu, rlutila ulube'lunu lu Marfa
Magdalena enu uhuanu achi benechiqui' arqui'. 19 Che uya tixiule'enchu lubee bene enu
uyanzenu Jesuse, nu nehuana nzu arqui'beella cuna nii runa' beella equie cuenda' li'inu.
1 Pero chenu ubene' beella nt nehuafii Jesuse cuna nt ulafii' Marfa Magdalena li'inu, né
chili arqui'beella nucua'.

Chenu ulube'lu Jesuse lu chiucu bene'nu
(Lc. 24:13-35)
12 Lu ze'e 14 ulube'lu Jesuse lu chiucu bee bene'nu enu nza enza dafii, pero urene
ulube'lunu lubeella. 13 Che uyatixiule'e bee bene quie' lubeeld bee bene'nu, pero ni' nt
uni beella né chili arqui' beeld bee bene'nu.

Lunti unibiya' Jesuse nu ri'i bee bene'nu
(Mt. 28:16-20; Lc. 24:36-49; Jn. 20:19-23)

14 Lu ze'eld ulube'lu Jesuse lu chetu'cu bee bene'nu, chenu nucua'a beella lu mexa.
Uqui'ya' beella uri'inu, xne nziti arqui'beella equie nd la chili arqui'beella lund unibee
bene enu ulaiii'la' li'inu nd uhuani zecanu nd ungutinu.

15 Chequie uninu lubeella:

—Uquiahua diqui lu iliulabe nu udixiule'ehua bedichia' nze'ca' Diose lu ye bee bene.
16 Nu bene enu chili arqui' bedichia' nze'ca' Diose cuna nu rinzalla tsila'a Diose li'illa,
pero bene enu la chili arqui' Stichia' Diose la tsila'a Diose li'illa lu castiya'lla. 17 Nu bee
sefia quie' lu'cu bee bene enu chili arqui' Stichia' Diose. Equie nu leea hua beella bee
benechiqui' arqui' bee bene. Le'ca nibeella stucu dialu rene na la ni beella. 8 Nu tunu
na'tse beella be'la cuna yaa beella; nu tunu hue' beella nd nucha veneno, lecaxi zeca
beella; nu le'ca chenu ricu' beella ya beella equie bee bene enu riti yeca' bee bene ze'e.

Uquie Jesuse lifiibe
(Lc. 24:50-53)
19 Chequie chenu ulaxu nd uniJesuse lubeella, chu uquieenu lifiibe nu uzucunu cue'tse

Diose chubee. 20 Che uchiu'u beella nd nze tixiule'e beella bedichia' nze'ca' Diose lubee
bene diqui bee luhuare. Nu uri'i Jesucristo elietsa lubeella, uri'inu bee milagro para nt

ri'i bee bene beya' nt neli neca Stichia' Diose nu sete' beella. Amén.

Bedichia' nze'ca' Jesucristo nii uquie'e San Lucas

Ca'a enta bee bedichia' nii uquie'e San Lucas lu Tedfilo
1 Huaxi bee bene uri'i luchia nd uquie'e xcua'a beella nd xa unga leta'ahua, 2 tucu
nd uze'te' bee bene lia'ahua, li'ibeella enu ulafii' xa unga hasta chenu uquixie Jesuse

nu udixiule'enu Stichia' Diose, nu le'ca li'ibeella uri'i beella elietsa ni udixiele'e beella
stichia'nu lubee bene. 3 Le'ca ucua'naa para ni uri'a beya' lunt neli neca ni xa unga

hasta chenu urifia Jesuse lu iliulabe. Tedfilo enu chiqui' neca equie neca nze'ca para li'a
nud quie'e xcua'a bee ninguie' lulu, 4 para na ri'i nze'calu beya' lu ye na neli neca uzete'
bee bene li'ilu.

Udixiule'e tucu dngele' Diose nu ala Juan Bautista
5 Chenu unga Herodes arre lu iliu Judea, uhuafii tucu ule'ya enu lee Zacarfas, li'illa
ullutsella leta texcua'a bee ule'ya enu unibiya' Abias lu, nu una'a Zacarias lee Elisabet,
necalla enu nze'ta lubee bene' tuxie Aarén enu unga ule'ya. © Zacarfas cuna una'lla
uhuatii beella tucu nu neli neca lu Diose, nu uzucu' beella ley' Diose, hasta nu lecati

udu' culpa' beella. 7 Pero né lu'cu beella endu', xne neca Elisabet bichi nu unguxula rucu

beella.
8 Tucu bichia uyala texcua'a bee ule'ya para nt zibi' beella lu Diose, leta bee ule'ya quie'

nchifii Zacarfas. 9 Chequie tucu ni neca costumbre' bee ule'ya ze'e, ucafii beella bi'ya ta
beellaya'na enu du' llene quiendixi ru'u ecu'cu elu necachi neca lifii indu llene Jerusalén,
nu uyala Zacarfas na chu'ulla lifii indu ze'e para nt du'lla llene quiendixi ru'u ecu'cu ze'e.
10Diqui nt rdu'lla llene quiendixi ru'u ecu'cu ze'e, ye bee bene rnacu' beella lu Diose labe
eli'ya' indu ze'e. 11 Hora ze'e ulube'lu tucu angele' Diose lu Zacarfas, chtibee ru'u ecu'cu
elu rdu'lla llene quiendixi. 12 Chenu ulani' Zacarias dngele ze'e, chiqui' ulliquilla nu 14
ri'illa beya' xa ri'illa. 13 Che uni angele ze'e lulla:

—Zacarias, la lliquilu, ubene'la' Diose lunt rnacu'lu lunu, li'ilu cuna una'alu Elisabet
lu'cuhua tucu endu', enu hualeehua Juan. 14 Chiqui' fiia tsu arqui'lu, nu le'ca esquie fiia
tsu arqui' huaxi bee bene chenu ala endu' ze'e. 15 Xne endu'lu aca tucu bene llene lu

Diose. La hue'lla bifiu nu la hue'lla ni' tucu nu rri'i nd xuchi' bee bene. Ante nt alalla
chiqui' nzula Espiritu Santo cuna li'illa. 16 Ri'illa nu huaxi bee bene Israel che'e arqui'beei

lu stula beei na benchila' beei lu inziu' Diose, li'inu enu neca Diose' beei. 17 Juan quie'
cha rluti lu li'inu enu nze'ta, nu xe'la Diose nd huafii Espiritu Santo cuna Juan nu lu'culla
nd recalla tucu nd ulu'cu profeta Elias, ri'illa nd huafii nze'ca bee paa cuna bee lli'fiilla
parand la cua'a xuulla. Le'ca zete'lla bee bene enu nziti arqui' para nd zucu' beei yeene,
scua ri'illa ni cua'a tsifia bee bene para nd yucu arqui'beei li'inu enu nze'ta.

18 Che uni Zacarfas lu dngele ze'e:

—;Xamodo aca tucu ni rnilu? Xne unguxuld nu le'ca esquie unaa.

19 Nu ucuaqui dngele ze'e:

—Li'4 neca dngele enu lee Gabriel, nu sibia'a lu Diose, li'inu uxe'lanu li'4d para nu
nzelayua bee resuna nze'ca quie' lulu. 20 Pero nee, equie nd la chili arqui'lu lund unia
luly, yacu' nt rnilu, hasta nt yalu nd unia lulu, che ya'la zeca nt nilu.

21Diqui nu reca bee nucua', bee bene enu nucua'a ru'u eli'ya' indu ze'e nucua'a quiee
beella nu chiu'u Zacarias nu nzenu arqui'beella xi na rle' Zacarfas lifii indu ze'e. 22 Chenu
uchiu'u Zacarias lini indu ze'e la aca'lla nilla, che uri'i beella beya' nti nu' nd ulube' Diose

lulla, nu rri'itsialla sefia lubeella xne la nia'lla.
23 Chequie chenu ulaxu bee bichia nd uzibi' Zacarias linii indu ze'e chu nzialla ni'illa.

24 Cheela bee bichia ze'e, uyu'u endu' xla'cu una'alla Elisabet, nu diqui ayu' uu né
chiua'alla ni'lla, nu uri'illa elliebacu' nd unilla: 25> “Uri'i Diose lua scua, para nd la
tsequichia' bee bene 1i'a.”

Tucu dngele' Diose udixiule'e nii ala Jesuse

26 Chenu uza' xu'cu uu, uxe'la Diose angele enu lee Gabriel lu tucu eyeche nd lee
Nazaret nd nchifi lu iliu Galilea. 27 Para nti nze bi'ya dngele quie' tucu una'a e'ne enu lee
Marfa, li'illa nzula nd yuculla tucu niyu enu lee José, nze'ta José quie' lubee bene' tuxie
arre David. 28 Chequie uyu'u dngele ze'e lifii ni'i elu nzucu Marfa nu uni dngele quie'
lulla:

—iMalune Marfa, li'ilu enu ucafiila Diose! Nzu Diose Paa lifiibe cuna li'ilu, nu uri'i
le'yalanu li'ilu lu ye bee una'a.

29 Chenu ulafii' Maria angele ze'e, chiqui' uyanu arqui'lla bee bedichia' nii uni dngele
cua', nu le'ca uri'illa elliebacu' nt xa neca bee bedichia' cua'. 30 Chequie uni zeca angele
ze'e lulla:

—NMarfa, la lliquilu, xne ucafila Diose li'ilu nu uri'inu nd cha nze'ca lu cuenda'lu.
31 Nee chu'u tucu endu' xla'culu, nu chenu ala endu' quie' hualeelunu Jesuse. 32 Li'inu
lu'cunu na chiqui' recanu, nu hualee bee bene li'inu Lli'fii Diose lifiibe, le'ca ri'i Diose
lifiibe nd acanu arre, tucu nt unga David arre, bene'nu enu udetela, 33 para ni nibiya'nu
lubee bene Israel diqui tiembu. Nu leca xunga laxu n rnibiya'nu.

34 Che uni Marfa lu angele ze'e:

—;Xa modo nu aca nucua' scua, nu la nzucu'nua ni' tucu niyu?

35 Nu ucuaqui dngele ze'e lu Marfa:

—Lu'culu endu' cua' equie cuenda' Espiritu Santo, hora ze'e lunt reca Diose lifiibe
du'nu xca'la' equielu tucu nu rdu' xcabe xca'la' equie bee bene. Enze'e endu' enu lu'culu
leca xunga ri'inu dula nu hualee bee bene li'inu Lli'fi Diose lifiibe. 3¢ Le'ca enta nii lu'cu
sa'lu Elisabet tucu endu', aninzuca nti unguxulalla, li'illa enu rni bee bene nd leca' modo

nd lu'cu endu' pero necala xu'cu uu nd nu' endu' xla'culla. 37 Xne leca ni' tucu nt nerifia'
para Diose.

38 Chequie uni Marfa lu dngele ze'e:
—Nzua para nu zibia'a lu Diose, ri'inu tucu nd niarqui'nu cuna li'd. Chenu ulaxu nu
uni Marfa scua, chu nzia dngele ze'e che.

Chenu uyabi'ya Maria Elisabet

39 Bee bichia ze'e, uchiu'u Maria nza lu tucu eyeche ni nchiucu' dani lu iliu Judea, 4 nu
chenu uyu'u Marfa lifii ni' Zacarfas unilla malune lu Elisabet. 41 Chenu ubene' Elisabet nt
uni Maria malune lulla, ucufii endu' enu nu' xla'cu Elisabet, scua chiqui' uya'na Espiritu
Santo cuna Elisabet. 42 Chequie, juerte uni Elisabet lu Marfa:

—iUri'i le'yala Diose li'ilu lu ye bee una'a, le'ca uri'i le'yala Diose endu'lu enu nzu nt
ala! 43 ;Ti necaa nii nze'ta bi'ya na' Diosea li'a? 44 Marfa chenu unilu malune lua, ucui
endu' enu nu' xla'cua equie nd fiia nzu arqui'nu. 4°jNeca nze'ca nt uchili arqui'lu Marfa,
xne yalu tucu nd uni Diose lulu!

46 Chequie uni Marfa:

Chiqui' rnia bedichia' nze'ca lu Diose.
47 Nia nzu arquia lu Diose enu tsila'a li'4.
48 Xne ubi'yanu caa nzua, aflinzuca nt necatsia tucu bene enu sibi' lunu,
nu hasta nee nu diqui tiembu ni bee bene nu fiia nza nze'cae lu cuendaa.
49 Xne uri'i Diose enu reca yeene huaxi ni neca nze'ca lua.
iNu Santo neca nu leenu!
50Nu la tsuxe Diose nu rlu'cu arqui'nu ye bee bene enu rlu'cu ula'na lunu.
51 Huaxi na uri'inu equie nd recanu.
Nu ulliti'nu elliebacu' bee bene enu nellifa.
52 Le'ca unguxi Diose nu rnibiya' bee bene enu rnibiya', nu udete'nu ni reca bee bene
enu lle'na arqui'.
53 Udete'nu lunt secala'cha' bee bene enu seca elitsi nu lecaxi udete'nu lubee bene xene.
54 Uri'inu elietsa lubee bene Israel, enu neca bene'nu,
nu 14 zafii'nu nd ulu'cu arqui'nu li'ibeella.

55 Tucu nu uninu lubee benea'hua enu udetela lu Abraham cuna lubee bene enu nze'ta
lu Famili'lla.
Nu leca xunga tsana' arqui'nu li'ibeella.

56 Uya'na Maria ni'i Elisabet tucu chuna uu, cheela nzia Maria ni'lla.

Chenu ungula Juan Bautista

57 Chequie chenu uza' bichia nt ungula endu' Elisabet, ungula tucu endu' niyu'lla.
58 Che bee besifiu'lla cuna bee sa'lla uya bi'ya beella li'illa nu fia utsu arqui'beella, xne
uri'i beella beya' nd fiia uhua'a arqui' Diose li'illa. 9 Chenu uza' endu' ze'e xunu bichia,
uya beella para nd quie sefia elu necachi'nu, tucu nd rquie sefia bee niyu enu neca bee
bene Israel. Nu niarqui' beella nii achiu'ulee endu ze'e Zacarias tucu nd lee pa'nu. ¢ Pero
uni na'nu lubee bene ze'e:

—La chiu'uleenu scua. Juan chiu'uleenu.

61 Che uni beella lulla:

—;Xinu chiulee endu'lu Juan nu ni' tucu bee sa'hua la lee Juan?

62 Chequie cuna sefa unidichia' beella lu pa' endu' ze'e, para nu ri'i beella beya' xa
niarqui'lla nt chiu'lee endu'lla. 63 Nu unacu' pa' endu' ze'e tele'e ala para nd quie'ella
lu ala xa chiu'ulee endu'lla, nu uquie'ella lu ala ze'e: “Juan chiu'leenu.” Chiqui' uyanu
arqui' bee bene ze'e nu uri'illa scua. ¢4 Hora ze'e uya'la zeca nt uni Zacarias, nu unilla
bedichia' nze'ca lu Diose. 5 Chequie ye bee besifiu' beella chiqui' uyanu arqui'beella, nu
ye bee bene bee eyeche nt nchiucu dafii Judea ubene' beella lunti ungae scua. % Ye bee
bene enu ungabiya' nucua' unibeei lu sa'beei:

—;Xinze'ta nt aca endu' cua'?

Xne che rlube' ni nzu Diose cuna endu' cua'.

Bee bedichia' nui uni Zacarias lu Diose
67 Chequie Zacarfas pa' endu' ze'e, chiqui' nzu Espiritu Santo cuna li'illa, nu uquixiella

unilla bedichia' nt uliqui' Diose nd unilla:

68 :Che'tsald Diose lifiibe li'inu enu neca Diose lubee bene Israel,

xne urifianu para na tsila'anu lia'ahua enu neca bee bene'nul!

9 Uxe'la Diose lu'ahua tucu enu chiqui' reca para nu tsila'a lia'ahua,

necanu enu nze'ta lubee bene' arre David enu uzibi' lu Diose.
70 Scua neca nd ucuaqui u'na Diose hasta hua'tu tucu nu udixiule'e bee profeta'nu enu

uhuaii nze'ca lunu:
71 Nu tsila'anu lia'ahua lubee bene enu rlee lua'ahua cuna lubee bene enu rana arqui'
lia'ahua,
72 cuna nd hua'a arqui'nu bee bene'ahua enu udetela nu la zafii'nu lund ucuaqui u'nanu.
73Ninguie' neca nd ucuaqui u'na Diose lu Abraham bene'ahua enu udetela:

74Nu tsila'anu lia'hua lubee bene enu rlee lua'ahua,
para nu aca'ahua zibia'ahua lunu nu la lliquia'ahua,

75 para nd huafiia'ahua tucu nd niarqui'nu,
cuna nu ria'ahua tucu nd neli neca lunu, diqui tiembu lund nehuania'ahua.
76 Nu li'ilu endua, chiu'uleelu profeta' Diose lifiibe,
xne li'ilu cha rlutilu, para nt tsiche'lu inziu nd rifia li'inu.
77Nu ixiule'elu lubee bene para na ri'i beella beya' nti xa ri'i Diose perdona stula beella
cuna nu tsila'anu li'ibeella.
78 Xne seca Diose'ahua lia'ahua cuna nt uhua'a arqui'nu lia'ahua,
enze'e xe'lanu Lli'finu xi neca ellie' bichia lua'ahua,
79 para nu xa'lanu elliebacu' bee bene enu nchifi arqui' lund necha neca,
cuna lubee bene enu nza lu inziu ni nze nitilu beei,
nu lube'nu lia'ahua para ni huafiia'ahua tucu nu riala ni huafiia'hua lunu.
80 Ube'taru'cu endu' Zacarias cuna ni naaqui utsuta' arqui'lla lund neca cuenda' Diose,
nu vhuatiilla lu dafii achi elu la nucua'a bene, desde bichia nd uquixiella nti udixiule'ella
Stichia' Diose lubee bene Israel.

Chenu ungula Jesuse
(Mt. 1:18-25)
1Bee bichia ze'e, unibiya' arre César Augusto nu sucu ichi ye bee bene iliulabe. 2Nu
bese rlu ni uzucu ichi bee bene che neca Cirenio gobernador lu iliu Siria. 3 Chequie ye
bee bene rqui'fia ni nza beella lachi beella para nu zucu ichi beella ze'e.
4Enze'e, uchiu'u José eyeche Nazaret, nt nchifii lu iliu Galilea, nu uyalla lu iliu Judea
eyeche Belén, elu ungula tuxie arre David, xne lubee famili' tuxie arre David nze'ta José.
5 Uya José eyeche Belén para nu zucu ichilla cuna Maria, enu nzula nu yuculla nu nu'la
endu' xla'cu Marifa. ¢ Chequie diqui nd nucua'a beella eyeche Belén, urifia bichia nd ala
endu' Marfa. 7 Ze'e ungula endu' rlu'lla lifii ni' bee nafii nu utelalla tucu laquie li'inu nu
chu udixiulla li'inu lifii tucu cajén elu riu'u ni racu bee nai, xne leca' luhuare elu ya'na
beella lini ni'i elu ria'na bee bene.

Uni dngele' Diose lubee bene enu rriucu bee sanchi
8 Axu eyeche Belén ze'e nucua'a chiucu chuna bene enu rriucu bee sanchi nu ria'na
beella dafii rula cuna bee sanchi. ? Che tu'natsia ulube'lu tucu angele' Diose lubeella, nu
udu'llie'e ellie'e Diose diqui abenchila' beella, nu chiqui' ulliqui beella. 10 Nu uni dngele

ze'e lubeella:
—TLa lliquihua, xne urifiayua tucu resuna nze'ca luhua, nu equie cuenda' resuna quie'

tsu nze'ca arqui' ye bee bene. 11 Nee lachi David ungula tucu enu tsila'a li'ihua, necanu
Cristo, enu rlu'cu nd rnibiya'. 12Nu para nd chuluhua endu' quie', llela'hua li'inu lifii ni'i
bee nafii nebelanu tucu laquie nu nchiucu'nu lifii tucu cajén elu riu'u nd racu bee natii.

13 Hora ze'e ulube'lu huaxila bee dngele lifiibe elu nzu dngele ze'e, nu rni bee dngele
cua' bedichia' nze'ca lu Diose nt uni beenu:
14;Che'tsald Diose enu nzucu lifiibe!
iChu'u nt nzuxee lu iliulabe, para bee bene enu rri'i

tucu nu riu' arqui'nu!
15 Chequie chenu uquie bee dngele ze'e liniibe, bee bene enu rriucu bee sanchi ze'e uni

beella lusa'beella:
—Chaahua eyeche Belén, che bi'ya'ahua lunt unga ze'e tucu nd udixiule'e Diose Pa

lifiibe lua'ahua.
16 Nu yexetsia nzuebeella nu ullela' beella Marfa cuna José lifii ni' bee nani cuna endu'

me' ze'e, nu nchiucu'nu lifii tucu cajén elu riu'u nd racu bee nani. 17 Chenu ulafii'
beella nucua', uni beella lunt udixiule'e dngele lubeella equie cuenda' endu' ze'e, 18 che
uyanu arqui' ye bee bene enu ubene' luni uni bee bene enu rriucu bee sanchi. 19 Pero
uduche'tsia Maria ye bee bedichia' cua' arqui'lla, cuna nu rri'illa elliebacu' lu cuenda'
nucua'. 20 Chequie chenu ubenchila' bee bene enu rriucu bee sanchi chiqui' fiia nzu
arqui' beella rdete' beella che'tsa lu Diose, cuna ni rni beella bedichia' nze'ca lunu lu ye
nu ulafii' beella cuna nd ubene' beella, xne unga ye tucu ni udixiule'e angele lubeella.

Chenu unguya' José cuna Maria Jesuse lifii indu llene Jerusalén

21 Chenu uza' xunu bichia ni ungula Jesuse uquie sefia elu necachi'nu, tucu nd rquie
sefia elu necachi' bee niyu enu neca bee bene Israel, nu uhualee beella li'inu Jesuse, tucu
nt udixiule'e dngele lu Maria ante nt chu'unu xla'culla.

22 Chenu uza' bee bichia nt uri'i Marfa tucu na rnibiya' ley' Moisés ni rri'i bee una'a
chenu rala endu' beenchu, che unguya' beella Jesuse lifii indu llene Jerusalén lu Diose
Paa lifiibe. 23 Uri'i beella scua, xne rni ley' Diose: “Ye bee endu' niyu enu neca endu' rlu
necala beei para Diose.” 24 Che uyayu beella u'na lu Diose tucu nu rnibiya' ley' Diose,
chiucu cu'cu urre chiucu paloma.

25 Tiembu ze'e uhuafii tucu bene eyeche Jerusalén enu lee Simedn. Ungalla tucu
bene nze'ca, nu chiqui' rlu'culla ula'na lu Diose nzuquieella lafi'lla bene enu tsila'a bee
bene Israel. Nu nzu Espiritu Santo cuna li'illa, 26 equie cuenda' Espiritu Santo ungabiya'
Simedn nu la atisca'lla hasta nd lafii'lla Cristo, enu xe'la Diose enu rlu'cu nu rnibiya'.

e'ca udu' Espiritu Santo arqui' Simedn nu uyalla lifii indu llene Jerusalén. Nu chenu
27 Le'ca udu' Espiritu Sant 's yalla | dull 1én. Nu ch
uyanu pa' Jesuse li'inu cuna na'u li'inu lifii indu ze'e para nu uya ri'i beella tucu na
rnibiya' ley' Moisés nu ri'i bee bene, 28 che una'tse Simedn Jesuse nu uchi'chilla li'inu nu

ya ley
unilla bedichia' nze'ca lu Diose, nt1 unilla:
29 Diose Paa lifiibe nu' modo zelalu nd atia leca' xi chenuarquia nee,

xne uza'la lunt ucuaqui u'nalu lua.
30 Nee si ulafiild bene enu tsila'a li'iru nee,
31]i'inu necanu, enu uxe'lalu lu ye bee bene iliulabe,
32Li'inu necanu xi neca ellie'e nt xa'la elliebacu' bee bene enu la neca bee bene Israel.
Nu chiqui' aca neca equienu lubee bene'lu enu neca bee bene Israel.

33 Chiqui' uyanu arqui' José cuna Maria na' Jesuse chenu ubene' beella lunti uni Simeén

scua equie cuenda' Jesuse. 34 Chequie uri'i le'ya Simedn beella, nu unilla lu Marfa, na'
Jesuse:

—Ixiule'a lulu Marfa nd utsula Diose endu' quie', ni huaxi bee bene Israel la chili
arqui' li'inu, nu le'ca huaxi bee bene chili arqui' li'inu, nu urifianu para nu zete'nu bee
bene xa niarqui' Diose nu huatii beei, pero huaxi bee bene la yucu arqui' li'inu. 3>Nu scua
ri'inu beya' xa neca elliebacu' cada tucua bee bene. Pero li'ilu Marfa xi neca chenu rdete
tucu espada arqui' tucu bene scua tsi'lu chenu aca bee nucua'.

36 Le'ca lifii indu ze'e nzucu tucu una'a enu neca profeta. Li'illa leella Ana, nu necalla
xinchiu'cu Fanuel enu nze'ta lu famili' Aser, unguxulalla. Nu chiqui' nere'ne'lla chenu
uchialla nu uzucunulla niyu'lla achi lana, 37 nu ungala ochenta y cuatro lana nd uya'na
zaquilla. Ni' tucu bichia la dete seella indu, ye bichia nzuculla lifii indu rnacu'lla lu Diose,
nu rdete'lla bichia nt la aculla equie nt rlu'culla ula'na lu Diose. 38 Chenu rdichia'nu
Maria Simedn, hora ze'e urifia Ana, chenu ulaxu ni udete'lla che'tsa lu Diose uquixiella
nd unilla equie cuenda' Jesuse lu ye bee bene enu nzuquie nu rifia bene enu tsila'a
Jerusalén.

Chenu ubenchila’ zeca José cuna Maria eyeche Nazaret
39 Chequie chenu ulaxu nt uri'i José cuna Maria lu ye nt rnibiya' ley' Diose, ubenchila'
zeca beella lachi beella Nazaret nii nchiucu' lu iliu Galilea. 40Diqui nd nze'ta ru'cu Jesuse,
nze aca naaquinu cuna nu chiqui' reca elliebacu'nu nu chiqui' uri'ile'ya Diose li'inu.

Chenu ullela Jesuse lifii indu llene Jerusalén
41 7a'lana se José cuna Maria elifii baxcu eyeche Jerusalén. 42 Chenu uza' Jesuse
chi'chiucu lana, uya ye beella Jerusalén, tucu nt neca costumbre' beella ni see beella
elifii baxcu ze'e. 43 Pero chenu ubenchila' beella nt ulaxu elifii ze'e, né ri'i José cuna
Maria beya' nti uya'na Jesuse Jerusalén. 44 Uri'i beella elliebacu' nd tia nze'tanu leta bee
bene, nu utsela beella tucu bichia lu inziu, pero chenu ucua'na beella li'inu leta bee bene'

beella, cuna leta bee bene enu nu'lu beella, 4> né llela' beella li'inu leta bee bene ze'e. Che
ubenchila' zeca beella Jerusalén nze la'na beella li'inu.

46 Chenu udete chuna bichia ullela' beella li'inu lifii indu llene Jerusalén, nzucunu leta
bee ulaxcuela enu reca ley' Moisés, nu sucu' diacanu nu rni beella nu rdichia'nunu beella.
47 Che ye bee bene enu riene' nt rninu, chiqui' uyanu arqui'beella lunu chiqui' recanu,
nu le'ca nzenu arqui'beella lunt xa ucuaquinu lubeella. 48 Chenu ulafii' José cuna Maria
li'inu, uyanu arqui'beella, nu uni Marfa na'nu lunu:

—Endua, ;xinu uri'ilu scua? Pa'lu cuna 1i'd chiqui' nzenu arqui'ru rla'naru li'ilu.

49 Che ucuaqui Jesuse lubeella:

_'X‘ 1 ' h 1-'/? .X- '1 c':h b ' /7 c|~ /7 "I o~ ' 1 ?

¢Xinu rla'nahua 1i'a? ;Xie' la ri'thua beya' nii rqui'fia nd ri'a rifia' paa la?

50 Pero 14 ri'i beella beya' xinu uninu scua.

51 Che ubenchila'nunu li'ibeella eyeche Nazaret, nu uzucu'nu ye nu rni beella, pero
Maria na'nu uduche'tsialla ye bee nucua' arqui'lla. 52 Nu nze'ta ru'culd Jesuse cuna ni
chiqui' nze aca elliebacu'nu, nu fiia nzu arqui' Diose lunu. Le'ca fiia nzu arqui' bee bene
lunu.

Udixiule'e Juan Bautista Stichia' Diose
(Mt. 3:1-12; Mr. 1:1-8; Jn. 1:19-28)

1 Chenu unga chifiu' lana nd rnibiya' arre Tiberio César diqui lu iliulabe, che neca
Poncio Pilato gobernador Judea, nu neca Herodes gobernador Galilea, nu bichilla Felipe
neca gobernador Iturea cuna lu iliu Traconite, nu Lisanias neca gobernador Abilinia.
2 Chequie Ands cuna Caifés unga ule'ya enu mase rnibiya' lu beeld bee ule'ya. Bee bichia
ze'e uni Diose lu Juan lliana' Zacarias lu dafii achi elu la nucua'a bee bene. 3Nu uya Juan
lu ye bee eyeche nii nchiucu' axu re'cu Jordan, nu unilla lubee bene nt che'e arqui' bee
bene lu stula beei cuna nt rinza beei, para nd ri'i Diose perdona li'ibeei. 4 Scua uyalu
tucu ni uquie'e profeta Isafas hua'tu, xne li'illa uquie'ella nucua' ni rni:

Lu tucu dafii achi elu la nucua'a bee bene, riene tucu chii bene nu rixialilla nt nilla:
“Utsu tsifiahua arqui'hua xne nze'ta li'inu enu neca Diose'ahua;

utsana' arqui'hua stulahua para ni yucu arqui'hua stichia'nu.
5 Utsuche' nze'cahua arqui'hua tucu nt reca teriallu tucu erluu,
nu utsana' arqui'hua elullifia cuna eluruti' tucu nt reca teriallu elu neca loma cuna datii,
ubenchila' arqui'hua lu inziu' Diose tucu na rlf inziu nd nerenguie,
nu utsuche' nze'cahua arqui'hua tucu nt neca inziu nd necache' nze'ca.
¢ Chequie ye bee bene iliulabe lafii' li'inu enu tsila'a bee bene, enu xe'la Diose.”
7 Chenu urina bee bene para ni rinza Juan li'ibeei unilla lubeei:
—iLi'i sihua netsifiahua xi netsifia bee be'la! ;Ti udixiule'e luhua na tsila'ahua lu
castiya juerte ni nzula? 8 Uhuani nze'cahua para nii acachee nd neli nt uche'e arqui'hua

lu stula}}ua, nu la nihua: “Li'iru necaru enu nze'ta lubee bene' tuxie Abraham”; xne nia
luhua nt hasta bee quiee quie' aca Diose ri'i nti aca bee bene' tuxie Abraham. °Pero bee

bene enu la nehuafii nze'ca tucu nd rnibiya' Diose, ri'inu lubeei tucu nu rri'inu bee bene
aca ndixi chenu la ayua' ndix{ lue. Xiecu' beei aca ze'e nu siqui' beeii lu quii.

10 Chequie unidichia' bee bene lu Juan:

—Xiriala ri'iru che?

11 Nu ucuaqui Juan lubeei:

—FEnu rlu'cu chiucu xucu, dete'nze'e tucue utu bene enu la lu'cune, nu enu nu' na
racu dete' nze'e lle'nae lubee bene enu seca la'cha'e.
121 e'ca urina chiucu chuna bee bene enu rri'i cubre impuestos lu Juan para nu rinza

Juan li'ibeei, nu unidichia' beei lu Juan:

—Maestro, li'iquieru ;xi riala ri'iru?

13 Che uni Juan lubeei:

—La ri'ihua cubre maseld lund riala rri'ihua cubre.

14 e'ca unidichia' chiucu chuna bee sundado lu Juan:

—Nu li'iquieru xi riala ri'iru?

Nu uni Juan lubeei:

—La axihua stene' bee bene, nu la ta'hua eluquichia' bee bene enu lecaxi uri'i para nt
nu' xi liqui' beei luhua, nu uri'thua conforme lund riaxutsiahua.

15Bee bene ze'e niarqui' beei nu ala' ri'ixu beei beya' tunu neca Juan Cristo, 16 pero uni
Juan lubeei:

—Li'4 rrinza li'thua cuna inza. Pero nze'ta li'inu enu rinza bee bene cuna Espiritu
Santo nu cuna quii. Li'inu necanu enu chiqui' nibiya' luquela 1i'4, nu ni' nd hua lucunu
la yala xne neca equieldnu lua. 17 Tucu nu rcui bee bene trigo, scua ri'inu lubee bene,
bee bene enu nehuafii tucu nu rialane, dete'nu nd huafii bee bene ze'e elu rnibiya'nu, nu
bee bene enu la nehuafii tucu nd rialane, xe'lanu li'ibeei lu quii nt leca xunga yala.

18 Scua neca nud uni Juan lubeei, nu cuna huaxild bee bedichia' nze'ca unilla bezete'
lubeei, nu udixiule'ella bedichia' nze'ca' Diose lubeei. 1 Le'ca uqui'ya' arre Herodes uri'i
Juan, xne nzucunu Herodes Herodias una'a bichilla Felipe, cuna equie huaxild beent
necha neca uri'i Herodes. 20 Pero Herodes luhuare ni zucu'lla lund uni Juan, uri'i
Herodes stucu ni necha neca: Nt udu'lla Juan ni'cu'.

Urinza Juan Bautista Jesuse
(Mt. 3:13-17; Mr. 1:9-11)
21 Chequie chenu urinza Juan bee bene, le'ca urinzalla Jesuse, diqui n rnacu' Jesuse
lu Diose uya'la lifiibe. 22Nu ulaca Espiritu Santo equienu xi neca tucu paloma, nu ubene

tucu chii enza lifiibe nu uni chii ze'e:
—Li'ilu necalu Lli'fiia nu chiqui' se'ca li'ilu nu fiia nzu arquia lulu.

Bee bene' Jesuse enu udetela

(Mt. 1:1-17)
23 Nza Jesuse tucu ala llichi'i lana chenu uquixienu uzete'nu Stichia' Diose lubee bene.
Nu nzeli arqui' bee bene nd unga Jesuse xi neca lli'fi José.
Nu unga José, llifii EIf,
24Elf unga lli'fii Matat,
Matat unga lli'ni Levi,
Levi unga lli'fi Melqui,
Melqui unga lli'fii Jana,
Jana unga lli'Ai José,
25José unga lli'ni Matatfas,
Matatfas unga lli'fii Amds,
Amos unga lli'fi Nahum,
Nahum unga lli'fii Esli,
Esli unga lli'fii Nagai.
26 Nagai unga lli'ni Maat,
Maat unga lli'fii Matatfas,
Matatfas unga lli'fii Semei,
Semei unga lli'fii José,
José unga lli'fii Juda.
27Juda unga llifii Joanan,
Joanan unga lli'fii Resa,
Resa unga lli'fii Zorobabel,
Zorobabel unga lli'fii Salatiel,
Salatiel unga lli'ni Neri.
28 Neri unga lli'fii Melqui,
Melqui unga lli'fii Adj,
Adi unga lli'ni Cosam,
Cosam unga lli'fi Elmodam,
Elmodam unga lli'fii Er.
29 Er unga lli'fii Josué,
Josué unga lli'iii Eliezer,
Eliezer unga lli'fii Jorim,
Jorim unga lli'fi Matat.
30 Matat unga lli'iii Levi,
Levi unga lli'ni Simedn,
Simedn unga lli'fii Juda,
Judd unga lli'fii José,
José unga lli'fii Jonan,
Jonan unga lli'di Eliaquim,
31Eliaquim unga lli'fi Melea,
Melea unga lli'fii Mainan,
Maindn unga lli'fii Matata,
Matata unga lli'fii Natan,
32 Natan unga lli'fii David,
David unga lli'fii Isai,

Isaf unga lli'fii Obed,

Obed unga lli'Aii Booz,

Booz unga lli'fi Salmén,
Salmén unga llini Naasdn,
33 Naasén unga lli'fii Aminadab,
Aminadab unga lli'fii Aram,
Aram unga lli'fii Esrom,
Esrom unga lli'fii Fares,
Fares unga lli'fii Juda,
34Juda unga lli'fi Jacob,
Jacob unga lli'fii Isaac,

Isaac unga lli'fii Abraham,
Abraham unga lli'fii Taré,
Taré unga lli'fii Nacor,

35 Nacor unga lli'fii Serug,
Serug unga lli'fi Ragau,
Ragau unga lli'ii Peleg,
Peleg unga lli'ni Heber,
Heber unga lli'fi Sala,

36 Sala unga lli'fii Caindn,
Caindn unga lli'fii Arfaxad,
Arfaxad unga lli'fii Sem,
Sem unga lli'fii Noé,

Noé unga lli'fii Lamec,

37 Lamec unga lli'fi Matusalén,
Matusalén unga lli'ai Enoc,
Enoc unga lli'di Jared,
Jared unga lli'fii Mahalaleel,
Mahalaleel unga lli'fii Cainén,
38 Caindn unga lli'ni Ends,
Ends unga lli'fii Set,

Set unga lli'fii Addn,

Adén unga lli'fii Diose.

Chenu uri'i beze'lu preo Jesuse
(Mt. 4:1-11; Mr. 1:12-13)

1 Chiqui' nzu Espiritu Santo cuna Jesuse, chenu uchiu'nu re'cu Jorddn, nu unguya'
Espiritu Santo li'inu lu tucu dafi achi elu la nucua'a bee bene. 2Ze'e uya'nanu chiua'a
bichia cuna rula', nu né acunu ye bee bichia ze'e. Che ulia'na'nu nu uri'i beze'lu preo
li'inu. 3 Chequie uni beze'lu lunu:

—Tunu neli ni necalu Lli'di Diose, unibiya' nd aca quiee quie' pa.

4Nu ucuaqui Jesuse lu beze'lu:

—Lu ichi' Stichia' Diose rni: “La huaiii bee bene lu cuenda' pa tsia, le'ca huafii bee
bene lund neca Stichia' Diose.”

5 Che uyanu beze'lu li'inu equie tucu dafii elu ayaa, nu hora ze'e ulube' beze'lu lunu
nzie' bee nacidn iliulabe, ¢ nu uni beze'lu lunu:

—Liquia lulu ye elurnibiya' nt nu' lubee nacién quie' cuna ye bee eluxene nt nu' lue.
Xne ye bee nucua' neca stenea, nu detea bee nucua' lu enu niarquia. 7 Tunu tsu lliquilu
lua nu chiqui' lu'culu ula'na lua, che ye bee nucua' aca stene'lu. 8 Pero ucuaqui Jesuse nt
uninu:

_leLq,ichi' Stichia' Diose rni: “Ulu'cu ula'na lu tucutsia Diose Pa lifiibe, nu tucutsia lunu
zibi'lu.

9 Chequie uyanu beze'lu li'inu eyeche Jerusalén, nu uquienuu beze'lu li'inu equie indu
llene Jerusalén nu uni lunu:

—Tunu neli nt necalu Lli'fii Diose, utsana' li'ilu hasta ca'a nu hasta lu yuu. 19 Xne rni
lu ichi' Stichia' Diose:
Xe'la Diose bee dngele'nu para nt ri'i ucu beenu li'ilu.

11 Cuna nu na'tse beenu li'ilu,
para nu la ti'qui bee quiee cuchiu'lu.

12 Che ucuaqui Jesuse lu beze'lu:
—Le'ca rni lu ichi' Stichia' Diose: “La ri'ilu preo Diose Pa lifiibe.”
13 Chequie chenu né llela' beze'lu xa ri'i preo Jesuse, utsana'i li'inu lle'na tiembu.

Chenu uquixie Jesuse nu uzete'nu bee bene
(Mt. 4:12-17; Mr. 1:14-15)
14 Ubenchila' zeca Jesuse lu iliu Galilea, nu chiqui' nzu lund reca Espiritu Santo cuna
li'inu, cuna nu chiqui' rni bee bene lu cuenda'nu ye bee luhuare ze'e. 15 Sete'nu bee bene
lifii indu' bee bene Israel cada bee luhuare, nu rni nze'ca bee bene lu cuenda'nu.

Chenu ubenchila’ Jesuse eyeche Nazaret
(Mt. 13:53-58; Mr. 6:1-6)

16 Uya Jesuse eyeche Nazaret, elu ube'ta ru'cunu. Chequie bichia nu sulachi bee bene
Israel, uyu'unu lifii indu' beella tucu nd neca costumbre'nu, nu utsulinu nu ungulanu
lu ichi' Stichia' Diose. 17 Udete' beella ichi' nd uquie'e profeta Isafas yanu, nu chenu
uxa'lanu lu ichi' ze'e uxa'lanu tucu luhuare elu rni:

18 Nzu Espiritu' Diose Pa lifiibe cuna li'a,

xne uri'i le'yalanu li'4 para nd ixiule'a bedichia' nze'ca' Diose lubee bene elitsi;

uxe'lanu li'4 para nu ri'd elietsa lubee bene enu nehuana nzu arqui',

cuna nu ixiule'a lubee bene nt xa tsila'a beei lu dula nt rnibiya' lubeei,

cuna nu ri'iyecaa iculu bee bene enu niquie'luy,

cuna nu ri'a elietsa lubee bene enu nehuana seca.

19 Nu para nu ixiule'a lubee bene nu urifiala bichia nu tsila'a Diose bee bene enu rcua'na
nu zucu' nd rninu.

20 Che chu utsacu' Jesuse lu ichi' ze'e, nu udete' cuendanue ya bene enu rri'i elietsa

lifii indu ze'e nu chu uzucunu. Pero ye bee bene enu nucua'a lifii indu ze'e ri'yall beei
lunu. 21 Nu uquixienu ni uninu, lubeei:

—Bichia quie' uyalu lunt rni lu ichi' Stichia' Diose nti ubene' inza'hua.

22 Chequie ye bee bene ze'e uni nze'ca beei lu cuenda' Jesuse, nu chiqui' nzenu
arqui'beei nt fiia uninu bee bedichia' nze'ca lubeei. Nu unidichia' beei lu sa'beei:

—Lanud nucua' neca lli'fii José la?

23 Nu uni Jesuse lubeei:

—Nediyaa nu nihua lua bedichia' na rni: “Doctor uri'iyeca le'catsia li'ilu.” Nu le'ca
nihua: “Lunt ubene'ru nd uri'ilu eyeche Capernatim, uri'i le'ca scua lachilu ca'a nee.”

24 Chequie unild Jesuse lubeei:

—Nia luhua nt ni'tucu profeta la yucu nze'ca arqui' bee bene lachilla li'illa. 25Li'a
nia luhua, nt tiembu nd uhuatii profeta Elias, ucua'a huaxi bee una'a zaqui diqui bee lu
iliu Israel, chenu né laca quiu chuna lana arula' nu unga bifiia diqui bee luhuare enza
ze'e. 26 Pero né xe'la Diose Elfas, para nu ri'illa elietsa lu tucu una'a zaqui Israel, uxe'la
tsianu Elfas para nd ri'illa elietsa lu tucu una'a zaqui eyeche Sarepta, axu eyeche Sidén.
27Le'caucua'a huaxibee bene Israel enu ulle'ca elichia ni lee lepra tiembu nt unga Eliseo
g_ro_feta, pero né ri'iyecalla ni' tucu bee bene cua', uriyeca tsialla Naamdn, enu neca bene

iria.

28 Chenu ubene' ye bee bene enu nucua'a lifii indu ze'e bedichia' cua', chiqui' ulee
beei. 29 Nu chu utsuli beei nu uhua beei Jesuse eyeche ze'e, nchiucu' eyeche ze'e equie
tucu dani, che unguya' beei li'inu ru'u eyeche ze'e para nt nze tsi'qui beei li'inu hasta
quierquie. 30 Pero udetetsia Jesuse labe beei nu chu nzanu.

Chenu uriyeca Jesuse tucu bene enu seca ichia' benechiqui’
(Mr. 1:21-28)

31 Che uya Jesuse eyeche Capernaum nu nchiucu' lu iliu Galilea, nu ze'e uzete'nu bee
bene Satu' bichia nd sulachi beei. 32 Chiqui' nzenu arqui' bee bene lund xa uzete'nu
li'ibeei, xne uninu lubeei xi rni tucu bene enu chiqui' rnibiya'.

33 Lifii indu ze'e nzucu tucu niyu enu nchifi benechiqui' arqui', nu juerte urixiali niyu
ze'e nu uni:

34 —jUtsana' li'iru! Jesuse bene eyeche Nazaret. ;Xinu ri'chialu li'iru? ;Nze'talu para
nd nitilulu li'iru la? Nu'lua li'ilu nd necalu Bene' Diose nu la lu'culu dula.

35 Chequie uqui'ya' benechiqui' ze'e uri'i Jesuse nti uninu:

—iUzaca nu uchiu'u arqui' niyu quie'!l Che utsi'qui benechiqui' niyu ze'e lu yuu ante
lu ye bee bene, nu chu uchiu'i arqui' niyu ze'e nu né ri'chia'i niyu ze'e che. 3¢ Ye bee bene
ze'e chiqui' uyanu arqui'beei n unibeei lu sa'beei:

—;Xi bedichia' neca bee nucua'? Chiqui' reca benequie' nu rnibiya'lla nu chiu'u bee
benechiqui'. {Nu xiu'u beei!

37 Nu diqui bee luhuare enza ze'e uni bee bene lu cuenda' Jesuse.

Chenu uriyeca Jesuse suegra' Simén Pedro
(Mt. 8:14-15; Mr. 1:29-31)

38 Chequie chenu uchiu'u Jesuse lifii indu chu nzanu ni'i Simén. Nu riti suegra' Simén,
nu chiqui' nu'lla xlee, che uzequiee beella lu Jesuse para nu ri'yecanu li'illa. 3° Nu uya
bica Jesuse elu nuxulla nu unibiya'nu nd chiu'u xlee ze'e, nu chu uchiu'u xlee nd nu'lla.
Hora ze'e uzetella, nu udete'lla nti udacu beella.

Chenu uriyeca Jesuse huaxi bene enu riti
(Mt. 8:16-17; Mr. 1:32-34)

40 Chenu uhuatse' bichia, ye bee bene enu rlu'cu bee bene enu riti lu ye bee clasia' bee
elichia nt seca beei uyanu beella li'ibeei lu Jesuse, nu uricu'nu yanu equie cada tucua
beei, nu scua uriyecanu li'ibeei. 4! Le'ca leta bee bene enu riti ze'e huaxi beei uchiu'u
bee benechiqui' arqui'beei, nu urixialibeei nd unibeei:

—iLi'ilu necalu Lli'fii Diose!

Pero uqui'ya' bee benechiqui' uri'i Jesuse nu 14 zelanu nd anibeei, xne nediya'beei nt
li'inu necanu Cristo.

Chenu uzete' Jesuse Stichia' Diose lubee bene lu iliu Galilea
(Mr. 1:35-39)
42 Chenu uye'e lu yuu, uchiu'u Jesuse eyeche ze'e nu nzanu tucu luhuare elu lecati nu'.

Pero ucua'na bee bene li'inu, nu urifia beei elu nzucunu. Nu unibeei lunu na la chanu,
43 pero uninu lubeei:

—Le'carqui'fia ni nzetixiule'a lunti xa neca elurnibiya' Diose lubee bene stucu eyeche,

xne enze'e uxe'la Diose li'4.
44 Scua unzee Jesuse udixiule'enu Stichia' Diose lifii bee indu lubee bene lu iliu Galilea.

5

Chenu uri'i Jesuse milagro nui ulluna huaxi bee bela
(Mt. 4:18-22; Mr. 1:16-20)
1 Tucu bese chenu nzu Jesuse ru'u inzatu' Genesaret, urifia huaxi bee bene lunu xne
niarqui' beei nd yene' beei Stichia' Diose nu hasta nti uta'cu beei Jesuse. 2Nu ulaiii' Jesuse

chiucu barco ru'u inzatu' ze'e. Nu nelata lifiii xne bee bene enu rucu bela ulacala beei
equiee xne rquie beei ixiu nd rucu beei bela. 3 Che uyu'u Jesuse lifii tucu bee barco ze'e,
neca tucu barco ze'e barco' Simén, nu unacu'nu lu Simén na laca quieella barco ze'e
lle'na enza lu inzatu' ze'e. Nu uzucunu lifii barco ze'e nu uquiexienu sete'nu bee bene.
4 Chenu ulaxu nd uninu lubee bene ze'e, uninu lu Simén:
—Uya' barco quie' elu mase aquié lu inzatu' quie', nu du'hua ixiu lu inza para nd
ucuhua bee bela.

5Nu ucuaqui Simén lu Jesuse:
—DMaestro, diquillu rula' quie' rucu'ru bela nu ni' tucuf 14 ri'iru ana alluna, pero tunu

rnilu nt du'uru ixiu nd rucu'ru bela lu inza scua ri'é che.
6 Chenu udu' beella ixiu nt rucu beella bela lu inza, uducu beella huaxi bee bela hasta
nd uquixie nu saa ixiu ze'e. 7 Chequie uri'i beella sefia lu sa' beella enu nucua'a lifii stucu

barco, para nt ri'i bee nze'e elietsa lubeella. Che uya beella nu urichee beella rucu barco

ze'e bee bela hasta nd lle'natsia achatse' bee barco ze'e lu inza.
8 Chenu ulafii' Simén Pedro nt unga scua utsu lliquilla lu Jesuse nu unilla lunu:

—iLa yala nt tsua lulu Jesuse, xne necaa bene enu rlu'cu dula!

9 Unilla scua xne chiqui' uyanu arqui'lla cuna beeld bee sa'lla nd huaxi bee bela uducu
beella. 10 Le'ca uyanu arqui' Jacobo cuna Juan, enu neca bee lliana' Zebedeo, nu neca
beella mbafieru' Simén. Pero uni Jesuse lu Simén:

—La lliquilu xne hasta nee quixiélu nd nilu lubee bene para ni aca beei bee benea

luhuare nt ruculu bela.
11 Che uhua beella barco' beella ru'u inzatu' ze'e, nu utsa'na beella ye bee nucua' ze'e

nu chu nzenu beella Jesuse.

Uri'iyeca Jesuse tucu bene enu ulle'ca elichia nii lee lepra
(Mt. 8:1-4; Mr. 1:40-45)

12 Tucu bichia nzu Jesuse tucu eyeche, nu urifia tucu bene enu seca elichia nu lee
lepra lunu, chenu uladi'lla li'inu, utsu lliquilla lunu hasta nu uti'lla tequieella lu yuu,
nu uziquieella lunu nd unilla:

—Det4, Jesuse tunu laca arqui'lu nu' beya' nd ri'iyecalu 1i'a.

13 Che uricu' Jesuse yanu equie niyu ze'e, nu uninu:

—Niarquia nt yeca'lu.

iUyeca' nee! Hora ze'e uyeca' niyu ze'e. 14 Nu uni Jesuse lulla:

—TLa ixiule'elu lu ni'tucu bee bene nu xa uyeca'lu, lu ule'yatsia uquia tixiule'e nu
uyeca'la'lu. Che dete'lu tucu u'na lu Diose tucu nt rnibiya' ley' Moisés, para na ri'i ye
bee bene beya' ni uyeca'la'lu.

15 Pero cada bichia masela uri'chia bee bedichia' lunt rri'i Jesuse, nu riete' sa' huaxi
bee bene para nti riene' beei lund rninu cuna nd rri'iyecanu li'ibeei lubee elichia ni seca
beei. 16 Nu nza Jesuse bee luhuare elu lecali ti nu' para nd rnacu'nu lu Diose.

Chenu uri'iyeca Jesuse tucu bene enu neati be'la’
(Mt. 9:1-8; Mr. 2:1-12)

17 Tucu bichia chenu sete' Jesuse bee bene, ze'e nucua'a chiucu chuna bee fariseo cuna
bee ulaxcuela enu reca ley' Moisés nze'ta beella diqui lu iliu Galilea, cuna lu iliu Judea
cuna lu eyeche Jerusalén. Ulube' Jesuse lubeella nd rlucu'nu poder' Diose, nu rriyecanu
bee bene enu riti. 18 Che urifiayuu chiucu chuna bee bene tucu niyu enu neati be'la’
nchiucu' lu camilla, niarqui' beei nii chu'unuu beei niyu quie' lifii ni'i hasta lu Jesuse.
19 Pero leca modo chu'nuu beei niyu quie' lifii ni'i ze'e xne nucua'a huaxi bee bene ze'e.
Che uquie beei equie ni'i ze'e nu uxa'la beei equiee, nu ulaca beei niyu enu riti ze'e labe
bee bene elu nzu Jesuse. 20 Chenu ulafii' Jesuse nt nzeli arqui'beei li'inu, uninu lu bene
enu riti ze'e:

—Lliana'a uri'a perdona stulalu nee.

21 Che bee ulaxcuela enu reca ley' Moisés cuna bee fariseo uquixie beella uri'i beella
elliebacu' nd uni beella: “;Ti neca nucua' nd rni nucua' nd neca nucua' Diose? Xne
tucutsia Diose reca rri'i perdona stula bee bene.”

22 Pero uri'i Jesuse beya' lunt xa rri'i beella elliebacu' nu uninu lubeella:

—Xinu rri'ihua elliebacu' scua? 23 ;Ta ni mase nerifia' nd aca: “Nd nia lu niyu quie'
uri'd perdona stulalu”, urre nia lulla: “Uzetee nu utse'? 24 Pero nee lubea luhua nt li'a
Bene enu uxe'la Diose rlu'cua nt rnibiya'a lu iliulabe para ni ri'd perdona stula bee bene.

Che uni Jesuse lu niyu enu riti ze'e:

—Nia lulu nd uzetee una'tse camiya'lu nu uquia'a ni'lu.

25Hora ze'e utsuli niyu ze'e lu ye bee bene nu chu una'tsella camilla nt uriculla lu, nu
chu nzialla enza ni'lla nu chiqui' udete'lla che'tsa lu Diose. 2¢ Ye bee bene enu nucua'a
ze'e chiqui' uyanu arqui'beei nt unibeei bedichia' nze'ca lu Diose, nu chiqui' ulliqui beei
nu unibeei:

—Bichia quie' ulania'ahua tucu milagro nd lasca' lafiia'ahua.

Chenu ubixia Jesuse tucu bene enu lee Levi
(Mt. 9:9-13; Mr. 2:13-17)

27 Luld bee nucua' uchiu'u Jesuse eyeche ze'e, nu ulafii'nu tucu bene enu rri'i cubre
bee impuesto leella Levi. Nzuculla elu rixiu bee bene bee impuesto. Nu uninu lulla:

—Utequie li'a.

28 Nu chu utsuli Levi, nu utsa'nalla ye bee stene'lla nu nzequieella Jesuse.

29 Chequie uri'i Levi tucu elifii llene ni'lla para Jesuse, nu nucua'a huaxi bee bene enu
rri'i cubre bee impuesto cuna huaxild bee bene, enu nucua'anu beella lu mexa. 3° Pero
bee fariseo cuna bee ulaxcuela enu reca ley' Moisés, uquixie beella nu se'ta beella bee
bene' Jesuse, nu uni beella:

—Xinu racunuhua nu rue'nuhua bee bene enu rri'i cubre bee impuesto cuna bee

bene enu rlu'cu dula?
31 Nu ucuaqui Jesuse lubeella:

—Bee bene enu la aca riti la qui'fia bee nze'e doctor, pero bee bene enu riti rqui'iia bee
nze'e doctor. 32 L4 yela lubee bene nze'ca, pero urifia lubee bene enu rlu'cu dula, para
nu che'e arqui'beei lu cuenda' stula beei.

Udixiule'e Jesuse xa neca equie cuenda' chenu la acu bee bene lunt rlu'cu bee bene ula'na lu
Diose (Mt. 9:14-17; Mr. 2:18-22)
33 Che uni beella lu Jesuse:
—Bee bene' Juan Bautista cuna bee fariseo huaxi bese 14 acu beella, equie nt rlu'cu
beella ula'na lu Diose nu le'ca chiqui' rnacu' beella lu Diose. ;Xiquie nu racutsia bee

bene'lu nu rue'tsia beella?
34 Nu ucuaqui Jesuse lubeella:

—;Xie' nu' modo nd nihua lubee bene enu nezene' lu tucu tsa'a chia, nu la acu beei
chenu nucua'a beei cuna niyu enu xia la? 35 Pero rifia bichia chenu la nzua' bene enu
xia ze'e cuna bee bene, che si dete' beella bichia nu la acu beella, equie nu rlu'cu beella

ula'na lu Diose.
36 Le'ca uninu lubeella:
—Lecati chiecu' te pedazo laquie cuqui para nu quiela'lla lu tucu laquie uxu. Xne tunu

ri'i bee bene scua, ri'i laquie cuqui nt mase tsaa laquie uxu, le'ca la ya'na nze'ca laquie
cuqui lu laquie uxu. 37 Le'ca la chu'u bifiu cuqui lifii iti uxu, xne ri'i bifiu cuqui nu tsaa
iti uxu, che nitilu bifiu cua' cuna iti. 38 Enze'e rqui'fia n chu'u bifiu cuqui lifii iti cuqui
para nu la nitilu rucune. 39 Nu ni' tucu bene enu rue' bifiu uxu la yu' arqui' bifiu cuqui,
xne rnibeei: “Mdse neca nze'ca bifiu uxu.”

6

Chenu unguxi bee bene' Jesuse ttiu lu trigo bichia nu sulachi bee bene Israel
(Mt. 12:1-8; Mr. 2:23-28)

1 Tucu bichia nt sulachi bee bene Israel udetenu Jesuse bee bene'nu lu yuu elu nu'
trigo nu uquixie bee bene'nu unguxi beella tiu lu trigo, nu uzu'cu beella ebichi'i lini ya
beella nu udacu beellae. 2 Chequie unidichia' chiucu chuna bee fariseo lubeella:

—Xinu rri'thua lund la yala ri'ihua bichia nd sulachi bee bene?

3 Nu ucuaqui Jesuse:

—Xie' lasca' ulahua elu rni nt xa uri'i David cuna bee bene enu nuulla tucu bese
chenu ulia'na beella la? 4 Uyu'u David lifii indu' Diose nu udete' ule'ya pa nd necale'ya
yalla, nu udacullae nu le'ca udete'lla pa cua' udacu bee bene enu nuulla, afiinzuca nti bee
ule'yatsia nu' modo acu bee pé cua'.

5Le'ca uni Jesuse lubeella:
—Nuli'd Bene enu uxe'la Diose, le'ca rlu'cua ni rnibiya'a lu bichia nt sulachi bee bene.

Uri'iyeca Jesuse tucu bene enu ubichicu' ya
(Mt. 12:9-14; Mr. 3:1-6)

6 Stucu bichia nt sulachi bee bene uyu'u Jesuse lifii tucu indu' bee bene Israel, nu
uquixienu uzete'nu bee bene. Ze'e nzucu tucu niyu enu ubichi cu' ya chubee. 7 Chequie
bee ulaxcuela enu reca ley' Moisés cuna bee fariseo, nucua'a tsi'na beella tunu ri'iyeca
Jesuse bene ze'e bichia nd sulachi beella, para nu scua lu'cu beella xa ricu' quiya beella
li'inu. 8 Pero li'inu nediya'la'nu xi elliebacu' rri'i beella, che uninu lu bene enu ubichicu'
ya:

—Utsuli nu utsu labe quie'.

Nu chu utsuli bene cua' nu uya tsulla ze'e. ® Chequie uni Jesuse lubeella:

—Nidichia'a tucu luhua: ;Xi riala ri'i bee bene bichia nt sulachi bee bene? ;N neca
nze'ca la urre ni necha neca la? ;Tsila'a bene nu la ati tucu bene la urre tsana' arqui'
bene nd ati tucu bene 1a?

10 N1 chu ubi'ya Jesuse lu ye bee bene enu nucua'a ze'e nu uninu lu niyu ze'e:

—Uli yalu.

Che uri'i niyu ze'e scua nu uyeca' yaalla. 11 Pero nu' bee bene enu nucua'a ze'e, chiqui'
ulee beei nu uquixie beei unibeei lu sa' beei nd xa ri'i condra beei Jesuse.

Chenu ucarii Jesuse chi'chiucu bee apéstol'nu
(Mt. 10:1-4; Mr. 3:13-19)

12 Bee bichia ze'e uya Jesuse dafii nu unacu'nu lu Diose, nu diquillu rula' unacu'nu lu
Diose ze'e. 13 Chenu uye'e lu yuu ubixianu ye bee bene'nu nu ucafiinu chi'chiucu beella,
nu uhua leenu li'ibeella apéstoles. 14 Bee benequie' neca enu ucafiinu:

Simdn enu le'ca uhualeenu Pedro,

Andrés bichi Simén,

Jacobo,

Juan,

Felipe,

Bartolomé,

15 Mateo,

Tomds,

Jacobo lliana' bene enu lee Alfeo;

Simén enu ullutse leta tucu partido nu lee cananista;

16 Judas bichi Jacobo;

nu cuna Judas Iscariote, enu udete' cuenda Jesuse.

Chenu uzete' Jesuse huaxi bee bene cuna nu uriyecanu bee bene
(Mt. 4:23-25)

17 Chequie ulaca Jesuse dafii ze'e cuna bee apdstol'nu nu ucua'axe beella lu tucu lichi
cuna huaxi bee bene enu nzequie li'inu; cuna huaxild bee bene enu nze'ta diqui bee
luhuare lu iliu Judea, cuna bee bene Jerusalén cuna bee bene enu nze'ta ru'u inzatu'
eyeche Tiro cuna Sidén. Ube'ta bee benequie' para nii ubene' beei lunti rni Jesuse cuna
nu uri'iyecanu li'ibeei lubee elichia nti seca beei. 18 Le'ca uri'iyecanu bee bene enu nchii
bee benechiqui' arqui'. 1° Ye bee bene ze'e niarqui' beei ti'ya beei Jesuse, xne rri'iyecanu
ye beei cuna poder nt rlu'cunu.

Lundi ri'i nd fiia nzu arqui' bene nu lund ri'i ni nehuana nzu arqui' bene
(Mt. 5:1-12)
20 Che ubi'ya Jesuse lubee bene'nu nu uninu lubeella:
—Nia nza lu cuenda'hua li'ihua enu neca bene elitsi, xne rialahua elurnibiya' Diose.

21’Nia nza lu cuenda'hua li'ithua enu rlia'na' nee, xne rifia bichia nd aca neela'hua, nu
fia nza lu cuenda'hua li'ithua enu runa' nee, xne rifia bichia nt llila' arqui'hua.

22°Nia nza lu cuenda'hua chenu rana arqui' bee bene li'ihua, cuna chenu rtiliaca' bee
bene li'thua cuna chenu rquiexuu bee bene li'ithua, cuna chenu rluachd bee bene li'ihua
xi neca beent lecaxi zibi' equie nt nzeli arqui'hua 1i'4 Bene enu uxe'la Diose. 23 Chiqui'
fiia utsu arqui'hua chenu rri'inu bee bene li'ihua scua, xne li'ithua lu'cuhua tucu premio
nd llene neca lifiibe, xne le'ca scua uri'ind bee bene' bee benecua' bee profeta' Diose.
24’Pero cue'hua bee bene xene, xne ulu'culahua nt fia utsu arqui'hua.

25’Cue'hua bee bene enu neela' nee, xne enta nu lia'na'hua. Cue'hua bee enu xi'chi
nee, xne enta nd una'hua nu nehuana tsu arqui'hua.

26 ’Nu cue'hua bee bene enu riu' arqui' nd sucu' aya bee bene li'ithua, xne le'ca scua
uzucu' aya bee bene'ahua hua'tu bee profeta enu né ni tucu nd neli neca.

Rqui'fia nui zeca bee bene bene enu rlee lulla
(Mt. 5:38-48; 7:12)
27Pero li'ithua enu riene' lund rnia, nia luhua: Uzecahua bee bene enu rlee luhua, nu
uri'i nze'cahua lubee bene enu rana arqui' li'ihua, 28 uni'hua nii cha nze'ca lu cuenda' bee
bene enu ri'fia nt zecahua, nu una'cuhua lu Diose equie cuenda' bee bene enu rquiexuu

li'ithua. 2° Tunu nu' enu du' tucue lulu, ude'te' stucu chu lulu du'lla stucue, nu tunu nu'
enu raxi chamarra'lu le'ca utsana' nd uya'lla cuna lliaca'lu. 3° Titse enu rnacu' xi rnacu'

lulu ude'te' nucua' lulla, nu enu raxi stene'lu la nacu' quiyalue. 3! Uri'ihua lubee bene
tucu na niarqui'hua na ri'i beei luhua.

32 Tunu secatsiahua bee bene enu seca li'ithua, lecaxi sibi' nucua', xne hasta bee bene
enu nechanecarri'i scua. 33 Nu tunu rri'i nze'catsiahua lubee bene enu rri'i nze'ca luhua,
lecaxi sibi' nucua' xne hasta bee bene enu necha neca rri'i scua. 34 Tunu sana'tsiahua
dimi lubee bene enu nzu arqui'hua nt ixiuca dimi'hua lecaxi zibi' nucua'. Xne hasta

bee bene enu necha neca sana' beei dimi lubee bene enu nzu arqui'beei nd ixiuca dimi'
beei. 35 Pero li'ihua rqui'fia nd zecahua bee bene enu rlee luhua, nu ri'i nze'cahua lubeei.
Tsana'hua nud rnacu' beei nu la tsuquiehua na liqui' beei xi liqui' beei luhua equie bee

nucua'. Scua mase huaxi eluxene nu ati'hua lifiibe nu le'ca scua acahua lli'fii Diose lifiibe,
xne li'inu le'ca rri'i nze'canu lubee bene enu ni' lle'na la dete' che'tsa lunu, cuna lubee
bene enu necha neca. 3¢ Uhua'a arqui'hua bee bene tucu nt rua'a arqui' Diose Pa lifiibe

li'thua.
La yala nui ze'ta bee bene sa'lla
(Mt. 7:1-5)
37’La ze'tahua nu la ta'quiyahua bee bene eluquichia' para nd la ri'inu bee bene li'ithua
scua. Uri'ithua perdona bee bene para na le'ca ri'i Diose perdona li'ihua. 38 Ude'te'hua
lubee bene lunt secala'cha' beei, nu Diose liqui'nu luhua lunt secala'cha'hua. Li'inu
madsela liqui'nu luhua lund dete'hua. Xne li'inu liqui'nu luhua tucu nd dete'hua lubee

bene.
39 Le'ca uni Jesuse lubeella:

—Li'ihua nediya'hua nd tucu bene enu niquie'lu leca modo nd chenala stucu bene enu
le'ca niquie'lu, xne rucu beella nu' modo nt zana' beella tucu ichiu. 40 Ni' tucu enu sete'
la acalla mésela tucu nt reca ulaxcuela'lla, tunu riqui'lla la'xulla lund sete'lla, che acalla

tucu na reca ulaxcuela'lla.
41’La ze'talu bee bene bee falta nii lle'natsia nt rri'i beei, mejora uyanutsia arqui' bee

falta llene nd rri'ilu. 42 Nu tunu lleneld neca bee falta na rri'ilu, ;xa modo nilu lu bene
nu la neca nze'ca na rri'ibeei? jBene enu niquichia'! Rluti uri'i lund riala nd ri'ilu, che
nu' modo nilu lu bene ni la neca nze'ca ni rri'ibeei.

Equie cuenda’ ndixi nu rayu lu aca esquie nu'lu bene xi acae
(Mt. 7:17-20; 12:33-35)
43’Leca aca nze'ca nu ayu ndixi nd la zibi' lu, le'ca leca aca nu la zibi' nt ayu ndixi
nze'ca lu. 44 Cada aca nu'lu bee bene ndixi nt rayu lue. La ayu higo lu aca eche, le'ca la
ayu uva lubee huafii dani. 45 Bene nze'ca rni bee bedichia' nze'ca, xne nucua' neca nd nu'
arqui'lla, nu bene enu necha neca rnilla bee bedichia' nd necha neca. Xne nucua' neca
nd nu' arqui'lla. Xne hasta lifii arqui' bene xiu'u nd rnilla.

Ejemplu’ chiucu simiendo
(Mt. 7:24-27)
467; Xinu rnihua lua, “Detd, Detd” nu la ri'thua tucu nd rnia? 47 Nia luhua xa neca bene

enu nze'ta lua, nu riene'lla lund rnia, nu sucu'lla stichia'a: 48 Li'illa necalla xi neca tucu
bene enu ureche'e tucu ni'i. Rluti uda'nilla aquié lu yuu hasta nt urinalla elu nu' quiee,

che uquixiella uricu'lla simiendu lu quiee ze'e. Chenu ulaca huaxi inza mase uyu'e tsu'
ni'i ze'e, pero ni' teme' 14 cufii ni'i ze'e, xne nchiucu' simiendu'e lu quiee. 49 Pero bene
enu riene' lunt rnia nu la zucu'lla stichia'a, li'illa necalla xi neca tucu bene enu rreche'
tucu ni'i nu la reche'lla simiendu'e. Chequie chenu ulaca huaxi inza nu uyu'e tsu' ni'i
ze'e, hora ze'e uluquiee nu leca' modo nu acache' zecae.

7

Chenu uri'iyeca Jesuse moso' capitdn romano
(Mt. 8:5-13)

1 Chenu ulaxu nt uni Jesuse lubee bene, chii nzanu eyeche Capernaum. 2 Ze'e uhuatii
tucu capitdn romano, nu ulu'culla tucu moso'lla enu chiqui' secalla, nu riti moso' quie',
nu steme'tsia rri'i nu atii. 3 Chenu ubene' capitdn ze'e lu cuenda' Jesuse, uxe'lalla chiucu
chuna bene uxu enu neca equie lubee bene Israel, para ni chabeella nu ziquiee beella
lu Jesuse nd chanu ri'iyecanu moso' capitan ze'e. 4 Uya bee benequie' elu nzu Jesuse nu
chiqui' uziquiee beella lunu nd uni beella lunu:

—Riala nd ri'ilu elietsa lu Capitdn quie'. 5 Xne secalla bee bene Israel, nu le'ca uri'illa
elietsa na ungache' indua'ahua.

¢ Chequie nza Jesuse cuna li'ibeella, pero chenu nze rina beella axu ni'i capitan ze'e,
uxe'lalla chiucu chuna bene enu rquiete'lla para nt ni beella lu Jesuse:

—Det4, Jesuse mase la rifialu hasta ru'u nia xne la neca equiea para nd chu'ulu nia.
7 Enze'e 14 niarquia nu achela'na li'ilu, pero unibiya'tsia hasta elu nzulu para nd yeca'
mosoa. 8 Xne le'ca sucua stichia' bee bene enu rnibiya' lua, nu le'ca sucu' bee sondadua
stichia'a. Chenu nia lu tucui nd chai chu nzai, nu chenu nia lu stucui nd ye'tai chu nzetai,

nu chenu nia lu mosoa nt xi ri'illa chu rri'illa lunt nia lulla.
9 Chenu ubene'Jesuse nucua', chiqui' uyanu arqui'nu stichia' capitan ze'e, nu ubi'yanu

lubee bene enu nzequie li'inu nu uninu lubeei:

—Nia luhua nt ni' eyeche Israel lasca' lleld tucu bene enu nzeli arqui' tucu ni nzeli
arqui' benequie'.

10 Chequie chenu ubenchila' bee bene enu uxe'la capitdn ze'e ni'illa, ulaii' beella na
uyeca'la' moso'lla.

Uri'i Jesuse nui uhuatii zeca lliana' tucu una'a enu unguti niyu'

11 Cheela chu nza Jesuse cuna bee bene'nu cuna huaxild bee bene tucu eyeche nti lee
Nain. 12 Chenu urifianu axu ru'u eyeche ze'e, ulafti'nu nii nze cachi' bee bene tucu bene
nguti. Neca bene nguti quie' lliana' tucu una'a enu unguti niyu', nu tucu li'itsialla necalla
lliana' una'a ze'e. Nu huaxi bee bene eyeche ze'e nzenulla nze cachi' beella lliana'lla.
13 Chenu ulani' Jesuse una'a cua', uhua'a arqui'nu li'illa nu uninu lulla:

—La una'lu.

14 Chequie uyabica Jesuse, nu uti'nu yanu tsu' camiya' bene nguti ze'e nu chu ucua'axe
bee bene enu nuya' li'illa. Nu uni Jesuse lu bene nguti ze'e:

—Niyu e'ne', 1i'd nia lulu: jUzetee!

15Nu chu uzuculi bene nguti ze'e nu uquixiei ni rdichia'i. Nu chu udete' cuendaJesuse
1i'i lu na'i. 16 Chenu ulafii' bee bene ze'e nucua', ye beei ulliqui beei nu uquixie beei

unibeei bedichia' nze'ca lu Diose, nt1 unibeei:
—Tucu profeta enu chiqui' reca urifia lua'ahua.

Le'ca unibeei:
—Urifiala Diose para nu ri'inu elietsa lubee bene'nu.

17Diqui luiliuJudea, cuna ye bee eyeche enza ze'e ungabiya' bee bene lunti uri'i Jesuse.

Uxe'la Juan Bautista chiucu bee bene'lla lu Jesuse
(Mt. 11:2-19)

18 Ungabiya' Juan ye beent unga scua, xne udixiule'e bee bene enu nzequie li'illa
nucua' lulla. Chequie ubixia Juan chiucu bee bene'lla, 19 nu uxe'lalla li'ibeei nt nedichia'
beei lu Jesuse tunu li'inu necanu Cristo enu nzu nd nze'ta, urre rqui'fia ni nzuquiee
beella stucu enu rene. 20 Chequie bee bene enu uxe'la Juan uya beei elu nzu Jesuse nu
unibeei lunu:

—Uxe'la Juan Bautista li'iru para nd nidichia'ru lulu tunu li'ilu necalu Cristo enu nzu
nd nze'ta, urre nellua'aquieeru stucu enu rene.

Z1Hora ze'e uri'iyeca Jesuse huaxi bee bene enu riti, nu uhuanu benechiqui' arqui' bee
bene, le'ca uri'iyecanu i'culu huaxi bee bene enu niquie'lu. 22 Che uni Jesuse lubeei:

—Uquiahua nu udixiule'ehua lu Juan lunt ulafii'hua cuna lund ubene'hua. Uni'hua
lulla nd ri'yala bee bene enu niquie'lu, nu seela bee bene enu necuxu, nu le'ca uyeca'la'
bee bene enu seca elichia nu lee lepra, nu riene'la bee bene enu nenguata', nu bee bene
nguti uhuani zeca, nu bee bene elitsi riene'la’ beei bedichia' nze'ca' Diose para ni tsila'a
beei. 23 |Nu fiia nza lu cuenda' bee bene enu la tsana' arqui' nti nzeli arqui' li'4!

24 Chenu nzia bee bene enu uxe'la Juan, chu uquixie Jesuse nd uninu lubee bene equie
cuenda' Juan, nu uninu lubeei:

— Tirri'ihua beya' niineca bene enu uyabi'yahua lu dafii achi elu la nucua'a bee bene?
¢Nzelf arqui'hua ni necalla xi neca tucu etaa nu rcufii bi la? 2> Urre, ;xa rnaa bene enu
uyabi'yahua? ;Necalla tucu bene enu nutu laquie fifiu la? Nediya'hua ni bee bene enu
rutu laquie fiflu nehuafii nze'ca beella nu lifii bee ni'i nze'ca nucua'a beella. 26 Enze'e,
;Tiuyabi'yahua che? ; Tucu profeta la? Pero nia luhua, nt li'ihua uyabi'yahua tucu bene
enu masela neca equie lund neca tucu profeta. 27 Juan Bautista quie' neca enu rni lu ichi'
Stichia' Diose elu rni:

Xe'la tucu bene enu cha rluti lulu, para nt tsuche'lla inziu nt rifialu.
28 Nia luhua n lu ye bee bene iliulabe,
14 chiu'u ni' tucu bene enu mése neca equie tucu nd neca equie Juan Bautista,
pero aflinzuca nd necane scua,
bene enu lle'natsia neca equie elurnibiya' Diose, li'illa masela neca equiella luquela Juan.

29 Ye bee bene cuna bee enu rri'i cubre equie bee impuesto chenu ubene'beei lunt
uni Juan, urinzalla li'ibeei, xne uri'ibeei beya' nt rri'i Diose tucu nd rialane, 30 pero bee
fariseo cuna bee ulaxcuela enu reca ley' Moises, né zela beella nd arinza Juan li'ibeella,
nu scua uhuachu beei lunti niarqui' Diose ri'inu li'ibeei. 31 Che unila Jesuse lubeei:

—¢Xa nia luhua nt xa neca bee bene enu nehuai lu iliulabe quie' nee? ; Ti neca tucu
nd neca beei? 32 Nia luhua: Nu li'ibeei neca beei xi neca bee endu' enu rita ru'u i'ya
nu rixiali beei lu sa'beei nt rnibeei: “Chenu ungularu chii para nt ye'ehua né ye'ehua.
Nu chenu ungularu cancién nd nehuana se né una'hua.” 33 Scua necahua, xne ube'ta
Juan Bautista nu li'illa la aculla p4, nt la hua'lla bifiu, nu rnihua nd nchifii benechiqui'
arqui'lla. 34 Nee quie urifia 1i'4 Bene enu uxe'la Diose, ni racua pé nu rue'a bifiu, nu
rnihua nd racu xeta'a nu riu' arquia rua'a bifiu nu rquietea bee bene enu rri'i dula cuna
bee bene enu rri'i cubre equie bee impuesto. 35 Pero ye bee enu rri'i beya!, li'ibeella
nediya' beella nti neca nze'ca lund rri'i Diose.

Chenu uya Jesuse ni'i Simén enu neca tucu fariseo

36 Tucu bee fariseo uzene' Jesuse nd chanu para nt acununu li'illa ni'lla, che uya
Jesuse ni'lla nu uzucunu lu mexa, 37 chequie tucu una'a huexe enu nzucu eyeche ze'e,
chenu ubene'nchu ni nze tacuxe Jesuse ni'i fariseo ze'e, che unguya'nchu tucu frasco
perfume nu chiqui' huaxi seca. 3% Nu runa'nchu uzucunchu lu Jesuse, nu uquienchu
cuchiu'nu cuna inza nd runa'nchu. Nu ucui'chinchu cuchiu'nu cuna ichia equienchu, nu
chu utsuluru'nchu cuchiu'nu nu udu'nchu perfumee. 39 Chenu ulani' fariseo ze'e nucua',
uri'i elliebacu': “Tunu neli ni neca benequie' tucu profeta, ri'illa beya' ti neca una'a enu

rti'yali'illa nu xa nehuafiinchu, xne necanchu tucu una'a enurri'i dula.” 40 Che uniJesuse
lu fariseo ze'e:

—Simén, nia tucu nu nia lulu.

Nu ucuaqui fariseo ze'e:

—Uni'i Maestro.

41 Nu uni Jesuse lulla:

—Tucu bene utsana' dimi lu chiucu bene, tucu lu nze'e utsana'lla quiniento denario,
nu lu stuculla utsana'lla cincuenta denario. 42 Pero rucu bee benequie' né ri'i beei ana
aixiu beei dimi cua' lulla, che unilla lubeei nd la ixiua' beei dimi cua' lulla. Neequie uni'i,
¢Ta lu rucu bee benecua' mase seca li'illa?

43 Nu ucuaqui Simén:

—Pianu bene enu huaxild nezi'qui lulla.

Nu uni Jesuse lulla:
—Scua necane.
44 Che ubi'ya Jesuse lu una'a ze'e, nu uninu lu Simén:

—Bi'yacuru una'a quie' chenu urifia ni'ilu né liqui'lu inza para nd quia cuchiu'a,
pero una'a quie' uquie cuchiu'a cuna inza ni unguna'nchu nu ucui'chinchue cuna ichia
equienchu. 45 Né tsuluru'ulu li'4, pero li'inchu desde nd uyu'a ca'a la tsuxenchu nt
suluru'unchu cuchiu'a. 46 Né du'lu perfume equiea, pero li'inchu udu'nchu perfume
cuchiu'a. 47 Enze'e nia lulu, equie na chiqui' seca una'a quie' 1i'4, neca perdonala ye
stulanchu. Pero bene enu si' nt la lu'cu huaxi dula, bene ze'e lle'natsia secalla 1i'a.

48 Nu chu uninu lu una'a ze'e:

—Uri'il4 perdona bee stulalu nee.

49 Chequie bee bene enu nucua'a cuna li'inu ze'e, uquixie beei nt unidichia' beei lu
sa'beei:

—;Tineca benequie', ni hasta bee dula rri'illa perdona?

50 Pero uni Jesuse lu una'a ze'e:

—Neca perdona bee stulalu, xne uchili arqui'lu li'4, uquia nze'ca nee.

3

Bee una'a enu uri'i elietsa lu Jesuse

1 Luld bee nucua', uya Jesuse lu huaxi bee eyeche llene cuna lubee eyeche lla'na,
uzete'nu nu udixiule'enu xa neca lund rnibiya' Diose. Nu uyanunu ye chi'chiucu bee
bene'nu. 2Le'ca chiucu chuna bee una'a enu uhuanu bee benechiqui' arqui' cuna bee
enu uri'iyecanu bee elichia nt seca beenchu, uyabeenchu cuna li'inu. Leta bee una'a cua'
nchifii Marfa enu le'ca lee Magdalena, li'inchu necanchu enu uhuanu achi benechiqui'
arqui'. 3 Le'ca uya Juana, una'a bene enu lee Chuza, nu Chuza quie' unga enu uri'iucu
stene' arre Herodes, le'ca uya Susana cuna huaxild bee una'a enu uri'i elietsa lunu cuna
xitse lund rlu'cu beenchu.

Uni Jesuse ejemplu’ tucu bene enu nzetu' nii
(Mt. 13:1-9; Mr. 4:1-9)
4Huaxi bee bene uchiu'u bee eyeche nu uyabi'ya beei Jesuse. Nu chenu uyetesa' huaxi
bee bene lunu, che uninu tucu ejemplu lubeella:
5> —Tucu bichia uchiu'u tucu niyu nze tu' nii lu yu'lla. Chenu rdu'lla nii lu yu'lla, uzana'
lle'na ebichi inziu nu uta' bee bene equiee, nu chu udacu bee ifiii. ¢ Lle'na ebichi uzana'
leta quiee, chenu ulifii bee ebichi ze'e ubichi bee xne la nu' ucu luyuu ze'e. 7 Lle'na ebichi
ze'e uzana' leta bee eche, nu equie nu tucutse ulifii bee uri'i bee huafii eche ana lu ebichi
ze'e. 8Lle'na ebichi uzana' lu yuu nze'ca, chenu uru'cu ebichi quie', chiqui' unguyu'e,
hasta tucu ayu'u ebichi unguyu' lu cada tucuae. Chenu uni Jesuse scua, che chiqui' juerte

uninu lubeei:
—iTatse bene enu niarqui' ni yene' lund rnia, quie' diaca nze'e!

Udixiule'e Jesuse xinu uninu bee ejemplu
(Mt. 13:10-17; Mr. 4:10-12)

9 Chequie unidichia' bee bene' Jesuse lunu, xi rni ejemplu nd uninu. 1° Nu uninu

lubeella:
—Diose uliqui'la nd rri'ihua beya' ni a'chi neca lunt rnibiya'nu. Pero lu beela bee

bene puro tsia bee ejemplu rnia lubeei, xne mase ri'ya beei, pero neca xi neca nt la laii'
beei, nu mase riene' beei pero la ri'i beei beya' nucua'.

Chenu udixiule'e Jesuse xa neca ejemplu nui uninu
(Mt. 13:18-23; Mr. 4:13-20)
11’Ninguie' neca nu rni ejemplu cua': Ebichi ze'e neca xi neca Stichia' Diose. 12 Nu
ebichi nd uzana' inziu neca xi neca bee bene enu riene' Stichia' Diose, pero chu nze'ta
taxi beze'lu Stichia' Diose arqui'beei para ni la chili arqui'beei Stichia' Diose, nu la tsila'a
beei. 13 Ebichi nti uzana' leta bee quiee neca xi neca bee bene enu riene' Stichia' Diose
cuna nu fiia riucu arqui'beeii, pero la tsuta' arqui'beei lue. Nzeli arqui'beei Stichia' Diose
lle'na tiembu, pero chenu xitse rri'chia bee bene li'ibeei rtu' beei nu chu sana' arqui'

beei Stichia' Diose. 14 Ebichi ni uzana' leta huafii eche neca xi neca bee bene enu riene'
Stichia' Diose, pero lle'naa lle'naa sana' arqui'beei stichia'nu, xne mase nzenu arqui'beei

bee eluxene cuna beend nu' lu iliulabe, scua la ri'i beei tucu nti niarqui' Diose nu ri'i
beei. 15 Pero ebichi ni uzana' lu yuu nze'ca neca xi neca bee bene enu riene' Stichia'
Diose, nu nzequiee beella tucu nu rialane nu nzuta' arqui'beella lue, nu equie nd nzuta'
arqui' beella scua, rri'i beella tucu na niarqui' Diose.

Udixiule'e Jesuse ejemplu’ quinqué
(Mr. 4:21-25)

16 "Lecati quie'e quii tucu quinqué nu tsacu'lla equiee urre tsullae lifii luna, rqui'fia na
quie quii nu zucune elu aya para na du'llie'e lu ye bee bene enu chu'u ze'e. 17 Le'ca scua,
ni' tucu beent a'chi neca la ya'na nucua' scuatsia, rifia ni acachee ye bee nucua', nu ni'
tucu beentl neca a'chi' la ya'na nucua' scuatsia rifia nt acabiya' ye bee nucua'.

18’Enze'e uquie'e diacahua, xne bee bene enu nzeli arqui' Diose tucu na rialane, cada
bichia mése nzuta' arqui'beei lu stichia'nu, pero bee bene enu la chili arqui' Stichia' Diose
tucu nd rialane, rifia bichia nu la chilia' arqui'beei li'inu.

Uni Jesuse nu ti neca xi neca na'nu cuna bichinu cuna zananu
(Mt. 12:46-50; Mr. 3:31-35)
19 Chenu uya na' Jesuse cuna bee bichinu elu nzunu, nu né aca arina beella hasta elu
nzunu, xne nucua'a huaxi bee bene ze'e. 20 Che uya tucu bene enu udixiule'e lu Jesuse,

nu unilla lunu:
—Na'lu cuna bee bichilu nucua'a beella eli'ya', ni niarqui' beella nd ni beella lulu.

21 Che uni Jesuse lubee bene ze'e:
—Bee bene enu sucu' Stichia' Diose nu rri'i tucu nt riu' arqui'nu, li'ibeella neca beella
xi neca naa cuna bee bichia.

Chenu uzucu' bii cuna inzatu' nii uni Jesuse
(Mt. 8:23-27; Mr. 4:35-41)
22 Tucu bichia uyu'u Jesuse cuna bee bene'nu lifii barco, nu uninu lubeella:
—Chahua stucu chd inzatu' quie'.
Nu chu nzuebeella. 23 Diqui nti nze dete beella lu inzatu', uda'tse Jesuse, nu uquixie
tucu bii juerte lu inzatu' ze'e. Che uquixie nt uyu'u inza lifii barco' beella hasta nt nze
chatse'la barco' beella lu inzatu' ze'e. 24 Chequie uya cua'iii beella Jesuse, nu unibeella

lunu:
—iMaestro! {Maestro! jNze chatse'ahua lu inza quie'!

Che chu uzetee Jesuse, nu unibiya'nu lu bii cuna lu inzatu' nti aca xeene, nu chu ungaxe
ye bee nucua', nu unga chii. 25 Chequie uni Jesuse lubee bene'nu:

—;Ca nza nt nzeli arqui'hua 1i'a?

Pero li'ibeella chiqui' ulliqui beella, nu uyanu arqui'beella nu uquixie beella unidichia'

beella lu sa'beella:
—;Tinecabenecua' nd rnibiya'lla lu bii cuna lu inzatu' nu sucu' bee nucua' stichia'lla?

Chenu uhua Jesuse benechiqui' arqui' tucu bene eyeche Gadara
(Mt. 8:28-34; Mr. 5:1-20)

26 Che urina beella stucu chu inzatu' Galilea, lu iliu Gadara. 27 Chenu uchiu'u Jesuse
lifii barco uyabica tucu bene Gadara lunu. Necala huaxi tiembu nt nchini benechiqui'
arqui' benecua', la utua'i xucui nu la zucua'i ni'i, enzetsiai leta bee eluhua' bee bene
nguti. 28 Chenu ulafii'i Jesuse, utsu lliquii lunu nu urixialii nd uni:

—;Xinu ri'chialu 1i'a Jesuse Lli'fii Diose lifiibe? Zequiaa lulu ni la ri'ilu nt nehuana
zecaa.

29 Uni benecua' scua xne rnibiya'la Jesuse lu benechiqui' nd chiu'i arqui' bene ze'e.
Huaxi bese una'tse benechiqui' ze'e li'i, nu ullica'cuu bee bene cadena yai cuna cuchiu'i
para nd la chai ni' tucu bee luhuare, pero uchiecu'i cadena ze'e, nu rlua benechiqui' ze'e
1i'i bee luhuare elu la nucua'a bee bene. 30 Che unidichia' Jesuse lu niyu ze'e:

—;Ti leelu?

Nu ucuaquii:

—Legidn lea.

Uni scua xne huaxi bee benechiqui' neca enu nchifii arqui'i. 3! Nu uziquiee bee
benechiqui' ze'e lu Jesuse, nu la xe'lanu li'ibeei ebila. 32 Nu lund nucua'a huaxi bee cuchi
lifii dafii ze'e racu, che unacu' bee benechiqui' ze'e lu Jesuse nt chu'u beeii arqui' bee
cuchi ze'e, nu uzelanu. 33 Chequie uchiu'u bee benechiqui' arqui' bene ze'e nu uyu'u
beei arqui' bee cuchi, nu uyecaxu'u beef nu utsundiqui beeif ru'u quieelaa nu uzana' beef
hasta lu inzatu' nu uni'chi chii beef lu inza ze'e, nu unguti beef.

34 Bee bene enu rri'iucu bee cuchi ze'e chenu ulafii' beei lunti unga scua, uyecaxu'u
beei nti nzetixiule'e beei lubee bene eyeche ze'e cuna lubee bene enunucua'a dafii. 35Che
uchiu'u bee bene ze'e nu uyabi'ya beei lunt unga ze'e. Chenu urifia beei elu nzu Jesuse,
ulani' beei bene enu uchiu'u bee benechiqui' arqui' nd nzucui tucu chi lu Jesuse, nu
nutulai xucui nu uyeca'la'i lund ulle'cai, che chiqui' ulliqui bee bene ze'e. 3¢ Nu bee bene
enu ulafii' lunt unga ze'e, udixiule'e beei lund xa uyeca' niyu enu ullutse bee benechiqui'
arqui'. 37 Enze'e, ye bee bene lu iliu Gadara uquixie beei nti uziquie beei lu Jesuse para nt
chiu'unu ze'e, xne chiqui' xiqui beei. Che uyu'uJesuse lifii barco nu chu nzanu. 38 Ante nt
chanu bene enu uchiu'u bee benechiqui' ze'e arqui', uzequiei lu Jesuse nd chenui li'inu,
pero uni Jesuse nd ya'nai, nu uninu lui:

39 —Ubenchila' ni'ilu, nu uquiatixiule'e luye nu uri'i Diose lulu.

Che chu nzai nu udixiule'i lu ye bee bene eyeche ze'e lunt uri'iyeca Jesuse li'i.

Chenu uri'iyeca Jesuse tucu una'a cuna endu' bene enu lee Jairo
(Mt. 9:18-26; Mr. 5:21-43)

40 Chenu ubenchila' zeca Jesuse stucu chi inzatu', chiqui' fiia nzu arqui' bee bene uya
cha'calu beei li'inu, xne ye beei nucua'a quie beei li'inu. 4! Chequie urifia tucu bene enu
lee Jairo lu Jesuse, necaJairo quie' enu rnibiya' lifii indu' bee bene Israel. Nu utsu lliquilla
lu Jesuse nu uziquieella lunu para nt chanu ni'lla, 42 xne rlu'culla tucutsia endu'lla, nu
nzanchu chi'chiucu lana, nu steme'tsia rri'i na atinchu. Chenu nza Jesuse enza ni' Jairo
nzequie huaxi bee bene li'inu, hasta nd uta'cu bee bene li'inu.

43 Leta bee bene ze'e nza tucu una'a enu riti, nu necala chi'chiucu lana nt rlaca rene
li'illa, nu ula'xulalla ye bee stene'lla ungiiitilla nd uyaxu bee doctor, pero ni' tucu beei né

ri'iyeca beei li'illa. 44 Che uyabica una'a quie' di'chi Jesuse nu uti'lla yalla ru'u xucunu,

hora ze'e utsuxe nu rlaca rene li'illa.
45 Nu unidichia' Jesuse lubee bene:

—;Tiuti'yali'a?

Nu uni yebeei lunu nti né ti'ya beei li'inu, che uni Pedro cuna beela bee sa'lla lunu:

—Maestro, huaxi bee bene rta'cu lia'ahua nu chuquie' churquie si'fia beei lia'ahua, nu
rnidichia'sca'lu: “;Nu ti uti'ya li'ilu?”

46 Pero uni Jesuse lubeella:

—Nu' enu uti'ya li'a, xne uri'd beya' nt uri'iyeca tucu enu uri'iyeca cuna nu recaa.

47 Chenu uri'i una'a ze'e beya' nt uri'inu beya', che chu uyabicalla nu recatse'tsella
utsulliquilla lu Jesuse. Nu uxucu' dulalla luye bee bene xinu uti'yalla ru'u xucunu, cuna
nu xa uyeca'lla. 48 Che uni Jesuse lulla:

—Xinchiu'cua equie nt uchili arqui'lu li'd enze'e uyeca'lu. Uquia'a nze'ca nee.

49 Rdichia'nusca' Jesuse una'a ze'e, chenu urifia tucu bee bene' Jairo nu unilla lu Jairo:

—Ungutila endu'lu. La ri'i xia'lu lu Maestro nee.

50 Pero chenu ubene' Jesuse nucua' uninu lu Jairo:

—TLa lliquilu, uchilitsia arqui'lu 1i'd yeca' endu'lu.

51 Chequie chenu urifia Jesuse ni'i Jairo, 14 zelanu nd achu'ununu beeld bee bene,
uyu'unutsianu Pedro, cuna Jacobo, cuna Juan cuna pa'nchu cuna na'nchu lifii ni'i ze'e.
52 Ye bee bene runa', nu nehuana nzu arqui'beei equie cuenda'nchu, pero uni Jesuse

lubeei:
—La una'hua. L4 ati endu' quie', ra'tsetsianchu.

53 Pero ulli'chinu beei li'inu, xne nediya' beei nd ungutilanchu. >4 Che chu una'tse
Jesuse yanchu, nu juerte uninu lunchu:

—iEndu', uzetee!

55 Nu uhuaiii zecanchu, nu hora ze'e uzeteenchu nu unibiya' Jesuse nu dete' beella nt
acunchu. %6 Chequie chiqui' uyanu arqui' pa'nchu cuna na'nchu nucua'. Pero uni Jesuse
lubeella nt la ixiule'e beella lu ni' tucu bee bene lunti ungae scua.

9

Uxe'la Jesuse chi'chiucu bee bene'nu nzetixiule'e xa neca luni rnibiya' Diose
(Mt. 10:5-15; Mr. 6:7-13)

1 Uquiete'sa' Jesuse chi'chiucu bee bene'nu, nu udete'nu poder lubeella para nt hua
beella ye clasia' bee benechiqui' arqui' bee bene cuna ni ri'iyeca beella bee bene enu riti.
2 Uxe'lanu li'ibeella para nt ixiule'e beella xa neca lunt rnibiya' Diose, cuna nd ri'iyeca
beella bee bene enu riti. 3 Nu uninu lubeella:

—Lecaxi uya'hua para inziu, ni' xcahua ni' biti, ni' pd nu acuhua, ni' dimi, ni' xucuhua
para nu che'ehua la uya'hua. * Tatse ni'i bee bene elu rifiahua, uya'natsiahua ni'i ze'e,
hasta nd chiu'uhua eyeche ze'e. 5 Nu tunu nu' tucu eyeche elu la zela bene nu ya'nahua
ni'lla, uchiu'uhua eyeche ze'e nu ri'quihua yuu be'cha' ni nu' cuchiu'hua xi neca tucu
sefia nu 14 yucu arqui'beei Stichia' Diose.

¢ Chequie uchiu'u beella nu nzuebeella cada tucua eyeche udixiule'e beella bedichia'
nze'ca' Diose lubee bene, nu uri'iyeca beella bee bene enu riti.

Ulle'ca Herodes nu uhuatii zeca Juan Bautista
(Mt. 14:1-12; Mr. 6:14-29)

7 Chenu ubene' arre Herodes ye bee milagro na rri'i Jesuse, la ri'illa beya' ti necanu.
Xne nu' bee bene enu rni nd uhuatfii zeca Juan Bautista. 8 Nu nu' bee bene rni nd profeta
Elfas ulube'lu. Nu nu' bee bene rni nti necanu tucu bee profeta hua'tu enu uhuafi zeca.
9 Pero uni Herodes:

—Li'a unibiya'a nd uru'u lluca equie Juan Bautista. ;Ti benecua' nt rienea nt rri'illa
huaxi bee milagro scua?

Nu chiqui' niarqui' Herodes nt laii'lla Jesuse.

Udete' Jesuse nui udacu ayu' mili bee bene
(Mt. 14:13-21; Mr. 6:30-44; Jn. 6:1-14)

10 Chenu ubenchila' bee apdstol' Jesuse, udixiule'e beella lunu beend uri'i beella. Che
unguya'nu beella tucu luhuare elu la nucua'a bee bene axu eyeche Betsaida. ! Pero
chenu uri'i bee bene beya', chu nzequie beei li'inu. Nu uya cha'calu Jesuse li'ibeei nu
udixiule'enu lubeei xa neca nu rnibiya' Diose, nu uri'iyecanu bee bene enu riti.

12 Chenu nze cheela, uyabica chi'chiucu bee bene' Jesuse lunu nu uni beella lunu:

—Uni' lubee benequie' nt yue beei para nt chetsulachi beei nu chéla'na beei nd acu
beei lubee eyeche axu ca'a, xne elu nellua'ahua ca'a lecali xinu'.

13 Pero uni Jesuse lubeella:
—Li'ihua ude'tehua nt acubeei.
Nu ucuaqui beella lunu:

—RIu'cutsiaru ayu' pa cuna chiucu bela. Mejora chatsia'ahua nt acu ye bee benequie'.
14 Neca tucu ayu' mili bee niyu ze'e. Pero uni Jesuse lubee bene'nu:

—Uni'hua lubeei nt cua'a cincuentaa cincuentaa beei cada tucu luhuare.
15 Scua uri'i beella, nu chu ucua'a ye bee bene ze'e. 16 Chequie una'tse Jesuse ayu'

pé ze'e cuna chiucu bela ze'e, nu ubi'yanu enza lifiibe nu udete'nu che'tsa lu Diose, nu
ule'enu bee pé ze'e cuna bee bela ze'e nu udete'nu nucua' lubee bene'nu para nt ritsi'

beellae lubee bene ze'e. 17 Ye bee bene ze'e udacu beei hasta ni ubela' beei. Chenu ulaxu
nd udacu beei, uquietesa'sca' beella chi'chiucu llume bee pedaso bee pé le'e cuna bee

bela lunt uya'na udacu beella.

Uni Pedro nii Jesuse neca Cristo enu uxe'la Diose
(Mt. 16:13-19; Mr. 8:27-29)
18 Tucu bichia chenu unacu' li'itsia Jesuse lu Diose nzununu bee bene'nu ze'e. Che
unidichia'nu lubeella:
—;Ti rni bee bene nt necaa?

19 Nu ucuaqui beella lunu:
—Nu' bee bene rni nti necalu Juan Bautista. Nu le'ca nu' bee bene rni ntinecalu profeta
Elias, nu le'ca nu' bee bene rni nii necalu tucu bee profeta hua'tu enu uhuafii zeca.

20 Che uninu lubeella:
—;Nu li'iquieehua ti rnihua ni necaa?

Nu ucuaqui Pedro lunu:
—Li'ilu necalu Cristo enu uxe'la Diose.

Udixiule'e Jesuse nu uti bee bene li'inu
(Mt. 16:20-28; Mr. 8:30-9:1)
21Pero uni Jesuse lubeella nti la ixiule'e beella nucua' lu ni' tucu bee bene. 22 Nu uninu

lubeella,:
—Li'4d Bene enu uxe'la Diose chiqui' nehuana zecaa, nu lee bee usticia' bee bene Israel

lua, cuna bee ule'ya enu rnibiya' lubee ule'ya, cuna bee ulaxcuela enu reca ley' Moisés,
uti beei 1i'4, pero bichia rriuna huai zecaa stucu bese.

23 Che uninu lu ye bee bene:

—Tunu nu' bee bene enu niarqui' nd aca benea, la yala nt ri'itsialla tucu nd necatsia
elliebacu'lla. Nu ye bichia riqui'lla lubee nt xi zecalla equie nu necalla benea, nu chu
ye'ta quieella li'4. 24 Xne bee bene enu mésela niarqui' huafii lu iliulabe quie' enta bichia
nu laxu nucua'. Pero bene enu ati equie nu necalla benea, lu'culla elunehuatii lu Diose.
25 Lecaxi zibi' nd ri'i bene ana ye beent nu' lu iliulabe, tunu le'ca li'itsialla nze nitilulla

liilla. 26 Tunu nu' bene enu tu' li'4 cuna stichia'a, le'ca 1i'4d Bene enu uxe'la Diose tua
li'illa chenu nzela nd necaa arre cuna lund rnibiya' paa cuna lunt rnibiya' bee dngele'nu.

27 Ixjule'a luhua nu nu' bee bene enu nucua'a ca'a 14 atisca', hasta nd lafii' beei xa neca
lunt rnibiya' Diose.

Ulube' Jesuse ellie'e nii rlu'cunu lu chuna bene'nu

(Mt. 17:1-8; Mr. 9:2-8)

28 Chenu udete xi neca tucu xmana nt uni Jesuse bee bedichia' cua', uyanu equie tucu
dani unacu'nu lu Diose, nu unguya'nu Pedro, cuna Jacobo, cuna Juan. 2° Pero diqui ni
rnacu' Jesuse lu Diose uche'e xa rnaa lunu, nu chiqui' unga niquichiu xucunu nu tu'na
rulu siqui'i. 39 Nu ulube'lu chiucu niyu enu rdichia'nu li'inu ze'e. Bee bene ze'e neca
Moisés cuna Elias. 31 Nu chiqui' rulu siqui' beella nu rdichia'nu beella Jesuse equie ni
atinu nu nehuana zecanu eyeche Jerusalén. 32 Afiinzuca nu chiqui' riu'u cala' lu Pedro
cuna lubee sa'lla, pero né a'tse beella, nu ulafii' beella nt rulu siqui' Jesuse cuna rucu
bene enu nzununu ze'e. 33 Chenu leca' rucu benecua' elu nzu Jesuse, uni Pedro lunu:

—Maestro, jneca nze'ca nud nellua'ahua ca'a para na reche'ru chuna ranchu, tucue
para li'ilu nu stucue para Moisés, nu stucue para Elias!

Pero la ri'i Pedro beya' xinu rnilla scua. 34 Diqui nu rnilla scua, ulaca tucu xcabe nt
utsacu' equie beella, nu ulliqui beella chenu nchifii beella lifii xcabe ze'e. 35 Nu lifii xcabe
ze'e uyene tucu chii enu uni:

—Benequie' neca Lli'fiia enu chiqui' se'ca, uzu'cu'hua stichia'nu.

36 Chenu ulaxu nt ubene' beella chi enu uni ze'e, ulafii' beella nt stucu li'i Jesuse nzunu
ze'e nu né nili beella. Bee bichia ze'e ni' tucu leca tilu udixiule'e beella lund ulani' beella.

Chenu uhua Jesuse benechiqui' arqui' tucu endu’
(Mt. 17:14-21; Mr. 9:14-29)

37 Chenu uye'e lu yuu stucu bichia, nd ulaca beella equie dani ze'e, huaxi bee bene
uchiu'u uya cha'calu Jesuse. 38 Chequie tucu bene enu nze'ta leta bee bene ze'e urixialii
nd uni:

—Maestro, ubi'yacuru endua, tucutsia li'i necai endua. 3° Nu nchifii benechiqui'
arqui'i nu rri'i nze'e nu rixialii, nu secai ichia zifia nu xiu'u llifia ru'i, rti'qui benechiqui'
cua' li'i nu la tsana' nucua' li'i. 40 Uzequieela lubee bene'lu nt hua beella benechiqui'
cua' arqui' endua, pero 14 aca beella.

41 Nu ucuaqui Jesuse nu uninu:

—iCue'hua bee bene enu rlu'cu dula nd la chili arqui'hua 1i'a! ;Se xala tiembu rqui'iia
nd tsunua li'thua nu xa riquild li'thua? Uteyuu endu'lu ca'a.

sebi , utsi'qui T

42 Pero chenu nzebica endu' ze'e lu Jesuse, utsi'qui benechiqui' 1i'i lu yuu nu ulle'ca
zecai ichia zifia stucu bese, pero unibiya' Jesuse lu benechiqui' nu chiu'i arqui' endu!
ze'e nu uri'iyecanu li'i, che udete' cuendanu li'i lu pa'i. 43 Ye bee bene enu nucua'a ze'e
chiqui' uyanu arqui'beei chenu ulafii' beei lunt llene neca nt reca Diose.

Udixiule'e Jesuse bese rrucu nu uti bee bene li'inu
(Mt. 17:22-23; Mr. 9:30-32)
Diqui nd nzenu arqui'beei lunt rri'i Jesuse, uninu lubee bene'nu:
44 —Uquie'e nze'ca diacahua lunti nia luhua nu la zafii'hua nucua'. Li'4d Bene enu uxe'la
Diose dete' cuenda bee bene li'4 lubee bene enu rnibiya'.
45Pero 14 ri'i bee bene'nu beya' lund rninu, xne lasca' dete'nu na rri'i beella beya', nu
le'ca xiqui beella nedichia' beella lu Jesuse xi rni lund uninu.

Ti mase neca equie
(Mt. 18:1-5; Mr. 9:33-37)
46 Chequie uquixie bee bene'nu nu rni beella lusa'beella nu td beella neca enu mase
neca equie. 47 Pero uri'i Jesuse beya' lunu xa rri'i beella elliebacu' nu una'tsenu tucu

endu' utsunu elu nzunu, 48 nu uninu lubeella:
—Tatse bene enuri'i elietsa lu endu' quie' equie cuenda'li'4, neca xi neca ntirri'i nze'e

elietsa lua, nu tatse bee bene enu rri'i caso 1i'4, le'ca rri'i caso nze'e bene enu uxe'la li'a.
Enze'e enu maése lecati neca letahua, neca nze'e enu mése neca equie.

Bene enu la ni cundra lia'ahua nzu nze'e chua'ahua
(Mr. 9:38-40)

49 Chequie uni Juan lunu:

—Maestro, ulafii'ru tucu bene enu rlua benechiqui' arqui' bee bene equie na leelu,
pero uniru lulla nu la ria'lla scua xne la acalla bene leta'ahua.

50 Pero uni Jesuse lubeella:

—La cdhua nucua', xne enu la ri'i condra lia'ahua nzu nze'e chu'ahua.

Uqui'ya' Jacobo cuna Juan uri'i Jesuse
51 Chenu nze'ta rifia bichia ni nzia Jesuse lifiibe, che utsu naaqui arqui'nu nu nzanu
Jerusalén. 52 Uxe'lanu bee bene enu uriculu para nd chue beei tucu eyeche nt nchiucu'
lu iliu Samaria para nt cua'na beei elu ya'na beella ze'e. 53 Pero 14 zela bee bene eyeche
ze'e aya'nanu eyeche ze'e, xne uri'i beei beya' nti nzanu Jerusalén. 54 Chenu ulani' Juan
cuna Jacobo nucua', che uni beella lunu:

—Det4 Jesuse, ;jniarqui'lu nt nibiya'ahua na laca quii enza lifiibe para nt la'xue bee
bene cua' tucu nu uri'i profeta Elias 1a?

55 Chequie ubi'ya Jesuse lubeella, nu uqui'ya' beella uri'inu ni uninu lubeella:

—Xie' la ri'thua beya' nu lu beze'lu nze'ta nu rnihua scua la? 56 Xne li'a Bene enu
uxe'la Diose, 14 yela para nd ri'd nd ati bee bene, nzela para na tsila'a li'ibeei lu dula. Che
chu nzuebeella stucu eyeche.

Bee bene enu niarqui' chequiee Jesuse
(Mt. 8:19-22)

57 Diqui nu nzuebeella inziu, uni tucu niyu lu Jesuse:

—Niarquia nu nzela quiea li'ilu catse elu nzalu.

58 Che ucuaqui Jesuse lui:

—Bee betsa rlu'cui bee iliu'u nt neca ni'f nu bee ifii rlu'cuf exlia'tse'i, pero li'd Bene
enu uxe'la Diose ni' elu quiee nchina' equiea la lucua.

59 Nu uni Jesuse lu stucu bene:

—Utequiee li'a.

Pero ucuaquii lunu:

—Uzela nt bi'ya paa hasta nt atinu nu che chu nzela quiea li'ilu.

60 Che uni Jesuse lui:

—Utsa'na pa'lu cuna bee bene enu neca xi neca bene enu unguti, pero li'ilu uquia
tixiule'e xa neca elurnibiya' Diose.

61 Nu uni stucu bene lu Jesuse:

—Niarquia ni nzelanala li'ilu, pero rluti uzela nt nze tixiule'exua lubee benea.

62 Pero uni Jesuse lui:

—Bene enu nzene ya acaratu nu belletalla enza di'chilla, leca modo nd cha neli
excu'lla. Le'ca esquie bee bene enu niarqui' nd ye'ta quiee li'a, tunu la che'e arqui'beella
lunt xa nehuani beella, leca modo nu aca beella bee bene' Diose.

10

Chenu uxe'la Jesuse setenta bee bene'nu

1 Luld bee nucua', ucaii Jesuse setenta bee bene'nu, nu uxe'lanu chiucua chiucua
beella nt riculu beella lunu, ni chue beella lubee eyeche cuna lubee ranchu elu chanu.
2Nu uninu lubeella:

—Neli nt nucua'a huaxi bee bene enu niarqui' yene' Stichia' Diose, pero leca huaxi
bee bene enu zete' li'ibeei. Enze'e una'cu'hua lu Diose para nd xe'laldnu bee bene enu
zete' li'ibeei. 3 Uquiahua, 1i'a xe'la li'thua xi neca chenu nza bee sanchi leta bee bichiu.
4 La uya'hua biti, nd nu' stene'hua ni' dimi, ni' steinza lucuhua nu la cua'a xehua lubee

bene lu inziu. 5 Chenu rifiahua ni'i tucu bene, rluti uri'thua saludar bene ze'e nti nihua
lulla: “Diose liqui' nt nzuxe arqui'hua.” ¢ Nu tunu ni'i ze'e nucua'a bee bene enu riala nt

nzuxe arqui' ria'na nt nzuxecua' cuna bee bene ze'e che, pero tunu la yala bee bene ni'i
ze'e nucua', benchila' zeca nucua' cuna li'ihua. 7 Uya'natsiahua ni'i ze'e, nu la ya'nahua
ni'i por ni'i bee bene, udacuhua nu hue'hua lund liqui' beella luhua, xne bee bene enu
rri'i rifia' rqui'fia nt aculla. 8 Chenu rifiahua tucu eyeche elu zela bee bene nti ria'nahua,
udacuhua nt liqui' beei luhua, ° uriyecahua bee bene enu riti nucua'a ze'e, nu uni'hua
lubeei: “Nze'ta rifiala lunt rnibiya' Diose luhua.” 10 Pero tunu rifiahua tucu eyeche elu
la zela bee bene nu riamahua, uchiu'hua lu inziu nu nihua lubeei: 1! “jHasta yuu be'cha
lachihua nd uquie cuchiu'ru uri'quiru xi neca tucu sefia nd né yucu arqui'hua Stichia'
Diose! Pero uri'ithua beya' nt nze'ta axula lunt rnibiya' Diose luhua.” 12 Nia luhua nt
bichia nu laxu iliulabe, bee eyeche elu 1 zela bee bene, ni aya'nahua, zeca beei castiya
nd mase juerte, lunt zeca bee bene enu ucua'a eyeche Sodoma.

Bee eyeche nui la niarqui' bee bene chili arqui' stichia' Jesuse
(Mt. 11:20-24)

13%iCue'hua bee bene eyeche Corazin! {Nu cue'hua bee bene eyeche Betsaida! Xne tunu
eyeche Tiro cuna eyeche Sidén aca bee milagro nd unga lachihua, xi tiembu achili arqui'
bee bene ze'e Stichia' Diose, nu le'ca autu beei laquie natsa para nt lube' ni nehuana
nzu arqui'beei nu aricu' beei ti equie beei xi neca sefia ni uche'e arqui'beei lu stula beei.
14 Pero bichia chenu laxu iliulabe, mésela juerte castiya nii zecahua lunti zeca bee bene
eyeche Tiro cuna eyeche Sidén. 15 Le'ca esquie li'ihua bee bene Capernaum, la ri'ihua
elliebacu' nt riala chu'uhua lifiibe xne li'ihua rialahua hasta elu mase aquié rqui' ebila.

16’Nu chu ubi'yanu lubee bene'nu nu uninu:

—Bene enu rri'i caso lunt rnihua, rri'i bee nze'e caso li'4, nu bene enu rluachu li'thua
1i'4 rluachu nze'e, nu bene enu rluachu 1i'4 rluachu nze'e Diose enu uxe'la li'a.

Ubenchila' zeca setenta bee bene' Jesuse enu uxe'lanu

17 Chenu ubenchila' zeca setenta bee bene' Jesuse enu uxe'lanu lubee eyeche, chiqui'
fiia nzu arqui'beella nu necachi uni beella lunu:

—iDet4, hasta bee benechiqui' sucu' stichia'ru chenu rniru lund leelu!

18 Nu uni Jesuse lubeella:

—Neli'hua nucua', li'a ulafiia nt xi neca chenu ria'la lee esquie uniti lund rnibiya'
beze'lu. 19 Li'4 uliquia lund rnibiya'a luhua, para nti mase nt ta'hua equie bee be'la cuna
equie bee nafii lliqui, nu le'ca para nd ri'ihua ana lunt rnibiya' beze'lu, nu lecaxi zecahua.
20pero la llila' arqui'hua nd sucu' bee benechiqui' stichia'hua, mejora ullila'hua nti nzucu
ichila nd leehua lu ichi' lifiibe.

Nia nzu arqui' Jesuse
(Mt. 11:25-27; 13:16-17)
21Hora ze'e chiqui' fiia utsu arqui' Jesuse equie cuenda' Espiritu Santo, nu uninu:
—Paa li'ilu enu rnibiya' lifiibe cuna lu iliulabe, zucu ayda li'ilu xne uzete'lu bee bene
enu lecaxi reca lunid ucachi'lu lubee bene enu reca cuna lubee bene enu rri'i beya'. Paa
scua ungae, xne scua riu' arqui'lu nt acane.
22°Uliqui'la Diose Pa lifiibe ye nu nibiya'a lu ye beent nu'. Lecati nediya' ti neca
esucristo LIi'fni Diose, Diose tsia nediya' nucua', le'ca tucutsia Jesucristo cuna bee bene
to Lli'Ai Diose, Diose tsia nediya' ', le'ca tucut t beeb
enu nzeli arqui' li'inu nu'lu Diose.
23 Chequie ubi'yanu lubee bene'nu, nu uninu lu li'itsia beella:
—Nia nza lu cuenda' bee bene enu rlafli' lund rlafii'hua, 24 xne nia luhua nt huaxi bee
rofeta cuna bee arre uniarqui' beella nu lani' beella lunu rlani'hua, pero née lani' beella
fet b "beell lafii' beella | lafii'h lafii' beell
nucua'. Nu uniarqui' beella nu yene' beella nt riene'hua pero né yene' beella nucua'.

Ejemplu' tucu bene nze'ca eyeche Samaria

25 Che utsuli tucu ulaxcuela enu reca ley' Moisés nu unilla lu Jesuse para nt ri'illa preo
li'inu:

—Maestro, xi riala ri'a para nd lucua elunehuafii nt leca xunga laxu lifiibe.

26 Nu ucuaqui Jesuse lulla:

—;Xirniley' Moisés? ;Nu xa rri'ilu beya' ni rnii?

27 Chequie uni ulaxcuela ze'e, rni ley:

—*“Uzeca li'inu enu neca Diose'lu diquinu' arqui'lu, cuna diquinu' lunt necalu, cuna
diquinu' juerzalu, cuna diquinu' elliebacu'lu, nu uzeca bee bene tucu nu secalu li'ilu.”

28 Che uni Jesuse lulla:

—Ucuaqui nze'calu, tunu ri'ilu scua, lu'culu eluhuanililu lifiibe.

29 Pero ulaxcuela ze'e niarqui'lla nd ya'na nze'calla lund unidichia'lla lu Jesuse, che

unilla lunu:
—;Ta bene zecaa tucu nti se'ca li'a che?

30 Chequie uni Jesuse tucu ejemplu lulla:

—Tucu bene Israel uchiu'ulla eyeche Jerusalén nu nzalla eyeche Jericd, che una'tse
bee huana' li'illa inziu nu udifi beei li'illa, nu ucachi' beei ye bee stene'lla hasta xuculla.
Nu utsa'na beei li'illa xi neca tucu bene enu unguti. 3! Che udete tucu ule'ya inziu ze'e,
pero chenu ulafii' ule'ya ze'e ni nuxu bene ze'e, udete chechulla nu chu nzalla. 32 Le'ca

enza ze'e udete tucu levita enu rri'i elietsa lubee ule'ya, nu chenu ulafii' levita cua' ni
nuxu bene ze'e, udete chechulla nu chu nzalla. 33 Chequie udete tucu bene Samaria inziu
ze'e, chenu ulafii'lla bene enu nuxu lu inziu ze'e, uhua'a arqui'lla bene ze'e. 34 Nu chu
uyabicalla elu nuxu bene ze'e nu uri'illa remedio elu nedi'qui bene ze'e cuna aceite cuna
bifiu, nu ullica'cuulla elu nedi'qui bene ze'e cuna laquie. Nu chu uricu'lla bene ze'e equie
burru'lla nuunguya'lla bene ze'e eluneca posada, ze'e ubi'yalla bene ze'e. 35 Chenu uye'e
lu yuu stucu bichia nt rquiene bene Samaria nu nzialla, che udixiulla lu bene enu neca
stene posada lunt seca chiucu bichia rifia' bene nu unilla lu bene ze'e: “Ubi'ya benequie!,
tunu ri'ilu huaxila gasto lu cuenda'lla, 1i'd ixiua nucua' chenu benchila' zecaa.” 3¢ Che uni
Jesuse lu ulaxcuela enu reca ley' Moisés: ;Taa lu chuna bee bene enu udete lu inziu ze'e

uzeca bene enu udifii bee huana'?
37 Nu ucuaqui ulaxcuela ze'e nu unilla:

—Bene enu uhua'a arqui' bene ze'e.
Che uni Jesuse lulla:
—Uquia nu scua uri'i lu stucu bee bene.

Chenu uya Jesuse ni'i Marta cuna Maria

38 Diqui nu nze ri'i Jesuse seidu inziu'nu urifianu tucu eyeche, ze'e uyanu ni'i tucu
una'a enu lee Marta. 3% Marta quie' rlu'cunchu tucu belanchu enu lee Maria, nu uzucu
Maria lu Jesuse para nt yene'nchu lund rninu. 40Pero Marta chiqui' rliala'nchu rri'inchu
beend rri'inchu, nu uyabicanchu lu Jesuse nu uninchu lunu:

—Det4, ;Xie' la chenu arqui'lu nd tucutsia li'd utsa'na belaa ye bee rifia' nt ri'a la?
Ala' uni'i lunchu na ri'inchu elietsaa.

41 Nu ucuaqui Jesuse lunchu nd uninu:

—Marta, Marta, chiqui' nzenu arqui'lu lu huaxi bee rifia'lu, 42 pero nu' tucu ntt mase
neca equie. Maria ucafii ni mase neca equie, nu lecati caa nucua' lunchu.

11

Chenu uzete' Jesuse nii xa nacu' bee bene lu Diose
(Mt. 6:9-15; 7:7-11)
1 Tucu bese chenu rnacu' Jesuse lu Diose tucu luhuare, nu chenu ulaxu ni unacu'nu
lu Diose, tucu bee bene'nu uni lunu:
—Det4 Jesuse, uze'te' li'iru xa nacu'ru lu Diose, tucu nu uzete' Juan Bautista bee bene,
enu uyaquie li'illa.
2 Che uni Jesuse lubeella:

—Chenu nacu'hua lu Diose uni'hua:
Pa'ru Diose, li'ilu enu nzucu lifiibe,
chiqui' riala nt lu'curu ula'na luna leelu.

Nu ye'ta lunt rnibiya'lu luru.
Aca lund riu' arqui'lu lu iliulabe quie' tucu na reca lifiibe.
3Uli'qui' na da'curu ye bichia.
4Uri'i perdona stularu,
xne li'iru le'ca rri'iru perdona bee bene enu rri'i nt
necha neca luru.
La tsana'lu li'iru nd ri'iru dula,
uri'i elietsa luru para nu la ri'iru ye beend necha
neca.
5Le'ca uni Jesuse lubeella:
—Te zucua'ahua tunu tucuhua rlu'cu tucu bene enu rquiete'hua, nu rina nze'e ulela'
rula' ni'hua nu ni nze'e: “Ala' zelalu utsana' chuna pa chenua, ¢ xne urifia inza tucu bene
enu rquietea nia, nu nze'talla enza istu nu lecali xi lucua detea aculla.” 7 Nu cuaqui bene

ze'e lifii ni'lla nd nilla: “La ri'ixi'ilu lua nacu'la nia, ra'tseld nu ra'tsela bee endua leca
modo nu zetea para nu biquia lunt rnacu'lu.” 8 Pero nia luhua, afiinzuca nt la zeteella

para nu dete'lla lund rnacu' bene enu rquiete'lla, pero ri'illa juerza nu zeteella para nt

dete'lla ye nu secala'cha' bene ze'e para nt la ri'ixia' nze'e lulla. © Enze'e nia luhua:
Una'cuhua lu Diose che liqui'nu luhua lunt rnacu'hua. Ula'nahua li'inu, che llela'hua
li'inu. Uziquieehua lunu nu una'cuhua lunu che ri'i casonu li'thua. 10 Xne bene enu
rnacu' nu rnacu' lunu riucu nze'ene, nu enu rla'nae xela' nze'ene, nu enu siquiee nu

rnacu' lunu rri'inu caso nze'e.
11’Tunu nu'hua enu neca paa, ;Xie' dete'hua tucu quiee lu endu'hua chenu rnacu'

nze'e pd la? ;Urre xie' dete'hua tucu be'la lu nze'e chenu rnacu' nze'e beela la? 12 ; Urre

xie' dete'hua tucu alacrdn chenu rnacu' nze'e tucu artabechiu la? 13 Tunu li'ithua enu
necha rri'i, recahua rdete'hua beenti neca nze'ca lubee lli'fithua, jPero masela rliqui'

Pa'ahua enu nzucu lifiibe Espiritu Santo lubee bene enu rnacu' lunu!

Uni bee bene nii rlu'cu Jesuse luni rnibiya’ beze'lu
(Mt. 12:22-30; Mr. 3:19-27)

14 Chenu ulua Jesuse benechiqui' enu uri'i na 14 nia' tucu bene, nu chenu uchiu'u
benechiqui' cua' arqui' bene ze'e, uquixie nu rnilla. Che chiqui' uyanu arqui' bee bene
nucua', 15 pero nu' bee bene enu uni:

—Benequie' rlua benechiqui' arqui' bee bene cuna lunu rnibiya' beze'lu enu rnibiya'
lubee benechiqui'.

16 Stucu beei unacu' tucu milagro lifiibe lunu para na ri'i beei beya' tunu neli nd Diose
uxe'la li'inu. 17 Pero li'inu nediya'la'nu xi rri'i beei elliebacu' nu uninu lubeei:

—Tatse bee gobierno enu la neca tucu necatse rle' sa'beei, le'ca esquie bee bene tucu
ni'i tunu la neca tucu necatse beei rle'e sa'beei. 18 Le'ca esquie tunu le'ca li'i beze'lu ri'i
condrai bee benechiqui', ;xa di'ya nu rnibiya'i che? Rnia nucua' luhua, xne rnihua na
rluaa benechiqui' arqui' bee bene cuna lund reca beze'lu. 1° Pero tunu scua necane, ;ti
rliqui' lunu reca bee bene'hua rlua beella benechiqui' arqui' bee bene che? Nia luhua
na le'ca li'ibeella rni beella nd necha rri'ihua elliebacu'. 20 Xne li'4 rlua bee benechiqui'
arqui' bee bene equie na reca Diose, nucua' rlube' ni nzula lunt rnibiya' Diose cuna
li'ihua.

21’Tucu bene enu naaqui nu rlu'culla nt acanu' li'illa para nd ri'iuculla ni'lla, leca
modo nd cachi' bee bene stene'lla. 22 Pero tunu nze'ta stucu bene enu naaquila lulla, che

ri'i nze'e ana lulla nu axi nze'e lund rlu'culla, nt rri'illa elliebacu' nd acanu' li'illa, nu
le'ca axi nze'e ye bee stene'lla.

23’Bene enu la nzu chua rri'i condra nze'e 1i'4, nu bene enu ri'i nu la quiete' bee bene
1i'4, rri'i nze'e nu rle'e sa' bee bene.

Xa rri'i bee benechiqui' chenu rebenchila' zecai arqui' bee bene
(Mt. 12:43-45)
24’Chenu xiu'u tucu benechiqui' arqui' tucu bene, enzei bee luhuare elu nebichi rla'nai
elu tsulachii. Nu chenu lallela'i elu tsulachii, che rri'i elliebacu': “Mejora benchila' zecaa
elu uchiu'a.” 25Nu chenu benchila' zecai, llela'i arqui' bene elu uchiu'i xi neca lifii tucu
ni'i nd nelucu' nu rnaa nze'cae. 26 Chequie nze tucui se achi benechiqui' enu mésela
necha rri'i luquela li'i, nu chu'u ye beei arqui' bene ze'e. Che masesca'ld necha aca bene

ze'e lunt necalla hua'tu

Lunui neli rri'i nu fiia nzu arqui' bene
27 Diqui nu rni Jesuse bedichia' cua', leta bee bene ze'e ubixialf tucu una'a nu unilla:
—iNia nza lu cuenda' una'a enu ullaana li'ilu nu uri'i ru'cu li'ilu!
28 Pero ucuaqui Jesuse nu uninu:
—iMasela fiia neca lu cuenda' bee bene enu riene' Stichia' Diose nu sucu' nd rninu!

Bee bene enu necha rri'i unacu' tucu milagro lu Jesuse
(Mt. 12:38-42; Mr. 8:12)
29 Ulla'ca'la huaxi bee bene elu nzu Jesuse, nu uquixienu uninu lubeei:
—Bee bene enu nucua'a lu iliulabe quie' necha rri'i beei nu rnacu' beei tucu milagro
lua, pero la ria'a ni'tucu milagro lubeei, xne nediya'la'beei milagro nd unga lu profeta

Jonds. 30 Tucu nt unga Jonds tucu sefa lubee bene Ninive, le'ca scua li'd Bene enu uxe'la

Diose aca tucu sefia lubee bene enu nucua'a nee. 31 Bichia chenu laxu iliulabe, chenu
hualu Diose lu cuenda' bee bene, chequie una'a enu unibiya' lu iliu nd lee saba huani

zecalla nu nilla na riala bee bene enu nucua'a nee castiya nd dete' Diose. Xne li'illa
uchiu'ulla enza istu, nu ube'talla para nd ubene'lla lunt reca arre Salomén. Nu li'd Jesuse
enu nzu cuna li'thua, mésela neca equia luquela arre Salomén. 32 Le'ca huaii zeca bee
bene enu ucua'a eyeche Ninive bichia chenu laxu iliulabe, chenu hualu Diose lu cuenda'

bee bene enu nehuafii nee, nu ni bee bene Ninive nd bee bene enu nehuafii nee riala beei
castiya nd dete' Diose. Xne bee bene eyeche Ninive uzucu'beei nti uni Jonas chenu unilla

lubeei nd huafii beei tucu nd niarqui' Diose. Nu li'd Jesuse enu nzu cuna li'thua mésela
neca equiea luquela Jonas.

Tucu ejemplu’ ellie'e
(Mt. 5:15; 6:22-23)
33’Lecati quie'e quii tucu quinqué nu tsullae elu a'chi', urre tsacu'lla tucu caja equiee.

Pero zucune elu ayaa para na du' llie'e lubee bene enu chu'u ze'e. 34 I'culua'ahua
neca xi neca ellie'e lu cuerpo'ahua, tunu rria'ahua lunt neca nze'ca diqui cuerpo'ahua
nu' ellie'e. Nu tunu rri'ahua nt necha neca, diqui cuerpo'ahua neca xi neca tucu elu
natsacabe. 3> Ubi'ya li'ilu para nu la chenu i'cululu li'ilu inziu nd necha neca. 3¢ Tunu la
ri'i cuerpo'ahua ni' teme' nii necha neca, che neca cuerpo'ahua xi neca tucu qui' quinqué
nd rdu'llie'e.

Uni Jesuse nu bee fariseo cuna bee ulaxcuela enu reca ley' Moisés necha rri'i beei
(Mt. 23:1-36; Mr. 12:38-40; Lc. 20:45-47)

37 Chenu ulaxu nt uni Jesuse lubeei, tucu fariseo uzene' Jesuse para ni chanu acununui
eta ni'i. Chenu uyu'unu lifii ni'i chu uzucunu lu mexa. 38 Nu chiqui' uyanu arqui' fariseo
ze'e nl ne naa Jesuse ante nu acunu tucu ni neca costumbre' beei. 39 Pero uni Jesuse lui:

—Li'thua necahua xi neca bee vaso cuna bee pliato nt neyequie di'chi, xne rlube'
nd neca nze'cahua di'chiquie pero lifiirquie nu' ni necha neca nu necahua huana'.
40;Chiqui' nziti arqui'hua! ;Xie' la ri'ithua beya' nt le'ca li'i Diose enu ureche' be'la'hua
ureche' arqui'hua la? 4! Uri'ihua elietsa lubee bene enu lecali xi lu'cu, para nt scua lube'

nu neli nze'cahua.
42"Cue'hua bee fariseo!, li'thua rdete'hua diezmo bee huai nii neca menta, cuna

rruda nu ye nd racu bee bene. Rdete'hua nucua' lu Diose tucu nu rnibiya' ley nu riala
ri'ithua, pero la ri'ithua tucu nd neli neca lubee bene, nu la ri'i casohua eluseca' Diose.

Uri'ihua caso elu seca'nu nu la tsana'hua nt dete'hua lunt rdete'hua lunu.
437;Cue'hua bee fariseo!, xne riu' arqui'hua sucuhua lifii indu lu xleta elu sucu bee bene

enu mase neca equie, nu riu' arqui'hua nu chiqui' lu'cu bee bene ula'na luhua ante huaxi

bee bene.
447:Cue'hua bee ulaxcuela enu reca ley' Moisés cuna bee fariseo, xne la ri'ithua tucu

nd rnihua! Li'thua necahua xi neca bee eluhua nd la laii' bee bene, nu la ri'i beei beya!
chenu rta' beei equie bee eluhua ze'e.

45 Nu ucuaqui tucu ulaxcuela enu reca ley' Moisés ni uni:

—Maestro, chenu rnilu bee bedichia' cua' le'ca nuu luru rnilu scua la.

46 Pero uni Jesuse lubeei:

—iLe'ca cue'hua bee ulaxcuela enu reca ley' Moisés! Xne rnibiya'hua nt ri'i bee bene
lund nerifia' ri'i beei, nu ni' teme' la niarqui'hua ri'thua elietsa lubeei para nt ri'i beei
tucu nu niarqui'hua.

47”iCue'hua! Xne suche'hua equie bee eluhua' bee profeta enu unguuti bee bene'hua
hua'tu. 48 Scua rri'i bee bene beya' nt neca tucu necatsehua lunt uri'i bee bene'hua
hua'tu. Li'ibeei unguuti beei bee profeta ze'e, nu li'ihua ureche' nze'cahua equie bee

eluhua' beella.
49’Enze'e equie nd reca Diose uninu: “Li'4 xe'la bee profeta cuna bee apéstoles, nu tti

bee bene texcua'a beella, nu ri'i condra bee bene téxcua'a beella.” 50 Chequie bee bene



San Lucas 11:51 110 San Lucas 12:16

enu nehuatii nee, dete' Diose castiya li'ibeei equie cuenda' rene' bee profeta nu uri'chia
hasta chenu uquixie iliulabe. 5! Hasta rene' Abel nu hasta rene' Zacarfas enu unguuti
beei labe eli'ya' indu llene Jerusalén. Nia luhua nd bee bene enu nehuatii nee, li'ibeei
ixiu beei equie ni unguuti bee bene' beei bee benecua'.

52”iCue'hua bee ulaxcuela enu reca ley' Moises!, xne la zelahua nt ri'i bee bene beya'
xa riala ri'i beei para nt aca beei bee bene' Diose, nu ni' li'ihua la ri'ihua ni acahua bee
bene' Diose, nu rcahua ni aca bee bene enu niarqui' ni aca bee bene' Diose.

53 Chenu uni Jesuse bee bedichia' cua', bee ulaxcuela enu reca ley' Moisés cuna bee
fariseo chiqui' ulee beei lunu, nu uquixie beei unidichia' beei huaxi nd unidichia' beei
lunu. 54 Uri'i beei preo li'inu para na llela' beei tucu nd ricu'quiya beei li'inu.

12

Uzete' Jesuse nu la neca nze'ca nu aca niquichia' bee bene

1Diquila ni nucua'a beella esquie uyetesa' huaxi mili bee bene ze'e, nu equie nt huaxi
beei rta'cu sa'beei. Chequie uquixie Jesuse uninu rluti lubee bene'nu:

—Ubi'yahua li'ihua lu levadura' bee fariseo, rni nucua' ni ubi'yahua li'thua xne la
ri'i beei tucu nu rnibeei. 2 Xne ni' tucu nu a'chi neca la ya'na nucua' scuatsia, rifia nt
acachee ye bee nucua', nu ni' tucu beend a'chi neca la ya'na nucua' scuatsia, rifia ni
acabiya' ye bene nucua'. 3 Enze'e ye bee bedichia' ni unihua elu necabe nzu, yene' bee

bene bee kgedichia' cua' lu ellie'e, nu bee bedichia' nt a'chi' unihua lifii ni'ihua, nu' bene
enu bixiali bedichia' cua' ante lu ye bee bene.

Ti rqui'fia nu lliqui bee bene
(Mt. 10:26-31)
4’Li'thua bee bene enu rquietea, nia luhua nt la lliquihua bee bene enu niarqui' nu
uti li'thua. Xne titse bee bene nu' modo nd uti cuerpo'hua, pero espiritu'hua lecati
ri'chia 5 Pero nia luhua nd ti rqui'fia nd lliquihua: Ulliquihua Diose, xne li'inu rlu'cunu nt
rnibiya'nu nu chenu uyuculanu ni nehuafiihua, li'inu recanu xe'lanu espiritu'hua ebila.
Enze'e ulliquihua li'inu.
¢’Li'ithua nediya'hua nt bee ifii enu rcuecu' la zeca beef huaxi, pero Diose la zafii' ni'
tucu beei. 7Nu li'ithua hasta ye bee ichia equiehua nebacu' Diose. Enze'e la lliquihua, xne
masela secahua lunt seca huaxi bee ifii.

Bee bene enu la tsacu' arqui' nu neca bene' Jesuse
(Mt. 10:32-33; 12:32; 10:19-20)

8’Li'a nia luhua nu titse bene enu ni lubee bene ni necalla benea, le'ca esquie li'd Bene
enu uxe'la Diose nia lubee dngele'nu nii necalla benea. Pero bene enu ni lubee bene nu
la acalla benea, le'ca esquie li'a nia lubee angele' Diose nti la necalla benea.

10°’Nu' perdona' titse bene enu ni condra li'd Bene enu uxe'la Diose, pero bene enu ni
condra lu Espiritu Santo. Leca' perdona para bene ze'e.

11’Chenu uya' bee bene li'ihua lifii bee indu, urre lubee juece, urre lubee usticia, la
chenu arquihua xa cuaquihua lubeella cuna nd xa nihua. 12 Xne chenu rifia hora na
nihua, Espiritu Santo neca enu du' arqui'hua xanihua.

Equie cuenda’ eluxene
13 Tucu bene enu nza leta bee bene ze'e uni lu Jesuse:
—Maestro, uni' lu bichiaa nu liqui'i rencia nu rialaa.
14 Nu ucuaqui Jesuse lui:
—Niyu, ;ti uni lulu nd neca juece urre tucu enu ritsi' bee stene'hua?

15Le'ca uninu lubeei:

—Ubi'yahua li'ihua para nu la le'hua eluxene nt la lu'cuhua, xne lecaxi zibi' eluxene
nu rlu'cu bee bene, nu bee eluxene cua' la neca nucua' nu liqui' ni nehuani bee bene.

16 Chequie uni Jesuse tucu ejemplu lubeei:

—Uhuafii tucu bene xene, nu chiqui' unguyu' ni unguyu' lu yu'lla. 17 Nu uquixie
uri'illa elliebacu' nt rnilla: “;Xa ri'd nee? La lucua elu duche'a ula'cua.” 8 Che unilla:
“Nediyala xa ri'a, chila bee ni'i elu rduche'a bee ula'cua, nu reche'a bee ni'i nt llenela.
Ze'e duche'a bee ula'cua cuna ye beenti rlu'cua. 1° Nu nia lu le'catsia li'a: Nee si rlu'culu
huaxi ula'cu para huaxi lana, utsulachi nu udacu nu uhue' nu fiia utsu arqui'lu.” 20 Pero
uni Diose lulla: “Niyu chiqui' netundulu, nee rula' quie' atilu, nu beent nu'che'elu, ;ti
ya'nanuu bee nucua' che?” 2! Scua seca bene enu rduche' eluxene' para li'itsia, pero lu
Diose lecaxi lu'culla.

Rriucu Diose bee bene'nu
(Mt. 6:25-34)

22 Che uni Jesuse lubee bene'nu:

—Li'4 nia luhua, nd la chenu arqui'hua nu xi acuhua para nd nze nehuatfiihua, le'ca la
chenu arqui'hua ni xi utuhua. 23 Nd nehuaii bene mése seca lund racu bene, nu cuerpo'
bene miése seca lu xucu bene. 24 Ubi'yacuruhua bee bieca. La du' beef nii nu la quiete'
sa'beef ula'cu, nu la lu'cu beef elu chuche' ula'cu' beef, pero Diose lia rdete' ni racu beef.
Enzaldquie' li'thua masela secahua lunti seca bee ifii. 2> Nu le'ca, jxie' equie nt tematsia
chenu arqui' bene nu xeeld huafiilla 1a? 26 Nu tunu ni' nucua' la aca bene ri'illa, ;xiquie
nd nzenu arqui' bene equie nu xi aculla cuna beela beent xa nze nehuaiiilla che?

27°Ubi'yacuruhua xa rru'cu bee quie dafii, la ri'i bee rifia', nu la reche' bee laquie. Pero
ni' arre Salomoén 14 tsuche'lla tucu nd nzuche' bee quie afiinzuca nt chiqui' utsuche'ella.
28 Enze'e, tunu bee huafii dafii suche' Diose nee, nu ye'e tsia nzula nu chiquine, jenza
laquie' li'thua nd la liqui'nu lund utuhua, bene enu lle'na tsia nzeli arqui' Diose bee lee!
29Enze'e la chenzehua nu la chenu arqui'hua nd xi acuhua cuna nt xi hue'hua. 39 Xne bee
bene enu la chili arqui' Diose, li'ibeei neca beei enu nzenu arqui' bee nucua'. Pero li'ihua
rlu'cuhua tucu pa'hua enu nzucu linibe, nu li'inu nediya'la'nu lunt secala'cha'hua.
31 Pero uzelahua nu nibiya' Diose luhua che liqui'nu ye beent secala'cha'hua.

Equie cuenda’ eluxene lifiibe
(Mt. 6:19-21)
32’Bee benea, la lliquihua laca huaxihua, pero Pa'ahua Diose fiia nzu arqui'nu liqui'nu
lund rnibiya'nu luhua. 33 Utihua lund rlu'cuhua, nu uri'ihua elietsa lubee bene enu seca
elitsi. Ucua'nahua nt ri'ihua ana eluxene lifiibe nd leca xunga laxu, elu la chu'u huana'
ni' bee belala'. 34 Xne elu nu'che'e eluxene'hua ze'etsia nzu elliebacu'hua.

Rqui'fia nu cua'a tsifia bee bene

35’Ucua'a tsifiahua, nu uri'ihua tucu nu riala ri'ihua. 36 Uri'ihua tucu nu rri'i bee
moso' enu nucua'aquiee chenu benchila' patron'beei, nti nzalla lu tucu tsa'a para na
chu xa'la beei ru'u puerta chenu chichilla ru'u puerta. 37 Nia neca lu cuenda' bee moso'
enu nucua'a naa nu nucua'a quiee ni benchila' patron' beei. Xne nia luhua na le'ca li'i
patron' beei cua'a li'ibeei lu mexa nu chu che'ella xuculla para nu dete'lla nt acu beei.
38 Nia neca lu cuenda' beei tunu lluna' patron' beei li'ibeei nd nucua'a naa beei, mase ni
rifialla ulela' rula' urre rifialla elliecabe. 39 Le'ca uri'ihua beya', tunu nediya' tucu bene

nu xiura rifla huana' ni'illa, la zelalla nd chu'u huana' ze'e cachi' bee stene'lla. 40 Le'ca
ucua'a tsiflahua xne li'd Bene enu uxe'la Diose, rifiaa chenu la ri'ihua elliebacu' nt rifiaa.

Equie cuenda’ bene enu sa'alu stichia' cuna bene enu la tsa'alu stichia'
(Mt. 24:45-51)
41 Chequie unidichia' Pedro lu Jesuse nu unilla:
—;Unilu ejemplu cua' lu li'itsiaru la? u ;Unilu nucua' lu ye bee bene la?
42Nu uni Jesuse:
—Unia ejemplu cua' lu titse bene enu sa'alu stichia' nu rri'illa tucu na rialane. Tucu
na rri'i tucu moso' enu ria'nanuu ni'i patron' para nu dete'lla ni acu beeld bee moso'

chenu rifia hora nt acu bee nze'e. 43 Nia neca lu cuenda' moso' enu rri'i tucu na rialane
chenu rifia zeca patron'lla. 44 Xne nia luhua nt tsa'na patrén ze'e ye bee stene'lla para

nu ya'na cuenda' moso' ze'e bee nucua'. 4> Pero tunu ri'i moso' ze'e elliebacu' nti rle'ld
nd rifa patrén'lla, che quixiella nu xitserinulla beeld bee moso' cuna bee criada. Nu
quixiella nd acutsialla cuna nd hue'tsialla hasta nd lluchi'lla, 46 chequie rifia patrén'lla
tucu bichia nt la zucu'lla, nd rifia patron ze'e tucu hora nt la ri'lla beya'. Che chiqui'
juerte dete' patrdn ze'e castiya li'illa, nu xe'la patron ze'e li'illa elu riala bee bene enu la

zucu!' nt rni bee bene. ) ) )
477Xne moso' enu nediya' ni xa niarqui' patrén'lla n ri'illa pero la tsu tsifialla, nu

le'ca la zucu'lla stichia' patrén'lla, li'illa rialalla castiya nd chiqui' juerte. 48 Pero moso'
enu la ri'i beya' xa niarqui' patrén' na ri'i, nu rri'illa tucu nu yalalla castiya'lla, zecalla
castiya'lla pero menola. Enze'e bene enu lia udete' Diose huaxi lund recalla, rqui'fia ni
maése ri'illa lund udete' Diose lunu recalla. Le'ca esquie bene enu lia udete' Diose ni
rnibiya' rqui'fia ni mase ri'illa equie nti udete' Diose nu rnibiya'lla.

Rle'esa' bee bene equie cuenda' Jesuse

(Mt. 10:34-36)

49°Li'a nzela lu iliulabe xi neca tucu quii, nu ala' recala lunti nzu nti aca. 0 Nze'ta nt
chiqui' nehuana zecaa nu nzula ni zeca scua, jnu desde nee chiqui' nehuana nzu arquia
hasta nt yalu ye bee nucua'l 5! La ri'ihua elliebacu' nt tia urifia lu iliulabe para nu ri'a
nu aca tucunecatse arqui' bee bene lu sa' beei. Xne equie na chili arqui' bee bene li'd le'e
sa' bee bene cuna bee bene enu la chili arqui' li'a. 52 Xne desde nee elu nucua'a ayu' bene
lifii tucu ni'i, liunu chunalla cuna chiuculla, nu liunu chiuculla cuna chunalla. 53 Bee paa
ri'i condralla bee lli'fiilla, nu bee lli'fiilla ri'i condra li'ibeella. Le'ca esquie bee naa ri'i
condra beella xinchiu'cu beella nu xinchiu'cu beella ri'i condra li'ibeella, nu bee suegra
ri'i condralla bee llixilla, nu bee llixilla ri'i condra li'ibeella.

Xa neca sefia' bee tiembu
(Mt. 16:1-4; Mr. 8:11-13)

54 Chequie uni Jesuse lubee bene:

—Chenu rlafi'hua nt rlifii xcabe enza ratse' bichia, che rnihua nu laca quiu nu rlaca
quiu. 55Nu chenu rlaiihua nt xiu'u bii enza sur, che rnihua nt aca nelee nu esquie recae.
56 Bene enu niquichia' bee lee. Rri'ihua beya' xa neca bee sefia lifiibe cuna lu iliulabe, nu
(xiquie nu la ri'ihua beya' xa neca lunti reca nee?

Ucua'nahua nu tsuxe arqui'hua lu bene enu rlee luhua
(Mt. 5:25-26)
577;Xiquie n la ri'thua elliebacu' le'ca li'itsiahua ta nd neca nze'ca riala nd ri'i bene?

58 Tunu nu' enu nze dete' cuenda li'ilu lubee usticia, nu lla'calu li'illa labe inziu chenu
nzalédlu lubee usticia ucua'na na tstiche'lu nucua' cuna li'illa ante nti rifialu lubee usticia.
Xne tunu rifialu lu enu hualue lu cuenda'lu, che dete' cuenda nze'e 1,1'11u lubee sqndado
nu du' beei li'ilu ni'cu'. 59 Li'4 nia lulu, nd la chiu'ulu ni'cu' hasta nd ixiulu ye nd nacu'
juece lulu.

13

Rqui'fia nu tsana' arqui' bee bene stula beei nu chequiee beei inziu' Diose
1 Bee bichia ze'e, uya chiucu chuna bee bene lu Jesuse, nu ubedichia'nu beei li'inu
nu xa unibiya' Pilato nti unguti chiucu chuna bee bene Galilea, nu ucuchalla rene' bee
benecua' cuna rene' bee nani enu unguti beei xi neca u'na lu Diose.
2 Nu uni Jesuse lubeei:
—TLa ri'ihua elliebacu' nt bee bene Galilea cua', equie nt mésela rlu'cu beei dula lu ye

bee bene Galilea enze'e ulle'ca beei scua. 3 Li'd nia luhua na la acane scua, nu tunu la
tsana' arqui'hua stulahua, le'ca nitiluhua che. *Le'ca la ri'ihua elliebacu' nu ye chifiu'

chechuna bee bene enu unguti chenu uzana' torre nt lee Siloé equie beei, masela rlu'cu
beei dula lubeeld bee bene enu nucua'a eyeche Jerusalén. 5 Pero nia luhua nd la acane
scua. Tunu la tsana' arqui'hua stulahua le'ca nitiluhua.

Ejemplu' tucu aca higo nu ld ayu

¢ Chequie uni Jesuse tucu ejemplu lubeei:

—Tucu bene ulu'cu tucu aca higo lu yu'lla, nu uyabi'yalla tunu nu' higo lu aca ze'e,
pero né llela'lla ni' tucu higo lu aca ze'e. 7 Nu unilla lu bene enu rriucu lu yuu ze'e:
“Ubi'yacuru necala chuna lana seidu nti nzela cua'na higo lu aca quie', pero leca xunga
xela ni' tucu higo lue. Mejora uchie'cu'e xne rri'ixi'itsiae lu yua.” 8 Pero bene enu rriucu
yuu ze'e necachi ucuaquilla nd unilla: “Detd, utsa'nasca'e lana quietsia, li'd le'a yuu rqui'i
nu du'a abonoe, ? bi'ya se tunu scua ayu ndix{ lue, nu tunu la ayu ndix{ lue, che chu
chiecune.”

Uriyeca Jesuse tucu una'a enu nzucu lu'u tetsu' bichia nu sulachi bee bene Israel
10 Tucu bichia nu sulachi bee bene Israel, chenu sete' Jesuse Stichia' Diose lifii tucu

indu' bee bene Israel, 11 ze'e nzucu tucu una'a, nu necala chifiu'chechuna lana nt ritilla.
Tucu benechiqui' uri'i ni nzucu tucu lu'u tetsu'lla nu leca modo nd lilla. 12 Chenu ulai'

Jesuse li'illa ubixianu li'illa nu uninu lulla:

—Una'a, uyeca'la'lu lu elichia nt secalu nee.

13 Chequie uricu'nu yanu equiella nu hora ze'e uli tetsu'lla, nu uquixiella unilla
bedichia' nze'ca lu Diose. 14 Pero chiqui' ulee bene enu rnibiya' lifii indu ze'e, nt uri'iyeca
Jesuse una'a ze'e bichia nu sulachi bee bene, nu uni bene ze'e:

—Nu' xu'cu bichia para nd ri'i bee bene rifia', bee bichia cua' ye'tahua para nd
yeca'hua, pero la ye'tahua bichia ni sulachi bee bene.

15 Chequie ucuaqui Jesuse nd uninu:

—Li'ihua necahua bene enu nequichia', xne li'ihua rri'ihua rifia' bichia na sulachi bee
bene. ;Xie' la la'ahua u'nahua, urre burro'hua para nd hue'f inza bichia nt sulachi bee
bene la? ¢ Nu una'a quie' nze'ta lu famili' tuxie Abraham, nu necala chinu' chechuna
lana nu uri'i beze'lu nti secalla elichia cua!, ; xie' leca modo nu ri'iyecaa una'a quie' bichia

nu sulachi bee bene la?
17 Chenu uninu bee bedichia' cua, ye bee bene enu ulee lunu chiqui' utu' beei. Pero

beeld bee bene fiia utsu arqui'beei equie ye bee milagro ni uri'inu.

Chenu uni Jesuse ejemplu’ ebichi' mestaza
(Mt. 13:31-32; Mr. 4:30-32)

18 Le'ca uni Jesuse lubeei:

—;Xa nia luhua para nt ri'ihua beya' xa neca lunt rnibiya' Diose urre xi lubea luhua
para nu ri'i nze'cahua beya' xa necane? 1° Necane xi neca tucu ebichi' mestaza na
rquienii bene lu yu'lla, nu rru'cue hasta nd recae xi neca tucu aca llene, nu rreche'e
bee ifii exlia'tse' beef lu ellutsa lue.

Uni Jesuse ejemplu’ levadura
(Mt. 13:33)
20 Le'ca unild Jesuse lubeei:
—;Xa nia luhua para nt ri'ihua beya lunt rnibiya' Diose? 2! Necane xi neca levadura
nd rcucha tucu una'a chuna medida harina, xne afiinzuca nd teme'tsia levadura pero
rri'i nd sebichi ye ecucu harina ze'e.

Uni Jesuse equie cuenda' puerta ni nuxu' neca
(Mt. 7:13-14, 21-23)
22 Chenu nzaJesuse enza Jerusalén, uzete'nu bee bene lubee eyeche cuna lubee ranchu

elu udetenu. 23 Che necachi unedichia' tucu bene lunu:
—;Detd, lle'natsia bee bene enu tsila'a la?

Nu ucuaquinu:

24 —Uri'ihua juerza nd chu'uhua ru'u puerta elu nuxu', xne nia luhua nt nu' huaxi
bee bene enu niarqui' ni chu'u ze'e, pero la ri'i beei ana nti chu'u beei ze'e. 25 Xne chenu
tsulf bene enu neca lluana' ni'i ze'e para nd tsacu'lla ru'u puerta, nu li'ihua enu uya'na
nucua'a eli'ya' chichihua ru'u puerta nu nihua: “Uxa'la ru'u puerta para ni chu'uru.”
Pero li'illa nilla luhua: “La ri'd beya' c4 enza nze'tahua.” 26 Chequie quixiehua ni nihua:

“Li'iru uda'curu nu udiya'ru cuna li'ilu, nu uzete'lu li'iru lachiru.” 27 Pero li'illa nilla
luhua: “Unila luhua nt la ri'a beya' ca enza nze'tahua. jUlluna'hua lua ca'a li'thua enu
necha rri'il” 28 Ze'e una'hua nu acuxa' layahua, chenu lafii'hua Abraham, cuna Isaac,
cuna Jacob cuna ye bee profeta' Diose enu nucua'a elu rnibiya'nu, nu li'ithua uya'nahua
eli'ya'. 29 Xne nze'ta bee bene diqui lu iliulabe, bee bene enu nze'ta enza norte, cuna bee

bene enu nze'ta enza sur, cuna bee bene enu nze'ta enza este, cuna bee bene enu nze'ta
enza oeste, para nu cua'a beei acu beei elurnibiya' Diose. 30 Chequie huaxi bee bene enu

la neca equie nee, aca bee nze'e enu aca neca equie bichia ze'e, nu bee enu neca equie
nee, aca bee nze'e enu la aca neca equie bichia ze'e.

Unguna' Jesuse equie cuenda' eyeche Jerusalén
(Mt. 23:37-39)

31 Hora ze'e urifia chiucu chuna bee fariseo lu Jesuse nu unibeei lunu:

—Uquia enza rene, xne niarqui' arre Herodes uti li'ilu.

32 Pero ucuaquinu lubeei:

—Uquiahua nu uni'hua lu enu sequienu cua": “Ubi'yacuru nee nu ye'e, li'd rlua bee
benechiqui' arqui' bee bene cuna na rri'iyeca bee bene enu riti, nu detetsia ye'e la'xua.”
33 Pero rqui'fa ni nze ri'd seidu inziua nee nu ye'e nu detetsia ye'e, xne leca modo nti ati
tucu profeta stucu eyeche enza rene lu eyeche Jerusalén.

34 ’Bee bene Jerusalén, bee bene Jerusalén, li'ihua ruutihua bee profeta, nu rdu'hua
quiee bee Bene enu uxe'la Diose luhua. Huaxi bese uniarquia nii quietesa'ahua tucu n
rquiete'sa' lli'ti ti'fi'f lini cuacai pero né zelahua. 35 Enze'e nia luhua nt enta bichia na
tsana' arqui' Diose lachihua. Le'ca nia luhua ni leca' bichia nti lani'hua li'4, hasta nt rinia
bichia nd nihua. Nia nze'ta li'inu enu nze'ta equie cuenda' Pa'ahua Diose.

14

Uri'iyeca Jesuse tucu bene enu nu' quii diqui be'la’
1Tucu bichia nt sulachi bee bene Israel, uya Jesuse udacucheca ni'i tucu fariseo enu
rnibiya', nu texcua'a beei nucua'a tsi'fia li'inu. 2 Chequie lunu ze'e, nzu tucu niyu enu nu'
quii diqui be'la'. 3 Nu unidichia' Jesuse lubee ulaxcuela enu reca ley Moisés cuna lubee

fariseo nu uninu:
—;Nu' modo ri'iyeca tucu bene enu riti bichia nt sulachi bee bene la? urre ;leca

modue la?
4 Pero lecali xi ucuaqui beella, chequie uricu'nu yanu equie niyu enu riti ze'e, nu

uri'iyecanu li'i nu uninu lui nu yai. > Chequie uninu lubee fariseo:

—Tunu zana' tucu burro'hua urre tucu u'na'hua lifii tucu i'chiu bichia nt sulachi bee
bene, ;xie' la chehuahuaf hora ze'e la? © Pero lecaxi ullela arqui'beella acuaqui beella

lunu.

Bee bene enu nezene' eluxia bene
7 Chenu ulafii' Jesuse nd rla'na bee bene enu nezene' lu tsa'a ze'e elu neca equie cua'a

beei. Che uninu lubeei:
8 —Chenu sene' bene li'ilu chalu lu tsa'a chia, la zuculu luhuare elu mase neca equie,

xne tunu rifia stucu bene enu nezene' enu masela neca equie lulu, 2 che bene enu uzene'
rucuhua, nze'talla nu nilla lulu: “Ude'te' elu nzuculu zucu benequie'.” Chequie ya'na

netulu tsulilu luhuare ze'e, nu zuculu hasta tltimo xleta. 19Enze'e chenu sene' tucu bene
li'ilu lu tsa'a zucu lu xleta nd nzu hasta dltimo, para nd chenu nze'ta bene enu uzene'

li'ilu nu nilla lulu: “Amigo, utee ca'a zuculu elu mése neca equie.” Nu scua zucu' aya beei
Y
li'ilu lubee bene enu nucua'a lu mexa cuna li'ilu. 1! Xne enu sucu' aya le'catsia li'i, aca
Y

lle'na nze'e, nu enu reca lle'na zucu' aya bee bene li'illa.

12 Chequie uni Jesuse lu bene enu uzene' li'inu:

—Chenu sene'lu bee bene ni acucheca beei urre ni acuxee beei, la zene'lu bee bene
enu rquiete'lu, ni' bee bichilu, ni' bee famili'lu, ni' bee besifiu'lu enu neca xene. Xne
e'ca tucu bichia zene' beella li'ilu ni' beella, nu scua ixiu beella lunt udacu beella ni'lu.
le'ca tucu bich "'beella li'ilu ni' beell beellal dacu beella ni'l
13 Mejora chenu rri'ilu tucu elifii, zene'lu bee bene enu seca elitsi, cuna bee bene enu

neca mangu, cuna bee bene enu necuxu, cuna bee bene enu niquie'lu. 4 Che fiia nza lu
cuenda'lu, xne afiinzuca nu la gusea' beei nucua' lulu. Pero Diose neca enu guse'e nucua'
lulu bichia nt huani zeca bee bene enu neli uri'i tucu nt necane lu Diose.

Ejemplu tucu exee nu neca equie
(Mt. 22:1-10)

15 Chenu ubene' tucu bene enu nzucu lu mexa cuna Jesuse nucua', unilla lunu:

—Nia nza lu cuenda' bene enu riala acu p4 elurnibiya' Diose.

16 Che uni Jesuse lui:

—Tucu niyu uri'illa elliebacu' nti dete'lla tucu exee llene para nt acu xee bee bene, nu
uzene'lla huaxi bee bene. 17 Chequie chenu urifia hora' exee, uxe'la bene ze'e moso'lla
nze ni lubee bene enu uzene'lla para nu ye'ta beei xne necalula exee. 18 Pero ye bee
bene ze'e uquixie beei nii unacu' beei disculpa lulla nu uni tucui: “Uni'i lu benecua' nt
ri'illa disculpa li'4, xne apenatsia utsia tucu yuu nu rqui'fia ni nzebi'yane.” 1 Stucui uni:
“Apenatsia utsia ayu' inza u'na', nu rqui'fia nt nze ri'a preo beef bi'ya xa rri'i beei rina'.
Uni' lu benecua' nu ri'illa disculpa li'd.” 20 Stucui uni: “Li'4 apenatsia uchiaa. Enze'e leca
modo nu tsea nee.” 2! Chenu ubenchila' moso' ze'e udixiule'ella lu patrén'lla ye lunt
unga. Chequie ulee patrén ze'e, nt unilla lu moso'lla: “Uquia yexetsia lu eyeche cua'
lubee inziu llene cuna lubee inziu lla'na, uteyuu bee bene enu seca elitsi, cuna bee bene
enu neca mangu, cuna bee bene enu necuxu, cuna bee bene enu niquie'lu.” 22 Chenu
ulaxu nt uri'i moso' ze'e scua, necachi unilla lu patrén'lla: “Uri'ild tucu nt unibiya'lu nda
ri'd, pero nu'sca' luhuare elu cua'a bee bene.” 23 Che uni patrén ze'e lu moso'lla: “Uquia
lubee calle cuna lubee inziu. Uri'i Juerza bee bene enu lla'calu ze'e, nt ye'ta beei nia para
nd cheene. 24 Xne nia lulu nt ni' tucu bee bene enu rluti uzenea la acu exee nu uri'ilua.”

Xa zeca bee bene enu nzenala stichia' Jesucristo
(Mt. 10:37-38)
25 Huaxi bee bene uyaquie Jesuse, nu ubelletanu nt uninu lubeei:
26 —Tunu nu' enu niarqui' nu ye'ta quie 1i'4, rqui'fia nd mésela zecalla 1i'4 lund secalla
pa'lla, na'lla, una'alla, endu'lla, bichilla, zanalla, nu rqui'fia ni masela zecalla li'd luna

secalla lund nehuailla. Tunu la ri'illa scua leca modo nt acalla benea. 27 Nu bene enu
entaquie li'4 nu la niarqui'lla nd nehuana zecalla equie cuenda' li'4, leca modo nd acalla

benea. 28 Tunu tucuhua niarqui' nt reche'e tucu ni'i nze'ca, ;xie' la zuculla nu rluti ri'illa
elliebacu' calu yalu gasto nt acache' ni'i ze'e nu tunu riqui' dimi'lla la'xulla reche'ellae
la? 29 Xne tunu reche'tsialla puro simiendu' ni'i nu la la'xulla reche'ella diquine, che ye
bee bene enu lafii' nucua' tsequichia' li'illa, 30 nu ni bee bene: “Benequie' uquixie rreche’
ni'i pero 14 la'xulla a reche'ellae xne la riqui' dimi'lla.” 3! Nu tunu tucu arre niarqui'
ri'i xuu cuna stucu arre, ;xie' la zuculla rluti ri'illa elliebacu' tunu riqui' chi'i mili bee
sundado'lla ri'i xuu cuna ala mili bee sundado' stucu arre la? 32 Pero tunu ri'illa beya' nt
la ri'illa ana lu arre ze'e, chequie ante nu rifia arre ze'e lulla, xe'lalla chiucu chuna bee
bene'lla para ni ni bee nze'e lu arre ze'e nu tsuxee xuu para nt scua huaiii beei sin xuu.
33 Le'ca esquie tatse bene enu la tsa'na ye bee stene'lla nd rlu'culla, leca modo nt acalla
benea.

Chenu rniiti nu neri' zete
(Mt. 5:13; Mr. 9:50)

34’Zete neca nze'cae. Pero tunu niti nt neri'i, ;xa sibi' zecae stucu bese che? 35La zibi'i
ni' nd ri'chiane leta yuu nu ni' nd acane abono, ti'chiatsia bee benene. Enu niarqui' nt
yene', quie'e diaca nze'e.

15

Ejemplu' tucu bene enu ullela' zeca sanchi'
(Mt. 18:10-14)

1Ye bee bene enurri'i cubre equie bee impuesto cuna bee bene enu rlu'cu dula, uyabica
beei lu Jesuse para nd yene' beei lunt rninu. 2 Chequie bee fariseo cuna bee ulaxcuela
enu reca ley' Moisés, uquixie beei nu se'ta beei Jesuse nui unibeei:

—Benequie' rquiete' bee bene enu rri'i dula nu racunulla bee benecua'.

3 Che uni Jesuse ejemplu quie' lubeei:

4 —Tunu nu' tatucuhua rlu'cu tucu ayu'u sanchi nu nitihua tucui, ;xie' la tsa'nasca'lla
noventa y nueve bee sanchi ze'e dafi nu che cua'nalla sanchi enu uniiti hasta na llela'llaf
la? 5Nu chenu ullela'llai, fiia nzu arqui'lla uricu'llaf aiiilla. ¢ Chequie chenu rifialla ni'lla
quiete'sa'lla bee bene enu rquiete'lla cuna bee besifiu'lla, nu nilla lubee bene ze'e: “Nia
utsu arqui'hua cuna li'4, xne ullelald sanchia enu uniti.” 7 Nee nia luhua, nd le'ca scua
nu' nd fiia nzu arqui' 1i'i beenu enu nucua'a lifiibe chenu tsana' arqui' tucu bene stulalla
luquela se noventa y nueve bee bene enu neli neca enu la qui'fia nd che'e arqui' lu stula.

Ejemplu' tucu una'a enu ullela' zeca' dimi'
8’Le'ca esquie tunu tucu una'a enu rlu'cu chi'i melu plata nu nitilla tucue, ;xie' la
quie'ella quii nu lucu'lla lifii ni'lla nu cua'nalla dimi'lla xuxuu hasta nt llela'llae la? ° Nu
chenullela'lla dimi'lla, quiete'sa'lla bee una'a enu rquiete'lla cuna bee besifiu'lla, nu nilla
lubee nze'e: “Nia utsu arqui'hua cuna li'4 xne ullelald dimia nti unitia.” 1°Nee nia luhua,
le'ca scua fiia nzu arqui' bee angele' Diose lifiibe chenu tsana' arqui' tucu bene stulalla.

Ejemplu' tucu bene enu uri'i perdona lliana'

H Le'ca uni Jesuse stucu ejemplu lubeei:

—Tucu bene ulu'cu chiucu lliana', 12 chequie uni lliana'lla enu lle'nala lulla: “Paa
uli'qui' rencia nd rialaa.” Nu chu uritsi' pa' beei bee rencia'lla lu rucu beei. 13 Xiucu xuna
bichia lu ze'e lliana'lla enu lle'nald ungiiiti ye bee rencia nd uyucui. Che unguya'i dimi
cua' nzai enza istu elu ula'xui yeene, xne uri'i ye nd niarqui'i. 14 Pero chenu ulaxu dimi'i
unga bifiia elu nzucui, nu uquixie nu uri'i falta nt acui. 1> Nu chu uya na'cui rifia' ri'i ni'
tucu bene enza ze'e, nu uxe'la bene ze'e li'i nt ri'i ucui bee cuchi enza dani. 1 Nu equie
nu chiqui' rlia'na'i ala' nt raculai beenti racu bee cuchi nt secai, pero lecati udete' na
udacui. 17 Chequie uri'i elliebacu' ni uni: “iNi' paa nucua'a huaxi bee moso' nu hasta nt
sucu sobra nu racu beei, nu li'd nzucua'a ca'a ya mero atia nd rlia'naa! 8 Nee benchila'
zecaa ni' paa nu nia lunu: Paa, uri'ila dula lu Diose nu uri'ila dula lulu, 19 la yala' na
nilu lua nd neca lliana'lu. Uri'itsia lua xi neca tucu moso'lu.” 20 Chequie uyu'u nziui nu
ubenchila' zecai ni' pa'i.

"Pero chenu nze'tasca'i istu ulani' pa'i 1i'i, nu uhua'a arqui'lla li'i. Che uyaxu'ulla
ucha'calulla li'i, nu uchi'chilla li'i nu udaculla bichiu' xecai. 2! Nu chu uni lu pa'i: “Paa
uri'ila dula lu Diose, nu uri'ila dula luly, la yala' nt nilu lua nd neca lliana'lu.” 22Pero chu
uni pa'i lubee moso'lla: “Yexetsia uquia chiya'hua laquie nd méase rnaa nze'ca utu'hua
lliana'a, nu udu'hua tucu bi'i cuenei nu quie'ehua subatu cuchiu'i. 23 Nu uteyuhua
tucu becerro enu mése neru'cu nu dtihuaf para ni da'cua'ahuai, nu ri'ahua tucu elifi.
24Xne para li'a ungutila lliana'a ninguie', nu uhuafii zecai. Uniiti, pero ullela zecai.” Nu
uquiexie beella nt rri'i beella elifii'i.

25 'Diqui nu nucua'a beella esquie, lliana' rlu'lla nzusca'i dafii. Chequie chenu

ubenchila'i ni nze'ta rifiai axu ni'beella, chenu ubene'i nii rula bee musica nurie'e beella,
26 Chequie ubixiai tucu moso' ni'beella nu unidichia'i lu nze'e nd xi reca ni' beella. 27 Nu

uni moso' ze'e lui: “Nu ubenchila' zeca bichilu nu unibiya' pa'lu nd unguti becerro enu
madse neru'cu xne urifia nze'cai nu urifa naaquii.” 28 Pero chiqui' ulee lliana' rlu'lla nze'e
nu la zelai chu'i ni'i, che chu uchiu'u pa'i uya ziquie lui para nd chu'i. 2% Che uni lu pa'i:
“Li'ilu nediya'lu xala lana rri'a rifia' cuna li'ilu, nu leca xunga unga nzitia lulu, nu leca
xunga ubiqui'lu masia tucu chipa lla'na para nd ri'd tucu elifii cuna bee enu rquietea.
30 Pero nee nu urifa lliana'lu ninguie', enu uya la'xu dimi'lu cuna bee una'a huexe. Para
1i'i s{ unibiya'lu ni unguti becerro enu mase neru'cu.” 31 Che uni pa'i lui: “Lliana'a li'ilu
nzuculu cuna 1i'd ye bichia, nu ye nu rlucua neca stene'lu. 32 Pero nee rqui'fia ni aca

tucu elifii cuna nu fiia tsu arquia'ahua, xne para li'a neca xi neca nd unguti bichilu nu
nee uhuafi zecai, unitii, nu ullela' zeca'ahuai.”

16

Ejemplu' tucu moso' enu né ri'i nze'ca

1Le'ca uni Jesuse lubee bene'nu:

—Uhuafii tucu bene xene, nu ulu'culla tucu moso'lla enu uya'nanu ye bee stene'lla,
cheela uyatixiule'e bee bene lulla nt lia rla'xu moso' ze'e ye bee stene'lla. 2 Nu chu
ubixialla moso' ze'e nu unilla lui: “;Xa neca lund rni bee bene lu cuenda'lu scua? Uli'qui'
cuenda beent rri'ilu, xne la liquia'a rifia' ri'ilu.” 3 Chequie uquixie moso' ze'e nu rri'i
elliebacu': “;Xa ri'a nee nu la liquia' patrén'a rifa' ri'd? Leca juerzaa para nu ri'a rifia'
dani, nu rtua nd nacua caridad. 4 Nediyala xa ri'd para ni nu' ti yucu li'4 ni'i chenu
la lu'cua'a rina'.” 5 Che ubixiai tucua tucua bene enu nezi'qui lu patrén'i, nu uni lu
enu urifia rluti: “;Calu nezi'quilu lu patron'a?” ¢ Nu ucuaqui bene ze'e nii unilla: “Li'a
nezi'quia tucu ayu'u barrili aceite de olivo.” Che uni moso' ze'e lulla: “Nguie ichi' nt
udu'lu firma uzucu nu yexetsia uche'e lunt nezi'quilu, nu uzu'cu' ichitsia na nezi'quilu
cincuenta barrili aceite.” 7 Nu unedichia'i lu stucu bene ze'e: “;Calu nezi'quilu lu
patrén'a?” Nu uni bene ze'e lui: “Tucu ayu'u medida trigo.” Che uni lu bene ze'e: “Nguie
ichi' nd udu'lu firma. Uche'e lunu nezi'quilu nu uzu'cu' ichitsia nd nezi'quilu ochenta
medidae.” 8 Chequie chiqui' uyanu arqui' patrén ze'e nd netsifia moso' enu necha neca
esquie lunt uri'i. Neli nd mase netsifia bee bene enu la chequie inziu' Diose cuna bee
sa'beei, luqueld bee bene enu nzequie inziu' Diose.

9’Enze'e nia luhua: “Nud uqui'fiahua bee eluxene nd rlu'cuhua lu iliulabe quie' para na
ri'ithua elietsa lubee bene, nu scua nu' enu yucu li'ithua elu huafilihua chenu laxu bee

stene'hua.”

10"Bene enu rri'i tucu nd rialane cuna lu lle'natsia nt ria'nanulla, le'ca rri'illa tucu nd
rialane cuna lu huaxi ni ria'nanulla, nu bene enu la ri'i tucu nd rialane cuna lu lle'na tsia
nu ria'nanulla, le'ca la ri'illa tucu nd rialane cuna lu huaxi nt ria'nanulla. 1! Nee le'ca
scua tunu la ri'ihua tucu nu rialane cuna lubee eluxene ni nu' lu iliulabe quie', ;tilu'cu

confianza luhua cuna bee eluxene nt nu' lifiibe che? 12 Nu tunu la ri'thua tucu nti rialane
cuna lunt la neca bee stene'hua, ;ti liqui' luhua lund rialahua che?

13’Ni' tucu moso' leca modo ri'i rifia' lu chiucu patrén, xne leei lu tuculla, nu stuculla

zecai, urre ri'i nze'cai lu tuculla, nu lu stuculla lari'i nze'cai. Enze'e leca modo nt zibi'hua
lu Diose nu tsu arqui'hua lu dimi.

14 Nu lund mése rle' bee fariseo dimi, chequie chenu ubene' beei nu uni Jesuse scua
uquixie beei nd uze'ta beei li'inu. 1> Nu uni Jesuse lubeei:

—Li'ihua rri'ithua nd necahua xi neca bene nze'ca lubee bene. Pero Diose nu'lu xa
nchifi arqui'hua. Mase rri'ihua ana nii nzeli arqui' bee bene ni necahua enu neca equie,

pero lu Diose lecati necahua.

Equie cuenda' ley' Moisés cuna lunu rnibiya' Diose
16 "Hasta chenu ube'ta Juan Bautista. Nu'la ley' Moisés cuna bee bedichia' nii uquie'e
bee profeta, pero hasta che uquixie ni udixiule'e bee bene nii xa neca lunti rnibiya' Diose,
nu huaxi bee bene rri'i juerza nd chu'u elu rnibiya'nu.
17’Masela facil na nitilu lifiibe nu lu yuu, pero la dete nd yalu ni' tucu bedichia' nd
nze'ta lu ley' Diose.

Udixiule'e Jesuse nii la le'e niyu una'i nu la le'e una'a niyu'nchu
(Mt. 19:1-12; Mr. 10:1-12)
18’Tunu tucu niyu le'i una'i nu yucui stucu una'a, ri'i dula, nu le'ca tunu yucu tucu
bene una'a enu ule'e niyu!, le'ca ri'i nze'e dula che.

Bene xene cuna Ldzaro
19’Uhuani tucu bene xene nu chiqui' utsuche'ella cuna bee laquie fifiu nu fiia rnaa nu

ye bichia rri'illa nti neca xi neca tucu elifii ni'illa, equie na chiqui' necalla bene xene nu

racu nze'calla. 20 Le'ca uhuafii tucu bene elitsi enu lee Lazaro, nu diqui be'la'lla nchiucu!
bechu' nd ruchulu nu suculla ru'u ni' bene xene ze'e. 21 Niarqui' Lazaro cua' nd aculla
masia bee ube nt sana' lifii mexa' bene xene ze'e, nu hasta bee nicu rrifia riiie'e lu beechu'
nd nchiucu' li'illa. 22 Chenu urifa bichia nti unguti Lazaro, nu unguya' bee dngele' Diose
li'illa lifiibe elu nzucu Abraham. Nu le'ca unguti bene xene ze'e, nu ucachi' bee bene
li'illa. 23 Diqui nd nehuana seca bene xene ze'e nchifi ebila, uletsai lui nu istu ulafii'i
Lazaro nzu cuna Abraham.

24 Nu urixialii nd uni: “jPaa Abraham, uhua'a arqui' li'd! Uxe'la Lazaro nti cuachai lli'i
cuene yai para nd ye'tai nu ri'i nd a'la' lu'chia, xne chiqui' nehuana se'ca nchifiia lu quii
quie'.”

25 Pero ucuaqui Abraham lu bene xene nu unilla: “Lli'fiia ullu'cu arqui' na chiqui' fia
vhuatiilu lu iliulabe, nu Lazaro nehuana uhuaiiii. Pero nee rialai elu fiia tsu arqui'i, nu

li'ilu rialalu elu nehuana zecalu.” 26 Nu le'ca nia lulu: “Nu arli'ti' nu' tucu errubee llene.
Enze'e ni' tucu bee enu nucua'a ca'a leca modo nu dete elu nzulu, nu ni' tucu bee enu
nucua'a elu nzulu leca modo nd ye'ta ca'a.”

27 Chequie uni bene xene ze'e: “Ziquia lulu paa Abraham, uxe'la Lazaro ni' paa, 28 xne
rlucua ayu' bichia, para nd ixiule'ella lubeei nti la ye'ta beei ca'a elu chiqui' nehuana seca

bene.”
29 Che uni Abraham lui: “Li'ibeei rlu'cu beei bee ichi' ni uquie'e Moisés cuna beent

uquie'e bee profeta, mejora na ri'i beei caso lund niquie lubee ichi' cua'.”
30 Nu ucuaqui bene xene ze'e: “Leca modoe paa Abraham, pero tunu huai zeca tucu
bene enu unguti, nu lube'lu nze'e lubeei, che si tsana' arqui'beei stula beei.”

31 Pero uni Abraham lui: “Tunu la ri'i beei caso stichia' Moisés cuna stichia' bee
profeta, le'ca la chili arqui'beei mase nd huafii tucu bene enu unguti.”

17

Ubi'yahua li'thua para ni la zana'hua lu dula
(Mt. 18:6-7, 21-22; Mr. 9:42)

1 Uni Jesuse lubee bene'nu:

—Siempre nu' beend rri'i nd rri'i bee bene dula, pero jcue' bene enu ri'i na ri'i stucu
bene dula! 2 Mdése neca nze'ca para bene ze'e nu llica'cuu bene quie molino afilla nu
tsi'qui beei li'illa lu inzatu', luhuare nt ri'illa nd sana' bene lu dula enu apenatsia uyali
arqui' li'a. 3 jUbi'yahua li'thual

'Tunu nu' ta tucu enu rri'i dula, uri'thua nd qui'yalla, nu tunu che'e arqui'lla lu dula
nu uri'illa, uri'thua perdona li'illa. 4 Mase achi bese tucu bichia ri'illa urre nilla bee nt
necha neca lulu, nu tunu achi bese le'ca entalla nu nilla lulu uri'i perdona 1i'4: “La ri'a
scua stucu bese.” Rqui'fia nt ri'ilu perdona li'illa.

Uri'i elietsa luru para nu tsu tenelild arqui'ru lu Diose

5 Chequie uni bee bene' Jesuse lunu:

—Uri'i elietsa luru para na tsu tenelild arqui'ru lu Diose.

6 Nu ucuaqui Jesuse lubeella:

—Tunu nzu teneli arqui'hua masia lle'na xi neca ebichi' mestaza, nu' modo nihua
lu aca llene sicémoro quie': “Axi li'ilu ca'a nu uzucu lu inzatu', che zucu' aca cua' na
rnihua.

Lund riala ri'i tucu esclavo

7’Tucu ejemplu necane, tunu tucuhua rlu'cu tucu bene enu neca esclavo luhua, nu rifia
nze'e ni uya ungu'na nze'e u'na' urre uya nze'e ucu natfii, ;xie' nihua lu nze'e: “Uyu'u
nu uzucu para nd acuxelu”? 8 Pero a'la nihua lu bene ze'e: “Uche'e xuculu nu ureche'e
nd acuxea nu ye'ta yulue lua, diqui nt racua nu rua'a hasta nu la'xua nd acua. Che nu'
modo nt aculunu hue'lu.” 9Pero la dete'hua masia che'tsalu bene ze'e, xne rri'itsiai lunt
unibiya'hua lui nt ri'i. 19 Le'ca esquie li'ihua, chenu la'xuhua nt ri'ihua ye nt unibiya'
Diose na ri'thua, chequie nihua: “Necaru moso' enu la zibi', xne uri'itsiaru lund neca
cuenda'ru nd ri'iru.”

Uri'iyeca Jesuse chi'i bene enu seca elichia nii lee lepra

11 Chenu nza Jesuse eyeche Jerusalén, udetenu lu iliu Samaria cuna lu iliu Galilea. 12Nu
chenu nze chu'unu tucu eyeche lla'na, uyacha'calu chi'i bee niyu enu seca elichia nu lee
lepra li'inu, pero istu ucua'axe beei lunu, 13 nu urixialibeei nt unibeei lunu:

—iMaestro, Jesuse, uhua'a arqui' li'iru!

14 Chenu ulani' Jesuse li'ibeei, uninu lubeei:

—Uquiahua ne lani' bee ule'ya li'ihua.

Pero diquila nd nzuebeei uyeca' beei elichia nt seca beei. 15 Chequie tucu beei, chenu
uri'i nze'e beya' nd uyeca'la' nze'e, ubenchila' nze'e nu ubixialii nd uni bedichia' nze'ca
lu Diose. 16 Nu utsulliquii lu Jesuse hasta nt udi' tequiei lu yuu para nt udete'i che'tsa
lunu, nu necai bene Samaria. 17 Che uni Jesuse:

—Xie'lanu chi'i neca bene enu uriyeca la? ;Ma sequie beei? 18 ;Xie' bene rene
quie'tsia ubenchila' para nt ni bedichia' nze'ca lu Diose 1a?

19 Che uni Jesuse lui:

—Utsuli, nu uquia'a nee. Uyeca'la'lu xne uchili arqui'lu 1i'a.

Xarifia lund rnibiya' Diose
(Mt. 24:23-28, 36-41)
20 Unidichia' bee fariseo lu Jesuse xunga rifia luntd rnibiya' Diose, nu ucuaquinu
lubeella:

—Lund rnibiya' Diose la neca nucua' nt lafii'hua chenu rifiane. 21 Lecati ni: “Nt ca'a
nzu lund rnibiya' Diose”, urre “nguié nzuee”; xne lunu rnibiya' Diose nzula letahua nee.

22 Nu uninu lubee bene'nu:
—Rifia bichia nd niarqui'hua nu lafii'hua li'd Bene enu uxe'la Diose masia tucu bichia

pero la lania'hua li'a. 23 Mase nu' bee bene enu ni luhua: “Ca'a nzucunu”, urre “nguié
nzucunu”, pero la chequiehua beei. 24 Xne tucu nd neca chenu ria'la lee nu riu'u llie'e
enzichiu' enzerquie, le'ca scua aca chenu rifia zeca li'a Bene enu uxe'la Diose. 25 Pero
rluti rqui'fa nu chiqui' nehuana zecaa, nu huachu bee bene enu nucua'a nee li'a.

26 Tucu nu unga tiembu nt uhuafii Noé, le'ca scua aca bichia chenu rifia zeca 1i'4 Bene
enu uxe'la Diose. 27 Xne tiembu ze'e, udacutsia bee bene nu ungue'tsia beei, nu uchia
beei nu udete'beei xinchiu'cu beei uchia, hasta nt urifia bichia nti uyu'u Noé lifii barco
llene nt ureche'ella, nu uquixie nu ulaca tucu quiu juerte nu unguti ye beei.

28 e'ca scua unga chenu uhuafi tucu bene enu lee Lot lu iliulabe: udacutsia bee bene
nu ungue'tsia beei, cuna nu ruti beei nu si beei, nu rdu' beei nii nu rreche'e beei bee ni'i.
29 Pero chenu uchiu'u Lot eyeche Sodoma, uquixie nt ulaca quii enza lifiibe cuna azufre,
nu unguti ye beei. 30 Le'ca scua aca chenu rifia zeca li'a Bene enu uxe'la Diose.

317’Bichia nd aca bee nucua', bee bene enu nchiucu' equie ni'i la llu'cha' chu'u beei
lifii ni'i beei para nd na'tse beei stene' beei, nu bee bene enu nucua'a daii la llu'cha'
benchila' beei ni'beei para ni uya'beei stene'beei. 32 Ullu'cu' arqui'hua xa ulle'ca una'a
Lot. 33 Bene enu mase niarqui' nd huafii lu iliulabe quie' rifia bichia nd laxu nucua', pero
bene enu ati equie cuenda' 1i'd lu'culla eluhuanililla lifiibe.

347Li'4 nia luhua nt rula' ze'e elu nucua'a chiucu bene lu tucu luna, tuculla uya nu
stuculla ria'na. 3> Nu elu nucua'a chiucu una'a riu, tuculla uya nu stuculla ria'na. 3¢ Nu
elu nucua'a chiucu niyu dafii, tucui uya nu stuculla ria'na.

37 Chenu ubene' bee bene'nu nucua' uni beella lunu:
—;Cé aca bee nucua'?

Nu ucuaqui Jesuse lubeella:
—Elu nuxu tucu nafii enu unguti ze'e riete' sa' bee ulabichi.

18

Ejemplu' tucu una'a enu unguti niyu' cuna juece
1Uni Jesuse tucu ejemplu lubee bene'nu para nu sete'nu li'ibeella nu uninu rqui'fia ni
nacu' beella lu Diose, nu la llaca' beella. 2 Che uninu nt lu beella:

—Tucu bene enu unga juece tucu eyeche nu la lliquilla Diose nu la ri'i casolla bee
bene. 3 Nu le'ca eyeche ze'e nzucu tucu una'a enu unguti niyu', nu nzanchu lu juece
ze'e rnacu'nchu nu ri'i juece ze'e elietsa lunchu para nu dete'lla castiya lu bene enu rlee
lunchu. 4 Pero xee né ri'i caso juece ze'e una'a ze'e, nu chu uri'i juece ze'e elliebacu'
nd unilla: “Afiinzuca nd la lliquia Diose nu la ri'i casoa bee bene, > pero una'a quie' la
tsuxenchu n rri'i xi'inchu lua, mejora ri'a elietsa lunchu para n la ye'ta'nchu ante na
laxu paciencia.”

6 Nu chu uni Jesuse lubeella:

—Scua uni juece enu necha neca ze'e. 7 Enze'e, ;xie' la ri'i caso Diose bee bene'nu
enu ucafiinu chenu rnacu' beella lunu bichia si rula' la? Nu, ;xie' le'nu para nu ri'inu

elietsa lubeella la? 8Li'4 nia luhua nt ri'inu elietsa lubeella sin nt1 le'nu. Pero chenu rifia
zeca li'd Bene enu uxe'la Diose, la ri'd beya' tunu lleld bee bene enu nzeli arqui' Diose lu

iliulabe.

Ejemplu' tucu fariseo cuna bene enu uri'i cubre impuesto
9Uni Jesuse stucu ejemplu para bee bene enu si' nd neca beei bene nze'ca, nu rluachu
beei beeld bee bene, nu uninu:
10 —Uya chiucu niyu lifii Indu llene Jerusalén unacu' beei lu Diose: tucui neca fariseo,
nu stucui neca enu rri'i cubre impuestos. 1 Nu nzuli fariseo ze'e rnacu'i lu Diose nd uni:

“Che'tsalu Diose Pa lifiibe, xne la necaa xi neca stucu bee bene, xi neca bee bene enu rri'i
eluhuana', xi neca bee bene enu necha rri'i, xi neca bee bene enu rlu'cu stucu una'a, nu
la necaa ni' xi neca benequie' enu rri'i cubre impuesto. 12 Chiucu bese lifii tucu xmana

rdetea bichia nd la acua equie nu rlu'cua ula'na lulu Diose, le'ca rdetea diezmo equie
dimi nt rri'd ana.” 13 Pero bene enu rri'i cubre impuesto istu utsui nu né ri'i nu aletsai
lui enza lifiibe, nu xutse tsiai yai latsai nu uni: “;Diose Pa lifiibe uhua'a arqui' 1i'4, xne
neca bene enu rlu'cu dula!” 14 Li'd nia luhua nd bene enu rri'i cubre bee impuesto uri'ila
Diose perdona li'illa chenu nzialla ni'lla, pero fariseo ze'e né ri'i Diose perdona li'illa,
xne bene enu sucu' aya le'catsia li'i lecati neca nze'e lu Diose. Pero bene enu reca lle'na
arqui', li'illa necalla enu mése seca lu Diose.

Uri'ile'ya Jesuse bee endu’
(Mt. 19:13-15; Mr. 10:13-16)

15 Le'ca uyayu bee bene bee endu' elu nzu Jesuse para nu ricu'nu yanu equie beei. Pero
chenu ulafii' bee bene'nu nucua', uri'i beella nti uqui'ya' bee bene enu uyayu bee endu'
ze'e lunu. 16 Pero ubixia Jesuse li'ibeella nu uninu lubeella:

—Uzelahua nu ye'ta bee endu' lua nu la cdhua nucua', xne lund rnibiya' Diose neca
para bee bene enu neca xi neca bee endu' quie'. 17 Xne li'4 nia luhua nd bene enu la chili
arqui' lund rnibiya' Diose xi neca tucu endu', leca modo nu chu'ulla elurnibiya' Diose.

Uni tucu bene xene lu Jesuse
(Mt. 19:16-30; Mr. 10:17-31)

18 Tucu bene enu rnibiya' unidichia' lu Jesuse nd unilla:

—Maestro, enu neca bene nze'ca, ;xi rqui'iia ri'a para nu lucua elunehuafii nu leca
xunga laxu lifiibe?

19 Nu uni Jesuse lui:

—;Xinu rnilu ni neca bene nze'ca? Leca ni' tucu bene nze'ca, tucutsia Diose neca
bene nze'ca. 20 Nediya'ld'lu bee mandamiento: “La utilu bene, nu la lu'culu stucu una'a,
nu la ri'ilu eluhuana', nu la ta'lu eluquichia' stucu bene, ulu'cu ula'na lu pa'lu cuna lu
na'lu.”

21 Che uni bene ze'e lu Jesuse:

—Ye bee nucua' sucua hasta chenu lle'na.

22 Chenu ubene' Jesuse nucua', uninu lui:

—Pero rri'i tucu nu ri'ilu nee. Uti ye bee stene'lu, nu ude'te' dimi cua' lubee bene enu
seca elitsi. Scua lu'culu eluxene lifiibe. Nu chu ye'ta quieelu li'a.

23 Pero chenu ubene' bene ze'e nucua', chiqui' nehuana utsuu arqui'i, xne chiqui'
xenei. 24 Chenu ulafii' Jesuse nud chiqui' nehuana nzu arqui'i, che uninu:

—iChiqui' nerifia' ni chu'u bee bene xene elurnibiya' Diose! 2> Madse facil nti dete tucu
camello i'chiu' echedicu, luquela nt chu'u bee bene xene elurnibiya' Diose.

26 Pero bee bene enu ubene' nd uni Jesuse scua, unibeei lunu:

—;Tinu' modo tsila'a che?

27Nu ucuaqui Jesuse lubeei:

—Nu' nt nerina' neca para bee bene iliulabe, pero para Diose leca ni' tucu nd nerina'.

28 Chequie necachi uni Pedro lunu:

—Li'iru utsa'naru ye beenu rlu'curu para nd nzela quieeru li'ilu.

29 Nu ucuaqui Jesuse nu uninu:

—Li'4 nia luhua nt titse bene enu tsa'na ni'i, urre una'a, urre bichi, urre pa', urre na,
urre lli'fii, para na ri'illa lunt rnibiya' Diose, 3°li'illa masela yuculla nt liqui' Diose lulla
lu iliulabe quie' nu le'ca luculla elunehuatii nd leca xunga laxu lifibe.

Udixiule'e Jesuse bese rriuna nii iti bee bene li'inu
(Mt. 20:17-19; Mr. 10:32-34)
31 Ubixia Jesuse chi'chiucu bee bene'nu tucu chi nu uninu lubeella:
—Nee cha'ahua Jerusalén elu yalu tucu na uquie'e bee profeta lu cuenda' li'a Bene
enu uxe'la Diose. 32 Dete' cuenda bee bene li'd lubee bene rene, nu tsequichia' beei li'a,

ni beei huaxi bedichia' nt necha neca lua nu tstixene beei lua. 33 Ifii beei li'd nu ati beei
1i'4, pero bichia rriuna huafi zecaa.

34 La ri'ili bee bene'nu beya' lunti uninu, nu la ri'i beella beya' xa neca nd rninu, xne
uninu tucu nd leca modo ri'i beella beya'.

Uri'iyeca Jesuse tucu bene enu niquie'lu eyeche Jericé
(Mt. 20:29-34; Mr. 10:46-52)

35 Chenu nze rifia Jesuse axu eyeche Jericd, nzucu tucu niyu enu niquie'lu ru'u inziu
rnacu’' carida, 36 chenu ubene'i nu rdete huaxi bee bene inziu ze'e unidichia'i xi reca.
37 Che uni bee bene lui nt Jesuse bene eyeche Nazaret rdete lu inziu ze'e, 38 nu ubixiall
nd uni:

—iJesuse lli'fii David uhua'a arqui' 1i'a!

39 Bee bene enu nzuculu rqui'yalla rri'i beei para nd zacalla, pero masela ubixialilla nt
unilla:

—iLli'Ai David uhua'a arqui' li'a!

40 Chequie utsuxee Jesuse nu unibiya'nu nd ye'tayuu bee bene li'illa lunu. Chenu
urifialla axu lunu unidichia'nu lulla:

41 —;Xi niarqui'lu nd ri'd lulu?

Nu ucuaqui niyu enu niquie'lu ze'e nu necachi unilla lunu:

—Niarquia nt ye'e i'culua nu bi'ya zecaa.

42 Nu uni Jesuse lulla:

—Ri'yalélu nee, nu uyeca'la'lu xne uchili arqui'lu li'a.

43 Hora ze'e chu uye'e i'culu niyu ze'e, nu nzequiei Jesuse nu uni bedichia' nze'ca lu
Diose. Nu ye bee bene enu ulafii' nd unga scua, le'ca unibeei bedichia' nze'ca lu Diose.

19

Jesuse cuna Zaqueo

1Uyu'u Jesuse eyeche Jericd, nu chu udetenu eyeche ze'e. 2 Ze'e nzucu tucu bene xene
enu lee Zaqueo nu rnibiya'lla lubee bene enu rri'i cubre impuesto. 3 Niarqui' Zaqueo
quie' nd chululla Jesuse, pero leca modo nt laii'lla li'inu xne nze'tanala huaxi bee bene
li'inu, nu nerungulla. 4Enze'e uyecaxu'ulla nu uricululla, para nt lafii'lla Jesuse, chequie
uquiella lu tucu aca nt lee sicémoro axu elu detenu. 5 Chenu udete Jesuse ze'e, ubi'yanu
enzeya nu uninu lulla:

—Zaqueo yexetsia ulaca, xne nee ria'na ni'lu.

¢ Che yexetsia ulaca Zaqueo, nu fiia nzu arqui'lla nd urifia Jesuse ni'lla. 7 Chenu ulani'
bee bene nd urifianu ni'i Zaqueo, ye beei uquixie beei ni se'ta beei Jesuse nu rnibeei xint
nzanu ya'nanu ni' bene enu rlu'cu dula. 8 Nu utsuli Zaqueo nu necachi unilla lu Jesuse:

—Ubi'yacuru, ritsia arli'ti' lunt rlucua lubee bene enu seca elitsi. Nu tunu nu' bene

enu uri'a cubre de mase lu, nee detea lulla tacu bese mase lunt ucachia lulla.
9 Che uni Jesuse lulla:

—Bichia quie' urifia nd tsila'a bee bene enu nucua'a ni' Zaqueo, xne uchili arqui'lla

Diose, li'illa necalla enu mero nze'ta lu famili' tuxie Abraham. 19Nu li'4d Bene enu uxe'la
Diose, nzela para ni la'na bee bene enu nza inziu nii necha neca, nu tsila'a li'ibeei lu dula.

Ejemplu’ chi'i melu
(Mt. 25:14-30)
11 Bee bene enu riene' lunt rni Jesuse, uninu tucu ejemplu lubeei, xne axula nzunu
Jerusalén, nu li'ibeei rri'i beei elliebacu' nu hora ze'e nze rifiala lunt rnibiya' Diose.
12Nu uninu lubeei:
—Uhuafii tucu niyu enu nze'ta lu tucu famili enu chiqui' neca equie, nu nzalla istu
stucu nacidn para nd yuculla nd nibiya'lla, nt acalla arre nu chu benchila' zecalla para
nu nibiya'lla lachilla. 13 Ante nd chiu'ulla, ubixialla chi'i bee moso'lla nu udete'lla lu cada

tucua beei tucu dimi nd huaxi seca, nu unilla lubeei: “Uri'ihua berexe cuna dimi cua’
hasta chenu benchila' zecaa.” 14 Pero bee bene lachilla, chiqui' rana arqui'beei li'illa, nu

uxe'la beei texcua'a bee bene nzequie li'illa nu uya ni' beei lubee bene elu nzalla nt la
niarqui'beei nd aca bene cua' arre lubeei.

15 Pero uya'nalla nt ungalla arre, nu ubenchila' zecalla lachilla. Chenu urifialla
ubixialla bee moso'lla enu udete'lla dimi'lla ya para nu ri'illa beya' calu uri'i cada tucua
beei ana. 1 Moso' enu rluti uya uni lulla: “Detd, dimi nti uliqui'lu lua, uri'i ana chi'i bese

mase lund necane.” 17 Nu uni arre ze'e lulla: “Uri'i nze'calu, tucu nu rialane. Nu lunt
uri'ilu tucu n rialane cuna lu lle'na nt utsa'na lulu, nee liquia lulu nd nibiya'lu lu chi'i

eyeche.”

18 Chenu uya moso' rrucu unilla lu arre ze'e: “Detd, dimi nt uliqui'lu ya uri'i ana ayu'
bese mase lunti necane.” 19Le'ca esquie uni arre ze'e lu benecua': “Li'ilu nibiya'lu lu ayu'
eyeche.”

20 Nu uya stucu moso' lulla nu uni nze'e lulla: “Detd, nguie dimi'lu. Uduche'ne lifii tucu
panitu, 21 xne ulliquia li'ilu nu la hua'a arqui'lu bee bene, nu riuculu lund né tsa'nalu, nu
riuculu ula'cu elu la du'lu nii.”

22 Chequie uni arre ze'e lui: “Moso' enu necha neca, equie nt unilu scua enze'e rialdlu
castiya'lu. Tunu nediya'lu nt la hua'a arquia bee bene nu riucu'a lund né tsa'na nu
riucu'a ula'cu elu la ri'a rifia', 23 bueno che, ;xiquie nd né du'lu dimia banco para nt
chenu ubenchila' zecaa ayucu'ne cuna lli'fiine?” 24 Nu chu uni arre ze'e lubee bene enu
nucua'a ze'e: “Axihua melu cua' yai, nu udete'huane ya bene enu nzene chi'i.”

25 Che necachi uni bee benecua' lu arre ze'e: “Pero li'illa rlu'culalla chi'i melu.”

26 Nu ucuaqui arre ze'e: “Li'd nia luhua nu bene enu rlu'culane, rqui'fia nd yuculd
nze'ene; pero bene enu rlu'cu lle'natsiae, hasta lu lle'na na rlu'culla ducu' enze'e yalla.
27 Nu bee bene enu rlee lua nu la niarqui' beei nu aca arre, uteyuhua bee nze'e ca'a, nu
utihua beei lua.”

Uyu'u Jesuse eyeche Jerusalén
(Mt. 21:1-11; Mr. 11:1-11; Jn. 12:12-19)

28 Chenu ulaxu nt uni Jesuse ejemplu cua', uri'inu seidu nd nzanu enza Jerusalén. 2°Nu
chenu urifianu axu eyeche Betfagé cuna Betania axu dafi nu lee Olivos, che uxe'lanu
chiucu bee bene'nu, 39 nu uninu lubeella:

—Uquiahua eyeche nt nchiucu' enza lucua'. Nu chenu rifiahua ze'e llela'hua tucu
burro enu niquietu enu lasca'li ricu bene. Uxe'chehuaif nu ye'tayuhuaif. 3! Tunu nu' enu
nedichia' luhua xinu xe'chehuaif, uni'hua lu bene ze'e nti Det4, Jesuse enu rnibiya' luru
uni nu uya'ruif.

32 Che uyaa bee bene'nu nu uri'i beella tucu nt uninu lubeella. 33 Nu chenu xe'che

beella burro ze'e, bee lluaana'i unidichia' lubeella:
—;Xinu xe'chehua burro cua'?

34 Nu ucuaqui beella:

—Xne Detad, Jesuse rni nu uya'ruif.

35 Che unguya' beella burro ze'e elu nzu Jesuse, nu uricu' beella xucu beella equieif
nu uricu Jesuse equieif. 3¢ Nu ucua'a bee bene xucu beei labe inziu elu udetenu. 37 Nu
chenu uquixie nt nze laca beella equie dafii nd lee Olivos, ye bee bene enu nzequie Jesuse
uquixie beei nd urixialibeei xne chiqui' fiia nzu arqui'beei, nu unibeei bedichia' nze'ca
lu Diose, equie ye bee milagro nd ulaii' beei nt uri'inu. 38 Nu unibeei:

—iNia nze'ta arre, li'inu enu nze'ta lu cuenda' Pa'ahua Diose! |Nu' nt nzuxe lifiibe

che'tsa Diose enu nzucu lifiibe!
39 Chequie bee fariseo enu nze'ta leta bee bene enu nzequie li'inu unibeei lunu:

—Maestro, uqui'ya' bee bene enu nze'taquie li'ilu nt la bixiali beei scua.

40 Pero ucuaqui Jesuse lubeei:

—Nia luhua tunu zaca beei, bee quie neca n bixialf scua.

41 Chequie chenu urifia Jesuse axu eyeche Jerusalén, chenu ulafi'nu eyeche cua'
unguna'nu equie cuenda' eyeche cua', 42 nu uninu:

—iBee bene eyeche Jerusalén, ala' masia bichiaquie' uri'ihua beya' ti liqui' ni nzuxe
arqui'hual Pero a'chi neca nucua' luhua nee, nu la lafii'huane. 43 Rifia bichia nd reche'e
bee bene enu rlee luhua muro diqui abenchila' lachihua, nu diqui bee luhuare ri'i condra

bee bene li'ihua, 44 nu ati beei li'thua. Che nitilu beei lachihua, nu la tsa'na beei ni' stucu
quiee equie sa'e, xne né ri'ithua caso Diose chenu ube'ta bi'yanu li'ithua.

Utiliaca' Jesuse bee bene labe ele'ya’ Indu llene Jerusalén
(Mt. 21:12-17; Mr. 11:15-19; Jn. 2:13-22)
45 Lula bee nucua', urifia Jesuse labe eli'ya' Indu llene Jerusalén, nu uquixienu uluanu

bee bene enu ruti cuna bee bene enu sii ze'e, 46 nu uninu lubeei:
—Lu ichi' Stichia' Diose rni: “Nia neca para nd nacu' bee bene lu Diose”, pero li'ithua

rri'thuane xi neca yube' elu rcua'a bee huana'.

47Ye bichia uzete' Jesuse bee bene lifii indu llene Jerusalén, pero bee ule'ya cuna bee
ulaxcuela enu reca ley' Moisés cuna bee usticia eyeche ze'e, rla'na beei xa modo uti beei
li'inu. 48 Pero la llela' beei xa modo tti beei li'inu, xne ye bee bene chiqui' sucu' diaca
lundt sete'nu.

20

Elurnibiya' nu rlu'cu Jesuse
(Mt. 21:23-27; Mr. 11:27-33)

1 Tucu bichia diqui nd sete' Jesuse bedichia' nze'ca' Diose lubee bene lifii Indu llene
Jerusalén. Che urina bee ule'ya enu rnibiya' lubee ule'ya cuna bee ulaxcuela enu reca
ley' Moisés, cuna bee usticia Israel lunu, 2 nu unidichia' beella lunu:

—Uni' luru, ;ti uliqui' elu usticia na rri'ilu scua? Nu ;ti uliqui' elurnibiya' nd rri'ilu
nucua'?

3 Che ucuaqui Jesuse lubeei:

—Le'ca nidichia'a tucu luhua. Ucuaquihua lua nee: 4 ;Ti uxe'la Juan para nd rinzalla
bee bene? ;Diose uxe'la li'illa la urre bee bene la?

5 Pero uquixie beei nt ubedichia'nu sa'beei nu rnibeei:

—Tunu nia'ahua ni Diose uxe'la Juan Bautista, che ni nucua' lua'ahua: “;Xiquie nd la
chili arqui'hua nd rnilla che?” ¢ Nu le'ca leca modo nti nia'ahua nti bee bene uxe'la li'illa,
xne Uti bee bene lia'ahua cuna quiee, xne ye bee bene nzeli arqui' nd Juan Bautista unga
tucu profeta' Diose.

7 Che ucuaqui beei nt la ri'i beei beya' ti uxe'la Juan nt rrinzalla bee bene. 8 Nu uni
Jesuse lubeei:

—Le'ca la ixiule'a luhua ti uliqui' elurnibiya' nd rri'd bee nucua'.

Ejemplu' bee moso' enu necha uri'i
(Mt. 21:33-44; Mr. 12:1-11)
9Nu chu uquixie Jesuse uninu lubee bene ejemplu quie':
—Tucu niyu uquienii bee aca uva lu yu'lla nu chu udete'lla yu'lla lle'la lubee bene,

nu nzalla enza istu zyculla. 10 Chenu urifla tiembu nu aca ula'cu uva, uxe'lalla tucu
moso'lla nzetucu lunt rialalla. Pero udiiii bee bene ze'e moso' cua' nu scuatsia uxe'la
beei li'i. 11 Chequie uxe'la bene enu neca stene yuu ze'e stucu moso'lla, pero le'ca esquie

udiquichi'qui' beei nze'e nu udifii beei nze'e, nu scuatsia uxe'la beei li'i. 12Nu uxe'la bene
ze'e stucu moso'lla, pero udifii beei moso' ze'e nu uti'qui beei li'i, nu uhua beei li'i lu yuu
ze'e.

13 "Chequie uni bene enu neca stene yuu ze'e: “;Xa ri'a nee? Xe'la endua enu
chiqui' se'ca, tia a'la li'i lu'cu bee bene cua' ula'na.” 14 Pero chenu ulafii' bee bene ze'e
endu'lla unibeei lu sa' beei: “Li'i neca enu ya'nanu yuu quie', te atia'ahua li'i para na
ya'nanua'ahua yuu quie'.” 15 Nu uhua beei li'i lu yuu ze'e, nu unguti bee bene ze'e li'i.
Che unidichia' Jesuse lubee bene enu rdichia'nunu:

—Xa rri'ihua elliebacu' nt ri'i bene enu neca stene yuu ze'e cuna bee bene ze'e?
16 Puese nia luhua nd nze'talla nu ttilla bee bene ze'e, nu dete'lla yu'lla lu stucu bee
bene.

Chenu ubene' beei nucua', unibeei:

—iAla' la acane scual!

17 Pero ubi'ya Jesuse lubeei nu uninu:

—Tunu la acane scua, ;xinu rni lu ichi' Stichia' Diose elu rni?:

Quiee nu uhua u'na bee bene enu rreche'e ni'i,

quiee cua' neca ni mase uzibi' ungache' ni'i ze'e.
18 Titse bene enu llica cuchiu' cuna quiee cua' nehuana zeca bene ze'e, nu tunu zana'
quiee cua' equie bene, la'xulfi li'illa che.

Unedichia' bee bene equie cuenda' bee impuesto
(Mt. 21:45-46; Mr. 22:15-22; Mr. 12:12-17)

19Bee ule'ya enu rnibiya' lubee ule'ya cuna bee ulaxcuela enu reca ley' Moisés. Hora
ze'e niarqui' beei na'tse beei Jesuse, xne uri'i beei beya' nti lund uninu scua neca nucua'
contra li'ibeei, pero ulliqui beei bee bene. 20 Che uxe'la beei bee bene nze tsi'fia li'inu, nu
rri'i bee bene quie' tucu nd neca beei bene nze'ca, para nt rla'na beei nd ni Jesuse tucu
bedichia' nt ri'i nd dete' cuenda beei li'inu lu gobernador Roma. 2! Nu unidichia' beei
lunu, nu unibeei:

—DMaestro, li'iru nediya'ru nd rnilu nu rri'ilu tucu nd rialane, nu rri'ilu tucunecatse lu
ye bee bene, nu neli sete'lu bee bene nd xa niarqui' Diose nd huatii bee bene. 22 Uni' luru:
¢Neca nze'ca nu dixiuru bee impuesto lu gobernador Roma la?, jurre la neca nze'cae la?

23 Pero chu uri'i Jesuse beya' nu lixiu neca elliebacu' beei, nu uninu lubeei:

24 —Ulube'hua tucu melu lua. ; Tiluu nd nzucu lue, nu ti nombre' nequie lue?

Nu ucuaqui beei:
—Neca nucua' arre César.
25 Che uni Jesuse lubeei:

—Ude'te'hua nu neca stene' César lu César, nu ude'te'hua nt neca stene' Diose lu
Diose.
26 Nu 14 llela' beei xi aricu'quiya beei li'inu lu ye nt uninu lubee bene. Nzenutsia

arqui'beei lund xa ucuaquinu lubeei, nu leca' xi unibeei.

Chenu unidichia' bee bene equie nu huarii zeca bee bene enu unguti
(Mt. 22:23-33; Mr. 12:18-27)
27 Cheela uya chiucu chuna bee Saduseo lu Jesuse. Bee saduceo quie' la chili arqui'beei
nu huafii zeca bee bene enu unguti. Enze'e unibeei lunu:

28 —Maestro, ley' Moisés rni tunu ati tucu niyu nu tsa'nalla una'alla nu 14 lu'cu beei
endu', che yucu bichi tuxie ze'e una'alla para nd lu'cu beella endu' enu neca xi neca
endu' tuxie ze'e. 29 Nu ucua'a achi bichi tucu bene, bichi rluu beei uyucu una'a, pero
ungutilla nu né lu'cu beella endu'. 30 Chequie uyucu bichi rrucu beei una'a ze'e, pero
le'ca ungutilla nu né lu'cu beella endu'. 3! Le'ca uyucu bichi rriuna beei una'a ze'e, nu
scua uyucunchu lu achi bichi beei, nu ye beei unguti beei nu né lu'cu beei endu' cuna
una'a ze'e. 32 Cheela, le'ca unguti una'a ze'e. 33 Enze'e bichia nd huafii zeca bee bene
enu unguti, ;ta lu achi bee benecua' neca niyu' una'a ze'e, xne ye beei uchia beei cuna
li'inchu?

34 Nu uni Jesuse lubeei:

—Luiliulabe quie' xia bee bene nu rdete' beei xinchiu'cu beei para nu chia. 35 Pero bee
bene enu riala nt lu'cu stucu elu nehuafii nt necuqui, li'ibeella enu huani zeca, niyu si
una'a la chia' beella. 3¢ Xne la atia' beella, acatsia beella xi neca bee dngele' Diose nu aca
beella lli'ninu, equie nd uhuafii zeca beella. 37 Li'iru nediya'ru nd huaiii zeca bee bene
enu unguti, xne hasta Moisés uni tucu parte lu ichi' Stichia' Diose elu rni nti ulafii'lla aca
nd riqui. Nu lu ichi' ze'e rni nu li'inu necanu Diose' Abraham cuna Isaac, cuna Jacob.
38 {Nu Diose la necanu Diose' bee bene enu unguti, li'inu necanu Diose' bee bene enu
nehuafli, xne para li'inu ye bee bene nehuaiii!

39 Chequie chiucu chuna bee ulaxcuela enu reca ley' Moisés unibeei lunu:

—Uni nze'calu Maestro.
40Nu né laca' arqui'beei a nacu' dichia'l4 beei lunu.

¢ Ta lubee famili nze'ta Cristo?
(Mt. 22:41-46; Mr. 12:35-37)
41 Pero uni Jesuse lubeei:
—;Xinu rni bee bene nd neca Cristo 1li'fii David? 42 Nu le'ca li'i David uni lu libro

Salmos:
Diose uni lu li'inu enu rnibiya' lua:

“Uzucu cue'tsea chubee,
43 hasta nd ri'd ana nu nibiya'lu lubee bene enu rle lulu.”

44Enze'e tunu Cristo neca lli'fi David, ;xiquie nd rni David lunu Li'ilu rnibiya'lu lua?

Uni Jesuse nu necha rri'i bee ulaxcuela enu reca ley' Moisés
(Mt. 23:1-36; Mr. 12:38-40; Lc. 11:37-54)

45Ye bee bene uquie'e diaca chenu uni Jesuse lubee bene'nu:

46 —Ubi'yahua li'ihua lubee ulaxcuela enu reca ley' Moisés, xne riu' arqui'beei nd
enzee beei cuna xucu fifiu beei, nu le'ca riu' arqui'beei nu lu'cu bee bene ula'na lubeei
labe inziu. Nu lifii bee indu rla'na beei nti zucu beei lubee xleta nti mase neca equie, le'ca
scua rri'i beei elu nze tacu beei eta. 47 Le'ca raxi beei ni'i bee una'a enu unguti niyu', nu
para nu ni bee bene nd neca beei bene nze'ca, xee rnacu' beei lu Diose. Pero li'ibeei yala
beei castiya ni mase fuerte.

21

U'na nu udu'u tucu una'a zaqui
(Mr. 12:41-44)

1Chenu ulafii' Jesuse nd rdu' bee bene xene u'na lifii alcancia lifii Indu llene Jerusalén,
Z]e'ca esquie ulafii'nu tucu una'a enu unguti niyu' nu secalla elitsi, nu udu'lla chiucu
melu ni me' lifii alcancia ze'e. 3 Che uni Jesuse lubee bene'nu:

—Li'4 nia luhua nt mése sibi' u'na ni udu'u una'a zaqui elitsi quie' lun sibi' u'na na
udu'u beeld bee bene. 4 Xne ye bee bene rdu'tsia beei lunt sucu sobra equie dimi' beei,
pero una'a quie' aflinzuca nu secalla elitsi udu'lla ye dimi'lla lifii alcancia afiinzuca na
nucua'tsia rlu'culla.

Udixiule'e Jesuse ni rild Indu llene Jerusalén
(Mt. 24:1-2; Mr. 13:1-2)

5 Chiucu chuna bee bene rdichia' beei equie cuenda' bee quiee nt fiia rnaa necache'
Indu llene Jerusalén, cuna equie cuenda' beenu huaxi seca nd lia rdete' bee bene para na
suche'e. Nu uni Jesuse lubeei:

¢ —Rifia bichia nt ye nu rlafii'hua nee, pero ni' stucu quiee la ya'na'e equie sa'e, yeene
rilae.

Xi sefia aca chenu enta laxu iliulabe
(Mt. 24:3-28; Mr. 13:3-23)

7Nu unidichia' bee bene lunu:

—Maestro, jxunga aca bee nucua'? Nu ;xi sefia lube' nii nzula nti aca bee nucua'?

8 Chequie uni Jesuse lubeei:

—Ubi'yahua li'ihua para nd lecati zequienu li'thua. Xne nze'ta huaxi bee bene enu ni
luhua nt nze'ta beei equie cuenda' 1i'4, nu ni beei: “Li'd neca Cristo”; urre “Nze'ta axula
bichia nd rifianu.” Pero la chili arqui'hua lunt nibeei. ® Nu chenu yene'hua nd reca xuu
nu rliu bee bene, la lliquihua xne rluti bee nucua' acaxu ante nu laxu iliulabe, pero la
neca lu cuenda' nucua' ni ulaxu iliulabe.

10 Nu unild Jesuse lubeei:

—Tucu nacién liunu cuna stucu nacién, nu bee gobierno liunu cuna stucu gobierno.
11 Nu aca bee x4 nu juerte, nu aca bifia, nu aca bee elichia diqui lu iliulabe, nu lani' bee
bene beent nelliqui rnaa lifiibe.

12°pero ante nu aca ye bee nucua', na'tse bee bene li'ihua, nu xitse ri'inu beei li'ihua
nu ri'ibeei ni nehuana zecahua, uya' beei li'ihua lifii bee indu para nd chiu'ulue lu
cuenda'hua. Du' beei li'thua ni'cu' nu cheyubeei li'ihua lubee arre cuna lubee gobierno
para nu chiu'ulue lu cuenda'hua equie nu nzeli arqui'hua li'a. 13 Pero scua nu' modo na
nihua stichia'a lubeei. 14 La qui'fia nd chenu arqui'hua, nu la qui'ia ri'ihua elliebacu' xa
cuaquihua lubee bene ze'e, 15 xne li'd liquia elliebacu' luhua cuna bee bedichia' nd nihua.
Ni' tucu bee enu rlee luhua la riqui' beei nt yene' beei bedichia' cua', nu le'ca leca modo
ni condra beei li'ithua. 1¢ Pero li'ihua rifia bichia nt hasta bee pa'hua cuna bee na'hua
cuna bee bichihua cuna bee famili'hua cuna bee bene enu rquiete'hua dete' cuenda beei
li'thua, nu nu'hua enu uti bee bene. 17 Nu ye bee bene iliulabe chana arqui'beei li'ihua,
equie nu necahua bee benea. 18 Pero ni' tucu ichia equiehua la nitihua equie bee nucua'.
19 Utsuta' arqui'hua lu stichia'a para ni chu'uhua lifiibe elu huanilihua.

20’Chenu lafii'hua nti nucua'a bee sundado diqui abenchila' eyeche Jerusalén, uri'ihua
beya' nd nzula nd laxu eyeche ze'e. 2! Chequie bee bene enu nucua'a bee eyeche Judea,
rqui'fia nd yecaxu'u beei enza dafii, nu bee bene enu nucua'a eyeche Jerusalén, rqui'ia
nu chiu'u beei eyeche cua', nu bee bene enu rri'i rifia' enza ru'u eyeche la benchila' beei
eyeche ze'e. 22 Xne bee bichia ze'e dete' Diose castiya bee bene para nd yalu ye tucu nt
niquie lu ichi' Stichia' Diose. 23 {Pero cue' bee una'a enu nu' endu' xla'cu cuna bee una'a
enu nuu bee endu enu rachi bichia ze'e! Xne chiqui' nehuana zeca bee bene, nu yala bee
bene eyeche ze'e tucu castiya ni juerte. 24 Texcua'a beei ati lu xuu, nu texcua'a beei uya'
bee bene preso diqui lu iliulabe, nu bee bene rene nibiya' Jerusalén, hasta nd yalu bichia
nd tsana' Diose nd nibiya' beei ze'e.

Chenu nze'ta zeca li'inu Bene enu uxe'la Diose
(Mt. 24:29-35, 42-44; Mr. 13:24-37)
25’Chequie lafii' bee bene sefia lu bichia cuna lu uu cuna lubee belaa, nu lu iliulabe la
ria' bee bene beya' xi ri'i beei, nu lliqui beei xne chiqui' juerte llichi inzatu' lund cufiine.
26 Hasta nu chiula' bee bene equie nu lliqui beei chenu ri'i beei elliebacu' lunu aca lu
iliulabe quie', nu hasta beend nu' lifiibe cufii. 27 Chequie lafii' bee bene iliulabe Bene
enu uxe'la Diose, nd tu'na rulu siqui'nu nze'tanu lifii xcabe cuna ye nd rlu'unu. 28 Chenu
quixie nd aca bee nucua', udu'hua ana arqui'hua nu uletsahua luhua, xne axula urifia
bichia nd tsila'ahua lund nehuana zecahua.
29 Le'ca uni Jesuse lubeei ejemplu quie':

—Ubi'yacuruhua aca higo, urre tatse stucu bee aca. 3° Chenu lafii'hua nu riye' leca
e'ne' lubee aca, li'ihua rri'ihua beya' nti nze'ta axula nti aca nelee. 31 Le'ca esquie, chenu
lafii'hua nd uquixiela nd aca bee nucua', ri'thua beya' nd nze'ta axula lund rnibiya' Diose.

327Li'4 nialuhua nt ye bee nucua' aca ante nu ati ye bee bene enu nehuatii tiembu
quie'. 33 Lifiibe cuna iliulabe laxu, pero stichia'a la dete nd yalue.

34’Ubi'yahua li'ihua para ni la ri'i bee bicio ana luhua nu la ri'i iniqui ana luhua nu la
acu xe'tahua nu la ri'ihua nt chenu arqui'hua nu xa huafiihua para nd chenu benchila'
zecaa, la aca bichia ze'e nu tu'natsia llunahua. 35 Xne scua aca bichia ze'e para lu ye bee
bene iliulabe. 3¢ Ucua'a tsifiahua, nu ye bichia una'cu'hua lu Diose para ni nu' modo
tsila'ahua lu ye beent aca lu iliulabe, nu para nt scua nu' modo rifiahua lu Bene enu
uxe'la Diose.

37Bichia uzete' Jesuse bee bene lifii indu llene Jerusalén, nu rula' nzanu ria'nanu dafii

nu lee Olivos. 38 Nu ye bee bene se sila' lifii Indu Jerusalén cua' para nu riene' beei lunt
rninu.

22

Uri'i bee bene elliebacu' xa modo na'tse beei Jesuse
(Mt. 26:1-5, 14-16; Mr. 14:1-2, 10-11; Jn. 11:45-53)
1 Chenu nze'ta axula elifii baxcu, chenu racu bee bene pa nti la chu'u levadura equie,
2 chequie bee ule'ya enu rnibiya' lubee ule'ya cuna bee ulaxcuela enu reca ley' Moisés,
rla'na beei xa modo Uti beei Jesuse, xne xiqui beei bee bene.
3Nu uyu'u beze'lu arqui' Judas Iscariote, li'i necai tucu lu chi'chiucu bee bene' Jesuse.
4 Che uya Judas lubee ule'ya enu rnibiya' lubee ule'ya cuna lubee bene enu rnibiya'
lifii indu, nu uni lubeella nd xa dete' cuendai Jesuse lubeella. 5 Che chiqui' fiia utsu
arqui'beella chenu ubene' beella nucua', nu uni beella nt dete' beella dimi yai. ¢ Nu
uzelai, che uquixiei nd ucua'nai xa modo dete' cuendai Jesuse chenu la ri'i bee bene
beya'.

Exee nii udacunuu Jesuse bee bene'nu
(Mt. 26:17-29; Mr. 14:12-25; Jn. 13:21-30; 1 Co. 11:23-26)

7 Chenu urifa bichia lifii baxcu nd racu bee bene Israel pd nu la nucha levadura, cuna
chenu rifii bene tucu sanchi lla'na xi neca u'na lu Diose. 8 Chequie uxe'la Jesuse Pedro
cuna Juan, nu uninu lubeella:

—Uquiahua nu ureche'hua exee nt da'cuxe'ahua reché baxcu.

9 Nu unidichia' beella lunu nt uni beella:

—;Ca niarqui'lu nt ri'ilurune?

10 Che uni Jesuse lubeella:

—Chenu chu'uhua eyeche Jerusalén, ze'e lla'cahua tucu niyu enu nuya' tucu ere'e
inza, uquia quieehualla hasta ni'i elu chu'ulla, 1 nu uni'hua lu bene enu neca stene ni'i
ze'e: “Singuie rni Maestro, ;Ca nzucu cuarto elu acuxénua bee benea reché baxcu?”
12 Che lube' bene ze'e tucu cuarto elu ayaa nd nzuche'ela lifii. Ze'e reche'ehua nu
da'cuxe'ahua.

13 Chequie uya beella nu ullela' beella tucu nd uni Jesuse lubeella, nu ureche'e beella
nu acuxee beella reché baxcu.

14 Chenu urifia hora, uzucu Jesuse cuna bee apdstol'nu lu mexa. 1> Che uni Jesuse
lubeella:

—iChiqui' niarquia nd acuxenuahua rula' baxcu quie' ante nii enta nt chiqui' nehuana
zecaal 16 Xne li'4 nia luhua nu leca' bichia nd acunu zeca li'thua lu iliulabe quie' stucu
bese, nu hasta elurnibiya' Diose acunu zeca li'ihua.

17 Che una'tsenu tucu copa bifiu, nu chenu ulaxu nt udete'nu che'tsa lu Diose, uninu:

—Una'tsehua bifiu quie' nu uhue'huane nu uri'tsi'huane lubee sa'hua. 18 Xne 1i'd nia
luhua nd leca' bichia nd hua'a bifiu hasta bichia nd rifia lund rnibiya' Diose.

19 Chequie una'tsenu p4, nu chenu ulaxu nd udete'nu che'tsa lu Diose, ule'enu pé ze'e
nu udete'nue yabeella, nu uninu:

—P4 quie' neca cuerpoa nu detecuendaa chenu atia equie cuenda' li'thua. Nu chenu
ri'ithua scua, uri'thuane equie nt nchiucu' arqui'hua li'a.

20 Le'ca scua uri'inu cuna copa bifiu chenu ulaxu nd udacuxee beella, nu uninu:

—Bifiu quie' neca renea nu ri'chia chenu atia para nu scua ya'la tucu inziu cuqui nt
nu' modo ri'i Diose perdona bee bene.

21’Pero nee enu dete' cuenda li'd nchiucu' ya lu mexa elu nchiucu' yaa. 22 Pero li'a
Bene enu uxe'la Diose, rqui'fia ni zecaa luni nzu nu zecaa, pero jcue'e bene enu dete'
cuenda li'4 para nu atia!

23 Chequie uquixie beella nd unidichia' beella lu sa'beella, ta beella neca enu dete'
cuenda li'inu.

Ti mase neca equie

24 Che uquixie beella nt uni beella lu sa'beella nd ta beella neca enu mase neca equie.
25 Pero uni Jesuse lubeella:

—Lu iliulabe quie' bee arre chiqui' juerte rnibiya' beei lubee bene lachi beei, nu bee
enurnibiya' rni bee bene nu rri'i beei tucu nd rialane lubee bene. 26 Pero li'thua la yalana
ri'thua scua, enu mése neca equie letahua, rqui'fia na aca nze'e enu lecati neca, nu enu
rnibiya' rqui'fia ni aca nze'e xi neca tucu enu sibi'. 27 Lu iliulabe quie' sucu bee patrén lu
mexa, nu bee moso' sibi' lubeei. Pero leta'ahua la acane scua, xne li'd nzua cuna li'thua
xi neca tucu enu sibi' luhua.

28’Lj'ihua necahua enu siempre nzu cuna li'd bee bichia ni nehuana ulle'caa. 2%Enze'e
liquia luhua lund rnibiya'a, tucu nd uliqui' paa lunt rnibiya'nu lua, 30 nu acuhua lu mexa
elu nibiya'a nu le'ca zucuhua lu xleta para nti hualuhuane lu cuenda' ye bee bene enu
nze'ta lu chi'chiucu famili' bee bene Israel.

Uni Jesuse nu ni Pedro nui la chululla li'inu
(Mt. 26:31-35; Mr. 14:27-31; Jn. 13:36-38)

31Le'ca uni Jesuse:

—Simén, Simén, ubi'yacuru, xne unacu'la beze'lu li'ithua lua para na ri'inui li'thua
tucu nd rri'inu bene trigo chenu rcuillae. 32 Pero uziquieeld lu Diose lu cuenda'lu para
nd la tsana'arqui'lu nd nzeli arqui'lu 1i'a. Nu chenu chili zeca arqui'lu li'd stucu bese, uri'i
elietsa lubee sa'lu para nu tsuta' arqui'beella lunti nzeli arqui' beella li'a.

33 Chequie uni Pedro lunu:

—Detd, nzua para nu cha'a ni'cu' cuna li'ilu, nu hasta nu atia cuna li'ilu.

34 Nu uni Jesuse lulla:

—Li'4 nia lulu Pedro, nt rula' quie', ante nt bixia tiula, li'ilu unildlu chuna bese nt la
chululu li'a.

Axula nzu luni zeca Jesuse

35 Che uni Jesuse lubeella:

—Chenu uxe'la li'thua né uya'hua ni' tucu bolsa, ni' dimi ni' stucu para lucuhua, ;nu
xie' nu' nd uri'i falta li'ithua la?

Nu uni beella:

—Lecaxi uri'i falta li'iru.

36 Chequie uninu lubeella:

—Pero nee enu rlu'cu dimi nu rlu'cu biti, rqui'fia nd uya' nze'e nucua'. Nu enu la
lu'cu espada, uti nze'e xucu nze'e para nu tsi nze'e tucue. 37 Xne rqui'fia nt yalu tucu nt
niquiee lu ichi' Stichia' Diose equie cuenda' li'd elu rni: “Nu ubacu' bee bene li'inu leta
bee bene enu necha rri'i.” Ye nd nequie lu ichi' Stichia' Diose equie cuenda' li'4, rqui'na
nu yalu nucua'.

38 Chequie uni beella lunu:

—Ca'a rlu'curu chiucu espada.

Nu ucuaquinu lubeella:

—Cuna nucua'tsia zibi' qui'nia'ahua.

Chenu unacu' Jesuse lu Diose tucu luhuare elu lee Getsemani
(Mt. 26:36-46; Mr. 14:32-42)
39 Nu chu uchiu'u Jesuse nu nzanu daiii na lee Olivos tucu ni neca costumbre'nu, nu
nziquie bee bene'nu li'inu. 4° Chenu urifia beella dafi ze'e uninu lubeella:
—Una'cuhua lu Diose, para nt la ri'i beze'lu ana luhua.
41 Che uchiu'u chunu lubeella nu nzanu xi neca tucu nu si'qui bene tucu quiee, nu chu
utsulliquinu ze'e nu unacu'nu lu Diose. 42 Nu uninu:
—Paa, tunu laca arqui'lu, utsila'a 1i'4 lund nehuana enta zecaa. Pero la ri'ilu tucu nu
niarquia, uri'itsia tucu nd niarqui'lu.
43 Che ulube'lu tucu dngele' Diose lifiibe lunu, nu udu' nze'e juerza'nu. 44 Nu chenu
chiqui' nehuana secanu, mésela juerte rnacu'nu lu Diose, nu sana' inza nt suinzanu hasta
lu yuu xi neca tucu gota réne.

= Chenu utsulinu elp unacu'nu lu Diose, nzanu lubee bene'nu nu ulluna'nu li'ibeella
nd ra'tse beella, xne néhuana nzu arqui'beella. 46 Nu uninu lubeella:

—;Xinu ra'tsehua? Uzetehua nu unacu'hua lu Diose para nti la ri'i beze'lu ana luhua.

Chenu una'tse bee bene Jesuse
(Mt. 26:47-56; Mr. 14:43-50; Jn. 18:2-11)

47 Rnisca'la Jesuse lubeella, chenu urifia huaxi bee bene. Nu enu lee Judas, enu unga
tucu bee bene'nu, li'i nzucului lu ye bee bene ze'e, nu chu uyabicai lu Jesuse para na
udacui bichiu' xecanu. 48 Nu uni Jesuse lui:

—]Judas, ;xie' cuna tucu bichiu'tsia dete' cuendalu li'a Bene enu uxe'la Diose 1a?

49 Che bee bene enu nucua'a cuna Jesuse, chenu ulafii' beella nt reca, necachi uni

beella lunu:
—;Detd, huaru espada para nd liunu'ahua li'ibeei la?

50 Chequie tucu bee bene'nu uchiecu' diaca chubee tucu moso' ule'ya enu rnibiya'
lubeeld bee ule'ya. 5! Pero uni Jesuse lubeella:

—Necane nee, utsana'hua beei.
Che uti'nu yanu diaca bene ze'e nu uri'iyecanue. 52 Nu chu uninu lubee ule'ya enu

rnibiya' lubee ule'ya, cuna lubee bene enu rnibiya' lubee bene enu rri'i ucu Indu llene
Jerusalén, cuna lubee usticia' bee bene Israel, enu urifia nd uya' li'inu:

—;Xinu nze'tahua cuna espada nu cuna acarute para nd uya'hua li'd xi neca tucu
huana'? 53 Ye bichia nzua cuna li'ihua lifii Indu llene Jerusalén nu ne na'tsehua li'a, pero
nee urifia hora nd rnibiya' beze'lu luhua.

Uni Pedro nit la chululla Jesuse
(Mt. 26:57-58, 69-75; Mr. 14:53-54, 66-72; Jn. 18:12-18, 25-27)

54 Nu chenu una'tse beei Jesuse, unguya' beei li'inu ni'i ule'ya enu rnibiya' lu beeld
bee ule'ya, nu istu nzequie Pedro li'inu. 55 Che ucua'a bee bene quii labe eli'ya' ze'e, nu
ucua'a beei ru'u quii ze'e, nu le'ca uzucu Pedro cuna li'ibeei ze'e. 56 Nu chenu ulafii' tucu
criada li'illa nd nzuculla ru'u quii ze'e, ri'yalinchu lulla nu uninchu:

—Le'ca nuu bene quie' enzee cuna Jesuse.

57 Pero ucachi' Pedro nd unilla lu una'a ze'e:

—La chulua nucua'.

58 Sterratutsia, chenu ulafi' stucu bene ze'e li'illa, che uni lulla:
—Le'ca nuulu necalu tucu sa' beella.

Pero ucuaqui Pedro nt unilla:

—A'a déta, laca bene'lla.
59 Chenu udete xi neca tucu hora, uni stucu bene lulla:
—Neli nu le'ca nuu bene quie' enzee cuna Jesuse, xne necalla bene Galilea.

0 Nu ucuaqui Pedro:

—Lari'd beya' xi rnilu.

Hora nu rni Pedro scua ubixia tiula. ¢! Che ubelleta Jesuse nu ubi'yanu lu Pedro, nu
ullu'cu arqui'lla lunt uni Jesuse lulla: “Ante nd bixia tiula unilalu chuna bese nu la
chululu li'd.” 62 Nu chu uchiu'u Pedro ru'u eli'ya' ze'e, nu chiqui' unguna'lla.

Utsequichia' bee bene Jesuse
(Mt. 26:67-68; Mr. 14:65)
63 Bee bene enu rriucu Jesuse, udiquichi'qui' beei li'inu, nu udifii beei li'inu. 4 Utsacu!'
beei lunu, nu udiiii beei li'inu nu unibeei lunu:
—iUri'i beya' ti udifii li'ilu!
65 Nu unibeei huaxila bee bedichia' nt necha neca lunu.

Chenu uyayu bee bene Jesuse lubee usticia' bee bene Israel
(Mt. 26:59-66; Mr. 14:55-64; Jn. 18:19-24)

66 Chenu uye'e lu yuu stucu bichia, uyetesa' bee usticia' bee bene Israel cuna bee ule'ya
enu rnibiya' lubee ule'ya, cuna bee ulaxcuela enu reca ley' Moisés, nu uyayu beei Jesuse
elu nucua'a yebee usticia' beei.

Ze'e unidichia' beei lunu:

67 —Uni' luru, ;li'ilu necalu Cristo enu uxe'la Diose la?

Nu ucuaqui Jesuse lubeei:

—Tunu nia luhua nt 1i'4 neca Cristo enu uxe'la Diose, la chili arqui'hua li'a. ¢ Nu tunu
nedichia'a luhua la cuaquihua, nu le'ca la la'ahua li'4. ¢ Pero desde nee Bene enu uxe'la
Diose zucunu cue'tse Diose chubee enu rnibiya' lu yeene.

70 Chequie unidichia' ye beei lu Jesuse:

—Li'ilu necalu Lli'Ai Diose la?

Nu ucuaqui Jesuse lubeei:

—Scua necane li'd nze'e.
71 Che unibeei:
—Para qué nu la'nala'ahua mése bee testigo nee? Nu le'ca lia'ahua ubene'ahua lunt

uni nucua' scua.

23

Uyayu bee bene Jesuse lu Pilato
(Mt. 27:1-2, 11-14; Mr. 15:1-5; Jn. 18:28-38)
1 Che utsuli ye beei, nu uyayu beei Jesuse lu Pilato. 2 Ze'e uquixie beei ni rricu' quiya
beei li'inu eluquichia', nu unibeei:
—Ulluna'ru benequie' nt sequienu nucua' bee bene lachia'ahua. Nu rni nucua' na la

qui'na dixiu'ahua bee impuesto lu gobernador César, nu le'ca rni nucua' nu neca nucua'
Cristo cuna arre.

3 Nu unidichia' Pilato lunu:

—Li'ilu necalu arre' bee bene Israel la?

Nu ucuaqui Jesuse nd uninu:

—Li'a nze'e.

4 Che uni Pilato lubee ule'ya enu rnibiya' lubee ule'ya, cuna lu ye bee bene:

—La llelaa ni' tucu falta nt uri'i benequie'.

5Pero li'ibeei mése juerte unibeei:

—Nucua' sequienu ye bee bene cuna lunt sete' nucua'. Uquixie nucua' ni rri'i nucua'
scua desde Galilea, nu le'ca scua rri'i nucua' ca'a Judea.

Chenu uyayu bee bene Jesuse lu Herodes
6 Chequie chenu ubene' Pilato nucua', unidichia'lla lubeei tunu neca Jesuse bene lu iliu

Galilea. 7 Nu chenu unibeei nil necanu bene Galilea, uxe'la Pilato li'il’l}l lu arre Herodes
enu rnibiya' lu iliu Galilea, xne bee bichia ze'e nzucu Herodes Jerusalén. 8 Chenu ulafii'

arre Herodes Jesuse chiqui' fiia utsu arqui'lla, xne hasta hua'tu niarqui'lla nt lafi'lla
li'inu. Nuubene'la'llant rnibee bene lu cuenda'nu, nu nzuquiella nii ri'inu tucu milagro.
9Huaxi nd unidichia'lla lu Jesuse, pero lecaxi ucuaquinu. 1°Le'ca ze'e nucua'a bee ule'ya
enu rnibiya' lubee ule'ya, cuna bee ulaxcuela enu reca ley' Moisés, nu la tsuxe beei nt
rricu'quiya beei li'inu eluquichia'. 11 Chequie arre Herodes cuna bee sundado'lla chiqui'
necha uri'inu beei Jesuse, nu ungutu beei li'inu laquie fifiu nd rutu bee arre, nu xitse

uri'chia beei li'inu, nu chu uxe'la zeca arre Herodes li'inu lu Pilato. 12 Bichia ze'e uyu'u
nd uquiete' arre Herodes Pilato, pero ante nu aca bee nucua', rlee beella lu sa' beella.

Unacu' bee bene nu ati Jesuse
(Mt. 27:15-26; Mr. 15:6-15; Jn. 18:39-19:16)

13 Chequie unibiya' Pilato ni uyete sa' bee ule'ya enu rnibiya' lubee ule'ya cuna bee
usticia' bee bene Israel, cuna ye bee bene yeche. 14 Nu unilla.

—Li'thua urifiayuhua benequie', nu unihua nt sequienulla bee bene. Pero ante lu
yehua unidichia'a lulla nu la llelaa ni' tucu nd xi uri'illa, tucu ni rnihua lu cuenda'lla.
15Nu le'ca esquie arre Herodes. Enze'e uxe'la zecalla benequie' lua. Ulafii'hua nee nti la
lu'culla ni'tucu equiya nu uri'illa para na atilla. 6 Nee detea castiya li'illa, nu chu la'a
li'illa.

17Bee bichia lifii baxcu ze'e rla'a Pilato tucu bene tucu ni neca costumbre' beei. 18 Pero
ye beei uquixie beei urixialibeei ni unibeei:

—jAti benecua'!l {Nu ula'a Barrabas!

19Barrabds quie' unibiya' bee usticia nd uyu'i ni'cu' equie nt uliunui bee usticia eyeche
Roma nu uliunuu bee benecua' eyeche Jerusalén, cuna equie nd unguuti bene. 20 Niarqui'
Pilato nd la'alla Jesuse, nu uni zecalla lubeei stucu bese, 2! pero mése juerte urixialibeei
nd unibeei:

—iUquie'e nucua' lu cruse! jUquie'e nucua' lu cruse!

22 Bese rriuna uni Pilato lubeei:

—Pero ;ta ni necha neca uri'i nucua' che? La llela ni' tucu ni xi uri'i nucua' para nia
yala nu ati nucua', detea castiya nucua' nu che la'alla.

23 Pero mase urixialibeei ni unibeei lu Pilato n quie'ella Jesuse lu cruse. Equie nu
urixiali bee benecua' scua cuna bee ule'ya enu rnibiya' lubee ule'ya, enze'e uri'i beei ana
nd unga lunud niarqui' beei. 24 Che ulaca arqui' Pilato nu ri'illa tucu na niarqui' beei.
25 Scua uri'illa tucu nt niarqui' bee bene ze'e, ula'alla Barrabds enu uyu'u ni'cu' equie na
uri'i xuu cuna nu unguuti bene, nu udete' cuendalla Jesuse lubeei para nt ri'i beei lunt
niarqui' beei cuna li'inu.

Chenu uquie'e bee bene Jesuse lu cruse
(Mt. 27:32-44; Mr. 15:21-32; Jn. 19:17-27)

26 Chenu unguya' beei Jesuse para ni quienu lu cruse, unibeei lu tucu bene eyeche
Cirene, enu lee Simén. Nu nze'talla enza dafii, nu unibeei na ri'illa elietsa'nu uya'lla
cruse'nu nu chequiella li'inu.

27Huaxi bee bene uyaquie li'inu, nu huaxi bee una'a runa' nu rixiali beenchu xne ru'a
arqui' beenchu li'inu. 28 Pero ubi'ya Jesuse lu beenchu nu uninu:

—Bee una'a Jerusalén, la una'hua lu cuenda' 1i'4, una'hua equie cuenda' li'ihua cuna lu

cuenda' bee lli'fithua. 2 Xne nze'ta bichia nd ni bee bene: “Nia nza lu cuenda' bee una'a
enu 14 lu'cu bee endu', cuna bee una'a enu la chu'u endu' xla'cu, cuna bee una'a enu
14 ri'i ru'cu bee endu'.” 30 Chequie quixie bee bene nu ni beei lubee dafii: “jUzana'hua

equieru!”, nu ni beei lubee loma: “jUca'chi'hua li'iru!” 31 Nu tunu li'd rri'inu beei scua,
¢cenza laquie' li'thua nt la ri'inu bee bene li'thua scua?

32 Le'ca nzeyu beei chiucu huana' para ni quie'e beei bee nze'e lubee cruse, cuna
Jesuse. 33 Chenu urina beei luhuare elu lee calabera, uquie'e beei Jesuse lu cruse cuna
rucu bee huana' ze'e lu tucua cruse. Tucu nze'e uquie'e beei cue'tsenu chibee, nu stucu
nze'e cue'tsenu chibeca. 34 Nu chenu rquie'e beei Jesuse lu cruse uninu:

—Paa, uri'i perdona bee benequie' xne la ri'i beei beya' lund rri'i beei. Che urita bee
sundado tucu rifa para ni uritsi' beei xucunu lu sa' beei. 35> Nu nucua'a bee bene ri'ya
ze'e, nu hasta bee usticia utsequichia' beei Jesuse, nu unibeei lunu:

—Utsila'a nucua' stucu bee bene, puese tsila'i 1i'i nee, tunu neli nt necai Cristo enu
ucani Diose.
36 Le'ca xitse uri'inuu bee sundado ze'e li'inu, nu uyabica beei lunu nu udete' beei

vinagre para nu giie'nu. 37 Nu unibeei lunu:

—iTunu li'ilu necalu arre' bee bene Israel, utsila'a le'catsia li'ilu!

38 Nu niquie tucu letrero equie cruse'nu, cuna bedichia' griego cuna latin, cuna hebreo,
nd rni: “Benequie' neca arre' bee bene Israel.”

39 Tucu bee huana' enu niquie 14 cruse uni bedichia' nd necha neca lu Jesuse:

—iTunu li'ilu necalu Cristo, utsila'a li'ilu nu utsila'a li'iru!

40 Pero stucui uri'i nd uqui'ya'i nu uni lusa'i:

—Xie' la lliquilu Diose afiinzuca nt le'ca secalu castiya cua'la? 41 Neli nti riala ze'ca'a
castiya quie', xne scua riala ni rixiu'a beent uri'a, pero benequie' 14 ri'i ni' tucu ni necha
neca.

42Nu uni lu Jesuse:

—]Jesuse, ullu'cu' arqui' li'a chenu quixie nd nibiya'lu.
43 Che uni Jesuse lui:
—Li'4 nia lulu, nt nee bichiaquie' nzulu cuna 1i'4 lifiibe.

Chenu unguti Jesuse
(Mt. 27:45-56; Mr. 15:33-41; Jn. 19:28-30)

44 Chenu unga rebibichia, diqui lu iliulabe ucabeli hasta rquiechuna uchee. 45 Ucabe
lu bichia, nu utsaa arli'ti'lluu cortina nt nzi'qui lini Indu llene Jerusalén. 46 Nu juerte
urixiali Jesuse nd uninu:

—iPaa, yalu tsa'na espiritual

Chenu uninu scua, chu ungutinu.

47 Chenu ulafi' capitafi enu rnibiya' lubee sundado romano lunt unga, che uni

bedichia' nze'ca lu Diose nd uni:
—Neli na né ri'i benequie' ni' tucu nt necha neca.

48 Ye bee bene enu nucua'a ze'e, chenu ulafii' beei ni ungae scua, chu nziue beei nu
xutse beei ya beei latsa beei. 4° Pero ye bee bene enu nu'lu Jesuse, cuna bee una'a enu
uyaquiee li'inu desde Galilea, istu ucua'a beella ubi'ya beella lu ye ni unga scua.

Chenu uhuachi' Jesuse
(Mt. 27:57-61; Mr. 15:42-47; Jn. 19:38-42)

50 Uhuani tucu bene enu neca bene nze'ca, nu uri'illa tucu nu rialane lu Diose. Li'illa
leella José. Nu lachilla lee Arimatea, nti nchifi lu iliu Judea, nu ungalla tucu bee usticia'
bee bene Israel. 51 José quie' nzuquiee lunt rnibiya' Diose. Enze'e la nzulla chd' bee
usticia enu unibiya' nd unguti Jesuse. 52Chequie uyaalla unilla lu Pilato para nd unacu'lla
cuerpo' Jesuse lu Pilato. 53 Chenu ulaxu nt ulacalla cuerpo' Jesuse lu cruse, che utelalla
tucu sabana fifiu cuerpo'nu, nu uyaca'chi' beella cuerpo'nu lifii tucu eluhua nui neda'fii
lifii tucu quiee, elu lasca' achi' bee bene. 54 Bichia ze'e neca bichia xee nu sulachi bee
bene Israel, nu steme'tsia rri'i nd quixiee bichia nt sulachi bee bene chenu uyaca'chi'
beella Jesuse.

55 Bee una'a enu uyaquiee Jesuse desde Galilea, uya beella nu ulafi' beella eluhua'
Jesuse, nu le'ca ulafii' beella xa uricu cuerpo'nu ze'e. ¢ Nu chenu ubenchila' beella,
ureche' beella perfume nt fiia rlia cuna ungiiento. Nu chu utsulachi beella bichia nt
sulachi bee bene Israel, tucu ni rnibiya' ley.

24

Chenu uhuatii zeca Jesuse nu ungutinu
(Mt. 28:1-10; Mr. 16:1-8; Jn. 20:1-10)
1Domingo sila' stucu bichia, uya bee una'a ze'e ru'u eluhua' Jesuse, nu unguya' beella

perfume nd ureche' beella, nu le'ca uyanu beella xiucu xuna bee una'a. 2 Chenu urina
beella ze'e, ulaii' beella nti uducu'la quiee llene nd uyacu' ru'u eluhua ze'e. 3 Nu uyu'u
beella lifii eluhua ze'e, pero né lle'la' beella cuerpo' Jesuse. *Hora ze'e chenu xiqui beella
nu la ri'i beella beya' xa ri'i beella, ulaii' beella chiucu niyu enu nzuli axu lubeella, nutu
bee nze'e laquie nt rulu siqui'. 5Nu lund chiqui' ulliqui beella uzi'qui ndiqui beella hasta
lu yuu, nu uni bee niyu ze'e lubeella:

—;Xinu rlaahua tucu bene enu nehuafii leta bee bene nguti? ¢ Leca'nu ca'a, xne
uhuafii zecanu. Ullu'cu arqui'hua lunt uninu luhua chenu nzusca'nu Galilea. 7 Uninu
luhua nd li'inu Bene enu uxe'la Diose, rqui'fia nt dete cuendanu lubee bene enu rri'i
dula para nu quie'e beei li'inu lu cruse, nu acatsia bichia rriuna huafii zecanu.

8 Che ullu'cu' arqui'beella bedichia' ni uni Jesuse lubeella, ® nu chenu nzia beella nt
uchiu'u beella ru'u eluhua ze'e udixiule'e beella ye nt ulafii' beella lu se chetu'cu bee
bene'nu cuna lu beeld bee bene. 10 Marfa Magdalena, cuna Juana, cuna Marfa na' Jacobo,
cuna beela bee una'a, neca beella enu uyayu resuna cua' lubee apéstol'nu. 1 Pero né
chili arqui'beella lund uni bee una'a cua', xne seca beella ni lia rnitsia beella nucua'.

12 Pero xexu'u Pedro uyabi'ya ru'u eluhua ze'e, nu chenu ubi'yalla lifiii, ulafii'tsialla
sabana nu ubelanu nchiucu' ze'e, nu ubenchila'lla nu chiqui' nzenu arqui'lla lund
ulani'lla nu unga scua.

Lunu unga lu inziu Emaus
(Mr. 16:12-13)

13 Le'ca bichia ze'e, chiucu bene' Jesuse nzuebeella lu eyeche nu lee Emadas, eyeche
cua' neca tucu chetu'cu kilémetro para Jerusalén. 4 Chenu nzuebeella lu inziu rdichia'
beella lu ye nd unga. 15 Diqui nu rdichia' beella, uyabica Jesuse lubeella nu uquixienu
nd nzenunu li'ibeella. 16 Afiinzuca nu ri'ya beella lunu, pero la zela Diose nti luego chulu
beella li'inu. 17 Nu unidichia' Jesuse lubeella:

—Xi equie rdichia'hua diqui nd nze'tahua inziu? Nu xinu nehuana nzu arqui'hua.
18 Tucu beella enu lee Cleofas, ucuaqui:

—Ye bee bene nediya' lund unga eyeche Jerusalén bee bichiaquie'. ;Xie' li'itsialu enu
uzucu Jerusalén 14 ri'ilu beya' lund unga ze'e 1a?

19 Nu unidichia'nu lubeella:

—;Xiunga che?

Nu uni beella lunu:

—Lunt uri'inu bee bene Jesuse enu neca bene eyeche Nazaret, li'inu unganu tucu
profeta enu chiqui' reca lunu uri'inu cuna bee bedichia' ni uninu lu Diose, cuna lubee
bene. 20 Nu bee ule'ya enu rnibiya' lubee ule'ya cuna bee usticia'ru, udete' cuenda
beella li'inu para nt atinu nu uquie'e beella li'inu lu cruse. 2! Li'iru nzu arqui'ru nd
li'inu a tsila'anu bee bene Israel. Pero nee necala bichia rriuna ni unga ye bee nucua'.
22 Afiinzuca nu texcua'a bee una'a enu nucua'a cuna li'iru uchiiqui beella li'iru, xne nee
zila' quie' uya beella ru'u eluhua'nu, 23 nu lunt néllela' beella cuerpo'nu, ubenchila'
beella nu uni beella nt ulube'lu bee dngele lubeella, uni bee angele cua' lu beella ni
nehuafii Jesuse. 24 Che uya chiucu chuna bee sa'ru uyabi'ya ru'u eluhua ze'e, nu ulaiii'
beella tucu nu uni bee una'a ze'e, pero né laii' beella Jesuse.

25 Nu uni Jesuse lubeella:

—iChiqui' lle'natsia rri'ihua beya', nu rle'e nzeli arqui'hua ye bee nti uni bee profeta
hasta hua'tu! 26 ;Xie' la qui'fia ni nehuana zeca Jesucristo ye bee nucua' nu cheeld

zucunu linibe la?
27 Che uquixienu udixiule'enu xi rni ye nu niquie lu ichi' Stichia' Diose lu cuenda'nu.

Uquixienu cuna bee libro nt uquie'e Moisés, nu chu uquixia'lanu cuna ye bee libro nt
uquie'e bee profeta.

28 Chenu urifa beella eyeche nu nza beella, uri'i Jesuse tucu n nzalanu enza lu ze'e.
29 Pero uri'i beella juerza li'inu ni ya'nanu cuna li'ibeella, nu uni beella lunu:

—Uya'na cuna li'iru, xne ucheela nu enta chu'ula rula'.

Che uyu'u Jesuse nu uya'nanunu li'i beella. 3° Nu chenu nzucunu lu mexa cuna
li'ibeella una'tsenu p4, nu chenu ulaxu nt udete'nu che'tsa lu Diose, che ule'enu pa ze'e
nu udete'nue udacubeellae. 31 Hora ze'e ulle'ca beella xi neca ni uya'la i'culu beella nu
uyulu beella li'inu, pero tu'natsia unitinu lubeella. 32 Nu uni beella lu sa'beella:

—Enze'eca nd chenu nzelayua'a li'inu lu inziu fiia utsi'a chenu uninu ni xa rni lund
rni lu ichi' Stichia' Diose.

33 Chequie le'ca hora ze'e, chu uyu'unziu beella nu ubenchila' beella eyeche Jerusalén,
elu neyete' sa' sechetu'cu bee bene'nu cuna beeld bee sa' beella.

34Nu uni bee bene enu nucua'a ze'e lu rucu beella:

—Neli nt uhuafii zeca Jesuse, xne ulube'lulanu lu Simén.

35 Nu chu udixiule'e rucu bene ze'e lubeella lunti unga chenu nzuebeella lu inziu, cuna
nu xa uyu'lu beella Jesuse chenu ule'enu pa.

Chenu ulube'lu Jesuse lubee bene'nu
(Mt. 28:16-20; Mr. 16:14-18; Jn. 20:19-23)
36 Rdichia'sca' beella lunti unga, chenu ulube'lu Jesuse lubeella, nu uninu lubeella:
—La lliquihua fia utsu arqui'hua.
37 Chiqui' ulliqui beella nu le'ca uyanu arqui'beella, xne uri'i beella elliebacu' nt ulani'
beella tucu espiritu' bene enu unguti. 38 Pero uni Jesuse lubeella:
—;Xinu xiquihua? nu ;xinu sa' arqui'hua? 3° Ubi'yacuruhua bee yaa cuna bee
cuchiu'a. Li'd ninguie', una'tsehua li'4 nu ubi'yahua lua xne tucu espiritu la acane arta

cuna be'la tucu nd rlafii'hua li'a nee. )
40 Chenu uninu scua, che ulube'nu bee yanu cuna bee cuchiu'nu lubeella. 41 Pero l&

chilisca' arqui'beella nu li'inu lunt fiia nzu arqui' beella cuna nd nzenu arqui'beella, che
uninu lubeella:

—Rlu'cuhua lle'na nd acua la?

42Nu chu udete' beella tele'e bela enu uyi'i cuna tele'e llifiia, 43 che una'tsenu bela ze'e

cuna llifiia ze'e nu udacunue ante lubeella. 44 Nu uninu lubeella: )
—Lunu ulle'ca ye bee nucua' unia luhua chenu nzusca'a cuna li'ihua. Nu rqui'fia nd

yalu ye beenti niquie lu ichi' Stichia' Diose equie cuendaa nti nequie lu libro' Moisés, cuna
lu libro' bee profeta, cuna lu libro salmos.
45Nu uxa'lanu elliebacu' beella para nti uri'i beella beya' lund rni Stichia' Diose. 46 Che

uninu lubeella:
—Lu ichi' Stichia' Diose rni nd chiqui' nehuana zeca Cristo, nu acatsia bichia rriuna

huaii zecanu leta bee bene nguti. 47 Nu desde Jerusalén quixie bee bene ixiule'e stichia'a
cuna diqui lu iliulabe, nt rqui'fia nd tsana' arqui' bee bene stula beei, nu chili arqui'beei
1i'4 para n ri'i Diose perdona li'ibeei. 48 Li'thua ulafii'hua ye bee nucua', nu ixiule'ehua
lubee bene bee nucua'. 49 Nu li'd xe'la luhua lunt ucuaqui u'na paa. Pero uya'nasca'hua
ca'a eyeche Jerusalén hasta ni yucuhua lund rnibiya' Diose nt nze'ta lifiibe.

Chenu uquie Jesuse lifiibe
(Mr. 16:19-20)

50 Che uchiu'u Jesuse cuna li'ibeella eyeche Jerusalén, nu unguya'nu li'ibeella axu
Betania, nu uletsanu yanu nu uri'i le'yanu li'ibeella. 5 Diqui nd rri'ile'yanu li'ibeella,
uyatsanu nu uquienu lifiibe. 52 Chequie chenu ulaxu nd udete' beella ula'na lunu, chiqui'
fia nzu arqui'beella ubenchila' beella eyeche Jerusalén. 53 Nu ye bichia nucua'a beella
lini Indu llene Jerusalén nu rni beella bedichia' nze'ca lu Diose, nu rdete' beella che'tsa
lunu. Amén.

Bedichia' nze'ca' Jesucristo ni uquie'e San Juan

Ube'ta Lli'fii Diose lu iliulabe
1 Ante nu quixie iliulabe nzula tucu enu neca bedichia', nu li'inu nzulanu cuna Diose

nu necanu Diose. 2Li'inu enu neca bedichia' nzulanu cuna Diose ante nd quixie iliulabe.
3 Ye beenu nu' equie cuenda' li'inu ungache' bee nucua'. Nu ni'tucu bee lund nu' 14

acache' tunu leca li'inu. 4 Li'inu rlu'cunu elunehuaiii, nu elunehuariicua' neca ellie'e
para lu yebee bene iliulabe. 5 Nu ellie'e cua' rdu'llie'e lubee bene mase nii necabe nzu

elliebacu'beei, pero 14 ri'i ni natsacabecua' ana lu ellie'ecua'.

¢ Uhuani tucu bene enu lee Juan, enu ucafii Diose, 7 para nt ungalla enu udixiule'e
equie cuenda' ellie' Diose nu li'illa udixiule'ella nucua' para nu chili arqui' yebee bene
ellie'e cua'. 8Pero laacaJuan ellie' Diose, ungatsialla enu ube'tatixiule'e lubee bene equie
cuenda' ellie'ecua'. 2 Xne enu mero neca ellie'ecua’, rdu'llie'enu elliebacu' yebee bene
iliulabe, nu ube'talanu lu iliulabe quie'.

10 Li'inu ube'tanu lu iliulabe, nu afiinzuca nd equie cuenda' li'inu ungache' iliulabe,
pero né zela bee bene iliulabe achu'lubeei li'inu tucu nd riala na achu'lubeei li'inu.
1 Ube'tanu lubee bene lachinu, nu né ri'ibeei caso li'inu. 12 Pero yebee bene enu uri'i
caso li'inu cuna nt uyalf arqui' li'inu, li'inu uri'inu nd neca beella lli'iii Diose. 13 Nu neca
beella 1li'ni Diose, nu la necane equie cuenda' ni neca beella 1li'iii bene iliulabe, urre
nd niarqui' bene urre rri'i bee bene elliebacu' ni lu'cu bene endu' sino que lund nzelila
arqui'beella li'inu neca beella lli'fiinu.

14Li'inu enu neca bedichia' unganu bene, nu uhuafinu lu iliulabe cuna lia'ahua, llene
neca eluseca'nu, uninu puro ni neli neca. Li'iru ulafii'ru lund rnibiya'nu nu uyucunu
elurnibiya', xne li'itsianu necanu Lli'fii e'cu Diose. 1> Chenu udixiule'e Juan equie cuenda'
li'inu lubee bene, li'illa unilla:

—]Jesuse quie' neca enu unia chenu unia luhua nd enu nze'ta luld mase neca equienu
luquela li'4, xne hasta hua'tu nzulanu luquela li'a.

16 Chiqui' llene neca eluseca'nu lua'ahua, yebichia riucua'ahua ye eluxene'nu nd
rliqui'nu luyea'ahua. 17 Equie cuenda' Moisés uliqui' Diose ley'nu lua'ahua. Pero equie
cuenda' Jesucristo uri'i nze'ca'ahua beya' xa neca eluseca'nu lua'ahua, nu uria'ahua
beya' ta nd neli neca. 18 Ni'tucu bene leca xunga ulafii' Diose, tucutsia Lli'fiinu enu nzucu
cuna li'inu ulube' lua'ahua xa neca Diose.

Juan Bautista udixiule'e equie cuenda' Jesucristo
(Mt. 3:11-12; Mr. 1:7-8; Lc. 3:15-17)

19 Chequie desde Jerusalén bee usticia' bee bene Israel, uxe'la beella bee ule'ya cuna
chiucu chuna bee bene Levitas para nd uya beella lu Juan Bautista unidichia' beella nt ti
necalla. 20Nu li'illa unilla ye nd neli neca lubeella, nu unilla:

—Li'4 la neca Cristo.

21 Che unidichia' zeca beella lu Juan:

—Tinecalu che? ;Li'ilu necalu Elfas la?

Nu ucuaquilla:

—Laca bene ze'e.
Nu unibeella lulla:
—Urre li'ilu necalu profeta enu nzu nd nze'ta la?

Nu ucuaquilla lubeella:

—Laca bene ze'e.
22 Nu unibeella lulla:
—;Ti necalu che? Xne rqui'fia ni nzeyuru resuna lubee bene enu uxe'la li'iru.

(Udixiule'e luru ti necalu?
23 Chequie uni Juan lubeella:

—Li'4 neca tucu enu juerte rixiali lu tucu dafii achi elu lecati nucua'a: “Ulihua inziu'
Diose Pa lifiibe” —tucu nt uni profeta Isafas hasta hua'tu.

24 Chequie bee bene enu uxe'la bee fariseo para ni nzebedichia'nu Juan, 25 na
unedichia' beella lu Juan:

—Tunu lacalu Cristo, ni' Elfas, ni' profeta enu nzu nt nze'tala, ;xiquie nu rrinzalu bee
bene che?

26 Che ucuaqui Juan nd unilla lubeella:

—Li'arrinza bee bene cuna inza, pero letahua nzu tucu enulasca' chuluhua, 27 nuli'inu
necanu enu nze'ta luld, nu ni' nd hua lucunu la yalaa, xne li'inu maseld neca equienu
luquela li'a.

28 Yebee nucua' unga tucu luhuare elu lee Betdbara, stucu chti re'cu Jordan, elu urinza
Juan bee bene.

Jesuse neca Cordero' Diose
29 Chenu uye'e luyuu stucu bichia, ulafi' Juan nti nze'tabica Jesuse elu nzulla, nu unilla:
—iUbi'yacuruhua, benequie' neca Cordero' Diose enu chila stula bee bene iliulabe!
30 Equie cuenda' li'inu unia luhua chenu unia: “Luld nze'ta tucu bene enu masela neca
equie lua, xne hasta hua'tu nzulanu luquela 1i'a.” 31 Ni' 1i'4 14 ri'4 beya' nd li'inu necanu
enu nzu nu nze'ta, pero li'd urifiaa para nu rinza bee bene cuna inza para ni chulu bee

bene Israel li'inu.
32 Le'ca uni Juan lubeei:

—Li'4 ulafiia ni ulaca Espiritu Santo enza lifiilbe xi neca tucu paloma equienu.
33 Afiinzuca nd 14 chulua li'inu, pero enu uxe'la li'4 para nd rinza bee bene cuna inza,
li'inu uninu lua: “Chenu lafii'lu nd laca Espiritu Santo equie tucu bene nu ya'nane
equiella, li'illa necalla enu rinza bee bene cuna Espiritu Santo.” 34 Li'd ulafiilanu, nu
nediya nze'ca nt li'inu necanu Lli'ii Diose.

Bee bene enu rluti unga bee bene' Jesuse

35 Chenu uye'e lu yuu stucu bichia, nzu zeca'la Juan ze'e cuna chiucu bee bene'lla.
36 Chenu ulaiii'lla nd nzedete Jesuse ze'e, chequie unilla:

—iUbi'yacuruhua! Benequie' neca Cordero' Diose.

37 Chenu ubene' rucu bene' Juan nucua', che nzequie beella Jesuse. 38 Nu chenu
ubelleta Jesuse, ulafi'nu ni nze'taquie beella li'inu, nu uninu lubeella:

—Xirla'nahua?

Nu ucuaqui beella:

—Maestro, jca nzuculu?

39 Che ucuaqui Jesuse lubeella:

—Utehua para nd lafi'hua.

Chequie uya beella nu ulafii' beella elu nzucunu, nu uya'nanu beella li'inu ze'e bichia
ze'e, xne necala tucu rquietacu uchee.

40 Tucu lu rucu bene' Juan enu uyaquie Jesuse, enu ubene' lunti uni Juan, li'i necai
Andrés bichi Simén Pedro. 4! Andrés quie' rluti uya la'nai bichi Simén Pedro nu uni
lulla:

—Ullela'la'ru Mesfas —nu rni bedichia' cua' Cristo.

42 Chequie Andrés unguya' Simén elu nzu Jesuse, nu che ulaii' Jesuse li'illa nu uninu:

—Li'ilu necalu Simén, lliana' Jonas, pero nee chiu'uleelu Cefas —nu rni bedichia' cua'
Pedro.

Ubixia Jesuse Felipe cuna Natanael
43 Chenu uye'e luyuu stucu bichia uri'ila Jesuse elliebacu' ni nzanu Galilea, nu
ulla'canu Felipe nu uninu lulla:
—Utequie li'a.
44Felipe quie' neca bene eyeche Betsaida, elu le'ca neca lachi Andrés cuna Pedro. 45Nu
che uya la'na Felipe Natanael, nu unilla lui:

—Ullela'la'ru bene enu rni Moisés lu libro ley, le'ca li'illa enu uni bee profeta enu
uquie'e Stichia' Diose. Li'inu necanu Jesuse lli'ni José bene eyeche Nazaret.

46 Che ucuaqui Natanael:

—;Xie' nu' bene nze'ca eyeche Nazaret la?

Nu uni Felipe lulla:

—Utecuru ne lafii'lu.

47 Chenu ulafii' Jesuse nu nze'ta Natanael, uninu:

—Ca'a nze'ta tucu bene enu neli neca bene Israel, enu la zequiee.

48 Chequie unidichia' Natanael lunu:

—Xaquie nu'lulu 1i'a?

Nu ucuaqui Jesuse lulla:

—Ante nt bixia Felipe li'ilu chenu nzulu rqui' tucu aca higuera, che ulafiia li'ilu.

49 Nu uni Natanael lunu:

—Maestro, jli'ilu necalu Lli'fii Diose, li'ilu necalu arre Israel!

50 Che ucuaqui Jesuse nt uninu:

—Li'ilu nzeli arqui'lu li'a lund unitsia lulu nd ulania li'ilu rqui' tucu aca higuera. Pero
nze'ta ni huaxild nu lafii'lu luquela na ulafii'lalu.

51Le'ca uni Jesuse lulla:

—Li'd nediyanze'ca nu li'thua lani'hua nd na'la liniibe, nu le'ca lafi'hua bee angele'
Diose, nu rquiee beenu nu rlaca beenu equie Bene enu uxe'la Diose lu iliulabe.

2

Eluchia nii unga eyeche Cand
1 Bichia rriuna, unga tucu eluchia eyeche Cana nu nchiucu' lu iliu Galilea. Nu le'ca
nzu na' Jesuse ze'e, 2nu le'ca uzene' bee bene Jesuse cuna bee bene'nu nu uya beella lu
eluchia ze'e. 3 Chenu ulaxu bifiu, che uni na' Jesuse lunu:

—La lucua' beella bifiu.
4Nu ucuaqui Jesuse:

—;Xinu rnilu nucua' lua naa? Lasca' rifia hora nti ri'a lunt riala nd ri'a.

5 Pero Maria na' Jesuse chu unilla lubee bene enu rri'i elietsa ze'e:

—Uri'ihua ye nt ninu luhua.

6 Nu ze'e nucua'a xu'cu etsu quiee, nu riuche' inza rqui'fia bee bene Israel para nt
lecaxi naa beei tucu ni neca costumbre' beei, nu riu'u como tucu ayu'u litro inza lifi
cada tucua bee etsu ze'e. 7 Chequie uni Jesuse lubee bene enu rri'i elietsa ze'e:

—Uri'ichehua bee etsuquie' inza.

Nu chenu uchela bee etsu, 8 uni Jesuse lubeei:

—Nee uhuahua lle'nae, ude'te'hua lubee bene enu nuya' cuenda' elii.

Nu scua uri'i beei.
9 Nu bene enu nuya' cuenda elifii ze'e uri'illa preo inza nd unga bifiu, nu 14 ri'illa

beya' ca enza uchiu'e, nediya'tsia bee bene enu rri'i elietsa ze'e nucua', xne li'ibeei uya
chiya'beeii, che ubixia bene enu nuya' cuenda elifii ze'e niyu enu xia, 1° nu unilla lui:

—Ye bee bene rluti rritsi'beei bifiu nze'ca, nu chenu ungue'la bee bene huaxi biniu
cua', cheeld rritsi'beei bifiu ni la neca nze'ca. Pero li'ilu udu'che'elu bifiu nze'ca quie'
para nu rritsi'lue hasta neeld.

11 Nucua' neca milagro rluti nd uri'i Jesuse, uri'inu milagro quie' eyeche Canad nu
nchiucu' lu iliu Galilea, scua ulube'nu poder nu rlu'cunu nu uchili arqui' bee bene'nu
li'inu.

12 Chenu ulaxu nd unga nucua' che nzanu eyeche Capernaum, cuna na'nu, cuna bee
bichinu cuna bee bene'nu, nu ze'e ucua'a beella chiucu chuna bichia.

Utiliaca' Jesuse bee bene labe ele'ya' indu llene Jerusalén
(Mt. 21:12-13; Mr. 11:15-18; Lc. 19:45-46)
13 Lunu axula nzu baxcu elifii' bee bene Israel, che uya Jesuse eyeche Jerusalén. 4 Nu
labe ele'ya' indu llene Jerusalén ze'e ulafi'nu bee bene enu ruti bee u'na', cuna bee

sanchi, cuna bee paloma, cuna bee bene enu nucua'a lu mexa xi'la dimi' bee bene.
15 Chenu ulai' Jesuse nucua', che ureche'nu tucu chicuete nt neca tuu para ni uhuanu
ye bee bene cuna bee u'na' beella, cuna bee sanchi' beella ru'u ele'ya' indu ze'e, nu
utsi'quinu dimi' bee bene enu xi'la dimi, nu utelletanu mexa' beei. 16 Che uninu lubee
bene enu ruti bee paloma:

—iUhuahua bee nucua' ca'al jLa ri'thua ni'i paa xi neca tucu i'ya!

17 Chequie ullu'cu arqui' bee bene'nu lu ichi' Stichia' Diose elu rni: “Hasta nd atia la
tsana arquia nu recanua ni'lu.”

18 Che uni bee bene Israel lu Jesuse:

—;Ximilagro lube'lu luru para nd ri'iru beya' nt rlu'culu nu rnibiya'lu na rri'ilu scua?

19 Nu ucuaqui Jesuse lubeei:

—Uchilahua induquie', nu lu chunatsia bichia reche' zecane.

20 Chequie uni bee bene Israel ze'e lunu:

—Cuarenta y seis lana ule' bee bene nti ureche'e beei indu quie', ;nu li'ilu rnilu nd lu
chunatsia bichia reche' zecalue la?

21 Pero li'inu rninu lu cuenda' cuerpo'nu chenu uninu lu cuenda' indu ze'e. 22 Enze'e
chenu uhuaiii zeca Jesuse ni ungutinu, ullu'cu' arqui' bee bene'nu lund uninu, nu uchili
arqui'beella stichia'nu nu le'ca uchili arqui' beella lunti niquie lu ichi' Stichia' Diose.

Nu'lu Jesuse ye bee bene
23Diqui nd nzucu Jesuse eyeche Jerusalén elini baxcu, huaxi bee bene uyali arqui' li'inu
chenu ulafii' beei bee milagro nt uri'inu. 24 Pero la chili arqui' Jesuse lund rnibeei, xne
nu'lu nze'canu xa neca elliebacu'beei. 25 La qui'fianu ni nu' enu ni lunu nd xa neca bee
bene, xne li'inu nu'lu nze'canu xa neca elliebacu' ye bee bene.

3

Jesuse cuna Nicodemo
1 Uhuaiii tucu fariseo enu lee Nicodemo, li'illa ungalla usticia lubee bene Israel. 2Nu
uyabi'yalla Jesuse tucu rula', nu unilla lunu:
—DMaestro, li'iru nediya'ru nd Diose uxe'la li'ilu para nu zete'lu li'iru, xne lecati aca
ri'i sa' bee milagro ni rri'ilu tunu la nzu Diose cuna li'illa.
3 Nu uni Jesuse lulla:

—Li'4 rixiule'e nze'ca lulu, nd enu la ala zeca stucu bese leca modo chu'u nze'e
elurnibiya' Diose.

4 Che uni Nicodemo lunu:

—Pero ;xa modo nu ala zeca tucu bene enu unguxula? ;Xie' nu' modo ni chu'u zeca
tucu bene xla'cu na'lla nu ala zecalla 1a?

5Nu ucuaqui Jesuse lulla:

—Li'a rixiule'e nze'ca lulu, nt enu la rinza nu la nzu Espiritu Santo cuna li'i leca modo
chu'u nze'e linibe elurnibiya' Diose. ¢ Ye bee bene chenu ralalla, necatsialla bene lu
iliulabe quie'. Pero bee bene enu nehuani cuna Espiritu Santo, equie cuenda' Espiritu
Santo rlu'cula beella stucu elunehuaii. 7 La zeca lullie'lu equie nt unia lulu chenu unia
lulu: “Rqui'fia nt ala zeca bee bene.” 8 Xne tucu nu reca bii catse bee luhuare, nu mase
riene'lu chenu reca bii, pero ni'la ri'ilu beya' cd enza nze'tae, urre ca enza nzae. Scua
neca Espiritu Santo luye bee bene enu nzu cuna Espiritu Santo.

9 Che uni Nicodemo lunu:

—;Xa modo nd acahua' scua?

10Nu ucuaqui Jesuse:

—Li'ilu, nt necalu ulaxcuela lubee bene Israel, nu la ri'ilu beya' bee nucua'la? 11 Li'a
rnia lulu, nt li'iru rniru lund nediya'ru nu lund ulafii'la'ru. Pero li'ihua la chili arquihua
lund rniru. 12 Tunu la chili arqui'hua chenu rnia luhua equie cuenda' beentinu' luiliulabe
quie'. ;Xa chili arqui'hua chenu rnia luhua equie cuenda' beent nu' liniibe?



San Juan 3:13 139 San Juan 4:3

13’Lecali ti uya lifiibe tucutsia enu nze'ta enza lifiibe, nu li'inu necanu Bene enu uxe'la
Diose. 14 Nu tucu nt uquie'e Moisés tucu be'la enu necache' icu' lu tucu aca lu dani achi,
le'ca esquie Bene enu uxe'la Diose quie'e bee bene li'inu lu cruse, 15 para ni ye bee bene
enu chili arqui' li'inu, la nitilu beella, nu lu'cu beella elunehuafii ni leca xunga laxu lunu.

Seca Diose bee bene iliulabe
16 ’Equie nu chiqui' seca Diose bee bene iliulabe, uxe'lanu Lli'iii e'cunu lu iliulabe para

nu ye bee bene enu chili arqui' li'inu la nitilubeei, sino que lu'cu beei elunehuafii nd leca
xunga laxu lunu. 17 Xne né xe'la Diose Lli'finu lu iliulabe para nd dete'nu castiya bee
bene, sino que ube'tanu para nu tsila'anu bee bene.

18’Bene enu chili arqui' Lli'Ai Diose, la zeca' nze'e castiya' Diose. Pero enu la chili arqui'
li'inu, zeca nze'e castiya xne la chili arqui' nze'e Lli'fii e'cu Diose. 19 Bee bene enu la chili
arqui' li'inu zeca bee nze'e castiya, xne nee ni urifianu lu iliulabe li'inu enu neca ellie'
Diose, li'ibeei mése riu' arqui'beei inziu ni necha neca, xne rri'i beei puro lunti necha
neca. 20 Xne ye bee enu rri'i ni necha neca, la yu'li arqui'beei ellie'e cua', nu la chebica
beei lue para na la ya'lalu lund necha neca rri'ibeei. 2! pero bee bene enu nehuafi tucu
nd rialane lu Diose, li'ibeella nzequie beella ellie'nu para nd acachee nd rri'i beella lunt
niarqui' Diose.

Juan Bautista cuna Jesuse

22 Chenu udete nu unga bee nucua', uya Jesuse cuna bee bene'nu lu iliu Judea, ze'e
ucua'a beella chiucu chuna bichia nu urinza bee bene'nu bee bene. 23 Le'ca tucu eyeche
nd lee Endn, axu eyeche nu lee Salim, ze'e uri'nza Juan bee bene xne nu' huaxi inza ze'e,
nu nza bee bene para nu rinza beei ze'e. 24 Nucua' unga chenu lasca' chu'u Juan ni'cu'.

25 Chequie chiucu chuna bee bene' Juan cuna texcua'a bee bene Israel, uquixie beei nt
rni xuu beei lu sa'beei equie cuenda' nt xa rnaa nze'ca beei lu Diose. 26 Nu uya ni' bee
bene' Juan lulla:

—Maestro, bene enu nzunuulu stucu cht re'cu Jordén, li'illa enu unilu luru, rrinzalla
bee bene nu ye beei nzequie beei li'illa.

27 Che uni Juan lubeei:

—Lecati aca lu'cu elurnibiya' nu ri'illa scua tunu la dete' Diose nucua' lulla. 28 Li'thua
ubenela'hua nt unila luhua nt la neca Cristo, necatsia enu urifia rluti para nd ixiule'a lu
cuenda'nu. 2% Lu tsa'a chia nzu niyu enu xia cuna una'a enu xialla, nu bene enu rquiete'
niyu enu xiacua' enu nzu cuna li'illa, chiqui' fiia nzu arqui'lla chenu riene'lla nti uquixie
nd rni niyu enu xia. Nee le'ca scua chiqui' fiia nzu arquia equie cuenda' li'inu. 3° Li'inu
chu nzeaca neca equieldnu, nu li'd chu nzelacald lund neca equia luquela li'inu.

Enu nze'ta enza lifiibe
31’Enu nze'ta enza lifiibe li'inu necanu enu rnibiya' lu yeene. Pero bee bene iliulabe
necatsialla bee bene iliulabe, nu rnitsialla beend nu' lu iliulabe, pero li'inu enu nze'ta
enza lifiibe li'inu necanu enu rnibiya' lu yeene. 32 Nu li'inu rninu lund ulahi'la'nu cuna
lunt ubene'la'nu. Pero lecati nzeli arqui' lund rninu. 33 Tunu nu' enu nzeli arqui'

stichia'nu, scua rlube'lla nti neli neca Stichia' Diose. 3 Enu nze'ta lu cuenda' Diose, li'inu
rninu Stichia' Diose xne chiqui' udete' Diose Espiritu Santo lund. 35 Diose secanu Lli'fiinu,

nu udete' cuendanu yeene lu Lli'fiinu para nd nibiya'nu lu yeene. 3¢ Nu tatse enu chili
arqui' Lli'fiinu, li'illa rlu'culla elunehuafii nd leca xunga laxu, pero enu la niarqui' chili
arqui' Lli'ninu la lu'culla elunehuaiii cua' sino que rialalla castiya' Diose.

4

Ubedichia'nu Jesuse tucu una'a Samaria
1Uri'i bee fariseo beya' nii nu' huaxild bee bene' Jesuse, nu le'ca rrinzaldnu bee bene
luqueldJuan, 2afiinzuca nu la neca mero Jesuse enu rrinza bee bene, sino que bee bene'nu
neca enu rri'nza bee bene. 3 Chenu uri'i Jesuse beya' bee nucua', uchiu'unu lu iliu Judea,
nu nzanu lu iliu Galilea.



San Juan 4:4 140 San Juan 4:27

4Pero chenu nzanu lu iliu Galilea, rqui'fia nii detenu enza lu iliu Samaria. 5 Nu urifianu
tucu eyeche na lee Sicar, ni nchiucu' lu iliu Samaria axu lu yuu nd udete' Jacob lu
lliana'lla José. ¢ Ze'e nzucu tucu tsu nu rni bee bene tsu' Jacob, nu lunt ullacala' Jesuse
nu seenu, chequie uzucunu ru'u tsu ze'e tucu rebibichia.

7Hora ze'e urifia tucu una'a Samaria ru'u tsu ze'e nt nze'ta chiya'lla inza nu uni Jesuse

lulla:
—TI'fia lle'na inza lulu hua'a.
8 Nu bee bene'nu nzuela beella eyeche ze'e nzetsii beella nti acu beella.

9Nu lunu la quiete' bee bene Israel bee bene Samaria, chequie ucuaqui una'a ze'e lu
Jesuse:

—Li'4 neca bene Samaria, nu ;xie'lanu bene Israel necalu nu rnacu'lu inza lua la?

10 Nu uni Jesuse lulla:

—Tunu rri'ilu beya' lund niarqui' Diose nu liqui'nu lulu, nu rri'ilu beya' tineca enu
rnacu' inza lulu. Li'ilu nacu'lu inza lua, nu 1i'4 liquia inza na rliqui' elunehuatii lulu.

11 Chequie uni una'a ze'e lu Jesuse:

—Det4, lecaxi uya'lu para nt hualu inza, nu chiqui' aquié tsuquie', ;cd chiya'lu inza nt
rliqui' elunehuafii? 12 Tsuquie' neca nd utsa'na Jacob bene'ru enu udetela luru, nu le'ca
inza cua' ungue'lla cuna bee endu'lla cuna bee nani'beella. ;Xie' mésela neca equielu
lulla 1a?

13 Nu uni Jesuse lulla:

—Ye bee bene enu rue' inza quie', bichi' zeca' beei stucu bese, 14 pero bee enu hue'
inza nd detea, leca' xunga bichi' nze'e. Xne inza nu detea lulla linii lifii arqui'lla xi neca
tucu elu la tsuxe rlifii inza, nu lu'culla elunehuafi ni leca xunga laxu.

15Nu uni una'a ze'e lunu:

—Det4, uli'qui' inza cua' lua para nu la bichia'a stucu bese, nu la yela'a ru'u tsuquie'
huaa inza.

16 Che uni Jesuse lulla:

—Uquia tucu niyu'lu nu chu ye'ta zecalu.

17Nu ucuaqui una'a ze'e lunu:

—La lu'cua niyu.

Che ucuaqui Jesuse nt uninu lulla:

—Neli rnilu nt la Iu'culu niyu, 8 xne uchialdlu cuna ayu' niyu, nu nee niyu enu
nzucunulu la nechialu cuna li'i. Enze'e neli lunt unilu scua.

19 Chenu ubene' una'a ze'e nucua', che unilla lunu:

—Det4, rri'd beya' nu li'ilu necalu tucu profeta' Diose. 20 Bee bene'ru enu udetela

ulu'cubeella ula'na lu Diose equie dafi quie', pero li'ihua enu neca bee bene Israel rnihua
nu eyeche Jerusalén neca elu lu'cu bee bene ula'na lu Diose.

21 Nu ucuaqui Jesuse:

—Una'a, uchili arqui' nd rnia, nd rifia bichia nt lu'cu bee bene ula'na lu Diose Pa lifiibe
sin nu ye'ta beella equie dafii quie', nu ni' la qui'fia' na chue beella eyeche Jerusalén.
22 j'ihua la ri'ihua beya' ti rlu'cuhua ula'na lu. Pero li'iru nediya'ru ti rlu'curu ula'na
lu, xne lubee bene Israel nze'ta enu tsila'a bee bene. 23 Nu nee horaquie', urinala bichia
nd ye bee bene enu neli rlu'cu ula'na lu Diose, lu'cu beella ula'na lunu tucu nd rialane
equie cuenda' Espiritu Santo. Xne scua niarqui' Diose Pa lifiibe nti ri'i bee bene enu rlu'cu
ula'na lunu. 24 Diose necanu Espiritu, nu bee enu rlu'cu ula'na lunu rqui'ia na neli lu'cu
beella ula'na lunu equie cuenda' Espiritu Santo.

25 Chequie uni una'a ze'e lu Jesuse:

—Li'4 nediyaa ni nze'ta Mesfas (enu le'ca lee Cristo), nu chenu rifianu, li'inu
ixiule'enu yeene lua'ahua.

26 Nu uni Jesuse lulla:

—Li'4 neca Cristo enu rnilu, nu li'inu necanu enu rdichia'nulu nee.

27 Hora ze'e urifa bee bene'nu, nu nzenu arqui'beella nu rdichia'nunu tucu una'a.
Pero ni' tucu beella né nedichia' beella lunu xi niarqui' una'a ze'e, urre xi rdichia'nunu

li'inchu. 28 Chequie utsa'na una'a ze'e ere'nchu ru'u tsuu ze'e nu nzanchu eyeche ze'e
elu uya ni'nchu, lubee bene:

29 —Utehua ne lafii'hua tucu bene enu uni lua lu ye beend uri'a. ;Xie' la necalla Cristo
la?

30 Che uchiu'u beei eyeche ze'e nu uyabeei elu nzu Jesuse. 31 Diquila nd nza una'a ze'e
eyeche ze'e, uni bee bene' Jesuse lunu:

—Maestro, udacu lle'na nt aculu.

32 Pero uninu lubeella:

—Li'4 rlu'culd tucu elubacu nd acua, nala chuluhua.

33 Nu uquixie bee bene'nu unidichia' beella lu sa'beella:

—;Xie' nu'ti ube'tayula nt udacunu la?

34 Chequie uni Jesuse lubeella:

—Elubacua neca nu rri'd lund niarqui' Diose enu uxe'la li'4, nu tsalua lund uninu lua
nari'd. 35Li'ihua rnihua: “Rri'isca'ld se stacu guu para ntiaca ula'cu.” Pero li'd nia luhua:
NG uletsahua luhua nu ubi'yacuruhua lubee yuu, ni necala bee para nii aca ula'cu lubee.
36 Nu bene enu rquietesa' ula'cu riuculla lunt rialalla equie rifia' nt rri'illa. Nubee ula'cu
nd rri'illa necalane para elu nu' elunehuai nt leca xunga laxu, nu scua bene enu rdu' nii
nu bene enu rri'i ula'cu tucutse fiia nzu arqui'beella. 37 Neli lunti rni bee bene: “Urene
enu rdu' nii nu stucu enu rri'i ula'cu.” 38 Li'4 uxe'la li'ihua para nu ri'ihua ula'cu elu né
ri'ithua rifia', urene enu uri'i rifia', nu li'thua uyari'ihua ula'cu elu uri'i beella rifia'.

39 Huaxi bee bene lu iliu Samaria ze'e uchili arqui'beei Jesuse lund uni una'a ze'e lubeei,
chenu uninchu lubeei: “Unilanu lua luye nd uri'd.” 40Enze'e chenu urifia bee bene lu iliu
Samaria ze'e elu nzu Jesuse, uziquie beei lunu nt ya'nanu cuna li'ibeei. Nu uya'nanu cuna
li'ibeei chiucu bichia. 4! Nu huaxild bee bene uchili arqui'beei li'inu, chenu ubene'beei
lunti rninu. 42 Chequie unibeei lu una'a ze'e:

—Nee laneca lunt unitsialu luru nzeli arqui'ru li'inu, sino que li'i e'curu ubene'la'ru
lunt rninu, nu nediya' nze'caru nd li'inu necanu Cristo enu tsila'a bee bene iliulabe.

Uriyeca Jesuse lliana' tucu bene enu rri'i rifia' lu arre

43 Chenu udete rucu bichia ze'e, uchiu'u Jesuse lu iliu Samaria nu nzanu enza Galilea.
44 Xne le'ca li'inu uninu, nd ni' tucu profeta la lu'cu bee bene ula'na lulla lachilla. 45 Pero
chenu urifianu lu iliu Galilea, uyucu nze'ca bee bene lu iliu ze'e li'inu, xne le'ca nu beei
uya beei elifii baxcu Jerusalén nu ulafii' beei ye bee milagro nd uri'inu lu elifii ze'e.

46 Chequie uya zeca Jesuse eyeche Cana nd nchiucu' lu iliu Galilea, elu uri'inu n unga
inza biflu. Nu eyeche Capernaum ze'e nzucu tucu bene' arre enu riti lliana'. 47 Chenu
ungabiya' bene' arre ze'e nu urifia Jesuse Galilea, nu uchiu'unu lu iliu Judea. Che uyalla
elu urifia Jesuse nu uziquiella lunu nd chanu riyecanu lliana'lla enu yamero ati. 48 Nu
uni Jesuse lulla:

—Li'ihua la chili arqui'hua li'a tunu la lafii'hua tucu sefia, urre bee milagro nu rri'a.

49 Pero ucuaqui bene' arre ze'e nu unilla:

—Det4, yexetsia uchaa ante nt ati lliana'a.

50 Chequie uni Jesuse lulla:

—Ubenchila' ni'lu, nzucu nze'cala lliana'lu.

Nu uchili arqui' bene ze'e lunt uni Jesuse, nu chu nzialla enza ni'illa. 5! Diquila nt
nzialla, uyacha'calu bee moso'lla li'illa nu unibeei lulla:

—Nzucu nze'cala lliana'lu.
52 Chequie unidichia'lla lubeei nt xiura uquixie nd uzucu nze'ca lliana'lla, nu unibeei

lulla:

—Neca' tucu rqui tucu uchee uchiu'u xle'i.

53 Che uri'i bene ze'e beya' nti hora ze'e neca chenu uni Jesuse lulla: “Nzucu nzecala
lliana'lu”, nu uchili arqui'lla cuna ye bee bene ni'lla Jesuse.

54 Nucua' neca milagro rrucu nu uri'i Jesuse lu iliu Galilea, chenu ubenchila'nu nd
uyanu lu iliu Judea.

5

Uri'iyeca Jesuse tucu bene ru'u estanque Betesda
1 Chenu udete nd unga bee nucua' che unga tucu elifii' bee bene Israel, nu uya Jesuse
eyeche Jerusalén. 2Nu Jerusalén axu ru'u puerta nu lee bee sanchi, nzucu tucu estanque
llene nt lee Betesda cuna dialu hebreo, nu rlu'cune ayu' curdure. 3 Nu lifii bee curdure
ze'e nucua'a huaxi bee bene enu riti, bee bene enu niquie'lu, bee bene enu necuxu, bee
bene enu neati be'la'. Nucua'a quiebeei nt cuifii lu inza nd nu' lifii estanque ze'e. 4 Xne
nu'tsia nu'tsia chenu rlaca tucu dngele' Diose rcufii inza ze'e. Chequie bene enu rluti

riu'u lu inza ze'e chenu rcuiii lue, chu rieca' bene ze'e, lu xitse lubee elichia nu secalla.

5Nu leta bee bene enu riti ze'e netse tucu niyu enu necala treinta y ocho lana nt riti.
¢ Chenu ulani' Jesuse li'i nd nuxui ze'e, nu uri'inu beya' nd hua'tula riti, che unidichia'nu

lui:

—Niarqui'lu nu yeca'lu la?

7Nu ucuaqui bene enu riti ze'e lunu:

—Det4, lecati lucua para nd du' li'4 lu inzaquie' chenu rcuifiine, cada chenu niarquia
nu chu'a lu inzaquie', stucu bene rluti chu riu'u lue.

8 Chequie uni Jesuse lui:

—Uzetee, una'tse camiya'lu nu utse'.

9 Hora ze'e uyeca'i, nu una'tsei camiya'i nu uquixiei nt utsei. Pero bichia ze'e neca
bichia nd sulachi bee bene, 10 che uni bee bene Israel lu bene enu uyeca' ze'e:

—Bichia quie' neca bichia nt sulachi bee bene, leca modo nti uya'lu camiya'lu nee.

1 Nu ucuaqui bene ze'e:

—Bene enu uri'iyeca li'4, li'illa unilla lua: “Una'tse camiya'lu nu uquia'a.”

12Nu unidichia' beei lui:

—;Tiuni lulu: “Una'tse camiya'lu nu uquia'a”?

13 Pero la ri'i bene ze'e beya' ti uri'iyeca li'i, xne uyu'u Jesuse leta huaxi bee bene enu
nucua'a ze'e. 14 Luze'eld uchu'u zeca'la Jesuse bene ze'e lifii indu llene Jerusalén, nu

uninu lui:
—Uri'i beya', nd uyeca'la'lu, la ria'lu dula para nu la zeca'lu stucu ni maseld lund

ulle'calu.
15 Chequie chu nza bene ze'e nu uyatixiule'i lubee bene Israel, nd Jesuse neca enu

uri'iyeca li'i. 16 Enze'e uquixie beei nd rcua'na beei xa na'tse beei Jesuse para nd uti beei
li'inu, xne rri'inu bee milagrocua' bichia nt sulachi bee bene. 17 Pero uni Jesuse lubeei:

—Pa Diose siempre rri'inu lunt riala ri'inu, enze'e le'ca rri'a tucu na rri'inu.

18 Enze'e mase niarqui' bee bene Israel ttibeei Jesuse, la necane equietsia beent rri'inu
bichia nt sulachi bee bene, le'ca necane equie ni rri'inu nd reca igualenu Diose, chenu
rninu nu neca Diose mero Pa'nu.

Elurnibiya' nu rlu'cu Lli'fii Diose

19 Chequie uni Jesuse lubeei:

—Li'dneliixiule'a luhua, nd Lli'fii Diose lecaxi ri'i tuculi'nu, li'inu rri'inu lunt rlafii'nu
nd rri'i Pa'nu. Xne ye nu rri'i Diose le'ca esquie rri'i Lli'ninu. 20 Xne seca Diose Lli'fiinu
nu sete'nu Lli'finu ye nd rri'inu, nu mésesca'ld lube'lanu huaxi beenu llenesca'la lu
Lli'finu, nd mésela chenu arqui'hua. 2! Xne tucu nd rri'i Diose ni rehuaiii zeca bee bene
enu unguti nu rdete'nu elunehuafii' beei, le'ca scua Lli'fiinu rdete' elunehuaiii lu enu
niarqui'nu na dete'nue. 22Nu la hualu Diose lu cuenda' bee bene, sino que utsa'nanu lu
Lli'Ainu nt hualue lu cuenda' bee bene, 23 para nti lu'cu ye bee bene ula'na lu Lli'ai Diose

tucu nt rlu'cu beei ula'na lunu. Nu enu la lu'cu ula'na lu Lli'fiinu, le'ca la lu'cu nze'e
ula'ma lu Pa'nu enu uxe'la li'inu.
24’Li'4 neli rnia luhua: N bene enu sucu' stichia'a, cuna na chili arqui' nze'e Diose,

li'inu enu uxe'la 1i'4, li'illa rlu'culalla elunehuafii nt leca xunga laxu lu Diose. Chequie la
yala'lla castiya' Diose, xne la neca'lla xi neca bene enu unguti lu Diose, li'illa rlu'culalla
elunehuafii lunu. 25 Le'ca neli rnia luhua na nze'tala hora, nu nee hora quie', neca
chenu bee bene enu neca xi neca bee bene enu unguti lu Diose, yene' beei chii Lli'Ai

Diose, nu bee bene enu zucu' stichia'nu, lu'cu beella elunehuarii lu Diose. 26 Xne tucu
nu rlu'cu Diose elunehuaiii, le'ca scua udete'lgnu sa' elunehuafiicua' lu Lli'finu, 27 nu
le'ca udete'lanu elurnibiya' lu Lli'fiinu para nt hualunue lu cuenda' bee bene iliulabe,

xne li'inu necanu Bene enu uxe'la Diose lu iliulabe. 28 La chenu arqui'hua lund rnia
luhua, xne rifia bichia chenu ye bee bene nguti, yene' beei chi Lli'fii Diose 29 nu chiu'ubeei
lifii eluhua'beei. Nu bee enu uri'i tucu nd niarqui' Diose, huafii beei para nu lu'cu beei
elunehuafii cuna li'inu. Pero bee bene enu necha uri'i, le'ca huaii beei para ni yala beei
castiya nu riala beei.

Lun rlube’ nu rlu'cu Jesuse luni rnibiya'nu

30’Nu 1i'4 lecaxi ri'd lunt necatsia elliebacu' e'cua. Li'4 rlualua lu cuenda' bee bene
tucu nu rmblya' paa, nu rri'a elu usticia tucu nu rialane, xne la ri'ad tucu nd necatsia

ellibacua, sino que rri'd tucu nu niarqui' Paa enu uxe'la 1i'a. 3! Tunu le'catsia li'd rnia
lu cuenda' 1i'4, lecaxi zibi' stichia'a che. 32 Pero stucu enu rni lu cuenda' 1i'4, nu nediya
nze'ca nd neli neca lunt rni nze'e lu cenda' 1i'a. 33 Li'thua uxe'lahua bee bene enu uya
nedichia' lu Juan, nu li'illa unilla puro nd neli neca luhua. 34 Afiinzuca nu la qui'fia nd ni
zecaa luhua lunt uni bene lu cuendaa, pero nia luhua lunti uni Juan para nu tsila'ahua.
35 Juan unga xi neca tucu quii nd rdu'llie'e, nu li'thua chiqui' fiia utsu arqui'hua nu
uri'ihua caso lunud uzete'lla li'ihua lle'na tiembu. 3¢ Pero 1i'd masela huaxi nu lubea
luhua luquelé na uzete' Juan li'thua lu cuenda' 1i'd. Xne lund uni Pa Diose nu ri'a neca
lund rri'd nee para nu neli acachee nu Diose uxe'la li'd. 37 Nu le'ca Paa enu uxe'la
1i'4, uninu equie cuenda' li'4, afiinzuca nu leca xunga ubene'hua chiinu nu 14 lafii'hua
li'inu. 38 Nu le'ca 14 zucuhua stichia'nu, enze'e la chili arqui'hua bene enu uxe'lanu.
39 Li'thua chiqui' sete' nze'cahua lu Stichia' Diose chenu rulahuane, xne nzuquiehua ni
scua lu'cuhua elunehuani nd leca xunga laxu lifiibe, nu afinzuca na le'ca li'i lu ichi'
Stichia' Diose rni lu cuenda' 1i'4, 40 pero li'ihua la zelahua chili arqui'hua li'd para na

lu'cuhua elunehuatiicua'.
41’Li'4 la la'na nu zucu' ayaa bee bene li'd. 42 Nu nediya nze'ca nu li'thua la zecahua

Diose. 43Li'4 urifia lu cuenda' Pa; nu 14 ri'i casohua li'a, pero tunu nze'ta stucu bene enu
nze'ta lu cuenda' li'itsia, a'la nze'e si ri'i casohua. %4 ;Xa modo na chili arqui'hua li'g,
tunu li'thua mése rla'nahua nd zucu' ayaa beeld bee sa'hua li'ihua, luhuare nd la'nahua
nd ya'na nze'cahua lu tucutsia li'inu enu neca Diose che? 4> La ri'ihua elliebacu' nu tia

li'4 xanabitsia lu cuenda'hua lu Diose, xne enu xanabitsi lu cuenda'hua neca Moisés,
enu nzuquiehua na ri'i elietsa luhua. 46 Xne tunu li'ithua neli uchili arqui'hua lunt uni

Moisés, le'ca chili arqui'hua 1i'4, xne equie cuenda' li'a uquie'e Moisés lu ichi' Stichia'
Diose. 47 Pero tunu la chili arqui'hua lunt uquie'e Moisés, ;xa chili arqui'hua lund rnia
luhua che?

6

Udete' Jesuse nui udacu ayu' mili bee bene
(Mt. 14:13-21; Mr. 6:30-44; Lc. 9:10-17)
1 Chenu udete nd unga bee nucua', nza Jesuse stucu chi inzatu' Galilea, elu le'ca lee
Tiberias. 2 Huaxi bee bene uyanala li'inu, xne ulafi'beei bee milagro nt rri'inu, chenu
uri'iyecanu bee bene enu riti. 3 Che uquie Jesuse equie tucu dafii elu uzucunu cuna bee

bene'nu. 4Nu bee bichia ze'e gxula nzu elifii baxcu, elifii nd rri'i bee bene Israel. > Chenu
uletsa Jesuse lunu ulafii'nu nt nze'ta rifia huaxi bee bene lunu, che uninu lu Felipe:

—;Ca chetsia'ahua nt acu ye bee benequie' nee?

6 Pero unitsia Jesuse scua lu Felipe bi'ya xi cuaquii, xne nediyala'nu lund ri'inu.
7 Chequie ucuaqui Felipe:

—Pero ni' chiucu ayu'u denario pd la riqui' nd acu beei masia te pedasoae.

8 Che uni stucu bene'nu enu lee Andrés, bichi Simén Pedro:
9 —Ca'anzu tucu endu' niyu enunuya' ayu' pa cebada cuna chiucu bela, pero ;xa riqui'

nucua' para lu huaxi bee benequie'?
10 Chequie uni Jesuse lubeella:

—Uni'hua lu ye beei nt cua'a beei.

Nu lunt nu' ixi xata ze'e ucua'a yebeei ze'e, nulu yebee bene enu nucua'a ze'e neca
tucu ayu' mili puro bee niyutsia. 11 Che una'tse Jesuse bee pa ze'e, nu chenu ulaxu ni
udete'nu che'tsa lu Diose, udete'nue ya bee bene'nu nu uritsi' beellae luye bee bene
enu nucua'a ze'e. Le'ca esquie uri'inu cuna bee bela, udete'nu calutse n uniarqui'beei
acubeei nu udacu beei hasta elu ubela' beei. 12 Chenu ubela' beei uni Jesuse lubee
bene'nu:

—Uquiete' sa'hua bee pedaso nid uya'na, para nu la nitilu ni'teme'e.

13 Chequie uquietesa' beellae, nu uriche beella chi'chiucu llume bee pedaso bee pa ni
uya'na lu ayu' pé ze'e. 4 Chenu ulaiii' bee bene ze'e milagro llene nd uri'i Jesuse, che
unibeei:

—Neli nd li'inu necanu profeta enu nzu nd nze'ta lu iliulabe.

15 Pero chu uri'i Jesuse beya' nti niarqui' beei nd uya' beei li'inu ala juerza para nt ri'i
beei nd acanu arre, enze'e chu nzanu elu aya equie dafii ze'e, para nd zucu tuculi'inu
ze'e.

Utse Jesuse lu inzatu'
(Mt. 14:22-27; Mr. 6:45-52)

16 Chenu uyu'u rula', ulaca bee bene' Jesuse ru'u inzatu'. 17 Nu uyu'u beella lifii
tucu barco nu uquixie beella rdete beella lu inzatu' ze'e para nu rifia beella eyeche
Capernaum. Nu ucabelila, nu lasca' benchila' Jesuse. 18 Che uquixie nd unga tucu bii
juerte, nu uquixie nd chiqui' riatsaya inzatu' ze'e. 1° Chenu nzala beella tucu ayu' urre
xu'cu kilometro, ulafii' beella nu see Jesuse lu inzatu' ze'e nu nzebicanu enza lu barco'
beella, nu ulliqui beella. 20 Pero uninu lubeella:

—iLi'a ninguie', la lliquihua!

21Nu chiqui' fiia nzu arqui'beella uyucu beella li'inu lifii barco, nu chu urifia beella elu
nzuebeella.

Ucua'na bee bene Jesuse
22 Chenu uye'e lu yuu stucu bichia, bee bene enu nucua'a stucu chu inzatu' ze'e
uri'ibeei beya' ni nzue bee bene' Jesuse lifii tucu barco ni tuculi' nzu ze'e, pero né chaa
Jesuse cuna li'ibeella. 23 Che chiucu chuna bee barco nd nze'ta enza eyeche Tiberias,
urifia bee axu elu udacu bee bene pa chenu ulaxu nt udete' Jesuse che'tsa lu Diose.
24 Chequie chenu ulani' bee bene ze'e ni leca' Jesuse nu ni' bee bene'nu ze'e, che uyu'u
beei lifii bee barco ze'e nzuebeei eyeche Capernaum nze cua'na beei li'inu.

Jesuse neca pd nu rliqui' elunehuarii

25 Chenu urifia beei stucu chi inzatu' ze'e, ulluna' beei Jesuse nu unidichia' beei lunu:

—Maestro, ;xunga urifialu ca'a?

26 Nu ucuaqui Jesuse lubeei:

—Nediya nze'caa ni rla'nahua 1i'4, la necane equie bee milagro nd ulafi'hua nd uri'a,
li'thua rla'nahua li'4 equie nt udacuhua hasta nii ubela'hua. 27 La chenu arqui'hua equie
bee elubacu nt rlaxu, sino que uyanu arqui'hua equie bee elubacu nd rliqui' elunehuatii
nu leca xunga laxu lu Diose. Nu elunehuafii cua' neca nd rliqui' Bene enu uxe'la Diose lu
iliulabe quie', nu ucariila Diose li'inu para nucua'.

28 Chequie unidichia' beei lunu:

—;Xirqui'fa ri'iru para nd ri'iru lund niarqui' Diose ni ri'iru?

29 Nu ucuaqui Jesuse lubeei:

—Lunu niarqui' Diose nu ri'thua, necane nu chili arqui'hua Bene enu uxe'lanu lu
iliulabe.

30 Che unibeei lunu:

—Xi sefia lube'lu luru para nu chili arqui'ru li'ilu? ;Nu xi milagro rri'ilu? 31 Bee
bene'ahua enu udetela udacu beella mana chenu ucua'a beella lu dafii achi elu la nuca'a
bee bene, tucu nd rni lu ichi' Stichia' Diose elu rni: “Nu Diose udete' p4 nd ulaca enza
lifiibe udacu beella.”

32 Chequie uni Jesuse lubeei:

—Li'a neli ixiule'a luhua nu la neca Moisés enu uliqui' pa nd ulaca enza lifiibe, Pa
neca enu rliqui' mero pa lifiibe. 33 Xne pa nt rliqui' Diose, li'inu ube'tanu enza lifiibe nu
rliqui'nu elunehuafii' bee bene iliulabe.

34 Nu unibeei lunu:

—Det4, ye bichia uli'qui' pa cua' luru.

35 Che uni Jesuse lubeei:

—Li'd neca pa nu rliqui' elunehuafii. Nu enu ye'ta cuna li'd leca' xunga lia'na' nze'e.
Nu enu chili arqui' li'4, leca' xunga bichi' nze'e. 3¢ Pero tucu nd unila luhua, afiinzuca nt
ulafii'la'hua li'd pero la chili arqui'hua 1i'a. 37 Ye bee bene enu uxe'la Paa lua, nze'ta bee
nze'e cuna li'4, nu bee bene enu nze'ta lua, la luachua bee nze'e. 38 Xne 1i'4 nzela desde
lifiibe para nu ri'a tucu nu niarqui' Pa Diose enu uxe'la li'4, nu 14 yela para nd ri'd tucu na
niarquitsia. 3 Nu Pa enu uxe'la li'4, lunti niarqui'nu necane nu ye bee bene enu uxe'lanu
lua la nitia ni' tucu beei, sino que ri'd n huaii zeca beei chenu ri'i Diose elu usticia'nu.
40 Xne Pa Diose niarqui'nu nd ye bee bene enu zela nt chili arqui' Lli'fiinu, lu'cu beella
elunehuafii nu leca xunga laxu cuna li'inu. Nu li'4 ri'd nd huafi zeca beella chenu ri'i

Diose elu usticia'nu.
41 Che uquixie bee bene Israel nti uze'ta beei Jesuse, equie ni uninu: “Li'4 neca pd nt

ulaca enza linibe.” 42 Nu unibeei:
—;Xie' lacanti nucua' neca Jesuse lliana' José la? Lia'ahua nu'lu'ahua pa' nucua' cuna

na' nucua'. Nu ;xinu rni nucua' nd ulaca nucua' enza lifiibe?
43 Chequie uni Jesuse lubeei:
—Utsana'hua nt se'tahua li'a lusa'hua. 44 Lecati aca ye'ta lua, tunu la xe'la Diose nze'e

lua. Li'inu enu uxe'la 1i'4, nu li'd ri'd nd huani zeca nze'e chenu ri'i Diose elu usticia'nu.
45 Lu libro nd uquie'e bee profeta' Diose rni: “Diose zete' ye bee bene.” Enze'e ye bee enu

riene' stichia'nu, nu reca lunu sete'nu, li'ibeella nze'ta beella cuna li'a.
46’Ni' tucu lecatilasca'lafii' Diose, enu uxe'latsia Diose lu iliulabe ulafii'la’ li'inu. 47 Neli
rnia luhua nd enu nzeli arqui' i'4, rlu'cula nze'e elunehuafii nt leca xunga laxu lu Diose.

48 1i'4d neca pa na rliqui' elunehuadi. 4° Bee bene'hua enu udetela udacu beella mana lu
dafi achi elu la nucua'a bee bene, nu afiica ni unguti beella; 59 pero 1i'a rnia luhua equie
cuenda' pa nti ulaca enza lifiibe, nu bene enu acune la atia'lla. 51 Li'd neca pa ni nehuaii
nu ulaca enza lifiibe, nu enu acu pé quie', lu'culla elunehuani nd leca xunga laxu lu Diose.
Nu pé nd rliquia necane cuerpoa. Li'a detene para nt lu'cu bee bene iliulabe elunehuatii.

52 Chequie uquixie bee bene Israel ze'e ni unixuu beei lu sa'beei, nd unibeei:

—;Xamodo aca benecua' liqui' nucua' cuerpo' nucua' da'cua'ahua?

53 Che uni Jesuse lubeei:

—Li'4 neli nia luhua nt tunu la acuhua cuerpo' Bene enu uxe'la Diose nu tunu la
hue'hua rene'nu la lu'cuhua elunehuaiii che. 54 Pero enu acu cuerpoa nu hue' renea,
lu'cu nze'e elunehuaii ni leca xunga laxu lu Diose, nu li'4 ri'd nt huani zeca nze'e chenu
ri'i Diose elu usticia'nu. 55 Xne cuerpoa neca elubacu nt neli neca, nu renea neca nu neli
neca nu hue' bee bene. 56 Nu bene enu acu cuerpoa nu hue' renea, li'illa nehuanilla cuna

1i'4, nu li'd nehuaiiia cuna li'illa. 57 Pa lifiibe enu uxe'la 1i'4 rlu'cunu elunehuaii, nu li'a
nehuafiia equie cuenda' li'inu. Le'ca esquie enu racu cuerpoa lu'cu nze'e elunehuatii lu

Diose equie cuenda' li'4. 58 Li'a rnia equie cuenda' pd nd ulaca enza lifiibe. Nu la neca pa
quie' xi neca mana nu udacu bee bene'hua enu udetela, xne afiinzuca nti udacu beellae

unguti beella, pero bene enu acu paquie' lu'cu nze'e elunehuani nt leca xunga laxu lu
Diose.
59 Bee nucua' neca nd uzete' Jesuse bee bene lifii indu Capernaum.

Bee bedichia' nu rliqui' elunehuatii ni leca xunga laxu
60 Chenu ubene' beei lunt uzete' Jesuse li'ibeei huaxi bee bene enu nzequie li'inu
unibeei:
—Chiqui' nerifia' nu ri'ahua beya' xa neca nu rni stichia'nu. ;Ti aca ri'i caso lund
rninu?
61 Chenu uri'i Jesuse beya' lund rnibeei, che uninu lubeei:

—;Xie' rcuu arquihua lunt unia scua la? ©2 ;Xa ri'thua tunu lafi'hua nd quie
zeca Bene enu uxe'la Diose elu nzucunu hua'tu? 3 Equie cuenda'tsia Espiritu Santo
rlu'cu bene elunehuafii nt leca xunga laxu, lecaxi aca bene ri'illa le'catsia li'illa. Nu
equie cuenda' Espiritu Santo nze'ta bee bedichia' nd unild luhua, nu equie cuenda' bee
bedichia' cua' rlu'cu bene elunehuadi. ¢4 Pero nu'sca'hua enu la chili arqui' li'a.

Uni Jesuse scua xne nediya' nze'ca'nu desde ante nu taa bee bene enu la chili arqui'
li'inu, nu ta bene enu dete' cuenda li'inu. 6> Nu le'ca uninu lubeei:

—Enze'e unia luhua n lecati aca ye'ta lua, tunu la xe'la Pa lifiibe nze'e lua.

66 Desde bichia ze'e, huaxi bee bene enu uyaquie Jesuse chu utsana' arqui'beei li'inu,
nu nechenzenua'beei li'inu. ¢7 Chequie uni Jesuse lu ye chi'chiucu bee bene'nu:

—Le'ca nuhua niarqui'hua chuehua la?

68 Pero ucuaqui Simén Pedro lunu nd unilla:

—Det4, ;tilu nza'aru che? Xne stichia'lu neca nti nze'ta yuu elunehuaii nti leca xunga
laxu lu Diose. ¢ Li'iru nzelila arqui'ru li'ilu, nu nediya'la'ru nd necalu Cristo Lli'fii Diose
enu nehuafii.

70 Chequie uni Jesuse lubeella:

—Aifiinzuca nu li'd ucafia lu ye chi'chiucuhua, pero nu' tucuhua enu neca beze'lu.

71 Uni Jesuse scua, equie cuenda' Judas lliana' Simdn Iscariote, xne Judas quie' neca
enu udete' cuenda li'inu, aflinzuca nd necai tucu lu chi'chiucu bee bene'nu.

7

Ld chili arqui' bee bichi Jesuse li'inu

1Luld bee nucua', uya Jesuse lu iliu Galilea. L4 niarqui'nu achaanu lu iliu Judea, xne
bee bene cua' rla'na beei li'inu para nu uti beei li'inu. 2 Pero lunt nze'ta axula elifii' bee
bene Israel, chenu rcua'a beella lifii bee ranchu. 3 Che uni bee bichi Jesuse lunu:

—La ya'nalu ca'a, uquia lu iliu Judea, para nu le'ca lafii' bee bene'lu enu nucua'a ze'e
bee milagro nd rri'ilu. 4Xne chenu niarqui' bene nt ri'i bee bene beya' lun rri'illa, la
yala nd ri'illa nucua' a'chi'. Nee lund rri'ilu bee milagro cua!, uri'i nucua' ante lu ye bee
bene iliulabe.

5Uni bee bichi Jesuse scua xne ni' li'ibeei la chili arqui'beei li'inu. ¢ Chequie uniJesuse
lubeei:

—Lasca' rifia horaa, pero para li'ihua xitse hora neca nze'ca. 7 Leca modo chana arqui'
bee bene iliulabe li'thua, pero li'isia rana arqui'beei, xne rixiule'a lubeei nti necha neca
lunt rri'i beei. 8 Uquiahua lu elifii cua', xne la cha'sca'a, xne lasca' rifia hora nua cha'a.

9 Chenu ulaxu nt uninu scua lubeei, uya'nanu Galilea.

Uya Jesuse elifii ni rcua'a bee bene lifii ranchu
10 Luld nd nzue bee bichi Jesuse lu elifii ze'e, cheeld nzanu para ni lecati ri'i beya' na
le'ca nunu nzanu lu elifii ze'e. 11 Nu bee bene Israel rla'na li'inu lu elifii ze'e, nu unibeei:
—Cache nzu bene ze'e?
12 eta huaxi bee bene enu uya lu elifii ze'e, yelu nu rnibeei lu cuenda'nu. Nu' beei
enu rni: “Nia nze'canu”; nu nu' beei enu rni: “La ri'i nze'canu, sino que sequienunu bee
bene.” 13 Pero ni' tucu beei né ni beei lu cuenda'nu ante luye bee bene, xne xiqui beei

bee usticia Israel.
14 Chenu unga arula'la nd reca elifii ze'e, uyu'u Jesuse lifii indu llene Jerusalén, nu

uquixienu nu uzete'nu bee bene. 15> Che bee bene Israel chiqui' nzenu arqui'beei ni
unibeei:

—;Xa reca nucua' huaxi beent reca nucua' nu lecati uzete' li'i nucua'?

16 Chequie uni Jesuse lubeei:

—La zetea li'ihua lunt necatsia elliebacua, sino que nze'ta nucua' lu Diose enu uxe'la
1i'a. 17 Tunu nu' enu niarqui' nd ri'i tucu nd niarqui' Diose, li'illa ri'illa beya' tunu nd setea
li'thua nze'tae lu Diose, urre necane nu necatsia elliebacua. 18 Enu sete' lunt necatsia
elliebacu!, li'illa rri'illa scua para ni zucu' aya bee bene li'illa. Pero bene enu rla'na na

zucu' aya bee bene Diose enu uxe'la li'inu, rnilla lunt neli neca, nu la zequienulla bee

bene.
19”Afiinzuca nd utsa'na Moisés ley luhua, pero ni' tucuhua, la zucu' nd rnibiya' ley.

¢Nu xinu niarqui'hua n atihua li'a?

20 Chequie ucuaqui bee bene ze'e lunu nt unibeei:

—iBenechiqui' nu' arqui'lu! ;Ti niarqui' ati li'ilu?

21 Nu uni Jesuse lubeei:

—Equie tucu milagro nd uri'd bichia nd sulachi bee bene, yehua chiqui' nzenu
arqui'hua. 22 Pero li'thua mase nt neca bichia nt sulachi bee bene rquie'ehua sefia bee
endu' me'hua para na ri'thua tucu nt unibiya' Moisés nu ri'ihua, afinzuca nu la neca
equie cuenda' Moisés nu rquie senia bee endu' me'hua sino que bee bene'hua enu udetela
rri'ila scua huatu. 23 Neequie, para nu la i'chiahua lunt rni ley' Moisés rquie'ehua sefia
bee endu' niyu masia ni necane bichia nd sulachi bee bene. Nu, ;xiquie nd rlehua lua
nu uriyeca tucu niyu bichia nd sulachi bee bene? 24 La nihua lu cuenda' bee bene lunt
rlafii'tsiahua rri'i bee bene sino que rlutixu uri'inze'cahua beya' xi rri'illa che nihua.

Uni Jesuse nu cd benenu

25 Chequie chiucu chuna bee bene Jerusalén unibeei lu sa'beei:

—Xie' lanu benequie' neca enu rla'na bee bene para nu tti beei la? 26 Nu nee Iu'
nzulla rnilla ante lu ye bee bene, nu lecati ri'chialla. ;Xie' uyalilaquie arqui' bee usticia
nd necalla Cristo 1a? 27 Pero lia'ahua nediya' nze'ca'ahua cd enza nze'talla, nu chenu
nze'ta Cristo, lecati ri'ibeya' cd enza nze'tanu.

28 Chenu ubene' Jesuse lunu rnibeei, diqui nu sete'nu bee bene lifii Indu llene
Jerusalén, che juerte uninu lubeei:

—Li'thua rnihua nt nu'luhua 1i'4, nu le'ca nediya'hua cé enza nzela, pero li'd 14 yeld
equie cuenda' li'itsia. Li'4 urifia equie cuenda' li'inu enu rni nd neli neca, nu li'ihua la
chuluhua li'inu. 29 Pero li'd nu'lua li'inu, xne nzela enza lunu nu li'inu uxe'lanu 1i'a.

30 Chenu ubene'beei nucua' uniarqui'beei nd na'tse beei Jesuse, pero lecati una'tse
li'inu xne lasca' rifia hora nt xi ri'inu beei li'inu. 31 Nulu huaxi afii bee bene enu nucua'a
ze'e, huaxi beei uchili arqui' li'inu nu unibeei:

—Chenu ye'ta Cristo, jxie' ri'ilanu huaxild bee milagro luqueld nt rri'i benequie' la?

Uxe'la bee fariseo bee sundado nze tucu Jesuse
32 Ubene' bee fariseo lund rni bee bene equie cuenda' Jesuse. Che li'ibeei cuna bee
ule'ya enu rnibiya', uxe'la beei bee sundadu enu rri'i ucu Indu llene Jerusalén para ni
na'tse beei Jesuse cha ni'cu'. 33 Nu uni Jesuse lubeei:

—Lacaxeg' nzula cuna li'thua nu chubenchila' zeca elu nzucu enu uxe'la li'a. 34 Li'thua
la'nahua li'a pero la llela'hua li'4, xne leca modo rinahua elu nza'a.

35 Che bee bene Israel ze'e unibeei lu sa'beei:

—;Ca nza nucua' nu la llela'ahualla che? ;Xie' nzalla lubee bene Israel enu
uri'chialetse leta bee bene enu la neca bee bene Israel para nu zete'lla hasta bee bene
.«

enu laca bee bene Israel 1a? 3¢ ; Xa neca nd uni nucua': “Nu la'nahua li'd pero la llela’hua
1i'4, xne leca modo rifiahua elu nza'a”?

Re'cu nu nu' inza nu nehuarii

37 Ultimo bichia elifii ze'e, neca bichia nd mésela llene neca nu utsuli Jesuse nu juerte
uninu:

—Tunu nu' enu rebichi' ye'ta nze'e lua para nd hue' nze'e inza. 38 Xne bee bene enu
chili arqui' 1i'4, tucu nd rni lu ichi' Stichia' Diose, lifii arqui' nze'e lifii inza na rliqui'
elunehuani.

39 Chenu uni Jesuse scua. Nu nt uninu rni, nd yebee bene enu chili arqui' li'inu huafii
Espiritu Santo cuna bee nze'e, xne bee bichia ze'e 14 rinasca' Espiritu Santo equie nu
lecasca' Jesuse elu rnibiya'nu.

Ule'e sa' bee bene
40 Chenu ubene' bee bene ze'e nti uni Jesuse, nu'beei enu uni:

—Neli nd benequie' neca profeta enu nzu nd nze'ta.

41Nu nu'ld beei enu uni:
—Benequie' neca Cristo.

Pero texcua'a beei uni:
—Laca li'illa Cristo xne necalla bene Galilea. 42 Lu ichi' Stichia' Diose rni nt lubee
familia' arre David nze'ta Cristo, nu eyeche Belén alanu elu le'ca unga lachi arre David.

43 Nu scua ule'esa' bee bene equie cuenda' Jesuse. 44 Nu nu'beei uniarqui' ni chanu
ni'cu', pero lecati ulaca arqui' ana'tse li'inu.

La chili arqui' bee usticia Jesuse
45 Chequie bee sundado enu rriucu Indu llene Jerusalén ze'e, ubenchila' zeca beei elu
nucua'a bee fariseo cuna bee ule'ya enu rnibiya', nu uni bee bene cua' lubeei:
—;Xinu 14 ye'tayuhualla?
46 Nu ucuaqui bee sundado ze'e nu unibeei:
—Leca xunga, uyu'u tucu bene enu rni tucu nu rni benecua'.

47 Che uni bee fariseo ze'e lubeei:
—Xie' le'ca nuhua uzelahua ni uzequienu nucua' li'ithua la? 48 ;Xie' nu'tatucu bee

usticia'ahua urre nu' tatucua'ahua bee fariseo enu uchilila arqui' li'illa la? 49 ;Xie' la
ri'thua beya' nt huaxi bee benequie' nenitilula beei ante Diose, equie nu la aca beei ley
la?

50 Che fariseo enu lee Nicodemo enu uyabi'ya Jesuse tucu reché, li'illa unilla:

51 —Ley'ahua rni nd leca modo nia'ahua nua xi castiya riala tucu bene ante nu
yene'ahua stichia'lla para nt ria'ahua beya' xi uri'illa.

52 Chequie ucuaqui beei lulla nt unibeei:

—;Xie'le'ca nuulu nzulu chu' bee bene Galilea la? Uze'te' nze'ca luichi' Stichia' Diose,
para nt ri'ilu beya' ni ni' tucu bene Galilea 14 aca profeta.

Tucu una'a huexe
53 Che chu nziue beei enza ni'beei.

1 Nu nza Jesuse enza dafii Olivos, 2 nu chenu uye'e lu yuu stucu bichia, ubenchila'
zecanu lini indu llene Jerusalén, che uyetesa' huaxi bee bene lunu ze'e, nu chu uzucunu
nu uquixienu uzete'nu li'ibeei.

3 Che bee ulaxcuela enu reca ley' Moisés cuna bee fariseo, unguya'beei tucu una'a enu
ullunanuu tucu niyu, nu utsu beei li'inchu arli'ti' bee bene enu nucua'a ze'e. 4 Nu unibeei
lu Jesuse:

—DMaestro, una'aquie' ullunanunchu tucu niyu mero chenu nucua'anu sa'beei.

5Lu ley nt utsa'na Moisés lua'ahua rni:

—Nu sa' bee una'aquie', rqui'fia ni atinchu cuna quiee, nu li'iquielu, ;xa nilu nee?

¢Li'ibeei unidichia' beei lunu scua para ni bi'ya xi ninu, nu scua lu'cu beei xi ricu'quiya
beei li'inu, pero chu uzi'quindiqui Jesuse, nu uquixienu rquie'enu cuna cuene yaanu lu
yuu. 7 Pero lund chu rnidichia'sca'la beei lunu, che uzucu nelinu nu uninu lubeei:

—Tatsehua enu la lu'cu dula, rlutild nze'e du'quiee una'a quie'.

8 Che uzi'quindiqui zecanu ndchu rquie'elanu lu yuu. 2 Bee bene enu uyayu una'a ze'e
lu Jesuse, chenu ubene' beei nt uni Jesuse scua, che uquixie ni tucua tucua beei nziue
beei, desde enu unguxu nu hasta bee enu nere'neld, nziue ye beei nu utsa'natsia beei
una'a ze'e cuna Jesuse lu ye bee bene enu nucua'a ze'e cuna li'inu. 1° Chequie uzucu neli
Jesuse nu uninu lu una'a ze'e:

—Una'a, ;ma bee bene enu ube'tayu li'ilu ca'a? ;Xie' ni'tucu beei lecaxi uri'inu li'ilu
la?

11 Nu ucuaquinchu:

—Ni'tucu beei deta.
Che uni Jesuse lunchu:
—Ni'li'd lecaxi ri'inua li'ilu, uquia nee nu la ria'lu dula.



San Juan 8:12 149 San Juan 8:34

Jesuse neca ellie'e lubee bene lu iliulabe
12 Chequie uni zeca Jesuse lubee bene enu nucua'a ze'e:

—Li'4 neca ellie'e lubee bene iliulabe. Bee bene enu zucu' stichia'a, chu'u ellie'e
elliebacu' beella, nt xa lu'cu beella elunehuafii ante Diose, nu leca xunga tsunecabe

elliebacu' beella.
13 Nu uni bee fariseo lunu:
—Li'ilu rnilu le'ca lu cuenda’ li'itsialu, nu lunt rnilu la zibi'i.
14 Nu ucuaqui Jesuse nu uninu lubeei:

—Stichia'a si zibi'i, afiinzuca nu rnia lu cuenda' li'd. Xne li'a nediyaa cé enza nzela
nu cé enza nza'a, pero li'ihua la ri'ithua beya' ca enza nzela nu ca enza nza'a. 1> Li'thua

rnihua lu cuenda' bee bene tucu nd rri'itsiahua elliebacu'. Pero 1i'4 la nia lu cuenda' ni'
tucu bee bene. 16 Nu li'4 rnia lu cuenda' bee bene, lunt neli neca. Xne la nia tucu nu
necatsia elliebacua, sino que Paa enu uxe'la li'd nediya'nu nt neli neca lunt rnia. 17 Lu

ley'hua rni nd chenu nu' chiucu bene enu tucu nchiucu'tse stichia' neli lunt rnibeei.

18 Nee le'ca li'd neca tucu enu rni lu cuenda' 1i'4, nu Paa enu uxe'la li'4 neca stuculla.
19 Chequie unidichia' beei lunu:

—;Canzucu pa'lu che?
Nu ucuaqui Jesuse lubeei:
—Li'thua la chuluhua 1i'4, nu le'ca la chuluhua Paa xne tunu uyu'luhua li'4, le'ca

nu'luhua Paa.
20 Scua uni Jesuse diqui nu sete'nu bee bene lifii Indu llene Jerusalén elu nchiucu' bee

ﬁlcancfa elu riu'u bee u'na. Pero ni'tucu lecati una'tse li'inu, xne lasca' rifia hora na
unanu.

Elu nza'a li'thua leca modo chuehua
21Nu le'ca uninu lubeei:
—Chenu nza'a li'ihua la'nahua 1i'a, pero li'thua atihua cuna stulahua, xne elu nza'a

leca modo chuehua ze'e.
22Nu uni bee bene Israel ze'e:
—;Xie' le'ca li'itsialla utilla li'illa, enze'e rnilla ni leca modo cha'ahua elu nzalla la?

23 Chequie uni Jesuse lubeei:

—Li'ithua necahua bene lu yuu quie' pero li'd nzela enza lifiibe, li'thua necahua bee
bene iliulabe, pero li'4 la neca bene iliulabe. 24Enze'e unia luhua nt atihua cuna stulahua.
Xne tunu la chili arqui'hua nd li'4 neca enu necaa, che atinuhua stulahua.

25 Nu unidichia' beei lunu:
—;Ti necalu che?

Nu ucuaquinu lubeei:
—;Desde chenu uquixiea nu rnia luhua, unilé luhua nt ti necaa? 26 Huaxi nu rqui'fia
zetea li'thua nu nia equie cuenda'hua. Pero nee lund rnia lubee bene iliulabe, necane nt

rienea rni enu uxe'la li'4, nu lund rninu neli necane.
27Pero li'ibeei né ri'i beei beya' nii equie cuenda' Diose neca nu rninu. 28 Enze'e uninu

lubeei:
—Chenu uri'ilahua lunt niarqui'hua cuna li'a Bene enu uxe'la Diose che ri'ihua beya'

nt li'd neca enu neca, nu la ri'itsia lund necatsia elliebacua. Sino que rnitsia lunti uzete'la
Diose li'4. 29 Xne li'inu enu uxe'la li'd nzunu cuna li'a nu leca' bichia nu tsana' arqui'nu
1i'4, xne rri'a puro lunt riu'u arqui'nu.

30 Chenu ulaxu nd uni Jesuse scua, huaxi bee bene uyalf arqui' li'inu.

Bee bene enu neli neca lli'fii Diose
31 Che uni Jesuse lubee bene Israel enu uyali arqui' li'inu:

—Tunu nzezucu'ldhua stichia'a. Che si neli necahua bee benea. 32 Nu chuluhua nua
neli neca, nu equie cuenda' nd neli neca cua', la'ahua.

33 Che ucuaqui beei:
—Li'iru nzelaru lu familia' tuxie Abraham, nu leca xunga unga neiquiru. ;Xiquie nd

rnilu nd aca nela'aru che?
34 Nu uni Jesuse lubeei:

—Neli nia luhua nu ye bee bene enu rri'i dula, neca beei xi neca esclavo lu dula. 3> Nu
tucu esclavo la ya'nali nze'e ni' bene enu utsili'i, pero lliana' bene enu utsi esclavo ze'e sii
nu' modo ria'nalii ni' pa'i. 3¢ Enze'e tunu Lli'fiinu tsila'a li'thua, che si neli nela'ahua ché.
37 Nediyaa nt nze'tahua lu familia' tuxie Abraham. Pero li'ithua niarqui'hua nd ttihua
1i'4, xne la yu' arqui'hua stichia'a. 38 Li'd rnia lunt uzete'la Paa li'a, pero li'ihua rri'ihua
lunt rni pa'hua luhua.

39 Chequie ucuaqui beei:

—iPa'ru neca tuxie Abraham!

Nu uni Jesuse lubeei:

—Tunu li'ithua neli necahua lliana' tuxie Abraham li'ihua, ri'ihua tucu nd uri'illa.
40 Pero li'thua afiinzuca nu unild nt neli neca luhua, tucu nd uzete'la Diose 1i'4, nu li'ihua
niarqui'hua nu utihua li'a. {Nu tuxie Abraham 14 ri'illa scua! 41 Pero li'ihua rri'ithua tucu

na rri'i pa'hua.

Nu unibeei lunu:

—Li'iru lecati lli'nild necaru, tucutsia Diose neca pa'ru.

42 Che ucuaqui Jesuse lubeei:

—Tunu neli nd neca Diose pa'hua secahua li'd, xne equie cuenda' li'inu nzela lu
iliulabe, 14 yela lu cuenda' li'itsia sino que li'inu necanu enu uxe'la 1i'a. 43 La ri'thua beya'
lund rnia luhua, xne la niarqui'hua nd zucu' diacahua stichia'a. 44 Enu neca pa'hua neca
beze'lu, nu rri'ihua tucu nd niarqui' beze'lu nt ri'ihua. Desde chenu uquixie iliulabe riu'
arqui' beze'lu nu uti bee bene sa' bee bene. Leca xunga uyu'u bichia nd nzenalai lunt
neli neca, xne la ni lund neli neca chenu rni eluquichia', nu scua rlube' nuxa necai, xne
necai enu niquichia', nu li'i necai pa' eluquichia'. 45 Pero li'd lunt rnia lunt neli neca, la
chili arqui'hua lund rnia. 46 ;Tahua nu' beya' ni nd rlu'cua dula che? Nu tunu neli neca
lund rnia luhua, ;xiquie nu la chili arqui'hua li'd che? 47 Bee bene enu neca bee bene'
Diose sucu' diaca beella Stichia' Diose, pero li'ihua la acahua bene' Diose, enze'e la zucu'
diacahua stichia'nu.

Nzula Jesucristo ante nu ala Abraham

48 Chequie uni bee bene Israel ze'e lunu:

—Neli lunti rniru nd benechiqui' nchifii arqui'lu, nu bene Samaria necalu.

49 Che ucuaqui Jesuse lubeei:

—Ni' tucu benechiqui' leca arquia, sino que 1i'd sucua stichia' Paa, pero li'thua puro
bedichia' nd necha se rri'chiahua li'a. 59 Li'4 la la'na nt zucu' aya bee bene li'a, pero nu'
enu niarqui' ni zucu' aya bee bene li'4, nu li'inu necanu enu rri'i elu usticia. 5! Neli rnia
luhua nd titse bene enu zucu' stichia'a, leca' xunga ati nze'e.

52Nu uni bee bene Israel ze'e lunu:
—Neessi' neli'ru nt rniru nd nchini benechiqui' arqui'lu. Abraham cuna ye bee profeta

ungutibeella, nuli'ilu rnilu: “Titse bene enu zucu'stichia'a leca' xunga atinze'e.” 53 ; Xie'
masela neca equielu luquela tuxie Abraham bene'ru enu udetela la? Li'illa ungutilla nu
le'ca unguti bee profeta. Nu li'ilu. ;Ti si'lu nd necalu?

54 Che ucuaqui Jesuse:

—Tunu le'catsia li'd sucu ayaa 1i'4, lecaxi sibi' lund rnia lu cuenda' li'd che. Pero enu
sucu' aya li'a neca Paa, li'inu enu rnihua nd neca Diose'hua. 5> Li'ihua la chu'luhua li'inu.

Pero li'isi'a nu'lua li'inu. Nu tunu nia luhua nt la chulua li'inu, che neca tucu bene enu
niquichia' tucu nd necahua. Pero li'd nu'lua li'inu nu sucua stichia'nu. 56 Tuxie Abraham

bene'hua enu udetela fiia utsu arqui'lla ni lafii'lla bichia nd nzela lu iliulabe. Nu chenu
ulaiii'lla bichia cua' masela fiia utsu arqui'lla.

57 Nu uni bee bene Israel ze'e lunu:

—Pero ni' cincuenta lana lasca' lu'culu nu rnilu nd ulafii'la'lu Abraham.

58 Chequie uni Jesuse lubeei:

—Neli nialuhua nti nzulé ante nd ala Abraham.

59 Che una'tse beei quiee nzetu' beei li'inu, pero chu uyu'unu leta bee bene, nu udetenu

labe beei uchiu'unu lifii indu ze'e nu chu nzanu.

9

Uri'iyeca Jesuse tucu bene enu la ye'e lu desde nii ungula

1 Chenu nzedete Jesuse tucu luhuare ulafii'nu tucu niyu enu la ye'e lu desde nd
ungulalla. 2 Chequie unedichia' bee bene'nu lunu:

—Maestro, ;xinu laye'e lu niyu quie' desde nti ungulalla? ;Neca nucua' equie cuenda'
stula pa'lla cuna na'lla la, urre necane equie cuenda' stulalla la?

3 Nu ucuaqui Jesuse nu uninu:

—La nequie'lu niyuquie' equie cuenda' stulalla, ni' equie cuenda' stula pa'lla cuna
na'lla. Li'illa nequie'lulla para nu lani' bee bene lund reca Diose rri'i equie milagro ni
aca lulla. 4 Nee diqui nd nu'sca' tiembu, rqui'fia ni ri'ahua lund rni enu uxe'la 1i'4, xne
nze'ta chenu laxu tiembu cua', nu lecasca' xi aca. > Nu diqui nd nzua lu iliulabe quie', 1i'a
neca ellie'e para lubee bene iliulabe.

¢ Chenu ulaxu nu uni Jesuse scua, chee utsuxenenu lu yuu nu ureche'nu ebenu cuna
xenenu nu udu'nu ebenu cua' i'culu niyu enu la ye'e lu ze'e.

7Nu uninu lulla:

—Uquia uquiee lulu ru'u estanque nu lee Siloé —Siloé, rni nucua'. Enu uxe'la.

Che uya niyu ze'e nu uquiella lulla, nu chenu ubenchila'lla ri'yalalla. 8 Chequie bee
besinu'lla cuna bee bene enu nediya' nd rnacu'lla carida unibeei:

—Xie' lacanu niyuquie' neca enu sucu rnacu' carida la?

9Nu' beei rni:

—Li'illa nucua'.

Le'ca nu'ld beei enu rni:

—Xi rnaa nze'e rnaalla pero laca li'illa.

Che uni niyu ze'e:

—Li'a nze'e.

10 Chequie unedichia' beei lulla:

—;Xaquie modo uri'ilu ni uquixie ri'yalu che?

11 Nu ucuaquilla nd unilla:

—Bene enu lee Jesuse ureche'enu ebenu udu'nu i'culua, che uninu lua: “Uquia uquie
lulu ru'u estanque Siloé.” Nu chu uya'a, nu chenu ulaxu nt uquiea lua ri'yala.

12Nu unibeei lulla:

—;Ma bene ze'e che?

Nu ucuaquilla:

—Lari'd beya'.

Unidichia' bee fariseo lu niyu ze'e xa uyeca'lla
13 Chequie uyayu beei niyu enu unga niquie'lu ze'e lubee fariseo. 14 Xne bichia na
ureche'e Jesuse ebenu nu udu'nue i'culu niyu ze'e para nti ubi'yai. Bichia ze'e neca bichia
nu sulachi bee bene. 15 Nu unidichia' bee fariseo ze'e lulla, nt xa unga nt uquixie nt
ri'yalla nu ucuaquilla lubeei:
—Bene ze'e udu' ebenu i'culua, nu chu uyaquiea lua, nu nee ri'yala.

16 Nu' bee fariseo ze'e enu uni:
—Bene enu uri'iyeca i'cululu la acalla bene' Diose, xne la lu'culla ula'na bichia nu

sulachi bee bene.

Pero stucu beei uni:

—;Xa aca nucua' ri'i nucua' milagro quie' tunu rlu'cu nucua' dula?

Nu urene urene unibeei. 17 Chequie unidichia' zeca'la beei lu niyu enu unga niquie'lu
ze'e:

—Nee nu uri'iyeca benecua' i'cululuy, jti neca nucua' secalu?

Nu unilla:

—Li'4 rnia n neca nucua' tucu profeta.

18 Pero bee bene Israel ze'e la chili arqui'beei ni unga niquie'lu niyu ze'e, nu nee
ri'yalla. Che ubixia beei pa'lla cuna na'lla, 1° para nti unidichia' beei lubeella:

—;Xie' ninguie' endu'hua enu rnihua nt la ye'elu desde nti ungula la? Nee, ;xaquie
unga nda ri'yai?

20 Chequie ucuaqui pa'lla cuna na'lla:

—Nediya'ru nu necai lliana'ru, nu le'ca nediya'ru ni desde nt ungulai la ye'e lui.

y y y

21Pero la ri'iru beya' xa unga na ri'yai, nu le'ca la ri'iru beya' ti uri'iyeca i'cului. Mejora
unidichia'hua lui unguxulacai, li'icai ixiule'i luhua xa unga nucua'.

22Uni pa'lla cuna na'lla scua, equie nd xiqui beella, xne unga tucu necatsela bee bene
Israel nu tatse bee enu ni nd neca Jesuse Cristo, la zela'beei nd chu'u nze'e lifii indu.
23 Enze'e uni pa'lla cuna na'lla: “Mejora lui nedichia'hua, unguxulacai.”

24 Che ubixia zeca beei niyu enu unga niquie'lu nu unibeei lulla:

—Nzucu Diose ri'ya, uni' nud neli neca, xne nediya'ru ni bene enu uri'iyeca i'cululu
necalla bene enu rlu'cu dula.

25 Nu ucuaqui niyu ze'e:

—Lari'd beya' tunu rlu'culla dula, urre la lu'culla dula, lunti nediyatsia ni ante unga
niquie'lua nu nee ri'ya.

26 Chequie unidichia' zeca beei lulla:

—¢Xa uri'inu nucua' lulu? ;Xa uri'i nucua' nd reca ri'yalu?

27Nu ucuaquilla:

—;Unild luhua, pero la chili arqui'hua nt rnia? ;Xinu niarqui'hua nd ni zecaa luhua
xa uri'illa? ;Xie' le'ca nuhua niarqui'hua nt acahua bene'lla la?

28 Che uqui'ya'lla uri'i beei nu unibeei lulla:

—Li'ilu tunu necalu bene'lla. Pero li'iru necaru bene' Moisés. 2° Xne li'iru nediya'ru

y

nu Diose uni lu Moisés. Pero benecua' ni'teme' la ri'iru beya' cd enza nze'talla.

30 Che uni niyu ze'e lubeei:

—iNu secalullie' bene necahua'! Li'ihua la ri'thua beya' c4 enza nze'talla pero li'illa
uri'illa nt ri'ya nee. 3! Nediya' nze'ca'hua nu Diose la ri'i caso bee bene enu rlu'cu dula,

y y

rri'i casotsianu bee bene enu sucu' stichia'nu nu rri'i lund niarqui'nu. 32 Leca xunga
ubene'ahua ni nu' tucu bene enu rri'i ni ri'ya tucu bene enu la ye'elu desde nt ungula.
33 Tunu benecua' la ye'talla equie cuenda' Diose. Lecaxi acalla ari'illa.

34 Che unibeei lulla:

—Li'ilu nt ungulanilu stulalu, ;xie' li'ildlu zete'lu li'iru la?

Nu ulua beei li'illa ze'e.

Bee bene enu neca xi neca nu niquie' i'culu ante Diose

35 Ungabiya' Jesuse nt ulua bee bene Israel ze'e niyu enu unga niquie'lu linii indu, nu
chenu ulla'canu li'i uninu lui:

—Nzeli arqui'lu Bene enu uxe'la Diose la?

36 Nu ucuaquii nt uni:

—Det4, udixiule'e tii nze'e para nu chili arquia li'illa.

37 Che uni Jesuse lulla:

—Ulanii'la'lulla, nu li'illa necalla enu rdichia'nulu nee.

38 Chequie utsulliqui niyu ze'e lu Jesuse, nu uni:

—Nzel{ arquia li'ilu Deta.

39 Nu chu uni Jesuse:

—Li'4 ubela lu iliulabe quie' para nti ri'a elu usticia, para nt lani' bee bene enu la lafii',
nu bee enu rlani' la lafiia' bee nze'e.

40 Chequie chiucu chuna bee fariseo enunucua'a lunu ze'e, chenu ubene' beei nit uninu
scua, unibeei lunu:

—Xie' le'ca nuuru niquie'luru la?

41 Che uni Jesuse lubeei:

—Tunu necacla ni niquie'luhua, lecaxi equiya rlu'cuhua equie stulahua. Pero lund
rnihua nd ri'yahua enze'e rlu'cuhua equiya.

10

Ejemplu' curale’ sanchi
1 Che uni Jesuse:
—Neli nia luhua nt bene enu la chu'u enza ru'u puerta curale' sanchi sino que riu'u

nze'e enza rene neca nze'e huana' nu rcachi' nze'e stene' bee bene. 2Pero bene enu riu'u
enza ru'u curale nze'e si' neca bene enu rri'iucu bee sanchi. 3 Nu bene enu rriucu ru'u
curale' beef xa'la nze'e ru'u curale' beei para nd chu'u bene enu rri'iucu beef nu chenu

rixialla nd lee cada tucua beei nu'lu beef chilla. Nu rlualla beef curale. 4 Nu chenu ulaxu
nd uchiu'u ye bee sanchi'lla che nzucululla lubeef nu nzenala beef li'illa, xne nu'lu beef

chilla. > Pero la chenala beef bene rene, sino que riecaxu'u beef lu nze'e, xne la chulu
beef chii nze'e.
¢ Chenu ulaxu nt uni Jesuse ejemplu cua' li'ibeei né ri'i beei beya' xi rni nd uninu.

Jesuse neca xi neca tucu bene enu rri'iucu nze'ca bee sanchi
7 Chequie unia'la Jesuse lubee bene ze'e:

—Neli nia luhua, li'a neca xi neca ru'u curale' bee sanchi elu riu'u beei. & Ye bee bene
enu rlutila ube'ta luqueld 1i'4 neca bee nze'e xi neca huana' nu rcachi' nze'e stene' bee

bene pero bee enu neca bee benea né ri'i caso beella bee nze'e. 2Li'd neca xi neca puerta,
nu bene enu chu'uru'u puerta quie' tsila'a nze'e, che nu'la modo nd chu'u nze'e nu chiu'u
nze'e tucu nu rri'i bee sanchi, nt xela' beef ixi acubeed.

10 "Huana' nze'tatsia para nud rcachi' nu ruuti nu rnitilui bene, pero li'd nzela para
nd li'ihua lu'cuhua elunehuatii, elunehuafii nt leca xunga laxu. 11 Li'4 neca tucu bene
enu rri'iucu nze'ca bee sanchi', nu tucu bene enu rri'iucu nze'ca bee sanchi' para li'illa
lecaxi ri'i mase hasta nu atilla equie cuenda' bee sanchi'lla. 12 Pero enu riaxutsia rriucu
beei, chenu rlafi' nze'e nd nze'ta bichiu riecaxu'u nze'e sana' arqui' nze'e beef xne la

neca nze'e tucu bene enu rri'iucu nze'ca bee sanchi nu laca beef sanchi'lla, che rucu
bichiu beef nu rti'chialetse bichiu beei. 13 Bene cua' sana' arqui'lla beei, xne riaxutsialla

nequienulla beef nu la ri'illa caso beei.

14-15’L {'d neca bene enu rri'iucu nze'cabee sanchi', scua tucuninu'lu Paali'dle'ca scua
nu'lua li'inu, le'ca scua nu'lua bee sanchia nu li'ibeei nu'lu beef li'4. Nu lecaxi ri'i mase
hasta nu atia equie cuenda' beei. 1¢ Le'ca rlu'cua stexcua'a bee sanchi enu la chuche' lifii

curale quie', rqui'fia nd nzetucua'a beef, nu zucu'beef nu rnia, para nd acatucunecatse

beei nu tucutsia enu ri'iucu beef.

17’Pa Diose seca li'd xne rdete cuendaa li'4 na atia, para nd huaiii zecaa stucu bese.
18 Lecati ri'i ana nu uti 1i'4, tunu 1i'4 la zela nu atia, li'4 rlu'cua poder nu zela na atia, nu
huafii zecaa stucu bese xne scua unibiya' Paa lua.

19 Chenu ubene' bee bene Israel bee bedichia' quie', stucua'la urene urene unibeei.
20 Huaxi beei uni:

—;Xinu rri'i casohua nucua' nu benechiqui' nu' arqui' nucua' nu ichia lucu seca
nucua'?

21 Pero texcua'a beei rni:

—Ni' tucu bene enu nu' benechiqui' arqui' laca ni scua. ;Xie' aca tucu benechiqui' ri'i
nd lafii' bee bene enu niquie' i'culu la?

Rle bee bene Israel lu Jesuse

22 Tiembu iqui, chenu rri'i bee bene Israel elifii Indu llene Jerusalén, 23 se Jesuse enza
lifii curdure' indu ze'e elu lee curdure' Salomén. 24 Che uyabica bee bene Israel lunu nu
unibeei lunu:

—;Hasta xungaquie ixiule'elu luru nu ti necalu? Neli uni' luru tunu li'ilu necalu
Cristo.

25 Nu uni Jesuse lubeei:

—Unila luhua nd ti necaa pero li'thua la chili arqui'hua Li'd. 26 Pero li'ihua la chili
arqui'hua li'4, lunt la acahua bee benea. Tucu nd unild luhua. 27 Bee bene enu neca bee

benea nu'lu bee nze'e chia nu li'a nu'lua bee nze'e nu nze'tanala bee nze'e li'. 28Li'4
rdetea elunehuani nu leca xunga laxu lubeella, nu leca' xunga nitilu beella, le'ca lecati

axi beella yaa. 2° Xne Pa Diose, li'inu uliqui'nu beella lua, li'inu mésela rlu'cunu poder lu
yeene nu lecati axi beella yanu. 30 Li'd nu Pa Diose tucutsia necaru.

31Che una'tsea'la bee bene Israel quiee nzetu'beei li'inu. 32 Chequie uni Jesuse lubeei:

—Huaxi beenti neca nze'ca uri'a luhua equie poder nd rlu'cu Pa Diose, ;ta luye bee
nucua', du'hua quiee 1i'4?

33 Ucuaqui beei nd unibeei:

—La necane equie beenti neca nze'ca uri'ilu, ni du'uru quiee li'ilu. Du'uru quiee li'ilu

lunt la lu'culu ula'na lu Diose, xne rri'ilu nd necalu Diose nu benetsialu.
34 Nu uni Jesuse lubeei:

—Xie'lanu lu ley'hua rni: “Li'd unia nu li'thua necahua bee diose.” 35 Nediya'ahua
nd leca modo tsacu' arquia'ahua lunt rni lu ichi' Stichia' Diose. Nt li'inu ulualenu bee
diose bee bene enu uyucu stichia'nu. 3¢ Nee tunu Pa Diose utsulanu li'd para nt nzelaa lu
iliulabe quie'. ;Xinu rnihua nd la lu'cua ula'na lunu, lunt unia nd necaa lli'iinu? 37 Tunu
li'4 la ri' tucu nt rni Pa Diose la chili arqui'hua li'd. 38 Pero tunu rri'4 tucu nt rninu mase
la chili arqui'hua li'4, pero uyali arqui'hua lunt rri'4, para nd ri'ihua beya' na 1i'a nzua
cuna Pa Diose nu li'inu nzunu cuna li'a.

39 Hora ze'e stucua'la bese uniarqui' beei nt na'tse beei Jesuse, pero chu ula'anu leta
yaa beei nzanu.

40 Nu che nza zecanu stucu chu re'cu Jordan, luguare elu rluti urinza Juan bee bene,
nu uya'nanu ze'e. 41 Nu huaxi bee bene uya lunu, nu unibeei:

—Neli, nt né ri'i Juan ni' tucu milagro. Pero ye lund unilla equie cuenda' bene quie',

neli necane.
42Nu huaxi bee bene uyali arqui' Jesucristo luhuare ze'e.

11

R

Unguti Ldzaro

1 Uhuaiii tucu bene enu ungariti lee Lazaro, li'illa cuna bee zanalla Marfa nu Marta
neca lachi beella Betania. 2 Nu Marfa zana Lazaro, li'inchu necanchu enu udu' perfume
cuchiu' Jesuse nu ucui'chinchue cuna ichia equienchu. 3 Che rucu bela beenchu uxe'la
beenchu resuna lu Jesuse nu uni beenchu lunu:

—Det4, amigo'lu Lazaro riti.

4 Chenu ubene' Jesuse nucua' uninu:

—eElichia quie' lanecatsiae para nu atilla sino que necane para nu equie cuenda'e
acachee poder' Diose nu para nu le'ca acachee poder na rlu'cu lli'fii Diose.

5 Afiinzuca nu chiqui' seca Jesuse Marta cuna Marfa nu Lazaro. ¢ Chenu ungabiya'nu
nu riti Lazaro uya'nasca'lanu xiucu bichia luguare elu nzucunu. 7 Udetetsia bee bichia
ze'e uninu lubee bene'nu:

—Cha zeca'ahua lu iliu Judea.

8 Che uni bee bene'nu lunu:

—Maestro, lacaxeeld nd uniarqui' bee bene Israel ze'e uti li'ilu cuna quiee. ;Nu

nza'lalu ze'e stucu bese la?
9 Nu uninu lubeella:
—Li'thua nediya'hua nt chi'chiucu hora nuya' tucu bichia. Nu tunu bichia see bee

bene la llica cuchiu'lla, xne rlani'lla ellie'e nd nu' lu iliulabe quie'. 1° Pero tunu rula' see
bene xica cuchiu'lla xne leca ellie'e ye'e lulla.

1 Le'ca uninu lubeella:
—Amigo'ahua Lazaro ra'tselalla. Pero nee nzecua'fiialla.

12Nu uni bee bene'nu lunu:
—Det4, tunu ra'tsella yeca'calla che.

13 Pero lund uni Jesuse scua, rnii nd ungutila Lazaro, nu bee bene'nu ulle'ca nt li'inu
rninu nu ra'tsetsialla. 14 Chequie udixiule'e ita Jesuse lubeella ni uninu:

—Unguti Lazaro. 15 Nu fiia nzu arquia nu lecd ze'e, xne scua mase neca nze'cae lu
cuenda'hua para nt chili arqui'hua li'4. Nee chahua chebi'ya'ahualla.

16 Chequie Tomads enu ri'chia bee bene “cuachi”, unilla lubeeld bee bene' Jesuse:
—Uchahua cuna li'inu para nu atia'ahua cuna li'inu.

Jesuse neca enu rliqui' elunehuani
17 Che urifia Jesuse Betania, nu ungala tacu bichia ni uhuachi' Lazaro. 18 Betania axu
ria'na Jerusalén, tucu chuna kilometro. 1° Nu huaxi bee bene Israel uya bi'ya Marta cuna
Maria, para nu tsala beella arqui' beenchu equie ni unguti zana beenchu. 20 Chenu
ungabiya' Marta nu axula nze'ta rifia Jesuse che uyacha'calunchu li'inu, pero Maria
uya'na ni'beenchu. 2! Chequie uni Marta lu Jesuse:
—Det4, tunu nzulu ca'a né ati zanaa. 22 Pero li'd nediyaa nd Diose liqui' ye nd nacu'lu

lunu.
23 Nu uni Jesuse lunchu:

—Li'4 rniaa nu huatfii zeca zanalu.
24 Chequie uni Marta lunu:

—Neli'lu nucua', nediyaa nd huafii zecai chenu huafii zeca bee bene nguti, bichia na
laxu iliulabe.

25 Nu uni Jesuse lunchu:

—Li'4 neca enu rri'i na rehuafii zeca bee bene nguti nu rdetea elunehuaiii' bee bene.
Nu enu chili arqui' 1i'4 mase nu atilla huani zecalla. 26 Nu ye bee bene enu nehuatiisca'
nu nzeli arqui' 1i'a leca' xunga ati bee nze'e. ;Nzelf arqui'lu nd rnia la?

27Nu uninchu lunu:

—Nzelf arquia na rnilu Det3, li'4 nzeli arquia nu li'ilu necalu Cristo Lli'iii Diose, enu
nzu nu rifia lu iliulabe.

Unguna' Jesuse ru'u eluhua' Lazaro

28 Chenu ulaxu nd uni Marta scua lunu, chu uyatixianchu belanchu Marfa, nu uni
a'chi'nchu lunchu:

—Urifala Maestro nu rixianu li'ilu.

29 Chenu ubene' Maria nucua', utsulixu'unchu nzanchu lu Jesuse. 39 Nu lasca' chu'u
Jesuse eyeche Betania ze'e, nu nzusca'nu luhuare elu uyacha'calu Marta li'inu. 3! Che
bee bene Israel enu nucua'a ni'i beenchu saala arqui' beenchu, chenu ulani' beella na
yexetsia nza Marfa che nzenala beella li'inchu nu rni beella. Nzanchu nze una'nchu ru'u

eluhua' L4zaro.
32 Chenu urifia Marfa elu nzu Jesuse, utsu lliquinchu lunu nd uninchu:

—Det4, tunu nzulu ca'a né ati zanaa.
33 Chenu ri'yanu nud runa' Marfa nu le'ca runa' bee bene Israel enu nuunchu, che

nehuana utsi'nu, nu chiqui' nehuana utsu arqui'nu. 34 Nu unidichia'nu lubeella:
—;Ca ucachi'hualla?

Che unibeella:
—Utecuru ne lafii'lu Det4,
35 Chequie unguna' Jesuse. 3¢ Che uni bee bene Israel ze'e:

—iBi'yacuruhua chiqui' ulle'canu li'illa!

37Pero nu' beei enu uni:
—Benequie' neca enu uriyeca i'culu bene enu unga niquie' i'culu ze'e, ;xie' 14

acaquiella ari'illa xi ari'illa para nt 14 ati Lazaro la?

Uhuarii zeca Lazaro lu eluti
38 Chequie stucua'la bese nehuana utsu arqui' Jesuse chenu uya bicanu ru'u eluhua

ze'e. Necane tucu yube', nu nacu' tucu quiee ru'e. 39 Nu uni Jesuse:

—Uyucuhua quiee cua'.

Che Marta zana tuxie uni lunu:

—Det4, nechala rlialla xne necala tacu bichia nti ungutilla.

40 Nu uni Jesuse lunchu:

—;Xie' lanu unila lulu nd tunu chili arqui'lu, lafii'lu poder' Diose la?

41 Che uyucu beella quiee nti nacu' ru'u eluhua ze'e, nu ubi'ya Jesuse enza lifiibe nu
rninu:

—Pa Diose, che'tsalu xne uri'i casolu nu unia lulu. 42Li'd nediyaa nd siempre rri'ilu
caso lund rnia pero rnine lu cuenda' bee bene quie', enu nucua'a ca'a, para nu chili
arqui'beella nd li'ilu uxe'lalu li'a.

43 Chenu ulaxu nd uninu scua che juerte uninu:

—iLazaro, uchiu'u lifii cua'!

44 Chequie uchiu'u Lazaro lifii eluhua ze'e, nu nebelasca' venda yalla cuna cuchiu'lla.
Nu le'ca nacu' tepedaso laquie lulla, che uni Jesuse lubeella:

—Uxe'chehualla nu uzelahua yaalla.

Unga tucu necatse bee bene para nu xa utibeei Jesuse
(Mt. 26:1-5; Mr. 14:1-2; Lc. 22:1-2)
45 Chequie huaxi bee bene Israel enu uyanuu Maria uyali arqui'beei Jesuse chenu ulafii'
beei milagro nt uri'inu. 46 Pero nu'beei enu uyatixiule'e lubee fariseo lunt uri'i Jesuse.
47 Che bee fariseo quie' cuna bee ule'ya enu rnibiya' uquiete' sa'beella cuna beela bee

usticia nu uni beella:
—;Xneca ria'ahua? Xne bene quie' rri'i huaxi bee milagro. 48 Nu tunu zela'ahua nt

nzeri'ila benequie' scua, ye bee bene chili arqui' li'illa, che bee usticia Roma ye'ta nitilu

indu'ahua nu cuna nacién'ahua.

49 Pero tucu beella enu lee Caifas enu neca ule'ya enu rnibiya' lu ye bee ule'ya lana ze'e
uni:

—Li'thua la biya'hua, 5°nu la ri'ithua beya' nit masela neca nze'ca nd ati tucutsia bene

equie cuenda' ye bee bene, luquela nd nitilu diqui nacién'ahua.
y

51 Pero né ni Caifas nucua' lu cuenda'tsialla. Diose udete' bee bedichia' cua' lulla, xne
necalla ule'ya enu rnibiya' lu ye bee ule'ya lana ze'e, enze'e unilla nd enta na ati Jesuse

equie cuenda' bee bene Israel; 52 nu la necane nd equie cuenda'tsia beella atinu, sino que
le'ca necane para nu acatucunecatse beella cuna bee bene' Diose enu nucua'a diqui lu
iliulabe. 53 Enze'e desde bichia ze'e bee usticia' bee bene Israel unga tucunecatse beella
nu utibeella Jesuse.

54 Enze'e 14 lube'lua' Jesuse lubee bene Israel. Sino que uchiu'unu lu iliu Judea nu
nzanu tucu eyeche nu lee Efrain axu lu tucu dafii achi, nu ze'e uya'nanu cuna bee

bene'nu.
55 Chenu nze'ta rinala elifii baxcu nd rri'i bee bene Israel. Huaxi bee bene bee eyeche

enza ze'e nzuebeella Jerusalén para nu ri'ibeella lunt neca costumbre' beella para na
lecaxi naa beella lu Diose ante n rifia elifii ze'e. 56 Che rla'na beei Jesuse nu rnedichia’
beei lu sa'beei lifii Indu llene Jerusalén, nd unibeei:

—;Xa nihua? ;Nze'talla lu elifii la o 1a ye'talla la?

57Nu bee ule'ya enu rnibiya' cuna bee fariseo unibiya'la beella, nd tunu titse bee bene
acabiya' ca nzunu ixiule'e beei para ni llunanu.

12

Tucu una'a udu' perfume cuchiu' Jesuse
(Mt. 26:6-13; Mr. 14:3-9)
1Sexu'cu bichia rri'i para ni aca elifii baxcu, chenu uya Jesuse Betania, elu neca lachi
Lazaro enu uri'inu nt uhuafii zeca lu eluti. 2 Ze'e ureche' beella tucu exee para Jesuse,

Marta neca enu udete' elubacu lubeella nu Lazaro neca tucu enu nzucununu lu mexa.
3 Hora ze'e uriflayu Marfa tucu arula' litro perfume ni huaxi seca xne necache'e puro

nardo nu udu'nchue equie cuchiu Jesuse, nu chu ucui'chinchue cuna ichia equienchu.
Nu diqui lifii ni'i ze'e fiia ulia uri'i perfume cua'. 4 Che uni Judas Iscariote enu neca lliana'
Simén enu neca tucu lu chi'chiucu bee bene' Jesuse enu udete' cuenda li'inu, uni:

5 —;Xinu la autinchu perfume quie' chuna ayu'u dimi denario para nu aca elietsa

lubee bene enu seca elitsi?
6 Pero né ni Judas scua lunt nzenu arqui'i lu cuenda' bee bene enu seca elitsi, uniitsiai

scua xne nehuana'i nu como li'i nuya' cuendai biti nii nu'che' dimi, che rcachi'i bee dimi
nu rdete' beella yai duche'i. 7 Chequie uni Jesuse lui:



San Juan 12:8 157 San Juan 12:30

—TLa ri'chialunchu, xne li'inchu udu'xulanchu perfume quie' 1i'4 para bichia chenu
achi'a. 8 Xne bee bene elitsi ye bichia nucua'a cuna li'ihua, pero 1i'4 la ye tiembu nzua
cuna li'ihua.

Unga tucunecatse bee bene nui titi beei Ldzaro
9 Huaxi bee bene Israel ungabiya' nii nzucu Jesuse eyeche Betania, uya beei ze'e. La
necatsiae para nu lafii'beei Jesuse sino que le'ca para nu lani' beei Lazaro enu uri'inu
nd vhuafii lu eluti. 10 Enze'e bee ule'ya enu rnibiya' unga tucunecatse beella para nu
uti beella Jesuse nu le'ca nuu Lazaro uniarqui' beella tti beella. 11 Xne equie cuenda'lla
huaxi bee bene Israel xiu'u leta beella, nu nzeli arqui' beella Jesuse.

Uyu'u Jesuse Jerusalén
(Mt. 21:1-11; Mr. 11:1-11; Lc. 19:28-40)

12 Chenu uye'e lu yuu stucu bichia, huaxi bee bene bee enu urifia Jerusalén lu elifii
baxcu ungabiya' beella nt rifia Jesuse ze'e. 13 Che uchiecu' beei ifia nu uya cha'calu beei
li'inu, nu urixialibeei nd unibeei:

—iDiose nzu cuna lia'ahua! jNia neca lu cuenda' li'inu enu nze'ta lu cuenda' Diose,
enu neca Arre Israel!

H47Jesuse ullela' tucu burro e'ne' nu uricunui, tucu nd rni lu ichi' Stichia' Diose elu rni:
15Bee bene Sidén la lliquihua,
bi'yacuruhua nze'taquiela Arre'hua,

nchiucu' equie tucu burro e'ne'.

16 Hora ze'e 14 ri'i bee bene'nu beya' lund reca, pero chenu uquienu lifiibe che
uri'ibeella beya' nd scua niquie lu ichi' Stichia' Diose equie cuenda'nu, enze'e unga scua.

17Bee bene enu nucua'a cuna Jesuse chenu ubixianu Lazaro nti uchiu'ui lifii eluhua, nu

uri'inu nd vhuaiii lu eluti, bee bene cua' udixiule'e lubee bene lunt ulafii'beei. 18 Enze'e
uchiu'u huaxi bee bene uyacha'calu Jesuse, xne ungabiya' beei bee milagro nu uri'inu.

19 Chequie uni bee fariseo lu sa'beei ulafii'huanee nt leca xa modo ria'ahua:
—Bi'yacuruhua tescuala' huaxi bee bene nzenala li'illa.

Rla'na chiucu chuna bee bene griego Jesuse

20 Bee bene enu urifa Jerusalén lu elifii para nd lu'cu ula'na lu Diose, leta beei nucua'a
chiucu chuna bee bene griego. 21 Li'ibeei uyabica beei lu Felipe, enu neca bene eyeche
Betsaida, tucu eyeche lu iliu Galilea, nu uzequiee beei lulla nd unibeei:

—Det4, niarqui'ru bedichia'nuru Jesuse.

22 Che uyatixiule'e Felipe nucua' lu Andrés nu che rucu beella uyatixiule'e beella
nucua' lu Jesuse. 23 Chequie uni Jesuse lubeella:

—Urifala hora nt 1i'a Bene enu uxe'la Diose, zucu' aya bee bene li'd. 24 Xne li'd nia
luhua nt tucu nud neca tucu ebichi trigo ni tunu la benii, necasca' tucutsiae, pero tunu
benii che chiqui' ayune. 25Xne bene enu mase niarqui' huafii luiliulabe quie', enta bichia
nu laxu nucua', pero bene enu nzenu arqui' nd ri'i lund niarqui' Diose mase ulle'calla
lunt ulle'calla lu'culla elunehuadi nu leca xunga laxu ante lu Diose. 26 Tunu nu' bene
enu niarqui' nu zibi' lua, ye'taquie nze'e li'4, nu elu nza'a le'ca ze'e nza nze'e. Nu bene
enu zibi' lua, zucu' aya Pa Diose nze'e.

Udixiule'e Jesuse nui atinu

277:Chiqui' nehuana nzu arquia nee hora quie'! ;Nu xinia? ;Nia “Pa Diose, utsila'ali'd
lund chiqui' nehuana se'ca”? jLa nia scua xne para nucua' nzela!

28 Enze'e rnia, Pa Diose ulube' poder'lu lubeei.

Che uyene tucu chii enza lifiibe, nt rni:

—Ulubela poder nt rlu'cua lubee bene pero lubezecane stucu bese lubeei.

29 Chequie chenu ubene' bee bene enu nucua'a ze'e chii cua', uni beella na biziyu' neca
enu uni, pero nu' beella enu uni:

—Tucu dngel neca enu ni lunu.

30 Che uni Jesuse lubeei:

—L4 yene chiquie' lu cuenda' li'4 sino que necane para li'ihua. 31 Nee urifiala hora nt
aca elu usticia lu iliulabequie' nu nee la nibiya' beze'lu tucu nt rnibiya'i lu iliulabequie'.
32Pero chenu uquieeld lu cruse, che ri'a nt yelu bee bene chili arqui' li'a.

33 Scua udixiule'enu xa modo atinu. 34 Che ucuaqui bee bene lunu:

—Li'iru nediya'ru nt lu ley rni, nt leca xunga ati Cristo. ;Xinu rnilu ni Bene enu
uxe'la Diose rqui'fia nd quiee lu cruse? ;Ti neca Bene enu uxe'la Diose che?

35 Chequie uni Jesuse lubeei:

—Lacaxea' nzuld ellie'e quie' cuna li'ihua, enze'e uyaquiehuane diquila nd nzue cuna
li'thua para nu la ri'i nd necabe ana luhua xne bene enu nzenala nd necabe la ri'i nze'e
beya' cd nza nze'e. 3¢ Enze'e diquila nt nzu ellie'e quie' cuna li'thua uchili arqui'huane
para nu acahua bee benea.

Chenu ulaxu nt uni Jesuse bee bedichia'quie' chu nzanu nu né lania' beei li'inu.

La chili arqui' bee bene Israel Jesuse

37 Pero afiinzuca nu uri'i Jesuse huaxi bee milagro lubeei, né chili arqui'beei li'inu.
38 Nu scua uyalu nd uni profeta Isafas chenu unilla:
Pa Diose, lecati nzeli arqui' beent rniru equie cuenda'lu.
Lecati rri'i beya' ni equie poder'lu huaxi beenti unga.

39 Enze'e né chili arqui'beei li'inu. Nu le'ca uquie'e profeta Isafas:
40 Diose uri'i nd neca xi neca nu la laiii'beei,
nu uri'inu nd unga nziti arqui'beei,
para nu la lafii'beet,
nu la ri'ibeei beya', para nu la benchila'beei lua,
para nt ri'd perdona stula beei.
41Uni Isafas scua xne ulafii'la'lla poder nt rlu'cu Jesuse hasta hua'tu, enze'e unilla scua
equie cuenda'nu. 42Pero huaxi bee bene Israel uchili arqui' Jesuse, nu hasta chiucu chuna
bee bene enu rnibiya' uchili arqui' li'inu. Pero 14 tsiru'u beei nucua' lubee bene xne xiqui
beei nu canu la zela' bee fariseo nti chu'ula beei lifii indu. 43 Xne masela uyu'u arqui'beei
nd zucu' ayaa bee bene li'ibeei, luhuare nt ya'na nze'ca beei lu Diose.

Stichia' Jesuse ri'i elu usticia
44 Nu juerte uni Jesuse:

—Bene enu nzeli arqui' li'4, 1a nzeli arqui' nze'e li'itsia, le'ca nzeli arqui' nze'e Pa Diose
enu uxe'la li'4. 4> Nu enu rlaii' 1i'4, le'ca rlafii'la' nze'e Pa Diose enu uxe'la li'd. 46 Li'4
enu neca ellie'e, urifia lu iliulabe para nii bee bene enu nzeli arqui' 1i'a, la chenala' beei
inziu nd necha neca. 47 Enu riene' stichia'a nu la ri'i casoe, li'd la necaa enu dete' castiya
nze'e, xne 14 yela lu iliulabe para nd detea castiya bee bene, sino que urifia para ni tsila'a
bee bene. 48 Bene enu rluachu li'4, nu la ri'i caso stichia'a nzula enu dete' castiya nze'e,
bee bedichia' nii unila dete' castiya nze'e bichia chenu hualu Diose lu cuenda' bee bene.
49 Xne bee bedichia' nd rnia la necane stichia'tsia, sino que Pa Diose enu uxe'la 1i'4, li'inu
unibiya'nu lua nd xi nia nu xi zetea bee bene. 50 Nu nediyaa nu stichia' Pa Diose necane
para nu lu'cu bee bene elunehuafii nt leca xunga laxu lu Diose. Enze'e rnia tucu na
unibiya'nu lua nd nia.

13

Uquiee Jesuse cuchiu' bee bene'nu
1 Ante elifii baxcu, nediya'la' Jesuse nu entarifiala hora nu tsa'nanu iliulabequie' para
nd nzianu zucunu cuna pa'nu Diose. Li'inu chiqui' uzecanu bee bene'nu lu iliulabe quie'
nu secasca'nu li'ibeella hasta nee.
2Nu chenu racuxee beella, uyu'u beze'lu arqui' Judas Iscariote lliana' Simén Iscariote

para nu dete' cuendai Jesuse. 3 Pero nediya'la'nu nd Pa'nu Diose utsa'nala yeene yanu,
nu le'ca nediya'la'nu ni enza lu Pa'nu Diose nze'tanu nu enza lu Pa'nu Diose benchila'
zecanu. *Diquila nud racuxee beella utsulinu nu uluanu laquie nd nutunu lu xucunu nu

ullica'nu tucu tualla xla'cunu. 5 Che chu udu'nu inza lifii tucu exqui'fia, nu uquixienu
rquienu cuchiu' bee bene'nu, nu rcui'chinue cuna tualla nti naca'cu xla'cunu.

¢ Chenu nze quienu cuchiu' Simén Pedro, unilla lunu:

—Det4, la yala nti quielu cuchiu'a.

7Nu ucuaqui Jesuse lulla:

—Nee la ri'ilu beya' lunt rri'a, pero enta chenu ri'ilu beya'e.

8 Chequie uni Pedro lunu:

—iLa zelaa nt quielu cuchiu'al

Nu uninu lulla:

—Tunu la quiea cuchiu'lu la aca'lu benea che.

9 Nu ucuaqui Simén Pedro lunu:

—Aa che, Det4, pero la quieelu cuchiu'tsia, le'ca uquiee ya nu u'cha' 1i' che.

10 Pero ucuaqui Jesuse lulla:

—Enu ungutsala, cuchiu'tsia nze'e rqui'fia nd chequield, xne leca' xi naa diquilla. Nu
li'ihua leca' xi naahua, aflinzuca nt laca yehua.

N Li'inu uninu: “Afiinzuca nud laca yehua”, xne nediya'nu nd ta enu dete' cuenda li'inu.

12 Chenu ulaxu nd uquieenu cuchiu' bee bene'nu, che ungutu zecanu laquie nt uluanu

lu xucunu, nu chu uzucu zecanu lu mexa nu uninu lubeella:
—Rri'thua beya' lunt uri'a luhua la? 13 Li'ihua rnihua Maestro nu Deta lua, nu

neli'hua xne scua necane. 14 Nee li'4 nti neca ulaxcuela nu Detd uquia cuchiu'hua, le'ca
scua rqui'fia ni quiehua cuchiu' bee sa'hua. 15 Ulubela luhua xa ri'ithua para ni le'ca scua
tucu nd uri'a ri'ihua. 16 Li'thua nediya'hua nd ni'tucu moso' la neca equieldi lu patron'i,
le'ca bene enu nza luhuare' stucu bene la neca equieldi lu bene enu xe'la li'i. 17 Nia nza
lu cuenda'hua tunu rri'ithua beya' bee nucua' nu zucu'huane.

18 ’La nia lu cuenda' yehua, 1i'd nediya tahua bee enu ucafiia. pero rqui'na nua yalu
tucu nd rni lu ichi' Stichia' Diose elu rni: “Li'i e'cu enu racunua, ubelleta equiea.” 1° Nia
nucua' luhua ante nii acane para nu chenu acane, chili arqui'hua nt li'4d necaa enu necaa.

20 Neli nia luhua: NG bene enu ri'i caso bene enu xe'laa, rri'i caso nze'e 1i'4, nu enu rri'i
caso 1i'4, li'illa rri'i casolla enu uxe'la 1i'a.

Udixiule'e Jesuse nui dete' cuenda Judas li'inu
(Mt. 26:20-25; Mr. 14:17-21; Lc. 22:21-23)

21 Chenu ulaxu nd uni Jesuse scua, chiqui' nehuana utsu arqui'nu, che udixiule'e
nze'canu lubeella ni uninu:

—Neli nia luhua nd tucuhua dete' cuenda li'a.

22 Chequie uquixie ubi'ya bee bene'nu lu sa'beella, nu la ri'i beella beya' tabeella neca
enu uninu lu cuenda'. 23 Nu tucu bene' Jesuse enu chiqui' secanu enu nzucu cue'tsenu
diqui nu racuxe beella, 24 uri'i Simén Pedro sefia lulla para nt nedichia'lla lunu, nati lu
cuenda' rninu. 25 Che bene'nu enu nzucu cue'tsenu unedichia'lla lunu:

—Det4, ;Taru enu dete' cuenda li'ilu?

26 Nu ucuaqui Jesuse, nu uninu:

—Cuachaa tele'e pd nu ya enu detene nze'ella.

Che ucuachanu tele'e pa udete'nu ya Judas Iscariote, lliana' Simén Iscariote. 27 Hora
nd una'tse Judas pa ze'e chu uyu'u beze'lu arquii, nu uni Jesuse lui:

—Lunu niarqui'lu ri'ilu, yexetsia uri'i.

28 Nu ni' tucu beella enu nzucununu lu mexa ze'e né ri'ibeella beya' xinu uninu lui scua.
29 Nu lunti Judas nuya' cuenda biti nt nu'che' melu, che nu' beella enu uri'i elliebacu',
nd uni Jesuse lui nd chetsii xi chetsii para elifii, urre dete'i xi dete'i lubee bene enu seca.
elitsi.

30 Chenu ulaxu udacu Judas pa ze'e chu uchiu'ui nzai nu uyu'ula rula' che.

Tucu mandamiento cuqui
31 Chenu uchiu'u Judas uni Jesuse:

—Nee aca achee poder nu rlu'cu Bene enu uxe'la Diose lu iliulabe, nu equie cuenda'
li'inu aca achee poder nd rlu'cu Diose. 32Nu scua tucu nti lube' Bene enu uxe'la Diose, xa
neca poder nu rlu'cu Diose, le'ca scua lube' Diose poder nt rlu'cu bene enu uxe'lanu, nu
la lea' nd acane scua. 33 Bee lli'fiia, lle'natsia nzula cuna li'ithua. La'nahua 1i'd pero tucu

nu unila lubee bene Israel, le'ca scua nia luhua nee. Leca modo tsehl,la elunza'a. 34 Nee
liquia tucu mandamiento cuqui luhua: Uzecahua bee sa'hua. Tucu nd se'ca li'ihua, le'ca

scua uzecahua bee sa'hua. 35 Tunu secahua bee sa'hua, scua ri'i ye bee bene beya' nd
li'thua necahua bee benea.

Uni Jesuse nu ni Pedro nu la chululla li'inu
(Mt. 26:31-35; Mr. 14:27-31; Lc. 22:31-34)
36 Nu uni Simén Pedro lu Jesuse:
—Det4, ;ca nzalu?
Nu uni Jesuse:
—Elu nza'a leca modo tselu nee, pero enta bichia nu ye'tanalalu li'a.

37 Che uni Pedro lunu:
—Det4, ;xiquie nd leca modo tsea cuna li'ilu nee? |Nu li'a lecaxi ri'i mase nu atia lu

cuenda'lu!
38 Nu ucuaqui Jesuse nd uninu:

—Neli'lu nt atilu lu cuenda la? Li'd nia lulu nt ante nt bixia tiula, li'ilu chunala bese
unilalu nt la chululu li'a.

14

Jesuse neca inziu para nu rifia bene lu Diose

1’Chequie uni Jesuse lubeella:

—La chenu arqui'hua, uchili arqui'hua Diose, nu uchili arqui'hua 1i'4. 2 Elu nzucu Pa
Diose chiqui' nu' luguare elu cua'a bee bene nu', xne tunu leca luhuare li'a 14 ania luhua
nud nze tsuche'a elu cua'ahua. 3 Nu chenu uyatsuche'la elu cua'ahua, che nzela stucu bese
para nu nzela tucua'ahua para nt cua'ahua elu zucua'a. 4 Li'ithua nediya'hua ca nza'a nu
nu'luhua inziu para nd rifiahua ze'e.

5 Chequie uni Tomas lunu:

—Det4, la biya'ru cé nzalu, ;xa chuluru inziu na rnilu?

¢ Che ucuaqui Jesuse, nd uninu:

—Li'4a neca inziu ze'e, nu nd neli neca, nu elu nehuatii. Equie cuenda' li'itsia nu' modo

rifia bee bene lu Pa Diose lifiibe. 7 Tunu li'ihua nu'luhua li'4 le'ca nu'luhua Pa Diose nu
nee nu'lulahuanu, xne ulai'la'huanu.
8 Che uni Felipe lunu:

—Det4, uzela lafii'ru Pa Diose para nd ya'na conformero.

9 Chequie uni Jesuse lulla:

—Felipe, xeela nzua cuna li'ihua, ;Nu lasca' chululu li'a la? Enu uladi'la' 1i'4, le'ca
ulafii'la’' nze'e Pa Diose, ;xiquie ni rnilu lua nud zelaa lafii'hua Pa Diose? 10 ;Xie' la
chili arqui'lu nt tucutsia neca cuna Pa Diose nu li'inu tucutsia necanu cuna li'a la? Bee
bedichia' ni rnia la necane elliebacutsia sino que Pa Diose, enu nzunu li'a, li'inu necanu
enu rri'i lund rri'd. 11 Uchili arqui'hua nu 1i'd nzunua Pa Diose, nu li'inu nzununu li'a,
tunu la chili arqui'hua, uchili arqui'hua 1i'4 equie beent rri'd. 12 Li'4 nia luhua nd enu
nzeli arqui' 1i'4, le'ca ri'i nze'e beenu rri'4, nu ri'i nze'e beend llenesca'ld neca, luna
nzia'la elu nzucu Pa Diose. 13 Nu ye nd nacu'hua lu Diose equie cuendaa li'a liquine.
Para nu equie cuenda' lli'finu acachee poder nt rlu'cu Pa Diose. 1 Xitse nd nacu'hua lu
Diose equie cuendaa, li'4 liquine.

Uni Jesuse nu xe'lanu Espiritu Santo
15°Tunu li'thua secahua 1i'4, zu'cuhua stichia'a. 16 Nu li'd nacua lu Pa Diose para nd
xe'lanu stucu enu du' ana arqui'hua nu ya'nalinu cuna li'ihua. 17 Li'inu necanu Espiritu
Santo enu rni nu neli neca, bee bene enu laca bee benea leca modo yucu arqui'beei li'inu.

Xne la laiii' beei li'inu nu la chulu beei li'inu. Pero li'ihua nu'luhuanu xne nzunu cuna
li'thua nu ya'nalinu arqui'hua. 18 La tsa'na zaquia li'ithua, nzela zeca luhua. 1° Lacaxea'

la lafiia' bee bene enu laca bee benea li'4, pero li'ihua lafii'hua 1i'd. Nu tucund rlu'cua
elunehuafii, le'ca scua lu'cuhua elunehuai. 20 Bichia nti yucuhua Espiritu Santo ri'ihua
beya' nu tucutsia necaa cuna Pa Diose, nu tucutsia necahua cuna li', nu tucutsia necaa
cuna li'thua. 21 Enu rdu' equie stichia'a nu sucu'e, nze'e rlube' nd neli seca li'd. Nu enu
seca li'd zeca Pa Diose nze'e, nu le'ca zecaa nze'e, nu lubea lu nze'e nd ti necaa.

22 Chequie Judas (enu laca Judas Iscariote) uni lunu:

—Det4, ;xiquie nu lutsiaru lube'lu nt ti necalu? Nu la lube'lu nt ti necalu lu beeld bee
bene iliulabe.

23 Che ucuaqui Jesuse nt uninu:

—Enu seca li'd sucu' stichia'a, nu Paa Diose seca nze'e, nu Paa nu li'd nzelaru para
nu huafiliru cuna nze'e. 24 Enu la zeca li'4, la zucu' nze'e stichia'a nu bee bedichia' nu
riene'hua rnia lacane stichia'a, stichia' Paa Diose enu uxe'la li'd necane.

25’Rnia ye bee nucua' luhua diquila nti nzusca'a cuna li'ihua; 26 pero Espiritu Santo enu
xe'la Paa Diose equie cuendaa, li'inu du'nu ana arqui'hua nu zete'nu li'ithua yeene, nu
ellu'cu arqui'nu li'ihua ye beenti unila luhua. 27 Chenu nzia'la liquia nti nzuxe arqui'hua,
nu li'4 la nitsiane tucu nd rni bee bene iliulabe xne 1i'a neli liquine luhua. La chenu
arqui'hua nu la lliquihua.

28 ’Ubene'la'hua nd unia nui nzia'a pero benchila' zecaa luhua. Tunu neli nt secahua
1i'4, fiia atsu arqui'hua chenu unia ni nzia'a lu Pa Diose, xne li'inu rnibiya'nu lua.
29 Rixiule'exula nucua' luhua nee para ni chenu acane chili arqui'hua li'a.

30 ’La nia'a huaxilad bee bedichia' luhua, xne nze'tala enu rnibiya' lu iliulabe quie'.
Afiinzuca nd la nibiya' nze'e lua, 3! pero rqui'fia nd acane scua tucu ni rqui'fia nd acane,
para nu ri'i bee bene iliulabe beya' nt li'a se'ca Pa Diose, nu rri'd lund unibiya'nu ri'a.
Utsulihua ne cha'ahua.

15

Jesuse neca xi neca luchi cuchiu' lube'

1’Le'ca uni Jesuse lubeella:

—Li'4 neca xi neca luchi lube' nu Pa Diose neca xi neca enu rquienii. 2Nu bee bene enu
neca xi neca bee luchi yae. Bee luchi yae nti la ayu uva, chiecu'nue, pero beent rayu uva,
chi'qui yae nu la zibi' para nd lecaxi nae nu che ayulae. 3 Li'thua leca' xi nahua equie nt
nzeli arqui'hua bee bedichia' nd unild luhua. 4 Aca tucutsiahua cuna li'a, tucu na tucutsia
necaa cuna li'ihua, xne tucu luchi lube' leca modo ayu uva lue tunu la nzenene cuna luchi
uzana le'ca scua li'ithua leca modo ri'ihua luni riu' arqui' Diose tunu la neca tucutsiahua
cuna li'a.

5’Li'd neca xi neca luchi lube' uzana nu li'thua necahua xi neca luchi yae. Bene enu la
tsana' arqui' ni neca tucunecatse cuna li'4, nu li'd necatucunecatsea cuna nze'e, nze'e
mase rri'i lund riu' arqui' Pa Diose, xne tunu la neca tucunecatsehua cuna li'4 lecaxi
acahua ri'ihua. ¢ Bene enu sana' arqui' nd neca tucunecatse cuna li'4, zeca nze'e tucu ni
seca yaa luchi lube' nd urecu' nu rebichi, che yete'sae para nt chiquine.

7 Tunu la tsana'hua ni neca tucunecatsehua cuna 1i'4 nu la tsana'hua nt sucu'hua
stichia'a, una'cuhua nu niarqui'hua nu yucuhuane. 8 Nu chenu neli rri'ihua lunt riala

ri'thua equie bee nucua!, li'ihua sucu' ayahua Pa Diose, scua rlube' nt neli necahua bee
benea. 2 Tucu nu seca Pa Diose li'4, le'ca scua se'ca li'ihua udu' equiehua na 1i'4 se'ca
li'ihua. 10 Tunu li'thua sucu'hua stichia'a, rdu' equiehua nt li'a se'ca li'ihua, scua tucu
nd sucua nu rni Pa Diose, xne rdu' equiea nu li'inu secanu li'a.

11’Rnia scua luhua para na fiia tsu arqui'hua tucu nu fiia nzu arquia para nud za' nda
fiia nzu arqui'hua. 12 Nee lund rnibiya'a luhua necane: nt uzecahua bee sa'hua tucu nt
se'ca li'thua. 13 Le'ca eluseca ni mése llene neca nu zela tucu bene ati equie cuenda'
amigo'. 14 Nu li'ithua necahua bee amigoa, tunu rri'ihua lunt rnibiya'a luhua. 15 La nia
mosoa luhua xne tucu moso' lari'i beya' ye nd rri'i patrén. Li'd rnia luhua bee amigo, xne

1i'4 unila luhua ye beend uni Pa Diose lua. 1¢ Li'thua nécafiihua li'4, sino que li'4 ucafiia
li'thua, nu uxe'la li'thua para nu chetixiule'ehua lubee bene nu chili arqui'beei 1i'a, tucu
nd nzeli arqui'hua 1i'4 para ni nzedalala bee bene enu chili arqui' li'd. Nu scua Pa Diose
liqui' luhua ye nt nacu'hua lunu equie cuenda' li'a. 17 Nee lund rnibiya'a luhua necane:
nu uzecahua bee sa'hua.

Rana arqui' bee bene Jesuse cuna bee bene'nu
18’Tunu rana arqui' bee bene li'ihua ullu'cu arqui'hua nt li'a rlutila uhuana arqui'beei.

19 Tunu li'thua nehuatiisca'hua tucu nt nehuaiii beei, seca beei li'ihua tucu nt seca beei
sa'beei, pero 1i'4 ucania li'ihua leta beei, nu rana arqui'beei li'thua, xne la ria'ahua tucu

nd rri'i beei. 20 Ullu'cu arqui'hua bee bedichia' nt unila luhua: “Ni' tucu moso' la neca
equiela lu patron'.” Neequie tunu li'4 rri'i condra bee bene, le'ca ri'i condra beei li'ihua,

nu tunu rri'i caso beei stichia'a, le'ca ri'i caso beei stichia'hua. 2! Scua ri'inu beei li'thua
lund necahua bee benea, xne lachulu beei enu uxe'la li'a.
22’Li'ibeei lecaxi equiya lu'cu beei, tunu li'4 14 ayela ania lubeei pero nee lund ubelald

unia lubeei leca' xi quieru'uld beei lu cuenda' stula beei. 23 Nu bee bene enu rana arqui'
1i'4, le'ca nuu Pa Diose rana arqui'beei. 24 Lecaxi equiya lu'cubeei tunu 1i'a 14 ari'a bee
milagro lubeei, bee milagro nd ni' tucu bene 14 ri'i, pero nee afiinzuca ni ulaii'la’ beei
beenti uri'd rana arqui'beei 1i'a, nu le'ca nuu Pa Diose rana arqui'beei. 25 Pero recae scua,
xne rqui'fia nd yalu tucu na nequie lu ley' beei elu rni: “Rana arqui'beei li'a nu lecaxi

rri'a lubeei.”
26’Pero chenu rifia enu du' ana arqui'hua, li'inu necanu Espiritu Santo enu xe'la luhua

desde elu nzucu Pa Diose, nu li'inu ninu equie cuendaa. 27 Nu le'ca li'thua nihua equie
cuenda' li'4, xne nucua'anuhua 1i'a desde nii uquixiea setea li'ihua.

16

1’Rnia bee bedichia' quie' luhua para nu la tsu chiucu arqui'hua. 2 Xne nze'ta bichia

nu la zela'beei ni chu'uhua lifii indu, nu hasta rifia bichia nt bene enu uti li'thua zeca
nze'e nu rri'i nze'e lund riu' arqui' Diose. 3 Rri'i beei scua xne lasca' chulu beei Pa Diose

nu ni' 1i'4 14 chulu beei. 4 Rnia bee nucua' luhua para nd chenu acane ellu'cu arqui'hua
nd unilane luhua. Né nia nucua' luhua desde ni uquixiea setea li'ihua, xne 1i'd nzua cuna
li'thua.
Lunu rri'i Espiritu Santo

5’Pero nee nzia'a lu enu uxe'la li'd nu ni'tucuhua la nedichia' lua ca nza'a, ¢ a'la chiqui'
nehuana nzu arqui'hua nd unia scua luhua. 7 Pero 1i'd rnia luhua: nd neca nze'cald para
li'thua nd nzia'a. Xne tunu la ya'a la ye'ta Espiritu Santo luhua pero tunu nzia'a li'a xe'la
Espiritu Santo luhua. 8Nu chenu rifianu che lube' nze'canu lubee bene ta enu rlu'cu dula,
nu ta enu la lu'cu dula, nu ta enu riala castiya. 2 Nu li'ibeei ri'ibeei beya' nd rlu'cu beei
dula xne la chili arqui'beei li'a. 10 Nu ri'ibeei beya' nti 1i'4 la lu'cua dula xne nzia'a lu Pa
Diose, nu la lafiia'hua 1i'4, 11 nu le'ca ri'ibeei beya' ni enu riala castiya neca beze'lu enu
rnibiya' lu iliulabe quie'.

12’Huaxisca'ld nd rlucua nia luhua, pero nee li'ihua la ri'ihua beya' xi rni bee nucua'.
13 Pero chenu rifia Espiritu Santo li'inu lube'nu luhua ye nd neli neca xne la ninu lu
cuenda' li'inu, li'inu ninu ye na riene'nu nu equie cuenda'nu ri'ihua beya' beent aca.
14 Nu li'inu zucu' ayanu li'4, xne ye nd nediya'nu lu cuendaa lube'nue luhua. 1> Ye nd
rlu'cu Pa Diose, le'ca necane stenea enze'e unia luhua nt ye nt nediya' Espiritu Santo lu
cuendaa lube'nue luhua.

Che'e nu nehuana nzu arqui' bene cuna lunu fiia nzu arqui'lla
16’Lle'natsia la lafia'hua 1i'4, pero cheeld lle'natsia chu lani' zeca'hua 1i'4, xne nzia'a

lu Pa Diose.
17 Chequie nu' bee bene'nu unedichia' beella lu sa'beella:

—Xi rninu nu lle'natsia la lafiia'ahuanu nu cheela lle'natsia lafi' zeca'ahuanu xne

nzianu elu nzucu Pa Diose? 18 ;Xi rni bedichia' nt rninu “lle'natsia”? La ria'ahua beya'
Xi rninu.



San Juan 16:19 163 San Juan 17:10

19 Nu uri'i Jesuse beya' ni niarqui' beella nedichia' beella lunu bedichia' ni uninu
lubeella:

—;Rnedichia'hua lu sa'hua lunt unia, lle'natsia la lafiia'hua li'd nu cheela lle'natsia
lafii' zeca'hua 1i'd 1a? 20 Neli rnia luhua nti una'hua nu nehuana tsu arqui'hua, diquila
nd fiia nzu arqui' beeld bee bene. Pero lecaxi ri'i ni nehuana tsu arqui'hua, cheela che'e
nu fiia'la tsu arqui'hua. 21 Tucu nu seca tucu una'a enu enta nu ala endu' rlachi xla'culla
pero chenu ungulala endu'lla, ni' la llucua' arqui'lla ni nehuana utsi'lla equie nd fiia
nzu arqui'lla nt ungula endu'lla lu iliulabe. 22 Le'ca scua li'thua nehuana nzu arqui'hua
nee, pero chenu nzelabi'ya zeca li'ihua chiqui' fiia tsu arqui'hua nu lecati axi nt fiia nzu
arqui'hua.

23 "Bichia ze'e leca' xi nedichia'hua lua. Nu neli nia luhua nt ye ni nacu'hua lu Pa
Diose, li'inu liqui'nue luhua equie cuenda' li'4. 2% Hasta nee lecaxi nacu'hua lund equie
cuendaa, una'cuhua nu yucuhuane para nd za' nu fiia tsu arqui'hua.

Jesuse uri'i ana lu ye beenti nu' lu iliulabe
25’Ye beent unia luhua la ri'ihua beya'e xne unine luhua puro bee ejemplu pero nze'ta
hora nt la nia'a scua luhua, sino que achee nia luhua equie cuenda' Pa Diose. 2¢ Bichia
ze'e equie cuendaa nu' modo nacu'hua lu Pa Diose nu la qui'fiia' nd nacua lunu equie

cuenda'hua, 27 xne le'ca li'i Pa Diose seca li'ithua, secanu li'ihua xne secahua 1i'a nu nzeli
arqui'hua nu li'inu uxe'lanu li'a. 28 Lunt urina lu iliulabe quie', nu nee tsa'na iliulabe

quie' para nt benchila' zeca lunu.

29 Chequie uni bee bene'nu lunu:

—Nee si' achee rixiule'elu luru, la nia'lu bee ejemplu luru tucu nd unilu na la ri'iru
beya'. 30 Nee rri'iru beya' nd nediya'lu yeene nu la qui'iialu nd ti nedichia' lulu, enze'e
nzeli arqui'ru nd nze'talu enza lu Diose.

31 Nu ucuaqui Jesuse lubeella:

—Nee si' nzeli arqui'hua li'd 1a? 32 Xne nee nze'ta rifiala hora, nu nee necalane, nt

li'ihua ri'chialetsehua tucua tucuahua na'tsghua inziu'hua, nu tsa'nahua stuculi'g. Pero
la ya'na stuculi'a xne Pa Diose nzu cuna li'4 33 Rnia ye bee nucua' luhua para nd equie

cuenda'e fia tsu arqui'hua. Li'thua nehuana zecahua lu iliulabe, pero la lliquihua xne
1i'a uri'ila ana luye nd nu' lu iliulabe.

17

Rnacu' Jesuse lu Diose equie cuenda' bee bene'nu

1 Chenu ulaxu nt uni Jesuse scua lubee bene'nu, che ubi'yanu enza lifiibe nu uninu:

—Pa Diose, urifiala hora nu aca lunu riala aca. Ulube' poder nt rlu'cu lli'filu para
nd le'ca lube' lli'hilu poder nd rlu'culu. 2 Xne li'ilu udete'lu poder lu lli'ailu para ni
nibiya'nu luye bee bene iliulabe, nu dete'nu elunehuani nu leca xunga laxu luye bee
bene, enu udete'lu lunu. 3 Nu elunehuanicua' neca para bee bene enu nu'lu li'ilu, na
tucutsia li'ilu necalu Diose nu nu'lu beei Jesucristo enu uxe'lalu lu iliulabe.

4’Li'4 ulubea poder nu rlu'culu ante lubee bene iliulabe, nu nee ula'xula rri'd beenti
unibiya'lu lua nt ri'd. 5 Nee nu nzela lulu Pa Diose uli'qui' poder lua tucu nd ulu'cune
cuna li'ilu ante na quixie iliulabe.

6’Bee bene enu ucanilu lu iliulabe quie' nu uliqui'lu lua, unila lubeella equie cuenda'lu.
Bee bene'lu beella nu uliqui'lu beella lua nu uzucu' beella stichia'lu. 7 Nee rri'i beella
beya' nt equie cuenda'lu nze'ta ye beend unia nu ye beenu uri'a, 8 xne udixiule'a
stichia'lu lubeella, nu uyali arqui'beella. Neequie rri'i nze'ca beella beya' nd nzela enza
lulu, nu nzeli arqui' beella na li'ilu uxe'lalu li'a.

9 ’Li'4 rnacua lulu equie cuenda' beella, la nacua lulu equie cuenda' ye bee bene
iliulabe, sino que rnacua lulu equie cuenda' bee bene enu uliqui'lu lua, xne bee bene'lu
neca beella. 19Nu equie cuenda' beella achee poder ni rlu'cua. Ye nt neca stenea neca
stene'lu nu ye nu neca stene'lu le'ca necane stenea.

11’Li'4 la zucua'a luiliulabe quie' pero li'ibeella nucua'ald beella luiliulabe, nuli'd nzela
lulu. Pa Diose, li'ilu enu la lu'culf dula ubi'yaa li'ibeella enu uliqui'lu lua, cuna poder na
rlu'culu uli'qui'lua para nd aca tucunecatse beella tucu nt tucutsia neca'a. 12 Chenu
nzunua li'ibeella lu iliulabe quie', li'ibeella enu uliqui'lu lua ubi'ya beella cuna poder n
rlu'cua uliqui'lu lua nu ni' tucu beella né nitilu, sino que unitilutsia tucu enu nzula ni
nitilu, para nd yalu tucu nd rni lu ichi' stichia'lu.

13"Nee nzelala lulu, pero rnia bee bedichia' quie' diquila nd nzua lu iliulabe, para na
chiqui' fiia tsu arqui'beella tucu nu fiia nzu arquia. 4 Li'4d udixiule'a stichia'lu lubeella nu
rana arqui' bee bene li'ibeella, xne la nehuaiiia' beella tucu ni nehuani beeld bee bene,

tucu nu le'cali'd la nehuafia tucu nd nehuafii bee bene iliulabe. 15La nacua lulu nd hualu
li'ibeella lu iliulabequie', sino que nacua lulu nd bi'yalu li'ibeella para nu la ri'ibeella nt

nechaneca. ¢Li'ibeella la nehuafiia' beella tucuni nehuaiii beeld bee bene, tucunt le'ca
li'4 la nehuafiia tucu nd nehuaiii bee bene iliulabe. 17 Uri'i nd lecaxi naa beellanu la lu'cu
beella dula, equie cuenda' stichia'lu. Xne stichia'lu neli necane. 18 Tucu nti uxe'laluli'ad lu

iliulabe quie', le'ca scua li'd xe'la li'ibeella lu beela bee bene iliulabe, 12 Nu equie cuenda'
beella dete cuendaa li'd para nt le'ca li'ibeella lecaxi naabeella equie cuenda' stichia'lu

nu neli neca.
20 ’Nu la neca equie cuenda'tsia beella rnacua lulu, le'ca rnacua lulu lu cuenda' bee

bene enu neela chili arqui' 1i'a chenu yene' beella lunti ixiule'e bee benea equie cuendaa.

21 Nacua lulu Pa Diose na aca tucunecatse beella, tucu na tucutsia necaa cuna li'ilu,
nu le'ca scua acatucunecatse beella cuna 1i'a, para na chili arqui' bee bene iliulabe nu

li'ilu uxe'lalu 1i'4 lu iliulabe. 22 Le'ca li'i poder nt uliqui'lu lua, udetene lubeella para na

acatucunecatse beella tucu nu lijilu nu li'4 tucutsia neca'a. 23 Li'd nzunua li'ibeella nu
li'ilu nzunulu 1i'4 para nd za'li nd acatucunecatse beella cuna 1i'4, nu scua ri'i bee bene

iliulabe beya' na li'ilu uxe'lalu li'a nu secalu li'ibeella tucu nd secalu 1i'a.

24’Pa Diose, niarquia nu ye bee bene enu uliqui'lu lua cua'a beella elu zucua'a, para
nu lafi' beella poder nu uliqui'lu lua xne secalu 1i'4 desde chenu lasca' quixie iliulabe.
25 Pa Diose, li'ilu enu rri'i tucu nu rialane, afiinzuca nud bee bene iliulabe 14 chulu beei
li'ilu pero 1i'a nu'lua li'ilu, nu bee benea nediya' beella nu li'ilu uxe'lalu li'4. 26 Li'a unila
lubeella equie cuenda'lu nu nzenisca'la lubeella, para nd zeca beella sa'beella tucu na
secalu li'a nu li'd nzua cuna li'ibeella.

18

Una'tse bee bene Jesuse
(Mt. 26:47-56; Mr. 14:43-50; Lc. 22:47-53)

1Chenu ulaxu nt uniJesuse bee bedichia' quie', uchiu'unu nti nzanu cuna bee bene'nu
stucu chd re'cu nu lee Cedrén. Ze'e nu' bee aca olivos nu uyu'ununu bee bene'nu leta
bee aca ze'e. ZNuJudas, enu udete' cuenda li'inu nu'lui ze'e, xne huaxi bese uyanu Jesuse
li'ibeella ze'e. 3 Nu ze'e urifiayu Judas texcua'a bee sundado, nu cuna texcua'a bee bene
enu rriucu Indu llene Jerusalén enu uxe'la bee ule'ya enu rnibiya' nu bee fariseo nu nuya'
beei bee lanza cuna bee espada nu le'ca nuya' beei bee quinqué cuna bee antorcha. 4Pero
lund nediya'la' Jesuse ye nt zecanu, uchiu'unu leta bee aca ze'e, nu unidichia'nu lubeei:
—Tirla'nahua?

5Nu ucuaquibeei lunu:

—Li'iru rla'naru Jesuse bene Nazaret.
Che ucuaqui Jesuse nt uninu:
—Li'd neca nze'e.

Nu Judas enu udete' cuenda li'inu le'ca nzui leta beei ze'e. ¢ Nu chenu uni Jesuse
lubeei: “Li'd neca nze'e”, ulacaquie beei enza di'chibeei nu uyecata beei lu yuu. 7 Chequie
unidichia' zeca'la Jesuse lubeei ni uninu:

—Tirla'nahua?
Nu unia'la beei stucu bese:
—Li'iru rla'naru Jesuse bene Nazaret.
8 Che unia'la Jesuse stucu bese lubeei:

—Unila luhua nd li'4 neca nze'e. Tunu li'a rla'nahua, uzelahua nt yue bee benequie'.
9Ungae scua para nt uyalu nt uni Jesuse chenu uninu: “Ni' tucu bee bene enu uliqui'lu

lua né nitilu beella.”
10 Chequie Simdn Pedro ulualla espada nd nuya'lla nu uchiecu'lilla diaca chubé tucu

bene enu lee Malco moso' ule'ya enu rnibiya' lubee ule'ya. 11 Che uni Jesuse lu Pedro:
—Uduche' espada cua' luhuare'e. Xne tunu Pa Diose unilanu nd nehuana zecaa
rqui'fia ni nehuana zecaa.

Unguya' bee bene Jesuse lu ule'ya enu masela rnibiya’
(Mt. 26:57-58; M. 14:53-54; Lc. 22:54)

12 Chequie bee sundado ze'e nu tucu sundado enu rnibiya' lubeei, cuna bee bene Israel
enu rriucu Indu llene Jerusalén, una'tsebeei Jesuse nu ullica'cubeei li'inu. 13 Nu unguya'
beei li'inu rluti ni' Ands, enu neca suegro' Caiféas, Caifds quie' neca ule'ya enu mése
rnibiya' lubeeld ule'ya lana ze'e. 14 Nu le'ca li'i Caifés quie' neca enu uni lubee bene Israel
nd neca nze'cald para li'ibeella nd ati tucutsia bene equie cuenda' ye bee bene Israel.

Utsacu' arqui' Pedro nu nu'lulla Jesuse
(Mt. 26:69-70; Mr. 14:66-68; Lc. 22:55-57)

15 Simdn Pedro cuna stucu bene' Jesuse uyanala beella li'inu. Nu lund nu'lu ule'ya enu
mase rnibiya' cua' stucu benecua', che uyu'ulla cuna li'inu ni' ule'yacua', 16 pero Pedro
uya'na ru'u puertatsia. Che uchiu'u bene' Jesuse enu nu'lu ule'ya enu mase rnibiya', nu
unilla lu una'a enu rriucu ru'u puerta ze'e para nd uyu'u Pedro. 17 Che uni una'a enu
rriucu ru'u puerta ze'e lu Pedro:

—Pianu le'ca li'ilu necalu tucu bene' Jesuse?

Nu ucuaqui Pedro lunchu nti unilla:

—Li'4 laca bene'lla.
18 Nu luni nucuaa che bee moso' cuna bee bene enu rriucu Indu llene Jerusalén ucua'a
beei quii para ni ubichia beei. Nu le'ca nzu Pedro cuna li'ibeei ru'u quii ze'e rebichia beei.

Ule'ya enu mdsela rnibiya' huaxi nu unedichia'lla lu Jesuse
(M. 26:59-66; Mr. 14:55-64; Lc. 22:66-71)
19 Chequie ule'ya enu mase rnibiya' uquixie unedichia' lu Jesuse equie cuenda' bee
bene'nu nu cuna equie nd sete'nu bee bene. 20 Che ucuaqui Jesuse lulla ni uninu:
—Li'4 siempre unia ante luye bee bene nu uzetea li'ibeella lifii bee indu nu cuna lifii
Indu llene Jerusalén elu riete'sa' ye bee bene Israel, nu lecaxi nt unia a'chi' lubeella.
21 ;Enze'e xinu rnedichia'lu lua? Unedichia' lubee bene enu ubene' nd unia, li'ibeella
nediya' beella lunt uzetea li'ibeella.
22 Chenu uni Jesuse scua tucu bee bene enu rriucu ru'u Indu llene Jerusalén, udichiui
ru'unu nu uni:
—;Xie' scua rcuaqui bene lu ule'ya enu mase rnibiya' la?
23 Nu ucuaqui Jesuse lui nd uninu:
—Tunu nu' xi nt necha neca unia, uni' xine. Pero tunu uni nze'caa, jxinu udifiilu li'a
che?
24 Che naca'cunu uxe'la Ands li'inu lu Caifés ule'ya enu masela rnibiya'.

Stucua'la utsacu' arqui' Pedro nui nu'lulla Jesuse

(Mt. 26:71-75; Mr. 14:66-72; Lc. 22:58-62)
25 Pero Pedro nzusca' rebichia ru'u quii ze'e. Nu unibeei lulla:
—Pianu le'ca li'ilu necalu tucu bene' Jesuse?
Nu ucuaqui Pedro lubeei nt unilla:

—Li'4 laca bene'lla.
26 Chequie tucu bee moso' ule'ya enu mése rnibiya' cua', enu recasa' bene enu uchiecu'

Pedro diaca, uni lu Pedro:
—Xie'lanu li'4 ulafiialu cuna li'illa leta bee aca olivos la?

27Nu stucua'la utsacu' arqui' Pedro nti nu'lulla Jesuse. Hora ze'e ubixia tucu tiula.

Nzu Jesuse lu Pilato
(Mt. 27:1-2, 11-14; Mr. 15:1-5; Lc. 23:1-5)

28 Chenu uye'e lu yuu uchiu'unu beei Jesuse ni'i Caifds nu unguya' beei li'inu ru'u
palacio' gobernador Roma. Nu bee bene Israel cua' né chu'u beei lifii palacio ze'e, xne
para li'ibeei tunu achu'u beei ze'e lixiu naa beei lu Diose, nu che leca' modo acubeei exe
baxcu. 2% Che uchiu'u Pilato nu unilla lubeei:

—;Xi uri'i benequie' nd urifiayuhualla ca'a?

30 Che ucuaqui beei nd unibeei lulla:

—Tunu necalla bene nze'ca né ayelayurulla lulu ca'a.

31 Che uni Pilato lu beei:
—Uya'hualla, nu ulualuhua lu cuenda'lla tucu nti rnibiya' ley'hua.

Che unibeei lu Pilato:
—Li'iru la lu'curu elurnibiya' nd nibiya'ru nu ati tucu bene.

32 Scua uyalu nt uni Jesuse chenu uninu equie cuenda' nu xa atinu. 33 Chequie uyua'la
Pilato lifii palacio ze'e nu ubixialla Jesuse nu unedichia'lla lunu:

—;Xie' li'ilu necalu arre' bee bene Israel 1a?

34 Che ucuaqui Jesuse lulla n uninu:

—Li'itsialu rnidichia'lu nucua' la o stucu bene uni nucua' lulu la?

35 Nu ucuaqui Pilato lunu:

—;Xie'bene Israel li'd1a? Li'i e'cu bee bene lachilu cuna bee ule'ya enu rnibiya' udete'
cuenda li'ilu lua. ;Xi uri'ilu che?

36 Che ucuaqui Jesuse lulla:

—Elurnibiya' nd rlu'cua lacane elurnibiya' ni nu' lu iliulabequie'. Tunu necane
elurnibiya' na nu' lu iliulabequie', rlu'cua bee bene enu ari'i xuu para nu lecati adete'
cueda li'4 lubeei pero elurnibiya' nd rlu'cua lacane elurnibiya' ni nu' lu iliulabequie'.

37 Chequie uni Pilato lunu:

—Li'ilu necalu arre chela?

Nu ucuaqui Jesuse lulla ni uninu:

—Tucu nu rnilu scua necane, li'd neca arre. Para nucua' ungula, nu para nucua' ubela
lu iliulabe quie' para nu nia lund neli neca lubee bene. Ye bee bene enu nzenala nd neli

neca riene' bee nze'e ni rnia.
38 Che uni Pilato lunu:
—;Xineca nu neli neca che?

Unibiya' beei nu ati Jesuse
(Mt. 27:15-31; Mr. 15:6-20; Lc. 23:13-25)
Chenu ulaxu uni Pilato nucua', uchiu'u zeca'lalla uyani'lla lubee bene Israel ze'e nu

unilla lubeei:

—TLa llela ni' tucu equiya nt uri'i benequie'. 39 Pero li'ihua rlu'cuhua custumbre nt
1i'a la'a tucu bene enu nchifii ni'cu' lu elifii baxcu. ;Niarqui'hua nt la'a Arre Israel che
la?

40 Chequie ubixiali zeca'labeei nti unibeei:

—TLa la'alu benequie', ula'a Barrabas.

Nu Barrabas necai tucu huana'.

1Che unibiya' Pilato nii uzete'che' bee sundado Jesuse. 2 Nu bee sundado cua' ureche'
beei tucu ellu'i' eche uzucu'beei equienu, nu ungutubeei li'inu tucu laquie morado.
3 Che uyabica beei lunu rnibeei:

—iNehuafii arre Israel!

Nu udichiu beei ya beei lunu.

4 Chequie uchiu'u zeca'la Pilato nu unilla lubee bene Israel ze'e:

—Ubi'yacuruhua, hualla ca'a para na ri'thua beya' nd 14 llela ni' tucu equiya nu xi
uri'illa.

5 Nu uchiu'u Jesuse nzucu ellu'fi' eche equienu nu nutunu laquie morado nu
ungutubeei li'inu. Che uni Pilato lubee bene ze'e:

—iNzuquie'lla!

¢ Che bee ule'ya enu rnibiya' cuna bee bene enu rriucu Indu llene Jerusalén chenu
ulani' beei li'inu uquixie beei rixiali beei rnibeei:

—iUquie'ella lu cruse! jUquie'ella lu cruse!

Che uni Pilato lubeei:

—TLi'ihua uya'hualla nu uquie'ehualla lu cruse, xne 1i'd la llela ni'tucu equiya nad xi
uri'illa.

7Pero bee bene Israel ze'e ucuaqui beella nt unibeella:

—Li'iru rlu'curu tucu ley, nu lund rnibiya' ley riala nu atilla xne rnilla ni necalla lli'fii
Diose.
8 Chenu ubene' Pilato nucua' chiqui' ulliquilla. ° Che uyu'u zeca'lalla lifii palacio nu

unedichia'lla lu Jesuse:

—;Cé benelu?

Pero lecaxi ucuaqui Jesuse lulla.

10 Che uni Pilato lunu:

—;Xie' la cuaquilu nt rnia la? ;Xie' la ri'ilu beya' nu rlu'cua elurnibiya' nt nibiya'a
nd quielu lu cruse, nu le'ca para nt la'a li'ilu la?

11 Chequie ucuaqui Jesuse lulla:

—Lecaxi elurnibiya' rlu'culu lua, tunu 14 liqui' Diosee lulu, enze'e bene enu udete'
cuenda li'a lulu nze'e rlu'cu masela equiya luquela li'ilu.

12Nu desde hora ze'e, uquixie rla'na Pilato nd xneca modo la'alla Jesuse, pero bee bene

Israel ze'e ubixialibeei nd unibeei:

—iTunu la'alulla lacalu amigo' arre César! {Xne titse bene enu rni nd neca arre, rri'i
condra nze'e arre César!

13 Chenu ubene' Pilato nucua' uhua zecalla Jesuse ele'ya' ante lubee bene ze'e nu chu

uzuculla lu xleta elu rlualullae, tucu luhuare elu lee bedichia' hebreo Gabata, nu rni
nucua' labe ele'ya' nt necache' cuna quiee. 14 Nu bichia ze'e neca bichia xee elifii baxcu,

nu tucu rebibichia, uni Pilato lubee bene Israel cua':
—iNzuquie' arre'hual
15 Pero ubixialibeei nd unibeei:
—iUtilla! jUtilla! jQuie'ella lu cruse!
Che uni Pilato lubeei:
—Xie' quie'a arre'hua lu cruse la?
Nu ucuaqui bee ule'ya enu rnibiya'":
—Lecati stucu neca arre'ru, tucutsia arre César neca arre'ru.

16 Chequie udete' cuenda pilato li'inu lubee sundado para nt chequie'e beei li'inu lu
cruse.

Uquie'e bee sundado Jesuse lu cruse
(Mt. 27:32-44; Mr. 15:21-32; Lc. 23:26-43)
17Nu uchiu'unu beei Jesuse nu nuya'nu cruse, nzenubeei li'inu “tucu luguare elu lee
calavera”, nu bedichia' hebreo lee Gélgota. 18 Ze'e uquie'ebeei li'inu lu cruse, nu cuna
xiucu bene tucua beei cada tucu cht cue'tsenu nu li'inu labe. 1° Nu unibiya' Pilato ni
uquiee bee bedichia' equie cruse'nu nd rni: “Jesuse bene Nazaret, Arre' bee bene Israel.”
20 Huaxi bee bene Israel ungula bee bedichia' ze'e xne luhuare elu uquie'e bee bene li'inu
lu cruse axue Jerusalén, nu bee bedichia' ze'e nequiene cuna bedichia' hebreo, cuna
bedichia' griego nubedichia' latin. 21 Enze'e bee ule'ya Israel enu mase rnibiya' uni beella
lu Pilato:
—Xinu uquie'elu: “Arre' bee bene Israel”, mejora uquie'e: “Enu rni ni neca Arre' bee
bene Israel.”
22Nu ucuaqui Pilato lubeella:
—Lund uquie'a, uquie'elane.

23 Chenu ulaxu ntuquie'e bee sundado Jesuse lu cruse, una'tsebeei xucunu nu utsabeei
tacu pedaso xucunu nu uritsi'beei xucunu lu dacubeei. Nu stucu xucunu na lee tinica
nu lunt tucunecatsene nu la nedicune, 24 enze'e uni bee sundado lusa'beei:

—La tsa'ahuane, mejora te ita'ahua tucu rifa para nt bi'ya'ahua ta'ahua ri'i anae.

Scua uyalu tucu nt niquie lu ichi' Stichia' Diose elu rni: “Uditsi'beei xucua lusa'beei,
nu urita beei rifa equie tunicaa.” Scua neca nu uri'i bee sundado ze'e.

25 Axu elu uquie Jesuse lu cruse nzu na'nu cuna belalla, cuna Maria, una'a Cleofas, nu
Marfa Magdalena. 26 Chenu ulafii' Jesuse na'nu nzu cue'tse bene'nu enu chiqui' secanu,
uninu lu na'nu:

—Naa nzucua' endu'lu:

27Nu uninu lu bene'nu:

—Nzucua' na'lu.

Desde hora ze'e uyucu cuenda bene'nu nucua' na'nu ni'lla.

Unguti Jesuse
(Mt. 27:45-56; Mr. 15:33-41; Lc. 23:44-49)

28 Chenu ulaxu nt uni Jesuse scua luni nediya'la'nu nd uyalula yeene tucu nd riala nt
acane. Nu para nu yalu tucu nt nequie lu ichi' Stichia' Diose, che uninu:

—Rebichia.

29 Nu ze'e nzu tucu jarra nd achechicu nu' vinagre, che ucuacha beei tucu esponja lu
vinagre ze'e nu uzucu' beeii lli'i tucu aca na lee hisopo, nu uti'beeii ru'unu. 3° Chenu
ungiie' Jesuse vinagre ze'e, uninu:

—Uyalula yeene nee.

Che chu uzi'quindiquinu nu ungutinu.

Utse'e tucu sundado lanza cue'tse Jesuse

31Nu bichia ze'e neca bichia xee elifii baxcu chenu rri'ilu bee bene ye nt xi qui'hiabeei,
nu la niarqui'beei nd ya'na cuerpo' bee bene ze'e lu cruse bichia ni sulachi beei, xne
bichia ze'e neca bichia ni méase necachi neca para li'ibeei, enze'e unacu'beei lu Pilato na
nibiya'lla nd acha cuchiu' bee bene enu nequie lu cruse enu nehuanisca' para nu atibeei
nu laca beei lu cruse. 32 Che uyaa bee sundado nu rluti udi'chia beei cuchiu' tucu bene
ze'e nu che udi'chia beei cuchiu' stuculla. 33 Pero chenu uyabica beei lu Jesuse ulafi'beei
nd ungutilanu. Enze'e ne i'chia'beei cuchiu'nu.

34 Pero tucu bee sundado ze'e utse'e lanza cue'tsenu, nu uchiu'u rene cuna inza
cue'tsenu. 35 Nu bene enu rquie'e nucua' ulafilu'lla nii ungae scua, nu neli neca ntirnilla,

nu li'illa nediya'lla ni neli neca nt rnilla para nu chili arqui'hua. 3¢ Ungae scua para nu
uyalu tucu ni nequie lu ichi' Stichia' Diose elu rni: “Ni' tucu arta'nu 14 i'chia beei.” 37 Nu
le'ca stucu luhuare lu ichi' Stichia' Diose elu rni: “Lafii' bee bene li'inu enu utsee lanza.”

Uhuachi' Jesuse
(Mt. 27:57-61; Mr. 15:42-47; Lc. 23:50-56)

38 Chenu ulaxu nd unga ye bee nucua' che José bene eyeche Arimatea uyana'cu'lla
cuerpo' Jesuse lu Pilato para nt uya'llanu. José quie' neca bene' Jesuse pero a'chi' xne
xiquilla bee usticia Israel. Nu chenu uzela Pilato, che uyalla nu unguya'lla cuerpo'nu.
39 Nu le'ca Nicodemo enu uyabedichia'nu Jesuse tucu rula', urifiayulla tucu ala llichi'i
kilo mirra ni nucha cuna 4loe nu ia rlia. 40 Che una'tse beella cuerpo'nu utelabeella
venda nu nu' perfume, tucu nd neca costumbre' bee bene Israel chenu rcachi' beella
tucu benenguti. 4! Axu luhuare elu uquiee Jesuse lu cruse nu' bee aca ndix{, nu ze'e
nzucu tucu eluhua elu lasca'li achi' nitucu bene, 42 ze'e ucachi' beella cuerpo' Jesuse xne
axue, nu enta quixiela elifii baxcu nd rri'i bee bene Israel.

20

Uhuatii Jesuse lu eluti
(Mt. 28:1-10; Mr. 16:1-8; Lc. 24:1-12)

1 Domingo sila'tu', chenu necabesca' uyaa Marfa Magdalena ru'u eluhua' Jesuse, nu
ulafii'lla nd uducu'la quiee ni nacu' ru'u eluhua ze'e, 2 che xexu'ulla uyatixiule'ella lu
Simén Pedro nu lu stucu bene' Jesuse enu chiqui' secanu, nu unilla lubeella:

—iUnguya' bene cuerpo' Detd Jesuse nu la ria'ahua beya' cd uri'i beei li'inu leca'nu
lifii eluhual

3 Chequie uchiu'u Pedro cuna stucu bene'nu, nzuebeella ru'u eluhua ze'e. 4Rucubeella
xuxu'u beella nzuella pero stuculla mésela xexu'u nza che rlutildlla urifialla ru'u eluhua
ze'e luquela Pedro. 5 Chequie uzi'quilulla ri'yalla lini eluhua ze'e, nu ulafii'lla laquie ni
ubela Jesuse nchiucu' ze'e pero né chu'ulla. ¢ Che chu urifia Simén Pedro nu uyu'ulla
lifii eluhua ze'e nu le'ca ulafii'lla laquie ze'e ni nchiucu'e ze'e, 7 nu le'ca ulafii'lla laquie
nd ubela equienu nu la nchiucu'e cuna laquie nd ubela cuerpo'nu sino que neyu'chine
nchiucu' renene. & Che le'ca uyu'u stucu bene'nu enu urifa rlutilé lifii eluhua ze'e nu
ulafii'lla nti unga, che uchili arqui'lla. °Pero lasca' ri'ibeella beya' lunti rni lu ichi' Stichia'
Diose nu huafii Jesuse lu eluti. 10 Che chu nzia bee bene'nu nze'e ni'beella.

Ulube'lu Jesuse lu Maria Magdalena
(Mr. 16:9-11)

11 Pero Marfa uya'nald ru'u eluhua runa'. Nu diquila nt runa'lla uzi'quilulla ubi'yalla
lifii eluhua ze'e, 12 nu ulafii'lla chiucu bee dngele enu nutu laquie niquichi nzucu lini
eluhua ze'e. Tucunu nzucu elu unguta equienu nu stucunu nzucu elu unguta e'yanu.
13 Che unidichia' bee dngele cua' lu Marfa nt uni beenu:

—Una'a, ;xiquie nt runa'lu?

Che unilla lubeenu:

—Xne unguya' bene cuerpo' Detd Jesuse, nu la ri'd beya' cd uri'i bene li'inu.

14 Ulaxutsia unilla scua, ubelletalla nu ulafii'lla nd nzu Jesuse ze'e, pero 14 chululla
li'inu. 15 Che uninu lulla:

—Una'a, jxiquie nu runa'lu? ;Ti rcua'nalu?

Ulle'ca Maria nt bene enu rriucu bee aca ndixi ze'e necanu, nu unilla lunu:

—Detd, tunu li'ilu unguya'lu cuerpo' Jesuse, udixiule'e lua cd uri'ilunu para nd
nzetucua'anu.

16 Nu uni Jesuse lulla:

—iMaria!

Che ubelletalla nu unilla lunu bedichia' hebreo:

—iRabuni! —nu ni bedichia' cua': Maestro.

17 Che uni Jesuse lulla:

—Utsana' li'4, xne lasca' cha'a elu nzucu Paa, pero uquia nu uni' lubee benea nii nzia'a
elu nzucu Paa, enu le'ca neca Pa'hua nu neca Diosea, nu le'ca necanu Diose'hua.

18 Chequie uyatixiule'e Maria Magdalena lubee bene'nu nd ulaiii'lla Jesuse nu le'ca

udixiule'ella lubeella yebeent uninu lulla.

Ulube'lu Jesuse lubee bene'nu
(Mt. 28:16-20; Mr. 16:14-18; Lc. 24:36-49)

19 Nu chenu uyu'u rula' domingo ze'e neyete'sa' bee bene'nu nu nacu' ru'u puerta
nucua'a beella xne xiquibeella bee usticia Israel, che tu'natsia uyu'u Jesuse elu nucua'a
beella nu uninu lubeella:

—iLa lliquihua!

20 Chenu ulaxu uninu scua, ulube'nu yanu nu cue'tsenu lubeella. Nu chiqui' fiia utsu
arqui'beella nd ulafii' beella li'inu. 21 Che stucua'la bese uni Jesuse lubeella:

—iLa lliquihua utsu naqui arqui'hua! Nu tucund uxe'la Paa li'4, le'ca scua xe'la li'thua
lubee bene iliulabe para nu ixiule'ehua stichia'nu lubeella.

22 Chequie ulaanu equie beella nu uninu lubeella:

—Uyucuhua Espiritu Santo. 23 Chenu nihua ni xa aca perdona stula bee bene, che enu
ri'i caso nu nihua neca perdona stula nze'e, nu enu la ri'i caso nt nihua la aca perdona
stula nze'e.

Ulani' Tomds Jesuse

24Pero Tomds, enu neca lu g:hi'chiucu bee bene'nu, enu rri'chia bee bene cuac}}i lecalla
chenu ulube'lu Jesuse lubeeld bee bene'nu. 25 Chequie chenu uni beella lu Tomaés:

—Ulani'ru Detd Jesuse.

Che ucuaqui Tomas lubeella:

—Tunu la lafiia yanu elu uzucu clau, nu tunu la dua'a cuene yaa ze'e nu tunu la du'a
yaa cue'tsenu elu udi'qui, la chili arquia.

26 Xunu bichia luze'ela, uyetesa' zeca bee bene'nu nu le'ca nzu Tomas leta beella nu
nacu' puerta nucua'a beella, che ulube'lu Jesuse lubeella nu uninu lubeella:

—iTsuxe arqui'hua!

27 Che uninu lu Tomas:

—Udu' cuene yaalu ca'a nu ubi'yacuru yaa, nu uli'qui yalu nu una'tse cue'tsea la za'
arqui'lu. jUchili arqui' li'a!

28 Chequie uni Tomas lunu:

—iLi'ilu necalu Paa nu Dioseal!

29Nu uni Jesuse:

—Nzeli arqui'lu li'd xne ulafii'la'lu1i'd? ;Nia neca lu cuenda' bee bene enu nzeli arqui'
1i'4 afiinzuca nu 14 lani' beei 1i'a!

¢ Xiquie nui uquiee libro quie'?

30 Huaxild bee milagro nd uri'i Jesuse lubee bene'nu nu 14 quiee lu libro quie'. 31 Pero
uquiee bee nucua' para na chili arqui'hua nd Jesuse neca Cristo lli'ai Diose, nu lunt chili
arqui'hua li'inu lu'cuhua elunehuatii lu Diose lifiibe.

21

Ulube'lu Jesuse lu achi bee bene'nu
1Lu ze'e 14, ulube'lu zeca'la Jesuse lubee bene'nu ru'u inzatu' Tiberias, nu singuie
ulube'lunu lubeella: 2Chenu neyete'sa' beella, nzu Simén Pedro, cuna Tomas enu rri'chia
bee bene cuachi, nu Natanael enu neca bene Cana tucu eyeche lu iliu Galilea cuna bee

lliana' Zebedeo nu cuna xiucu bee bene'nu. 3 Che uni Simén Pedro lubeella:
—Nza'a nze ucua'a bee bela.
Che unibeella:
—Le'ca nuuru tseru cuna li'ilu.
Che nzuebeella nu uquie beella equie tucu barco, pero rula' ze'e né uculi beella bee

bela. 4 Chenu enta ye'ela lu yuu, urina Jesuse ru'u inzatu' ze'e, pero né chulu bee bene'nu
li'inu. > Nu uni Jesuse lubeella:

—Bee endu', ;14 ucuhua ni' tucu bela la?

Nu ucuaqui beella nd uni beella:

—Ni' tucul.

¢ Che uninu lubeella:

—Utsi'quihua ixiu nt rucuhua bee bela enza cue'tse barco chubee para nti ucuhua bee

bela.

Nu scua uri'i beella, nu la riqui'a beella lua beella ixiu lu inza, xne huaxi bela nu' lifii.
7 Chequie bene'nu enu chiqui' secanu uni lu Pedro:

—iDet4 Jesusenu!

Chenu ubene' Simén Pedro nd necanu Detd Jesuse che chu ungutulla xuculla nd
ulualla, nu chu utetsalla lu inza. 8 Che beeld bee bene'nu urifiayuu beella barco ze'e ni
nzexa' ixiu n achee nu bela hasta ru'u inzatu', xne rri'i casi tucu ayu'u metro para ni
rifia beella ru'u inzatu'. 2 Chenu ulaca beella equie barco ze'e ulafii' beella ni nucua'a
quii nu nchiucu' tucu bela lue, nu cuna pa. 1° Che uni Jesuse lubeella:

—Uteyuhua chiucu chuna bee bela enu ulaxu inza uducuhua.

11 Che uquie zeca Simén Pedro equie barco ze'e nu uxa'lla ixiu ni achee nu' bee bela
llene hasta ru'u inzatu', nu neca tucu ayu'u arula' nu' chuna beef, afiinzuca nii huaxi beel
né tsa ixiu ze'e. 12 Che uni Jesuse lubeella:

—Utehua ne acusila'hua.
Nu ni'tucu bee bene'nu 14 laca arqui' beella anedichia' beella nt tinu, xne nediya'la'

beella nd Jesusenu. 13 Che chu uyabica Jesuse, nu una'tsenu pad nu udete'nue udacu

beellae, nu le'ca scua uri'inu cuna bela.
14 Ninguie' neca bese rriuna nii ulube'lu Jesuse lubee bene'nu chenu uhuafii zecanu lu

eluti.

Lunu uni Jesuse lu Simén Pedro

15 Chenu ulaxu nd udacusila' beella, uni Jesuse lu Simén Pedro:

—Simén, lliana' Jonds, ;masela secalu li'd luquela beeld beella 1a?

Nu ucuaqui Pedro lunu:

—Ahua', Det4, li'ilu nediya'lu nt se'calu.

Che uni Jesuse lulla:

—Ubi'ya bee benea che.

16 Che unedichia'lanu bese rrucu lulla:

—Simén, lliana' Jonas, ;secacélu li'd la?

Nu ucuaqui Pedro lunu:

—Ahua, Det4, li'ilu nediya'lu nd se'calu.

Che uni Jesuse lulla:

—Ubi'ya bee benea che.

17Nu bese rriuna unedichia'lanu lulla:

—Simoén lliana' Jonas, jsecalu li'a la?

Che nehuana utsu arqui' Pedro xne unedichia'nu chuna bese lulla tunu secacalla li'inu,
nu ucuaquilla nd unilla:

—Det4, li'ilu nediya'lu yeene. Li'ilu nediya'lu nd se'calu.

Che uni Jesuse lulla:

—Ubi'ya bee benea che. 18Li'4 rnia lulu nti chenu nere'ne'lalu, rutulu xuculu nu nzalu
elu niarqui'lu, pero chenu uxulu lilu yalu nu stucu bene utu xuculu li'ilu nu uya' nze'e
li'ilu elu la niarqui'lu chalu.

19 Chenu uni Jesuse scua, rixiule'enu equie cuenda' nu xa ati Pedro, nu equie na atilla
zucu' ayalla Diose. Chequie uninu lulla:

—Utenala li'a.

Bene' Jesuse enu chiqui' secanu
20 Chenu ubelleta Pedro ulafii'lla ni nze'tanala bene' Jesuse enu chiqui' secanu

li'ibeella, enu uzucu cue'tsenu chenu udacuxee beella enu unedichia' lunu: “Nu ti dete'
cuenda li'inu.” 2! Chenu ulani' Pedro li'illa unedichia'lla lu Jesuse nu unilla:

—Det4, li'iquiella ;xa zecalla?
22UJcuaqui Jesuse lulla nt uninu:
—Tunu niarquia nd nehuafiilla hasta chenu rifia zecaa lu iliulabe, cuenda nucua'.

Li'ilu utenalatsia li'a.
23 Che urichialetse bee bedichia' cua' leta beeld bee bene'nu, nt bene'nu nucua' la
atilla. Pero 14 ni Jesuse nu la atilla. Lund uninu neca: “Tunu niarquia nd nehuafilla

hasta chenu rifia zecaa lu iliulabe, cuenda nucua'.”
24 Nu le'ca bene'nu ninguie' rni bee nucua' nu uquie'ellae. Nu nediya'ahua nu neli

rnilla.
25 Nu huaxila beent uri'i Jesuse nu tunu quiee tucua tucua bee se'ca n la yala lu

iliulabe chu'u bee libro quie'.
Amén.

Lunt uri'i bee apdstol' Jesucristo

Ucuaqui u'na Jesucristo nu xe'lanu Espiritu Santo

1Teéfilo enu rquietea, ichi' rluti nd uxe'la luly, lu ichi' ze'e udixiule'a ye beenti uquixie
Jesucristo uri'inu cuna ye beend uzete'nu, 2 hasta bichia ni uquienu lifiibe. Nu ante ni
yanu lifiibe, ucafiinu bee bene enu aca bee apéstol'nu, nu equie cuenda' Espiritu Santo,
udixiule'enu lubeella nd xi rqui'fia ri'ibeella. 3 Ungutinu nu uhuafii zecanu nu ulube'lunu
lubeella para nt ri'ibeella beya' nd neli nd nehuafiinu, nu diqui chiu'a bichia ulube'lunu
lubeella, nu udixiule'enu lubeella nt xa neca lund rnibiya' Diose.

4 Chenu nzusca'nu cuna bee apdstol'nu, uninu lubeella nd la chiu'usca' beella eyeche
Jerusalén. Nu uninu:

—Ucua'aquiehua hasta nd yalu tucu nd ucuaqui u'na Paa nu ri'inu luhua, tucu na
unild luhua. 5 Neli nt Juan urinza bee bene cuna inza, pero la acaxea' nd rinzahua cuna
Espiritu Santo.

Chenu uquie Jesuse lifiibe

¢ Chequie chenu uyetesa'beella cuna li'inu, unidichia' beella lunu nu necachi
unibeella:

—]Jesuse, ;xie' urifiala bicha nd ri'ilu ni nibiya' zeca bee bene lachiru luru la?

7Nu ucuaqui Jesuse lubeella:

—TLa yala nu ri'ithua beya' nt xi bichia nu xi hora nu xunga ri'i Diose nucua', xne
li'itsianu rnibiya'nu xunga ri'inu nucua'; 8 pero chenu yucu arqui'hua Espiritu Santo,
che acahua ixiule'ehua ti neca 1i'4 lubee bene eyeche Jerusalén, cuna diqui lu iliu Judea
cuna lu iliu Samaria, cuna lu ye bee bene iliulabe.

9 Chenu ulaxu nt uni Jesuse scua diquila nu ri'yasca' beella lunu tu'natsia uyatsanu
uquienu liniibe, che ulaca tucu xcabe nti uyacu'nu lifii nu né lafiia' beella li'inu. 10 Diqui
nd ri'yasca' beella enza lifiibe enza uquienu, che ulube'lu chiucu dngele enu nutu laquie
niquichi lubeella, 11 nu uni bee dngele ze'e lubeella:

—Bee bene Galilea, ;xinu ri'yalisca'hua enza lifiibe? Li'i Jesuse quie' enu ulafia'ahua
nu uquie lifiibe, nze'ta zecanu stucu bese tucu nu ulafii'hua ni nzianu.

Ucaiii beella Matias nui uya'nalla luhuare' Judas

12 Chenu ulaca beella nt uya beella dafii nd lee Olivos, utse beella casi tucu kilometro
para nd urifia beella Jerusalén. 13 Chenu urifia beella ni'i elu nucua'a beella, uquie beella
stucu piso aya equie ni'i ze'e. Nu singuie lee beella,

Pedro,

Jacobo,

Juan,

Andrés,

Felipe,

Tomas,

Bartolomé,

Mateo,

Jacobo lliana' tucu bene enu lee Alfeo,

Simén enu ulletse leta tucu partido na lee cananista,

cuna Judas enu neca bichi Jacobo.
14 Yebeella unga tucu necatse beella nu uyete sa'beella para nti unacu' beella lu Diose
cuna bee bichi Jesuse, cuna Maria enu neca na'nu, cuna beeld bee una'a.

15 Bee bichia ze'e utsuli Pedro lubee bene enu nzeli arqui' Jesucristo, nu neca casi tucu
ayu'u ala beella, nu uni Pedro lubeella:

16 —Bee sa'a enu nzeli arquia'ahua Jesucristo, rqui'fia nd yalu tucu nt uquie'e David
luichi' Stichia' Diose, tucu nd udu' Espiritu Santo arqui'lla ni xneca ri'i Judas lu iliulabe,

Judas quie' neca enu udete' cuenda Jesuse lubee bene enu una'tse li'inu. 17 Judas quie'
unga tucu sa'ahua enu, uri'inua'ahua rifia' tucu na rria'ahua nee. 18 Pero cuna dimi na
uyaxu Judas lu cuenda' nt necha uri'i ungaxi'i tucu yuu, nu uyecata rendiqui Judas lu
yuu nu utsa xla'cui uchiuxqui' ye llutsi'i, nu scua ungutii. 1° Chenu ungabiya' ye bee
bene Jerusalén luni unga scua, che uhualee beei yuu ze'e Acéldama, nu rni nucua' yuu
réne. 20 Xne lu ichi' Stichia' Diose nu lee Salmos rni:

Ya'na tuculi' ni'ii,

nu leca' xunga che cua'a benene.

Le'ca rni lu Salmos cua":
Chu'u stucu bene luhuare'i.
21’Enze'e lu ye bee bene enu uyanzenua'ahua ye bee bichia chenu nzu Jesuse cuna

lia'ahua, 22 hasta chenu urinza Juan li'inu nu hasta bichia nti uquienu lifiibe. Lu ye bee
benequie' rqui'fia nu cafia'ahua tucu beella para na ri'illa elietsa lua'ahua nt ixiule'ahua
lubee bene nd neli nd uhuatii zeca Jesuse nt ungutinu.

23 Chequie ucani beella chiucu bee bene cua': tuculla lee Matias, nu stuculla lee José
Barsabds, enu le'ca ri'chia bee bene Justo. 24 Nu unacu' beella lu Diose nti unibeella:

—Diose Pa lifiibe, li'ilu enu nu'lu arqui' ye bee bene, ulube'luru ta lu rucu benequie'
enu ucafildlu 2> para nu acalla apéstol'lu enu chu'u luhuare' Judas xne Judas unitilulai
equie cuenda' stulai, nu nzialai elu riala nu yai.

26 Che ubi'ya beella bi'ya ta lu rucu bene quie' yala nd chu'u luhuare' Judas nu uyala
nd uya'na Matfas, nu hora ze'e unga zeca chi'chiucu apéstol cuna li'illa.

2

Chenu ube'ta Espiritu Santo

1 Chenu urifia bichia lifi nd lee Pentecostés, uyetesa' ye bee bene enu nzeli arqui'
Jesuse tucutsia luhuare. 2Nu tu'natsia ubene nu rula enza linibe xi rula chenu enta tucu
bijuerte, nuubene nt rula diquineca lifii ni'i elu nucua'a beella. 3 Chequie ulube'lu beenti
rnaa xi rnaa quii me'e nu rulu, nu ulacae equie cada tucua beella. 4 Nu yebeella chiqui'
uyucu arqui'beella Espiritu Santo, nu uquixie nt unibeella stucu bee dialu rene, tucu ni
niarqui' Espiritu Santo nu ni beella.

5 Bee bichia ze'e urifia bee bene Israel eyeche Jerusalén para nu dete' beella ula'na
lu Diose, nu nze'ta beella diqui bee luhuare lu iliulabe. ¢ Chenu ubene'beella na rula,
uyetesa'beella para nii nze bi'ya beella xi nu rula scua, nu hasta la ri'ibeella beya' xi
elliebacu' ri'ibeella, xne cada tucua beella ubene' beella nt rni bee bene' Jesuse dialu'
cada tucua beella. 7 Chiqui' nzenu arqui'beella hasta na 14 ri'ibeella beya' xa ni beella,
nu uquixie beella nd unibeella lusa'beella:

—Xie' la neca ye bee bene enu rni cua' bee bene Galilea la? 8 ;Xiquie nu riene'ahua
nu rnibeella dialu' cada tucua'ahua? 9 Ca'a leta'ahua nucua'a bee bene eyeche iliu Partia,

cuna bee bene enu nze'ta lu iliu Media, cuna bee bene enu nze'ta lu iliu Elam, cuna bee
bene enu nze'ta lu iliu Mesopotamia, cuna bee bene lu iliu Judea, cuna bee bene lu iliu

Capadocia, cuna bee bene lu iliu Ponto, cuna bee bene Asia, 10 cuna bee bene Frigia, cuna
bee bene Panfilia, cuna bee bene Egipto, cuna bee bene lu iliu Africa, axu Cirene. Nu
cuna bee bene Roma, chiucu chuna bee bene Roma quie' ungula lu iliu Israel nu nucua'a
beei Roma. Le'ca chiucu chuna beei neca mero bene Roma enu nzeli arqui' tucu nt nzeli
arqui' bee bene Israel Diose. 11 Le'ca ca'a leta'ahua nucua'a bee bene lu iliu Creta cuna
bee bene Arabia, pero ye'ahua riene'ahua bee milagro nu rri'i Diose xne rni bee bene
cua' dialu' cada tucua'ahua.

12 Chiqui' nzenu arqui' ye beei nu la ri'ibeei beya' xi elliebacu' ri'ibeei, nu uquixiebeei
nu rnidichia’ beei lu sa'beei:

—;Xinucua' nt reca ca'a scua?

13 Pero nu' beei enu utsequichia' li'ibeella nd unibeei:

—iXuchi' bee bene cual

Lunu uni Pedro lubee bene

14 Chequie utsuli Pedro cuna se chetu'cu bee apdstol nu juerte unilla:

—Bee bene Judea cuna ye bee bene enu nucua'a ca'a Jerusalén, uzu'cu' diacahua nu
uri'ithua beya' nu nia luhua. 15 La lluchi' bee bene quie' tucu n rri'ihua elliebacu', xne
apena neca rquiquie' sila' nee. 16 Lunu reca ca'a, neca tucu nu uni profeta Joel chenu
unilla:

17 Uni Diose, rifia bichia chenu xe'la Espiritu
Santoa para nd llutsene arqui' ye bee bene;

Nu bee lliana'hua cuna bee xinchiu'cuhua ixiule'e beei stichia'a,
nu bee endu'hua huaxi beent enta lube'lu lubeei,
le'ca esquie bee bene uxu huaxi beent ni xcala' beella.

18 Bee bichia ze'e xe'la Espiritu Santoa lubee niyu cuna lubee una'a enu sibi' lua,

che ixiule'e beella stichia'a lubee bene.
19 Lubea luhua nu lafii'hua huaxi bee sefia lifiibe nu chiqui' chenu arqui'hua,

nu lu yuu lubea luhua bee sefia: Nu lafii'hua nt na xi na rene, cuna quii cuna llene

nu na xi na xcabe.

20 Che cabe lu bichia,
nu aca nelu guu xi nelu rene,
ante nu rifia bichia llene nu fiia neca,
chenu rifia li'inu, enu rnibiya'.
21 Nu tatse bee bene enu nacu' lu Diose,
tsila'anu nze'e lu dula.

22 ’Nee nia luhua bee bene Israel, uzu'cu' diacahua, nu li'thua nediya' nze'ca'hua

nd Jesuse bene eyeche Nazaret, li'inu enu uxe'la Diose uri'inu bee milagro luhua nu
cuna bee sefia nu chiqui' uyanu arqui'hua para nu ri'i nze'cahua beya' nd Diose uxe'la
li'inu. 23 Hasta hua'tu utsula Diose nu xa zeca Jesuse, li'thua una'tsehua li'inu nu udete'
cuendahua li'inu lubee bene enu necha rri'i para ni ungutinu lu cruse.
24 Pero uri'i Diose nu uhuafi zeca Jesuse lu eluti, nu utsila'a Diose li'inu lu eluti, xne
masela reca Jesuse luquela eluti.
25Nu chenu uni arre David bedichia' equie cuenda' Jesuse, unilla:

Siempre ulafiia ni nzu Diose Pa lifiibe cuna li'a.

Nu nzunu cue'tsea chubee para nt lecaxi lliquia.
26 Enze'e chiqui' fiia nzu arquia rnia bedichia' nze'ca lu Diose.

Mase nu atia la chenuarquia,
27xne latsana'lu niya'na cuerpoa lifii eluhua, nule'cala tsana'lu nt uchu cuerpo' Lli'filu

enu la lu'cu dula.
28 Ulube'lu lua inziu nd rliqui' nd nehuafia nu chiqui' fia tsu arquia huafiia cuna li'ilu.

29 'Bee sa'a, nia luhua nu arre David ungutilalla nu uhuachi'lalla, nu eluhua'lla
rlafii'scahua hasta nee. 30 Pero arre David ungalla tucu profeta' Diose, nu nediya'la'lla
nd ucuaqui u'na Diose nu leta bee bene'lla enu nze'ta enza luquiela ala Cristo enu
nibiya'. 3! Scua unga, chenu uhuani David neca xi neca nu rlafii'la'lla n xi enta aca,
nu unilla nd huatii zeca Cristo lu eluti nu la ya'na cuerpo'nu lifii eluhua, nu le'ca esquie
la uchu cuerpo'nu. 32Nu nee uri'ila Diose nt uhuafii zeca Jesuse lu eluti, yeru ulafi'la'ru
nd ungae scua. 33 Nu nee nzucula Jesuse lifiibe cue'tse Diose chibe, nu udete'la
Diose Espiritu Santo lunu tucu nd ucuaqui u'na Diose hasta hua'tu, nu uxe'la Jesuse
Espiritu Santo quie' lu iliulabe nu equie cuenda' Espiritu Santo reca lunti riene'ahua nu
rlafii'ahua. 34 La neca David enu uquie lifiibe, xne li'illa unilla:

Diose Pa lifiibe uni lu li'inu enu rnibiya' lua:

“Uzucu cue'tsea chube,
35 hasta nu rifia bichia nd ri'd nt nibiya'lu lu ye bee bene enu rle lulu.”

36’Enze'e yehua bee bene Israel, uri'thua beya' nti Jesuse enu uquie'ehua lu cruse, uri'i
Diose nu necanu Cristo enu rnibiya' lua'ahua.

37 Chenu ubene' bee bene cua' nt uni Pedro scua, nehuana utsu arqui'beella, chequie
unidichia' beella lu Pedro cuna lubeeld bee apdstol' Jesucristo ni unibeella:

—Uni'hua, ;xi rqui'fia nd ri'iru che?

38 Nu ucuaqui Pedro lubeella:

—Utsana' arqui'hua stulahua, nu urinza cada tucuahua lu nd lee Jesucristo para nu
ri'i Diose perdona stulahua, nu scua liqui'nu Espiritu Santo luhua. 3% Xne nucua' ucuaqui
u'na Diose, nu neca nucua' para li'ithua, nu necane para lu ye bee lli'ithua nu para lu ye
bee bene enu nucua'a istu, nu le'ca necane para lu ye bee bene enu ucaii Diose Pa lifiibe
para li'inu.

40 Scua uni Pedro lubeella, nu unilla bee bezete' lubeella cuna beeld bee bedichia' nu
unilla:

—iUchiu'uchuhua leta bee bene enu rri'i ni necha necal!

41 Chequie bee bene enu uzucu' stichia' Pedro urinza beella, nu bichia ze'e uyalf arqui'
tucu chuna mili bee bene Jesucristo. 42 Yebeella utsuta' arqui'beella lunt uzete' bee
apostol' Jesucristo li'ibeella, nu uhuafinze'ca beella, nu unga tucu necatse beella nu
rnacu' beella lu Diose, nu uyetesa'beella para nii udacu junto beella p tucu nd unibiya'
Jesucristo nu ri'i beella.

Xa uhuatii bee bene enu rlutild uchili arqui' Jesucristo
43Ye bee bene chiqui' uyanu arqui'beella, lu huaxi bee milagro cuna lubeela beent uri'i
bee apdstol. 44 Ye bee bene enu uyali arqui' Jesucristo neca tucu necatse beella nu uditsi'
beella stene' beella lu sa'beella, 45 nu ungiiiti beella bee yu' beella cuna ye beent rlu'cu

beella, nu uditsi' beella dimi cua' lu sa'beella lunti xi seca la'cha' cada tucua beella. 46 Ye
bichia riete' sa'beella lifii Indu llene Jerusalén, nu cheeld nzuebeella ni'bee sa'beella enu

nzeli arqui' Jesucristo nze tacu beella eta nu fiia nzu arqui'beella lu sa' beella cuna nt
seca sa'beella. 47 Unibeella bedichia' nze'ca lu Diose, nu uyu' arqui' ye bee bene eyeche
ze'e lunt xneca nehuaii beella, ye bichia uri'i Diose elietsa ni rdalald bee bene enu uchili

arqui' li'inu nu uri'inu perdona stula beella, nu uyete' bee bene quie' cuna beela bene'
Jesucristo.

3

Uyeca' tucu bene enu lacalitse

1 Tucu bichia uya Pedro cuna Juan ru'u Indu llene Jerusalén tucu rquiechuna uchee,
neca hora ze'e chenu rnacu' bee bene lu Diose. 2Ru'u puerta indu quie', sucu tucu niyu
enu lacalitse hasta nd ungulalla. Ye bichia ruya' bee bene li'illa nu sucu' beella bene quie'
ru'u puerta nu lee fiia rnaa para nud rnacu'lla caridd lubee bene enu riu'u lifii indu ze'e.
3 Chenu ulafii'lla ni nzechu'u Pedro cuna Juan lifi indu ze'e, unacu'lla carida lubeella.
4 Chequie ubi'ya beella lulla, nu uni Pedro lulla:

—Ubi'ya luru.

5Nu ubi'yalilla lubeella nu uri'illa elliebacu' ni dete' beella dimi yalla. ¢ Pero uni Pedro

lulla:

—La lu'cua plata ni' oro biquia lulu, pero lunti aca ri'd enze'e ri'd lulu: lunt rnibiya'
Jesucristo bene eyeche Nazaret, nia lulu nd utsuli nu utse'.

7 Chequie una'tse Pedro ya niyu ze'e chibe nu utsuli Pedro li'illa, nu hora ze'e uyu'u
Juerza' bee cuchiu'lla nu utsuta'e. 8 Nu utetsalla utsulilla, nu uquixiella nt utsella,
uyu'unulla li'ibeella lifii indu ze'e. Sella nu rtetsalla unilla bee bedichia' nze'ca lu Diose.
% Ye bee bene enu ulaii' nt sella cuna nu rnilla bee bedichia' nze'ca lu Diose, 10 chiqui'
nzenu arqui'beei nu ulliqui beei lund ulle'ca niyu ze'e, xne nu'lubeei li'illa nt necalla
enu sucu rnacu' carid ru'u indu ze'e, ru'u puerta nu lee Nia rnaa.

Bee bedichia' nii uni Pedro lubee bene ru'u cordore nu lee Salomén
1 Latsana' niyu enu uyeca' ze'e Pedro cuna Juan, ye bee bene nzenu arqui' nu uyaxu'u
beei elu nzu Pedro cuna Juan ru'u cordure elu lee Salomén. 12 Chenu ulafii' Pedro nucua',
unilla lubee bene ze'e:
—Bee bene Israel, jxinu nzenu arqui'hua ni uyeca' niyuquie'?, nu ;xinu ri'yahua
luru, xi neca nd li'iru necaru enu uri'i nd utse niyu quie', lunt recaru, urre lund
nehuafii nze'caru lu Diose? Xne equie nu rnibiya' Jesucristo uyeca' niyu quie'.

13 Diose' bee bene'ahua enu udetela Abraham, Isaac cuna Jacob, Diose quie' neca enu
udete' poder lu Lli'fiinu Jesucristo, pero li'ithua udete' cuendahua Jesucristo lubee
usticia'hua. Nu chenu niarqui' Pilato nila'allali'inu li'thua né zelahua. 14 Pero luhuare

nut anacu'hua nu la'a Lli'fii Diose enu la lu'cu dula nu rri'i tucu nt neli neca, unacu'hua
nt la'atucubene enu uri'i eluti. 15 Scua uri'ithua nt unguti li'inu enu rliqui' nt nehuafi

bee bene. Pero uri'i Diose nd uhuafii zecanu lu eluti, nu li'iru ulafii'ru nd ungae scua.
16 1i'i niyu enu uyeca' quie' yehua nu'luhualla, nu equie nt rnibiya' Jesuse uyeca'lla
xne nzeli arqui'ru li'inu. Nu equie nd nzeli arqui'ru li'inu scua, enze'e uyeca'li'lla tucu
nu rlafi' yehua nee.

17 ’Bee sa'a, nediyaa nu li'thua cuna bee usticia'hua chenu ungutihua Jesuse né
ri'thua beya' xi uri'ihua. 18 Pero uri'i Diose scua para ni yalu stichia'nu tucu nt uni ye
bee profeta'nu hasta hua'tu. Nu Cristo Lli'ni Diose nehuana zecanu. 19Enze'e nia luhua
nu utsana' arqui'hua stulahua nu ubenchila' zeca arquihua lu Diose para nu chila
Diose stulahua. Che liqui'nu nd fiia tsu arqui'hua. 20 Nu xe'la zeca Diose Jesucristo enu
ucafiinu hasta hua'tu luhua. 2! Pero rqui'fia ni nzucusca' Jesucristo lifiibe hasta nu
tsuche' Diose yeene tucu nt uni bee profeta'nu hasta hua'tu. Li'ibeella enu ucafiinu.

22 Nu uni Moisés lubee bene'ahua enu udetela: “Tucu nu uxe'la Diose Pa lifiibe li'a
luhua le'ca scua xe'lanu stucu bene enu ni bee stichia'nu luhua, nu chiu'u bene quie'

letahua. Uzu'cu'hua ye nt ni bene quie' luhua, 23 xne tatse bee bene enu la zucu' nd
ni bene quie' la nebacua'lla leta bee bene' Diose, nu nitilulla che.”

24°Ye bee profeta enu udixiule'e Stichia' Diose desde tuxie Samuel cuna beeld bee
profeta enu ube'ta enza luquiela, udixiule'e beella lund reca bee bichia quie'. 25> Nu
li'thua necahua 1li'ni bee profeta quie'. Luhua zibi' Stichia' Diose nu unibeella, nu
le'ca yucuhua nti ucuaqui u'na Diose lubee bene'ahua enu udetela chenu uni Diose lu
Abraham: “Equie cuenda' bee bene'lu aca le'ya ye bee bene lu iliulabe.” 26 Nu chenu
uri'i Diose nd uhuaii zeca Lli'fiinu Jesucristo lu eluti, rlutild luhua uxe'lanu Lli'fiinu
para nu ri'ile'yanu li'thua para nd cada tucuahua tsana' arqui'hua stulahua.

4

Chenu una'tse bee bene Pedro cuna Juan

1Rnisca'ld Pedro cuna Juan lubee bene ze'e, chenu urifia bee ule'ya cuna bee bene enu
rnibiya' lubee sundado enu rriucu ru'u Indu llene Jerusalén, cuna texcua'a bee saduceo.
2 Chiqui' rle bee bene quie' xne sete' Pedro cuna Juan bee bene nu rnibeella nd huaiii
zeca bee benenguti tucu ni uhuani zeca Jesuse lu eluti. 3 Chequie una'tse bee bene ze'e
Pedro cuna Juan, nu lund ucheela udu'sca' beei li'ibeella ni'cu' hasta nu ye'e luyuu stucu
bichia. 4 Pero huaxi bene enu uzucu' diaca nd unibeella, uchili arqui'beella Stichia' Diose
nu lu yebeella enu uyali arqui' neca tucu ayu' mili bee niyu sin nt bacu' bee una'a.

5 Chenu uye'e lu yuu stucu bichia bee usticia' bee bene Israel cuna bee bene enu
rnibiya' leta beella nu cuna bee ulaxcuela enu reca ley' Moisés uyetesa'beella eyeche
Jerusalén. ©Le'ca ze'e nzu ule'ya Ands, enu rnibiya' lubee ule'ya cuna Caifas cuna Juan
cuna Alejandro cuna ye bee niyu enu neca familia' ule'ya enu rnibiya' lubee ule'ya.
7 Chequie unibiya' beella nu ye'tayu bee bene Pedro cuna Juan, nu tsu bee bene li'ibeella
labe bee bene ze'e, che unidichia' beella lu Pedro cuna lu Juan:

—;Ti unibiya' nt rri'thua scua? ;Nu ti unga stichia' nd rri'thua nucua'?

8 Nu lunti chiqui' nchifii Espiritu Santo arqui' Pedro che unilla:

—Li'ihua bee usticia, nu li'ihua bee bene uxu, 9 rnedichia'hua luru lunt uri'inze'-
caru lu tucu niyu enu ungariti, nu xneca uyeca'lia. 10 Enze'e ixiule'eru luhua para na

ri'i yehua beya' cuna ye bee bene Israel nt niyu enu nzu luhua ca'a uyeca'la'lla equie
cuenda' poder' Jesucristo bene eyeche Nazaret, enu uquie'ehua lu cruse nu uri'i Diose

nu uhuafii zecanu lu eluti. 1! Uri'inuhua li'inu tucu nu rri'i bee bene enu rreche'e
ni'i chenu rua u'nalla tucu quié nd reche'lla ni'i, nu lu ze'ela quie ze'e neca nd mése

sibi'. 12Nu le'ca scua lecati stucu bene enu reca tsila'a lia'ahua, xne tucutsia Jesucristo
uxe'la Diose lu iliulabe para nt tsila'a lia'ahua lu stula'ahua.

13 Chenu ulafii' bee usticia nu la lliqui Pedro cuna Juan nu rnibeella, nu chenu uri'i bee
usticia beya' nd né cha beella xcuela nu necatsia beella titse bee bene, che chiqui' uyanu
arqui'beella. Nu uri'ibeella beya' nti neca Pedro cuna Juan enu uyanzenu Jesuse. 4 Nu
lunt le'ca nzu niyu enu uyeca' ze'e cuna li'ibeella leca'xi ullela arqui' bee usticia ze'e ani
lu cuenda' beella. 1> Chequie unibiya' beella nt chiu'u Pedro cuna Juan ele'ya' para nu
bedichia' li'itsia beella. 16 Nu unibeella lu sa'beella:

—Xi ri'inua'ahua bee niyu quie'? Xne ye bee bene eyeche Jerusalén nediya' nu
uri'ibeella milagro quie', nu leca modo nd tsacu'arquia'ahua nd ungae scua. 17 Pero para
nd la ri'chia letsela bee bedichia' quie' lubee bene rqui'fia nd qui'ya' beella ria'ahua nu
chiquia'ahua arqui'beella para nd desde nee la nia'beella lun lee Jesuse lu ni' stucu bee
bene.

18 Chequie ubixia zeca beella Pedro cuna Juan nu unibiya' beella lubee benecua' nd la
zetea' beella nu la nia' beella lunti lee Jesuse lubee bene. 19 Pero ucuaqui Pedro cuna Juan

lubeella:
—Xi rri'thua elliebacu' nii mése neca nze'ca nd zucu'ru nu rnihua la, luhuare na

zucu'ru nd rni Diose la? 20 Pero li'iru leca modo nd tsana'ru nd la niru lund ulahi'ru
cuna lund ubene'ru.

21Chequie uqui'ya' zeca Pedro cuna Juan uri'i bee usticia ze'e, nu ula'a usticia li'ibeella
xne né llela arqui'beella xamodo a dete'beella castiya Pedro cuna Juan xne ye bee bene
uni bedichia' nze'ca lu Diose equie milagro ni unga. 22Nu mése chiu'a lana nza niyu enu
uyeca' ze'e.

Bee bene enu nzeli arqui' Jesucristo unacu' beella lu Diose

23 Chenu ula'a bee usticia Pedro cuna Juan, che chu nzuebeella elu nucua'a beeld bee
sa'beella enu nzeli arqui' Jesucristo. Nu udixiule'e beella lubee bene ze'e ye nd uni
bee ule'ya enu rnibiya' lubeeld bee ule'ya cuna bee bene uxu enu rnibiya'. 24 Chenu
ubene' bee sa'beella enu nzeli arqui' Jesucristo nucua', yebeella unacu' beella lu Diose
nu unibeella:

—Diose Pa lifiibe enu rnibiya' lu yeene, li'ilu enu ureche' lifiibe cuna iliulabe, cuna
inzatu', cuna ye nd nu' lubee. 25 Nu equie cuenda' Espiritu Santo'lu uchiu'u bee bedichia'
quie' ru'u arre David chenu unilla:

(Xiquie nu rlee bee bene iliulabe lu Diose?
Nu, ;xinu rri'ibeei elliebacu' nd la zibi'?
26 Bee arre cuna bee usticia enu rnibiya' lu iliulabe uyetesa'beella,
nu unga tucu necatse stichia' beella,
para nt ri'i cundra beella Diose cuna Cristo'nu.
27°Nu scua ungala nee, Herodes cuna Poncio Pilato uyete sa'beella eyeche quie' cuna

bee bene Israel nu cuna bee bene enu la neca bene Israel. Uri'i cundra beella 1li'fiilu
Jesuse enu la lu'cu dula enu uxe'lalu lu iliulabe. 28 Scua ungala tucu nu uri'ilu elliebacu!

hasta hua'tu, nu uri'ibeella nd ungala lunt riala nd aca. 2% Nu nee, Diose Pa lifiibe
ubi'yacuru xneca rqui'ya'ru rri'ibeella, uri'i elietsa luru enu neca bee bene'lu para ni
la lliquiru ixiule'eru stichia'lu, 3 nu cuna poder nt rlu'culu rriyecaru bee bene enu riti,
nu le'ca rri'iru bee milagro equie poder nt rlu'cu lli'ailu Jesucristo enu la lu'cu dula.

31 Chenu ulaxu nt unacu' beella lu Diose ucufii luhuare elu neyetesa'beella, nu chiqui'
uyucu arqui'beella Espiritu Santo nu 14 lliqui beella udixiule'e beella Stichia' Diose.

Bee bene enu nzeli arqui’ Jesucristo rri'ibeella elietsa lu sa'beella

32 Ye bee bene enu uyalf arqui' Jesucristo unga tucu necatse beella nu unga tucutsia
elliebacu' beella. Ni' tucu beella 14 ni nd neca nt rlu'cu beella stene'tsia beella, sino que
yeene necane stene' beella. 33 Nu cuna elietsa' Diose, bee apdstol unila beella nt neli nd
uhuafii zeca Jesucristo stucu bese lu eluti, nu chiqui' uri'i Diose nti neca nze'ca lu cuenda'
yebeella. 34 Nuni' tucu beella lecaxi uzeca la'cha' beella xne ye beella enu rlu'cu yuu urre
ni'i ungiiti beellae. Nu dimi ze'e 35 udete'beella ya bee apdstol para na ritsi'beellae lu
sa'beella tucu nu secala'cha' beella. 3¢ Uhuani tucu bene enu lee José, nu li'illa nze'talla

leta famili' bene enu lee levita, nu necalla bene enu nze'ta enza lu iliu Chipre. Nu uhualee
bee apdstol li'illa Bernabé, nu rni nucua' enu sala arqui' bene. 37 Bene quie' ungtiitilla
tucu yu'lla nu udete'lla dimi ze'e ya bee apdstol.

5

Lunii ulle’ca Ananias cuna Safira

1Pero uhuafii stucu niyu enu lee Ananfas, nu una'lla lee Safira, ungtiiti beella tucu yu'
beella. 2 Pero unga tucu necatse beella ni uya'nanu beella lle'na dimi quie' nu lle'nae
udete'lla ya bee apéstol. 3 Che uni Pedro lulla:

—Ananlfas, jxinu uzelalu nti uri'i beze'lu ana lulu para nti unga niquichia'lu lu Espiritu
Santo nd uya'nanulu lle'na dimi nt ungtiitilu yu'lu? 4 Ante nti utilu yuu ze'e, ; xie' laneca
yuu ze'e stene'lula? nu chenu ungtitilue, ;xie' la neca dimi ze'e dimi'lu la? ; Xinu ullela
arqui'lu nt uri'ilu scua? Unga niquichia'lu lu Diose nu né aca nequichia'lu lubee bene.

5Chenu ubene' Ananfas bee bedichia' quie' chu uyecatalla luyuu nu ungutilla. Che ye
bee bene enu ungabiya' xi ulle'calla chiqui' ulliqui beella. ¢ Chequie urifia bee niyu e'ne'
ze'e nu utela beei tucu laquie cuerpo'lla Che unguya'beei cuerpo'lla nu uyaca'chi' beei
li'illa.

7 Chenu udetela tucu chuna hora urifia una'a Ananfas ze'e nu la ri'inchu beya' xi unga.
8 Nu unidichia' Pedro lunchu:

—Uni', ;neli nd ungtiitihua yu'hua tucu nd uni niyu'lu la?

Nu ucuaqui Safira ni uninchu:

—Esquie ungiiitirune.

9 Che uni Pedro lunchu:

—;Xinu unga tucu necatse stichia'hua nu unga nequichia'hua lu Espiritu Santo?
Lu'tsia enta bee bene enu uya ca'chi' niyu'lu, nu nee le'ca scua che cachi' beei li'ilu.

10 Hora nu uni Pedro scua lunchu uyecatanchu lu Pedro nu ungutinchu. Chenu uyu'u
bee niyu e'ne' lifii ni'i ze'e ulafi'beei nd ungutilanchu. Nu ulua beei li'inchu para ni
nzecachi' beei li'inchu tucu chu cue'tse tuxie niyu'nchu. 11 Ye bee bene enu nzeli arqui'
Jesucristo, cuna ye bee bene enu ungabiya' lunti unga chiqui' ulliqui beella.

Uri'i bee apdstol huaxi bee milagro
12 Chequie uri'ila bee apdstol huaxi bee milagro lubee bene eyeche ze'e; nu yebeella
riete'sa'beella ru'u cordure nu lee cordure' Salomdn. 13 Bee bene eyeche ze'e chiqui'
uni nze'ca beei lu cuenda' bee bene enu nzeli arqui' Jesucristo, pero xiqui beei nu
ayete'sa'beei cuna li'ibeella. 14 Scua unga huaxild bee bene enu uyalf arqui' Jesucristo
niyu si una'a. 15Nu hasta rlua bee bene bee bene enu riti labe inziu nu rixiu beei li'ibeella
lu eda' urre lu camilla para nii chenu dete Pedro masia xca'lalla dete equie beella para ni
yeca' beella. 16 Nu le'ca bee bene enu nucua'a bee eyeche axu Jerusalén, huaxi bee bene
ze'e uyanu beei bee bene enu riti cuna bee bene enu nchifii benechiqui' arqui' eyeche

Jerusalén nu yebeella uyeca' beella.

Pedro cuna Juan ullutse beella ni'cu'

17 Chequie ule'ya enu mase neca equie nu rnibiya' lu ye bee ule'ya cuna bee saduceo
enu nucua'a cuna li'illa, chiqui' uye arqui'beei lubeella. 18 Che unibiya' beei nt ulluna
bee apdstol nu udu! beei li'ibeella ni'cu'. 1 Pero rula' ze'e tucu angele' Diose uxa'la ru'u
bee puerta' ni'cu' ze'e. Nu ulua dngele ze'e li'ibeella lifii ni'cu', nu uninu lubeella:

20 —Uquiahua lifii Indu llene Jerusalén nu udixiule'ehua lubee bene para nu ri'ibeei
beya' xa lu'cu beei elunehuafi nu leca xunga laxu lu Diose.

21 Chenu ubene'beella nt uni dngele ze'e scua. Silatu' stucu bichia uyu'u beella lifii
indu ze'e, nu uquixiebeella uzete' beella Stichia' Diose lubee bene.

Chequie ule'ya enu mése neca equie nu rnibiya' lu ye bee ule'ya cuna beeld bee bene
enu nzu cuna li'illa ze'e, uquiete' sa'beei bee usticia cuna ye bee bene enu rnibiya' leta
bee bene Israel, nu unibiya' beei nd chetucu bee sundado bee apdstol lifii ni'cu'. 22 Pero

chenu urifia bee sundado ru'u puerta ni'cu' ze'e, 14 llela'beei bee apdstol, nu ubenchila'
zeca beei nu udixiule'e beei lubee usticia. 23 Nu unibeei:

—Chenu urifiaru ru'u ni'cu' nacuta' ru'u ni'cu', nu ze'e nucua'a bee sundado enu
rriucu ru'u ni'cu'. Pero chenu uxa'laru ru'u ni'cu' ni'tucu leca' ti nu' lifii ni'cu'.

24 Chequie ule'ya enu mése neca equie nu rnibiya' lu ye bee ule'ya cuna capitafii
enu rnibiya' lubee sundado enu rriucu Indu llene Jerusalén cuna beela bee ule'ya enu
rnibiya', chenu ubene'beei nucua' uquixiebeei nua rri'ibeei elliebacu' xa laxulu bee
nucua'. 25 Hora ze'e urifia tucu niyu enu uni lubeei:

—Bee bene enu udu'hua ni'cu' nucua'ala beella lifii indu sete' beella bee bene.

26 Chequie capitafii ze'e cuna bee sundado nzetucu beei bee apdstol, pero lecaxi uri'inu
beei li'ibeella xne xiqui beei nd ca du' bee bene eyeche ze'e quiee li'ibeei. 27 Chenu
urifiayu beei bee apdstol udete'beei li'ibeella lubee usticia, chequie ule'ya enu mase neca
equie nu rnibiya' lu ye bee ule'ya uni lubeella:

28 —;Xie'lanu ita unibiya'ru luhua nt la zetea'hua stichia' Jesuse lubee bene la? Nu
nee uri'thua nd yela bee bene Jerusalén ungabiya' bee bedichia' cua', nu le'ca niarqui'hua
nu ricu'quiyahua li'iru nd ungutiru Jesuse cua'.

29 Nu ucuaqui Pedro cuna beeld bee apéstol lubeella:

—Rluti rqui'fia nd zucu'xuru nu rni Diose cheela zucu'ru nt rni bee bene. 30 Diose'
bee bene'ahua enu udetela uri'inu nt uhuaii zeca Jesuse enu ungutihua lu cruse. 3 Nu
uzucu' Diose li'inu cue'tse Diose chube lifiibe, nu li'inu necanu enu rnibiya' nu sila'anu
bee bene lu dula, nu equie cuenda' li'inu nu' modo nt tsana' arqui' bee bene Israel stula
beei nu scua ri'inu perdona li'ibeei. 32 Li'iru nediya' nze'caru nu neli bee nucua' cuna
Espiritu Santo nd rdete' Diose lu ye bee bene enu sucu' stichia'nu.

33 Chenu ubene'beella nucua', chiqui' ulebeella nu niarqui'beella uti beella bee apdstol

34 Pero leta bee usticia ze'e nzucu tucu fariseo enu lee Gamaliel, nu necalla ulaxcuela enu
reca ley, nu chiqui' rlu'cu bee bene ze'e ula'na lulla. Benequie' utsulilla nu unibiya'lla nt

chiu'u bee apdstol eli'ya' lle'na. 3> Nu chu unilla lubee usticia ze'e:

—Bee bene Israel, uri'i nze'cahua elliebacu' xa ri'inuhua bee niyu quie'. 3¢ Ullu'cu
arqui'hua nu xa uri'i tucu bene enu lee Teudas hua'tu, uni ni necai tucu bene enu
necaequie, nu neca tucu tacu ayu'u bee bene'i, pero chenu unguuti bee bene li'i, ye bee
bene enu uyaquie li'i uri'chia letse beei, ze'e ulaxu ye nu uri'i. 37 Le'ca bee bichia chenu
unibiya' gobierno nt bacu' calu neca bee bene. Uchiu'u Judas enu neca bene Galilea,
le'ca esquie ulu'cui huaxi bee bene'i, pero chenu unguuti bee bene li'i, uri'chia letse
bee bene'i. 38 Enze'e nia luhua nd utsana'hua bee niyu cua', nu ula'ahua li'ibeella. Xne

tunu neca nucua' bezete' ni udete' bee bene lubeella n ri'ibeella scua, laxu nucua'.
39Pero tunu equie cuenda' Diose rri'ibeella nucua', leca modo tsuxehua lunt rri'ibeella

scua. Ubi'yahua tunu cd rri'i condrahua lunti neca cuenda' Diose.

40 Che uri'i bee usticia ze'e caso lund uni Gamaliel, nu ubixia beei bee apdstol nu
uzeteche' beei li'ibeella, nu unibeei nu la chetixiulea' beella stichia' Jesuse lubee bene,
nu chu ula'a beei li'ibeella. 41 Nu chenu uchiu'u beella lubee usticia ze'e, chiqui' fiia
nzu arqui'beella xne utsana' Diose nt nehuana ulle'ca beella equie cuenda' Jesuse. 42Nu
ye bichia né tsana' arqui'beella udixiule'e beella cuna nti uzete' beella bedichia' nze'ca'
Jesucristo lubee bene, sia linii Indu llene Jerusalén cuna ni' bee bene.

6

Uyafli achi bene para nu ri'ibeella elietsa lubee bene' Jesucristo
1 Bee bichia ze'e, chenu nze aca huaxild bee bene enu nzeli arqui' Jesucristo, che
bee bene enu rni dialu griego uquixiebeella nd xanabitsi beella lu cuenda' bee bene
enu rni dialu hebreo. Unibeella nd yeye'e chenu ritsi' bee elubacu, lle'nala nd riucu
bee una'a zaqui enu rni dialu griego luqueld nu riucu bee una'a zaqui enu rni dialu
hebreo. 2 Chequie ye chi'chiucu bee apéstol uquiete' sa'beella ye bee bene enu nzeli
arqui' Jesucristo, nu unibeella:

—La necanze'ca nu tsana' arqui'ru nu rixiule'eru Stichia' Diose para nu ritsi'ru na
acu bee bene. 3 Enze'e bee sa'a enu nzeli arquia'ahua Jesucristo, ucafihua achi bee niyu
letahua enu ri'i rifia' cua', nu nediya'hua na nehuafi beella tucu nu rialane, cuna na
neli nzu Espiritu Santo cuna li'ibeella, cuna na rlu'cu beella lund reca beella. 4 Li'iru

nzenacu'ldru lu Diose cuna nu nze tixiule'eru stichia'nu lubee bene.
5> Yebeella unga tucu necatse beella ni acane scua, nu ucaiii beella Esteban, enu

chiqui' nzeli arqui' Jesucristo, nu chiqui' nzu Espiritu Santo cuna li'illa, nu le'ca ucaiii
beella Felipe, Procoro, Nicanor, Timén, Parmenas, cuna Nicolds, enu neca bene eyeche
Antioquia. Nicolds quie' la necalla bene Israel, pero uyali arqui'lla tucu nd uyali arqui'
bee bene Israel ante nu chili arqui'lla Jesucristo. ¢ Chequie urifiayu beella achi bee niyu
ze'e lubee apdstol para nd unacu' beella lu Diose lu cuenda' beella nu uricu' beella ya
beella equie beella.

7 Pero mésela nzeri'chia Stichia' Diose lubee bene, cuna nd nze aca huaxil4 bee bene
enu nzeli arqui' Jesucristo eyeche Jerusalén, hasta bee ule'ya' bee bene Israel huaxi beella

uyalf arqui'beella Jesucristo.

Chenu una'tse bee bene Esteban
8 Chiqui' uri'i Diose elietsa lu Esteban, nu udete'nu poder lulla n rri'illa huaxilu bee

milagro nd llene neca lubee bene. ° Chequie chiucu chuna bee bene liii indu na lee
Esclavos Libertados, cuna bee bene eyeche Cirene, cuna bee bene eyeche Alejandria, cuna
bee enu nze'ta enza Cilicia, cuna bee bene Asia, uquixiebeei nd unixu beei cuna Esteban.
10 Pero bee benequie' 14 ri'i stichia' beei ana lunu reca elliebacu' Esteban, equie nt rri'i
Espiritu Santo elietsa lulla. 11 Chequie udixiu beei chiucu chuna bee bene enu ni nt rni
condra Esteban Moisés cuna Diose. 12 Scua uri'ibeei para nu ulee bee bene eyeche ze'e,
cuna bee bene enu neca equie, cuna bee ulaxcuela enu reca ley' Moisés lu Esteban. Che
una'tse beei li'illa nu uyayu beei li'illa lubee ustichia' bee bene Israel. 13 Nu le'ca ucua'na
beei bee bene enu uni eluquichia' para nt uni bee nze'e:

—Niyu quie' la tsuxella ni se'talla ley' Moisés cuna indu' Diose. 4 Li'iru ubene'ru
nd rnilla nd Jesuse bene eyeche Nazaret nitilulla indu llene Jerusalén, nu che'ella bee

custumbre nu utsa'na Moisés lua'ahua.
15 Chequie bee usticia cuna ye bee bene enu nucua'a ze'e, chenu ulafii'beella lu

Esteban, ulafii'beella ni rnaa lulla xi rnaa lu tucu dngele' Diose.

7

Lunti uni Esteban lubee usticia
1 Chequie ule'ya enu mase neca equie nu rnibiya' lu ye bee ule'ya unidichia'lla lu
Esteban nu unilla:
—;Xie' neli nt scua unilu la?
ZNu uni Esteban:
—Li'ihua bee usticia cuna yehua bee bene enu nucua'a ca'a, uzu'cu' diacahua na

nia luhua. Diose lifiibe ulube'lunu lu Abraham bene'ahua enu udetela, chenu uzuculla
lu iliu Mesopotamia, ante nd chélla zuculla lu eyeche Hardn. 3 Nu uni Diose lulla:

“Utsa'na lachilu cuna ye bee sa'lu, nu uquia luyuu nd lubea lulu.” 4 Chequie uchiu'u
Abraham lu iliu' bee bene Caldea, nu uyacua'a beella lu eyeche Hardn. Nu chenu
unguti pa'lla, che uni Diose lulla nt ye'talla zuculla luyuu elu nucua'ahua hasta nee.
5 Pero chenu urifia Abraham ca'a, 14 dete'sca' Diose ni' teme' yuu lulla, pero ucuaqui
u'nanu nu dete'nu yuu ze'e lulla. Chequie chenu atilla, aca iliu ze'e iliu' bee lli'fiilla,

afiinzuca nu chenu uni Diose scua 14 lu'cusca' Abraham lli'filla. © Nu le'ca uni Diose
lu Abraham, nu bee lli'fiilla enu nze'ta enza luquield checua'a beei xi neca bene rene

lu stucu nacidn, elu ri'i bee bene nu juerte ri'ibeei rifia' nu nehuana zeca beei ze'e
diqui tacu ayu'u lana. 7 Pero le'ca uni Diose lu Abraham: “Li'4 detea castiya bee bene
enu ri'i nd juerte ri'ibeei rifia'. Cheeld chiu'u beei lu nacién ze'e, nu lu'cu beei ula'na
lua luhuare quie'.” 8 Nu chenu uni Diose lu Abraham, utsa'nanu stichia'nu nd quiee
sefia elunecachi'lla cuna beeld bee niyu. Enze'e chenu ungula endu'lla Isaac, nu chenu



Los Hechos 7:9 181 Los Hechos 7:36

ullu'cui tucu xmana uquie'ella sena elunecachi'i. Le'ca esquie uri'i Isaac cuna endu'lla
Jacob. Nu le'ca esquie uri'i Jacob cuna chi'chiucu bee endu'lla enu unga bee bene'ahua
enu udetela.

9’Bee lli'fii Jacob, enu unga bee bene'ahua enu udetela, li'ibeella uya arqui'beella lu
bichi beella José. Chequie ungiiiti beella li'illa lubee bene enu unguya' li'illa Egipto.
Pero né tsana' arqui' Diose José, 10 nu Diose uri'i elietsa lulla lu ye nt nehuana
ulle'calla, nu le'ca uri'inu elietsa lulla para nd uzeca Faraén arre Egipto li'illa, nu uri'i
arre Faraén nud ungalla gobernador Egipto, nu unibiya'lla lu ye bee stene' arre ze'e.

11’Chequie chenu unga bifia lu nacién Egipto cuna Canaan, chiqui' nehuana ulle'ca
bee bene'ahua enu udetela nu ulaxu ni udacu beella. 12 Pero chenu ungabiya' Jacob
bene'ahua enu udetela nd nu' trigo Egipto, uxe'lalla bee lliana'lla nzetsi beei trigo bese
rlu ze'e. 13 Nu chenu uya beella bese rrucu, udixiule'e José nti necalla bichi beella, nu
scua ungabiya' arre Faradn nu ti neca bee bene' José. 14 Chequie uxe'la José resuna
nu ye'ta pa'lla Jacob cuna ye bee bene'lla para nii cua'a beella Egipto, nu neca beella
setenta y cinco bee bene. 15 Scua unga nu uya zucu Jacob Egipto. Ze'e ungutilla, nu
le'ca ze'e unguti bee bene'ahua enu udetela. 16 Chenu udete tiembu, che unguya'beella
arta' bee bene'ahua enu udetela, nu uya ca'chi' beellae eyeche Siquem, lifii eluhua nd
utsi Abraham lubee lliana' bene enu lee Hamor eyeche Siquem.

17’Chenu nze'ta llu'cula tiembu nt aca tucu ni ucuaqui u'na Diose lu Abraham,
chiqui' udala bee sa'ahua enu neca bee bene Israel Egipto. 18 Chequie bee bichia ze'e
uquixie nd rnibiya' stucu arre Egipto enu 14 chulu José. 1 Nu arre quie' ucua'nalla
nt uri'illa nd nehuana ulle'ca bee bene'ahua enu udetela. Unibiya'lla nd utsi'qui bee
bene'ahua bee endu' niyu' beella enu ungula inza re'cu Nilo para nd atibeei. 20 Tiembu
ze'e ungula Moisés. Nu chiqui' fiia riu' arqui' Diose endu' quie', nu uri'iucu bee pa'nu
li'inu diqui chuna guu. 2! Chenu urifia bichia nt utsana' arqui'beella li'inu, le'ca li'i
xinchiu'cu arre Egipto ullela' li'inu nu uri'i ru'cunchu li'inu xi neca endu'nchu. 22Nu
unga Moisés ye nu reca bee bene Egipto, nu chiqui' neca equie lund rnilla cuna lunt
uri'illa.

23’Chenu nza Moisés chiu'a lana, udu' arqui'lla ni nzebi'yalla bee sa'lla enu neca
bee bene Israel. 24 Nu chenu ulafi' Moisés nu rifii tucu bene Egipto tucu bene sa'lla.
Unganu'lla bene ze'e, nu unguutilla bene Egipto ze'e. 25 Uri'i Moisés elliebacu' nd
nediyala' bee bene Israel ni equie cuenda' li'illa tsila'a Diose li'ibeei lubee bene Egipto,
pero la ri'ibeei beya' nucua'. 2¢ Stucu bichia, ulafi' Moisés chiucu bee bene Israel
na rliu beei, nu niarqui'lla ni laalla li'ibeei, nu unilla lubeei: “Tucutse sa'hua, ;xinu
rlivhua?” 27 Chequie tucu bene enu rliu ze'e, utsi'fiai Moisés nu uni lulla: “; Ti uliqui'
elurnibiya' lulu para nu nilu luru? 28 ;Xie' niarqui'lu nt utilu li'd tucu nt unguutilu
bene Egipto neca' 1a?” 29 Chenu ubene' Moisés nucua', uyecaxu'ulla nzalla lu iliu

Madian. Ze'e uzuculla xi neca bene rene, nu uchialla ze'e nu ulu'culla chiucu endu".
30’Chenu udete chiu'a lana, lu dafi achi elu lecali ti nucua'a, axu dani nu lee Sinai,
ulube'lu tucu dngele' Diose lu Moisés lu quii nd rulu lu tucu aca lla'na. 3! Chequie

nzenu arqui' Moisés chenu ulafii'lla quii ze'e, nu chenu nzebicalla para nd lafii'

nze'calla nucua', nu ubene'lla chi Diose nd uni lulla: 32 “Li'd neca Diose' bee bene'hua
enu udetela Abraham, Isaac, cuna Jacob.” Nu uquixie Moisés nu recatse'tse'lla nt

xiquilla, nu né laca arqui'lla nt abi'yalla lu quii ze'e. 33 Chequie uni Diose lulla: “Uhua

luculu, xne luhuare elu nzulu necachine. 34 Li'a rlafii nze'ca lunt xa nehuana seca bee
benea enu nucua'a Egipto, nu rienea luni xanabitsi beella, enze'e ulaca para nt tsila'a

li'ibeella lubee nucua'. Utee, ne xe'la li'ilu Egipto.”

357Aflinzuca nu né zucu'beella lunt uni Moisés lubeella, a'la unibeella lulla: “;Ti
uliqui' elurnibiya' lulu para nu niarqui'lu nilu luru?”, pero equie cuenda' dngele enu
ulube'lu lullalu aca lla'na nt rulu ze'e, Diose udete' elurnibiya' lulla, nu uxe'lanu li'illa
para nt ri'illa elietsa lubeella nti chiu'u beella Egipto. 3¢ Nu Moisés neca enu uhua bee
bene'ahua enu udetela Egipto, uri'illa bee milagro ze'e, nu le'ca uri'illa bee milagro
lu inzatu' nu lee inzatu' neluu, cuna lu dafii achi elu unzee beella diqui chiu'a lana.

37 Nu le'ca li'i Moisés quie' uni lubee bene Israel: “Diose cafii tucu bene enu aca tucu
profeta letahua, tucu nu ucafiinu li'a. Zu'cuhua stichia' profeta quie'.” 38 Nu chenu
nzu Moisés cuna bee bene'ahua enu udetela lu daii achi, li'illa necalla enu uni dngele'
Diose lu equie dafi nu lee Sinaf para nu unilla Stichia' Diose lubeella. Nu bedichia'

cua' neca nu utsa'na beella lua'ahua hasta nee.
39’Pero bee bene'ahua enu udetela né zucu'beella nii uni Moisés, nu 14 niarqui'beella

nd anibiya'lla lubeella, a'la niarqui'beella nt benchila' zeca beella Egipto. 40 Nu
unibeella lu Aarén: “Ureche'e bee diose enu zuculu lua'ahua; xne la ria'ahua beya'
canza Moisés enu uhua lia'ahua Egipto.” 4! Chequie ureche' beella tucu becerro enu
unga diose' beella, nu unguuti beella nafii u'na lu becerro ze'e, nu uri'i beella tucu elifii
lunt fiia nzu arqui'beella nt ureche' beella becerro ze'e. 42 Che utsana' arqui' Diose
li'ibeella, nu utsana'nu nd rdete' beella ula'na lu bichia cuna lu guu cuna lubee enu
nchiucu' lifiibe. Xne scua niquie lu ichi' Stichia' Diose ni uquie'e bee profeta elu rni:
Bee bene Israel, jxie' unguutihua bee nafii lua xi neca u'na,
diqui chiu'a lana nd ucua'ahua lu dafii achi la?
43 Pero a'la ulu'cuhua ula'na lu diose'hua enu lee Moloc enu nzucu lifii carpa nd

necache' iti,
cuna belaa diose' Renfén, )
bee diose enu le'ca li'ihua ureche'hua para nt lu'cuhua ula'na lu.

Enze'e xe'la li'thua elu mase istu Babilonia.
44’Nu chenu ucua'a bee bene'ahua enu udetela lu dafii achi, ulu'cu beella tucu ni'i iti
nd unga indu'beella elu uduche' beella ley' Diose. Indu quie' ungache' tucu nd unibiya'

Diose lu Moisés, chenu uninu lulla nd reche'llae tucu nd ulafii'lla, 4> Bee bene'ahua
enu udetela uya'nanu beella induquie' chenu unguti Moisés, nu chenu uya'na Josué

luhuare' Moisés che urifiayu beella indu quie' luyuu elu urifiabeella, chenu uri'ibeella
xuu lubee bene eyeche Canadn equie yuu, nu Diose uri'i elietsa lubeella ni uya'nanu
beella yuu ze'e. Scua ulu'cu beella indu quie' hasta bichia nd uquixie nt unibiya' arre
David. 46 Diose uzeca arre David, nu niarqui'lla nd reche'lla tucu indu para li'inu enu

neca diose'ahua, lia'ahua enu neca bee bene Israel. 47 Pero arre Salomén neca enu
ureche' indu' Diose. 48 Afiinzuca nu la zucu Diose lifii indu nt ureche' bee bene tucu
nu uni profeta chenu unilla:

49-501 jfiibe nzucua'a rnibiya'a,

nu luyuu neca elu nzu e'ya.

¢Xa rnaa ni'i nt reche'hua para li'a?

¢Nu xa rnaa luhuare elu tsulachia?

Xne le'ca li'd ureche'a ye bee nucua', —uni Diose.

51"Pero li'thua —unild Esteban lu beella— chiqui' nziti arqui'hua, nu la zucu'hua na
rni Diose. Lari'i casohua Espiritu Santo. Tucu nt uri'i bee bene'hua enu udetela. 52Bee
bene'hua enu udetela xitse uri'inu beella ye bee profeta' Diose, hasta ni unguuti beella
bee profeta enu udixiule'e ni rifia li'inu enu rri'i tucu ni neli neca, nu nee nd ube'tanu,
udete' cuendahua li'inu lubee bene, nu unibiya'hua ni ungutinu. 353 Afinzuca nu
uyucuhua ley nt uliqui' bee dngele' Diose luhua, pero 14 zucu'huane.

Unguuti bee bene Esteban
54 Chenu ubene' bee bene ze'e nucua', chiqui' ulebeei nu tu'na racu xa' laya beei nt
rlee beei lu Esteban. 55 Pero chiqui' nzu Espiritu Santo cuna Esteban, chenu ubi'yalla enza
linibe ulafii'lla ellie'e elu nzucu Diose, le'ca ulani'lla nd nzulf Jesucristo cue'tse Diose
chubee. 5¢ Chequie uni Esteban:
—iUbi'yacuruhua! Rlafiia ni na'la lifiibe, nu le'ca rlafiia ni nzuli Jesucristo cue'tse

Diose chubee.
57 Pero chenu ubene'beei ni uni Esteban scua utsacu' beei diaca beei, nu juerte

urixialibeei nd nze na'tse beei Esteban. 58 Che uhuabeei li'illa ru'u eyeche ze'e para ni
utibeei li'illa cuna quiee, nu tucu niyu e'ne enu lee Saulu uri'i ucu xucu beei. 9 Nu diqui
nd rdu'beei quiee Esteban, unilla lu Diose:

—Paa Jesuse uyucu espiritua.

60 Che chu utsulliquilla nu juerte rixialilla nt unilla:

—Paa Jesuse, la du' cuendalu dula nt rri'inu bee benequie' 1i'a nee.
Chenu ulaxu nd uni Esteban scua, chu ungutilla.

8

Uri'i cundra Saulo bee bene enu nzeli arqui' Jesucristo

1 Nu para Saulo neca nze'ca nd unguuti bee bene Esteban.

Nu le'ca bichia ze'e uquixie bee bene nt uri'ibeei ni nehuana seca bee bene' Jesucristo
eyeche Jerusalén. Ye beella uri'chialetse beella diqui lubee iliu Judea, cuna lu iliu
Samaria, uya'natsia bee apdstol'nu eyeche Jerusalén. 2 Chequie chiucu chuna bee
niyu enu nzenu cuenda nd nzucu Diose uyaca'chi' beella cuerpo' Esteban nu chiqui'
unguna'nu beella li'illa. 3 Nu uquixie Saulo ni una'tsei bee bene enu nzeli arqui'
Jesucristo, nu riu'i ni' por ni' beella, nu ala juerza ruya'i niyu si una'a rdu'i ni'cu'.

Udixiule'e bee bene' Jesucristo Stichia' Diose eyeche Samaria

4Pero bee bene enu uchiu'u eyeche Jerusalén udixiule'e beella bedichia' nze'ca' Diose
catse elu nzuebeella. 5Felipe enu neca tucu bene leta beella, uyalla eyeche llene Samaria,
nu uquixiella rixiule'ella stichia' Jesucristo lubee bene ze'e. © Uyetesa' huaxi bee bene
nu yebeella sucu'diaca beella lunti udixiule'e Felipe lubeella, cuna lunu ulaii'beella bee
milagro llene nt uri'illa. 7 Xne uri'iyecalla huaxi bee bene enu nchini benechiqui' arqui',
nu rixiali bee benechiqui' ze'e xiu'u arqui'beei. Le'ca uri'iyecalla bee bene enu neati
tucu parte cuerpo' cuna bee bene enu necuxu. 8 Enze'e chiqui' fiia utsu arqui' ye bee
bene eyeche ze'e.

9 Pero eyeche ze'e nzucu tucu bene enu lee Simén, hasta hua'tu rri'i elu ulifii nu
sequienui bee bene eyeche Samaria, nu rri'i nd necai tucu bene enu neca equie. 10 Ye
bee bene ze'e ubene'beei luntl uni Simén, desde bee endu' lla'na nu hasta bee bene uxu,
nu unibeei:

—Niyu quie' chiqui' rlu'cu poder ni rlu'cu Diose.

11 Chiqui' rri'i caso beei lunu rni, xne hasta hua'tu sequienui bee bene equie elu ulifii
na rri'i. 12 Pero chenu uyali arqui' bee bene lunu udixiule'e Felipe equie cuenda' poder
nd rlu'cu Diose, cuna equie cuenda' Jesucristo. Che urinza beella niyu si una'a. 13 Nu
hasta li'i Simén quie' uyalf arqui'lla Jesucristo nu urinzalla, nu uquixie enzenulla Felipe,
cuna nd nzenu arqui'lla lu ye clasia' bee milagro llene nti rlafi'lla rri'i Felipe.

14 Chequie chenu ungabiya' bee apdstol' Jesucristo enu nucua'a eyeche Jerusalén na
uchili arqui' bee bene Samaria Stichia' Diose, uxe'la beella Pedro cuna Juan lubee bene
ze'e. 15 Chenu urinabeella eyeche Samaria, unacu' beella lu Diose equie cuenda' bee
bene enu uyali arqui' Stichia' Diose para nd yucu arqui'beella Espiritu Santo. 1¢ Xne
ni' tucu beella lasca' yucu arqui'beella Espiritu Santo, urinzatsia beella cuna nd lee
Jesucristo. 17 Chequie uricu' Pedro cuna Juan ya beella equie bee bene ze'e para ni uyucu
arqui'beella Espiritu Santo.

18 Chenu ulani' Simén nd uyucu arqui' bee bene ze'e Espiritu Santo equie nu uricu' bee
apéstol ya beella equie bee bene ze'e, uniarqui'lla nt dete'lla dimi ya beella, 1° nu unilla:

—Le'canua uli'qui' poder cua' lua para nd chenu ricua yaa equie tatse bene, le'ca yucu
arqui' nze'e Espiritu Santo.

20 Chequie uni Pedro lulla:

—Li'ilu cuna dimi'lu nitilulu, xne rri'ilu elliebacu' nu tsilu poder na lia rliqui' Diose.
211i'ilu ni'teme' la yala n ri'ilu tucu nt rri'iru, xne ni'teme' la chequieelu inziu' Diose.
22 Utsana' arqui' beent necha neca rri'ilu nu uche'e elliebacu'lu, nu uziquiee lu Diose
tunu tianu' xa ri'inu perdona lund necha uri'ilu elliebacu' scua. 23 Xne puro nt necha
neca nu' arqui'lu, nu rnibiya'sca' dula lulu.

24 Che ucuaqui Simén na unilla:

—Una'cuhua lu Diose equie cuendaa para nu la zeca ni' tucu beenti unihua.

25 Chenu ulaxu nu unibeella stichia' Jesucristo cuna nu unibeella Stichia' Diose lubee
bene ze'e, cheeld ubenchila' zeca beella eyeche Jerusalén. Nu ye bee eyeche nd nchiucu'
lu iliu Samaria elu udete beella udixiule'e beella Stichia' Diose lubee bene.

Ubedichia'nu Felipe tucu bene Etiopia

26 Luld bee nucua', uni tucu dngele' Diose lu Felipe:

—Uquia enza sur, inziu nd xiu'u enza Jerusalén nu nza enza eyeche nt lee Gaza. Inziu
ze'e rdete lu dafii achi. 27 Che uchiu'u Felipe nt nzalla, nu lu inziu ulluna'lla tucu niyu
eyeche Etiopia. Neca benequie' enu chiqui' neca equie xne rricuche'ella ye dimi' reina
Candace enu rnibiya' Etiopia, nu uyaalla eyeche Jerusalén udete'lla ula'na lu Diose. 28 Nu
nu' nziulalla nd nzialla enza lachilla, nzuculla equie acareta'lla rulalla lu ichi' Stichia'
Diose nu uquie'e profeta Isafas. 2° Che uni Espiritu Santo lu Felipe:

—Uquiabica lu acareta cua'.

30 Chenu uyabica Felipe lu acareta ze'e, ubene'lla nd rula bene ze'e lu ichi' Stichia'
Diose nu uquie'e profeta Isafas, nu unidichia'lla lu bene ze'e:

—Detd rri'ilu beya' lu ichi' nt rulalu la?

31 Chequie ucuaqui bene ze'e nt unilla:

—;Xari'd beya' nu rnii, tunu lecati ixiule'e lua xa rnii?

Nu uni bene ze'e lu Felipe nd quieella equie acareta nu cua'a junto beella.

32Luichi' Stichia' Diose elu rulalla rni:
Unguya' bee bene li'inu xi neca tucu sanchi, elu dti beei li'inu;

nu l4 ninu xi neca tucu sanchi enu lecaxi ri'i nuxu

lu bene chenu xiecu' bene ichia tsu'i.

33 Chenu xitse uri'inu bee bene li'inu. Lecati uri'i elu usticia lu cuenda'nu,
;ti nii nd ti neca bee bene'nu enu udetela?

Xne uchiu'ulanu lu iliulabe quie'.
34 Chequie uni bene ze'e lu Felipe:
—Uri'i faura uni' lua, jti lu cuenda' rni profeta cua', rnilla lu cuenda' li'itsialla la, urre

rnilla lu cuenda' stucu bene la?
35 Chequie uquixie Felipe nd udixiule'ella xi rni luhuare lu Stichia' Diose elu rulalla,

nu uni Felipe equie cuenda' bedichia' nze'ca' Jesucristo lulla. 3¢ Lu ze'eld chenu udete
beella tucu luhuare elu nu' inza, uni bene ze'e lu Felipe:

—Ca'a nu' inza, jnu' modo rinzalu li'a ca'a nee la?

37Nu uni Felipe lulla:

—Nu' modoe, tunu diquinu' arqui'lu chili arqui'lu Jesuse.

Che unilla:

—Chili arquia nu Jesucristo neca Lli'fii Diose.

38 Chequie unibiya'lla nd utsuxe acareta'lla, nu ulaca rucu beella equie acareta ze'e,
nu uyu'u beella lu inza nu urinza Felipe li'illa. 3° Chenu uchiu'u beella lu inza, hora ze'e
tu'natsia uniti Felipe nu unguya' Espiritu Santo li'illa, nu né lafiia' bene ze'e li'illa. Pero
chiqui' fiia nzu arqui'lla nze ri'illa seidu inziu'lla. 40 Chenu uri'i Felipe beya' ni hasta
eyeche Azoto nzulalla, che eyeche por eyeche udixiule'ella bedichia' nze'ca' Jesucristo
lubee bene, hasta nt urinalla eyeche Cesarea.

9

Uchili arqui' Saulo Jesucristo
(Hch. 22:6-16; 26:12-18)

1 Nu bee bichia ze'e, la tsuxe Saulo nu rleei lubee bene enu nzeli arqui' Jesucristo, nu
uni nd ati li'ibeella. Enze'e uyani'i lu ule'ya enu mése neca equie nu rnibiya' lu ye bee
ule'ya, 2 para nt acache' tucu ichi' ni nu' modo chai lifii bee indu eyeche Damasco che
cua'nai bee bene enu nzeli arqui' Jesucristo niyu si una'a para ni uya'i li'ibeella nu du'i
li'ibeella ni'cu' eyeche Jerusalén. 3 Pero chenu nze rifiai axu eyeche Damasco, tu'natsia
ulaca tucu ellie'e nt nze'ta enza lifiibe nu udu'llie'e ellie'e ze'e diqui abenchila' elu nza
Saulo. #Nu chu uzana' Saulo luyuu, nu ubene'i tucu chii ni uni:

—Saulo, Saulo, jxinu rri'i condralu 1i'a?

5Nu uni Saulo:

— ¢ Tiilu, Deta?

Nu ucuaquinu:

—Li'4 neca Jesuse enu rri'i condralu, le'catsia li'ilu rri'ilu equiya lulu. Tucu nd rri'i
u'na' nd subef lli'i icu' aca rucha.

6 Nu recatse'tse' Saulo xiquilla, nu unilla:

—Det4, ;xi niarqui'lu nu ri'a?

Chequie uni Jesucristo lulla:

—Uzetee, nu uquia eyeche Damasco, ze'e ni bene ta nd ri'ilu.

7 Nu bee bene enu nzenu Saulo chiqui' ulliqui beella, xne ubene' beella chii nd uni
lulla, pero lecali ti ulafii' beella. & Chenu utsuli Saulo la bi'ya'lla, che una'tse bee bene
enu nuulla yalla nu unguya'beella li'illa eyeche Damasco. ° Ze'e uzuculla chuna bichia,
sin nd bi'yalla nu sin nd aculla, nu lecaxi ungue'lla.

10 Eyeche Damasco ze'e nzucu tucu bene enu nzeli arqui' Jesucristo enu lee Ananias,
Ananfas quie' ulube'lu Jesuse lulla nu uninu lulla:

—jAnanfas!

Nu ucuaquilla:

—Ca'a nzua, Deta.

11 Chequie uni Jesuse lulla:

—Utsuli nu uquia inziu llene nu lee chubee, chenu rifialu ni' Judas nedichia'lu tucu
bene eyeche Tarso enu lee Saulo. Xne rnacu'lla lua nee, 12nu neca xi neca nti rni xcala'lla
ulani'lla nd uyu'u tucu bene enu lee Ananias nu uricu'lla yalla equie Saulo, para nt bi'ya

zecalla.
13 Chenu ubene' Ananias nucua', unilla:
—Detd, huaxi bee bene rni lu cuenda' niyu cua', cuna lu ye beent necha neca

rri'illa lubee bene enu nzeli arqui' li'ilu eyeche Jerusalén. 14 Nu nee urifalla ca'a cuna
elurnibiya' ni udete' bee ule'ya enu mase neca equie nu rnibiya' lu ye bee ule'ya para ni
na'tsella ye bee bene enu nzeli arqui' li'ilu.

15Nu uni Jesuse lulla:

—Uquia, xne ucafia niyu cua' para nu ixiule'ella stichia'a lubee bene enu la neca bee

bene Israel, cuna lubee arre, nu le'ca cuna nuu lubee bene Israel. 16 Li'4 ixiule'a lulla ni
chiqui' huaxi nti nehuana zecalla equie nd necalla benea.

17 Chequie nza Ananfas ni'i elu nzucu Saulo. Chenu uyu'ulla lifii ni'i ze'e, uricu'lla
yaalla equie Saulo, nu unilla:

—Saulo, Jesucristo enu ulube'lu lulu lu inziu nd nze'talu, li'inu uxe'lanu li'4 lulu para
nu bi'ya zecalu, nu para nd ya'na Espiritu Santo cuna li'ilu.

18 Hora ze'e uzana' nd nacu' i'cululla nt rna xi rna melu tsu' bela, nu ubi'ya zecalla.
Che utsulilla nu urinzalla. 1° Che udacu Saulo lle'na ni udaculla nu uyu'u zeca juerza'lla,
nu uya'nalla chiucu chuna bichia cuna bee bene enu nzeli arqui' Jesucristo enu nucua'a
eyeche Damasco.

Udixiule'e Saulo Stichia' Diose eyeche Damasco

20 Nu chu uquixie Saulo rixiule'ella Stichia' Diose lifii bee indu' bee bene Israel, nu
unilla nd neca Jesuse Lli'fii Diose. 2! Ye bee bene enu ubene' ni rnilla chiqui' nzenu
arqui'beei, nu unibeei:

—;Xie' laca benecua' enu utiliaca' bee bene enu nzeli arqui' Jesucristo eyeche
Jerusalén la? ;Lanu le'ca li'i nucua' enu urifia ca'a para nt na'tse nucua' bee bene enu
nzeli arqui' Jesucristo nu cheyu nucua' li'ibeella lubee ule'ya enu mase rnibiya' lu ye bee
ule'yala?

22 Pero bichia por bichia la lliqui Saulo rixiule'ella Stichia' Diose, nu rnilla ni neca
Jesuse Cristo, hastanti lari'i bee bene Israel enu nucua'a eyeche Damasco beya' xa ri'ibeei
chenu ubene'beei nucua'.

Ula'a Saulo lubee bene Israel enu nucua'a eyeche Damasco
23 Udetetsia huaxi bee bichia, unga tucu necatse bee bene Israel enu nucua'a eyeche
Damasco para nu uti beei Saulo, 24 pero uri'i Saulo beya' nucua'. Bichia si rula' nucua'a
quiebeei li'illa ru'u puerta eyeche ze'e para na ttibeei li'illa, 25 che bee bene enu nzeli
arqui' Jesucristo rula' udu' beella Saulo lifii tucu llume nu ulaca beella li'illa enza di'chi
barda ni nu' diqui abenchila' eyeche ze'e, nu scua uchiu'ulla eyeche Damasco.

Urifia Saulo eyeche Jerusalén

26 Chenu urifa Saulo eyeche Jerusalén, uniarqui'lla nd yete'lla cuna bee bene enu
nzeli arqui' Jesucristo, pero ye beella xiqui beella li'illa xne la chili arqui'beella nd le'ca
nulla nzelila arqui'lla Jesucristo. 27 Chequie unguya' Bernabé li'illa lubee apdstol. Nu
udixiule'ella nd ulafii' Saulo Jesucristo cuna nd ubedichia'nulla li'inu chenu nzalla enza
eyeche Damasco, nu la lliquilla udixiule'ella stichia' Jesucristo lubee bene eyeche ze'e.
28 Scua uya'na Saulo eyeche Jerusalén, nu uyanzeenulla cuna li'ibeella. 29 L4 lliquilla
udixiule'ella stichia' Jesuse, cuna nd unixulla cuna bee bene Israel enu rni dialu griego,
chequie niarqui'beei na utibeei li'illa. 30 Chenu ungabiya' bee bene enu nzeli arqui'
Jesucristo nucua', unguya'beella Saulo eyeche Cesarea, nu ze'e uxe'la beella li'illa eyeche

nu lee Tarso.
31 Chequie bee bene enu nzeli arqui' Jesucristo enu nucua'a lu iliu Judea, cuna lu iliu

Galilea, cuna lu iliu Samaria, uyu'u nd nzuxe arqui'beella, cuna nd nze ri'ild beella beya'
xa neca inziu' Diose, nu uzucu'beella stichia'nu, nu cuna elietsa' Espiritu Santo nze aca
huaxild bee bene enu nzeli arqui' Jesucristo.

Uyeca' Eneas
32 Chenu nzebi'ya Pedro bee bene enu nzeli arqui' Jesucristo, chequie le'ca uyabi'yalla
bee bene enu nzeli arqui' Jesucristo enu